
Fakataha Lahi ʻo e Pongipongi Tokonaki, 
31 Māʻasi 2018
Tatakí: Palesiteni Henry B. Eyring.
Fua lotú: ʻEletā Mervyn B. Arnold
Lotu tukú: ʻEletā W. Mark Bassett
Hivá ne fai ʻe he Kuaea Tāpanekalé; tā hivá 
ko Mack Wilberg mo Ryan Murphy; tā ʻōkaní 
ko Andrew Unsworth mo Clay Christiansen: 
“ʻE ʻOtua ko Homau Tuʻi,” Ngaahi Himí, fika 
77; “Fakamālō ki he ʻOtuá,” Ngaahi Himí, fika 
10, fokotuʻutuʻu ʻa Wilberg; “Fanongo ki he 
Palōfitá,” Ngaahi Himí, fika  13 , fokotuʻutuʻu 
ʻa Murphy; “Tau Laka Atu he Tui Kia Kalaisi,” 
Ngaahi Himí, fika 35; “Talamai ʻa e Ngaahi 
Talanoa ʻo Sīsū,” Tohi Hiva ʻa e Fānaú, 36, 
fokotuʻutuʻu ʻa Murphy; “Ko Hoku Huhuʻí,” 
Ngaahi Himí, fika 67, fokotuʻutuʻu ʻa Wilberg.

Fakataha Lahi ʻo e Hoʻatā Tokonakí,  
31 Māʻasi 2018
Tatakí: Palesiteni Dallin H. Oaks
Fua lotú: ʻEletā Mark A. Bragg
Lotu Tukú: ʻEletā Peter F. Meurs
Hivá ne fai ʻe ha kuaea fakatahataha ʻa e 
ngaahi ʻinisititiuti fakalotu ʻi Sōleki Siti, ʻIutā; 
ongo faihivá ko Marshall McDonald mo 
Richard Decker; tā ʻōkaní ko Linda Margetts 
mo Bonnie Goodliffe: “Mou Omi ʻo Fano-
ngoa,” Ngaahi Himí, fika 12, fokotuʻutuʻu 
ʻa Matthews mo Goodliffe; “Te u Maʻu ʻi Fē 
ʻa e Melinó?” Ngaahi Himí, 63, fokotuʻutuʻu 
ʻa McDonald mo Parker; “Fili ʻa e Moʻoní,” 
Ngaahi Himí, fika 146; metilī, fokotuʻutu ʻa 
McDonald: “Kau Talavou ʻo Saione,” Ngaahi 
Himi, fika 159, pea mo e “Ko e Vaʻa Uka-
mea,” Ngaahi Himí, fika 172; “Te u Fai ho 
Finangaló,” Ngaahi Himi, fika 171, fokotuʻu-
tuʻu ʻa Wilberg.

Fakataha Lakanga Fakataulaʻeiki ʻo e 
Efiafi Tokonakí, 31 Māʻasi 2017
Tatakí: Palesiteni Henry B. Eyring.
Fua lotú: M. Joseph Brough
Lotu tukú: ʻEletā K. Brett Nattress
Hivá ne fai ʻe he kuaea lakanga fakataulaʻeiki 
mei he ʻUnivēsiti Pilikihami ʻIongí–ʻAitahō; 
kau fai hivá ko Randall Kempton, Paul Bus-
selberg, mo David Lozano-Torres, tā ʻōkaní 
ko Brian Mathias mo Andrew Unsworth: “ʻE 
Kāinga Kuo Langa ha Tuʻunga,” Ngaahi Himí, 
fika 37, fokotuʻutuʻu ʻa Busselberg, pulusi ʻe 
he Sharpe Music Press; “ʻE Tamai ʻi Hēvani 
ē,” Ngaahi Himí, fika 185, fokotuʻutuʻu ʻa 
Busselberg, pulusi ʻe he Sharpe Music Press; 
“Praise to the Lord, the Almighty,” Hymns, 

no. 72; “Rise Up, O Men of God,”  
Hymns, no. 324.

Fakataha Lahi ʻo e Pongipongi Sāpaté,  
1 ʻEpeleli 2018
Tatakí: Palesiteni Russell M. Nelson.
Fua lotú: ʻEletā S. Mark Palmer
Lotu tukú: ʻEletā Joaquin E. Costa
Hivá ne fai ʻe he Kuaea Tāpanekalé; tā 
hivá ko Mack Wilberg; tā ʻōkaní ko Clay  
Christiansen mo Richard Elliott: “On This Day 
of Joy and Gladness,” Hymns, no. 64; “Kuo 
Toetuʻu ʻa e ʻEikí,” Ngaahi Himí, fika 109, 
fokotuʻutuʻu ʻa Wilberg; “Naʻá Ne Fekau Hono 
ʻAló,” Tohi Hiva ʻa e Fānaú, 20, fokotuʻutuʻu 
ʻa Hoffheins; “Fiefia, ko e ʻEiki ko e Tuʻi!” 
Ngaahi Himí,fika 31; “Kuo Toe Tuʻu!” Ngaahi 
Himí fika 108, fokotuʻutuʻu ʻa Wilberg, pulusi 
ʻe he Oxford University Press.

Fakataha Lahi ʻo e Hoʻatā Sāpaté,  
1 ʻEpeleli 2018
Tatakí: Palesiteni Dallin H. Oaks
Fua lotú: ʻEletā Weatherford T. Clayton
Lotu tukú: ʻEletā Valeri V. Cordón
Hivá ne fai ʻe he Kuaea Tāpanekalé; ongo fai 
hivá ko Mack Wilberg mo Ryan Murphy; tā 
ʻōkaní ko Richard Elliott mo Brian Mathias: 
“Brightly Beams Our Father’s Mercy,” Hymns, 
no. 335, fokotuʻutuʻu ʻa Murphy; “ʻOku ʻOfa ʻa 
e Tauhi,” Ngaahi Himí, fika 128, fokotuʻutuʻu 

ʻa Wilberg; “Huhuʻi ʻo ʻIsilelí,” Ngaahi Himí, 
fika 5; “Ke Mou Feʻofaʻaki,” Ngaahi Himí, fika 
200, fokotuʻutuʻu ʻa Wilberg; “Tuku ke Tau 
Faimālohí,” Ngaahi Himí, fika 149, fokotuʻu-
tuʻu ʻa Elliott, pulusi ʻe Jackman.

Maʻu Atu ʻo e Ngaahi Lea Konifelenisí
Ke maʻu e ngaahi lea ʻi he konifelenisi lahí ʻi 
he ʻInitanetí ʻi ha ngaahi lea fakafonua lahi 
kehekehe, hū ki he conference.lds.org pea 
fili e lea fakafonuá. ʻOku toe maʻu atu ʻa e 
ngaahi leá ʻi he Gospel Library mobile app. 
Ko e angamahení, ʻe lava ke maʻu atu ʻa e 
lea faka-Pilitānia kuo hiki tepí mei he ngaahi 
senitā tufakiʻanga nāunaú, ʻi loto he uike ʻe 
ono hili e konifelenisi lahí. ʻOku malava ke 
maʻu e fakamatala ki he konifelenisi lahí ʻi 
ha founga faingofua ki he kāingalotu ʻoku 
faingataʻaʻia fakaesinó ʻi he disability​.lds​.org.

ʻI he Takafí
ʻI muʻá: Faitaaʻi ʻe Leslie Nilsson 
ʻI Muí: Faitā ʻa Cody Bell.

Faitā ʻi he Konifelenisí
Ko e ʻū tā ʻi he Sōleki Sití naʻe fai ia ʻe Cody 
Bell, Janae Bingham, Mason Coberly, Randy 
Collier, Weston Colton, Allessandra DeAgos-
tini, Ashlee Larson, Brian Nicholson, Leslie 
Nilsson, Matt Reier, Christina Smith, Dave 
Ward, mo Mark Weinberg.

ia ne fai ʻe ʻEletā Jeffrey R. Holland 
(vakai ki he peesi 101).
• Lau e fakahinohino ki hono 

toe fokotuʻutuʻu foʻou ʻo e ongo 
kōlomú, meia Palesiteni Nalesoni, 
ʻEletā D. Todd Christofferson pea 
mo ʻEletā Ronald A. Rasband, ʻo 
kamata he peesi 54.

• Lau e fakahinohino fekauʻaki mo 
e ngāue fakaetauhí meia Palesiteni 
Nalesoni, ʻEletā Hōlani mo Sisitā 
Jean B. Bingham, ʻo kamata he 
peesi 100.

• Ki ha fakamatala lahi ange ʻi he 
ngaahi liliu ko ʻení mo e maʻuʻanga 
tokoni faifakahinohinó ʻi he konga 
ki he ongoongó ʻi he peesi 132–33.

Tānaki Atu ha Ngaahi Temipale
Ke fakaʻilongaʻi ʻetau “pōpoaki ki 

he māmaní, ʻoku tau fakaafeʻi ai e 
fānau kotoa ʻa e ʻOtuá he ongo tafa-
ʻaki ʻo e veilí ke nau haʻu ki honau 
Fakamoʻuí, maʻu e ngaahi tāpuaki ʻo 
e temipale māʻoniʻoní, maʻu ha fiefia 
ʻoku tuʻuloá pea moʻui taau ke maʻu 
e moʻui taʻengatá,” ko hono fanongo-
nongo ia ʻe Palesiteni Nalesoni ha 
temipale foʻou ʻe fitú.
• Kumi hake ʻa e ngaahi feituʻu ʻe tuʻu 

ai e temipale foʻou ʻe fitú, mei he 
peesi 133. ◼

Naʻe lahi fau e ngaahi ʻuhinga 
ne fakahisitōlia ai e konifele-
nisi ko ʻení, kau ai ʻa hono toe 

fokotuʻutuʻu foʻou ʻo e ongo kōlomu 
Lakanga Taulaʻeiki Faka-Melekisētekí 
pea mo ha ʻēpoki foʻou ʻo e ngāue 
fakaetauhí. Kae mahalo ko e meʻa ne 
tau fakatetuʻa taha ki aí ko ʻetau maʻu 
ko ia ha faingamālie fakafoʻituitui ke 
hikinimaʻi ʻa Palesiteni Russell M. Nel-
son ko e Palesiteni hono 17 ʻo e Siasi 
ʻo Sīsū Kalaisi ʻo e Kau Māʻoniʻoni ʻi he 
Ngaahi ʻAho Kimui Ní.

Ko ha Fakataha Molumalu
ʻI heʻetau tuʻu ʻo hikinimaʻi ha palō-

fita mo ha Palesiteni foʻoú, naʻe ʻikai 
lau ʻetau hikinimá ʻe ha faʻahinga tauhi 
lekooti fakaetangata; ka naʻe fakaʻilo-
ngaʻi ia ʻi he langí ko ha fuakava mo e 
ʻOtuá.

Ne tau mātā he lolotonga e koni-
felenisí kotoa ko e Siasi ʻeni ʻo e 
Fakamoʻuí pea ʻokú Ne hanga mo ʻEne 
kau tamaioʻeikí ʻo tataki ia. Ne tau 
mātā ai e anga ʻetau takitaha fetuʻutaki 
mo e palōfita moʻuí—kae ʻikai ke ne 
vaetuʻua kitautolu mo e Fakamoʻuí ka 
ʻokú ne tuʻu hotau tafaʻakí ʻo faka-
hinohino mai e hala ki he Fakamoʻuí. 
Ne tau aʻusia e faingamālie ke maʻu 
ha “fakamoʻoni fakatāutaha ko e haʻu 

e uiuiʻi ʻo Palesiteni Nalesoní mei he 
ʻOtuá” pea ke fakamaʻunga “hotau 
laumālié ʻi he ʻEiki ko Sīsū Kalaisí [ʻaki] 
ʻetau fakafanongo ki he niʻihi ʻokú 
Ne fekauʻi maí” (vakai, ʻEletā Neil L. 
Andersen ʻi he peesi 26).
• ʻOkú ke ʻilo lahi ange kia Palesiteni 

Nalesoni mei he fakamatala peesi 
ʻe 16 makehe ʻoku tānaki atu ki he 
Ensign mo e Liahona  ʻo Mē 2018.

Hikinimaʻi ʻo ha Kau Taki Foʻoú
Makehe mei hono hikinimaʻi ʻo 

Palesiteni Nalesoní, ne tau hiki-
nimaʻi foki mo ha kau taki foʻou ʻe 
toko 70 tupu.
• Te ke maʻu ha lisi ʻo e niʻihi ne 

hikinimaʻí, ʻo kau ai e Kau Fitu-
ngofulu Fakaʻēlia foʻoú, ʻi he peesi 
6–8, 28–29.

• Lau e fakamatala piokālafi nounou 
ʻo e kau taki foʻoú, ʻo kamata he 
peesi 121.

Ngaahi Liliu ki he Ongo Kōlomú mo e 
Ngāue Fakaetauhí

Neongo ʻoku tokangaʻi ʻe he kau 
palōfitá, ka ʻoku hoko e ngaahi 
fanongonongo ne fai ʻi he konifelenisí 
ko ha “ngaahi sīpinga ia ʻo e fakahā 
[mei he ʻOtuá] ʻokú ne tataki e Siasí 
ni talu mei he kamataʻangá,” ko e lea 

Toʻo Kongokonga Lalahi mei he 
Konifelenisi Lahi Fakataʻu hono 188

Fai ʻe Palesiteni Henry B. Eyring
Tokoni Ua ʻi he Kau Palesitenisī ʻUluakí

Tau hoko atu leva. Kātaki kau toe 
fakamanatu atu, toki meʻa hake pē ʻo 
hikinima he taimi ʻe kole atu aí.

ʻOku mau kole atu ki he kau 
mēmipa ʻo e Kau Palesitenisī ʻUluakí 
ke nau meʻa hake.

ʻOku fokotuʻu atu ki he Kau Palesi-
tenisī ʻUluakí ke nau poupouʻi ʻa 
Russell Marion Nelson ko e palōfita, 
tangata kikite, tangata maʻu fakahā pea 
mo e Palesiteni ʻo e Siasi ʻo Sīsū Kalaisi 
ʻo e Kau Māʻoniʻoni ʻi he Ngaahi ʻAho 
Kimui Ní.

Ko kimoutolu ʻi he Kau Palesi-
tenisī ʻUluakí ʻoku loto ki aí, kātaki 
ʻo fakahā mai.

ʻE kāinga, kuo kole mai ʻa Palesi-
teni Nelson ke u fakahoko e 
pisinisi ʻo e fakataha molumalu 

ʻoku tau fakataha mai aí.
Ko ha meʻa mahuʻinga fau ʻeni ki he 

kāingalotu ʻo e Siasi ʻo Sīsū Kalaisi ʻo e 
Kau Māʻoniʻoni ʻi he Ngaahi ʻAho Kimui 
Ní ʻi he funga ʻo e māmaní.

Talu mei he ʻaho 10 ʻo ʻOkatopa 
1880, ʻi hono hikinimaʻi ʻa Sione Teila 
ke ne fetongi ʻa Pilikihami ʻIongi ko e 
palōfita, tangata kikite, tangata maʻu 
fakahā pea mo e Palesiteni ʻo e Siasi 
ʻo Sīsū Kalaisi ʻo e Kau Māʻoniʻoni ʻi he 
Ngaahi ʻAho Kimui Ní, mo hono ui e 
taimi takitaha pehení ko ha fakataha 
molumalu ʻa e Siasí ke fakahaaʻi e leʻo 
ʻo e Siasí.

Te tau hikinima fakakōlomu mo 
fakakulupu. Ko e fē pē feituʻu ʻokú ke 
ʻi aí, ʻoku fakaafeʻi atu koe ke ke meʻa 
hake pē he taimi ʻe kole atu aí peá ke 
fakahā ho lotó ʻaki hono hiki ho nimá 
ʻa ia ʻokú ke fili ai ke poupouʻi e ngaahi 
hingoa ʻe ui atú. Te ke toki hikinima pē 
he taimi ʻoku kole atu ai ke ke meʻa ki 
ʻolungá.

ʻE siofi e hikinima ʻi he Tāpanekalé 
mo e Fale Fakatahaʻanga ʻi he Temipale 
Sikueá, ʻe he Kau Taki Māʻolunga ne 
vahe ki aí. ʻE siofi e hikinima he ngaahi 
senitā fakasiteikí, ʻe ha mēmipa ʻo e 
kau palesitenisī fakasiteikí. Kapau ʻe 
hikinima taʻeloto ha taha, ʻoku totonu 
ke fetuʻutaki e niʻihi ko iá ki heʻenau 
takitaha palesiteni fakasiteiki.

Fakataha ʻo e Pongipongi Tokonakí | 31 Māʻasi 2018

Fakataha Molumalú

ʻOku fokotuʻu atu ke poupouʻi ʻe he 
Kau Palesitenisī ʻUluakí ʻa Dallin Harris 
Oaks ko e Tokoni ʻUluaki pea mo Henry 
Bennion Eyring ko e Tokoni Ua ʻi he 
Kau Palesitenisī ʻUluaki ʻo e Siasí.

Ko kimoutolu ʻi he Kau Palesitenisī 
ʻUluakí ʻoku loto ki aí, fakahā mai.

ʻOku fokotuʻu atu ke poupouʻi ʻe he 
Kau Palesitenisī ʻUluakí ʻa Dallin Harris 
Oaks ko e Palesiteni ʻo e Kōlomu ʻo e 
Kau ʻAposetolo ʻe Toko Hongofulu 
Mā Uá pea mo Melvin Russell Ballard 
ko e Palesiteni Leʻoleʻo ʻo e Kōlomu 
ʻo e Kau ʻAposetolo ʻe Toko Hongo-
fulu Mā Uá.

Ko kimoutolu ʻi he Kau Palesitenisī 
ʻUluakí ʻoku loto ki aí, fakahā mai.

ʻOku fokotuʻu atu ke poupouʻi ʻe  
he Kau Palesitenisī ʻUluakí ʻa e kau  

mēmipa ʻo e Kōlomu ʻo e Toko  
Hongofulu Mā Uá: M. Russell Ballard, 
Jeffrey R. Holland, Dieter F. Uchtdorf, 
David A. Bednar, Quentin L. Cook, 
D. Todd Christofferson, Neil L. 
Andersen, Ronald A. Rasband, Gary E. 
Stevenson, Dale G. Renlund, Gerrit 
Walter Gong, pea mo Ulisses Soares.

ʻE Kau Palesitenisī ʻUluaki, kātaki 
ʻo fakahā mai.

ʻOku fokotuʻu atu ke poupouʻi ʻe  
he Kau Palesitenisī ʻUluakí ʻa e ongo 
tokoni ʻi he Kau Palesitenisī ʻUluakí  
mo e Kau ʻAposetolo ʻe Toko Hongo-
fulu Mā Uá ko e kau palōfita, kau 
tangata kikite mo e kau tangata maʻu 
fakahā.

ʻE Kau Palesitenisī ʻUluaki, kātaki 
ʻo fakahā mai.

ʻE meʻa ki lalo e Kau Palesitenisī 
ʻUluakí he taimí ni.

ʻOku mau fakaafeʻi atu ʻa Elder 
Gong mo Elder Soares ke na meʻa mai 
ki hona tuʻunga ʻi he Kōlomu ʻo e Toko 
Hongofulu Mā Uá.

Meʻa hake ki ʻolunga e kau Mēmipa 
pē ʻo e Kōlomu ʻo e Kau ʻAposetolo ʻe 
Toko Hongofulu Mā Uá, kau ai ʻa Elder 
Gong mo Elder Soares.

ʻOku fokotuʻu atu ki he Kau ʻApose-
tolo ʻe Toko Hongofulu Mā Uá ke nau 
poupouʻi ʻa Russell Marion Nelson ko 
e palōfita, tangata kikite, mo e tangata 
maʻu fakahā pea mo e Palesiteni ʻo e 
Siasi ʻo Sīsū Kalaisi ʻo e Kau Māʻoniʻoni 
ʻi he Ngaahi ʻAho Kimui Ní, fakataha 
mo hono ongo tokoní pea mo e kau 
mēmipa ʻo e Kōlomu ʻo e Kau ʻAposetolo  

ʻe Toko Hongofulu Mā Uá, ʻo hangē 
ko ia ne ʻoatu pea hikinimaʻi ʻe he Kau 
Palesitenisī ʻUluakí.

Ko kimoutolu ʻi he Kōlomu ʻo e Kau 
ʻAposetolo ʻe Toko Hongofulu Mā Uá 
ʻoku loto ki aí, kātaki ʻo fakahā mai.

Mou meʻa hifo.
ʻOku mau kole atu ki he Kau  

Fitungofulu Taki Māʻolungá mo e  
Kau Pīsopeliki Pulé ke mou kātaki 
ʻo meʻa hake.

ʻOku fokotuʻu atu ki he Kau Fitu-
ngofulu Taki Māʻolunga kotoa pē mo 
e Kau Pīsopelikí ke nau poupouʻi ʻa 
Russell Marion Nelson ko e palōfita, 
tangata kikite, mo e tangata maʻu faka-
hā pea mo e Palesiteni ʻo e Siasi ʻo Sīsū 
Kalaisi ʻo e Kau Māʻoniʻoni ʻi he Ngaahi 
ʻAho Kimui Ní, fakataha mo hono ongo 
tokoní pea mo e kau mēmipa ʻo e 
Kōlomu ʻo e Kau ʻAposetolo ʻe Toko 
Hongofulu Mā Uá, ʻo hangē ko ia ne 
ʻoatu pea hikinimaʻi ʻe he Kau Palesi-
tenisī ʻUluakí.

Ko kimoutolu kotoa pē he Kau Taki 
Māʻolungá mo e Kau Pīsopeliki Pulé 
ʻoku loto ki aí, kātaki ʻo fakahā mai.

Mou meʻa hifo.
ʻOku mau kole atu ke mou meʻa 

hake pē ki ʻolunga he feituʻu ʻoku mou 
takitaha ʻi ai he māmaní: Kau Fitungofulu 
Fakaʻēlia Kotoa pē, kau pēteliake, kau 
taulaʻeiki lahi, mo e kaumātuʻa kotoa 
pē kuo fakanofo.

ʻOku fokotuʻu atu ke mou poupouʻi 
ʻa Russell Marion Nelson ko e palōfita, 

tangata kikite, mo e tangata maʻu  
fakahā pea mo e Palesiteni ʻo e Siasi 
ʻo Sīsū Kalaisi ʻo e Kau Māʻoniʻoni 
ʻi he Ngaahi ʻAho Kimui Ní, fakataha 
mo hono ongo tokoní pea mo e kau 
mēmipa ʻo e Kōlomu ʻo e Kau ʻApo-
setolo ʻe Toko Hongofulu Mā Uá, ʻo 
hangē ko ia ne ʻoatu pea hikinimaʻí.

Ko kimoutolu ʻoku loto ki aí, kātaki 
ʻo fakahā mai.

Ka ʻoku ʻi ai ha taʻe loto pea fakahā 
mai he founga tatau.

Kātaki ka mou meʻa hifo ā.
Kātaki kae meʻa hake ki ʻolunga  

e kau mēmipa kotoa pē ʻo e Fineʻofá 
—ʻa ia ko e kakai fefine taʻu 18 ki he 
motuʻa ange.

ʻOku fokotuʻu atu ke mou  
poupouʻi ʻa Russell Marion Nelson  
ko e palōfita, tangata kikite, mo e 
tangata maʻu fakahā pea mo e Palesi-
teni ʻo e Siasi ʻo Sīsū Kalaisi ʻo e Kau 
Māʻoniʻoni ʻi he Ngaahi ʻAho Kimui Ní, 
fakataha mo hono ongo tokoní pea 
mo e kau mēmipa ʻo e Kōlomu ʻo e 
Kau ʻAposetolo ʻe Toko Hongofulu 
Mā Uá, ʻo hangē ko ia ne ʻoatu pea 
hikinimaʻí.

Ko kimoutolu ʻoku loto ki aí, kātaki 
ʻo fakahā mai ʻaki hono hiki homou 
nimá.

Ka ʻoku ʻi ai ha taʻe loto, fakahā mai.
Mou meʻa hifo ā.
Kātaki kae meʻa hake ki ʻolunga e 

kau maʻu Lakanga Taulaʻeiki Faka-Ēlone 
kotoa pē—ʻa ia ko e kau taulaʻeiki, kau 

akonaki mo e kau tīkoni kotoa pē kuo 
fakanofó.

ʻOku fokotuʻu atu ke mou poupouʻi 
ʻa Russell Marion Nelson ko e palōfita, 
tangata kikite, mo e tangata maʻu faka-
hā pea mo e Palesiteni ʻo e Siasi ʻo Sīsū 
Kalaisi ʻo e Kau Māʻoniʻoni ʻi he Ngaahi 
ʻAho Kimui Ní, fakataha mo hono ongo 
tokoní pea mo e kau mēmipa ʻo e 
Kōlomu ʻo e Kau ʻAposetolo ʻe Toko 
Hongofulu Mā Uá, ʻo hangē ko ia ne 
ʻoatu pea hikinimaʻí.

Ko kimoutolu ʻoku loto ki aí, kātaki 
ʻo fakahā mai ʻaki e hiki homou nimá.

Ka ʻoku ʻi ai ha taʻe loto, fakahā mai.
Mou meʻa hifo ā.
Kātaki kae meʻa hake ki ʻolunga e 

kau finemui taʻu 12 ki he 18.
ʻOku fokotuʻu atu ke mou  

poupouʻi ʻa Russell Marion Nelson  
ko e palōfita, tangata kikite, mo e  
tangata maʻu fakahā pea mo e Palesi-
teni ʻo e Siasi ʻo Sīsū Kalaisi ʻo e Kau 
Māʻoniʻoni ʻi he Ngaahi ʻAho Kimui  
Ní, fakataha mo hono ongo tokoní  
pea mo e kau mēmipa ʻo e Kōlomu 
ʻo e Kau ʻAposetolo ʻe Toko Hongo-
fulu Mā Uá, ʻo hangē ko ia ne ʻoatu 
pea hikinimaʻí.

Ko kimoutolu ʻoku loto ki aí, kātaki 
ʻo fakahā mai ʻaki e hiki homou nimá.

Ka ʻoku ʻi ai ha taʻe loto, fakahā mai.
Mou meʻa hifo ā.
ʻOku mau kole atu he taimí ni ki he 

kāingalotú kotoa, tatau ai pē pe ko e 
fē ha feituʻu ʻokú ke ʻi ai, kau ai mo 
kinautolu ne ʻosi tuʻu haké, mou kātaki 
ʻo meʻa hake.

ʻOku fokotuʻu atu ke mou  
poupouʻi ʻa Russell Marion Nelson  
ko e palōfita, tangata kikite, mo e  
tangata maʻu fakahā pea mo e Palesi-
teni ʻo e Siasi ʻo Sīsū Kalaisi ʻo e Kau 
Māʻoniʻoni ʻi he Ngaahi ʻAho Kimui  
Ní, fakataha mo hono ongo tokoní pea 
mo e kau mēmipa ʻo e Kōlomu ʻo e 
Kau ʻAposetolo ʻe Toko Hongofulu 
Mā Uá, ʻo hangē ko ia ne ʻoatu pea 
hikinimaʻí.

Ko kimoutolu ʻoku loto ki aí, kātaki 
ʻo fakahā mai ʻaki e hiki homou nimá.

Ka ʻoku ʻi ai ha taʻe loto, fakahā mai.
Mou meʻa hifo ā.
ʻE kāinga ʻoku mau fakamālō atu ʻi 

hoʻomou ʻofá mo e poupoú. ◼

pea ko ha fakamoʻoni au naʻe teuteu ia 
ʻe he toʻukupu ʻo e ʻEikí ke ne hoko ko 
hotau ʻaposetolo pule mo e palōfita ke 
ne tokangaʻi e ngaahi kī ʻo e lakanga 
fakataulaʻeiki māʻoniʻoní he funga ʻo e 
māmaní. Fakatauange ke tau takitaha 
poupouʻi ia pea mo hono ongo tokoní 
mo muimui heʻenau fakahinohinó. 
ʻOku tau toe talitali lelei foki ʻa ʻEletā  
Gong mo ʻEletā Soares ko e ongo 
mēmipa ʻo e Kōlomu ʻo e Kau ʻApose-
tolo ʻe Toko Hongofulu Mā Uá.

Hili e Toetuʻu ʻa Sīsuú, ʻa ia ko ha 
meʻa ʻoku tau fakamanatua he faka
ʻosinga uike Toetuʻu nāunauʻiá ni, naʻá 
Ne hā ki Heʻene kau ākongá mo folofola 
ange, “Fiemālie pē ʻa kimoutolu: hangē 
ko e fekau au ʻe he Tamaí, pea ʻoku pehē 
ʻeku fekauʻi ʻa kimoutolú.”  4 Fakatoka-
ngaʻi e ngāué ʻoku konga ua—ʻOku 
fekau mai ʻe he ʻOtuá Hono ʻAló. ʻOku 
fekau atu ʻe he ʻAló ʻEne kau tamaioʻeikí 
—ko e kau tangata mo fafine matelie—
ke fakahoko ʻEne ngāué.

ʻOku ʻikai totonu ke tau ʻohovale ke 
ʻiloʻi ko e niʻihi fakafoʻituitui ko ia ʻoku 
ui ki he ngāue ʻa e ʻEikí ʻoku ʻikai ke 
nau haohaoa fakaetangata. ʻOku faka-
ikiiki ʻe he ngaahi talanoa he folofolá 
ʻa e ngaahi meʻa ne hoko fekauʻaki mo 
e kau tangata mo fafine naʻe ui ʻe he 
ʻOtuá ke fakahoko ha ngāue lahi—ko e 
ngaahi foha mo e ngaahi ʻofefine lelei 
ʻo ʻetau Tamai Hēvaní naʻe ui ke ngāue 
ʻi honau ngaahi fatongia he Siasí, ʻo 
feinga ke fai honau lelei tahá, ka ʻoku 
teʻeki ai haohaoa hanau taha. ʻOku tatau 
tofu pē ia mo kitautolu he ʻahó ni.

ʻI he mahino ʻoku ʻi ai hotau 
ngaahi vaivai mo e ngaahi tōnounou 

nimá, ʻoku tau palōmesi ai ke tala-
ngofua ki hono leʻó ʻi heʻene maʻu ʻa e 
fakahinohino mei he ʻEikí.

Kuo folofola ʻa e ʻEikí:
“Ke ke tokanga ki heʻene [ʻo ʻuhingá 

ki he Palesiteni ʻo e Siasí] ngaahi lea 
kotoa pē mo e ngaahi fekau te ne fai 
kiate koé ʻo ka ne ka maʻu ia . . . ;

“He ke mou tali ʻene leá, ʻo hangē 
ko e lea ia mei hoku ngutu ʻoʻokú, ʻi he 
kātaki mo e tui kotoa pē.” 3

Kuó u maheni mo hotau palōfita 
mo e palesiteni foʻoú ʻi ha taʻu ʻe 60 tupu. 
Kuó u ngāue mo ia ʻi he Kōlomu ʻo e 
Toko Hongofulu Mā Uá ʻi ha taʻu ʻe 33, 

Fai ʻe ʻEletā M. Russell Ballard
Palesiteni Le̒ole̒o o̒ e Kōlomu o̒ e  
Kau A̒posetolo e̒ Toko Hongofulu Mā Uá

Siʻoku kāinga, ne tau toki kau ʻi ha 
fakatahaʻanga molumalu, ko ha 
meʻa ʻe lava ʻo muimuiʻi naʻe fai he 

Tohi Tapú ʻi he taimi ne fakatahataha 
ai ʻa ʻIsileli ʻo e kuonga muʻá ke ongoʻi 
e ʻafioʻanga ʻo e ʻEikí pea mo faka-
manatua ʻEne ngaahi tāpuakí.1 ʻOku 
tau monūʻia ke moʻui ʻi ha kuonga kuo 
fakafoki mai ai ʻa e ouau fakakuonga-
muʻa ko ʻení ʻi he Palōfita ko Siosefa 
Sāmitá.2 ʻOku ou tapou atu ke hiki ʻi 
hoʻo tohinoá ʻa e meʻa naʻá ke ongoʻi 
fekauʻaki mo e meʻa toputapu taha ko 
ʻeni kuó ke kau aí.

Ne tau fakamāvae kimuí ni mai mo 
hotau kaungāmeʻa ʻofeina ko Palesiteni 
Tōmasi S. Monisoní. Neongo ʻoku tau 
ʻofa kātoa ki ai, ka ʻoku tau houngaʻia 
lahi he kuo ui ʻe he ʻEikí ha palōfita 
foʻou, ʻa Palesiteni Lāsolo M. Nalesoni, 
ke ne tokangaʻi Hono Siasí. Kuo tau 
kamataʻi ʻeni ʻi he founga maau, ha 
konga foʻou ʻi hotau hisitōlia he Siasí. Ko 
ha meʻaʻofa mahuʻinga ʻeni mei he ʻOtuá.

ʻI heʻetau takitaha poupouʻi ko 
ia ʻa Palesiteni Nalesoni ʻaki e hiki 
hotau nimá, ʻoku tau tuʻu ai ko e kau 
fakamoʻoni ʻi he ʻao ʻo e ʻOtuá mo 
fakamahinoʻi ko e fetongi totonu ia ʻo 
Palesiteni Monisoní. ʻI hono hiki hotau 

Ngaahi Mea̒̒ofa 
Mahuʻinga Mei he ʻOtuá
Kāinga, ʻe lava ke fonu ʻa e mo̒uí ʻi he tui, nēkeneka, fiefia, ʻamanaki lelei, 
mo e ʻofa ʻi he taimi te tau ngāue̒aki ai e kihiʻi tui mo̒oni kia Kalaisí.

fakaetangatá, ʻe fēfē leva haʻatau laka ki 
muʻa ʻi heʻetau fetokoniʻaki mo e fepou-
pouakí? ʻOku kamata ʻaki e tuí—ʻo tui 
moʻoni, mo fakamātoato ki he ʻEiki ko 
Sīsū Kalaisí. Ko e tui ki he Fakamoʻuí, 
ko e ʻuluaki tefitoʻi moʻoni ia ʻo e tokāte-
line mo e ongoongolelei ʻo Sīsū Kalaisí.

Naʻá ku folau mo hoku fāmilí, ʻi he 
ngaahi taʻu lahi kuo hilí, ki he Fonua 
Tapú. Naʻe ʻeke mai ʻe he talēkita ʻo e 
Senitā BYU ʻi Selusalemá, ʻi he lele atu 
ʻemau meʻalelé ʻi ha veʻe mūsitá, pe kuó 
u ʻosi sio ʻi ha tengaʻi mūsita. Naʻe teʻeki 
ai, pea naʻa mau tuʻu leva. Naʻá ne faka-
ʻaliʻali mai ʻa e ngaahi tenga mei he fuʻu 
mūsitá. Naʻe fakaofo ʻenau fuo īkí.

Peá u manatuʻi leva e ngaahi ako-
naki ʻa Sīsuú: “Ko e meʻa ʻi hoʻomou 
taʻetuí: he ʻoku ou tala moʻoni atu kiate 
kimoutolu, Kapau ʻe ʻai hoʻomou tuí 
ʻo hangē ko e foʻi tengaʻi mūsitá, te 
mou pehē ki he moʻungá ni, Hiki ʻi 
heni ki he potú na; pea ʻe hiki ia: pea 
ʻe ʻikai ha meʻa ʻe taha ʻe taʻe faʻa fai 
ʻe kimoutolu.” 5

Kapau ʻoku tau maʻu ha tui ʻoku 
siʻisiʻi ʻo tatau mo ha tengaʻi mūsita, ʻe 
lava ʻo tokoniʻi kitautolu ʻe he ʻEikí ke 
tau hiki ʻa e ngaahi moʻunga ʻo e loto-
foʻí mo e veiveiuá, ʻi he ngaahi ngāue 
ʻoku ʻi muʻa ʻiate kitautolú, ʻe heʻetau 
ngāue mo e fānau ʻa e ʻOtuá, kau ai e 
kau mēmipa ʻo e fāmilí, kāingalotu ʻo e 
Siasí, mo kinautolu ʻoku teʻeki mēmipa 
he Siasí.

Kāinga, ʻe lava ke fonu ʻa e moʻuí 
ʻi he tui, nēkeneka, fiefia, ʻamanaki lelei, 
mo e ʻofa ʻi he taimi te tau ngāueʻaki ai e 
kihiʻi tui moʻoni siʻisiʻi taha kia Kalaisí—
naʻa mo ha tui hangē ha tengaʻi mūsitá.

Naʻe manatuʻi ʻe ʻEletā Siaosi A. 
Sāmita ha faleʻi naʻe fai ange ʻe he Palō-
fita ko Siosefa Sāmitá kiate ia: “Naʻá ne 
talamai ʻoku totonu ke ʻoua naʻá ku teitei 
lotofoʻi, neongo pe ko e hā ha ngaahi 
faingataʻa te nau ʻākilotoa au. Kapau te 
u melemo hifo ʻi he vanu loloto taha ʻo 
Nova Sikōtiá pea tanumia au ʻe he ʻOtu 
Moʻunga Maká kotoa, ʻoku ʻikai totonu 
ke u loto-foʻi ka ke u kātaki pē, tui, mo 
loto-toʻa, pea te u ikuna ʻi he ikuʻangá.” 6

ʻOku totonu ke tau manatuʻi e tala ʻa 
Paulá: “ʻOku ou faʻa fai ʻa e ngaahi meʻa 
kotoa pē ʻia Kalaisi ʻokú ne fakamālohiʻi 
au.” 7 Ko hono ʻilo ʻení, ko ha meʻaʻofa 
mahuʻinga ia ʻe taha mei he ʻOtuá.

Makehe mei he ngaahi meʻaʻofa kuó 
u lave ki aí, ʻoku kei lahi ange toengá. 
ʻOku ou lea eni ki ha konga siʻi—ʻa  e 
meʻaʻofa ʻo e ʻaho Sāpaté, ʻa e sākala-
mēnití, tokoni ki he niʻihi kehé, pea mo 
e meʻaʻofa taʻe-fakatataua mei he ʻOtuá, 
ko hotau Fakamoʻuí.

Ko e mālohi ʻo e ʻaho Sāpaté ke aʻu-
sia ʻi he lotú pea mo ʻapi ʻa e nēkeneká, 
mo e ongoʻi e māfana ʻo e Laumālie 
ʻo e ʻEikí ʻo ʻikai ha toe fakahohaʻasi.

ʻOku fuʻu tokolahi fau hano tuku ʻe 
ha niʻihi e meimei kotoa ʻo ʻenau moʻuí 
ki he ʻinitanetí mo ʻenau ngaahi nāunau 

toʻotoʻó—ʻokú ne hulungia honau 
fofongá ʻi he ʻaho mo e pō mo ha 
vavae ʻi honau telingá ʻo tekeʻi ai e kihiʻi 
leʻo siʻi mo vanavanaiki ʻo e Laumālié. 
Kapau he ʻikai ke tau kumi ha taimi ke 
fakamamaʻo ai, ʻe ala mole ʻiate kitau-
tolu e faingamālie ke ongoʻi e leʻo ʻo Ia 
naʻá Ne pehē, “Mou longo pē, pea ʻilo 
ko au ko e ʻOtuá.” 8 ʻOku ʻikai ha meʻa 
ia ʻe fehalaaki ʻi hono ngāue ʻaonga ʻaki 
e fakalakalaka ʻi he ngaahi tekinolosia 
ne fakaʻilo mai ʻe he ʻEikí, ka kuo pau  
ke tau fakapotopoto ʻi hono faka
ʻaongaʻi kinautolú. Manatuʻi ʻa e meʻa-
ʻofa ʻo e ʻaho Sāpaté.

Kuo pau ke ʻoua naʻa teitei hoko ʻa e 
tāpuaki ko hono maʻu ʻo e sākalamēnití 
ʻi he houalotu sākalamēnití,  ko ha meʻa 
angamaheni pe ko ha faʻahinga meʻa 
pē ke tau fai. Ko ha miniti pē ʻe 70 ʻi 
he uiké kakato te tau lava ai ke kiʻi tuʻu 
hifo mo maʻu ha melino, nēkeneka, mo 
ha fiefia lahi ange ʻi heʻetau moʻuí.

Ko hono maʻu ʻo e sākalamēnití mo 
e fakafoʻou ʻetau ngaahi fuakavá ko 
haʻatau fakaʻilonga ia ki he ʻEikí ʻoku 
tau manatu maʻu ai pē kiate Ia. Ko ʻEne 
Fakaleleí ko ha meʻaʻofa fakaʻatuʻi ia 
mei he ʻOtuá.

Ko e monū ke tokoni ki he fānau 
ʻa e Tamai Hēvaní, ko ha toe faingamā-
lie ia ke muimui ai he Sīpinga ʻo Hono 
ʻAlo ʻOfaʻangá ʻaki haʻatau tokoni ki he 
niʻihi kehé. 

ʻOku ʻi ai ha ngaahi faingamālie ngā-
ue tokoni ʻoku ʻi ai hono founga ngāue 
pau—ʻi hotau fāmilí, ʻi hotau uiuiʻi faka-
Siasí, mo ʻetau kau ʻi he ngaahi kulupu 
ngāue tokoni fakakoló. 

ʻOku ʻikai totonu ke toe momou e 
kāingalotu ʻo e Siasí—ʻa tangata mo 
fafine fakatouʻosi—kapau ʻoku nau 
loto ki ai, ke feinga ki ha tuʻunga faka-
puleʻanga ʻi ha faʻahinga tuʻunga pē ʻo 
e puleʻanga ʻoku nau nofo aí. ʻOku fie 
maʻu pea mahuʻinga hotau leʻó he ʻahó 
ni ʻi heʻetau ngaahi akoʻangá, hotau 
ngaahi koló, pea mo hotau ngaahi 
fonuá. Ko e feituʻu ʻoku ʻi ai ʻa e 
temokālatí, ko hotau fatongia ʻi heʻetau 
hoko ko e kāingalotú ke fili ha kau 
tangata mo fafine fakaʻeiʻeiki ʻoku nau 
loto ke ngāue.

ʻOku lahi ha ngaahi faingamālie ke 
tokoni ʻoku ʻikai hano founga ngāue 

pau—ʻo ʻikai tali ke toki vahe ange—
pea ʻoku hoko mai ia ʻi he taimi ʻoku tau 
tokoni ai ki he niʻihi kehe ʻoku tau fetau-
laki ʻi he fononga ʻo e moʻuí. Manatuʻi 
naʻe akoʻi ʻe Sīsū ʻa e loeá ʻoku totonu ke 
tau ʻofa ki he ʻOtuá mo hotau kaungā-
ʻapí ʻo hangē pē ko kitautolú, ʻo Ne faka
ʻaongaʻi e Samēlia leleí ko e sīpinga.9

ʻOku fakaava ʻe he ngāue tokoní ha 
matapā ke mahino ai kiate kitautolu 
ʻa e moʻui mo e ngāue ʻa Kalaisí. Naʻe 
hāʻele mai ke tokoni, hangē ʻoku akoʻi 
ʻi he folofolá, “ʻio ʻo hangē ko e Foha 
ʻo e Tangatá, naʻe ʻikai haʻu ia ke tauhia 
ia, ka ke tauhi, pea ke foaki ʻene moʻuí 
ko e huhuʻi ʻo e tokolahi.” 10

Mahalo ko Pita naʻá ne mei faka-
matalaʻi lelei taha e ngāue fakamatelie 
ʻa e Fakamoʻuí ʻi ha foʻi lea ʻe nima ʻi 
heʻene pehē ko Sīsuú, naʻe “faʻa feʻalu-
aki ʻo fai lelei.” 11

Ko e ʻEiki ko Sīsū Kalaisí ʻa ʻetau 
meʻaʻofa mahuʻinga taha ʻi he ngaahi 
meʻaʻofa kotoa ʻa e ʻOtuá. Naʻe folofola ʻa 
Sīsū, “Ko au ko e halá, mo e moʻoní, pea 
mo e moʻuí: ‘oku ‘ikai haʻu ha tangata ‘e 
taha ki he Tamaí, kae ‘iate au.” 12

Naʻe fakamatalaʻi ʻe Nīfai hono mahu-
ʻinga ʻa hotau Fakamoʻuí ʻi heʻene pehē, 
“ʻOku mau lea ʻia Kalaisi, ʻoku mau fiefia 
ʻia Kalaisi, ʻoku mau malanga ʻaki ʻa 
Kalaisi, pea ʻoku mau tohi ʻo fakatatau 
mo ʻemau ngaahi kikité, ke ʻilo ʻe heʻe-
mau fānaú ki he tupuʻanga ʻa ia te nau 
lava ke sio ki ai ke maʻu ai ha fakamole-
mole ʻo ʻenau ngaahi angahalá.” 13 Kuo 
pau ke tau tuku ke hoko ʻa Kalaisi ko e 
uho ia ʻo ʻetau moʻuí ʻi he taimi kotoa pē 
pea mo e feituʻu kotoa pē.

ʻOku totonu ke mahino kiate kitau-
tolu ko Hono huafá ʻoku hā ʻi hotau 
ngaahi feituʻu ʻo e lotú; ʻoku papitaiso 
kitautolu ʻi Hono huafá; pea ʻoku 
hilifakinima, fakanofo, fakakoloaʻi, pea 
mo silaʻi ʻi he malí ʻi Hono huafá. ʻOku 
tau maʻu ʻa e sākalamēnití mo palōmesi 
ke ʻai kiate kitautolu Hono huafá—pea 
hoko ko e kau Kalisitiane moʻoni. Faka-
ʻosí, ʻoku kole mai kiate kitautolu ʻi he 
lotu tāpuaki ʻo e sākalamēnití ke tau 
“manatu maʻu ai pē kiate ia.” 14

ʻI heʻetau teuteu ko ia ki he Toetuʻu 
ʻapongipongí, tau manatuʻi muʻa ko 
Kalaisi ʻoku māʻolunga tahá. Ko Ia ʻa e 
Fakamaau angatonú, ko hotau Taukapo 

angatonú, ko hotau Huhuʻi monūʻiá,  
ko e Tauhi Sipi leleí, Mīsaia naʻe tala-
ʻofá, ko ha Kaumeʻa moʻoní, pea toe 
lahi ʻaupito ange ai. Ko ha meʻaʻofa 
mātuʻaki mahuʻinga moʻoni ia kiate 
kitautolu mei heʻetau Tamaí.

ʻOku lahi ʻetau ngaahi fie maʻú, 
ngaahi hohaʻá, mo e ngaahi ngāue ke 
faí ʻi hotau tuʻunga fakaākongá. Ka 
neongo ia, ʻoku ʻi ai ha ngaahi ngāue 
kuo pau ke ʻi he uho ʻo ʻetau mēmipa 
ʻi he Siasí. ʻOku tuʻutuʻuni ʻe he ʻEikí, 
“Ko ia, ke ke faivelenga; tuʻu ʻi he 
lakanga kuó u fili koe ki aí; tokoniʻi 
ʻa e vaivaí, hiki hake ʻa e ngaahi nima 
ʻoku tautau ki laló, pea fakamālohi ʻa e 
ngaahi tui ʻoku vaivaí.” 15

Ko e ngāue ʻeni ke fai ʻe he Siasí. Ko 
e lotu haohaoá ʻeni! Ko e ongoongoleleí 
ʻeni ʻi hono tuʻunga moʻoní, ʻi heʻetau 
tokoniʻi, hiki hake, pea mo fakamālohia 
kinautolu ʻoku masiva fakalaumālie mo 
fakatuʻasinó! Ko hono fakahoko iá, ʻoku 
fie maʻu ai kitautolu ke tau ʻaʻahi mo 
tokoniʻi kinautolu,16 ke tōkakano ʻenau 
tui ki he Tamai Hēvaní mo Sīsū Kalaisi 
pea mo ʻEne Fakaleleí ʻi honau lotó.

ʻOfa ke faitokonia mo tāpuekina 
kitautolu ʻe he ʻEikí ke tau mataʻikoloa 
ʻaki ʻetau ngaahi meʻaʻofa mahuʻinga 
mei he ʻOtuá, ʻo kau ai ʻetau hoko ko e 
mēmipa ʻi Hono Siasi kuo fakafoki maí. 
ʻOku ou lotua ke fakafonu kitautolu 
ʻaki e ʻofa ki he fānau ʻa ʻetau Tamai 

Hēvaní, mo tau lava ke ʻiloʻi ʻenau 
ngaahi fie maʻú pea mo loto fiemālie ke 
tali ʻenau ngaahi fehuʻi mo e tokanga ki 
he ongoongoleleí ʻi ha founga mahino 
mo angaʻofa te ne fakatupulaki ai ʻetau 
femahinoʻakí mo e fefakahoungaʻiʻakí.

ʻOku ou fakamoʻoni ko Sīsū Kalaisi ʻa 
hotau Fakamoʻuí. Ko e meʻa ʻe akoʻi ʻi he 
konifelenisi lahi ko ʻení, te tau maʻu ia 
ʻi he tataki fakalaumālie mei he kau 
ʻaposetoló mo e kau palōfitá, mei he 
Kau Taki Māʻolungá, pea mo e kau taki 
fefine ko e kau ʻŌfisa Māʻolunga ʻo e 
Siasí. ʻOfa ke nofoʻia kitautolu takitaha 
ʻe he fiefia mo e melino ʻa e ʻEikí, ko 
ʻeku lotu fakatōkilaló ia, ʻi he huafa ʻo 
Sīsū Kalaisí, ʻēmeni. ◼

ki ha hako fakaʻeiʻeiki, ko e hako ʻo e 
Tuʻi ʻo e Langí. Fokotuʻu maʻu e foʻi 
moʻoni ko iá ʻi ho ʻatamaí pea pikitai 
ki ai. Neongo e ngaahi toʻu tangata lahi 
hoʻo ngaahi kui ʻi he moʻui fakamatelié, 
tatau ai pē pe ko e hā e matakali pe 
kakai ʻokú ke fakafofongaʻí, ʻe lava ke 
tohi e mape ʻo ho laumālié ʻi ha foʻi laine 
pē ʻe taha. Ko e fānau koe ʻa e ʻOtuá!” 4

Naʻe fakamatalaʻi ʻe Pilikihami ʻIongi, 
“ʻI he taimi te ke . . . mamata ai ki heʻe-
tau Tamaí, te ke mamata ki ha tokotaha 
kuó ke ʻiloʻi fuoloa, pea te Ne fāʻofua 
kiate koe, pea te ke mateuteu ke fekita 
kiate Ia.” 5

Ko e Tau Lahi ke Maʻu e Tuʻunga Fakalangí
Naʻe ʻiloʻi ʻe Mōsese hono tuku-

fakaholo fakalangí ʻi heʻene folofola 
mata-ki-he-mata mo e ʻEikí. Hili e aʻusia 
ko iá “naʻe haʻu ʻa Sētane ʻo ʻahiʻahiʻi 
[ia]” ʻi he olopoto, ka ʻi ha taumuʻa kovi 
ke taki halaʻi, mo fakaʻauha e tuʻunga 
ʻo Mōsesé, “ʻo pehē ange: ʻE Mōsese, 
ko e foha ʻo e tangata, ke ke hū kiate 
au. Pea . . . naʻe vakai atu ʻa Mōsese kia 
Sētane peá ne pehē ange: Ko hai koe? 
He vakai, ko e foha au ʻo e ʻOtuá.” 6

ʻOku fakamanavahē hono tauʻi ʻo e 
tuʻunga fakalangí, ʻi he feinga taʻetūkua 
ʻa Sētane mo ʻene ngaahi taumuʻa ke 
fakaʻauha ʻetau tui mo e ʻilo ki hotau 
vā fetuʻutaki mo e ʻOtuá. ʻOku tau 
fakamālō pē kuo tāpuekina kitautolu 
ʻaki ha mahino taʻetoefehuʻia ki hotau 
tuʻunga moʻoní talu mei he kamata-
ʻangá: “Pea naʻe folofola ʻa e ʻOtuá, Ke 
tau ngaohi ʻa e tangatá ʻi hotau tataú, 
mo ʻetau angá,” 7 pea ʻoku fakahā ʻe 
he kau palōfita moʻuí, “Ko e toko taha 
fakafoʻituitui kotoa pē ko e foha mo e 
ʻofefine ia ʻo ha mātuʻa fakalangi, pea 
ʻi heʻene peheé, ʻoku maʻu ai ʻe he toko 
taha kotoa pē ha natula fakalangi pea 
mo ha ikuʻanga pau.” 8

ʻOku tokoni hono ʻiloʻi fakapapau  
e ngaahi moʻoni ko ʻení  9 ke tau ikunaʻi 
e ngaahi ʻahiʻahiʻí, tuʻutāmakí, mo e 
ngaahi mamahi kotoa pē.10 ʻI he taimi 
ne fehuʻi ai, “ʻE lava fēfē ke tau tokoni 
kiate kinautolu [ʻoku ʻi ai haʻanau 
ngaahi pole fakatāutahá]?” naʻe faka-
hinohino mai leva ʻe ha ʻAposetolo ʻa e 
ʻEikí ʻo pehē, “Akoʻi ange ko hai kinau-
tolu mo ʻenau taumuʻá.” 11

taʻemangoi ko ē ʻi he muiʻi seá—ʻo 
hangē ʻoku nau pehē mai, “Ko ha kiʻi 
tamasiʻi koā ia ʻa e ʻOtuá? Pea ko hai 
naʻá ne ʻomi ia ki hení?” 2

ʻOku ou fakaafeʻi kitautolu takitaha 
ke fakaava hotau lotó ki he Laumālie 
Māʻoniʻoní, ʻa ia ʻoku “fakamoʻoni ʻe he 
Laumālie pē ko iá mo hotau laumālié, 
ko e fānau ʻa e ʻOtuá ʻa kitautolu.” 3

ʻOku mahino pea mahuʻinga e 
akonaki ʻa Palesiteni Poiti K. Pēká: “Ko e 
fānau koe ʻa e ʻOtuá. Ko e tamai Ia ho 
laumālié. Kuo fāʻeleʻi fakalaumālie koe 

Fai ʻe ʻEletā Brian K. Taylor
ʻO e Kau Fitungofulú

Ne u toki ʻalu kimuí ni mo ʻeku 
fineʻeikí ʻo lotu ʻi homau falelotu 
maka motuʻá. ʻI hono tohoakiʻi au 

ʻe he fanga kiʻi leʻo ne vanavanaiki mei 
he loki Palaimeli tatau ne u ʻi ai ʻi he 
ngaahi taʻu lahi kuohilí, naʻá ku hū atu 
he tafaʻaki ki muí pea vakai ki ha kau 
taki tokanga ʻoku nau akoʻi e kaveinga 
ʻo e taʻu ní: “Fānau Au ʻa e ʻOtuá.” 1 Naʻá 
ku malimali ʻi heʻeku manatuʻi ha kau 
faiako faʻa kātaki mo ʻofa, ne nau faʻa 
sio mai kiate au lolotonga ʻemau ako 
hiva he taimi ko iá—ʻa e kiʻi tamasiʻi 

Ko e Fānau Koā  
Au a̒ e ʻOtuá?
ʻE lava fēfē ke tau takitaha aʻusia e mālohi ʻo e mahino kiate kitautolu 
hotau tuʻunga fakalangí? ʻOku kamata ia ʻi he̒etau fekumi ke ʻilo ʻa e 
ʻOtua ko ʻetau Tamaí.

“Ko e ʻIlo Maʻongoʻonga Taha ʻOku ou Maʻú”
Naʻe hoko e ngaahi moʻoni mālohi 

ko ʻení ko ha liliu moʻui ki hoku kau-
ngāmeʻa ko Sení,12 ʻa ia naʻá ne faka-
tupu ha fakatuʻutāmaki lahi ʻi he halá ʻi 
hono taʻu hongofulu tupú. Neongo naʻe 
fuʻu tōtuʻa hono mamahi fakatuʻasinó, 
ka naʻá ne ongoʻi ha mamahi lahi koe-
ʻuhí naʻe mole e moʻui ʻa e fakaʻuli ʻe 
tahá. ʻOkú ne pehē, “Kuo mole atu ha 
faʻē ʻa ha taha, pea ko e kovi ia ʻaʻaku.” 
Naʻe toki tuʻu pē ʻa Seni, ʻi ha ngaahi 
ʻaho kimuʻa ʻo lau maʻuloto, “Ko e 
ngaahi ʻofefine kitautolu ʻo ʻetau Tamai 
Hēvaní, ʻokú Ne ʻofa ʻiate kitautolu,” 13 
pea kuó ne fehuʻia he taimí ni, “Te Ne 
ʻofa fēfē ʻiate au?”

ʻOkú ne pehē, “Ne mole atu ʻa e 
mamahi fakatuʻasinó, ka naʻe ʻikai te u 
fakakaukau ʻe sai e kafo fakaelotó mo 
fakalaumālié.”

Naʻe fūfuuʻi ʻe Seni e ngaahi ongo 
naʻá ne maʻú, kae hangē naʻe molé 
haʻane meʻá pea ʻikai toe mahuʻingaʻia 
ia ha meʻa. Hili ha taʻu ʻe taha, ʻi he 
faifai pea lava ke ne talanoa fekauʻaki 
mo e fakatuʻutāmakí, naʻe fakaafeʻi ia 
ʻe ha tokotaha faifaleʻi ne ueʻi fakalau-
mālie ke ne tohi ʻa e kupuʻi lea “Ko e 
fānau au ʻa e ʻOtuá” pea ke ne lea tuʻo 
hongofulu ʻaki ia he ʻaho.

Naʻá ne pehē, “Naʻe faingofua ke u 
tohi e ngaahi foʻi leá, ka naʻe ʻikai ke u 
lava ʻo lea ʻaki kinautolu. . . . Naʻe hoko 
ia ʻo moʻoni, pea naʻe ʻikai ke u tui ʻoku 
fie maʻu ʻe he ʻOtua ke u hoko ko haʻa-
ne fānau. Ne u tangutu pē mo tangi.”

Hili ha ngaahi māhina, naʻe faifai 
pea lava ʻe Seni ʻo fakahoko e ngāue 
ko iá ʻi he ʻaho kotoa pē. ʻOkú ne pehē, 
“Ne u ʻohake hoku lotó kotoa ʻo tau-
tapa ki he ʻOtuá. . . . Naʻe kamata leva 
ke u tui ki he fakaleá.” Naʻe fakaʻatā ʻe 
he tui ko ʻení ke kamata fakaleleiʻi ʻe 
he Fakamoʻuí hono laumālie kafó. Naʻe 
ʻomi ʻe he Tohi ʻa Molomoná ha nonga 
mo ha loto-toʻa ʻi Heʻene Fakaleleí.14

Naʻe aofangatuku ʻe Seni ʻo pehē, 
“Naʻe ongoʻi ʻe Kalaisi hoku mamahí, 
mo e ongoʻi halaiá. Naʻá ku ongoʻi e 
ʻofa haohaoa ʻa e ʻOtuá pea naʻe teʻeki 
ke u aʻusia ha meʻa ongo mālohi pehē! 
Ko e ʻilo maʻongoʻonga taha ia ʻoku ou 
maʻú, ʻa ʻeku ʻiloʻi ko ia ko e fānau au 
ʻa e ʻOtuá!”

Fekumi ke ʻIlo ʻa e ʻOtua Ko ʻEtau Tamaí
Kāinga, ʻe lava fēfē ke tau takitaha 

aʻusia e mālohi ʻo e mahino kiate 
kitautolu hotau tuʻunga fakalangí? ʻOku 
kamata ia ʻi heʻetau fekumi ke ʻilo ʻa e 
ʻOtuá, ko ʻetau Tamaí.15 Naʻe fakamoʻoni  
ʻa Palesiteni Lāsolo M. Nalesoni ʻo 
pehē, “ʻOku hoko ha meʻa mālohi he 
taimi ʻoku fekumi ai ha kiʻi tamasiʻi ke 
ʻilo lahi ange kiate Ia mo Hono ʻAlo 
ʻOfaʻangá.” 16

ʻOku tokoni ʻetau ako mo muimui ʻi 
he Fakamoʻuí ke tau ʻilo ai ʻa e Tamaí. 
“ʻI heʻetau hoko . . . ko e tatau tofu pē 
ʻo ʻEne [Tamaí],” 17 naʻe akonaki ʻa Sīsū, 
“ʻOku ʻikai faʻa fai ʻe he ʻAló ha meʻa 
[ʻiate ia] pē, ka ko ia ʻokú ne mamata 
ʻoku fai ʻe he Tamaí.” 18 ʻOku fakahā 
ʻe he folofola mo e ngāue kotoa pē ʻa 
Kalaisí ʻa e natula totonu ʻo e ʻOtuá mo 
hotau vā fetuʻutaki mo Iá.19 Naʻe akoʻi ʻe 
ʻEletā Sefilī R. Hōlani ʻo pehē, “ʻI he ʻasi 
ʻa e taʻataʻá ʻi he ava kotoa pē hono kilí, 
pea mo e tangi mamahi Hono fofongá, 
naʻe fekumi ʻa Kalaisi kiate Ia ʻa ia naʻá 
Ne kumi maʻu pē ki aí—ko ʻEne Tamaí.
Naʻá Ne tautapa ʻo pehē ‘ʻApā, Tamai.” 20

Hangē ko e tautapa fakamātoato ʻa 
Sīsū ki Heʻene Tamaí ʻi Ketisemaní, naʻe 
pehē foki mo e fekumi ʻi he faʻa lotu ʻa 
e talavou ko Siosefa Sāmitá ʻi he 1820 ki 
he ʻOtuá ʻi he Vaoʻakau Tapú. Hili ʻene 

lau, “Ka ai hamou taha ʻoku masiva 
ʻi he potó, ke kole ʻe ia ki he ʻOtuá,” 21 
naʻe ʻalu ʻa Siosefa ʻo lotu.

Naʻá ne tohi ʻo pehē, “Naʻá ku tūʻulu-
tui hifo ʻo kamata ke fakahā hake ʻa e 
ngaahi holi ʻo hoku lotó ki he ʻOtuá. . . .

“. . . Naʻá ku mamata ki ha pou 
maama feʻunga tonu mo hoku ʻulú. . . .

“. . . Naʻá ku sio ki he Tangata ʻe 
toko ua, ʻa ia ko hona ngingilá mo e 
nāunaú ʻoku ʻikai faʻa lava ke mafaka-
matalaʻi, ʻokú na tuʻu mai ʻi ʻolunga ʻiate 
au ʻi he ʻataá. Naʻe folofola mai ʻa e 
toko taha kiate au, ʻo ne ui au ʻaki hoku 
hingoá, ʻo ne tuhu ki he tokotahá ʻo 
pehē—[Siosefa,] Ko Hoku ʻAlo ʻOfaʻangá 
ʻeni. Fanongo kiate Ia! ” 22

ʻI heʻetau muimui ki he ngaahi 
sīpinga ʻa e Fakamoʻuí mo e Palōfita ko 
Siosefá ʻi he fekumi fakamātoato ki he 
ʻOtuá, ʻe lava ke mahino kiate kitautolu 
ʻi ha founga matuʻaki moʻoni, hangē 
ko ia naʻe hoko kia Sení, ʻoku ʻafioʻi 
ʻe heʻetau Tamaí hotau hingoá pea ko 
ʻEne fānau kitautolu.

Ki he ngaahi faʻeé, tautautefito ki he 
ngaahi faʻē kei talavoú, ʻoku nau faʻa 
ongoʻi lōmekina mo faingataʻaʻia ʻi heʻe-
nau feinga ke ohi hake ha “toʻu tangata 
ʻoku fakafepakiʻi e angahalá,” 23 ʻoua 
naʻa mou teitei fakasiʻia homou fatongia 
mahuʻinga ʻi he palani ʻa e ʻOtuá. ʻI he 

ngaahi taimi fakaloto-mafasiá—mahalo 
ʻi he taimi ʻokú ke tukufetuli holo ai mo 
e fānaú pea namu-paku mai ha meʻa 
mei he peitó ʻo mahino ai ko e kai efiafi 
fakaʻofoʻofa naʻá ke teuteú kuo paku 
iá—ʻai ke ke ʻilo ʻoku fakamāʻoniʻoniʻi 
ʻe he ʻOtuá ho ngaahi ʻaho faingataʻa 
tahá.24 ʻOkú Ne fakapapauʻi mai ʻi he 
nonga, “ʻOua naʻá ke manavahē; he ʻoku 
ou ʻiate koe.” 25 ʻOku mau fakaʻapaʻapa 
atu ʻi hoʻomou fakahoko e ʻamanaki ʻa 
Sisitā Soi D. Sōnasi naʻá ne pehē, “ʻOku 
fie maʻu ke mahino ki heʻetau fānaú 
honau tuʻunga fakalangí.” 26

ʻOku ou fakaafeʻi kitautolu kotoa  
ke tau fekumi ki he ʻOtuá mo Hono 
ʻAlo ʻOfaʻangá. Naʻe pehē ʻe Palesiteni 
Nalesoni, “ʻOku ʻikai ha toe feituʻu 
ʻe toe mālohi mo mahino ange ai e 
ngaahi moʻoni ko iá ka ko e Tohi ʻa 
Molomoná” 27 Fakaava hake hono ʻū 
lauʻi pēsí peá ke ʻilo ai ʻoku fai ʻe he 
ʻOtuá ʻa e “meʻa kotoa pē koeʻuhí ko 
[ʻetau] tuʻumālié mo e fiefiá”; 28 ʻokú Ne 
“ʻaloʻofa . . . tuai ke houhau, faʻa kātaki, 
pea angalelei lahi”; 29 pea ʻoku “tatau 
ʻa e kakai fulipē [kiate Ia].” 30 ʻI hoʻo 
ongoʻi mamahi, hē, ilifia, ʻita, lotoma-
mahi, fiekaia, pe siva hoʻo ʻamanakí ʻi 
hono liʻekina koe ʻi he ngaahi faingataʻa 
ʻo e moʻuí 31—fakaava e Tohi ʻa Molo-
moná, pea te ke ʻilo ai, “He ʻikai teitei 
liʻaki kitautolu ʻe he [ʻOtuá]. Kuo teʻeki 
ai ke Ne liʻaki, pe te Ne liʻaki kitautolu. 
He ʻikai ke Ne lava ia. ʻOku ʻikai ko 
Hono ʻulungāngá [ke fai pehē].” 32

ʻOku liliu ʻa e meʻa kotoa pē ʻi 
heʻetau ʻilo ʻetau Tamaí, tautautefito 
ki hotau lotó, ʻi hono fakapapauʻi 
mai ʻe Hono Laumālie angaʻofá hotau 
tuʻunga totonú mo hotau mahuʻinga 
lahi ʻi Hono ʻaó.33 ʻOku ʻaʻeva faka-
taha ʻa e ʻOtuá mo kitautolu ʻi he hala 
ʻo e fuakavá ʻi heʻetau fekumi kiate Ia 
ʻo fakafou heʻetau tautapa ʻi he lotú, 
ngaahi fekumi he folofolá, mo e ngaahi 
faifeinga talangofuá.

Ko e ʻUlungaanga Fisifisimuʻa ʻo e ʻOtuá—
Ko ʻEku Fakamoʻoní

ʻOku ou ʻofa ki he ʻOtua Mafimafí  34  35 
ʻa ia ʻokú Ne tangi fakataha mo kitau-
tolu ʻi heʻetau mamahí, valokiʻi ʻi he faʻa 
kātaki ʻetau taʻeangatonú, pea fiefia ʻi 
heʻetau fekumi ke “liʻaki kotoa [ʻetau] 

ngaahi angahalá koeʻuhi ka [tau] ʻiloʻi 
[Iá].” 36 ʻOku ou hū kiate Ia, ʻa ia ko ha 
“tamai . . . ki he tamai maté,” 37 mo ha 
hoa kiate kinautolu kuo mālōlō honau 
hoá. ʻOku ou fakamoʻoni ʻi he loto 
houngaʻia, kuó u ʻiloʻi ʻa e ʻOtuá, ko 
ʻeku Tamaí, mo fakamoʻoni ki he hao-
haoa, ngaahi ʻulungaanga, mo “[Hono] 
ʻulungaanga fisifisimuʻá.” 38

Ko ʻeku lotu fakamātoató ke mahino 
moʻoni kiate kitautolu kotoa mo tau 
fakamahuʻingaʻi hotau “[tofiʻa fakaʻei-
ʻeiki]” 39 ko ha fānau ʻa e ʻOtuá ʻi heʻetau 
ʻilo Ia, “ko e ʻOtua moʻui pē taha, mo 
Sīsū Kalaisi, ʻa ia naʻá [Ne] fekaú” 40 ko 
ʻeku lotu fakamātoató ia ʻi he huafa ʻo 
Sīsū Kalaisí, ʻēmeni. ◼
MAʻUʻANGA FAKAMATALÁ
	 1.	Vakai, Ko e Fokotuʻutuʻu ki he Taimi 

Feʻinasiʻaki ʻo e 2018:​ Ko e Fānau Au ʻa e 
ʻOtuá, lds.org/manual/primary.

	 2.	Vakai, “Fānau Au ʻa e ʻOtuá,” Ngaahi Himi, 
fika 193.

	 3.	Loma 8:16.
	 4.	Boyd K. Packer, “To Young Women and 

Men,” Ensign, May 1989, 54.
	 5.	Brigham Young, “Discourse,” Deseret News, 

Oct. 1, 1856, 235.
	 6.	Mōsese 1:12–13; tānaki atu hono 

fakamamafaʻí.
	 7.	Sēnesi 1:26.
	 8.	“Ko e Fāmilí: Ko ha Fanongonongo ki 

Māmani,” Liahona, Mē 2017, 145.
	 9.	Naʻe pehē ʻe Siosefa Sāmita, “Ko e ʻuluaki 

tefitoʻi moʻoni ia ʻo e ongoongoleleí ke tau 
ʻilo pau e ʻulungaanga ʻo e ʻOtuá” (mei he, 
King Follett sermon,” Apr. 7, 1844; ʻi he 
History of the Church, 6:305).

	10.	Vakai, ʻAlamā 36:3, 27.

	11.	Russell M. Nelson, ʻi he Tad R. Callister, 
“Our Identity and Our Destiny” (Brigham 
Young University devotional, Aug. 14, 
2012), 1, speeches.byu.edu.

	12.	Naʻe liliu ʻa e hingoá.
	13.	“Kaveinga ʻa e Kau Finemuí,” Fakalakalaka 

Fakataautaha ʻa e Kau Finemuí (2009), 3, 
PersonalProgress.lds.org.

	14.	Vakai, 2 Nīfai 2; 6–9; Mōsaia 2–5; 14–16; 
ʻAlamā 7; 34; 39–42; Hilamani 14; 3 Nīfai 
11; Molonai 7.

	15.	Naʻe akonaki e Palōfita ko Siosefa Sāmitá ʻo 
pehē, “Kapau he ʻikai mahino ki he tangatá 
ʻa e ʻulungaanga ʻo e ʻOtuá, ta ʻoku ʻikai ke 
nau ʻiloʻi ʻa kinautolu” (Ngaahi Akonaki 
ʻa e Kau Palesiteni ʻo e Siasí: Siosefa Sāmita 
[2007], 46).

	16.	Russell M. Nelson, “Ko e Tohi ʻa Molomoná:​ 
Ne Mei Fēfē Nai Hoʻo Moʻuí Ka Ne ʻIkai Ia?” 
Liahona, Nōvema 2017, 61.

	17.	Hepelū 1:3.
	18.	Sione 5:19.
	19.	Vakai, Jeffrey R. Holland, “The Grandeur  

of God,” Liahona, Nov. 2003, 70–73.
	20.	Jeffrey R. Holland, “The Hands of the 

Fathers,” Liahona, July 1999, 19.
	21.	Sēmisi 1:5.
	22.	Siosefa Sāmita—Hisitōlia 1:15–17.
	23.	Russell M. Nelson, “Ko ha Tautapa ki Hoku 

Tuofāfiné,” Liahona, Nōvema 2015, 97.
	24.	Vakai, “ʻE Kāinga Kuo Langa ha Tuʻunga,” 

Ngaahi Himí, fika 37, veesi 4.
	25.	 ʻIsaia 41:10.
	26.	Joy D. Jones, in Marianne Holman Prescott, 

“2018 Primary Theme ‘I Am a Child of God’ 
Teaches Children Their Divine Identity,” 
Church News section of LDS.org, Jan. 5, 
2018, news.lds.org.

	27.	Russell M. Nelson, “Ko e Tohi ʻa  
Molomoná: Ne Mei Fēfē Nai Hoʻo  
Moʻuí Ka Ne ʻIkai Ia?” 61.

	28.	Hilamani 12:2; vakai foki, 2 Nīfai 26:24.
	29.	Lectures on Faith (1985), 42.
	30.	2 Nīfai 26:33.
	31.	ʻOku ou manako ʻi he talanoa mālie ʻo e 

tangata paionia matuʻotuʻa ʻa ia naʻá ne 
fakamoʻoni, hili ʻene aʻusia e kolosi ʻi he 
teleʻá: “Naʻa mau faingataʻaʻia ʻo mahulu ange 
ia ʻi ha meʻa kuó ke ʻosi aʻusia pea pekia ha 
tokolahi ko e mokosia mo e fiekaia, ka kuó 
ke ʻosi fanongo nai ki ha taha naʻe moʻui mei 
he kautaha ko iá naʻá ne hanu? Naʻe ʻikai 
ha taha ʻi he kautahá naʻe hanu pe hē pe 
mavahe mei he Siasí, he koeʻuhi naʻe fononga 
mai ʻa e tokotaha kotoa ʻaki ʻa e ʻiloʻilo pau 
ʻoku moʻui ʻa e ʻOtuá he naʻa mau hoko ʻo 
maheni mo ia ʻi heʻemau faingataʻaʻiá” (in 
David O. McKay, “Pioneer Women,” Relief 
Society Magazine, Jan. 1948, 8).

	32.	George Q. Cannon, “Remarks,” Deseret 
Evening News, Mar. 7, 1891, 4.

	33.	Vakai, Tokāteline mo e Ngaahi Fuakava 
18:10.

	34.	Vakai, Ngāue 5:30; 22:14; “ʻOtua ʻo ʻEmau 
Ngaahi Tamai,” Ngaahi Himí, fika 78.

	35.	Mōsese 1:3; vakai, Fakahā 15:3; 21:22–23; 
3 Nīfai 4:32; Tokāteline mo e Ngaahi 
Fuakavá 109:77; 121:4.

	36.	 ʻAlamā 22:18.
	37.	Saame 68:5; vakai foki, Sēmisi 1:27.
	38.	Lectures on Faith (1985), 42.
	39.	“Fai Atu ʻa e Ngāué,” Ngaahi Himí, fika 58.
	40.	Sione 17:3.



15MĒ 2018

Te tau toe lava foki ʻi he mana ʻo e 
Fakalelei toputapu ʻa Sīsū Kalaisí, ke 
maʻu ʻa e meʻaʻofa ʻo e fakamolemole 
ʻo ʻetau ngaahi angahalá mo e fehalākí, 
kapau te tau tali ʻa e faingamālie mo e 
fatongia ke fakatomalá. Pea ʻi heʻetau 
maʻu e ngaahi ouau ʻoku fie maʻú, tauhi 
e ngaahi fuakavá, mo talangofua ki he 
ngaahi fekaú, te tau lava ai ʻo maʻu ʻa e 
moʻui taʻengatá mo e hakeakiʻí.

Ko e ʻaho ní, ʻoku ou fie nofotaha ʻi he 
fakamolemolé, ko ha meʻaʻofa ʻaonga mo 
mahuʻinga kiate kitautolu mei he Faka-
moʻui mo e Huhuʻi ko Sīsū Kalaisí.

Naʻe fakaʻaaki au mo hoku uaifi ko 
Telí, ʻi ha pō ʻe taha ʻi Tīsema 1982, ʻe 
ha telefoni ki homa ʻapi ʻi Pokatelo, 
ʻAitahoó. Ko e meʻa pē naʻá ku ongoʻi 
ʻi heʻeku tali e telefoní ko ha tangi 
halotulotu. Fāifai, pea pehē mai e leʻo 
faingataʻaʻia ʻo hoku tuofefiné, “Kuo 
mālōlō ʻa Tomi.”

Naʻe ʻi ai ha taha fakaʻuli konā taʻu 
20, ne lele ʻo laka hake he maile ʻe 85 
(kilomita ʻe 135) he houa, ʻikai tuʻu he 
lanu kulokula ʻa e māmá he tuʻakolo 
ʻo Tenivā, Kololató. Naá ne tuiʻi e kā 
naʻe fakaʻuli ai hoku kiʻi tokoua siʻisiʻi 
taha ko Tomí, ʻo mālōlō ai pē mo siʻono 
uaifi ko Sōaná. Ko ʻena foki mai ʻeni ki 
ʻapi ki heʻena taʻahine kei siʻí, hili ha 
fakafiefia ʻo e Kilisimasí.

Naʻá ku puna leva mo hoku uaifí ki 
Tenivā ki he falematé. Ne mau fakataha-
taha mo ʻeku ongomātuʻá mo e fānaú ʻo 
tēngihia siʻomau ʻofaʻanga ko Tomi mo 
Sōaná. Ne na mole meiate kimautolu 
ʻi ha fai-hia taʻeʻuhinga. Naʻe mamahi 
homau lotó, pea kamata ke ake ʻi hoku 
lotó ha ʻita ki he talavou faihiá.

Naʻe hoko ʻa Tomi ko ha loea ʻi he 
Potungāue Fakamaauʻanga ʻa e ʻIunaiteti  
Siteití pea naʻe lolotonga hoko ko e 
taukapo mālohi ke maluʻi e kelekele ʻo e 
Kau ʻInitia Kulá pea mo e ngaahi koloa 
fakaenatulá he ngaahi taʻu ka hoko maí. 

Hili ha vahaʻataimi mei ai, kuo faka-
hoko ha hopo tautea ʻo e talavou naʻe 
tukuakiʻi naʻá ne fakahoko e tāmate 
tangata ʻaki e meʻalelé. Naʻe ō ʻeku 
ongomātuʻá mo hoku tuofefine lahi 
taha ko Keití ki he hopó, ʻi he taʻetū-
kua ʻenau mamahí. Naʻe ʻi ai foki mo 
e ongomātuʻa ʻa e fakaʻuli konaá, pea 
ʻi he ʻosi ʻa e hopó, naʻá na tangutu ʻi 

naʻe ʻofa pehē ʻa e ʻOtuá ki māmani, 
naʻá ne foaki hono ʻAlo pē taha naʻe 
fakatupú, koeʻuhí ko ia kotoa pē ʻe tui 
kiate iá, ke ʻoua naʻa ʻauha, kae maʻu ʻa e 
moʻui taʻengatá.” 2 ʻE iku pē ʻo tau toetuʻu 
ʻo hangē ko Iá, ke moʻui ʻo lauikuonga.

ʻEletā Larry J. Echo Hawk
ʻO e Kau Fitungofulú

“Pea ʻi he ʻuluaki ʻaho ʻo e uiké, 
ʻi he kei hengihengí, naʻa nau 
omi mo e niʻihi kehe ki he 

fonualotó, ʻo ʻomi ʻa e ngaahi ʻakau 
namu kakala kuo nau teuteu.

“Pea naʻa nau vakai kuo tekaʻi ʻa e 
maká mei he fonualotó.

“Pea naʻa nau hū atu, ka naʻe ʻikai te 
nau ʻilo ʻa e sino ʻo e ʻEiki ko Sīsuú.

“Pea lolotonga ʻenau puputuʻu lahi aí, 
vakai, naʻe tuʻu mai kiate kinautolu ʻa e 
ongo tangata naʻe huhulu hona kofú:

“Pea ʻi heʻenau manavahē, ʻo tulolo 
honau matá ki he kelekelé, naʻe pehē 
ʻe kinaua kiate kinautolu, Ko e hā ʻoku 
mou kumi ai ʻa e moʻuí ʻi he potu ʻo e 
maté?

“ʻOku ʻikai ʻi heni ia, ka kuo tuʻu 
hake.” 1

ʻI ʻapongipongi ko e Sāpate Toetuʻú, 
te tau manatua ai ʻi ha founga makehe 
ʻa e meʻa kuo fai ʻe Sīsū maʻatautolú: “He  

Hangē ko e 
Fakamolemole ʻe Kalaisi 
a̒ Kimoutolú, Ke Pehē 
pē a̒ Kimoutolu
Te tau lava kotoa ke maʻu ha nonga ʻoku taʻe-mafakamatalaʻi pea 
hoa-ngāue mo hotau Fakamo̒uí ʻi he̒etau ako ke fakamolemole̒i  
kinautolu kuo faihala mai kiate kitautolú.

ha sea ʻo tangi. Naʻe tangutu ofi atu pē 
ʻeku ongomātuʻá mo hoku tuofefiné mo 
feinga ke mapuleʻi honau lotó. Hili ha 
kiʻi momeniti, ne tuʻu leva ʻeku ongo-
mātuʻá mo hoku tuofefiné ʻo lue atu 
ki he ongomātuʻa ʻa e taha fakaʻulí ʻo 
fakahoko ha ngaahi lea fakanonga mo 
fakamolemole. Naʻe lulululu ʻa e ongo 
tangatá; pikinima ʻa e kau fafiné; naʻe 
mamahi lahi mo loʻimataʻia ʻa e taha 
kotoa mo na fakatou ʻiloʻi ʻoku fainga-
taʻaʻia lahi fau e ongo fāmilí. Naʻe taki 
ʻe he fineʻeikí, tangataʻeikí, mo Keiti ʻa e 
halá ʻaki honau ivi fakalongolongo mo 
lototoʻá, ʻo fakahaaʻi ki homau fāmilí 
ʻa e īmisi ʻo e fakamolemolé.

Naʻe fakatupu ʻe he fōtunga ʻo e 
fakamolemole ʻi he ngaahi momeniti 
ko iá ke molū hoku lotó mo fakaava ha 
founga ke fakamoʻui ai. Naʻá ku ako ʻi he 
fakalau atu ʻa e taimí e founga ke maʻu ai 
ha loto faʻa fakamolemolé. Ko e tokoni 
pē ʻa e Pilinisi ʻo e Melinó naʻá ne toki 
hiki ʻeku kavenga mafasiá. ʻE ʻofa maʻu 
pē hoku lotó kia Tomi mo Sōana, ka 
kuo hanga ʻe he fakamolemolé he taimí 
ni ʻo ʻai ke u lava ʻo manatuʻi kinaua ʻi ha 
fiefia taʻe-hano-tatau. Pea ʻoku ou ʻiloʻi te 
mau toe fakataha ko ha fāmili.

ʻOku ʻikai ko haʻaku fokotuʻu atu 
ke tau fakaoleoleʻi ʻa e maumau laó. 
ʻOku tau ʻiloʻi lelei kuo pau ke haʻisia 
ʻa e fakafoʻituituí ki heʻenau ngaahi 
faihiá mo e ngaahi fehalaaki fakasivilé. 
Ka neongo ia, ʻoku tau toe ʻiloʻi foki, 
ʻi heʻetau hoko ko e ngaahi foha mo e 
ʻofefine ʻo e ʻOtuá, ʻoku tau muimui he 
ngaahi akonaki ʻa Sīsū Kalaisí. ʻOku fie 
maʻu ke tau faʻa fakamolemole, neongo 
ka hangē ʻoku ʻikai taau ʻa e niʻihi kehé 
mo ʻetau fakamolemolé.

Naʻe akoʻi ʻe he Fakamoʻuí:
“He kapau te mou fakamolemole ʻa e 

angahala ʻa e kakaí, ʻe fakamolemolea ʻa 
kimoutolu ʻe hoʻomou Tamai ʻi he langí:

“Pea kapau ʻe ʻikai te mou fakamole-
mole ʻa e angahala ʻa e kakaí, pea ʻe 
ʻikai fakamolemolea ʻe hoʻomou Tamaí 
hoʻomou angahalá.” 3

Te tau lava kotoa ke maʻu ha nonga 
ʻoku taʻe-mafakamatalaʻi pea hoa-
ngāue mo hotau Fakamoʻuí ʻi heʻetau 
ako ke fakamolemoleʻi kinautolu kuo 
faihala mai kiate kitautolú. ʻOku ʻomi 
ʻe he hoa-ngāue ko ʻení e mālohi ʻo e 
Fakamoʻuí ki heʻetau moʻuí ʻi ha founga 
mahino mo fakangalongataʻa.

Naʻe naʻinaʻi ʻa e ʻAposetolo ko Paulá:
“Mou ʻai ʻo taau mo e kakai fili 

ʻa e ʻOtuá, . . . ʻa e manavaʻofá, mo e 
angaleleí, mo e loto angavaivaí, mo e 
angamaluú, mo e kātaki fuoloá;

“ʻO fetoutou fekātakiʻaki, mo 
fefakamolemoleʻaki . . . : ʻo hangē ko e 
fakamolemole ʻe Kalaisi ʻa kimoutolú, 
ke pehē ʻa kimoutolu.” 4

Kuo folofola ʻa e ʻEikí tonu ʻo pehē:
“Ko ia, ʻoku ou pehē kiate kimoutolu, 

ʻoku totonu ke mou fefakamolemoleʻaki; 
he ko ia ia ʻoku ʻikai te ne fakamolemoleʻi 
hono tokouá ʻi heʻene ngaahi angahalá 
ʻoku halaia ia ʻi he ʻao ʻo e ʻEikí; he ʻoku 
nofo ʻiate ia ʻa e angahala lahi ange.

Ko au, ko e ʻEikí, te u fakamolemoleʻi 
ʻa ia ʻoku ou loto ke fakamolemoleʻí, ka 
ʻoku ʻekeʻi meiate kimoutolu ʻa hoʻomou 
fakamolemoleʻi ʻa e kakai kotoa pē.” 5

ʻOku mahino e ngaahi akonaki ʻa 
hotau Fakamoʻuí mo e Huhuʻi ko Sīsū 
Kalaisí; kuo pau ke loto ʻa e taha fai-
angahalá ke fakamolemoleʻi ʻa e niʻihi 
kehé kapau ʻoku ʻamanaki ke ne maʻu 
ha fakamolemole.6

Kāinga, ʻoku ʻi ai ʻapē ha kakai ʻi 
heʻetau moʻuí kuo nau fakamamahiʻi 
kitautolu? ʻOku tau kukuta nai e meʻa 
ʻoku hangē ʻoku fakatonuhiaʻi kakato 
ai kitautolu ke tāufehiʻa mo ʻitá? ʻOku 
tau tuku ʻapē ʻa e hīkisiá ke ne taʻofi 
kitautolu mei hono fakamolemoleʻi 
pea tukuangé? ʻOku ou fakaafeʻi kotoa 
kitautolu ke tau fakamolemoleʻi kakato 
pea tuku ke fai mei loto ʻa e fakamoʻuí. 
Pea tatau ai pē kapau ʻoku ʻikai hoko 
ʻa e fakamolemolé he ʻahó ni, ʻiloʻi 
ko e taimi ʻoku tau fakaʻamua ai ia 

mo ngāueʻí, ʻe hoko—ʻo hangē pē ko 
ʻene faifai pea hoko kiate au ʻi he hili e 
mālōlō siʻoku tokouá.

Kātaki ʻo manatuʻi ko ha konga 
mahuʻinga ʻo e fakamolemolé ʻoku kau 
ai haʻatau fakamolemoleʻi kitautolu.

Naʻe folofola ʻa e ʻEikí, “Ko ia ia 
kuó ne fakatomala mei heʻene ngaahi 
angahalá, ʻoku fakamolemoleʻi ia, pea 
ko au ko e ʻEikí, ʻoku ʻikai te u toe 
manatu ki ai.” 7

ʻOku ou kōlenga kiate kitautolu kātoa 
he ʻahó ni ke tau manatuʻi mo muimui 
he sīpinga ʻa Sīsū Kalaisí. Naʻá Ne tau-
tapa ʻaki e ngaahi lea ko ʻení, ʻi he kolosi 
ʻi Kolokotá, ʻi Heʻene mamahí: “ʻE Tamai, 
fakamolemole ʻa kinautolu; he ʻoku ʻikai 
te nau ʻilo ʻa ia ʻoku nau faí.” 8

ʻI heʻetau maʻu ha loto faʻa fakamole-
mole mo fakahoko ia, ʻo tatau mo ʻeku 
ongomātuʻá mo hoku tuofefine lahi tahá, 
te tau lava leva ʻo fakatokangaʻi e talaʻofa 
ʻa e Fakamoʻuí: “ʻOku ou tuku ʻa e melinó 
kiate kimoutolu: ko ʻeku melinó ʻoku ou 
foaki kiate kimoutolu: ʻoku ʻikai hangē 
ko e foaki ʻa māmaní, ʻa ʻeku foaki kiate 
kimoutolú. ʻOua naʻa mamahi homou 
lotó, pea ʻoua naʻa manavahē ia.” 9

ʻOku ou fakamoʻoni ʻe hoko mai  
ʻa e melino ko ʻení ki heʻetau moʻuí ʻi 
heʻetau talangofua ki he ngaahi ako-
naki ʻa Sīsū Kalaisí mo muimui Heʻene 
sīpingá ʻaki hono fakamolemoleʻi ʻa e 
niʻhi kehé. ʻOku ou palōmesi atu ko e 
taimi te tau faʻa fakamolemole aí, ʻe 
hanga ʻe he Fakamoʻuí o fakaivia kitau-
tolu, pea ʻe tafe Hono mālohí mo e 
fiefiá ki heʻetau moʻuí.

ʻOku ʻikai ha taha ʻi he fonualotó. 
ʻOku moʻui ʻa Kalaisi ʻOku ou ʻiloʻi Ia. 
ʻOku ou ʻofa kiate Ia. ʻOku ou fakafe-
taʻi ʻi Heʻene ʻaloʻofá, ʻa ia ko e mālohi 
fakaivia ʻoku feʻunga ke ne fakamoʻui 
ʻa e meʻa kotoa pē. ʻI he huafa toputapu 
ʻo Sīsū Kalaisí, ʻēmeni. ◼

ʻoku ʻikai ke nau toe manatuʻi pe teʻeki 
ai ke nau foua ʻeni kimuʻa.”

Naʻe fakatupu ʻe he meʻá ni ke u 
manatu ki he ngaahi ʻausia naʻá ku 
maʻú. Ko e fuofua palōfita ʻoku ou 
manatuʻí ko Palesiteni Tēvita O. Makei. 
Naʻá ku taʻu 14 ʻi heʻene pekiá. ʻOku 
ou manatuʻi ha ongoʻi fakamasiva ne 
hoko ʻi heʻene pekiá, ʻa e loʻimata-
ʻia ʻeku fineʻeikí,mo e mamahi naʻe 
ongoʻi ʻe homau fāmilí kotoa. ʻOku ou 
manatuʻi e fakanatula pē ʻeku puʻaki 
e kupuʻi lea “ʻAloʻofa mai ʻo tāpuakiʻi 
ʻa Palesiteni Tēvita O. Makeí,” ʻi heʻeku 
lotú pea kapau naʻe ʻikai ke u fakatoka-
ngaʻi, ne aʻu pē ki he hili ʻene pekiá, 
ne u fakatokangaʻi ʻeku kei lea ʻaki pē 
ʻa e ngaahi lea tatau. Naʻe fifili hoku 
lotó mo e ʻatamaí ki he ongo pea mo e 
tukupā tatau ki he kau palōfita ne nau 
fetongi iá. Kae meimei hangē ko e  
mātuʻa ʻoku nau ʻofa heʻenau fānau  
takitahá, naʻá ku maʻu ha ʻofa, fehoko-
taki, pea mo ha fakamoʻoni ʻo kau kia 
Palesiteni Siosefa Filitingi Sāmita, ʻa ia 
naʻe hoko ʻia Palesiteni Makeí, pea mo e 
kotoa ʻo e kau palōfita takitaha kimui 
aí: ʻa Hāloti B. Lī, Sipenisā W. Kimipolo, 
ʻĒsela Tafi Penisoni, Hauati W. Hanitā, 
Kōtoni B. Hingikeli, Tōmasi S. Monisoni, 
pea ko e ʻaho ní ko Palesiteni Lāsolo M. 
Nalesoni. ʻOku ou poupouʻi kakato e 
palōfita takitaha ʻi he hiki hoku nimá—
pea mo hoku lotó.

ʻOku fakanatula pē ʻi he hili e pekia 
hotau kau palōfita ʻofeina takitaha, ke tau 
ongoʻi ha mamahi mo ha fakamasiva. Ka 
ʻoku fakanonga ʻetau mamahí ʻi he fiefia 
mo e ʻamanaki lelei ʻoku maʻu ʻi heʻetau 
foua ʻa e ngaahi tāpuaki maʻongoʻonga ʻo 
hono Fakafoki mai ʻo e Ongoongoleleí: ʻi 
hono ui mo hikinimaʻi ha palōfita moʻui 
ʻi he māmaní. 

ʻI he meʻa ko iá, te u lea ai ʻo fekau-
ʻaki mo e founga fakalangí ni ʻi heʻeku 
vakai ki ai he ʻaho ʻe 90 ne toki ʻosí. Te 
u fakamatalaʻi ia ʻi ha konga ʻe fā: ʻulu-
akí, ko e pekia hotau palōfitá mo hono 
veteki ʻo e Kau Palesitenisī ʻUluakí; uá, 
ko e vahaʻa taimi tatali ki hono foko-
tuʻutuʻu ʻo e Kau Palesitenisī foʻoú; tolú, 
ko hono ui ʻo e palōfita foʻoú; pea ko 
e faá, ko hono hikinimaʻi ʻo e palōfita 
foʻoú mo e Kau Palesitenisī ʻUluakí ʻi he 
fakatahaʻanga molumalú.

foʻou ne toki uí. ʻI he pōtalanoa ko 
ʻení, naʻe vahevahe ʻe ha taha ʻo e 
ongo tokoní ʻene fakakaukaú ʻo 
pehē: “ʻOku ou fakaʻamu lahi ʻe lava 
ʻo mahino ki he kāingalotu ʻo e Siasí 
hono mafatukituki ʻo e meʻa kuo hoko 
ʻi he ui hotau palōfita foʻou ko Palesi-
teni Lāsolo M. Nalesoní, pea mo hono 
mahuʻinga mo e toputapu ʻo e faka-
tahaʻanga molumalu ʻe fai ʻi he koni-
felenisi lahí.” Naʻá ne toe pehē, “Ko e 
taʻu ʻeni ʻe 10, pea ko ha tokolahi, ʻo 
tautautefito ki he toʻu tupu ʻo e Siasí, 

Fai ʻe ʻEletā Gary E. Stevenson
ʻO e Kōlomu o̒ e Kau A̒posetolo e̒ Toko Hongofulu Mā Uá

Ne u lotua tāumaʻu ke nofoʻia 
kitautolu takitaha ʻe he Laumālie  
Māʻoniʻoní he ʻahó ni, ʻi he 

fakataha fakalangí ni. ʻOku matuʻaki 
fakaofo e meʻa kuo tau mātaá, ʻi hono 
hikinimaʻi e palōfita hono 17 ʻo e 
kuonga fakakosipelí ni ʻi he fakataha-
ʻanga molumalú. 

Pea ʻi heʻeku fekumi ki ha faka-
hinohino ke ʻilo e tefito ʻoku finangalo 
e ʻEikí ke u lea ai he ʻaho ní, naʻe taki 
ʻeku fakakaukaú ki ha fepōtalanoaʻaki 
kimuí ni mo e Kau Palesitenisī ʻUluaki  

Ko e Loto ʻo ha Palōfita
Te tau lava ‘o fiefia ʻoku ʻi ai ha palōfita ʻa e ʻEikí, pea ʻoku fakahoko  
e ngāue ʻa e ʻEikí ʻi he founga fakalangi kuó Ne tuʻutuʻuní.

Ko e Pekia ʻa ha Palōfita
ʻI he ʻaho 2 ʻo Sānuali 2018, ʻi he 

pekia hotau palōfita ʻofeina ko Tōmasi S. 
Monisoní ki he tafaʻaki ʻe taha ʻo e veilí. 
ʻE manatua maʻu pē ia ʻi hotau lotó. 
Naʻe fai ʻe Palesiteni Henelī B. ʻAealingi 
ha fakahikihiki ʻi he pekia ʻa Palesiteni 
Monisoní, naʻe hoʻata ai e ongo ne tau 
maʻú: “Ko e fakaʻilonga ʻo ʻene moʻuí, ʻo 
hangē ko e Fakamoʻuí, ko ʻene tokanga 
fakafoʻituitui ke tokoniʻi ʻa e paeá, ʻa e 
mahamahakí—ʻa e tokotaha fakafoʻitui-
tui kotoa pē—ʻi he funga ʻo e māmaní.” 1

Naʻe fakamatalaʻi ʻe Palesiteni  
Sipenisā W. Kimipolo ʻo pehē:

“ʻI he taimi ʻoku pulia ai ha foʻi fetuʻu 
ʻi he langí, ʻoku hā mai ha fetuʻu ʻe taha, 
pea fakatupu ʻe he maté ha moʻui.

“ʻOku ʻikai hano ngataʻanga e ngāue 
ʻa e ʻEikí. Naʻa mo e taimi ʻoku pekia 
ai ha takimuʻa tuʻukimuʻa, ʻoku ʻikai pē 
ha taimi ʻe hala ai e Siasí ʻi ha taki, pea 
fakafetaʻi ki he Tokotaha angaʻofa naʻá 
ne tuku ke hokohoko atu pea tolonga 
ʻo tuʻuloa hono puleʻangá. Hangē ko 
ʻene ʻosi hoko . . . kimuʻa he kuonga 
fakakosipeli ko ʻení, ʻoku hanga ʻe he 
kakaí ʻo tapuniʻi ʻi he loto ʻaʻapa ha 
faʻitoka, holoholoʻi honau loʻimatá, pea 
hanga honau fofongá ki he kahaʻú.” 2

Ko e Vahaʻa Taimi Pule Fakaeʻaposetoló 
ʻOku ui ʻa e vahaʻa taimi ʻo e pekia 

ʻa ha palōfita pea mo hono fokotuʻutuʻu 

ʻo e Kau Palesitenisī ʻUluakí ko e “vahaʻa 
taimi pule fakaeʻaposetolo.” ʻI he vahaʻa 
taimi ko ʻení, ʻoku pukepuke fakataha ʻe 
he Toko Hongofulu Mā Uá, ʻa e ngaahi 
kī ki hono taki ʻo e Siasí, ʻi he malumalu 
ʻo e tataki ʻa e palesiteni ʻo e kōlomú.
Naʻe akoʻi mai ʻe Palesiteni Siosefa F. 
Sāmita, “ʻOku ʻi ai maʻu pē ha ʻulu ʻi he 
Siasí, pea kapau kuo toʻo atu ʻa e Kau 
Palesitenisī ʻo e Siasí ʻi ha pekia pe ha 
toe faʻahinga ʻuhinga, pea ʻoku hoko 
leva e Kau ʻAposetolo ʻe Toko Hongo-
fulu Mā Uá ko e taki hokó, kae ʻoua kuo 
toe fokotuʻutuʻu ha kau palesitenisī.” 3

Naʻe kamata e vahaʻa taimi pule faka-
eʻaposetolo fakamuimuitahá ʻi he taimi 
naʻe pekia ai ʻa Palesiteni Monisoni  
he ʻaho 2 ʻo Sanualí, pea ngata ia ʻi ha 
ʻaho ʻe 12 mei ai he Sāpate, 14 ʻo Sanualí. 
ʻI he pongipongi Sāpate ko iá, naʻe faka-
taha ai ʻa e Kōlomu ʻo e Toko Hongofulu 
Mā Uá ʻi he loki ʻi ʻolunga he Temipale 
Sōlekí, ʻi he laumālie ʻo e ʻaukai mo e 
lotu, ʻi he malumalu ʻo e tataki ʻa Palesi-
teni Lāsolo M. Nalesoní, ko e ʻAposetolo 
fuoloa taha pea mo e Palesiteni ʻo e 
Kōlomu ʻo e Toko Hongofulu Mā Uá.

Ko e Ui ʻo ha Palōfita Foʻoú
ʻI he fakataha toputapu mo faka-

ngalongataʻá ni, naʻa nau tangutu faka-
hokohoko, ʻo meimei fuopotopoto ʻi ha 
sea ʻe 13, mei he fuoloa tahá ki he faka-
muimui tahá pea muimui ʻi ha founga 

lelei kuo ʻosi fokotuʻu, pea ʻi he uoua-
ngataha mo e loto hangamālie, ʻo nau 
fuofua hikinima ke poupouʻi ʻa hono 
fokotuʻutuʻu ʻo e Kau Palesitenisī ʻUluaki 
pea hikinimaʻi ʻa Palesiteni Lāsolo M. 
Nalesoni ko e Palesiteni ʻo e Siasi ʻo Sīsū 
Kalaisi ʻo e Kau Māʻoniʻoni ʻi he Ngaahi 
ʻAho Kimui Ní. Naʻe hoko atu ʻi he ʻosi 
e hikinima ko ʻení ha tuʻu takatakai ʻa e 
Kōlomu ʻo e Toko Hongofulu Mā Uá ʻo 
hilifaki honau nimá ki he ʻulu ʻo Palesi-
teni Nalesoní ke fakanofo mo vaheʻi ia, 
pea fakalea leva ʻe he ʻaposetolo fika ua 
ʻi he fuoloa tahá.

Naʻe hanga leva ʻe Palesiteni  
Nalesoni ʻo fakahā mai hono ongo 
tokoní, ʻa Palesiteni Tāleni Hālisi 
ʻOakesi, mo Palesiteni Henelī Penioni  
ʻAealingi, pea hoko ʻa Palesiteni ʻOakesi 
ko e Palesiteni ʻo e Kōlomu ʻo e Kau 
ʻAposetolo ʻe Toko Hongofulu Mā Uá, 
kae hoko ʻa Palesiteni Melivini Lāsolo 
Pālati ko e Palesiteni Leʻoleʻo ʻo e 
Kōlomu ʻo e Kau ʻAposetolo ʻe Toko 
Hongofulu Mā Uá. Hili hono fai e 
hikinima tatau pē, naʻe vaheʻi tahataha 
e Kau Taki ko ʻení ʻe Palesiteni Nalesoni 
ki honau takitaha tuʻunga. Ko ha aʻusia 
mātuʻaki toputapu mo ongo moʻoni ʻeni, 
pea naʻe nofoʻia ia ʻe he Laumālié. ʻOku 
ou fai atu ʻeku fakamoʻoni taupotu, naʻe 
fakahaaʻi moʻoni e finangalo ʻo e ʻEikí 
ne mau lotua tāumaʻú, ʻi he ngaahi ngā-
ue mo e meʻa ne hoko he ʻaho ko iá.

ʻI he fakanofo ʻo Palesiteni Nalesoní 
pea mo hono fokotuʻutuʻu ʻo e Kau 
Palesitenisī ʻUluakí, ne ngata leva ʻa e 
vahaʻa-taimi pule fakaeʻaposetoló, pea 
ko e fakaofó, he naʻe kamata leva ʻa e 
Kau Palesitenisī ʻUluaki ne toki foko-
tuʻú ke nau ngāue, pea ʻikai ha momoʻi 
uesia ki hono fakalele e puleʻanga ʻo e 
ʻEikí he māmaní.

Fakataha Molumalú
ʻI he pongipongi ní, kuo fakahoko 

e founga fakalangí ʻo fakatatau mo e 
tuʻutuʻuni fakafolofola ʻi he Tokāteline 
mo e Ngaahi Fuakavá: “He kuo pau ke 
fai ʻa e ngaahi meʻa kotoa pē ʻo maau, 
pea ʻi he felototahaʻaki ʻi he siasí, ʻi he 
lotu ʻo e tuí,” 4 pea “[ko e] Kau Taula-
ʻeiki Lahi Pule ʻe toko tolú, . . . [ʻoku] 
poupouʻi hake ʻe he falala, tui, mo e 
lotu ʻa e siasí, ko ha kōlomu ʻo e Kau 
Palesitenisī ʻo e Siasí.” 5

Naʻe fakamatalaʻi ʻe ʻEletā Tēvita B. 
Heiti ha taimi naʻe hoko ai kimuʻa e meʻa 
ʻoku tau kau ai he ʻaho ní, ʻo ne pehē:

“ʻOku tau hoko ko e kau fakamoʻoni 
mo kau ki ha meʻa mātuʻaki toputapu—
ko ha fakataha molumalu ke fakahoko 
ha ngaahi meʻa fakalangi. Hangē ko ia 
ʻi he kuonga muʻá, kuo fai ʻe he Kāinga-
lotu he funga ʻo e māmaní ha ʻaukai 
mo e lotu lahi ke lava ʻo lilingi mai e 
Laumālie ʻo e ʻEikí kiate kinautolu, ʻa ia 
kuo tau mātā tonu . . . ai he meʻa ʻoku 
hoko he pongipongi ní.

“ʻOku ʻuhinga ha fakataha molumalu, 
ʻo hangē ko ia ʻoku fokotuʻu mai ʻe he 
hingoá, ko ha taimi toputapu, fakamāto-
ato, mo ʻapasia ʻa ia ʻoku fakataha ai ʻa e 
Kāingalotú ʻo fakatatau mo e fakahino-
hino ʻa e Kau Palesitenisī ʻUluakí.” 6

ʻE kāinga, te tau lava ʻo fiefia—pea 
aʻu ʻo tau kalanga “Hōsana!”—kuo ʻi ai 
ha taha lea ʻa e ʻEikí, ko ha palōfita ʻa 
e ʻOtuá, pea ʻoku hōifua ʻa e ʻEikí he 
kuo fakahoko ʻEne ngāué ʻi he founga 
fakalangi kuó Ne tuʻutuʻuní. 

Palesiteni Lāsolo M. Nalesoni
ʻOku iku ʻa e founga fakanofo 

fakalangi ko ʻení, ki ha palōfita kuo 
uiuiʻi fakalangi. Pea hangē ko e hoko 
ʻa Palesiteni Monisoni ko e taha ʻo e 
kakai lelei taha kuo nau moʻui he 
māmaní, ʻoku pehē pē mo Palesiteni 

Nalesoni. Kuo teuteuʻi lahi mo faka-
hinohinoʻi pau ia ʻe he ʻEikí ke ne taki 
kitautolu ʻi he taimí ni. Ko ha tāpuaki 
maʻongoʻonga ke maʻu he taimí ni ʻa 
Palesiteni Lāsolo M. Nalesoni ko hotau 
palōfita ʻofeina mo līʻoa—ko e palōfita 
hono 17 ʻo e Siasí ʻi he kuonga faka-
kosipeli fakaʻosi ko ʻení.

Ko ha tangata fakaofo moʻoni ʻa 
Palesiteni Nalesoni. Kuó u maʻu e fai-
ngamālie ke ngāue fakataha mo ia ʻi he 
Kōlomu ʻo e Toko Hongofulu Mā Uá, ʻo 
ne hoko ko ʻeku palesiteni fakakōlomú 
ʻo laka hake he taʻu ʻe ua. Kuó u folau 
holo mo ia pea ʻoku ou ofo ʻi hono iví, 
he kuo pau ke te tulituli hake ke maʻu 
ia! Ko hono fakakātoá, kuó ne ʻaʻahi ki 
ha fonua ʻe 133 ʻi heʻene moʻuí.

ʻOku aʻu ʻene tokoní ki he taha 
kotoa pē, ʻa e talavou mo e touleke-
leka. Hangē ʻokú ne meaʻi e taha kotoa, 
pea tautautefito ki heʻene meʻafoaki ke 
manatuʻi e ngaahi hingoá. ʻOku ongoʻi 
ʻe he taha kotoa ʻoku nau ʻilo iá, ko 
kinautolu ʻoku saiʻia taha aí. Pea ʻoku 
pehē mo kitautolu takitaha—koeʻuhí 
ko ʻene ʻofa mo e tokanga moʻoni ʻoku 
fai ki he taha kotoa.

Naʻe meimei fakatefito ʻeku fengāue-
ʻaki mo Palesiteni Nalesoní ʻi he ngaahi 
fatongia fakalotú pē, ka kuó u maheni 

ange mo e moʻui fakapalofesinale ʻa 
Palesiteni Nalesoni kimuʻa pea ui ko 
e Taki Māʻolungá. Hangē ko ia ʻoku 
meaʻi ʻe hamou tokolahi, naʻe hoko 
ʻa Palesiteni Nalesoni ko ha toketā 
tafa-mafu ʻiloa, pea naʻá ne faʻu ʻi he 
konga kimuʻa ʻo ʻene ngāue fakafaitoʻó, 
ha mīsini ki he mafú mo e maʻamaʻá.
Naʻá ne kau he timi fakatotolo ne nau 
poupouʻi ʻa e ʻuluaki tafa mafu ke fai 
he tangatá ʻi he 1951, ʻo fakaʻaongaʻi ai 
ha mīsini ke kei ngāue pē ai e mafu-
maʻamaʻá lolotonga e tafá (heart-lung 
bypass). Naʻe fakahoko ʻe Palesiteni 
Nalesoni e tafa mafu ʻo Palesiteni 
Sipenisā W. Kimipoló, ʻi ha taimi nou-
nou pea hoko ʻa Palesiteni Kimipolo 
ko e palōfitá.

Ko hono mālié, he ko hono ui ko 
ia ʻo Palesiteni Nalesoni ki he Toko 
Hongofulu Mā Uá he taʻu ʻe 34 kuo 
hilí ko e fakangata ai pē ia ʻene ngāue 
faitoʻo fakapalofesinale ke fakamālohia 
mo faitoʻo ʻa e mafú, kae kamata ai 
ʻene ngāue fakaetauhi ko ha ʻApose-
tolo, ʻo līʻoa ʻene moʻuí ke fakamālohia 
mo faitoʻo ha ngaahi loto ʻe lau mano 
he funga ʻo e māmaní, ʻa ia kuo hiki 
hake mo fakamoʻui kinautolu ʻe heʻene 
ngaahi leá, tōʻonga fakapotopotó, ngā-
ue tokoní, pea mo ʻene ʻofá.

Ko ha Loto Faka-Kalaisi
ʻI he taimi ʻoku ou sioloto ai ki ha 

loto faka-Kalaisi ʻi he moʻui fakaʻahó, 
ʻoku ou sio ai kia Palesiteni Nalesoni. 
Kuo teʻeki ai ke u toe fetaulaki mo ha 
taha kuó ne fakafōtunga ʻa e ʻulunga-
anga ko ʻení ʻo laka ange ʻi he meʻa 
ʻokú ne faí. Ko ha akoʻanga fakaofo 
moʻoni kiate au, ke u ʻi ha tuʻunga ʻo u 
mātā tonu ai hono fakafōtunga ʻo e loto 
faka-Kalaisi ʻo Palesiteni Nalesoní.

ʻI ha taimi nounou pē mei hono 
ui au ki he Toko Hongofulu Mā Uá ʻi 
ʻOkatopa 2015, ne u maʻu e faingamā-
lie ke u sio tonu ʻi he moʻui fakapalo-
fesinale ʻa Palesiteni Nalesoní. Naʻe 
fakaafeʻi au ki ha polokalama ʻa ia naʻe 
fakalāngilangiʻi ai ia ko ha paionia ʻo e 
tafa mafú. ʻI he taimi ne u hū atu ai ki 
falé, naʻá ku ʻohovale ke mamata ki he 
tokolahi ʻa e kau mataotao naʻa nau ʻi 
ai ke fakalāngilangiʻi e ngāue ne fai ʻe 
Palesiteni Nalesoni he ngaahi taʻu lahi 
kimuʻá, ʻi heʻene hoko ko ha toketā 
fakafaitoʻo mo ha faitafá.

Naʻe tuʻu ha kau mataotao tokolahi 
he efiafi ko iá ʻo fakahaaʻi ʻenau faka-
ʻapaʻapa mo e tanganeʻia he tokoni 
kāfakafa kuo fai ʻe Palesiteni Nalesoni 
ki he tafaʻaki fakafaitoʻo makehe ko ʻení. 
Neongo ʻeku mālieʻia ʻi he fakamatalaʻi 
ʻe he kau lea takitaha e ngaahi lavameʻa 
kehekehe ʻa Palesiteni Nalesoní, ka naʻá 
ku ofo moʻoni ʻi haʻaku talanoa mo ha 
tangata naʻe tangutu hoku tafaʻakí. Naʻe 
ʻikai ke ne ʻiloʻi pe ko hai au, ka naʻá 
ne ʻiloʻi ʻa Palesiteni Nalesoni, ʻa Toketā 
Nalesoni, ʻi heʻene kei hoko ko e talēkita 
ʻo e polokalama ako tafa ʻi ha ʻapiako 
fakafaitoʻo he 1955.

Ko e tangatá ni naʻe kau ia he kau 
ako ʻa Palesiteni Nalesoní. Naʻá ne faka-
matala ha ngaahi manatu melie. Ko e 
mālie tahá ʻa ʻene fakamatalaʻi e founga 
faiako ʻa Palesiteni Nalesoní, ʻo ne 
pehē, naʻe fuʻu matuʻaki ʻiloa ʻaupito ia 
ai. Naʻá ne pehē ko e konga lahi hono 
akoʻi ʻo e kau akoako tafa mafú naʻe 
fakahoko ia ʻi he loki tafá. Naʻe sio mo 
fakahoko ai ʻe he kau ako tafá ha tafa 
ʻo tokangaʻi ʻe ha faiako, hangē pē ha 
loki akó. Naʻá ne pehē ko e ʻātakai ʻo e 
loki tafa naʻe tokangaʻi ʻe ha kau faiako 
tafa ʻe niʻihi naʻe moveuveu, feʻauʻauhi, 
fakamafasia, mo teke ʻe he fiehaá. Naʻe  

fakamatalaʻi ʻe he tangatá ni ko ha 
ʻātakai faingataʻa, mo fakamā he taimi ʻe 
niʻihi. Ko hono olá, ne ongoʻi ʻe he kau 
akoako tafá, naʻe taʻepau ʻenau ngāué. 

Hili iá peá ne fakamatalaʻi ʻa e 
ʻātakai makehe ʻi he loki tafa ʻo Palesi-
teni Nalesoní. Naʻe melino, nonga, mo 
fakaʻeiʻeiki. Naʻe fakaʻapaʻapaʻi lahi ʻa e 
kau akó. Ka, ʻi he ʻosi hono fakatātaaʻi 
ʻo ha founga, naʻe fie maʻu ʻe Toketā 
Nalesoni ʻa e tuʻunga māʻolunga taha 
ʻo e faifatongiá mei he tokotaha ako 
takitaha. Naʻe toe fakamatalaʻi ʻe he 
tangatá ni hono maʻu ʻo e ola lelei tahá 
mo e kau faitafa lelei tahá, mei he loki 
tafa ʻo Toketā Nalesoní.

ʻOku ʻikai ke u teitei ofo ʻi he meʻá  
ni. Ko e meʻa ʻeni naʻá ku aʻusia, siotonu, 
peá u monūʻia moʻoni ke maʻu ʻi heʻeku 
ʻi he Kōlomu ʻo e Toko Hongofulu Mā 
Uá. ʻOku ou ongoʻi ʻo hangē ko ha taha 
au ʻo ʻene “kau ako kei akoakó.”

ʻOku ʻi ai ha founga makehe ʻa 
Palesiteni Nalesoni ʻi hono akoʻi ʻo e 
niʻihi kehé mo fakatonutonu ʻi ha 
founga lelei, fakaʻapaʻapa, mo langaki 
moʻui. Ko e hāsino ia ʻo e loto faka-
Kalaisí mo ha faʻifaʻitakiʻanga kiate 
kitautolu kotoa. ʻOku tau ako meiate 
ia, tatau ai pē pe ko e hā ha faʻahinga 
tūkunga ʻoku tau ʻi ai, ʻe kei lava pē ke 
fenāpasi ʻetau tōʻongá mo e lotó pea 
mo e ngaahi tefitoʻi moʻoni ʻo e ongo-
ongolelei ʻo Sīsū Kalaisí.

ʻOku tau maʻu ha tāpuaki maʻongo-
ʻonga ke hikinimaʻi hotau palōfita ko 
Palesiteni Lāsolo M. Nalesoní. Kuó ne 
fakafōtunga mai heʻene moʻuí kotoa 
ʻa hono fatongia ko e tokotaha ako, 
tamai, palōfesa, toketā, taki lakanga 
fakataulaʻeiki, kui tangata pea mo ha 
ʻAposetolo. Naʻá ne fakahoko e ngaahi 
fatongiá ni kimuʻa—pea ʻoku kei hoko-
hoko atu ʻene fai iá—ʻaki e loto ʻo ha 
palōfita.

ʻE kāinga, kuo tau mātā mo kau 
tonu he ʻahó ni ki ha fakataha molu-
malu, pea ʻoku ou fakamoʻoni ai ko 
Palesiteni Lāsolo M. Nalesoni ko e 
tokotaha lea ia ʻa e ʻEikí maʻá e faʻa-
hinga kotoa ʻo e tangatá. ʻOku ou fie 
tānaki atu ʻeku fakamoʻoni ki he ʻOtua 
ko e Tamaí, mo Sīsū Kalaisi pea mo 
Hono fatongia ko e Fakamoʻui mo e 
Huhuʻí. Ko ʻeku fakamoʻoní ia ʻi he 
loto fakafetaʻi pea ʻi he huafa ʻo Sīsū 
Kalaisí, ʻēmeni. ◼

faingataʻaʻia mo tōnounou ʻi heʻetau 
feinga ke ikuná? Ko ha ngaahi tali pē 
ʻeni ʻe niʻihi, ʻi he ngaahi tali mahuʻinga 
lahi ki he fehuʻi ko iá:

• ʻUluakí, ʻoku ʻafioʻi ʻe he ʻEikí “ʻe 
foaki ʻe he ngaahi meʻá ni kotoa 
pē ʻa e potó [kiate kitautolu], pea ʻe 
hoko ia ʻo ʻaonga kiate [kitautolu].” 4

• Uá, ke tau lava ai ʻo “ʻiloʻi ʻa e meʻa 
mahí, koeʻuhí ke [tau] ʻiloʻi hono 
fakamahuʻingaʻi ʻo e leleí.” 5

• Tolú, ke fakamahinoʻi “ʻoku ʻa [e 
ʻEikí] ʻa e taú,” 6 pea ʻoku tuʻunga 
ʻataʻatā pē ʻi Heʻene ʻaloʻofá ʻa ʻetau 
lava ke fakahoko ʻEne ngāué mo 
hoko ʻo tatau mo Iá.7

• Faá, ke tokoni ke tau fakatupulaki 
mo maʻu ʻa e ngaahi ʻulungaanga 
faka-Kalaisi he ʻikai lava ʻo faka-
leleiʻí, tuku kehe pē ʻi he fakafe-
pakí 8 pea mo e “afi kakaha ʻo e 
faingataʻaʻiá.” 9

Ko ia, ʻoku tau houngaʻia kotoa ʻi 
ha toe faingamālie makehe ʻi ha moʻui 
fonu fakatuta mo taʻe-haohaoa.

ʻI heʻeku hoko ko e taha ako foʻou 
ʻi BYU he 1970, naʻá ku kau he kalasi 
kamataʻanga ʻo e ngaahi meʻa mahuʻinga 
he fīsikí naʻe akoʻi ʻe Sae Peilifi, ko ha 
palōfesa tuʻukimuʻa moʻoni. Ko ʻene ʻosi 
pē ha ʻiuniti ʻo e lēsoní, naʻá ne ʻomi leva 
ha sivi. Kapau naʻe maʻu ʻe ha taha ako 
ha maaka C peá ne fie maʻu ha maaka 
lelei ange, naʻe tuku ʻe Palōfesa Peilifi e 

ne maʻu e ʻū lauʻi peleti palasá. Naʻe 
aʻu ʻo tuʻo hongofulu e toutou feinga 
ʻa Mōsesé pea toki lava ʻo hola mo e 
kakai ʻIsilelí mei ʻIsipite. 

Te tau ala fakakaukau—kapau naʻe 
fakatou fakahoko ʻe Nīfai mo Mōsese e 
ngāue ʻa e ʻEikí, ko e hā naʻe ʻikai kau 
mai ai e ʻEikí ʻo tokoni ke na lavaʻi ʻi 
heʻena ʻuluaki feingá pē? Ko e hā naʻá 
Ne tuku ai pē kinaua—pea ko e hā 
ʻokú Ne tuku ai pē kitautolu—ke tau 

Fai ʻe ʻEletā Lynn G. Robbins
ʻO e Kau Palesitenisī o̒ e Kau Fitungofulú

Ko e fehalākí ko ha foʻi moʻoni ia 
ʻo e moʻuí. Ko e ako ke tā lelei e 
pianó ʻoku ʻikai lava ke fakahoko 

taʻe-i-ai ha ngaahi fehalaaki ʻe lauiafe—
pea mahalo naʻa aʻu ʻo miliona. Kuo 
pau ke fehangahangai ha taha mo e 
maá ʻi heʻene fakahoko ha fehalaaki ʻe 
lauiafe ke ako ha lea fakafonua muli—
pea mahalo naʻa aʻu ʻo miliona. Naʻa 
mo e kau sipoti lelei taha he māmaní 
ʻoku ʻikai pē tuku ʻenau fehalākí.

Kuo taku ʻo pehē ko e “ikuná ʻoku 
ʻikai ko e taʻe-i-ai ha tōnounoú, ka ko e 
hiki mei he tōnounou ki he tōnounou 
kae ʻikai pē mole e loto vēkeveké.” 1

Hili hono ʻilo ʻe Tōmasi ʻEtisoni e 
faʻu ʻo e foʻi ʻuhilá, naʻá ne pehē, “Naʻe 
ʻikai ke u taʻemalava tuʻo 1,000. Ko e 
foʻi ʻuhilá ko ha ʻilofoʻou ia ʻoku sitepu 
ʻe 1,000.” 2 Naʻe ui ʻe Sālesi F. Ketalingi 
ʻa e tōnounoú ko e “ngaahi faka-
hinohino ʻi he hala ki he lavameʻá.” 3 
ʻOku ou fakatauange, ko e fehalaaki 
kotoa pē ʻoku tau faí, ʻoku hoko ia ko 
ha lēsoni ʻo e potó, ʻo ne fulihi ʻa e 
ngaahi maka tūkiaʻangá ki ha ngaahi 
maka-tuʻu-anga.

Naʻe hanga ʻe he tui taʻe-ueʻia ʻa 
Nīfaí ʻo tokoniʻi ia ke ne hiki mei he 
tōnounou ki he tōnounou kae ʻoua kuó 

Kae Liunga Fitungofulu 
Lau ʻe Fitu
ʻOku tau houngaʻia kotoa ʻi ha toe faingamālie makehe ʻi ha mo̒ui mohu 
fakatūkia mo taʻe-haohaoa.

taha akó ke ne fai ha sivi naʻe kiʻi fulihi, 
ʻi he naunau tatau pē. Kapau ne maʻu ʻe 
he taha akó ha maaka B ʻi heʻene feinga 
hono uá kae ʻikai pē ke fiemālie, te ne 
toe sivi tuʻo tolu mo fā, pea pehē atu 
ai pē. ʻI heʻene fakaʻatā mai kiate au ha 
ngaahi faingamālie lahí, naʻá ne tokoniʻi 
ai au ke u lavameʻa pea maʻu ha foʻi A ʻi 
heʻene kalasí.

Ko ha palōfesa poto makehe mo ʻofa 
ia naʻá ne ueʻi mo poupouʻi ʻene fānau 
akó ke ʻoua naʻa tuku ʻenau feingá—ke 
nau lau e tōnounoú ko ha akoʻanga, kae 
ʻikai ko ha meʻa fakamamahi, pea ʻoua 
naʻa ilifia he tōnounoú kae ako mei ai.

Naʻá ku telefoni kimuí ni ki he 
tangata maʻongoʻongáni, ko e taʻu ia ʻe 
47 hili ʻeku toʻo ʻene kalasi fīsikí. Naʻá 
ku fehuʻi ange pe ko e hā naʻá ne fie 
tuku ai e fānau akó ke nau kei feinga 
pē ke fakalakalaka honau māká. Ko 
ʻene talí ʻeni: “Naʻá ku loto ke u ʻi he 
tafaʻaki tatau pē mo e fānau akó.”

Neongo ʻoku tau fakahoungaʻi e 
toe ngaahi faingamālie makehé, hili 
ʻetau tōnounoú, pe taʻe-mākupusi ʻe 

he ʻatamaí, ʻoku fakaofo kiate kitautolu 
kotoa e ʻaloʻofa ʻa e Fakamoʻuí ʻo tuku 
mai hatau toe faingamālie ke ikunaʻi 
ʻa e angahalá, pe tōnounou ʻo e lotó.

ʻOku ʻikai ha taha ʻoku lahi ange 
ʻene ʻi hotau tafaʻakí ka ko e Fakamoʻuí. 
ʻOkú Ne tuku ke tau fakahoko mo 
toutou fakahoko ʻEne ngaahi siví. Ke 
hoko ʻo tatau mo Iá, ʻe fie maʻu ai ha 
ngaahi faingamālie tuʻo ua ʻi heʻetau 
fefaʻuhi fakaʻaho mo e tangata faka-
kakanó, hangē ko e mapuleʻi ʻo e uʻá, 
ako ke faʻa kātaki mo faʻa fakamole-
molé, ikunaʻi ʻo e nofonoá, fakaʻehiʻehi 
mei he angahala ʻo e taʻe-fakahokó, ko 
ha niʻihi siʻi pē ia. Kapau ko e fehalākí 
ko e natula fakaetangata, ko e fehalaaki 
nai ʻe fiha te tau fakahoko pea ʻikai ke 
toe fakaetangata hotau natulá kae faka-
langí? Lauafe? Ngalingali ko e miliona.

ʻI hono ʻafioʻi ʻe he Fakamoʻuí ʻe 
fonu e hala hangatonu mo fāsiʻí he 
ngaahi faingataʻá mo e tōnounou 
fakaʻahó, naʻá Ne totongi ha mahuʻinga 
taʻe fakangatangata ke ʻomi maʻatautolu 
e ngaahi faingamālie lahi taha ʻe fie 

maʻú ke tau lavameʻa ʻi heʻetau moʻui 
fakamatelié. Ko e fehangahangai ʻokú 
Ne fakaʻataá, ʻe faʻa taulōfuʻu pea ngali 
taʻemalava ke fuesia he taimi ʻe niʻihi, 
ka ʻoku ʻikai ke Ne liʻaki kitautolu taʻe 
ha ʻamanaki lelei.

ʻOku mateuteu mo ʻi ai maʻu pē e 
ʻaloʻofa ʻa e Fakamoʻuí ke paotoloaki 
ʻetau ʻamanaki leleí, ʻi heʻetau fehanga-
hangai mo e ngaahi ʻahiʻahi ʻo e moʻuí.
Ko ʻEne ʻaloʻofá ko ha “founga pe ivi 
fakalangi, . . . ko ha mālohi ʻokú ne 
fakaʻatā ha tangata pe fefine ke ne maʻu 
ʻa e moʻui taʻengatá mo e hakeakiʻí, 
ʻi he hili ʻenau fai honau lelei tahá. 10 
ʻOku ʻiate kitautolu ʻEne ʻaloʻofá mo 
Hono fofonga ʻofá ʻi he kotoa ʻo ʻetau 
fonongá ʻi Heʻene ueʻi, fakamaʻamaʻa 
kavenga, fakaivia, fakatauʻatāinaʻi, 
maluʻi, fakamoʻui, pe “fakafiemālieʻi 
Hono kakaí,” neongo ʻenau tūkia ʻi he 
hala lausiʻi mo fāsiʻí.11

Ko e fakatomalá ko e meʻaʻofa 
maʻungofua taha ia ʻa e ʻOtuá ʻokú ne 
fakaʻatā mo ʻai ke tau lava ai ʻo hiki mei 
he tōnounou ki he tōnounou kae ʻikai 
mōlia ai e loto vēkeveké. ʻOku ʻikai ko 
Haʻane palani talifaki ʻa e fakatomalá 
telia tokua naʻa tau tōnounou. Ko e 
fakatomalá ʻa ʻEne palaní, he naʻá Ne 
ʻafioʻi te tau tōnounou. Ko e ongoongo-
lelei ʻeni ʻo e fakatomala, pea hangē ko 
e meʻa ʻa Palesiteni Lāsolo M. Nalesoní, 
“ʻe hoko ia ko ha meʻa ke ako ʻi he 
moʻuí kotoa.” 12

ʻI he lēsoni ko ʻeni ʻo e fakatomala 
he kotoa ʻo ʻetau moʻuí, ʻoku hoko ai 
e sākalamēnití ko e founga tukupau 
ʻa e ʻEikí ke tau maʻu maʻu ai pē ʻa 
ʻEne fakamolemolé. Kapau te tau maʻu 
ia ʻi he loto mafesifesi mo e laumālie 
fakatomala, ʻokú Ne fakamolemoleʻi 
fakauike kitautolu ʻi heʻetau faka-
lakalaka atu mei he tōnounou ki he 
tōnounou, ʻi he hala ʻo e fuakavá. He 
“neongo ʻenau ngaahi angahalá, ka 
ʻoku fonu hoku lotó ʻi he ʻofa mamahi 
kiate kinautolu.” 13

Ka ʻe tuʻo fiha nai ʻEne fakamole-
moleʻi kitautolú? Ko e hā hono fuoloa 
ʻEne kātaki fuoloá? ʻI ha meʻa ʻe taha ne 
fehuʻi ai ʻe Pita ki he Fakamoʻuí, ʻʻEiki, 
ʻe liunga fiha ʻa e angahala ʻa hoku 
tokouá kiate au mo ʻeku fakamolemole 
iá? ke liunga fitu?” 14

Mahalo naʻe fakakaukau ʻa Pita ko 
e fitú ko ha fika lahi ke fakamamafaʻi, 
ʻi he fuʻu tuʻo lahi fakavalevale hono 
fakamolemoleʻí, pea ʻoku totonu pē ke 
ʻi ai hano ngataʻanga. Naʻe talaange ʻe 
he Fakamoʻuí kia Pita ʻi Heʻene talí ke 
ʻoua ʻe toe lau—ke ʻoua ʻe fokotuʻu ha 
fakangatangata ʻi he fakamolemolé. 

“Pea pehē ʻe Sīsū kiate ia, ʻOku ʻikai 
te u pehē kiate koe, Ke liunga fitu pē: 
kae liunga fitungofulu lau e fitu.” 15

Ko hono moʻoní naʻe ʻikai ko hano 
fokotuʻu ange ʻe he Fakamoʻuí ke ngata 
ʻi he tuʻo 490. He ʻe tatau ia mo ha pehē 
ʻoku fakangatangata e maʻu sākalamē-
nití ki he 490, pea ʻi hono tuʻo 491, ʻe 
fakatonutonu mai ʻe ha ʻaotita fakalangi 
ʻo pehē “Kātaki, kuo ʻosi hoʻo kaati  
fakatomalá—mei heni ʻo faai atu, te  
ke fetakai tokotaha pē.”

Naʻe ngāue ʻaki ʻe he ʻEikí ʻa e fika 
ʻo e liunga fitungofulú ko ha fakatātā 
ʻo ʻEne Fakalelei taʻe-fakangatangatá, ʻo 
ʻEne ʻofa taʻe-hano ngataʻangá, mo ʻEne 
ʻaloʻofa taʻefakangatangatá. “ʻIo, pea ʻo 
ka fakatomala maʻu pē ʻa hoku kakaí te 
u fakamolemoleʻi ʻa kinautolu ʻi heʻe-
nau ngaahi angahala kiate aú.” 16

ʻOku ʻikai ʻuhinga ia ʻe hoko e 
sākalamēnití ko ha laiseni ki he 
angahalá. Ko e ʻuhinga ia ʻe taha ne 
fakakau ai ʻa e kupuʻi lea ko ʻení ʻi he 
tohi ʻa Molonaí: “Ka ʻi heʻenau faʻa 
fakatomala mo kole ha fakamolemole, 

ʻi he loto moʻoní, naʻe fakamolemoleʻi 
ʻa kinautolu.” 17

ʻOku ʻuhinga e loto moʻoní ko e 
feinga moʻoni mo e liliu moʻoni. Ko e 
“liliú” ko ha foʻi lea mahuʻinga ia ʻoku 
fakaʻaongaʻi ʻe he Fakahinohino ki he 
Folofolá ke fakamatalaʻi ʻaki e faka-
tomalá: “Ko ha liliu ʻi he ʻatamaí mo e 
lotó ʻokú ne ʻomi ha fakakaukau foʻou 
ki he ʻOtuá, kiate kita, pea mo e moʻuí 
fakalūkufua.” 18 ʻOku fakaiku ʻa e faʻa-
hinga liliu peheé ki he tupulaki fakalau-
mālie. Ko ʻetau ikuná leva, ʻoku ʻikai ko 
ha hiki mei he tōnounou ki he tōnou-
nou, ka ko e tupulaki mei he tōnounou 
ki he tōnounou kae ʻikai mole ʻa e loto 
vēkeveké.

Fakakaukau ki he ʻilo ko ʻení, fekau-
ʻaki mo e liliú: “ʻOku kei tatau pē ʻa e 
meʻa ʻoku ʻikai liliú.” ʻOku ʻikai ʻuhinga 
e kiʻi fakamahino ko iá ke tukuhifo 
hoʻomou ʻiló, ka ko e poto lahi ia ʻa 
Palesiteni Poiti K. Pēká, ʻi heʻene pehē, 
“Pea ko e taimi ʻe ʻosi ai ʻetau liliú—ko 
ʻetau ʻosí ia.” 19

Koeʻuhí ʻoku ʻikai ke tau fie ʻosi kae 
ʻoua ke tau hangē ko hotau Fakamoʻuí,20 
ʻoku fie maʻu ke hokohoko atu ʻetau 
tuʻu hake hili ʻetau humú, mo ha loto 
vilitaki ke tupulaki mo fakalakalaka 
neongo hotau ngaahi vaivaí. ʻOkú Ne 
fakamahino mai, ʻi hotau ngaahi vaivaí, 
ka “ko ʻeku tokoní ʻe lahi maʻau: he kuo 
fakakakato ʻeku mālohí ʻi hoʻo vaivaí.” 21

ʻOku tau tala ʻetau tupulaki fakae-
sinó, mei he ʻū laʻitā kuo ʻai he ngaahi 
taʻú pe saati ʻo ʻetau tupu lahí. Hangē 
ko iá, ʻoku meimei ke ʻikai faʻa faka-
tokangaʻi ʻetau tupulaki fakalaumālié 
tukukehe kapau te tau toe manatu ki 
he kuohilí. ʻE fakapotopoto ke tau tou-
tou vakai ki he kuohilí ke tau ʻiloʻi ʻetau 
fakalakalaká pea fakalotoa ai kitautolu 
ke tau vivili atu kimuʻa ʻi he tui mālohi 
kia Kalaisi, pea maʻu ʻa e ʻamanaki ʻoku 
mālohi haohaoa.” 22

ʻOku ou fakafetaʻi ko e angaʻofa, faʻa 
kātaki, mo e kātaki fuoloa ʻa ha Mātuʻa 
Fakalangi mo e Fakamoʻuí, ʻo tuku mai 
ha ngaahi faingamālie taʻefaʻalaua ʻi 
heʻetau fononga ʻo foki ki Honau ʻaó. 
ʻI he huafa ʻo Sīsū Kalaisí, ʻēmeni. ◼

‘ikai fai ha kemipeini, tālangaʻi, feʻau-
ʻauhi ki ha tuʻunga, ʻikai ha fakafepaki, 
taʻefalala, puputuʻu pe fakamoveuveu. 
ʻOku ou fakapapauʻi atu foki naʻe ʻiate 
kimautolu e mālohi ʻo e langí ʻi he loki 
ki ʻolunga ʻo e temipalé ʻi heʻemau 
takatakaiʻi ʻa Palesiteni Nalesoni ʻi he 
faʻa lotu, mo ongoʻi ʻa e hōifua taʻetū-
kua mai ʻa e ʻEikí kiate Iá.

Naʻe fuoloa ʻaupito pē hono fili ʻo 
Palesiteni Nalesoni ke ne hoko ko ha 
palōfita ʻa e ʻOtuá. Mahalo naʻa kaunga-
tonu kia Palesiteni Nalesoni e folofola 
ʻa e ʻEikí kia Selemaiá: “Naʻá ku ʻilo koe 
ʻi he heʻeki ai te u fakatupu koe ʻi he 
fatú; pea naʻá ku fakatapui koe, pea 
tuʻutuʻuni koe, ko e palōfita ki he ngaahi 
puleʻangá,ʻi he teʻeki ai te ke haʻu mei he 
manavá.” 1 ʻI he taʻu ʻe tolu kuohilí, naʻe 
fika fā ʻa ʻEletā Nalesoni ki he tuʻunga 
fuoloa tahá ko hono taʻu 90 ia, pea 
taʻu siʻi ange ʻiate ia ha toko ua he kau 
ʻAposetolo ʻe toko tolu ki muʻá. ʻOku 
hanga ʻe he ʻEikí, ʻa ia ʻokú Ne puleʻi ʻa e 
moʻuí mo e maté, ʻo fili ʻa ʻEne palōfitá. 
ʻOku kei fakaofo pē e moʻui lelei ʻa 
Palesiteni Nalesoní, ʻi hono taʻu 93. ʻOku 
mau fakatauange pē te tau fononga mo 
ia ʻi ha toe taʻu kehe ʻe hongofulu pe 
uofulu, ka ʻi he taimi ní ʻoku mau feinga 
ke fakalotoʻi ia ke fakaʻehiʻehi mei he 
ngaahi feituʻu faiʻanga sikií.

Neongo ʻoku tau hikinimaʻi e palō-
fitá ko e pani ʻa e ʻEikí, tuku muʻa ke 
mahino ʻoku tau mōihū ki he ʻOtuá pē, 
ko ʻetau Tamai Hēvaní mo Hono ʻAlo 
fakalangí. ʻOku fakafou ʻi he ngaahi 
lelei, ʻaloʻofa, pea mo e manavaʻofa 
ʻa hotau Fakamoʻui ko Sīsū Kalaisí, ʻa 
ʻetau lava ʻi ha ʻaho ʻo toe foki ki Hona 
ʻafioʻangá.2

ka ʻi he funga ʻo e māmaní—ʻi ha ngaahi 
falelotu ʻi ʻĒsia, ʻAfilika, mo ʻAmelika 
Noate; ʻi ha ngaahi ʻapi ʻi he ʻAmelika 
Lotolotó mo ʻAmelika Tonga mo ʻIulope; 
ʻi ha ngaahi fale fakafaletolo ʻi he Pasifikí 
mo e ngaahi ʻotu motu ʻo e tahí. ʻOku 
fai e fakatahá ni ʻi ha feituʻu pē ʻo e 
māmaní ʻokú ke ʻi ai, neongo kapau 
ko e fehokotaki ʻokú ke maʻú ko ha lea 
pē ʻi hoʻo telefoni toʻotoʻó. Naʻe ʻikai lau 
ʻe heʻetau kau pīsopé e tokolahi ʻo ʻetau 
hikinimá, kae pau pē ʻoku ʻiloʻi mei he 
langí, he ko ʻetau fuakavá mo e ʻOtuá, 
pea ʻoku lekooti ʻetau ngaahi ngāué ʻi he 
tohi ʻo e moʻuí.

ʻOku Fili ʻe he ʻEikí ʻEne Palōfitá
Ko hono fili ko ia ʻo ha palōfitá ʻoku 

fakahoko tonu pē ia ʻe he ʻEikí. ‘Oku 

Fai ʻe ʻEletā Neil L. Andersen
ʻO e Kōlomu o̒ e Kau A̒posetolo e̒ Toko Hongofulu Mā Uá

ʻOku ou fie talitali lelei foki ʻa 
ʻEletā Gerrit Gong pea mo 
ʻEletā Ulisses Soares ki he 

feohi fakatokoua laulōtaha ʻo e Kōlomu 
ʻo e Toko Hongofulu Mā Uá.

ʻI heʻetau poupouʻi ʻa Palesiteni 
Lāsolo M. Nalesoni ko e palōfita ʻa e 
ʻEikí mo e Palesiteni ʻo e Siasi ʻo Sīsū 
Kalaisi ʻo e Kau Māʻoniʻoni ʻi he Ngaahi 
ʻAho Kimui Ní, ne tau kau ai ki ha 
fakataha molumalu naʻe tuʻutuʻuni 
fakalangi—ʻo molumalu he naʻe tomuʻa 
kikiteʻi ʻi langi e ngaahi meʻa ne toki 
hokó kimuʻa pea fakatupu ʻa e māmaní. 
Kuo hanga ʻe he ʻEiki ko Sīsū Kalaisí he 
ʻahó ni, ʻa ia ʻokú Ne tataki ʻEne ngāué 
ʻi he māmaní, ʻo fakafou ʻia Palesiteni 
ʻAealingi hono fakahaaʻi mai ʻa ʻEne 
palōfitá, ko ʻEne taki kuo paní, kiate 
kitautolu ko ʻEne kakai fuakavá, pea 
ʻomi maʻatautolu ha faingamālie ke 
fakahaaʻi ʻetau loto fiemālie ke hiki-
nimaʻi ia mo muimui ki heʻene faleʻí.

Ki he kāingalotu ʻe lau miliona ʻoku 
ʻikai ke nau ʻi heni mo kitautolu ʻi he 
Senitā Konifelenisí, ʻoku ou fakaʻamu 
ke mou meaʻi naʻe tatau pē e Laumālie 
ʻi he falé ni lolotonga hono hikinimaʻi 
ʻo Palesiteni Nalesoní, mo ia naʻá ke 
fakatetuʻa mai ki aí—ʻo fonu ʻi he mālohi 
fakalaumālie. Ka ko ʻetau fakataha mai 
ko ʻeni ʻi he fakahinohino fakalangí, ʻoku 
ʻikai ʻi he Senitā Konifelenisi pē ko ʻení 

Ko e Palōfita a̒ e ʻOtuá
ʻOku ʻikai vaetuʻua ʻe ha palōfita ho vā mo e Fakamo̒uí. Ka ʻokú ne tuʻu 
ʻi ho tafaʻakí ʻo fakahonohino mai ʻa e hala ki he Fakamo̒uí.

Kākasone, Falanisē

ʻUhinga ʻOku Tau Muimui Ai ki he Palōfitá
Ka naʻe akoʻi foki ʻe Sīsū ha moʻoni 

mahuʻinga fekauʻaki mo e kau tamaio-
ʻeiki ʻokú Ne ʻomi kiate kitautolú. Naʻá 
Ne folofola, “Ko ia ʻokú ne maʻu ʻa 
kimoutolú, ʻokú ne maʻu au, pea ko ia 
ʻokú ne maʻu aú, ʻokú ne maʻu ʻa ia naʻá 
ne fekau aú.” 3

Ko e fatongia mahuʻinga taha ʻo e 
palōfita ʻa e ʻEikí ke akoʻi kiate kitau-
tolu ʻa e Fakamoʻuí pea tataki kitautolu 
kiate Ia.

ʻOku lahi ha ngaahi ʻuhinga lelei ke 
tau muimui ai kia Palesiteni Lāsolo M. 
Nalesoni. Naʻa mo e kakai ʻoku ʻikai ke 
tau tui tataú te nau ui ia ko e poto. Naʻá 
ne hoko ko ha toketā fakafaitoʻo ʻi hono 
taʻu 22, ko ha toketā tafa mafu ʻiloa mo 
ha paionia tuʻuloa ʻi he tafa mafú.

ʻOku ʻilo ʻe ha tokolahi hono potó 
mo e fakaʻutoʻuta leleí: taʻu ʻe hiva-
ngofulu ʻo e ako ki he moʻuí mo e 
maté, moʻui taʻesiokitá, ʻofa mo akoʻi e 
fānau ʻa e ʻOtuá he tapa kotoa pē ʻo e 
māmaní, kae pehē ki he ngaahi aʻusia 
matuʻotuʻa ʻo hono maʻu ʻo ha fānau 
ʻe 10, makapuna ʻe 57, mo ha maka-
puna ua ʻe toko 118 (ʻoku toutou liliu 
pē e mataʻifika ko ʻení; naʻe fāʻeleʻi ha 
mokopuna ua tangata ʻi he Pulelulu 
ko ʻeni ne toki ʻosí).

Ko kinautolu ʻoku nau ʻiloʻi lelei ʻa 
Palesiteni Nalesoní, ʻoku nau faʻa lea 
ki heʻene fehangahangai mo e ngaahi 

faingataʻa ʻo e moʻuí, ʻi he tui mo e 
lototoʻa. ʻI he taimi naʻe toʻo ai ʻe he 
kanisaá ʻa e moʻui hono ʻofefine taʻu 
37 ko ʻEmelií, kae tuku hono husepā-
niti ʻofaʻangá mo ha longaʻi fānau iiki 
ʻe toko nima, naʻá ku fanongo heʻene 
pehē, “Naʻá ku hoko ko ʻene tamaí, ko 
ha toketā fakafaitoʻo, pea mo ha ʻApo-
setolo ʻa e ʻEiki ko Sīsū Kalaisí, ka naʻe 
pau ke punou hoku ʻulú mo tali ange, 
‘ʻOua naʻa fai ki hoku lotó, ka ko e 
finangalo ʻoʻoú.’” 4

Ko Ha Tangata Leʻo ʻi he Tauá
Neongo ʻoku tau laukau ʻaki e 

ngaahi ʻulungaanga fakaʻeiʻeiki ko 
ʻení, ka ko e hā ʻoku tau muimui ai ʻia 
Palesiteni Nalesoní? Ko e hā ʻoku tau 
muimui ai he palōfitá? Koeʻuhí he kuo 
ui pea fili ia ʻe he ʻEiki ko Sīsū Kalaisí 
ko ʻEne tangata leʻo ʻi he funga tauá.

Ko Kākasoné ko ha kolo lahi ia 
ʻoku ʻaaʻi ʻi Falanisē kuo tuʻu talu mei 
he kuonga motuʻá. ʻOku tuʻu ha ngaahi 
taua kaekaea hake mei hono ngaahi 
ʻā maluʻí, ʻa ia naʻe langa maʻá e kau 
tangata leʻo ne tuʻu ʻi he ngaahi taua ko 
iá ʻi he ʻaho mo e pō, ke fakamaʻu ʻenau 
tokangá ki he fili mei he mamaʻó. ʻI he 
vakai atu ʻa e tangata leʻó ʻoku fakaofi 
mai ha fili, naʻe maluʻi ʻe hono leʻo 
fakatokangá e kakai ʻo Kākasoné mei 
he ngaahi fakatamaki ʻoku ʻikai ke nau 
lava ʻo mamata ki aí.

Ko e palōfitá ko ha tangata leʻo ia 
ʻi he funga tauá, ʻokú ne maluʻi kitautolu 

mei he ngaahi fakatuʻutāmaki fakalau-
mālie ʻoku ʻikai ke tau lava ʻo vakai ki aí.

Naʻe folofola e ʻEikí kia ʻIsikeli, “Kuó 
u tuku koe ko e leʻo ki he fale ʻo ʻIsilelí; 
ko ia te ke fanongo ki he folofola mei 
hoku fofongá, peá ke valokiʻi ʻa kinau-
tolu meiate au.” 5

ʻOku tau faʻa lea ʻo kau ki heʻetau 
fie maʻu ke muimui he palōfitá, ka mou 
fakakaukau ki he kavenga mafasia ʻoku 
hilifaki ʻe he ʻEikí ki Heʻene palōfitá: 
“Kapau ʻe ʻikai te ke lea koe ke valokiʻi 
ʻa e angahalá . . . , [pea] mate ʻa e anga-
hala ko iá ʻi heʻene hiá; . . . te u ʻekeʻi 
hono totó mei ho nima ʻoʻoú.” 6

Ko ha Fakamoʻoni Fakafoʻituitui Lahi Ange
ʻOku tau tali lelei ‘a Palesiteni  

Nalesoni ‘o hangē pē ko haʻatau tali 
lelei ʻa Pita mo Mōsese, kapau ne tau 
moʻui ʻi hona kuongá. Naʻe folofola e 
ʻOtuá kia Mōsese, “Pea ko ʻeni ke ke 
ʻalu, pea ko au te u ʻi ho ngutú, ke ako 
kiate koe ʻa ia te ke lea ʻakí.” 7 ʻOku tau 
fanongo ki he palōfita ʻa e ʻEikí mo tui 
ko ʻene ngaahi leá ko e haʻu ia “mei he 
[ngutu ʻo e ʻEikí].” 8

Ko e tui taʻe ʻiló nai ʻeni? ʻIkai, 
ʻoku ʻikai. ʻOku tau takitaha maʻu ha 
fakamoʻoni fakalaumālie ki he mooni 
ʻo hono toe Fakafoki Mai ʻo e Ongo-
ongolelei ʻo Sīsū Kalaisí. Ne hiki hotau 
nimá ʻi he pongipongí ni, ʻi heʻetau loto 
mo e fili pē ʻatautolu, ʻo fakahā ʻetau fie 
poupouʻi e palōfita ʻa e ʻEikí ʻaki “[ʻetau] 
loto-falala, [ʻetau] tui, mo [ʻetau ngaahi] 

Ko Palesiteni Nalesoni mo hono mokopuna ua 
hono 118.

lotú” 9 pea mo muimui ʻi heʻene faleʻí. 
ʻOku tau maʻu e faingamālie ʻi heʻe-
tau hoko ko e Kāingalotu ʻo e Ngaahi 
ʻAho Kimui Ní ke maʻu ha fakamoʻoni 
fakataautaha ko e ui ʻe he ʻOtuá ʻa 
Palesiteni Nalesoni. Neongo kuo ʻiloʻi 
fakataautaha ʻe hoku uaifi ko Kefí, ʻa 
Palesiteni Nalesoni ʻi ha meimei taʻu 
nai ʻeni ʻe tolungofulu pea ʻikai ke ne 
fehuʻia hono mafai fakalangí, ka ʻi hono 
fakanofo mo vaheʻi iá, ka naʻe kamata 
ke ne lau ʻene ngaahi lea konifelenisi 
ʻi he taʻu ʻe 34 kuohilí, mo lotua ha 
fakapapau lahi ange ki hono fatongia 
fakaepalōfitá. ʻOku ou palōmesi atu te 
ke maʻu ʻa e fakamoʻoni mālohi ange 
ko ʻení ʻi hoʻo fekumi ki ai ʻi he loto 
fakatōkilalo pea ʻi he moʻui taau foki.

Ko e hā ʻoku tau vēkeveke ai ke 
muimui ʻi he leʻo ʻo hotau palōfitá? Ko 
kinautolu ʻoku fekumi fakamātoato ki 
he moʻui taʻengatá, ʻoku ʻomi ʻe he leʻo 
ʻo e palōfitá ha maluʻi fakalaumālie ʻi ha 
taimi mohu faingataʻa.

ʻOku tau moʻui ʻi ha palanite ʻoku 
lauimiliona ai e ngaahi leʻo ʻoku vālaú. 
ʻOku vivili mai e ʻinitanetí, ʻetau telefoni 
toʻotoʻó, mo e ngaahi meʻa fakafiefiá ke 
maʻu ʻetau tokangá mo nau takiekina 
kitautolu, ko e fakaʻamú te tau fakatau 
ʻenau koloá mo tali ʻenau tuʻunga moʻuí.

ʻOku fakamanatu mai ʻe he ngaahi 
fakamatala mo e ngaahi fakakaukau 
taʻefaʻalauá, ʻa e fakatokanga fakafolo-
fola ʻo e “felīlīʻaki, mo feʻaveʻaki fanó,” 10 
“fakateka ʻe he matangí,” 11 tākiekina ʻe 
he “poto ʻi he [olopotó],” mo ikunaʻi ʻe 
kinautolu ʻoku “toka tataʻo ke kākaaʻí.” 12

ʻE fie maʻu ke tau fakafanongo ki he 
niʻihi kuó Ne fekau maí, kae lava ke 
fakamaʻunga hotau laumālié ʻi he ʻEiki 
ko Sīsū Kalaisí. ʻOku tatau ʻetau muimui 
ki he palōfitá ʻi ha māmani maveuveú, 
mo hano taʻotaʻo ʻaki kitautolu ha sipi 
māfana ʻi ha ʻaho momoko ʻaupito.

ʻOku tau moʻui ʻi ha māmani ʻo e 
fakaʻuhingá, tālangá, fakafehuʻí, vālaú, 
mo e fakamatalá. ʻOku lelei ʻa e fehuʻi, 
“Ko e hā hono ʻuhingá?” ʻi ha ngaahi 
tafaʻaki lahi ʻi heʻetau moʻuí, he ʻokú ne 
fakaʻatā ai e mālohi ʻo ʻetau ʻiló ke ne 
tataki ʻa e ngaahi fili lahi faufaua ʻoku 
tau fai fakaʻahó.

Ka ʻoku faʻa hoko mai e leʻo ʻo e 
ʻEikí taʻe kau ai ha fakamatala.13 Ne 
fuoloa ʻānoa pē folofola mai ʻa e ʻEikí 
ia, “ʻOua naʻá ke [tonó]” kimuʻa pea toki 
fakamoʻoniʻi ʻe he ngaahi savea fakaakó 
ʻa e kovi ʻo e taʻeanganofo ki he malí 
mo e fānaú.14 ʻOku tau mataʻikoloaʻaki 
e meʻafoaki ʻo e Laumālie Māʻoniʻoní, 
ʻo mahulu hake ia he ʻatamai leleí pē.

ʻOua Naʻá ke Ofo
ʻE faʻa hoko e leʻo ʻo e palōfitá, 

ʻi heʻene lea angaʻofá, ko ha leʻo ʻoku 
ui mai ke tau liliu, ke tau fakatomala 
ʻo tafoki ki he ʻEikí. ʻOua naʻa tau 
fakatoloi ha taimi ʻoku fie maʻu ai ke 
fai ha fakatonutonu. Pea ʻoua naʻá ke 
hohaʻa ʻi he taimi ʻoku fakafepakiʻi ai 
ʻe he leʻo fakatokanga ʻo e palōfitá, 
ʻa e ngaahi fakakaukau manakoa ʻo e 
kuongá. ʻOku tukuange mai maʻu pē 
ʻa e ngaahi lea taukae vevela ʻa e kau 
taʻetui kuo fakaʻitaʻí, ʻi he momeniti ʻoku 
kamata ke lea ai e palōfitá. ʻI hoʻomou 
muimui loto-fakatōkilalo ki he faleʻi 
mo e ngaahi akonaki ʻa e palōfita ʻa e 
ʻEikí, ʻoku ou palōmesi atu ha tāpuaki 
makehe ʻo e malú mo e nongá.

ʻOua naʻá ke ofo kapau he ʻikai 
ʻuluaki fenāpasi kakato hoʻo ngaahi 
vakai fakatāutahá mo e ngaahi ako-
naki e palōfita ʻa e ʻEikí. Ko ha ngaahi 
faingamālie ʻeni ʻo e ako, mo e loto-
fakatōkilalo, ʻi he taimi ʻoku tau lotu 
aí. ʻOku tau ʻaʻeva atu ʻi he tui, ʻo falala 
ki he ʻOtuá, mo tui te tau maʻu ha 
mahino fakalaumālie lahi ange mei 
heʻetau Tamai Hēvaní. Naʻe fakamata-
laʻi ʻe ha palōfita ʻe taha e meʻafoaki 
taʻefakatataua ʻo e Fakamoʻuí, ʻo pehē, 
“pea folo hifo ʻa e finangalo ʻo e ʻAló 
ʻe he finangalo ʻo e Tamaí.” 15 Ko hono 
moʻoní, ko ʻetau tukulolo ko ia ki he 
finangalo ʻo e ʻOtuá, ʻoku ʻikai ko ha 
moʻulaloa ia ka ko e kamataʻanga ʻo ha 
ikuna nāunauʻia.

ʻE feinga ha niʻihi ke nau sivisiviʻi e 
ngaahi lea ʻa e palōfitá, ʻo feinga ke ʻilo 
pe ko e hā ʻene pōpoaki fakaepalōfitá 
pea ko e hā ʻene fakakaukau fakatāutahá.

ʻI he 1982, taʻu ʻe ua kimuʻa pea ui 
ʻa Misa Lāsolo M. Nalesoni ko ha Taki 
Māʻolungá, naʻá ne pehē: Kuo teʻeki 
ke u fehuʻi kiate au, ‘Ko e fē ʻa e taimi 
ʻoku lea ai ʻa e palōfitá ko ha palōfita 
pea mo e taimi ʻoku ʻikai lea ai [ko ha 
palōfitá]?’ Ko e meʻa pē ne u tokanga 
ki aí pe, ‘ʻE founga fēfē haʻaku hoko 
ʻo hangē ko iá?’” Naʻá ne toe pehē, 
“Ko ʻeku [fakakaukaú ke] taʻofi hono 
fakafehuʻia e ngaahi lea ʻa e palōfitá 
kae fokotuʻu ha ngaahi fakaʻilonga ʻo e 
lea ofó ki ai.” 16 Ko e founga ʻeni ʻoku 
fili ai ʻe ha tangata loto-fakatōkilalo 
mo fakalaumālie ke fokotuʻutuʻu ki ai 

ʻene moʻuí. ʻI he taimí ni, hili ha taʻu ʻe 
36 mei ai, kuó ne hoko ko e palōfita 
ʻa e ʻEikí.

Ko Hono Fakatupulaki Hoʻo Tui ki he 
Fakamoʻuí

ʻI heʻeku moʻui fakatāutahá, kuó u ʻilo 
ʻi heʻeku ako ʻi he faʻa lotu e ngaahi lea 
ʻa e palōfita ʻo e ʻOtuá mo fakafenāpasi 
fakalelei hoku lotó ki heʻene ngaahi 
akonakí, ʻoku tupulaki maʻu ai pē ʻeku 
tui ki he ʻEiki ko Sīsū Kalaisí.17 Kapau 
te tau fili ke tuku ʻa e faleʻi ko ʻení ki he 
tafaʻakí mo pehē ʻoku tau ʻilo lahi ange, 
ʻe faingataʻa ke tau tui pea ʻe veiveiua 
leva ʻetau fakakaukau taʻengatá. ʻOku ou 
palōmesi atu ʻi hoʻo kei tukupā ko ia ke 
muimui ki he palōfitá, ʻe tupulaki hoʻo 
tui ki he Fakamoʻuí.

Naʻe pehē ʻe he Fakamoʻuí, “Ko e 
kau palōfita kotoa pē . . . kuo nau faka-
moʻoni kiate au.” 18

ʻOku ʻikai vaetuʻua ʻe ha palōfita 
ho vā mo e Fakamoʻuí. Ka, ʻokú ne tuʻu 
ʻi hotau tafaʻakí ʻo fakahonohino mai 
ʻa e hala ki he Fakamoʻuí. Ko e fatongia 
maʻongoʻonga taha mo e meʻaʻofa mahu-
ʻinga taha ʻa ha palōfita kiate kitautolu, 
ʻa ʻene fakamoʻoni ʻiloʻilopau ko Sīsū 
ʻa e Kalaisí. Hangē ko Pita ʻo e kuonga 

muʻá, ʻoku fakahā ʻe hotau palōfitá, 
“[Ko Ia] ʻa e Kalaisí, ko e ʻAlo ʻo e ʻOtua 
moʻuí.” 19

ʻE ʻi ai ha ʻaho he kahaʻú, te tau toe 
vakai mai ai ki heʻetau moʻui faka-
matelié, pea te tau fiefia ne tau ʻaʻeva 
he māmaní ʻi ha kuonga ʻo e palōfita 
moʻuí. ʻOku ou lotua te tau lava ʻo lea 
he ʻaho ko iá ʻo pehē:

Naʻa mau fanongo kiate ia
Naʻa mau tui kiate ia.
Naʻa mau ako ʻene ngaahi leá ʻi he 

faʻa kātaki mo e tui.
Ne mau lotua ia.
Ne mau poupouʻi ia.
Naʻa mau loto fakatōkilalo feʻunga 

ke muimui kiate ia.
Naʻa mau ʻofa ʻiate ia.
ʻOku ou fai atu ʻeku fakamoʻoni 

molumalu ko Sīsū ʻa e Kalaisí, ko hotau 
Fakamoʻuí mo e Huhuʻí, pea ko Palesi-
teni Lāsolo M. Nalesoni ʻa ʻEne palōfita 
kuo pani ʻi he māmaní. ʻI he huafa ʻo 
Sīsū Kalaisí, ʻēmeni. ◼

Homer, Kyle S. McKay, R. Scott Runia 
mo Juan Pablo Villar.

Ko kinautolu ʻoku fie kau fakataha 
mai ʻi hono fakahaaʻi ha fakamālō ki 
he kau Tangatá ni heʻenau ngāue loto-
vēkeveké, kātaki ʻo fakahā mai ʻaki 
hono hiki homou nimá.

ʻOku fokotuʻu atu ke tau tuku-
ange ʻi he loto houngaʻia moʻoni ʻa 
Sisters Bonnie L. Oscarson, Carol F. 
McConkie, pea mo Neill F. Marriott  
mei heʻenau hoko ko e Kau Palesi
tenisī Lahi ʻo e Kau Talavoú. ʻOku tau 
tukuange ai pē foki mo e kau mēmipa 
ʻo e poate lahi ʻo e Kau Finemuí, ʻa 
ia kuo nau ngāue ʻaufuatō ʻi honau 
fatongiá.

Ko ia ʻoku fie kau fakataha mo 
kimautolu ʻi hono fakahaaʻi ʻetau 
houngaʻiá ki he kau fefiné ni ʻi he ngā-
ue fisifisimuʻa mo mateaki kuo nau faí, 
kātaki ʻo fakahā mai.

ʻOku fokotuʻu atu ke tau tukuange 
ʻa Sister Bonnie H. Cordon mei heʻene 
hoko ko e Tokoni ʻUluaki ʻi he Kau 
Palesitenisī Lahi ʻo e Palaimelí.

ʻOku fokotuʻu atu ke tau tukuange 
ʻa e niʻihi ko ʻení mei heʻenau hoko  
ko ha kau Fitungofulu Fakaʻēliá: 
Steven R. Bangerter, Matthew L. 
Carpenter, Mathias Held, David P. 

Fai ʻe Palesiteni Dallin H. Oaks
Tokoni ʻUluaki ʻi he Kau Palesitenisī ʻUluakí 

ʻOku mau fakahā atu ko e 
lipooti fakasitetisitika naʻe 
angamaheni ʻaki hono lau atu 

he fakatahaʻanga ko ʻeni ʻo e konifele-
nisi lahi ʻi ʻEpelelí, ʻe pulusi atu pē ia 
ʻi he LDS.org, hili pē ʻa e fakatahá ni 
pea ʻe fakakau atu ia ʻi he makasini 
konifelenisi ʻo e Siasí.

Te u fakahoko atu leva he taimí  
ni ʻa e ngaahi liliu ʻi he tuʻunga faka-
takimuʻa ʻo e Siasí mo e Kau ʻŌfisa 
Maʻolunga mo e Kau Fitungofulu Faka-
ʻēlia ʻo e Siasí ke hikinimaʻi, hili iá ʻe lau 
atu ʻe Brother Kevin R. Jergensen, ko e 
talēkita pule ʻa e Potungāue ʻAotita ʻa e 
Siasí, ʻa e lipooti ʻaotitá.

Koeʻuhí ko hono uiuiʻi ʻo ʻEletā 
Gerrit W. Gong mo ʻEletā Ulisses 
Soareski ko e ongo mēmipa foʻou ʻo e 
Kōlomu ʻo e Kau ʻAposetolo ʻe Toko 
Hongofulu Mā Uá, ʻoku mau fokotuʻu 
atu ai ke tau tukuange kinaua mei 
heʻena hoko ko e ongo mēmipa ʻo e 
Kau Palesitenisī ʻo e Kau Fitungofulú.

ʻIkai ngata aí, ʻoku tau toe tukuange 
foki mo ʻEletā Craig C. Christensen, 
Lynn G. Robbins, pea mo Juan A. Uceda 
mei heʻenau hoko ko e kau mēmipa ʻo e 
Kau Palesitenisī ʻo e Kau Fitungofulú, ʻo 
kamata mei he ʻaho 1 ʻo ʻAokosi 2018.

Ko kinautolu ʻoku fie kau fakataha 
mai ʻi hono fakahaaʻi ha houngaʻia ki 
he kau Tangatá ni heʻenau ngāue mate-
akí, kātaki ʻo fakahā mai.

Ko kimoutolu ʻoku loto ke fakahaaʻi 
ʻa e houngaʻia kia Sister Cordon, faka-
hā ia ʻaki hono hiki hake homou nimá.

ʻOku fokotuʻu atu ke tau poupouʻi e 
niʻihi ko ʻení ke hoko ko e Kau Palesi-
tenisī ʻo e Kau Fitungofulú, ʻo kamata 
he vave tahá: ʻEletā Carl B. Cook mo 
Robert C. Gay.

ʻE hoko foki mo e niʻihi ko ʻení ko e 
kau mēmipa ʻo e Kau Palesitenisī ʻo e 
Kau Fitungofulú, ʻo kamata ʻi he ʻaho 
1 ʻo ʻAokosi 2018: ʻEletā Terence M. 
Vinson, José A. Teixeria, mo Carlos A. 
Godoy.

Ko kimoutolu ʻoku loto ki aí, kātaki 
ʻo fakahā mai.

Ka ʻoku ʻi ai ha taʻeloto, fakahā mai.
ʻOku fokotuʻu atu ke tau poupouʻi e 

niʻihi ko ʻení ko e Kau Fitungofulu Taki 
Māʻolunga foʻou: Steven R. Bangerter, 
Matthew L. Carpenter, Jack N. Gerard, 
Mathias Held, David P. Homer, Kyle S. 
McKay, Juan Pablo Villar pea mo 
Takashi Wada.

Ko kimoutolu ʻoku loto ki aí, kātaki 
ʻo fakahā mai.

Ka ʻoku ʻi ai ha taʻeloto pea fakahā 
mai he founga tatau pē.

ʻOku fokotuʻu atu ke tau poupouʻi 
ʻa e niʻihi ko ʻení ko ha Kau Fitu-
ngofulu Fakaʻēlia foʻou: Richard K. 
Ahadjie, Alberto A. Álvarez, Duane D.  
Bell, Glenn Burgess, Víctor R.  
Calderón, Ariel E. Chaparro, Daniel  
Córdova, John N. Craig, Michael  
Cziesla, William H. Davis, Richard J. 
DeVries, Kylar G. Dominguez, Sean 
Douglas, Michael A. Dunn, Kenneth J. 
Firmage, Edgar Flores, Silvio Flores, 
Saulo G. Franco, Carlos A. Genaro, 
Mark A. Gilmour, Sergio A. Gómez, 
Roberto Gonzalez, Virgilio Gonzalez, 
Spencer R. Griffin, Matthew S.  
Harding, David J. Harris, Kevin J.  
Hathaway, Richard Holzapfel, Eustache  
Ilunga, Okechukwu I. Imo, Peter M. 
Johnson, Michael D. Jones, Pungwe S. 
Kongolo, George Kenneth G. Lee,  
Aretemio C. Maligon, Edgar A. Mantilla, 
Lincoln P. Martins, Clement M. 
Matswagothata, Carl R. Maurer, 
Daniel S. Mehr II, Glen D. Mella, 
Isaac K. Morrison, Yutaka Nagatomo, 
Allistair B. Odgers, R. Jeffrey Parker, 
Victor P. Patrick, Denis E. Pineda,  

Henrique S. Simplicio, Jeffrey H.  
Singer, Michael L. Staheli, Djarot  
Subiantoro, Jeffrey K. Wetzel, Michael S.  
Wilstead, Helmut Wondra, pea mo 
David L. Wright.

Ko kimoutolu ʻoku loto ki aí, kātaki 
ʻo fakahā mai.

Ka ʻoku ʻi ai ha taʻeloto, fakahā mai.
ʻOku fokotuʻu atu ke tau poupouʻi  

ʻa Bonnie H. Cordon ke ne hoko  
ko e Palesiteni Lahi ʻo e Kau Finemuí, 
mo Michelle Lynn Graig ko e Tokoni 

ʻUluaki pea mo Rebecca Lynn Craven 
ko e Tokoni Ua.

Ko kimoutolu ʻoku loto ki aí, faka-
hā mai.

Ka ʻoku ʻi ai ha taʻeloto, fakahā mai.
ʻOku fokotuʻu atu ke tau poupouʻi 

ʻa Lisa Rene Harkness ko e Tokoni 
ʻUluaki ʻi he Kau Palesitenisī Lahi ʻo e 
Palaimelí.

Ko kimoutolu ʻoku loto ki aí, faka-
hā mai.

Ka ʻoku ʻi ai ha taʻeloto, fakahā mai.

Lipooti mei he Potungāue 
A̒otita a̒ e Siasí, 2017

Fakahoko atu ʻe Kevin R. Jergensen
Talēkita Pulé, Potungāue A̒otita ʻa e Siasí

Ki he Kau Palesitenisī ʻUluaki ʻo e Siasi ʻo Sīsū Kalaisi ʻo e Kau 
Māʻoniʻoni ʻi he Ngaahi ʻAho Kimui Ní

Siʻi Kau Taki: Hangē ko ia ʻoku fakamatalaʻi ʻi he fakahā he vahe 120 
ʻo e Tokāteline mo e Ngaahi Fuakavá, ʻoku fakamafaiʻi ʻe he Fakataha 
Alēlea ki Hono Fakaʻaongaʻi ʻo e Vahehongofulú—ʻa ia ʻoku kau ki ai 

e Kau Palesitenisī ʻUluakí, Kōlomu ʻo e Kau ʻAposetolo ʻe Toko Hongofulu 
Mā Uá mo e Kau Pisopeliki Pulé—ʻa e fakamole kotoa pē ʻoku fai mei 
he paʻanga ʻa e Siasí. ʻOku vahevahe ʻe he ngaahi potungāue ʻa e Siasí e 
paʻangá ʻo fakatatau mo e ngaahi patiseti, tuʻutuʻuni mo e ngaahi founga 
ngāue kuo fakangofuá.

Ko e Potungāue ʻAotita ʻa e Siasí, ʻa ia ʻoku ʻi ai ha kau taukei tauhitohi 
kuo fakamoʻoniʻi pea tauʻatāina mei he ngaahi potungāue kotoa ʻa e Siasí, 
ko honau fatongiá ke fai e ngaahi ʻaotitá ʻo fakataumuʻa ke fakapapauʻi e 
ngaahi tokoni ʻoku maʻú, fakamole ne fakahokó pea mo maluʻi e koloa 
ʻa e Siasí.

Fakatatau mo e ngaahi ʻaotita kuo fakahokó, ʻoku pehē ai ʻe he  
Potungāue ʻAotita ʻa e Siasí, ko e ngaahi nāunau kotoa pē, ngaahi tokoni 
ne maʻu maí, fakamole kuo fakahokó pea mo e koloa ʻa e Siasí ki he 
taʻu 2017, kuo lekooti pea fakahoko ʻo fakatatau mo e patiseti, tuʻutuʻuni, 
mo e ngaahi founga fakatauhitohi ʻa e Siasí kuo fakangofuá. ʻOku muimui 
ʻa e Siasí ʻi he ngaahi founga ʻoku akoʻi ki hono kau mēmipá ke nofo ʻi 
loto he patisetí, fakaʻehiʻehi mei he fakamoʻuá, pea fakahū ha paʻanga ki 
he taimi ʻo e faingataʻá.

Fakahū atu ia ʻi he loto fakaʻapaʻapa moʻoni,
Potungāue ʻAotita ʻa e Siasí
Kevin R. Jergensen
Talēkita Pulé ◼

ʻOku ou lotua ke akoʻi mo faka-
maamaʻi kitautolu ʻe he Laumālie 
Māʻoniʻoní ʻi heʻetau ako fakataha ki ha 
tafaʻaki mahuʻinga ʻo e natula fakaʻotua 
ʻo e Fakamoʻuí,1 ʻa ē ʻoku totonu ke tau 
takitaha feinga ke faʻifaʻitakí.

Te u ʻoatu ha ngaahi sīpinga ʻoku nau 
fakamahinoʻi e ʻulungaanga faka-Kalaisí 
ni kimuʻa peá u toki fakamahinoʻi atu e 
ʻulungaanga makehé, ʻi he konga kimui 
ʻo ʻeku pōpoakí. Kātaki ʻo fakafanongo 
tokanga ki he sīpinga takitaha pea tau 
fakakaukauʻi mo au ha ngaahi tali ʻe ala 
maʻu ki he ngaahi fehuʻi te u ʻoatú.

Sīpinga #1. Ko e Talavou Koloaʻiá  
mo A̒muleki

ʻOku tau ako ʻi he Fuakava Foʻoú 
ki ha talavou koloaʻia naʻá ne fehuʻi 
kia Sīsū, “ʻEiki Lelei, ko e hā ha meʻa 
lelei te u fai ke u maʻu ai ʻa e moʻui 
taʻengatá?” 2 Naʻe ʻuluaki faleʻi ia ʻe he 
Fakamoʻuí ke ne tauhi e ngaahi fekaú. 
Pea hoko ai mo hano ʻoange ʻe he 
ʻEikí ki he talavoú ha fie maʻu makehe, 
ʻo fakatatau mo ʻene ngaahi fie maʻu 
tukupaú mo hono tūkungá.

“Pea talaange ʻe Sīsū kiate ia, Kapau 
ko ho lotó ke ke haohaoa, ʻalu ʻo 

Fai ʻe ʻEletā David A. Bednar 
ʻO e Kōlomu o̒ e Kau A̒posetolo e̒ Toko Hongofulu Mā Uá

ʻOku ou fiefia ʻi he faingamālie 
toputapu ke hikinimaʻi ai hotau 
kau taki ʻi he Siasí, pea ʻoku ou 

talitali loto māfana kakato ʻa ʻEletā Gong 
mo ʻEletā Soares ki he Kōlomu ʻo e Kau 
ʻAposetolo ʻe Toko Hongofulu Mā Uá. ʻE 
tāpuekina ʻe he ngāue ʻa e ongo tangata 
faivelengá ni, ʻa e fakafoʻituituí mo e 
ngaahi fāmili ʻi he funga ʻo e māmaní, 
pea ʻoku ou vēkeveke ke ngāue pea 
mo ako meiate kinaua.

Angamalū mo 
Loto-Fakatōkilalo
Ko e angamaluú ko ha tefito̒i ʻulungāanga ia ʻo e Huhuʻí pea ʻoku 
fakafōtunga ia ʻe he talangofua māʻoniʻoní, fakavaivai loto fiemālié,  
pea mo e mapule̒i mo̒oni kitá.

ʻOku fokotuʻu atu ke tau poupouʻi 
e toenga ʻo e Kau Taki Māʻolungá, 
Kau Fitungofulu Fakaʻēliá mo e kau 
palesitenisī lahi ʻo e ngaahi houalotú, 
ʻo hangē ko ʻenau tuʻu ʻi he taimi ní.

Ko kimoutolu ʻoku loto ki aí, kātaki 
ʻo fakahā mai.

Ka ʻoku ʻi ai ha taʻe loto, fakahā mai.
ʻE Palesiteni Nelson kuo mahino 

ʻa e hikinimá. ʻOku mau fakaafeʻi atu 
ʻa kinautolu kuo nau taʻeloto ki ha 
faʻahinga fokotuʻu, ke nau fetuʻutaki 
ki heʻenau palesiteni fakasiteikí.

Hili e hikinima ne tau toki faí,  
kuo tau maʻu he taimí ni ha Kau  
Taki Māʻolunga ʻe toko 116. Mei-
mei ko e peseti ʻe 40 ʻo kinautolu 
naʻe ʻikai fāʻeleʻi ʻi ʻAmeliká ni, ka 
ʻi Siamane, Palāsila, Mekisikou, 
Nuʻu Sila, Sikotilani, Kānata, Kōlea 
Tonga, Kuatemala, ʻĀsenitina, ʻĪtali, 
Simipāpuē, ʻUlukuai, Pelū, ʻAfilika 
Tonga, Haʻamoa ʻAmelika, ʻIngilani, 
Pueto Liko, ʻAositelēlia, Venesuela, 
Keniā, Filipaini, Potukali, Fisi, Siaina, 
Siapani, Silei, Kolomupiá pea mo 
Falanisē.

ʻE kāinga, ʻoku mau fakamālō atu 
ʻi hoʻomou tuí mo hono lotua e kau 
taki ʻo e Siasí.

ʻOku mau fakaafeʻi atu e Kau Fitu-
ngofulu Taki Māʻolunga foʻoú mo e 
Kau Palesitenisī Lahi foʻou ʻo e Kau 
Finemuí, pea mo Sister Harkness ʻo e 
Kau Palesitenisī Lahi ʻo e Palaimelí ke 
nau meʻa mai ki honau nofoʻangá ʻi 
muʻá ni. ◼

fakatau ʻa ia ʻoku ʻaʻaú, mo foaki ki he 
masivá, pea te ke maʻu ai ʻa e koloa ʻi he 
langí: peá ke haʻu, ʻo muimui ʻiate au.

“Ka ʻi he fanongo ʻa e talavoú ki he 
lea ko iá, naʻe ʻalu mamahi: he naʻe lahi 
ʻene koloá.” 3

Fakafehoanaki e aʻusia ʻa e tala-
vou koloaʻiá mo e ʻausia ʻa ʻAmulekí, 
ʻo hangē ko hono fakamatalaʻi ʻi he 
Tohi ʻa Molomoná. Ko ʻAmulekí ko 
ha tangata faʻa ngāue mo koloaʻia pea 
tokolahi hono kāingá mo e ngaahi 
kaungāmeʻá.4 Naʻá ne fakamatalaʻi pē 
ia ko ha tangata naʻe tuʻo lahi hono uí 
kae ʻikai fiefanongo; ko ha tangata naʻá 
ne ʻilo e ngaahi meʻa ʻa e ʻOtuá ka naʻe 
ʻikai ke ne fie ʻiloʻi.5 Ko ha tangata lelei 
pē ʻa ʻAmuleki, ka naʻe tohoakiʻi ia ʻe he 
ngaahi hohaʻa ʻo e māmaní ʻo tatau pē 
mo e talavou koloaʻia ne fakamatalaʻi 
ʻi he Fuakava Foʻoú.

Neongo naʻe ʻuluaki fakafefeka ʻe 
ʻAmuleki hono lotó, ka naʻá ne tala-
ngofua ki he leʻo ʻo ha ʻāngelo, ʻo talitali 
e palōfita ko ʻAlamaá ki hono ʻapí, mo 
fafangaʻi ia. Naʻe fakaake fakalaumālie 
ia lolotonga e ʻaʻahi ʻa ʻAlamaá pea 
uiuiʻi ia ke ne malangaʻi ʻa e ongo-
ongoleleí. Naʻe siʻaki leva ʻe ʻAmuleki ʻa 
“ʻene koulá, mo e siliva, mo ʻene meʻa 
mahuʻinga kotoa pē . . . koeʻuhí ko e 
folofola ʻa e ʻOtuá, [pea naʻe] fakafisinga 
ia ʻe kinautolu [naʻa] nau hoko ko hono 
ngaahi kaumeʻá kaeʻumaʻā foki ʻene 
tamaí mo hono kāingá.” 6

ʻOkú ke pehē ko e hā ʻokú ne  
fakamatalaʻi e faikehekehe ʻi he tali  
ʻa e talavou koloaʻiá mo ʻAmulekí?

Sīpinga #2. Peiholani
Lolotonga e vahaʻataimi fakatuʻu-

tāmaki ʻo e fetauʻaki ne fakamatalaʻi 
ʻi he Tohi ʻa Molomoná, naʻe fetohiʻaki 
ʻa Molonai, ko e ʻeikitau ʻo e ngaahi 
kongakau ʻa e kau Nīfaí, mo Peiholani, 
ko e tuʻi fakamaau lahi mo e kōvana 
ʻo e fonuá. Naʻe tohi ʻa Molonai kia 
Peiholani, ʻi he faingataʻaʻia ʻene kau 
taú ʻi he ʻikai feʻunga e tokoni mei he 
puleʻangá, “ʻo valokiʻi” 7 mo tukuakiʻi ia 
mo hono kaungā-takí ʻoku nau taʻefaka-
ʻatuʻi, fakapikopiko, taʻetokanga, pea 
nau hoko foki ko ha kau lavaki.8

Naʻe mei faingofua pē ke fakafe-
pakiʻi ʻe Peiholani ʻa Molonai mo ʻene 

tukuakiʻi halá, ka naʻe ʻikai ke ne fai ia. 
Naʻá ne fai ange ha tali ʻi he manava-
ʻofa mo fakamatalaʻi ne fai ha angatuʻu 
ki he puleʻangá, naʻe ʻikai ʻilo ki ai ʻa 
Molonai ia. Pea pehē ʻe Peiholani:

“Vakai, ʻoku ou pehē kiate koe, ʻe 
Molonai, ʻoku ʻikai te u fiefia ʻi homou 
ngaahi fuʻu faingataʻaʻiá, ʻio, ʻoku faka-
mamahi ia ki hoku laumālié. . . .

“. . . Kuó ke fakahalaʻi au ʻi hoʻo tohí, 
ka ʻoku tatau ai pē; ʻoku ʻikai te u ʻita, 
ka ʻoku ou fiefia ʻi he toʻa ʻa ho lotó.” 9

ʻOkú ke pehē ko e hā naʻe tali 
mokomoko ai ʻe Peiholani e ngaahi 
tukuakiʻi ʻa Molonaí?

Sīpinga #3. Palesiteni Lāsolo M. Nalesoni 
mo Palesiteni Henelī B. A̒ealingi

Naʻe fakamatalaʻi ʻe Palesiteni 
Lāsolo M. Nalesoni ʻi he konifelenisi 
lahi he māhina ʻe ono kuohilí ʻa ʻene 
tali ki he fakaafe ʻa Palesiteni Tōmasi S. 
Monisoni ke ako, fakalaulauloto, mo 
fakaʻaongaʻi e ngaahi moʻoni ʻoku ʻi he 
Tohi ʻa Molomoná. Naʻá ne pehē, “Kuó 
u feinga ke muimui ki heʻene faleʻí. Ne 
u lisi e ngaahi meʻa kau ki he Tohi ʻa 
Molomoná, meʻa ʻoku ʻi aí, meʻa ʻokú ne 
fakapapauʻí, meʻa ʻokú ne fakahalakí, 
meʻa ʻokú ne fakakakató, meʻa ʻokú 
ne fakamaʻalaʻalá, mo e meʻa ʻokú 
ne fakahāʻí. Ko ha meʻa fakamāfana 
mo fakafiefia ʻa e vakai ki he Tohi ʻa 
Molomoná he founga ko ʻení! ʻOku ou 
fokotuʻu atu ke ke fai ia.” 10

Naʻe fakamamafaʻi peheʻi pē ʻe 
Palesiteni Henelī B. ʻAealingi hono 

mahuʻinga ki heʻene moʻuí e kole ʻa 
Palesiteni Monisoní. Naʻá ne pehē:

“Ne u lau ai e Tohi ʻa Molomoná  
he ʻaho kotoa pē ʻi ha taʻu ʻe 50 tupu.  
Koeʻuhí kuó u lau ia, ne u fakakaukau  
mahalo naʻa ko e lea ʻa Palesiteni 
Monisoní ia ki ha taha kehe. Kae hangē 
pē ko e tokolahi ʻo kimoutolu, ne u 
ongoʻi naʻe hanga ʻe he fakalotolahi 
mo e talaʻofa ʻa e palōfitá ʻo fakaafeʻi 
au ke u toe feinga lahi ange. . . .

Ko e ola fakafiefia kiate au mo e 
tokolahi ʻo kimoutolú, ʻa e meʻa ko ia 
ne talaʻofa mai ʻe he palōfitá.” 11

ʻOkú ke pehē ko e hā ʻoku fakamata-
laʻi ʻe he tali vave mo fakamātoato ne fai 
ʻe he ongo taki ko ʻeni ʻo e Siasi ʻo e ʻEikí, 
ki he fakaafe ʻa Palesiteni Monisoní?

ʻOku ʻikai ko ʻeku fokotuʻu atú ʻoku 
fakamatalaʻi ʻe he tali fakalaumālie lelei 
ʻa ʻAmuleki, Peiholani, Palesiteni Nalesoni 
mo Palesiteni ʻAealingí ha foʻi anga faka-
Kalaisi pē ʻe taha. Ko e moʻoni, ʻoku 
iku ha ngaahi ʻulungaanga mo e ngaahi 
aʻusia ʻoku nau fekauʻaki, ki he matuʻo-
tuʻa fakalaumālie ne hā ʻi he moʻui ʻa e 
kau tamaioʻeiki fakaʻeiʻeiki ʻe toko faá 
ni. Ka kuo fakamahino ʻe he Fakamoʻuí 
mo ʻEne kau palōfitá ha ʻulungaanga 
mahuʻinga ʻoku tau fie maʻu kotoa ke 
mahino kakato ange pea tau feinga ke 
fakaʻaongaʻi ʻi heʻetau moʻuí.

Angamaluú
Kātaki ʻo fakatokangaʻi e ʻulunga-

anga ne fakamatalaʻi ʻaki Ia ʻe he ʻEikí 
ʻi he potufolofola ko ʻení: “Toʻo ʻeku 

haʻamongá kiate kimoutolu, pea mou 
ako ʻiate au; he ʻoku ou angavaivai 
mo angamalū: pea te mou ʻilo ai ʻa e 
fiemālié ki homou laumālié.” 12

Naʻe fili ʻe he Fakamoʻuí ke ne faka-
mamafaʻi ʻa e angamaluú mei he ngaahi 
ʻulunganga mo e natula haohaoa kotoa 
naʻá Ne mei filí.

ʻOku ʻasi ha sīpinga pehē ʻi ha faka-
hā naʻe maʻu ʻe he Palōfita ko Siosefa 
Sāmitá ʻi he 1829. Naʻe fakahā ʻa e ʻEikí, 
“Ako ʻiate au, pea fanongo ki heʻeku 
ngaahi leá; ʻaʻeva ʻi he angamalū ʻo 
hoku Laumālié, pea te ke maʻu ʻa e 
melinó ʻiate au.” 13

Ko e angamaluú ko ha tefitoʻi ʻulungā-
anga ia ʻo e Huhuʻí pea ʻoku fakafōtunga 
ia ʻe he talangofua māʻoniʻoní, fakavaivai 
loto fiemālié, pea mo e mapuleʻi moʻoni 
kitá. ʻOku tokoni e ʻulungaanga lelei 
ko ʻení ke mahino kakato ange ai kiate 
kitautolu e ngaahi tali mokomoko ʻa 
ʻAmuleki, Peiholani, Palesiteni Nalesoni, 
mo Palesiteni ʻAealingí.

Hangē ko ʻení, naʻe tali vave mo 
angatonu ʻe Palesiteni Nalesoni mo 
Palesiteni ʻAealingi e fakalotolahi ʻa 
Palesiteni Monisoni ke tau lau mo 
ako e Tohi ʻa Molomoná. Neongo ne 
fakatou ngāue ʻa e ongo tangatá ni ʻi ha 
ngaahi tuʻunga faka-Siasi mahuʻinga mo 
ʻiloa peá na ʻosi ako lahi e folofolá ʻi ha 
ngaahi taʻu lahi, ka naʻe ʻikai haʻana toe 
momou pe ongoʻi fie-mahuʻinga.

Naʻe talangofua loto lelei pē ʻa  
ʻAmuleki ki he finangalo ʻo e ʻOtuá, tali 
ha ui ke malangaʻi e ongoongoleleí, 
pea siʻaki hono ngaahi tūkunga fiemālié 

mo e ngaahi feohi angamahení. Pea naʻe 
tāpuakiʻi ʻa Peiholani ʻaki e mahino mo 
ne mapuleʻi lelei ia ke ne ngāue, kae 
ʻikai tali lotoʻita, ʻi heʻene fakamatalaʻi kia 
Molonai e ngaahi palopalema ne tupu 
mei ha angatuʻu ki he puleʻangá.

ʻOku faʻa ʻave halaʻi e ʻulungaanga 
faka-Kalaisi ko e angamaluú ʻi hotau 
māmani fakaeonopōní. ʻOku mālohi e 
angamaluú, kae ʻikai ko e vaivai; loto 
vēkeveke; lototoʻa, kae ʻikai lotosiʻi; ʻoku 
fakamaʻumaʻu, kae ʻikai tōtuʻa; fakafe-
ʻunga pē, kae ʻikai fiemāʻolunga; mo 
angaʻofa, kae ʻikai fiemeʻa. Ko e taha 
angamaluú ʻoku ʻikai ʻitangofua, faka-
ngalingali, pe fiepule pea ʻokú ne faka-
haaʻi fiefia e lavameʻa ʻa e niʻihi kehé.

Neongo ʻoku fakahoʻata ʻe he loto 
fakatōkilaló ʻa e fakafalala ki he ʻOtuá 
pea mo e fie maʻu taʻetūkua ʻo ʻEne 
fakahinohinó mo e tokoní, he ko ha 
ʻulungāanga fisifisimuʻa ʻo e anga-
maluú ko ha ongoʻingofua fakalaumā-
lie ke ako mei he Laumālie Māʻoniʻoní 
mo e kakai ʻoku ngali taʻemalavá, ʻikai 
fuʻu taukei, pe poto he akó, ʻoku ʻikai 
hanau lakanga māʻolungá, pe ʻikai lahi 
ha meʻa ia ke nau tokoni ai. Fakakau-
kau kia Neamani, ko e ʻeikitau ʻo e kau 
tau ʻa e tuʻi ʻo Sīliá, mo ʻene ikunaʻi e 
loto hīkisiá ka ne tali angamalū e faleʻi 
ʻene tamaioʻeikí ke talangofua ki he 
palōfita ko ʻIlaisá ʻo kaukau tuʻo fitu he 
vaitafe Soataní.14 Ko e angamaluú ko e 
tefitoʻi maluʻi ia mei hono fakakuihi kita 
ʻe he hīkisiá, ʻa ia ʻoku faʻa tupu mei 
he manakoá, lakangá, mafaí, tuʻumālié 
mo e fakalāngilangí.

Angamaluú—ko ha ʻUlungaanga 
Faka-Kalaisi mo ha Meʻafoaki Fakalaumālile

Ko e angamaluú ko ha ʻulungaanga 
ia ʻoku fakatupulaki ʻi he loto-holi, 
mo hono fakaʻaongaʻi māʻoniʻoni ʻo e 
tauʻatāina ke filí, mo e feinga maʻu pē 
ke pukepuke ha fakamolemole ʻo ʻetau 
ngaahi angahalá.15 Ko ha meʻafoaki 
fakalaumālie foki ia te tau lava lelei ke 
kumia.16 Ka neongo ia, ʻoku totonu ke 
tau manatuʻi e taumuʻa ʻoku foaki mai ai 
ʻa e faʻahinga tāpuaki peheé, ke ʻaonga 
mo faitokonia ai e fānau ʻa e ʻOtuá.17

ʻI he taimi ʻoku tau omi ai mo 
muimui ʻi he Fakamoʻuí, ʻoku fakautu-
utu māmālie leva ʻetau lava ke hoko 
ʻo tatau mo Iá. ʻOku fakaivia kitautolu 
ʻe he Laumālié ʻaki e mapuleʻi kitá mo 
ha ʻulungaanga nonga mo fiemālie. Ko 
ia, ko e angamaluú ʻa e meʻa ʻoku tau 
aʻusia heʻetau hoko ko ha kau ākonga 
ʻa e ʻEikí, ka ʻoku ʻikai ko ha meʻa pē 
ʻoku tau fai.

“Naʻe akonakiʻi ʻa Mōsese ʻi he poto 
kotoa pē ʻo e kakai ʻIsipité, pea naʻe 
mālohi ia ʻi he leá mo e ngāué.” 18 Ka, 
naʻe “angavaivai ia, ʻo lahi hake ʻi he 
kau tangata kotoa pē naʻe ʻi he funga 
ʻo māmaní.” 19 Naʻe mei lava pē ke 
hanga ʻe heʻene ʻiló mo e taukeí ʻo faka-
tupunga haʻane hīkisia. Ka, naʻe hanga 
ʻe he ʻulungaanga mo e meʻafoaki faka-
laumālie ʻo e angamalū naʻá ne maʻú, ʻo 
holoki e loto e pōlepolé ʻi heʻene moʻuí 
ka ne fakatupulaki ʻa Mōsese ke hoko 
ko ha meʻangāue ke fakahoko e ngaahi 
taumuʻa ʻa e ʻOtuá.

Ko e ʻEikí ko e Faʻitaʻitakiʻanga Ia  
ʻo e Angamaluú

ʻOku maʻu e sīpinga fakaʻeiʻeiki taha 
mo ʻaonga ʻo e angamaluú ʻi he moʻui 
ʻa e Fakamoʻuí tonu pē.

Naʻe hanga ʻe he Huhuʻi Maʻongo-
ʻonga, naʻe “hāʻele hifo ki lalo ʻi he 
ngaahi meʻa kotoa pē,” 20 ʻo mamahi, 
tautaʻa toto, mo pekia “ke fakamaʻa 
ʻa kitautolu mei he taʻemāʻoniʻoni kotoa 
peé,” 21 ʻo fufulu fakalelei e vaʻe efua 
ʻo ʻEne kau ākongá.22 Ko e faʻahinga 
angamalū peheé ko ha ʻulungaanga 
fisifisimuʻa ia ʻo e ʻEikí, heʻene hoko 
ko ha tamaioʻeiki mo e takí.

ʻOku ʻomi ʻe Sīsū ʻa e sīpinga tau-
potu taha ʻo e talangofua māʻoniʻoní 

mo e tali loto fiemālié, ʻi Heʻene fuesia 
e mamahi lahi ʻi Ketisemaní.

“Pea kuo hoko ia ki he potú, peá 
ne pehē kiate kinautolu, [Mou] lotu ke 
ʻoua naʻa mou hinga ki he ʻahiʻahí.

“Peá [ne] . . . tūʻulutui, ʻo lotu,
“ʻO ne pehē, ʻe Tamai, kapau ko ho 

finangaló, ʻave ʻa e ipú ni ʻiate au: kae 
ʻoua naʻa fai hoku lotó, ka ko e fina-
ngalo ʻoʻoú.” 23

ʻOku fakahā mai kiate kitautolu ʻe 
he angamalū ʻa e Fakamoʻuí, ʻi he meʻa 
mahuʻinga taʻengata mo vivili ko ʻení, 
ʻa hono mahuʻinga ke fakamuʻomuʻa e 
poto ʻo e ʻOtuá ʻi hotau potó. 

Ko e fenāpasi ʻo e tali fakavaivai loto 
fiemālie, mo e mapuleʻi moʻoni ʻe he 
ʻEikí ʻEne moʻuí, ʻoku fakatou fakaofo 
mo fakamaama ia kiate kitautolu kotoa. 
Ko e taimi ne aʻu atu ai ha kau leʻo ʻo e 
temipalé mo e kau sōtia Loma kuo 
fakamahafú ki Ketisemani ke puke mo 
ʻave pōpula ʻa Sīsuú, naʻe unuhi ʻe Pita 
ʻene heletaá ʻo tuʻusi e telinga e tamaio-
ʻeiki ʻa e taulaʻeiki lahí.24 Naʻe ala leva e 
Fakamoʻuí ki he telinga ʻo e tamaioʻeikí 
ʻo fakamoʻui ia.25 Kātaki ʻo fakatoka-
ngaʻi naʻe ala atu ʻo tāpuakiʻi e tokotaha 
naʻe ʻamanaki ke ne ʻave pōpula iá, ʻo 
Ne fakaʻaongaʻi ʻa e mālohi fakalangi 
tatau naʻá Ne mei taʻofi ʻaki ke ʻoua naʻa 
puke pōpula mo tutuki Iá.

Toe fakakaukau angé ki hono 
tukuakiʻi mo fakahalaiaʻi e ʻEikí he ʻao 

ʻo Pailató ke tutukí.26 Naʻe fakahā ʻe Sīsū 
lolotonga hono lavakiʻí Iá, “ʻOkú ke 
mahalo ʻe ʻikai te u faʻa lotú ni ki heʻeku 
Tamaí, pea te ne tuku levá ni kiate au 
ʻa e kau ʻāngelo ke lahi ʻi he lisione ʻe 
hongofulu mā uá?” 27 Ka, ko e “Faka-
maau Taʻengata ʻo e moʻui mo e maté 
fakatouʻosi” 28 naʻe fakamaauʻi ia ʻo kehe 
ʻi he ʻao ʻo ha taha naʻe fokotuʻu faka-
politikale fakataimi. “Ka naʻe ʻikai ʻaupito 
lea [ʻa Sīsū] ki ai; ko ia naʻe ofo lahi ʻau-
pito ai ʻa e pulé.” 29 ʻOku hā e angamalū 
ʻa Sīsuú ʻi heʻene tali mokomoko, faʻa 
fakamaʻumaʻu, mo ʻikai ke ne fie ngāue 
ʻaki Hono mālohi taʻe-fakangatangatá ki 
heʻene lelei fakatāutahá.

Palōmesí mo e Fakamoʻoní
ʻOku pehē ʻe Molomona ko e anga-

maluú ko e fakavaʻe ia ʻoku tupu mei ai 
ʻa e ngaahi ivi mo e meʻafoaki fakalau-
mālie kotoa pē.

“Ko ia, kapau ʻoku maʻu ʻe ha tangata 
ʻa e tuí kuo pau ke ne maʻu mo e ʻama-
naki leleí; he kapau ʻoku ʻikai ke ʻi ai ha 
ʻamanaki ʻe ʻikai lava ke ʻi ai ha tui.

“Pea ko e tahá, vakai ʻoku ou pehē 
kiate kimoutolu ʻe ʻikai te ne maʻu ʻa e 
tuí mo e ʻamanakí, kapau ʻoku ʻikai te 
ne angamalū mo loto-fakatōkilalo.

“Ka pehē, ʻoku taʻeʻaonga ʻene tuí 
mo e ʻamanaki leleí, he ʻoku ʻikai ha 
taha ʻoku hōifua ki ai ʻa e ʻOtuá, ka 
ko e angamaluú mo e loto-fakatōkilaló; 

pea kapau ʻoku angamalū mo loto-
fakatōkilalo ha tangata, ʻo ne faka-
moʻoniʻi ʻi he mālohi ʻo e Laumālie 
Māʻoniʻoní ko Sīsū ʻa e Kalaisí, kuo pau 
ke ne maʻu ʻa e manavaʻofá; he kapau 
ʻoku ʻikai te ne maʻu ʻa e manavaʻofá 
ko e meʻa noa pē ia; ko ia kuo pau ke 
ne maʻu ʻa e manavaʻofá.” 30

Naʻe pehē ʻe he Fakamoʻuí, “ʻOku 
monūʻia ʻa e angamaluú: he te nau maʻu 
[ʻa e māmaní].” 31 Ko e angamaluú ko ha 
tafaʻaki mahuʻinga ia ʻo e natula faka-
ʻOtuá pea ʻe lava ke maʻu mo fakatupu-
laki ia ʻi heʻetau moʻuí ʻo fakafou ʻi he 
Fakalelei ʻa e Fakamoʻuí.

ʻOku ou fakamoʻoni ko Sīsū Kalaisí 
ko hotau Huhuʻi Ia kuo toetuʻu mo 
moʻuí. Pea ʻoku ou palōmesi atu te Ne 
tataki, maluʻi mo fakamālohia kitautolu 
ʻi heʻetau ʻaʻeva ʻi he angamalū ʻo Hono 
laumālié. ʻOku ou fakamoʻoni pau ki he 
ngaahi moʻoni mo e ngaahi talaʻofa ko 
ʻení ʻi he huafa toputapu ʻo e ʻEiki ko 
Sīsū Kalaisí, ʻēmeni. ◼

Naʻe folofola e ʻEikí, “Vakai ʻoku ui 
ʻa e lolotongá ko e ʻahó ni kae ʻoua ke 
hāʻele mai ʻa e Foha ʻo e Tangatá, pea 
ko e moʻoni ko ha ʻaho ia ʻo e feilaulau” 
(T&F 64:23; toe fakamamafaʻi).

Ko e tukuʻau mai e foʻi lea ko e fei-
laulaú mei he foʻi lea faka-Latina ko e 
sacer, ko hono ʻuhingá ko e “toputapu,” 
pea mo e facere, ko hono ʻuhingá “ke 
fakahoko”—pe ko hono fakalea ʻe tahá, 
ke fakatoputapuʻi ha meʻa, ke ʻai ke 
lāngilangiʻia.

“[ʻOku ʻomi ʻe he feilaulaú e ngaahi 
tāpuaki ʻo e langí]” (“ʻOku Mau Faka-
mālō,” Ngaahi Himí, fika 16).

Ko e hā ha ngaahi founga ʻe hanga ai 
ʻe he feilaulaú ʻo ʻai ke mahuʻingamālie 
ange mo faitāpuekina ai hotau ʻahó?

ʻUluakí, ʻoku fakamālohia kitautolu 
ʻe he feilaulau fakatāutahá mo ne faka-
mahuʻingaʻi e meʻa ʻoku tau feilaulau 
ki aí.

ʻI he ngaahi taʻu lahi kuohilí ʻi ha 
Sāpate ʻaukai, naʻe haʻu ai ki he tuʻunga 
malangá ha fefine toulekeleka, ke fai 
ʻene fakamoʻoní. Naʻá ne nofo ʻi he kolo 
ko ʻIkuitó, ʻi he Vaotā Peluú. Naʻá ne 
talamai naʻe talu hono papitaiso ia mo 
ʻene taumuʻa maʻu pē ke maʻu e ngaahi 
ouau fakatemipalé ʻi Lima, Pelū. Naʻá 
ne totongi kakato ʻene vahehongo-
fulú pea taʻu lahi ʻene fakahū ʻene kiʻi 
paʻanga hū mai siʻisiʻí.

Ko ʻene fakamatala ʻeni ki heʻene 
fiefia he ʻalu ki he temipalé ʻo maʻu ai 
e ngaahi ouau toputapú: “Te u lava ʻo 
pehē he ʻahó ni, kuó u ongoʻi mateuteu 
ke u fakalaka atu he veilí. Ko e fefine 
fiefia taha pē au he māmaní; kuó u 

fanongo ʻa Hesekaia ki he lea ʻa e palō-
fitá, naʻe kamata ke ne lotu, tautapa mo 
tangi mamahi. Naʻe tupu ai hono toe 
tānaki atu ʻe he ʻOtuá ha taʻu ʻe 15 ki he 
moʻui ʻa Hesekaiá. (Vakai, ʻĪsaia 38:1–5.)

Kapau ne talamai ʻoku toe siʻi pē 
pea tau mate, mahalo te tau tautapa 
foki mo kitautolu ki ha ʻaho lahi ange 
ke tau moʻui ai ke fai e ngaahi meʻa 
naʻe totonu ke tau fai pe kehe hono faí.

Neongo pe ko e hā e taimí, ka ʻoku 
fili ʻe he ʻEikí, ʻi Hono poto ʻOʻoná, 
ke foaki mai ha meʻa ʻe taha te tau 
maʻu kotoa: ʻoku tau maʻu e “ʻahó ni” 
ke moʻui ai, pea ʻe makatuʻunga ʻetau 
lavameʻa he ʻaho ní, mei heʻetau loto-
fiemālie ke feilaulaú.

Fai ʻe ʻEletā Taylor G. Godoy
ʻO e Kau Fitungofulú

ʻI he ngaahi taʻu siʻi kuohilí, naʻe ʻi ai 
ha pēpē fakaʻofoʻofa hoku kaungā-
meá ko Pilikihami. Hili hono fāʻeleʻi 

ʻo Pilikihamí, naʻe ʻilo ʻokú ne siʻi puke 
he fokoutua hāhāmolofia ko e Hunter 
syndrome, ʻa ia naʻe ʻuhinga ia he ʻikai 
moʻui fuoloa ʻa Pilikihami. ʻI he ʻaho ʻe 
taha lolotonga e ʻaʻahi ʻa Pilikihami mo 
hono fāmilí ki he kelekele ʻo e temi-
palé, naʻe lea ʻaki tuʻo ua ʻe Pilikihami e 
kupuʻi leá ni, “Toe pē ʻaho ʻe taha.” Naʻe 
mālōlō ʻa Pilikihami he ʻaho hokó.

Kuo tuʻo lahi ʻeku ʻaʻahi ki he faʻitoka 
ʻo Pilikihamí, pea ko ʻeku ʻalu kotoa 
pē ki ai, ʻoku ou fakakaukauloto ki he 
kupuʻi lea, “toe pē ʻaho ʻe taha.” ʻOku 
ou fifili pe ko e hā nai hono ʻuhingá, 
ko e hā ʻene uesia ʻe fai ki heʻeku moʻuí 
kapau te u ʻilo ʻoku toe pē ʻaho ʻe taha 
ke u moʻui ai. Ko e hā e anga te u fai ki 
hoku uaifí, ʻeku fānaú mo e niʻihi kehé? 
Te u kei kātaki mo anga fakaʻapaʻapa ai 
pē? Te u tokangaʻi fēfē hoku sinó? Ko e 
hā e tuʻunga fakamātoato te u lotu mo 
fekumi ai he folofolá? ʻOku ou tui ʻe 
ʻi ai pē taimi te tau aʻu ai ki ha tuʻunga 
ko e “toe pē ʻaho ʻe taha”—pea tau ʻilo 
ai kuo pau ke tau fakaʻaongaʻi faka-
potopoto hotau taimí.

ʻOku tau lau he Fuakava Motuʻá ki 
he talanoa ʻo Hesekaia ko e tuʻi ʻo Siutá. 
Naʻe tala ʻe ʻĪsaia kia Hesekaia, kuo 
mei ngata e moʻui ʻa Hesekaiá. ʻI he 

Toe Pē A̒ho ʻe Taha
ʻOku ʻi ai hotau “ ʻaho” kotoa ke mo̒ui ai, pea ko e kī ke lavame̒a  
ai hotau ʻahó, ko e loto fiemālie ke fai ha feilaulaú.

fakahū ha paʻanga, ʻikai ke mou ʻilo 
hono fuoloá, ke u lava ʻalu ki he temi-
palé, pea hili ha ʻaho ʻe fitu he vaitafé 
mo ha houa ʻe 18 he pasí, ne faifai 
kuó u aʻu ki he fale ʻo e ʻEikí. ʻI heʻeku 
mavahe mei he potu toputapu ko iá, ne 
u pehē loto pē, hili e feilaulau kotoa ne 
fie maʻu ke u fai ke u haʻu ai ki he temi-
palé, he ʻikai te u fai ha meʻa ke u toʻo 
maʻamaʻa ai e fuakava kotoa kuó u faí; 
ʻe molenoa e meʻa kotoa. Ko ha tukupā 
matuʻaki fakamātoato ʻeni!”

Ne u ako mei he fefine lelei ko 
ʻení ko e feilaulau fakatāutahá ko ha 
mālohinga mahuʻinga fau ia ʻokú ne 
teke ʻetau faituʻutuʻuní mo e meʻa ʻoku 
tau vilitaki ke faí. ʻOku hanga ʻe he fei-
laulau fakatāutahá ʻo teke ʻetau ngaahi 
angafaí, ngaahi tukupaá mo ʻetau 
ngaahi fuakavá pea mahuʻinga mālie 
ʻa e ngaahi meʻa toputapú.

Uá, ko e ola e ngaahi feilaulau ʻoku 
tau fai maʻá e niʻihi kehé mo ia ʻoku 
fai ʻe he niʻihi kehé maʻatautolú, ko ha 
ngaahi tāpuaki ki he taha kotoa.

ʻI heʻeku kei ako he ʻapiako toketā 
nifó, naʻe ʻikai hā ngali faingamālie ʻa e 
vakai ki heʻemau meʻa fakapaʻangá. 
Naʻe hanga ʻe he hikihiki e mahuʻinga 
ʻo e koloá ʻo holoki e mahuʻinga ʻo e 
paʻangá he ʻaho ki he ʻaho.

ʻOku ou manatuʻi ha taʻu ʻe taha ne 
u lēsisita ai ke kau ki he akoako faitafá; 
ne fie maʻu ke u maʻu e ngaahi meʻa-
ngāue faitafa kotoa pē kimuʻa peá u 
toki hū he semesitā ko iá. Naʻe fakahū 
ʻe heʻeku ongomātuʻá e paʻanga naʻe 
fie maʻú. Ka naʻe hoko ha meʻa faka-
mamahi he pō ʻe taha. Ne mau ō ke 
fakatau mai e meʻangāué, ka ne u toki 
ʻilo ai ko e paʻanga ko ia naʻa mau maʻu 
ke fakatau ʻaki e meʻangāué kotoa, naʻe 
feʻunga pē ia ke fakatau ʻaki ha ongo 
kiʻi tuisa faitafa—ko ia pē. Ne mau foki 
halaʻatā mo loto mamahi mai ki ʻapi 
ʻi he fakakaukau atu he ʻikai ke u lava 
ʻo ako ʻi ha semesitā he ʻunivēsití. Ka 
naʻe fakafokifā e pehē mai ʻeku faʻeé, 
“Teila, haʻu ke ta ō; ta kiʻi ō ʻo ʻeva.”

Ne ma ō ki loto kolo naʻe lahi ai 
e feituʻu ne fakatau mai mo fakatau 
atu ai e siuelí. ʻI heʻema aʻu atu ki ha 
falekoloa ʻe taha, naʻe toʻo ʻe heʻeku 
faʻeé mei heʻene pēsí, ha kiʻi kato lanu 
pulū naʻe faʻo ai ha foʻi vesa koula naʻe 

tohitongi ai, “Ki hoku ʻofefine ʻofaʻangá, 
mei hoʻo tamaí.” Ko e vesa ia naʻe ʻoange 
ʻe heʻeku kuitangatá kiate ia ʻi he hoko 
hano ʻaho fāʻeleʻí. Ka ko ʻeni kuó ne 
fakatau atu ʻe ia.

ʻI heʻene maʻu mai e paʻangá, naʻá 
ne talamai, “ʻOku ou ʻiloʻi fakapapau 
te ke hoko ko ha toketā nifo. ʻAlu ʻo 
fakatau e meʻangāue kotoa ʻokú ke fie 
maʻú.” Sai, te mou lava ʻo fakakaukau 
angé pe ne u hoko ko ha tokotaha ako 
fēfē talu mei he momeniti ko iá? Ne u 
fakaʻamu ke u hoko ko e lelei tahá pea 
ke ʻosi vave ʻeku akó he naʻá ku ʻiloʻi e 
feilaulau lahi naʻá ne faí.

Naʻá ku ako ʻoku hanga ʻe he ngaahi 
feilaulau ko ia ʻoku fai maʻatautolu ʻe 
he kakai ʻoku tau ʻofa aí, ʻo fakafoʻou 
kitautolu, hangē ha vai mokomoko 
ʻi he uhouhonga ʻo e toafá. ʻOku ʻomi 
ʻe he faʻahinga feilaulau peheé ha ʻama-
naki lelei mo e fakalotolahi.

Tolú, ʻilonga ha faʻahinga feilaulau 
ʻoku tau fai, ʻoku siʻi ʻānoa ia ʻi hono 
fakahoa atu ki he feilaulau ne fai ʻe he 
ʻAlo ʻo e ʻOtuá.

Ko e hā e mahuʻinga ʻo ha vesa 
koula ʻi hono fakahoa atu ki he feilau-
lau ne fai ʻe he ʻAlo ʻo e ʻOtuá? Te tau 
lava fēfē ʻo fakalāngilangiʻi e feilaulau 
taʻefakangatangata ko iá? Te tau lava 
ʻo manatua he ʻaho takitaha ʻoku toe 
pē ʻaho ʻe taha ke tau moʻui ai, pea tau 
faivelenga. Naʻe akonaki ʻa ʻAmuleki ʻo 
pehē, “ʻIo, ʻoku ou fakaʻamu ke mou 
haʻu ʻo ʻikai toe fakafefeka homou lotó; 

he vakai, ko ʻeni ʻa e taimi mo e ʻaho 
ʻo homou fakamoʻuí; pea ko ia, kapau 
te mou fakatomala ʻo ʻikai fakafefeka 
homou lotó, ʻe fakaʻaonga leva ʻa e 
palani lahi ʻo e huhuʻí kiate kimoutolu” 
(ʻAlamā 34:31). Ko hono fakalea ʻe tahá, 
kapau te tau foaki ki he ʻEikí ʻa e feilau-
lau ko ha loto mafesifesi mo e laumālie 
fakatomalá, he ʻikai hano taimi kuo 
hāsino heʻetau moʻuí e ngaahi tāpuaki 
ʻo e palani lahi ʻo e fiefiá.

ʻOku malava ke hoko e palani ʻo e 
huhuʻí, tuʻunga he feilaulau ʻa Sīsū Kala-
isí. Naʻá Ne folofola Tonu ʻo pehē ko e 
feilaulaú, “naʻe langaki ai ʻa ʻeku tetetete 
ʻaʻaku, ʻa ia ko e ʻOtuá, ko e tokotaha 
ʻoku mālohi tahá, koeʻuhí ko e mamahí, 
pea mo e tafe ʻa e totó ʻi he ava kotoa 
ʻo hoku kilí, mo e mamahiʻia ʻi he sinó 
mo e laumālié fakatouʻosi—peá u loto 
ke ʻoua naʻá ku inu ʻi he ipu mahí, peá 
u holomui ai” (T&F 19:18).

Pea ʻoku tuʻunga ʻi he feilaulau ko 
ʻení, hili hono fai e founga ʻo e faka-
tomala moʻoní, ʻa ʻetau lava ʻo ongoʻi 
kuo matafi atu e mafatukituki ʻo ʻetau 
ngaahi fehalākí mo e angahalá. Ko 
hono moʻoní, ʻoku fetongi ʻa e ongoʻi 
halaiá, fakamāʻiá, mamahí, faingataʻaʻia 
mo ʻetau ongoʻi taʻemalavá, ʻe ha koni-
sēnisi tauʻatāina, fiefiá, nekeneká, mo e 
ʻamanaki leleí.

ʻI he taimi tatau pē, ʻi heʻetau faka-
lāngilangiʻi mo houngaʻia ʻi Heʻene 
feilaulaú, ʻe lava ke tau maʻu ha holi lahi 
ange ke hoko ko ha fānau lelei ange ʻa e 

kakai lalahí. Hangē ko ʻení, ne mau faʻa 
takimuʻa he polokalama ʻa e toʻu tupú, 
he tokoni ki hono palani mo fakalele 
ʻemau ngaahi ʻekitivitií mo e polokalama 
kehé. Ne mau faʻu ha ʻū tulama, mo 
ha kulupu hiva ke fakafiefiaʻi e ngaahi 
polokalama ʻa e koló, pea mau kau 
kotoa ki he ngaahi fakataha ʻe faí. Naʻe 
uiuiʻi au ke faihiva he koló, mo tā e 
hiva he houalotu sākalamēnití he uike 
takitaha. Ko ha meʻa maʻongoʻonga ia 
ke aʻusia ʻe ha taha taʻu 16, ke tuʻu ʻi 
muʻa he taha kotoa ʻi he koló he Sāpate 
takitaha ʻo tā ʻenau hivaʻi e ngaahi himí. 

Fai ʻe Bonnie L. Oscarson
Ne Toki Tukuange mei He̒ene Palesiteni Lahi o̒ e Kau Finemuí

ʻI he fakataha lakanga fakataulaʻeiki 
ʻo e konifelenisi lahi he taʻu kuo 
ʻosí, naʻe lea ai ʻa Pīsope Selati 

Kōsei ki he houʻeiki tangata ʻo e Siasí, 
ʻo ne fakamatalaʻi e founga ʻoku fengā-
ueʻaki fakataha ai e kau maʻu Lakanga 
Taulaʻeiki Faka-Ēloné mo e Faka-
Melekisētekí ʻi hono fakahoko e ngāue 
ʻo e fakamoʻuí.1 Kuo hoko e pōpoaki 
ko iá ko ha tāpuaki maʻongoʻonga ʻi 
hono tokoniʻi e kau talavou ʻoku maʻu 
Lakanga Taulaʻeiki Faka-Ēloné, ke nau 
ʻiloʻi honau fatongia ʻi hono langa e 
puleʻanga ʻo e ʻOtuá he māmaní. ʻOku 
hanga ʻe heʻena ngāue fakatahá ʻo 
fakamālohia mo fakahoko ha ului mo 
ha ongoʻi mateaki lahi ange ʻi he loto 
ʻo ʻetau kau talavoú, ʻi heʻenau mamata 
ki he mahuʻinga fau ʻenau tokoní kae 
pehē ki he fisifisimuʻa ʻo e ngāué ni.

ʻOku ou fakaʻamu he ʻahó ni ke 
hoko ʻeku leá ko ha langolango ki he 
pōpoaki ko iá ʻi heʻeku talanoa ki he 
kau finemui ʻo e Siasí, he ʻoku fiemaʻua 
mo nau mahuʻinga tatau pē ʻi hono 
fakahoko e ngāue ʻa e ʻEikí ʻi honau 
fāmilí pea ʻi Hono Siasí.

Hangē ko Pīsope Kōseí, ne u nofo 
ʻi ha kiʻi kolo ʻo e Siasí lolotonga ʻeku 
kei ʻi he toʻu tupú, pea ne faʻa kole mai 
ke u fakakakato ha ngaahi ngāue mo e 
uiuiʻi naʻe meimei ke toki fai pē ʻe he 

Kau Finemuí ʻi he Ngāué
ʻOku totonu ke ongo̒i ʻe he finemui kotoa pē ʻi he Siasí ʻoku 
fakamahuʻingaʻi ia, maʻu ha ngaahi faingamālie ke tokoni, mo ne ongo̒i 
ʻokú ne fai ha tokoni mahuʻinga ki he ngāué ni.

ʻOtuá, fakamamaʻo mei he angahalá 
mo tauhi ʻa e ngaahi fuakavá, ʻo ʻikai 
tatau mo ha toe taimi kimuʻa.

Pea hangē ko ʻĪnosi he hili ʻene 
maʻu e fakamolemole ʻo e angahalá, 
ʻoku tau ongoʻi ha holi ke feilaulau 
pea feinga ki he lelei hotau kāingá 
(vakai, ʻĪnosi 1:9). Pea te tau toe loto 
fiemālie ange ai he “toe pē ʻaho ʻe 
tahá,” ke muimui ki he fakaafe ʻa 
Palesiteni Hauati W. Hanitā naʻe fai 
mai heʻene pehē: “Fakaleleiʻi ha kē 
naʻe fai. Fekumi ki ha kaungāmeʻa 
kuo ngalo. Tekeʻi ʻa e mahalo koví 
pea fetongi ia ʻaki ʻa e falalá. . . . Fai 
ha tali angavaivai. Poupouʻi ʻa e toʻu 
tupú. Fakahaaʻi hoʻo faimateakí ʻi he 
lea mo e ngāue. Tauhi ha palōmesi. 
Tukuange ha lotomamahi kuo fuoloa. 
Fakamolemoleʻi hao fili. Kole faka-
molemole. Feinga ke mahino kiate 
koe. Vakavakaiʻi hoʻo ngaahi fie maʻu 
mei he kakai kehé. Fakamuʻomuʻa ha 
taha kehe. Angaʻofa. Angavaivai. Kata 
lahi ange. Fakahaaʻi hoʻo houngaʻiá. 
Talitali lelei ha sola. Fakafiefiaʻi e loto 
ʻo ha fānau. . . . Lea ʻaki hoʻo ʻofá pea 
toe fakahoko ia” (Ngaahi Akonaki 
ʻa e Kau Palesiteni ʻo e Siasí: Hauati 
W. Hanitā. [2015], 35–36; toʻo mei 
he “What We Think Christmas Is,” 
McCall’s, Dec. 1959, 82–83).

ʻOfa ke fakafonu hotau ngaahi ʻahó 
ʻaki e vilitaki mo e ivi ʻoku maʻu mei 
he feilaulau fakatāutahá mo e feilau-
lau ʻoku tau fai mo fai ʻe he niʻihi kehé 
maʻatautolú. Pea ʻi ha founga makehe, 
ʻofa ke tau maʻu ha nonga mo ha fie-
fia ʻi he feilaulau kuo fai maʻatautolu 
ʻe he ʻAlo pē Taha naʻe Fakatupú, ʻio, 
ʻa e melino ko ia ʻoku talanoa ki ai ʻi 
heʻetau laukonga ko ia naʻe hinga ʻa 
ʻĀtama koeʻuhí ke ʻi ai e tangatá—ʻa ia 
ko kimoutolu—ke mou lava ʻo maʻu 
ʻa e fiefiá (vakai, 2 Nīfai 2:25). Ko e 
fiefia moʻoní ia, ʻa ē ʻoku toki maʻu 
pē ʻi he feilaulau mo e Fakalelei ʻa e 
Fakamoʻui ko Sīsū Kalaisí.

ʻOku ou lotua ke tau muimui kiate 
Ia, tui kiate Ia, ʻofa kiate Ia pea ke tau 
ongoʻi ʻa e ʻofa kuo fakahaaʻi mai ʻe 
Heʻene feilaulaú, he taimi kotoa pē 
ʻoku tau maʻu ai ha faingamālie ʻi ha 
toe ʻaho ʻe taha ke moʻui aí. ʻI he huafa 
ʻo Sīsū Kalaisí, ʻēmeni. ◼

Ne u ongoʻi naʻe fie maʻu au pea naʻe ʻi 
ai ha tokoni ke u fai. Naʻe fakafalala mai 
e kakaí ke u ʻi ai, pea ne u saiʻia heʻeku 
ongoʻi ne ʻi ai haku ʻaongá. Naʻe tokoni 
e meʻa ko ia ne u aʻusiá ke langaki ʻeku 
fakamoʻoni kia Sīsū Kalaisí, pea hangē 
ko ia ne hoko kia Pīsope Kōseí, naʻá ne 
fokotuʻu maʻu ai ʻeku moʻuí ʻi he ngāue 
he ongoongoleleí.

ʻOku totonu ke ʻiloʻi ʻe he mēmipa 
takitaha ʻa e lahi hono fie maʻu kinau-
tolú. ʻOku ʻi ai ha tokoni mahuʻinga 
mo ha talēniti mo e ivi makehe ʻo e 
taha kotoa ʻe tokoni ki hono ʻunuakiʻi ki 
muʻa e ngāue mahuʻingá ni. ʻOku ʻi ai ha 
ngaahi fatongia ʻo e Lakanga Taulaʻeiki 
Faka-Ēloné ke fai ʻe heʻetau kau talavoú, 
naʻe fakamatalaʻi he Tokāteline mo e 
Ngaahi Fuakavá pea ʻoku mahino lelei 
ia. Mahalo pē he ʻikai fuʻu hā mahino 
ia ki he kau finemui ʻo e Siasí, ʻenau 
mātuʻá mo honau kau takí, ko e talu 
mei he taimi ne papitaiso ai e kau 
finemuí mo e ʻi ai honau fatongia ʻi he 
fuakavá ke “tangi fakataha mo kinau-
tolu ʻoku tangí; ʻio, pea fakafiemālieʻi ʻa 
kinautolu ʻoku ʻaonga ki ai ʻa e fakafie-
mālié, pea tuʻu ko e kau fakamoʻoni 
ʻo e ʻOtuá ʻi he taimi kotoa pē pea ʻi he 
meʻa kotoa pē, pea ʻi he feituʻu kotoa 
pē te [tau] ʻi ai, ʻo aʻu ki he mate.” 2 ʻOku 
ʻi ai ha ngaahi faingamālie ke fakahoko 
ʻe he kau finemuí e ngaahi fatongia 
ko ʻení ʻi honau uōtí mo e koló, pea 
mo e taimi ʻoku nau ngāue ai ʻi he kau 
palesitenisií, ngaahi fakataha alēlea ʻa e 
toʻu tupú pea mo e ngaahi uiuiʻi kehé. 
ʻOku totonu ke ongoʻi ʻe he finemui 
kotoa pē ʻi he Siasí ʻoku fakamahu-
ʻingaʻi ia, maʻu ha ngaahi faingamālie 
ke tokoni, mo ne ongoʻi ʻokú ne fai ha 
tokoni mahuʻinga ki he ngāué ni.

ʻOku tau ako ʻi he Tohi Tuʻutuʻuni 
Fika 2, ʻoku kau e ngāue ʻo e fakamoʻuí 
ʻi hotau ngaahi uōtí, ʻa e “ngāue faka-
faifekau ʻa e kāingalotú, pukepuke ʻo e 
kau uluí, fakamālohia ʻo e kau māmā-
lohí, ngāue fakatemipalé mo e hisitōlia 
fakafāmilí, pea mo hono akoʻi ʻo e 
ongoongoleleí.” 3 ʻOku tataki e ngāue ko 
ʻení ʻe hotau kau pīsope faivelengá, ʻoku 
nau maʻu e ngaahi kī ʻo e lakanga faka-
taulaʻeikí maʻa honau uōtí. Kuo taʻu lahi 
hono fai ʻe heʻemau kau palesitenisií e 
fehuʻi ko ʻení, “Ko e fē he ngaahi tafaʻaki 

ko ʻeni ʻoku lau maí ʻoku totonu ke ʻoua 
ʻe kau ai ʻetau kau finemuí?” Ko e talí ki 
ai, ʻoku ʻi ai ha tokoni te nau fai ki he 
ngaahi tafaʻaki kotoa pē ʻo e ngāué ni.

Hangē ko ʻení, ne u toki fetaulaki 
mo ha kau finemui ʻi he ʻēlia Lasi 
Vēkasí kuo ui ke hoko ko ha kau 
faifaleʻi ʻo e temipalé mo e hisitōlia 
fakafāmilí. Ne nau vēkeveke ʻi he lava 
ke nau akoʻi mo tokoniʻi e kāingalotu 
honau uōtí ke kumi ʻenau ngaahi kuí. 
Ne nau taukei he komipiutá, ako ke 
fakaʻaongaʻi e FamilySearch, pea nau 
fiefia ke vahevahe atu e ʻilo ko iá ki he 
niʻihi kehé. Naʻe mahino ne ʻi ai ʻenau 
ngaahi fakamoʻoni pea mo ha mahino 
ki hono mahuʻinga ʻo e fekumi ki he 
ngaahi hingoa ʻo ʻetau ngaahi kui kuo 
pekiá, kae lava ke fakahoko e ngaahi 
ouau fakahaofi mahuʻingá kiate kinau-
tolu ʻi he temipalé.

ʻI he ngaahi māhina kuohilí, ne 
u maʻu faingamālie ai ke siviʻi ha foʻi 
fakakaukau ʻaki ha ongo finemui taʻu 
14. Ne u maʻu ha tatau ʻe ua ʻo ha ongo 
ʻasenita ʻa ha ongo fakataha alēlea 
fakauooti pea ne u ʻoange ke takitāuhi 
ʻa ʻEma mo Meki. Ne u kole ange ke na 
sio ki he ongo ʻasenitá mo vakai pe ʻe ʻi 
ai ha faʻahinga ngāue mei he fakataha 
alēlea fakauōtí, ʻe lava ke na tokoni ai. 
Naʻe sio ʻa ʻEma naʻe ʻi ai ha fāmili foʻou 
ne hiki mai ki he uōtí, ko ia naʻá ne 
talamai ʻe lava ia ʻo tokoni ki heʻenau 
hiki maí mo hono fetukutuku ʻenau 
koloá mei he ʻū puhá. Naʻá ne pehē 

te ne lava ʻo fakamaheni ki he fānau 
ʻi he fāmilí mo takimamataʻi kinautolu 
ʻi honau ʻapiako foʻoú. Naʻá ne vakai 
foki naʻe ʻi ai ha maʻumeʻatokoni efiafi 
ʻa e uōtí ne ʻamanaki fakahoko peá ne 
ongoʻi naʻe lahi ha ngaahi founga ʻe 
lava ke ne tokoni ai.

Naʻe vakai ʻa Meki naʻe ʻi ai ha kau 
toulekeleka ʻi he uōtí naʻe fie maʻu ke 
fai ki ai ha ʻaʻahi mo ha fakafeohi. Naʻá 
ne pehē ʻe fie ʻaʻahi ia mo tokoni ki he 
kāingalotu toulekeleka mo lelei ko ʻení. 
Naʻá ne ongoʻi foki te ne lava ʻo tokoni 
ke akoʻi e kāingalotu ʻo hono uōtí ʻi he 
founga ke fokotuʻutuʻu mo fakaʻaongaʻi 
ai e mītia fakasōsialé. Naʻe ʻikai ha meʻa 
ia he ongo ʻasenitá ʻe taʻe malava ke 
tokoni ai e ongo finemuí!

ʻOku vakai nai e niʻihi he fakataha 
alēlea fakauōtí pe ʻi ai hanau uiuiʻi he 
uōtí, ki he hoko ʻa e kau finemui ko 
ʻení ko ha maʻuʻanga tokoni mahuʻinga 
ke tokoni ʻi hono fakahoko e ngaahi fie 
maʻu lahi ʻi hotau ngaahi uōtí? ʻOku faʻa 
ʻi ai ha lisi lōloa ʻo e ngaahi tūkunga ʻe 
fie maʻu ai ke tokoni ha tahá, ka ʻoku 
tau faʻa fakakaukau ko e kakai lalahi pē 
ʻi he uōtí te nau lava ʻo feau e ngaahi 
fie maʻu ko iá. Hangē ko hono fakaafeʻi 
ʻetau kau maʻu Lakanga Taulaʻeiki Faka-
ʻĒloné ke nau ngāue mo ʻenau tamaí 
mo e kau tangata kehe ʻo e Lakanga 
Taulaʻeiki Faka-Melekisētekí, ʻe lava 
foki ke uiuiʻi ʻetau kau finemuí ke nau 
tokoni mo ngāue fakaetauhi ke feau e 
ngaahi fie maʻu e kāingalotu ʻo e uōtí, 

fakataha mo ʻenau faʻeé pe kau fefine 
faʻifaʻitakiʻanga lelei kehé. ʻOku nau 
malava, loto vēkeveke mo loto-fiemālie 
ke fai ha meʻa lahi, ʻo mahulu ange ʻi he 
maʻulotu pē he Sāpaté!

ʻI heʻetau fakakaukauʻi e ngaahi fato-
ngia ʻe lava ke fai ʻe he kau finemuí he 
kahaʻu vave maí, mahalo te tau lava ʻo 
fehuʻi loto pē kiate kitautolu pe ko e hā 
ha faʻahinga taukei te tau lava ʻo foaki 
ange he taimí ni ʻe tokoni ki heʻenau 
teuteu ke hoko ko ha kau faifekaú, kau 
mataotao ʻi he ongoongoleleí, kau taki 
ʻi he ngaahi houalotu ʻo e Siasí, kau 
ngāue fakatemipale, ngaahi uaifi, faʻē, 
fai fakahinohino, faʻifaʻitakiʻanga mo e 
kaungāmeʻa. ʻE lava ke nau kamata leva 
he taimí ni ke fakakakato ha konga lahi 
ʻo e ngaahi fatongia ko iá. ʻOku faʻa 
kole foki ki he toʻu tupú ke nau tokoni 
ʻi hono akoʻi ʻenau lēsoni fakakalasí he 
Sāpaté. ʻOku ʻi ai ha ngaahi faingamālie 
he taimí ni ke fakahoko ai ʻe heʻetau 
kau finemuí ha ngaahi ngāue tokoni 
ʻi he temipalé ne fakahoko kimuʻa ʻe 
he kau fai ouaú pe kau ngāue tokoní 
ʻi heʻenau ō mo ʻenau kulupu toʻu 
tupú ke fakahoko e papitaiso maʻá e 
pekiá. ʻOku fakaafeʻi he taimí ni ʻetau 
fānau toʻu ʻo e Palaimelí ke nau ō ki he 
ngaahi fakataha Teuteu ki he Temipalé 
mo e Lakanga Fakataulaʻeikí, ʻe tokoni 
ai ke mahino kiate kinautolu ʻoku nau 
mahuʻinga foki ke kau atu ki he ngāue 
ko ʻeni ʻoku tataki ʻe he lakanga faka-
taulaʻeikí. ʻOku nau ʻilo ai ʻoku maʻu 
ʻe he kakai tangata, kakai fefine, toʻu 
tupu mo e fānau kotoa pē ʻa e ngaahi 
tāpuaki ʻo e lakanga fakataulaʻeikí pea 
te nau lava ʻo ngāue mālohi ke ʻunuakiʻi 
ki muʻa e ngāue ko ʻeni ʻo e ʻEikí.

Kau pīsope, ʻoku mau ʻiloʻi ʻoku faʻa 
mafatukituki homou ngaahi fatongiá, 
kae hangē ko e hoko hono tokangaʻi e 
ngaahi kōlomu ʻo e Lakanga Taulaʻeiki 
Faka-Ēloné ko e taha e ngaahi meʻa ke 
mou fakamuʻomuʻá, ʻoku fakamatalaʻi 
ʻi he Tohi Tuʻutuʻuni Fika 2 ʻoku “hoko 
ʻa e pīsopé mo hono ongo tokoní ko e 
kau taki ʻo e lakanga fakataulaʻeikí ki 
he houalotu ʻa e Kau Finemuí. Te nau 
tokangaʻi mo fakamālohia fakafoʻitui-
tui ʻa e kau finemuí, ngāue vāofi mo e 
mātuʻá pea mo e kau taki ʻo e Kau 
Finemuí ʻi he ngāué ni.” ʻOku pehē 

foki ai, “ʻe kau maʻu pē ʻa e pīsopé mo 
hono ongo tokoní ʻi he ngaahi faka-
taha, ngāue tokoni, pea mo e ngaahi 
ʻekitivitī ʻa e Kau Finemuí.” 4 ʻOku mau 
fakamālō koeʻuhí ko ha kau pīsope 
ʻoku tuku hanau taimi ke nau ʻaʻahi ai 
ki he ngaahi kalasi ʻa e Kau Finemuí 
mo ʻoatu ha ngaahi faingamālie ki he 
kau finemuí ke ʻoua te nau mamata 
ʻataʻatā pē he ngāué. Fakamālō atu ʻi 
hoʻomou fakapapauʻi ʻoku fakamahu-
ʻingaʻi hoʻomou kau finemuí ʻi hono 
fakakau kinautolu ke feau e ngaahi fie 
maʻu ʻa e uōtí! ʻOku hanga ʻe he ngaahi 
faingamālie ko ʻeni ke ngāue ʻi ha 
ngaahi founga mahuʻingamālié, ʻo faitā-
puekina kinautolu ʻo mahulu hake ʻi he 
ngaahi ʻekitivitī ko ia ʻoku fakafiefiaʻi 
pē ai kinautolú.

Ko kimoutolu, kau finemui ʻo e 
Siasí, ʻe lava ke femoʻuekina mo mohu 
faingataʻa homou ngaahi taʻu ʻi he toʻu 
tupú. Kuo mau fakatokangaʻi ʻoku 
fefaʻuhi ha konga lahi ʻo kimoutolu 
mo e palopalema ʻo e fakamahuʻingaʻi 
kitá, loto tailiilí, loto mafasiá ʻo aʻu ki he 
moʻui kulukiatamakí. Mahalo naʻa ʻikai 
lava ʻe hano fakahaaʻi hoʻo fakakau-
kaú, kae ʻikai ko hono kukuta loto pē 
hoʻo ngaahi palopalemá, ʻo solova e 

meʻa ʻoku hokó, ka ʻe lava ʻe he ngāue 
tokoní ʻo fakamaʻamaʻa hoʻo ngaahi 
kavengá mo fakafaingofuaʻi ho ngaahi 
faingataʻá. Ko e taha e founga lelei taha 
ke fakatupulaki ai e ongoʻi mahuʻingaʻia 
ʻiate kitá, ko hono fakahaaʻi, ʻo fakafou 
heʻetau tokanga mo e tokoni ki he niʻihi 
kehé, ʻoku lahi e tokoni mahuʻinga ke 
tau faí.5 ʻOku ou poupouʻi kimoutolu 
kau finemui ke hiki hake homou nimá 
ʻo ngāue ke tokoni ʻi hoʻomou vakai 
ʻoku lahi e ngaahi fie maʻu ke feaú. 
ʻI hoʻo fakakakato ho ngaahi fatongia 
ʻo e fuakavá mo kau atu ki hono langa 
e puleʻanga ʻo e ʻOtuá, ʻe tafe mai ha 
ngaahi tāpuaki ki hoʻo moʻuí pea te ke 
lava ʻo ʻiloʻi ai e fiefia lahi mo tuʻuloa 
ʻo e tuʻunga fakaākongá.

ʻE kāinga, ʻoku fakaofo ʻetau kau 
finemuí. ʻOku ʻi ai honau ngaahi talēniti, 
taʻefakangatangata ʻenau loto vēkeveké, 
mo honau iví pea ʻoku nau manavaʻofa 
mo fietokoni. ʻOku nau fakaʻamu ke 
tokoni. ʻOku nau fie ʻiloʻi pe ʻoku faka-
mahuʻingaʻi mo fie maʻu kinautolu ʻi he 
ngāue ʻo e fakamoʻuí. Hangē pē ko e 
teuteu ʻa e kau talavoú ʻi he Lakanga 
Taulaʻeiki Faka-Ēloné ki ha ngāue lahi 
ange ʻi heʻenau hiki atu ki he Lakanga 
Taulaʻeiki Faka-Melekisētekí, ʻoku teuteu 
foki mo ʻetau kau finemuí ke nau kau 
atu ki he houalotu maʻongoʻonga taha 
ʻo e kakai fefiné ʻi he māmaní—ʻa ia 
ko e Fineʻofá. ʻOku teuteu fakataha e 
kau finemui fakaʻofoʻofa, mālohi mo 
faivelenga ko ʻení mo e kau talavoú, ke 
hoko ko ha ngaahi uaifi mo e husepā-
niti, faʻē mo e tamai ke ʻohake ha ngaahi 
fāmili ʻoku taau mo e puleʻanga faka-
silesitiale ʻo e ʻOtuá.

ʻOku ou fakamoʻoni ko e ngāue ʻetau 
Tamai Hēvaní, ke fakahoko ʻa e moʻui 
taʻe-faʻa-maté mo e moʻui taʻengata ʻEne 
fānaú.6 ʻOku ʻi ai ha fatongia mahuʻinga 
ʻetau kau finemuí ke tokoni ʻi hono faka-
hoko e ngāue maʻongoʻongá ni. ʻI he 
huafa ʻo Sīsū Kalaisí, ʻēmeni. ◼

ʻOku ou loto he ʻahó ni ke nofotaha 
ʻi he ngaahi ouau fakamoʻuí, ʻa ia te nau 
ʻomi kiate kitautolu ha maama fakaofó.

Ngaahi Ouaú mo e Ngaahi Fuakavá
ʻOku tau lau ʻi he Tuʻu Maʻu ʻi he 

Tuí: “Ko e ouaú ko ha ngāue toputapu 
ia ʻoku fakahoko ʻe ha maʻumafai ʻo e 
lakanga fakataulaʻeikí. ʻOku ui ʻa e 
ngaahi ouau ko ʻeni [ʻoku fie maʻu ki 
hotau hakeakiʻí], ko e ngaahi ouau 
fakamoʻuí. ʻOku kau ai ʻa e papitaisó, 
hilifakinima ʻo fakamaʻu ko e mēmipa 
ʻo e Siasí, fakanofo ki he Lakanga 
Taulaʻeiki Faka-Melekisētekí (ki he 
houʻeiki tangatá), ʻenitaumeni ʻi he 
temipalé, pea mo e [sila] ʻo e malí.” 2

Naʻe akoʻi ʻe ʻEletā Tēvita A. Petinā, 
“[Ko] e ngaahi ouau fakamoʻui mo 
hakeakiʻi ʻoku fakahoko ʻi he Siasi ʻo e 
ʻEikí ne fakafoki maí, . . . kuo faka-
mafaiʻi ia ke tafe mai ai e ngaahi tāpu-
aki mo e mālohi ʻo e langí ki heʻetau 
moʻui fakafoʻituituí.” 3

Hangē ko e ongo tafaʻaki ʻo ha koi-
ní, ʻoku ō fakataha e ngaahi ouau faka-
moʻuí mo e ngaahi fuakava mo e ʻOtuá. 
Naʻe talaʻofa mai ʻe he ʻOtuá ha ngaahi 
tāpuaki kapau te tau tauhi faivelenga 
ʻa e ngaahi fuakava ko iá.

Naʻe pehē ʻe he palōfita ko ʻAmulekí, 
“Ko e . . . taimi [ʻeni] . . . ke teuteu ai 
ke feʻiloaki mo e ʻOtuá” (ʻAlamā 34:32). 
‘Oku tau teuteu fefē? ʻAki ʻetau maʻu ʻi he 
moʻui taau ʻa e ngaahi ouaú. Hangē ko e 
lea ʻa Palesiteni Lāsolo M. Nalesoní, kuo 
pau foki ke tau, “nofo maʻu ʻi he hala  
ʻo e fuakavá.” Naʻe hoko atu ʻa Palesiteni  

talaʻofa maí pea mo e lakanga faka-
taulaʻeikí, pea ʻi he 1842, ne fakahoko ai 
ʻe he Palōfita ko Siosefa Sāmitá ʻa e ʻeni-
taumení ki ha kakai tangata mo fafine 
ʻe niʻihi. Ko e taha ʻo kinautolú ko Mesi 
Filitingi Tomisoni. Naʻe talaange ʻe he 
Palōfitá ki ai, “ʻE ʻomi koe ʻe he [ʻenitau-
meni ko ʻení] ki tuʻa mei he fakapoʻulí 
ki ha maama fakaofo.” 1

Fai ʻe ʻEletā Taniela B. Wakolo
ʻO e Kau Fitungofulú

Kāinga, ʻoku ou kaungā fiefia mo 
kimoutolu ʻi he ongoongoleleí, pe 
ko e tokāteline ʻo Kalaisí.

Naʻe ʻeke ʻe ha kaungāmeʻa kia ʻEletā 
Niila L. ʻEnitasoni ʻi heʻene kei ʻi he 
Kau Fitungofulú, pe ʻokú te ongoʻi fēfē 
ʻi haʻate lea ʻi muʻa ʻi ha kakai ʻe toko 
21,000 ʻi he Senitā Konifelenisí. Ne tali 
ange ʻe ʻEletā ʻEnitasoni, “ʻOku ʻikai 
ko e toko 21,000 ʻoku nau ʻai ke ke 
manavasiʻí; ka ko e Kau Taki ʻe toko 15 
ʻoku nau meʻa ʻi mui ʻiate koé.” Naʻá ku 
kata he taimi ko iá, ka ʻoku ou ongoʻi ia 
he taimí ni. ʻOku ou ʻofa mo poupouʻi 
ʻa e kau tangatá ni ʻe toko 15 ko e kau 
palōfita, kau tangata kikite, mo e kau 
tangata maʻu fakahā.

Ne fakahā ʻe he ʻEikí kia ʻĒpalahame 
ʻe tāpuekina ʻa e ngaahi fāmili kotoa pē 
ʻo e māmaní, “aki ʻa e ngaahi tāpuaki 
ʻo e Ongoongoleleí . . . ʻio, ʻo e moʻui 
taʻengatá” tuʻunga ʻi hono hakó pea 
mo e lakanga fakataulaʻeikí (ʻĒpalahame 
2:11; vakai foki, veesi 2–10).

Naʻe fakafoki mai ki māmani e ngaahi 
tāpuaki ko ʻeni ʻo e ongoongoleleí ne 

ʻE ʻOmi ʻe he Ngaahi 
Ouau Fakamoʻuí ha 
Maama Fakaofo
ʻE hanga ʻe he kau atu ʻi he ngaahi ouaú mo hono fakaʻapaʻapaʻi e ngaahi 
fuakava fekauʻaki mo iá, ʻo ʻomi kiate koe ha maama fakaofo mo e maluʻi 
ʻi he māmani ko ʻeni ʻoku fakaʻau ke fakapo̒uli angé.

Nalesoni, “ʻE hanga ʻe hoʻo tukupā ke 
muimui ki he Fakamoʻuí, ʻaki hono faka-
hoko ha ngaahi fuakava mo Ia pea tauhi 
e ngaahi fuakava ko iá, ʻo fakaava e 
matapā ki he tāpuaki fakalaumālie mo e 
faingamālie kotoa pē ʻe lava ke maʻu ʻe 
he kakai tangata, fefine mo e fānau he 
feituʻu kotoa pē.” 4

ʻOku maʻu ʻe Sione mo Poni Niumení,  
e ngaahi tāpuaki fakalaumālie naʻe 
talaʻofa ʻe Palesiteni Nalesoní, ʻo tatau 
mo hamou tokolahi. ʻI ha Sāpate ʻe 
taha, hili ʻene ʻalu ki he lotú mo ʻena 
kiʻi fānau kei iiki ʻe toko tolú, naʻe tala-
ange ʻe Poni kia Sione, ʻa ia naʻe teʻeki 
ai kau ki he Siasí, “He ʻikai ke u lava ʻo 
fai tokotaha pē ʻeni. ʻOku fie maʻu ke 
ke fili pe te ke haʻu ki hoku siasí mo 
kimautolu pe te ke fili ha siasi ʻe lava 
ke tau ō fakataha ki ai, ka ʻoku fie maʻu 
ke ʻiloʻi ʻe he fānaú ʻoku ʻofa foki mo 
ʻenau tamaí ʻi he ʻOtuá.” ʻI he Sāpate 
hono hokó mo e Sāpate kotoa pē; naʻe 
ʻikai ngata pē ʻi he ʻalu ʻa Sione ki he 
lotú; ka naʻá ne tokoni foki, ʻo tā e pianó 
maʻá e ngaahi uooti, mo ha ngaahi kolo 
lahi, pea mo e Palaimelí ʻi ha ngaahi taʻu 
lahi. Ne u maʻu e faingamālie ke feʻiloaki 
mo Sione ʻi ʻEpeleli 2015, pea naʻá ma 
talanoa ʻi he fakataha ko iá, e founga 
lelei taha ke ne fakahaaʻi ai ʻene ʻofa 
kia Poní ko hano ʻave ia ki he temipalé, 
ka he ʻikai hoko ia kae ʻoua kuó ne 
papitaiso.

Hili e maʻulotu ʻa Sione he Siasi ʻo 
Sīsū Kalaisi ʻo e Kau Māʻoniʻoni ʻi he 
Ngaahi ʻAho Kimui Ní ʻi ha taʻu ʻe 39, 
naʻá ne toki papitaiso ʻi he 2015. Hili ha 
taʻu ʻe taha mei ai, ne sila ʻa Sione mo 
Poni ʻi he Temipale Memphis Tennessee, 
ko e taʻu ia ʻe 20 hili e maʻu e ʻenitau-
meni ʻo Poní. Naʻe lea ʻena tamasiʻi taʻu 
47 ko Lōpetí, fekauʻaki mo ʻene tamaí, 
“Kuo fakalakalaka moʻoni ʻa e Tangata-
ʻeikí talu mei heʻene maʻu e lakanga 
fakataulaʻeikí.” Ne toe pehē ʻe Poni, “Ne 
hoko maʻu pē ʻa Sione ko ha taha fiefia 
mo nēkeneka, ka kuo fakalahi ʻene 
angaʻofá ʻi heʻene maʻu e ngaahi ouaú 
mo tauhi ʻene ngaahi fuakavá.”

Ko e Fakalelei ʻa Kalaisí mo ʻEne 
Faʻifaʻitakiʻangá

Naʻe fakatokanga ʻa Palesiteni Poiti K.  
Peeka ʻi he ngaahi taʻu lahi kuohilí ʻo 

pehē, [“He ʻikai huhuʻi pe hakeakiʻi ʻa e 
faʻahinga ʻo e tangatá ʻe he ʻulungaanga 
leleí taʻe-kau ai e ngaahi ouau ʻo e 
ongoongoleleí.”] 5 Ko hono moʻoní, 
ʻoku ʻikai ngata pē ʻetau fie maʻu e 
ngaahi ouaú mo e ngaahi fuakavá ke 
tau foki ki heʻetau Tamaí, ka ʻoku tau 
toe fie maʻu foki Hono ʻAlo ko Sīsū 
Kalaisí, mo ʻEne Fakaleleí.

Naʻe akoʻi ʻe he Tuʻi ko Penisimaní 
ko e huafa pē ʻo Kalaisí ʻe toki lava ai 
ʻo fakamoʻui e fānau ʻa e tangatá (vakai, 
Mōsaia 3:17; vakai foki, Ngaahi Tefito 
ʻo e Tuí 1:3). 

Kuo huhuʻi kitautolu ʻe Sīsū Kalaisi  
ʻo fakafou ʻi Heʻene Fakaleleí, mei he 
nunuʻa ʻo e Hinga ʻa ʻĀtamá pea ʻai ke 
tau lava ʻo fakatomala pea iku maʻu e 
hakeakiʻí. Kuó Ne tā e sīpinga ʻi Heʻene 
moʻuí ke tau maʻu ai e ngaahi ouau faka-
moʻuí, ʻa ē “ʻoku fakahā [ai] ʻa e mālohi 
ʻo e anga faka-Otuá” (T&F 84:20).

Hili hono maʻu ʻe he Fakamoʻuí 
ʻa e ouau ʻo e papitaisó ke “fakahoko 
. . . ʻa e māʻoniʻoni kotoa peé” (vakai, 
2 Nīfai 31:5–6), naʻe fakataueleʻi ia ʻe 
Sētane. Ko e meʻa tatau pē, ʻoku ʻikai 
ngata hotau ngaahi ʻahiʻahí ʻi he hili 
ʻo e papitaisó pe silá, ka ʻi hono maʻu 
e ngaahi ouau toputapú mo tauhi e 
ngaahi fuakava fekauʻaki mo iá, ʻoku 
fakafonu kitautolu ʻaki ha maama faka-
ofo pea foaki mai mo ha ivi ke tekeʻi 
mo ikunaʻi e ngaahi fakatauelé.

Fakatokanga
Naʻe kikiteʻi ʻe ʻĪsaia, “kuo ʻuliʻi foki 

ʻa e [māmaní ʻi he ngaahi ʻaho kimui  
ní] . . . koeʻuhí kuo nau . . . liliu ʻa e 

[ouaú]” (ʻĪsaia 24:5; vakai foki, T&F 1:15).
ʻOku ʻi ai ha fakatokanga tatau ia, naʻe 

fakahā ki he Palōfita ko Siosefa Sāmitá, ʻe 
ʻi ai ha niʻihi “ʻoku nau ʻunuʻunu mai [ki 
he ʻEikí] ʻaki honau loungutú, . . . [pea] 
ʻoku nau akoʻi ko e ngaahi tokāteline ʻa e 
ngaahi fekau ʻa e tangatá, ʻoku nau maʻu 
hono ngeʻesi ʻo e lotú, ka ʻoku nau faka-
ʻikaiʻi hono mālohí” (Siosefa Sāmita—
Hisitōliá 1:19).

Naʻe toe fakatokanga foki mo Paula 
ʻe maʻu ʻe he tokolahi “hono ngeʻesi ʻo e 
lotú, [kae fakaʻikaiʻi] ʻa hono mālohí: ke 
ke afe mei he kakai peheé” (2 Tīmote 
3:5). Te u toe fakaongo atu, afe mei he 
kakai peheé.

ʻOku hangē ngaahi takihala mo e 
ngaahi fakatauele lahi ʻo e moʻuí, ko ha 
fanga “ulofi fekai” (Mātiu 7:15). Ko e 
tauhi sipi moʻoní te ne teuteuʻi, maluʻi, 
mo fakatokanga ki he fanga sipí mo e 
tākangá ʻi he taimi ʻoku fākaofi mai ai 
ʻa e fanga ulofi ko ʻení (vakai, Sione 
10:12). ʻI heʻetau hoko ko e kau tokoni 
tauhi sipi ʻoku faifeinga ke faʻifaʻitaki 
e moʻui haohaoa ʻa e Tauhi Sipi Leleí, 
ʻoku ʻikai ʻapē ko e kau tauhi sipi 
kitautolu ʻo hotau laumālié pea pehē 
ki he niʻihi kehé? Te tau lava ʻo ʻiloʻi e 
haʻu ʻa e fanga ulofí, kapau ʻoku tau 
tokanga mo mateuteu, ʻaki e faleʻi ʻa e 
kau palōfita, kau tangata kikite, mo e 
kau tangata maʻu fakahā ne tau toki 
hikinimaʻí, pea mo e mālohi mo e 
meʻafoaki ʻo e Laumālie Māʻoniʻoní. ʻI he 
tafaʻaki ʻe tahá, ʻi he taimi ʻoku tau hoko 
ai ko e kau tauhisipi ʻaiʻainoaʻia ki hotau 
laumālié mo e laumālie ʻo e niʻihi kehé, 
ʻoku ngalingali ʻe lahi e kau kafó. ʻOku 

fakaiku ʻaiʻainoaʻiá ki he kafo. ʻOku ou 
fakaafeʻi kitautolu takitaha ke tau hoko 
ko ha tauhisipi faivelenga.

A̒usiá mo e Fakamoʻoní
Ko e sākalamēnití ko ha ouau ia ʻoku 

tokoni ke tau nofo maʻu ʻi he halá, pea 
ko hono maʻu ʻi he moʻui tāú, ko ha 
fakamoʻoni ia ʻoku tau tauhi e ngaahi 
fuakava ʻoku fekauʻaki mo e ngaahi 
ouau kehe kotoa pē. ʻI he ngaahi taʻu siʻi 
kuohilí, lolotonga ʻeku ngāue mo hoku 
uaifi ko ʻĀnitá ʻi he Misiona Arkansas 
Little Rock, naʻá ku ʻalu mo ha ongo 
faifekau ke fai ha akoʻi. Naʻe pehē ʻe he 
tangata lelei naʻa mau akoʻí he lolotonga 
ʻo e lēsoní, “Kuó u ʻosi ʻalu ki homou 
lotú; ko e hā kuo pau ai ke mou kai mā 
mo inu vai he Sāpate kotoá? ʻOku mau 
fakahoko tuʻo ua ia he taʻu ʻi homau 
siasí, ʻi he Toetuʻú mo e Kilisimasí, pea 
ʻoku mahuʻinga mālie ʻaupito ia.”

Naʻa mau vahevahe mo ia kuo 
fekauʻi ke tau “faʻa fakataha ke maʻu ʻa e 
maá mo e uainé” (Molonai 6:6; vakai 
foki, T&F 20:75). Naʻa mau lau leʻolahi 
ʻa e Mātiu 26 mo e 3 Nīfai 18. Naʻá ne 
pehē naʻe teʻeki ai pē ke mahino ki ai 
hono fie maʻu ke fakahokó.

Ne mau vahevahe leva ʻa e fakafe-
hoanaki ko ʻení: “Tau pehē ʻokú ke kau 
ʻi ha fakatuʻutāmaki lahi ʻi ha meʻalele. 
Kuó ke lavea pea ʻoku ʻikai ke ke toe 
ʻilo ha meʻa. ʻOku lele mai ha taha, pea 
ʻi heʻene vakai mai ʻoku ʻikai ke ke toe 
ʻilo ha meʻá, naʻá ne tā leva ki he fika 
fakatuʻutāmakí, ko e 911. ʻOku tokoniʻi 
koe peá ke toe ake mai.”

Ne mau ʻeke ange ki he tangatá  
ni, “ʻI he taimi ʻokú ke lava ai ʻo ʻilo ho 
ʻātakaí, ko e hā ha ngaahi fehuʻi te ke fai?”

Naʻá ne pehē, “Te u fie ʻilo pe naʻe 
anga fēfē ʻeku aʻu ki aí pea mo e taha 
naʻá ne ʻilo aú. Te u fie fakamālō ki ai 

he ʻaho kotoa koeʻuhí naʻá ne fakahaofi 
ʻeku moʻuí.”

Ne mau vahevahe mo e tangata leleí 
ni hono fakahaofi ʻe he Fakamoʻuí ʻetau 
moʻuí pea mo e fie maʻu ke tau faka-
fetaʻi kiate Ia ʻi he ʻaho kotoa pē, ʻaho 
kotoa pē, ʻaho kotoa pē!

Pea mau fehuʻi ange leva, “ʻI hoʻo 
ʻiloʻi naʻá Ne foaki ʻEne moʻuí maʻatau-
tolú, ko e hā hano tuʻo lahi haʻo fie kai 
ʻa e maá mo inu ʻa e vaí, ko e fakaʻilo-
nga ʻo Hono sinó mo e taʻataʻá?”

Naʻá ne pehē, “ʻOku mahino kiate 
au, mahino kiate au!” Ka ko e meʻa eni 
ʻe taha. ʻOku ʻikai longomoʻui homou 
siasí ʻo hangē ko homau siasí.” 

Ne mau tali atu leva, “Ko e hā te ke 
fai kapau ʻe hū mai ʻa e Fakamoʻui ko 
Sīsū Kalaisí ʻi ho matapaá?”

Naʻá ne pehē mai, “Te u tūʻulutui he 
taimi pē ko iá.”

Ne mau fehuʻi ange, “ʻIkai ʻapē ko e 
meʻa ia ʻokú ke ongoʻi ʻi hoʻo hū ki he 
ngaahi falelotu ʻo e Kau Māʻoniʻoni ʻi he 
Ngaahi ʻAho Kimui Ní—ko e ongoʻi 
ʻaʻapa ki he Fakamoʻuí?”

Naʻá ne pehē, “ʻOku mahino kiate 
au, mahino kiate au!”

Naʻe ʻalu ange ki he lotú ʻi he Sāpate 
Toetuʻú mo toutou foki ange.

ʻOku ou fakaafeʻi kitautolu taki-
taha ke tau fehuʻi loto pē, “Ko e hā e 
ngaahi ouau, kau ai ʻa e sākalamēnití, 
ʻoku fie maʻu ke u maʻú, mo e ngaahi 
fuakava ʻoku fie maʻu ke u fakahoko, 
tauhi, mo fakaʻapaʻapaʻí?” ʻOku ou 
palōmesi ʻe hanga ʻe he kau atu ki he 
ngaahi ouaú mo hono fakaʻapaʻapaʻi 
e ngaahi fuakava fekauʻaki mo iá, ʻo 
ʻomi kiate koe ha maama fakaofo mo e 
maluʻi ʻi he māmani ko ʻeni ʻoku fakaʻau 
ke fakapoʻuli angé. ʻI he huafa ʻo Sīsū 
Kalaisí, ʻēmeni. ◼

ke muimui ki he kau palōfita moʻuí. 
ʻOku tau lotua ke nau lavameʻa pea 
tau mamahi fakataha mo kinautolu 
ʻi honau faingataʻaʻiá. ʻOku tau faka-
moʻoni ki heʻetau fānaú ʻo fekauʻaki 
mo e ngaahi tāpuaki ʻo e temipalé, pea 
tau feinga ke teuteuʻi lelei kinautolu 
ke ngāue fakafaifekau taimi kakato. 
ʻOku tau fai ha faleʻi ʻofa ʻi he hoko 
ʻetau fānaú ko ha mātuʻá. Kae naʻa mo 
ia—ʻoku ʻikai pē taʻofi ai ʻetau hoko ko 
ʻenau mātuʻá. ʻOku ʻikai ʻaupito taʻofi 
ʻetau hoko ko ʻenau faiakó. ʻOku ʻikai 
ʻaupito teitei tukuange kitautolu mei he 
ngaahi uiuiʻi taʻengatá ni.

Tau fakakaukauloto muʻa he ʻahó ni 
ki ha ngaahi faingamālie fakaʻofoʻofa 
ʻoku tau maʻu ke akoʻi ai ʻetau fānaú 
ʻi ʻapi.

Faiako ʻi he Efiafi Fakafāmili ʻi A̒pí
Tau kamata ʻi he efiafi fakafāmili 

ʻi ʻapí, he naʻe kau ia he meʻa ne faka-
muʻomuʻa ʻi he ʻapi tui lahi ne u tupu 
hake aí. ʻOku ʻikai ke u manatuʻi ʻe au  
e ngaahi lēsoni tukupau ne akoʻi he 
efiafi fakafāmili ʻi ʻapí, ka ʻoku ou 
manatuʻi naʻe ʻikai pē ke taʻe fai ia ha 
uike.3 Naʻá ku ʻiloʻi naʻe mahuʻinga ia 
ki heʻeku mātuʻá.4

ʻOku ou manatuʻi e ngaahi ʻekitivitī 
ne u manako taha ai he efiafi faka-
fāmilí. ʻE fakaafeʻi ʻe he Tangataʻeikí 
ha taha ʻi he fānaú ke fai e “Kiʻi Sivi.” 
Te ne ʻoange ki he tamasiʻí ha ngaahi 

ki he ngaahi fekau ʻa e ʻOtuá. ʻOku tau 
akoʻi kinautolu ʻo kau ki Heʻene palaní 
mo ʻEne fānaú, pea tau tokoni ke nau 
ʻiloʻi e ngaahi fanafana ʻa e Laumālie 
Māʻoniʻoní. ʻOku tau fai ange ha ngaahi 
talanoa kau ki he kau palōfita ʻo e 
kuonga muʻá mo poupouʻi kinautolu 

Fai ʻe Devin G. Durrant
Tokoni ʻUluaki ʻi he Kau Palesitenisī Lahi o̒ e Lautohi Fakasāpaté

ʻOku ʻi ai haʻama fānau ʻe toko 
ono mo hoku uaifi ʻofeina 
ko Sulí, pea ne nau toki 

mavahe kotoa atu kimuí ni mai. ʻOku 
ou ongoʻi moʻoni e ʻikai ke ʻi ʻapi taimi 
kakato ʻema fānaú. ʻOku ou manatu ki 
heʻeku ako meiate kinautolú mo akoʻi 
kinautolú.

ʻOku fakataumuʻa ʻeku lea he ʻaho 
ní ki he ngaahi mātuʻá mo kinautolu 
kotoa pē ʻoku fie hoko ko ha mātuʻá. 
Ko e tokolahi ʻo kimoutolu ʻoku tauhi 
ha fānau he taimí ni. ʻE vavé ni pē hano 
fai ia ʻe ha niʻihi kehe. Pea ki he toengá, 
mahalo te nau toki hoko ko ha mātuʻa 
he kahaʻú. ʻOku ou lotua ke tau ʻiloʻi 
kotoa e fatongia fakafiefia mo toputapu 
ko ia ke akoʻi ha fānaú.1

ʻI heʻetau hoko ko e ngaahi mātuʻá, 
ʻoku tau fakaʻilo ai ki heʻetau fānaú 
ʻa e Tamai Hēvaní mo Hono ʻAlo ko 
Sīsū Kalaisí. ʻOku tau tokoni ke fai ʻe 
heʻetau fānaú ʻenau ʻuluaki lotú. ʻOku 
tau loto ke fakahinohinoʻi mo poupouʻi 
kinautolu ʻi heʻenau hū atu he hala 
ʻo e fuakavá,2 ʻo fakafou he papitaisó. 
ʻOku tau akoʻi kinautolu ke talangofua 

Ko e Faiako ʻi A̒pí—ko  
ha Fatongia Fakafiefia 
mo Toputapu
ʻOku ou kolea e tokoni ʻa e langí ʻi he̒etau faifeinga ke hoko ko ha kau 
faiako faka-Kalaisi ʻi hotau ʻapí.

fakahinohino hangē ko e “ʻUluakí, ʻalu 
ki peito ʻo fakaava mo tāpuniʻi e ʻaisí. 
Peá ke lele ki hoku lokimohé ʻo toʻo 
mai ha sitōkeni mei he toloá. Peá ke 
foki mai ʻo punopuna tuʻo tolu mo 
pehē, “ʻE Teti, kuo lava ia!’”

Ne u fiefia maʻu pē ʻi he hokosia 
hoku taimí. Ne u fakaʻamu ke tonu 
e meʻa kotoa pē ne u faí, pea ne u 
fakamahuʻingaʻi e momeniti kotoa pē 
te u lava ʻo pehē ange ai, “ʻE Teti, kuo 
lava ia!” Naʻe tokoni e ʻekitivitī ko ʻení 
ke langaki ʻeku lototoʻá mo fakafai-
ngofua ai ki ha tamasiʻi longomoʻui ke 
u tokanga ki he taimi ʻoku akoʻi ai ʻe he 
Fineʻeikí mo e Tangataʻeikí ha tefitoʻi 
moʻoni ʻo e ongoongoleleí.

Naʻe naʻinaʻi mai ʻa Palesiteni 
Kōtoni B. Hingikelī, “Kapau ʻoku ʻi ai 
haʻo faʻahinga veiveiua ki he lelei ʻo e 
efiafi fakafāmili ʻi ʻapí, kiʻi ʻahiʻahiʻi ia. 
Fakatahatahaʻi atu hoʻo fānaú, akoʻi 
kinautolu, fakamoʻoni ange kiate kinau-
tolu, mou lau fakataha ʻa e folofolá pea 
mou maʻu ha taimi fiefia fakataha.” 5

ʻE ʻi ai maʻu pē ha fakafepaki ki 
hono fai ʻo e efiafi fakafāmili ʻi ʻapí.6 Ka 
neongo ia, ʻoku ou fakaafeʻi kimoutolu 
ke ʻoua ʻe tuku ke hanga ʻe he ngaahi 
fakatūkiá ʻo taʻofi kimoutolu, kae faka-
muʻomuʻa e efiafi fakafāmili ʻi ʻapí—pea 
ʻai ke hoko e fiefiá ko e meʻa mahu-
ʻinga tahá.

Ko e Faiako ʻi he Lotu Fakafāmilí
Ko e lotu fakafāmilí ko e taha ia ʻo e 

faingamālie fungani ke faiako aí.
ʻOku ou saiʻia he founga naʻe akoʻi 

ai ʻa Palesiteni N. ʻElitoni Tena ʻe heʻene 
tamaí lolotonga e lotu fakafāmilí. Naʻe 
pehē ʻe Palesiteni Tena:

“ʻOku ou manatuʻi he efiafi ʻe taha 
ne mau tūʻulutui ai ke fai ʻemau lotu 
fakafāmilí, pea naʻe pehē ʻe heʻeku 
tamaí ki he ‘Eikí, ʻNaʻe fai ʻe ʻElitoni ha 
meʻa he ʻahó ni naʻe ʻikai totonu ke ne 
fai; ʻokú ne kole fakamolemole ai, pea 
kapau te ke fakamolemoleʻi ia he ʻikai 
ke toe fai pehē.’

“Ne u fakapapauʻi he meʻá ni he ʻikai 
ke u toe fai ia—ʻo mahulu hake ia kapau 
naʻe valokiʻi pe tauteaʻi fefeka au.” 7

ʻI heʻeku kei tamasiʻí, naʻe faʻa faka-
tupu ʻita maʻu pē kiate au e fuʻu lahi 
ʻemau lotu fakafāmilí, peá u fakakaukau 

loto, “ʻIkai ne toki ʻosí ni pē ʻetau lotu?” 
ʻI he taimí ni, ʻi heʻeku hoko ko ha 
mātuʻá, ʻoku ou ʻiloʻi he ʻikai pē ha taimi 
ia ʻe feʻunga ai e lotu fakafāmilí.8

Kuó u mālieʻia maʻu pē ʻi he founga 
ne fakafeʻiloaki mai ai ʻe he Tamai 
Hēvaní ʻa Hono ʻAlo ʻOfaʻangá.9 ʻOku 
ou saiʻia ke lotua e hingoa ʻeku fānaú, 
ʻi heʻenau fakafanongo ki heʻeku faka-
haaʻi ki he Tamai Hēvaní ʻeku ʻofeina 
kinautolú. Hangē ʻoku ʻikai ha taimi 
ia ʻe toe lelei ange ai ke fakahoko atu 
ʻetau ʻofá ki heʻetau fānaú, ʻo laka ange 
ia he lotu fakataha mo hono tāpuakiʻi 
kinautolú. ʻI he fakataha mai e ngaahi 
fāmilí ʻi he lotu ʻoku fai he loto faka-
tōkilaló, ʻoku akoʻi ai ha ngaahi lēsoni 
mālohi mo tuʻuloa.

Faiako ha Faʻahinga Taimi pē
Ko e faiako he tuʻunga fakaemātuʻá, 

ʻoku tatau ia mo ha toketā ʻoku ʻatā ke 
tokoni ha faʻahinga taimi pē. ʻOku fie 
maʻu ke tau mateuteu maʻu pē ke akoʻi 
ʻetau fānaú he ʻoku ʻikai ʻaupito ke tau 
teitei ʻiloʻi e taimi ʻe hoko ai e faingamā-
lie ko iá.

ʻOku tau hangē ko e Fakamoʻuí,  
ʻa ia ko ʻene akonakí, “naʻe ʻikai hoko 
ia ʻi he fale lotú, ka ʻi ha ngaahi feituʻu 

angamaheni he ʻaho kotoa pē— 
lolotonga ʻene maʻu meʻatokoni mo 
ʻEne kau ākongá, ʻutu vai mei ha  
vaikeli pe fakalaka atu ha fuʻu fiki.” 10

ʻI he ngaahi taʻu lahi kuohilí, naʻe 
vahevahe mai ai ʻe heʻeku faʻeé ʻa ʻene 
ongo fepōtalanoaʻaki lelei taha mo 
hono tuongaʻane lahi ko Metí, naʻe fai 
ia lolotonga ʻene pelupelu fō, pea taha 
lolotonga ʻene fakaʻuli ʻo ʻave ia ki he 
toketā nifó. Ko e taha e ngaahi meʻa lahi 
ne u tanganeʻia ai heʻeku faʻeé, ko ʻene 
mateuteu ko ia ke akoʻi ʻene fānaú.

Naʻe ʻikai pē tūkua ʻene faiako fakae-
mātuʻá. ʻI heʻeku kei hoko ko ha pīsopé, 
naʻe talamai ʻe heʻeku faʻē taʻu 78 he taimi 
ko iá, ke kosi hoku ʻulú. Naʻá ne ʻiloʻi naʻe 
fie maʻu ke u hoko ko ha faʻifaʻitakiʻanga 
lelei, pea naʻe ʻikai momou ia ke ne faka-
hā mai. ʻOku ou ʻofa atu Faʻē!

ʻOku fakalotoa au heʻeku hoko ko 
ha tamaí ke u ako mo fakalaulauloto 
fakatāutaha ki he folofolá kae lava ke u 
fai ha tali ki heʻeku fānaú pe makapuná 
ʻo ka hoko tupukoso mai ha faingamā-
lie akoʻi.11 “ʻOku kamata ha niʻihi ʻo e 
ngaahi momeniti akoʻi lelei tahá ʻi ha 
fehuʻi pe loto hohaʻa ʻa ha mēmipa ʻo e 
[fāmilí].” 12 ʻOku tau fakafanongo nai he 
ngaahi momeniti ko iá? 13

ʻOku ou saiʻia he fakaafe ʻa e ʻApose-
tolo ko Pitá, “Mou nofo teu pē ke talia 
. . . ʻa e tangata kotoa pē [mo e fānau], ʻe 
ʻekea ʻa kimoutolu ki hono ʻuhinga ʻo e 
ʻamanaki lelei ʻoku ʻiate kimoutolú.” 14

ʻI hoku taʻu hongofulu tupú, ne u 
fiefia he taimi ne u faʻa fangatua nima 
ai mo ʻeku tamaí. Te ma tauʻaki kukuʻi 
homa nimá ki heʻene maʻu tahá, ko e 
feinga ke mamahiʻia e tokotaha ko eé. 
ʻOku ʻikai kei fakaoli ia ha taimí ni, 
ka naʻe fakaoli ia he kuohilí. ʻI haʻama 
feʻauhi ʻe taha, naʻe sio fakamamaʻu mai 
ʻeku Tamaí ki hoku matá mo ne pehē 
mai, “ʻE foha, ʻoku fefeka ho nimá. ʻOfa 
ke mālohi ai pē ho nimá ke ʻoua ʻau-
pito naʻá ke teitei ala taʻefeʻunga ki ha 
fefine.” Naʻá ne fakaafeʻi leva au ke u 
moʻui maʻa pea tokoni ki he niʻihi kehé 
ke nau fai e meʻa tatau.

Naʻe vahevahe mai ʻe ʻEletā Takilesi L. 
Kalisitā fekauʻaki mo ʻene tamaí, ʻo pehē: 
“ʻI haʻane foki mai ki ʻapi ʻi ha ʻaho ʻe 
taha mei he ngāué, naʻe pehē ange 
ʻe heʻene Tamaí, ʻNe u totongi ʻeku 
vahehongofulú he ʻahó ni. Ne u tohiʻi 
atu he foʻi sieké “mālō ʻaupito.” ʻOku ou 
fakafetaʻi ki he ʻEikí ʻi hono tāpuekina 
hotau fāmilí.’”

Naʻe fai leva ʻe ʻEletā Kalisitā ha faka-
ʻapaʻapa ki heʻene tamaí-faiakó: “Naʻá ne 
fakatou akoʻi mai e ngaahi ngāue mo e 
ngaahi tōʻonga ʻo e talangofuá.” 15

ʻOku ou tui ʻoku fakapotopoto ke 
ʻai pē mo tau fehuʻi loto, “Ko e hā te u 
akoʻí pe ko e hā ʻoku ou akoʻi ki heʻeku 
fānaú ʻi heʻeku ngaahi ngāué mo e 
tōʻonga talangofuá?”

Faiako he Ako Folofola Fakafāmilí
Ko e ako folofola fakafāmilí ko ha 

taimi lelei moʻoni ia ke akoʻi ai e tokā-
teliné ʻi he ʻapí.

Naʻe pehē ʻe Palesiteni Lāsolo M. 
Nalesoni, “ʻOku ʻikai ngata pē ʻi he 
totonu ke pīkitai e ngaahi mātuʻá ki he 
folofola ʻa e ʻEikí, ka ʻoku ʻi ai honau 
tufakanga fakalangi ke akoʻi ia ki heʻe-
nau fānaú.” 16

Ne ma feinga mo Suli ke ʻoua te ma 
feliliuaki pea ke ma mohu founga. ʻI he 
taʻu ʻe taha, ne mau fili ai ke lau fakafā-
mili e Tohi ʻa Molomoná ʻi he lea faka-
Sipeiní. Ko e ʻuhinga nai ia ne uiuiʻi ai 
ʻe he ʻEikí ʻema fānaú ke nau takitaha 

ngāue fakafaifekau taimi kakato ki ha 
misiona lea faka-Sipeiní? Es posible.

Ne ongo moʻoni kiate au hono vahe-
vahe mai ʻe Misa Polaieni K. ʻEsitoni naʻá 
ne lau mo ʻene tamaí e foʻi peesi kotoa 
pē ʻo e Tohi ʻa Molomoná lolotonga hono 
taʻu fakaʻosi he ako māʻolungá. ʻOku 
manako ʻa Misa ʻEsitoni he folofolá. ʻOku 
tohitongi ia ʻi hono ʻatamaí mo hono 
lotó. Naʻe tō ʻe heʻene tamaí e tenga ko 
iá he kei talavou ʻa Misa ʻEsitoní pea kuo 
tupulaki e tenga ko iá,17 ʻo hoko ko ha 
fuʻu ʻakau aka loloto ʻo e moʻoní. Kuo fai 
ʻe Misa ʻEsitoni e meʻa tatau pē ki heʻene 
fānau lalahi angé.18 Naʻe toki fehuʻi ange 
ʻe hono foha taʻu valú, “Tangataʻeiki, te ta 
lau fakakū e Tohi ʻa Molomoná?”

Faiako ʻi he Faʻifaʻitakiʻangá
Fakaʻosí, ko ʻetau faiako mahuʻinga 

taha ʻi hotau tuʻunga ko e mātuʻá, ʻa ʻetau 
tā sīpingá. ʻOku faleʻi mai ke tau “ʻi he 
kakai tuí ko e fakaʻilonga, ʻi he lea, mo 
e ʻulungaanga, mo e ʻofa, mo e faianga, 
mo e tui, mo e māʻoniʻoni.” 19

ʻI haʻaku ʻaʻahi kimuí ni mai, ne ma 
mamata ai mo Suli ki hono ngāueʻi e 
potufolofolá ni. Naʻe lea ha talavou he 
houalotu sākalamēnití, naʻe ʻamanaki 
ke ʻalu ʻo ngāue fakafaifekau.

Naʻá ne pehē, “Mou pehē ʻe kimou-
tolu he lotú ko ha tangata lelei ʻeku 
tamaí, ka . . .” Naʻá ne longo peá ne 
u fifili loto tailiili pe ko e hā ʻene lea 
hokó. Naʻá ne hoko atu ʻo pehē, “ko e 
tangata lelei ange ia ʻi ʻapi.”

Hili iá, ne u fakamālō ki he talavoú ni 
ʻi hono ueʻi ia ke ne fai ha fakaʻapaʻapa 
ki heʻene tamaí. Ne u toki ʻiloʻi ko ʻene 
tamaí e pīsope ʻo e uōtí. Neongo naʻe 
ngāue faivelenga ʻa e pīsopé ʻi hono 
uōtí, ka naʻe ongoʻi ʻe he fohá ia ko e 
lelei taha ʻene tamaí ʻoku fai ia ʻi ʻapi.20

Kuo naʻinaʻi mai ʻa ʻEletā D. Toti 
Kulisitofasoni ʻo pehē: “ʻOku lahi e 
ngaahi founga ke tau akoʻi ai . . . e toʻu 
tangata kei tupu haké, pea ʻoku totonu 
ke tukutaha ʻetau fakakaukau mo e 
feinga lelei tahá ki hono fai iá. Kae meʻa-
tēpuú, kuo pau ke hokohoko atu ʻetau 

fakalotolahi mo tokoniʻi e ngaahi mātuʻá 
ke nau hoko ko ha kau faiako lelei ange 
mo pau . . . ʻi he faʻifaʻitakiʻanga.” 21

Ko e founga ia ʻoku faiako ai ʻa e 
Fakamoʻuí.22

ʻI haʻamau mālōlō ʻeveʻeva he taʻu 
kuo ʻosí mo ʻema fānau iiki taha ʻe toko 
uá, naʻe fokotuʻu mai ʻe Suli ke mau ō 
ʻo papitaiso fakafofonga ʻi he Temipale 
St. George pea mo e Temipale San 
Diego. Ne u lāunga loto pē ʻo pehē,  
“ʻOku tau ō pē ki he temipalé ʻi ʻapi,  
ko ʻetau omí ʻo mālōlō. Fēfē ke tau fai 
ha meʻa ʻoku feʻunga mo e mālōloó?” 
Hili e papitaisó, naʻe fie faitā ʻa Suli ʻi 
tuʻa he temipalé. Ne u toe hanu loto 
pē. Mou meaʻi pē meʻa ne hokó: ne 
mau faitā.

Ne fakaʻamu ʻa Suli ke manatu ʻema 
fānaú ki he founga ne mau tokoni ai 
ki heʻemau ngaahi kuí, pea pehē pē 
mo au. Naʻe ʻikai fie maʻu ha lēsoni ia 
ʻi hono mahuʻinga ʻo e temipalé. Ne 
mau moʻuiʻaki pē ia—mālō mo ha faʻē 
ʻoku ʻofa he temipalé peá ne fakaʻamu 
ke ʻinasi ʻene fānaú he ʻofa ko iá.

ʻI he fetauhiʻaki e ngaahi mātuʻá mo 
tā ha ngaahi sīpinga māʻoniʻoní, ʻoku 
faʻa tāpuekina taʻengata ai e fānaú.

Fakaʻosí
Ko kimoutolu kotoa ʻoku faifeinga 

ke fai ho lelei tahá ke faiako ʻi homou 
ʻapí, ʻofa ke mou maʻu ha nonga mo 
ha fiefia ʻi hoʻomou feingá. Pea kapau 
ʻokú ke ongoʻi ʻoku ʻi ai ha meʻa ke 
fakaleleiʻi pe fie maʻu ha teuteu lahi 
ange, kātaki ʻo ngāue leva ʻi hano ueʻi 
koe ʻe he Laumālié peá ke haʻisia ke 
fai ki ai.23

Naʻe pehē ʻe ʻEletā L. Tomu Peuli, 
“Ko e moʻui lelei ʻa ha sōsaieti, ko e fie-
fia ʻa hono kakaí, ko ʻenau tuʻumālié mo 
ʻenau melinó, ʻoku makatuʻunga kotoa 
ia ʻi hono akoʻi ʻo e fānaú ʻi ʻapí.” 24

ʻIo, ʻoku ʻikai haʻaku fānau ʻi ʻapi he 
taimí ni, ka ʻoku ou kei tuʻu talifaki pē, 
ʻo mateuteu mo vekeveke ke maʻu ha 
ngaahi faingamālie mahuʻinga ke akoʻi 
ai ʻeku fānau lalahí, ʻenau fānaú pea 
mo ʻenau fānaú ha ʻaho.

ʻOku ou kolea e tokoni ʻa e langí 
ʻi heʻetau faifeinga ke hoko ko ha kau 
faiako faka-Kalaisi ʻi hotau ʻapí. ʻI he 
huafa ʻo Sīsū Kalaisí, ʻēmeni. ◼

fakafāmilí. Naʻe molū hono lotó, peá 
ne fakapapau ke fakaleleiʻi hono vā 
mo hono taʻoketé.

Ne faitohi ʻa ʻOasoni kia Paʻale, “Ko 
ʻeni, siʻoku taʻokete ʻofeina, ʻoku ʻikai 
ha taha ʻi he hako kotoa ʻo ʻeta Kui ko 
Lafitani Uiliami Palatí, ʻe mahuʻingaʻia 
fau ʻi he fekumi ki hono ngaahi hakó 
ʻo tatau mo kitauá.” Ne kau ʻa ʻOasoni 
ʻi he fuofua niʻihi ke mahino ʻoku ʻi ai 
ha tufakanga e Kāingalotu ʻo e Siasí 
ke fekumi mo fakatahatahaʻi e hisitōlia 
fakafāmilí kae lava ke tau fakahoko e 
ngaahi ouau fakafofongá maʻa ʻetau 
ngaahi kuí. Naʻe hoko atu ʻene tohí ʻo 
pehē: “ʻOkú ta ʻiloʻi ne kau e toʻukupu 
ʻo e ʻOtua ʻa ʻeta ngaahi tamaí he meʻá 
ni. . . . Te u kole fakamolemole atu 
ʻi heʻeku taʻetokanga ke faitohi atu 
kiate koé. . . . ʻOku ou fakaʻamu te ke 
fakamolemoleʻi au.” 2 Neongo ʻena tui 
taʻeueʻiá, ka ne hoko ʻena ʻofa ki heʻena 
ngaahi kuí ke ne fakavaveʻi e fakaleleiʻi 
hono vaá, faitoʻo e kafó, pea fekumi 
mo fefakamolemoleʻakí.3

ʻI he taimi ʻoku tuʻutuʻuni ai ʻe he 
ʻOtuá ke tau fai ha meʻá, ʻokú Ne faʻa 
fokotuʻutuʻu ha ngaahi taumuʻa lahi. 
Ko e hisitōlia fakafāmilí mo e ngāue 
fakatemipalé ʻoku ʻikai maʻá e kakai 
pekiá pē ka ʻokú ne toe tāpuaki foki 
mo e kakai moʻuí. Naʻe hanga ʻe he 
meʻá ni ʻo liliu e loto ʻo ʻOasoni mo 
Paʻalé ke na feʻofaʻaki. ʻOku ʻomi ʻe he 
hisitōlia fakafāmilí mo e ngāue faka-
temipalé ʻa e mālohi ke fakamoʻui e 
meʻa ʻoku fie maʻu ke fakamoʻuí. 

ʻI heʻetau hoko ko e kau mēmipa 
ʻo e Siasí, ʻoku ʻi ai hotau fatongia kuo 

ʻosiʻosingamālie ē ʻa e fetuʻutakí, tuku 
kehe ka toki fetuʻutaki mai ʻa ʻOasoni.1

ʻI ha ngaahi taʻu lahi mei ai ʻi Māʻasi 
1853, naʻe ʻilo ai ʻe ʻOasoni kau ki ha 
ngāue ke pulusi ha tohi ki he hako ʻo 
Uiliami Palatí, ko e fuofua kui ʻAmelika 
ʻa e ongo tautehiná. Naʻe kamata ke 
tangi ʻa loʻimata ʻa ʻOasoni “hangē ha 
tamasiʻí” ʻi heʻene mamata ki he maka-
koloa mahuʻinga ko ʻeni ʻo e hisitōlia 

Fai ʻe ʻEletā Dale G. Renlund
ʻO e Kōlomu o̒ e Kau A̒posetolo e̒ Toko Hongofulu Mā Uá

ʻE lava ʻo hoko e ngaahi fetuʻu-
taki fakafāmilí ko ha niʻihi ʻo e 
ngaahi aʻusia fakafiefia kae 

faingataʻa taha ʻoku tau fehangahangai 
mo iá. Kuo fehangahangai hotau 
tokolahi mo ha mavahevahe ʻi hotau 
lotoʻi fāmilí. Ne fākalalahi e faʻahinga 
mavahevahe peheé ʻi he vahaʻa ʻo ha 
ongo moʻungaʻi tangata ʻi he Fakafoki 
mai e Siasi ʻo Sīsū Kalaisí ʻi he ngaahi 
ʻaho kimui ní. Ko Paʻale mo ʻOasoni 
Palatí ko ha ongo tautehina, ne na 
kau he fuofua uluí, mo e ongo ʻApose-
tolo ne ʻosi fakanofo. Naʻá na taki taha 
fehangahangai mo ha ʻahiʻahiʻi ʻo e tuí 
ka naʻá na lavaʻi ia ʻi ha fakamoʻoni taʻe-
ueʻia. Naʻá na fakatou feilaulau mo foaki 
lahi ki he ngāue ʻo e moʻoní.

Lolotonga ʻenau ʻi Nāvuú, ne na 
vākovi ai, pea fakaiku ia ki haʻana kē 
ʻi he kakaí ʻi he 1846. Ne tupulekina 
ai ha vāmamaʻo lahi pea fuoloa. Naʻe 
tohi ʻa Paʻale kia ʻOasoni ke faka-
leleiʻi ʻa e vākoví ni, ka naʻe ʻikai ke 
tali mai ia ʻe ʻOasoni. Naʻe tuku leva 
e feinga ʻa Paʻalé, mo ongoʻi ko ʻene 

Hisitōlia Fakafāmilí mo e 
Ngāue Fakatemipalé: 
Silá mo e Fakamoʻuí
ʻI he taimi ʻoku tau tānaki ai ʻetau hisitōlia fakafāmilí pea ō ki he temipalé 
maʻa ʻetau ngaahi kuí, ʻoku fakahoko leva ʻe he ʻOtuá e ngaahi tāpuaki 
kuo talaʻofá, he taimi tatau ʻi he ongo tafaʻaki ʻo e veilí.

fokotuʻu fakalangi ke kumi ʻetau ngaahi 
kuí mo fakatahatahaʻi ʻa e ngaahi hisitō-
lia fakafāmilí. ʻOku mahulu hake ʻeni ia 
ʻi ha meʻa fakamānako ʻoku poupouʻi he 
ko e ngaahi ouau ʻo e fakamoʻuí ʻoku 
fie maʻu ia ki he fānau kotoa ʻa e ʻOtuá.4 
Kuo pau ke tau kumi ʻetau ngaahi kui 
naʻe pekia kae ʻikai maʻu e ngaahi ouau  
ʻo e fakamoʻuí. Te tau lava ʻo fakahoko  
fakafofonga ʻa e ngaahi ouaú ʻi he 
ngaahi temipalé, pea ʻe ala fili pē 
ʻetau ngaahi kuí ke tali ʻa e ngaahi 
ouaú.5 ʻOku poupouʻi foki kitautolu 
ke tau tokoniʻi e kāingalotu ʻo e uōtí 
mo e siteikí ʻi heʻenau ngaahi hingoa 
fakafāmilí. ʻOku mātuʻaki fakaofo ʻetau 
lava ʻo tokoni ke huhuʻi ʻa e pekiá, ʻo 
fakafou ʻi he hisitōlia fakafāmilí mo e 
ngāue fakatemipalé.

Ka, ʻi heʻetau kau he ʻahó ni ʻi he 
hisitōlia fakafāmilí mo e ngāue faka-
temipalé, ʻoku tau feʻunga foki ai ki 
he ngaahi tāpuaki “fai fakamoʻui” ne 
talaʻofa ʻe he kau palōfitá mo e kau 
ʻaposetoló.6 ʻOku toe mātuʻaki fakaofo 
foki e ngaahi tāpuakí ni koeʻuhí ko 
hono lahí, natula paú, pea mo e ola 
ʻi he moʻui fakamatelié. ʻOku kau ʻi he 
lisi lōloá ni ʻa e ngaahi tāpuakí ni:

• Mahino lahi ange ki he Fakamoʻuí 
mo ʻEne feilaulau fakaleleí;

• Ivi-tākiekina lahi ange ʻo e Laumālie 
Māʻoniʻoní 7 ke fakamālohia mo ʻomi 
ha fakahinohino ki heʻetau moʻuí;

• Tui lahi ange, kae hoko ʻo loloto mo 
tolonga ʻa e ului ki he Fakamoʻuí;

• Lahi ange ʻetau malava mo e faka-
ʻaiʻai ke ako mo fakatomalá 8 koeʻuhi 
ko e mahino ko hai kitautolu, feituʻu 
naʻa tau haʻu mei aí, mo ha vīsone 
mahino ange ʻo e feituʻu ʻoku tau 
fakataumuʻa ki aí;

• Tupulaki e ngaahi ivi tākiekina ʻo e 
fakaleleí, fakamāʻoniʻoniʻí, mo e 
mapuleʻí ʻi hotau lotó,

• Tupulaki e fiefiá ʻi he malava lahi 
ange ke ongoʻi e ʻofa ʻa e ʻEikí;

• Tupulaki e ngaahi tāpuaki faka-
fāmilí, neongo pe ko e hā hotau 
tūkunga fakafāmili he lolotongá, 
kuohilí, mo e kahaʻú pe taʻe-kakato 
ʻetau ʻakau fakafāmilí;

• Tupulaki e ʻofa mo e fakahoungaʻi 
ʻetau ngaahi kuí mo e kāinga kei 

moʻuí, koeʻuhí ke ʻoua naʻa tau toe 
ongoʻi taʻelata;

• Tupulaki e mālohi ke ʻiloʻi e taha 
ʻoku fie maʻu ke fakamoʻuí, pea  
ʻi he tokoni ʻa e ʻEikí, tokoniʻi e  
niʻihi kehé;

• Tupulaki e maluʻi mei he ngaahi 
ʻahiʻahí pea mo e ivi tākiekina lahi 
fau ʻa e filí; pea mo e

• Tokoni lahi ange ke fakaleleiʻi e 
ngaahi loto palopalemá, laveá, pe 
hohaʻá pea mo fakamoʻui ʻa e kafó.9

Kapau ne ke lotua ha taha ʻo e 
ngaahi tāpuaki ko ʻení, kau ʻi he hisitōlia 
fakafāmilí mo e ngāue fakatemipalé. ʻI 
hoʻo fai iá, ʻe tali leva hoʻo ngaahi lotú. 
Ko e taimi ʻoku fakahoko ai ʻa e ngaahi 
ouaú maʻá e kau pekiá, ʻoku fakamoʻui 
ai e fānau ʻa e ʻOtuá he māmaní. ʻOku 
ʻikai ai ha ofo ʻi he pehē ʻe Palesiteni 
Lāsolo M. Nalesoni, ʻi heʻene ʻuluaki 
pōpoaki ko e Palesiteni ʻo e Siasí, “ʻE 
hanga ʻe hoʻo moihū ʻi he temipalé mo 
hoʻo tokoni ai ki hoʻo ngaahi kuí, ʻo 
faitāpuekina koe ʻaki ha fakahā fakafoʻi-
tuitui mo ha melino ʻoku lahi ange, pea 

ʻe fakamālohia ai hoʻo tukupā ke nofo 
maʻu ʻi he hala ʻo e fuakavá.” 10

Naʻe toe mamata mai foki ha palōfita 
kimuʻa ki he ngaahi tāpuaki ki he kakai 
moʻuí mo e kau pekiá fakatouʻosi.11 
Naʻe fakahā ʻe ha talafekau fakalangi 
kia ʻIsikeli ha meʻa-hā-mai ʻo ha temi-
pale ʻoku tafe mai e vaí mei ai. Naʻe 
fakahā kia ʻIsikeli ʻo pehē:

“ʻOku tafe atu ʻa e vaí ni . . . pea 
ʻoku ʻalu hifo ki he toafá, mo ʻalu atu 
ai pē ki [he] tahi [maté] . . . , [pea] ʻe 
fakamoʻui ai hono ngaahi vaí.

“Pea ʻe hoko ʻo pehē, ko e meʻa kotoa 
pē ʻoku moʻui mo ngāue ʻi he potu kotoa 
pē ʻe aʻu atu ki ai ʻa e vaitafé, ʻe moʻui: 
. . . he te nau lelei ai; pea ʻe moʻui ʻa e 
meʻa kotoa pē ʻi he potu kotoa pē ʻe ʻalu 
atu ki ai ʻa e vaitafé.” 12

ʻOku ʻi ai ha natula ʻe ua ʻo e vaí ʻoku 
mahuʻinga ke fakatokangaʻi. ʻUluakí, 
neongo ko e kiʻi tafenga vaí naʻe ʻikai 
toe tō ki ha ngaahi vaitafe lalahi, ka naʻe 
tupu ia ʻo hoko ko ha vaitafe mālohi, ʻo 
fālahi mo loloto ange ʻi he mamaʻo ange 
ʻene tafé. ʻOku hoko ha meʻa meimei 
tatau mo e ngaahi tāpuaki ʻoku tafe mei 

he temipalé, he taimi ʻoku silaʻi ai ʻa e 
fakafoʻituituí ko e ngaahi fāmilí. ʻOku 
hoko ha tupulaki mahuʻinga, ʻo aʻu ki 
he ngaahi toʻu tangata ʻi mui mo e toʻu 
tangata ʻi muʻa, ʻi he taimi ʻoku silaʻi 
fakataha ai ʻa e ngaahi fāmilí.

Uá, naʻe fakafoʻou ʻe he vaitafé 
ʻa e meʻa kotoa pē naʻe aʻu ki aí. ʻOku 
pehē pē ʻa e maʻu ʻe he ngaahi tāpuaki 
ʻo e temipalé ʻa e ivi fakaofo ke fai-
fakamoʻuí. ʻE lava ʻe he ngaahi tāpuaki 
fakatemipalé ke fakamoʻui ʻa e ngaahi 
lotó mo e moʻuí pea mo e ngaahi fāmilí.

Tuku ke u fakatātaaʻi atu. ʻI he 1999, 
ne pongia ai ha talavou ko Toti, ʻi he 
pā ha foʻi kālava ʻi hono ʻutó. Neongo 
ko Toti mo hono fāmilí naʻa nau kau 
ʻi he Siasí, ka naʻe fetōʻaki honau 
tuʻunga mālohí, mo teʻeki aʻusia ʻe ha 
taha e ngaahi tāpuaki ʻo e temipalé. 
Naʻe tangutu pē siʻi fineʻeiki ʻa Totí, he 
pō fakaʻosi ʻo ʻene moʻuí, ʻi hono veʻe 
mohengá ʻo amoamo hono nimá mo 
pehē, “Toti, kapau ko ha meʻa pau ke 
ke mate, te u fakapapauʻi ʻe fakahoko 
ho ngāue fakatemipalé.” ʻI he pongi-
pongi hono hokó, ne fakahā ai kuo 
ʻikai toe ngāue ʻuto ʻo Totí. Ne ʻave 
leva ʻe ha kau faitafa e mafu ʻo Totí ki 

haʻaku taha mahaki, ko ha taha fakaofo 
ko Loti.

ʻI ha ngaahi māhina siʻi hili e tafá, 
kuo ʻilo ʻe Loti e fāmili ʻo e tokotaha ne 
maʻu mei ai hono mafú pea kamata ke 
nau fetuʻutaki. ʻOsi nai ha taʻu ʻe ua mei 
ai, ne fakaafeʻi ʻe Peti ko e faʻē ʻa Totí, 
ʻa Loti ke ʻi ai ʻi he fuofua taimi naʻe ʻalu 
ai ki he temipalé. Naʻe fuofua feʻiloaki 
tonu ʻa Loti mo Peti ʻi he loki silesitiale 
ʻo e Temipale St. George Utah 

ʻOsi ha taimi mei ai, ne mālōlō e 
tamai ʻa Totí—ʻa e husepāniti ʻo Petí. 
ʻOsi ha ngaahi taʻu siʻi mei ai, ne faka-
afeʻi ʻe Peti ʻa Loti ke ne fakafofongaʻi 
ʻene tama tangata kuo pekiá ʻi he maʻu 
hono ngaahi ouau fakatemipalé. Naʻe 
fakahoko fiefia ʻe Loti, pea naʻe fakaʻosi 
e ngāue fakafofongá ʻi he loki sila ʻo e 
Temipale St. George Utah. Naʻe sila ʻa Peti 
ki hono husepāniti kuo pekiá, ʻo tūʻulutui 
fehangahangai mo hono mokopuna 
tangata, naʻá ne fakafofongaʻí. Pea kamo 
atu kia Loti ke kau mo kinaua ʻi he ʻōlitá, 
kae tafenoa pē loʻimatá ʻi hono kouʻahé. 
Ne tūʻulutui ʻa Loti hona tafaʻakí, ʻo hoko 
ko e fakafofonga ki heʻene tama tangata 
ko Totí, ko hono mafú naʻe kei tā pē ʻi he 
loto fatafata ʻo Lotí. Pea toki silaʻi leva 

ʻa Toti, ʻa ia naʻá ne foaki hono mafú kia 
Lotí, ki heʻene ongomātuʻá ki he kotoa ʻo 
ʻitānití. Naʻe tauhi ʻe he fineʻeiki ʻa Totí ʻa 
ʻene palōmesi naʻá ne fai ʻi he ngaahi taʻu 
kimuʻá he veʻe mohenga ne mālōlō aí.

Ka ʻoku ʻikai ngata ai ʻa e talanoá. 
ʻOsi ha taʻu ʻe 15 mei hono tafa mafú, 
kuo fakamaʻu ʻa Loti ke mali peá ne 
kole mai ke u fakahoko ʻa e silá he 
Temipale Provo Utah. Naʻá ku feʻiloaki 
mo Loti mo e taha fakaʻofoʻofa naʻá na 
teu malí, ʻi he ʻaho malí, ʻi ha loki he 
tafaʻaki ʻo e loki silá, ʻa ia naʻe tali ai 
hona ongo fāmilí mo e ngaahi kaungā-
meʻa ofi tahá. Hili haʻaku talanoa nou-
nou mo Loti mo Kimi, ne u ʻeke ange 
leva pe ʻoku ʻi ai haʻana fehuʻi.

Talamai ʻe Loti, “ʻIo. ʻOku ʻi heni e 
fāmili naʻa nau foaki mai hoku mafú pea 
te nau fiefia lahi ke feʻiloaki mo koe.”

Naʻe fakaʻohovale ʻeni kiate au peá  
u ʻeke ange, “Ko hoʻo ʻuhingá ʻoku nau 
ʻi heni? He taimí ni?”

Ne tali mai ʻe Loti, “ʻIo.”
Naʻá ku afe hake he tulikí pea ui mai 

e fāmilí mei he loki silá. Naʻe kau mai 
ʻa Peti, ko ʻene tama fefiné, pea mo ʻene 
tama ʻi he fonó. Naʻe fāʻofua ʻa Loti kia 
Peti, fakamālō ange heʻene haʻú, pea 
fakafeʻiloaki ange au. Naʻe pehē ʻe Loti, 
“Peti, ko ʻEletā Lenilani ʻeni. Ko e toketā 
ia naʻá ne tokangaʻi e mafu hoʻo tamasiʻí 
ʻi ha ngaahi taʻu lahi.” Naʻá ne lue mai 
leva ʻo fāʻofua mai kiate au. Pea ʻi he 
ngaahi momeniti hono hokó, naʻe ʻi ai 
ʻa e fefāʻofuaʻaki mo e loʻimata ʻo e fiefia.

Hili ʻemau maau hifó, ne mau hiki 
atu leva ki he loki silá, ʻa ia naʻe silaʻi ai 
ʻa Loti mo Kimi ki taimi mo e kotoa ʻo 
ʻitānití. Te u lava mo Loti, Kimi, pea mo 
Peti ke fakamoʻoniʻi naʻe mātuʻaki ofi ʻa 
e langí, naʻe ʻi ai mo ha niʻihi naʻa mau 
ʻi ai he ʻaho ko iá ne nau ʻosi fou atu 
kimuʻa ʻi he veili ʻo e moʻui fakamatelié.

ʻOku hanga ʻe he ʻOtuá ʻi Hono ivi 
taʻefakangatangatá, ʻo silaʻi mo faka-
moʻui ʻa e fakafoʻituituí mo e ngaahi 
fāmilí neongo ʻa e ngaahi meʻa faka-
mamahí, molé, pea mo e faingataʻá. 
ʻOku tau faʻa fakatatau he taimi ʻe niʻihi 
ʻa e ngaahi ongo ʻoku tau maʻu ʻi he 
temipalé ki haʻatau kiʻi fakalika ki ha 
konga ʻo e langí.13 ʻI he ʻaho ko iá ʻi 
he Temipale Provo Utah, naʻe ongo 
mamafa kiate au e lea ne fai ʻe C. S. 

Luisí: “ʻOku fakamatala e [kakai matelié] 
ki ha faingataʻaʻia fakataimi, ‘ʻOku ʻikai 
ha fiefia he kahaʻú te ne lava ʻo fetongi,’ 
ʻo ʻikai ke nau ʻilo ko Hēvaní, ka maʻu, 
te ne totongi fakafoki mo liliu ʻa e kihiʻi 
mamahi ko iá ke hoko ko ha lāngilangi. 
. . . ʻE pehē ʻe he Kau Monūʻiá, ‘Naʻe 
teʻeki ke tau nofo ʻi ha toe feituʻu ka ko 
Hēvani pē.’” 14

ʻE fakaivia, faitokonia, mo poupouʻi 
kitautolu; 15 pea te Ne fakamāʻoniʻoniʻi 
maʻatautolu ʻetau mamahi lahi tahá.16 
ʻI he taimi ʻoku tau tānaki ai ʻetau hisitō-
lia fakafāmilí pea ō ki he temipalé maʻa 
ʻetau ngaahi kuí, ʻoku fakahoko leva ʻe 
he ʻOtuá e ngaahi tāpuaki lahi ko ʻeni 
kuo talaʻofá, he taimi tatau ʻi he ongo 
tafaʻaki ʻo e veilí. ʻI he founga tatau, ʻoku 
tāpuakiʻi kitautolu ʻi he taimi ʻoku tau 
tokoniʻi ai e niʻihi kehe ʻi hotau ngaahi 
uōtí mo e siteikí ke nau fai e meʻa tataú. 
ʻOku toe maʻu pē foki ʻe he kāingalotu 
ʻoku ʻikai ke nau nofo ofi ki ha temipalé 
ʻa e ngaahi tāpuaki ko ʻení ʻaki ʻenau 
kau ʻi he ngāue ʻo e hisitōlia fakafāmilí, 
tānaki e hingoa ʻo ʻenau ngaahi kuí ke 
fakahoko e ngaahi ouau fakatemipalé.

Ka neongo ia, ne fakatokanga ʻa 
Palesiteni Lāsolo M. Nalesoni: “ʻE lava 
ke ueʻi fakalaumālie kitautolu ʻi he ʻaho 
kotoa ʻe he ngaahi aʻusia kuo maʻu ʻe 
ha niʻihi ʻi he temipalé mo e hisitōlia 
fakafāmilí. Ka kuo pau ke tau fai ha 
meʻa ke tau aʻusia moʻoni e fiefia ko 
iá.” Naʻá ne hoko atu ʻo pehē, “ʻOku ou 
fakaafeʻi kimoutolu ke mou fakakaukau 
ʻi he faʻa lotu pe ko e hā ha faʻahinga 

feilaulau—ko e lelei tahá ha feilaulau 
ʻo e taimí—te ke lava ʻo fai ke fakahoko 
ha ngāue fakatemipale mo e hisitōlia 
fakafāmili lahi ange ʻi he taʻú ni.” 17 ʻI 
hoʻo tali ko ia e fakaafe ʻa Palesiteni 
Nalesoní, te ke ʻilo, tānaki, mo fehoko-
taki ai mo ho fāmilí. ʻIkai ngata aí, ka 
ʻe tafe atu ʻa e ngaahi tāpuakí kiate koe 
pea mo ho fāmilí, ʻo hangē ko e vaitafe 
ne lau ki ai ʻa ʻIsikelí. Te ke maʻu e 
fakamoʻui ki he meʻa ʻoku fie maʻu ke 
fakamoʻuí.

Naʻe kau ʻa ʻOasoni mo Paʻale Palati 
ʻi he niʻihi naʻa nau fuofua aʻusia e ivi 
faifakamoʻui mo e sila ʻo e hisitōlia 
fakafāmilí mo e ngāue fakatemipalé 
ʻi he kuonga fakakosipelí ni. Naʻe aʻusia 
ia ʻe Peti, mo hono fāmilí, pea mo Loti. 
Te ke lava mo koe foki. ʻOku fakaʻatā 
mai ʻe Sīsū Kalaisi ʻi Heʻene feilaulau 
fakaleleí, ʻa e ngaahi tāpuakí ni ki he 
taha kotoa, ʻa e pekiá mo e moʻuí faka-
touʻosi. Koeʻuhí ko e ngaahi tāpuakí 
ni, te tau toki ʻilo, ʻi he fakataipe, “kuo 
teʻeki ai ke tau toe nofo ʻi ha feituʻu  
ka ko . . . Hēvani pē.” 18 Ko ʻeku 
fakamooní ia, ʻi he huafa ʻo Sīsū Kala-
isí, ʻēmeni. ◼

ʻI he taimi ʻe niʻihi, ʻoku ou manava-
siʻi, ʻoku tau faʻa ʻoange ki heʻetau kau 
maʻu Lakanga Taulaʻeiki Faka-Ēloné ha 
fanga kiʻi sea kau leka ke nau tangutu 
ai, kae ʻikai tokoniʻi kinautolu ke nau 
ʻiloʻi kuo foaki ange ʻe he ʻOtuá ha falala 
toputapu mo ha ngāue mahuʻinga ke 
nau fai.

Naʻe faleʻi kitautolu ʻe Palesiteni 
Tōmasi S. Monisoni ʻoku fie maʻu ke 
mahino ki he kau talavoú “ʻa e ʻuhinga 
. . . ʻo e maʻu e lakanga fakataulaʻeiki 
ʻo e ʻOtuá. ʻOku fie maʻu ke tataki 
kinautolu ki ha ʻilo fakalaumālie ki 
hono toputapu ʻo e uiuiʻi kuo fakanofo 
kinautolu ki aí.” 2

ʻI he ʻaho ní, ʻoku ou lotua ke tataki 
kitautolu ʻe he Laumālie Māʻoniʻoní ki 
ha mahino lahi ange fekauʻaki mo e 
mālohi mo e toputapu ʻo e Lakanga 
Taulaʻeiki Faka-Ēloné mo ueʻi faka-
laumālie kitautolu ke toe fakamātoato 
ange ʻetau tokanga ki hotau ngaahi 
fatongia lakanga fakataulaʻeikí. Ko 
ʻeku pōpoakí ki he kau maʻu Lakanga 
Taulaʻeiki Faka-Ēlone kotoa pē, kau 
ai ʻa e kau maʻu Lakanga Taulaʻeiki 
Faka-Melekisētekí. 

Naʻe akonaki ʻa ʻEletā Teili G. Lenilani 
ko e taumuʻa ʻo e lakanga fakataulaʻeikí 
ke malava e fānau ʻa e ʻOtuá ʻo maʻu e 
mālohi fakalelei ʻo Sīsū Kalaisí.3 Ke maʻu 
e mālohi fakalelei ʻa Kalaisí ʻi heʻetau 
moʻuí, kuo pau ke tau tui kiate Ia, faka-
tomala mei heʻetau ngaahi angahalá, 
fakahoko mo tauhi ʻetau ngaahi fuakava 
toputapú ʻo fakafou ʻi he ngaahi ouaú, 
mo maʻu e Laumālie Māʻoniʻoní.4 ʻOku 
ʻikai ko ha ngaahi tefitoʻi moʻoni ʻeni 

mo e meʻa te nau malavá.1 Naʻe tangutu 
ʻemau kau faifekau foʻoú ʻi ha ngaahi sea 
maʻá e kakai lalahí he ʻaho ko iá.

Fai ʻe Douglas D. Holmes
Tokoni ʻUluaki ʻi he Kau Palesitenisī Lahi o̒ e Kau Talavoú

Ngaahi tokoua, ko ha faingamā-
lie fakaʻofoʻofa ke u ʻi heni mo 
kimoutolu ʻi he konifelenisi 

fakahisitōlia ko ʻení. ʻI he taimi naʻá ku 
hoko ai ko ha palesiteni fakamisiona 
foʻoú, naʻá ku vēkeveke ke talitali ʻemau 
fuofua kulupu ʻo e faifekau foʻoú. Naʻe 
teuteu ʻemau kau faifekau taukei angé 
ke fai ha kiʻi fakataha nounou mo 
kinautolu. Ne u fakatokangaʻi ne nau 
fokotuʻutuʻu meimei fuopotopoto e 
fanga kiʻi sea maʻá e fānau īkí.

“Ko e ʻai ke hā e fanga kiʻi sea īkí?” 
ko ʻeku fehuʻí atu ia.

Naʻe tali leʻo angamalū mai ʻe he kau 
faifekaú, “Ki he kau faifekau foʻoú.”

ʻOku ou tui ʻoku hanga ʻe he founga 
ʻetau vakai ki he niʻihí kehé, ʻo tākiekina 
e anga ʻenau fakakaukau kiate kinautolú 

Ko e Mea̒ ʻOku Fie 
Ma̒u Ke Mahino ki he 
Tokotaha Ma̒u Lakanga 
Taula̒eiki Faka-Ēlone 
Kotoa Pē
ʻOku mahuʻinga hono fakanofo kimoutolu ki he Lakanga Taulaʻeiki 
Faka-Ēloné, ʻi he tokoni ke maʻu ʻe he fānau ʻa e ʻOtuá e mālohi fakalelei 
ʻo Kalaisí.

ʻoku tau fakahoko tuʻo taha pē; ka, ʻoku 
nau fengāueʻaki fakataha, ʻo fefakamā-
lohiaʻaki mo fepoupouʻaki maʻu ai pē 
ke tau tupulaki ʻo “haʻu kia Kalaisi pea 
hoko ʻo haohaoa ʻiate ia.” 5

Ko e hā leva e fatongia ʻo e Lakanga 
Taulaʻeiki Faka-Ēloné ʻi he meʻá ni? ʻOku 
tokoni fēfē ia kiate kitautolu ke tau lava 
ʻo maʻu e mālohi fakalelei ʻo Kalaisí? 
ʻOku ou tui ʻoku maʻu e talí ʻi he ngaahi 
kī ʻo e Lakanga Taulaʻeiki Faka-Ēloné—
ko e kī ki he tauhi mai ʻa e kau ʻāngeló 
pea mo e ongoongolelei teuteuʻangá.6

Ko e Tauhi Mai ʻa e Kau Ā̒ngeló
Tau kamata ʻaki ha fakakaukau 

ʻe taha ʻo e tauhi mai ʻa e kau ʻāngeló. 
Kimuʻa pea maʻu ʻe he fānau ʻa e ʻOtuá 
ha tui kia Sīsū Kalaisí, ʻoku fie maʻu ke 
nau ʻiloʻi Ia mo ako ʻo kau ki Heʻene 
ongoongoleleí. Hangē ko e lea ʻa Paulá:

“ʻE fēfē haʻanau tui kiate Ia ʻoku 
teʻeki ke nau fanongo aí? pea ʻe fēfē 
haʻanau fanongo ai taʻe ʻi ai ha faifekau?

“Pea ʻe fēfē haʻanau malanga, kae 
ʻoua kuo fekauʻi kinautolu? . . .

“Ko ia ʻoku mei he fanongó ʻa e tuí, 
mo e fanongo ʻi he folofola ʻa e ʻOtuá.” 7

Talu mei he kamataʻanga ʻo taimí, 
mo hono hanga ʻe he ʻOtuá ʻo “fekau 
mai ʻa e kau ʻāngeló ke tauhi ki he 
fānau ʻa e tangatá, ke fakapapauʻi . . . 
[ʻa e] hāʻele mai ʻa Kalaisí.” 8 Ko e kau 
ʻāngeló ko ha kau talafekau fakalangi ia 
ʻoku nau tufaki e pōpoaki ʻa e ʻOtuá.9 
ʻI he lea faka-Hepeluú mo e faka-Kalisí 
fakatouʻosi, ʻoku haʻu e foʻi lea ʻāngeló 
mei he “talafekau.” 10

Ko e founga ko ia ʻoku fakamafaiʻi 
ai e kau ʻāngeló ko ha kau talafekau 
kuo fekauʻi mai ʻe he ʻOtuá ke fakahā 
ʻEne folofolá mo fakatupulaki ʻa e tuí, 
ʻoku tatau pē ia mo hono fakanofo 
kitautolu kau maʻu Lakanga Taulaʻeiki 
Faka-Ēloné ke “akonaki, [mo] fakaafeʻi 
ʻa e kakai kotoa pē ke nau haʻu kia 
Kalaisí.” 11 Ko e malangaʻaki ʻo e ongo-
ongoleleí ko ha fatongia ia ʻo e lakanga 
fakataulaʻeikí. Pea ko e mālohi ʻoku 
maʻu ʻi he fatongia ko ʻení ʻoku ʻikai 
maʻá e kau palōfitá pē ia pe ko e kau 
faifekaú. ʻOku ʻoatu ia maʻau! 12

Te tau maʻu fēfē leva e mālohi ko 
ʻení? ʻE hanga fēfē nai ʻe ha tīkoni taʻu 
12—pe ko ha taha ʻiate kitautolu—ʻo 

ʻoatu e tui kia Kalaisí ki he loto ʻo e 
fānau ʻa e ʻOtuá? ʻOku tau kamata ʻi 
hono mataʻikoloa ʻaki ʻEne folofolá ke 
nofoʻia kitautolu ʻe hono mālohí.13 Kuó 
Ne talaʻofa mai kapau te tau fai ia, te 
tau maʻu e “mālohi ʻo e ʻOtuá ki hono 
fakalotoʻi e kakaí.” 14 ʻE lava ke hoko 
ia ko ha faingamālie ke faiako ai ʻi ha 
fakataha fakakōlomu pe ʻaʻahi ki he ʻapi 
ʻo ha mēmipa. ʻE malava ke hoko ia ko 
ha meʻa angamaheni pē, hangē ko ha 
fepōtalanoaʻaki mo ha kaungāmeʻa pe 
mēmipa ʻo e fāmilí. ʻI ha taha pē ʻo e 
ngaahi tūkunga ko ʻení, kapau ʻoku tau 
mateuteu, ʻe lava ke tau akoʻi e ongo-
ongoleleí ʻi he founga ʻoku fakahoko 
ai ia ʻe he kau ʻāngeló: ʻi he mālohi ʻo e 
Laumālie Māʻoniʻoní.15

Naʻá ku toki fanongo kimuí ni mai 
ʻi hano fakamoʻoniʻi ʻe Sēkope, ko ha 
taha maʻu Lakanga Taulaʻeiki Faka-
ʻĒlone ʻi Pāpua Niu Kini, ʻa e mālohi 
ʻo e Tohi ʻa Molomoná mo e founga 
kuo tokoni ai ia ke tekeʻi ʻa e koví kae 
muimui ʻi he Laumālié. Kuo fakatupu-
laki ʻe heʻene ngaahi leá ʻeku tuí mo e 

tui ʻa e niʻihi kehé. Kuo tupulaki foki 
ʻeku tuí ʻi heʻeku fanongo ki he faiako 
mo e fakamoʻoni ʻa e kau maʻu Lakanga 
Taulaʻeiki Faka-Ēloné ʻi heʻenau ngaahi 
fakataha fakakōlomú.

Kau talavou, ko ha kau talafekau 
kimoutolu kuo fakamafaiʻi. Te mou lava 
ʻi hoʻomou ngaahi leá mo e ngāué, ʻo 
ʻomi ʻa e tui kia Kalaisí ki he loto ʻo e 
fānau ʻa e ʻOtuá.16 Hangē ko ia naʻe lea 
ʻaki ʻe Palesiteni Lāsolo M. Nalesoní, 
“Te mou hangē ko ha kau ʻāngelo tauhi 
kiate kinautolu.” 17

Ko e Ongoongolelei Teuteuʻangá
ʻOku iku maʻu pē ʻa hono fakatupu-

laki e tui kia Kalaisí, ki ha holi ke liliu 
pe fakatomala.18 Ko ia ʻoku ʻuhinga-
mālie ai ke ʻomi fakataha e kī ki he 
tauhi mai ʻa e kau ʻāngeló pea mo e 
kī ʻo e ongoongolelei teuteuʻangá, ʻa e 
“ongoongolelei ʻo e fakatomalá pea 
mo e papitaisó, pea mo e fakamole-
mole ʻo e ngaahi angahalá.” 19

ʻI hoʻo ako fekauʻaki mo ho ngaahi 
fatongia ʻi he Lakanga Taulaʻeiki 

Faka-Ēloné, te ke ʻiloʻi ai ha fekau 
mahino ke ke fakaafeʻi ʻa e niʻihi kehé 
ke nau fakatomala mo fakalakalaka.20 
ʻOku ʻikai ko hono ʻuhingá ke tau tuʻu 
ʻi ha tuliki hala ʻo kalanga “Ke mou 
fakatomala!” ʻOku faʻa ʻuhinga ia ke tau 
fakatomala, ke tau faʻa fakamolemole, 
pea ʻi heʻetau ngāue fakaetauhi ki he 
niʻihi kehé, ʻoku tau foaki ai ha ʻama-
naki lelei mo e melino ʻoku ʻomi ʻe he 
fakatomalá—he kuo tau aʻusia tonu ia.

Kuó u ʻalu fakataha mo ha kau 
maʻu Lakanga Taulaʻeiki Faka-Ēloné 
ʻi heʻenau ʻaʻahi ki he kau mēmipa ʻo e 
kōlomú. Kuó u mamata tonu ki hono 
hanga ʻe heʻenau tokangá ʻo fakamolū 
e ngaahi lotó mo faitokonia honau 
ngaahi tokouá ke nau ongoʻi e ʻofa ʻa e 
ʻOtuá. Naʻá ku fanongo ʻi ha fakamoʻoni 
ʻa ha talavou ʻe taha ki hono toʻú fekau-
ʻaki mo e mālohi ʻo e fakatomalá. ʻI 
heʻene fai iá, naʻe molū ha ngaahi loto, 
naʻe fakahoko ha ngaahi tukupā, pea 
naʻe ongoʻi ai e mālohi faifakamoʻui 
ʻo Kalaisí.

Naʻe akonaki ʻa Palesiteni Kōtoni B. 
Hingikelī: “Ko e meʻa kehe ʻa e faka-
tomalá. Pea ko ha meʻa kehe pē mo 
hono fakamaʻa pe fakamolemoleʻi ʻetau 
ngaahi angahalá. ʻOku maʻu e mālohi ke 
fakahoko ʻení ʻi he Lakanga Taulaʻeiki 
Faka-Ēloné.” 21 ʻOku hanga ʻe he ongo 
ouau Lakanga Taulaʻeiki Faka-Ēlone 
ko e papitaisó mo e sākalamēnití ʻo 
fakamoʻoniʻi mo fakakakato ʻetau faka-
tomalá ki hono fakamolemoleʻi ʻo ʻetau 

ngaahi angahalá.22 Naʻe fakamatalaʻi ia 
ʻe Palesiteni Tāleni H. ʻOakesi ʻo pehē: 
“ʻOku fekauʻi kitautolu ke tau faka-
tomala mei heʻetau ngaahi angahalá 
pea haʻu ki he ʻEikí mo e loto mafesi-
fesi mo e laumālie fakatomala, ʻo maʻu 
ʻa e sākalamēnití. . . . ʻI heʻetau fakafo-
ʻou ʻetau ngaahi fuakava ʻo e papitaisó 
ʻi he founga ko ʻení, ʻoku toe fakafoʻou 
leva ʻe he ʻEikí ʻa e mālohi faifakamaʻa 
ʻo hotau papitaisó.” 23

Ngaahi tokoua, ko ha faingamālie 
toputapu ia ke fakahoko e ngaahi ouau 
ʻokú ne ʻomi ha fakamolemole ʻo e 
ngaahi angahalá ki he ngaahi loto ʻoku 
fakatomalá ʻo fakafou ʻi he mālohi ʻo e 
fakalelei ʻa e Fakamoʻuí.24

Naʻe toki fakahoko mai kiate  
au fekauʻaki mo ha taulaʻeiki, naʻe  
faingataʻa ki ai ʻene fuofua feinga ke  
tāpuakiʻi e sākalamēnití. ʻI heʻene fai  
iá, naʻe nofoʻia ia mo e kāingalotú ʻe  
ha laumālie mālohi. Kimui ange ʻi he  
fakatahaʻangá, naʻá ne fakahoko ha 
fakamoʻoni mahino fekauʻaki mo e 
mālohi ʻo e ʻOtuá naʻá ne ongoʻi lolo-
tonga e ouau ko iá.

ʻI Senē, ʻAositelēlia, naʻe papitaiso ʻe 
ha kau mēmipa ʻe toko fā ʻo e kōlomu 
ʻo e kau taulaʻeikí ha kau mēmipa ʻo e 
fāmili Puelongó. Naʻe fakahoko mai ʻe 
he faʻē ʻo ha taha ʻo e kau taulaʻeiki ko 
ʻení ʻa e founga naʻe liliu lahi ai ʻe he 
aʻusia ko ʻení hono fohá. Naʻe mahino ai 
ki he kau taulaʻeiki ko ʻení ʻa e ʻuhinga 
ʻo e “fakamafaiʻi ʻe Sīsū Kalaisí.” 25

Hangē ko ia kuo mou meaʻí, kuo 
lava ʻeni ʻe he kau taulaʻeikí ʻo faka-
hoko ʻa e ngaahi papitaiso fakafofonga 
ʻi he temipalé. Naʻe toki papitaiso au 
ʻe hoku foha taʻu 17 ke fakafofongaʻi 
ha niʻihi ʻo ʻemau ngaahi kuí. Naʻá ma 
fakatou ongoʻi loto houngaʻia moʻoni 
ʻi he Lakanga Taulaʻeiki Faka-Ēloné 
pea mo e faingamālie ʻo e ngāue ke 
fakamoʻui e fānau ʻa e ʻOtuá.

Kau talavou, ʻi hoʻomou fai faka-
mātoato homou fatongia ʻo e lakanga 
fakataulaʻeikí, ʻoku mou kau fakataha ai 
mo e ʻOtuá ʻi Heʻene ngāué ke “faka-
hoko ʻa e moʻui taʻe-faʻa-mate mo e 
moʻui taʻengata ʻa e tangatá.” 26 ʻOku 
fakatupulaki ʻe he ngaahi aʻusia pehení 
hoʻomou holi mo e teuteu ke akoʻi ʻa e 
fakatomalá mo papitaiso ʻa e kau uluí ʻi 
haʻamou hoko ko ha kau faifekau. ʻOku 
teuteu ai foki kimoutolu ke ngāue ʻi he 
toenga hoʻomou moʻuí ʻi he Lakanga 
Taualaʻeiki Faka-Melekisētekí.

Sione Papitaiso, Ko Hotau Faʻifaʻitakiʻanga
Kau maʻu Lakanga Taulaʻeiki Faka-

ʻĒlone, ʻoku tau maʻu ʻa e faingamālie 
mo e fatongia ke hoko ai ko ha kau 
kaungā tamaioʻeiki ʻo Sione Papitaiso. 
Naʻe fekau mai ʻa Sione ke hoko ko ha 
talafekau kuo fakamafaiʻi ke fakamoʻoni 
kia Kalaisi mo fakaafeʻi ʻa e tokotaha 
kotoa ke fakatomala pea papitaiso—ʻa ia 
ko ʻene ngāue ʻaki ia e Lakanga Taulaʻeiki 
Faka-Ēlone ne tau ʻosi talanoa ki aí. Naʻe 
fakahā leva ʻe Sione, “Ko e moʻoni ʻoku 
ou papitaiso ʻa kimoutolu ʻaki ʻa e vai 
ki he fakatomala: ka ko ia ʻoku muimui 
ʻiate aú ʻoku lahi ia ʻiate au . . . : ʻe papi-
taiso ʻe ia ʻa kimoutolu ʻaki ʻa e Laumālie 
Māʻoniʻoni mo e afi.” 27

Ko ia ʻoku hanga ʻe he Lakanga 
Taulaʻeiki Faka-Ēloné, fakataha 
mo e ngaahi kī ʻo e tauhi mai ʻa e 
kau ʻāngeló pea mo e ongoongo-
lelei teuteuʻangá, ʻo teuteu ʻa e halá 
maʻá e fānau ʻa e ʻOtuá ke nau maʻu 
ʻo fakafou ʻi he Lakanga Taulaʻeiki 
Faka-Melekisētekí, ʻa e meʻafoaki ʻo e 
Laumālie Māʻoniʻoní, ʻa e meʻafoaki 
maʻongoʻonga taha te tau lava ʻo maʻu 
ʻi he moʻuí ni.28

Ko ha fatongia mahuʻinga ia kuo 
foaki mai ʻe he ʻOtuá ki he kau maʻu 
Lakanga Taulaʻeiki Faka-Ēloné!

Naʻe mahino ki he kau taulaʻeiki ne nau papitaiso ʻa e fāmili Mbuelongo ʻi Seneé, ʻa e ʻuhinga ʻo e 
“fakamafaiʻi ʻe Sīsū Kalaisí.”

Ko ha Fakaafe mo ha Talaʻofa
Ngaahi mātuʻa mo e kau taki 

lakanga fakataulaʻeiki, ʻoku mou faka-
tokangaʻi nai e mahuʻinga ʻo e faleʻi 
ʻa Palesiteni Monisoni ke tau tokoni 
ki he kau talavoú ke mahino kiate 
kinautolu “ʻa e ʻuhinga . . . ʻo e maʻu 
e lakanga fakataulaʻeiki ʻo e ʻOtuá”? 29 
ʻI he mahino kiate kinautolu pea nau 
fua totonu ʻa e fatongia ʻo e Lakanga 
Taulaʻeiki Faka-Ēloné, ʻe teuteuʻi ai 
kinautolu ke nau hoko ko ha kau maʻu 
Lakanga Taulaʻeiki Faka-Melekisēteki 
faivelenga, kau faifekau ngāue mālohi, 
mo ha ngaahi husepāniti mo ha tamai 
angatonu. ʻE fakafou ʻi heʻenau ngāué, 
ʻa e mahino kiate kinautolu mo nau 
ongoʻi e moʻoni ʻo e mālohi e lakanga 
fakataulaʻeikí, ʻa e mālohi ke ngāue 
ʻi he huafa ʻo Kalaisí ki hono fakamoʻui 
e fānau ʻa e ʻOtuá.

Kau talavou, ʻoku ʻi ai ha ngaūe ʻa e 
ʻOtuá ke mou fai.30 ʻOku mahuʻinga fau 
e fakanofo kimoutolu ki he Lakanga 
Taulaʻeiki Faka-Ēloné, ʻi he tokoni ke 
maʻu ʻe Heʻene fānaú ʻa e mālohi faka-
lelei ʻo Kalaisí. ʻOku ou palōmesi atu te 
mou ongoʻi e mālohi ʻo e ʻOtuá ʻo toe 
lahi ange ʻi ha taimi kimuʻa, ʻi hoʻomou 
ʻai e ngaahi fatongia mahuʻinga ko ʻení 
ko e uho homou moʻuí. ʻE mahino kiate 
kimoutolu homou tuʻunga ko e foha 
ʻo e ʻOtuá, kuo ui ki ha uiuiʻi toputapu 
ke fai ʻEne ngāué. Pea hangē ko Sione 
Papitaisó, te mou tokoni ke tofa ʻa e halá 
ki he Hāʻele mai ʻa Hono ʻAló. Ko ʻeku 
fakamoʻoní ia ki he ngaahi moʻoni ko 
ʻení, ʻi he huafa ʻo Sīsū Kalaisí, ʻēmeni. ◼

(Ngaahi Akonaki ʻa e Kau Palesiteni ʻo e 
Siasí:​ Uilifooti Utalafi [2004], 55).

Naʻe toe pehē ʻe ʻEletā Tēvita A. Petinā: 
“Ko e tefitoʻi ʻuhinga ia ʻoku tau tauhi ai e 
ngaahi fekau ʻa e ʻOtuá pea talangofua ki he 
faleʻi fakalaumālie mei he kau takí, ke tau 
maʻu ai e takaua ʻa e Laumālie Māʻoniʻoní. 
ʻOku fakatefito moʻoni e ngaahi akonaki 
mo e ngāue kotoa ʻi he ongoongoleleí ʻi he 
haʻu kia Kalaisí ʻi hono maʻu e Laumālie 
Māʻoniʻoní ʻi heʻetau moʻuí” (“Maʻu ʻa e 
Laumālie Māʻoniʻoní,” Liahona, Nōvema 
2010, 97).

	29.	Thomas S. Monson, fakataha takimuʻa ʻo e 
konifelenisi lahí, Māʻasi 2011.

	30.	Vakai, Mōsese 1:6.

hono tokangaʻi ai ʻe he kau palesitenisī 
fakasiteikí e kōlomu taulaʻeiki lahí ʻi he 
siteikí. Ka ko e faʻunga ʻo e kōlomu ko 
iá ʻe makatuʻunga ia ʻi he ngaahi uiuiʻi 
fakataulaʻeiki lolotongá, ʻo hangē ko ia 
ʻe fakamatalaʻi atu ʻamuiangé.

ʻE hanga he taimí ni ʻe Elder D. Todd 
Christofferson mo Elder Ronald A. 
Rasband ʻo e Kōlomu ʻo e Kau ʻApose-
tolo ʻe Toko Hongofulu Mā Uá, ʻo akoʻi 
lahi ange kitautolu ki he ngaahi liliu 
mahuʻingá ni.

Kuo laui māhina hono saveaʻi e 
ngaahi liliu ko ʻení. Kuo mau ongoʻi 
ʻa e fie maʻu vivili ke fakaleleiʻi e 
founga ʻoku tau tokangaekina ai hotau 
kāingalotú mo lipooti ʻetau fetuʻutaki 
mo kinautolú. Ke toe fakahoko lelei 
ange iá, ʻoku fie maʻu ke tau fakamā-
lohia hotau ngaahi kōlomu lakanga 
fakataulaʻeikí, ke tataki lelei ange ʻ e 
ngāue fakaetauhi ʻi he ʻofá mo e pou-
pou ʻoku fakataumuʻa ʻe he ʻEikí maʻa 
Hono kāingalotú.

Naʻe ueʻi fakalaumālie ʻe he ʻEikí e 
ngaahi liliu ko ʻení. ʻI heʻetau kamata 
fakahoko kinautolú, ʻe toe lelei ange 
ai ʻetau ngāué, ʻo laka ia ʻi ha faʻahinga 
taimi kimuʻa.

ʻOku tau ki he ngāue ʻa e ʻOtua 
Māfimafí. Ko e Kalaisí ʻa Sīsū! Ko ʻEne 
kau tamaioʻeiki loto fakatōkilalo kitau-
tolu! ʻE ngaahi tokoua, ʻoku ou lotua 
ʻe tāpuakiʻi kimoutolu ʻe he ʻOtuá ʻi 
heʻetau ako ke fai hotau fatongiá, ʻi he 
huafa ʻo Sīsū Kalaisí, ʻĒmeni.ʻ ◼

MAʻUʻANGA FAKAMATALÁ
	 1.	“Tuku ke Tau Faimālohí,” Ngaahi Himí, 

fika 49.
	 2.	Tokāteline mo e Ngaahi Fuakava 1:20.
	 3.	Tokāteline mo e Ngaahi Fuakava 1:21.

ke ako mo faiako; ke ʻofa mo tokoni ki 
he niʻihi kehé.

ʻI he pōní, ʻOku mau fanongo-
nongo atu hano fokotuʻutuʻu foʻou 
ʻaupito ʻo ʻetau ongo kōlomu ʻo e 
Lakanga Taulaʻeiki Faka-Melekisētekí, 
ke fakahoko lelei ange ai e ngāue 
ʻa e ʻEikí. ʻE fakatahaʻi he taimí ni ʻi he 
uooti kotoa pē ʻa e taulaʻeiki lahí mo e 
kaumātuʻá ʻo hoko ko ha kōlomu pē 
ʻe taha ʻo e kaumātuʻá. ʻE hanga ʻe he 
liliú ni ʻo fakalahi ange ai ʻa e ivi mo e 
malava ko ia ʻa e kau tangatá ke fuesia 
e lakanga fakataulaʻeikí ke faitokonia 
e niʻihi kehé. ʻE hanga ʻe he kōlomu 
ko iá ʻo talitali lelei mo fakafeohi ki 
he kau teuteu kaumātuʻá. ʻI he site-
iki takitaha, ʻe kei hokohoko atu pē 

Fai ʻe Palesiteni Russell M. Nelson

Fakamālō atu Brother Holmes, 
ʻi hoʻo pōpoaki mahuʻingá.

ʻE ngaahi tokoua, ʻoku tau 
manatu kia Palesiteni Thomas S.  
Monson mo Elder Robert D. Hales.  
Ka ʻoku tau kei “fai mālohi pē ʻi he 
ngāue” ʻa e ʻEikí.” 1

ʻOku ou fakafetaʻi koeʻuhí ko e 
tangata takitaha ʻokú ne fuesia hono 
lakanga fakataulaʻeiki māʻoniʻoní. Ko 
kimoutolu ʻa e ʻamanakileleiʻanga hotau 
Huhuʻí, naʻe finangalo “ke lava ʻa e 
tangata takitaha ʻo lea ʻi he huafa ʻo e 
ʻOtua ko e ʻEikí, ʻio ko e Fakamoʻui ʻo e 
māmaní.” 2 ʻOkú Ne finangalo ke faka-
fofongaʻi Ia ʻe Hono ngaahi foha kotoa 
pē kuo fakanofó, ke nau lea Maʻana, 
ngāue Maʻana mo faitāpuekina e moʻui 
ʻa e fānau ʻa e ʻOtuá ʻi he funga ʻo e 
māmaní ki he ngataʻangá, koeʻuhí “ke 
lava ʻa e tuí ʻo tupulaki ʻi he māmaní.” 3

ʻOku ngāue hamou niʻihi ʻi ha ngaahi 
feituʻu kuo laui toʻu tangata e tuʻu ai ʻa e 
Siasí. ʻOku ngāue ha niʻihi ʻi ha feituʻu 
ʻoku foʻou ʻaupito ai e Siasí. ʻOku ʻi ai ha 
niʻihi ʻoku mou kau ki ha uooti tokolahi. 
ʻOku ʻi ai ha niʻihi ia, ʻoku siʻisiʻi homou 
koló kae fuʻu nofo vāmamaʻó. Neongo 
pe ko e hā ho ngaahi tūkunga faka-
tāutahá, ʻoku mou takitaha hoko ko ha 
mēmipa ʻo e kōlomu lakanga fakataula-
ʻeiki ʻoku ʻi ai hano tufakanga fakalangi 

Lea Fakafeʻiloakí
ʻOku mau fanongonongo atu hano fokotuʻutuʻu fo̒ou ʻaupito ʻo ʻetau ongo 
kōlomu ʻo e Lakanga Taulaʻeiki Faka-Melekisētekí, ke fakahoko lelei ange 
ai e ngāue ʻa e ʻEikí.



55MĒ 2018

[pea] ʻoku faʻu e kōlomu ʻo e [kau taula-
ʻeiki lahi ʻo e siteikí], ʻo fakatefito ʻi he 
ngaahi uiuiʻi fakataulaʻeiki lolotongá.

Naʻe toe tānaki atu ʻa Palesiteni 
Nalesoni ʻo pehē:

“Kuo laui māhina hono saveaʻi e 
ngaahi liliu ko ʻení. Kuo mau ongoʻi ha 
fie maʻu vivili ke fakaleleiʻi e founga 
ʻoku tau tokangaekina ai hotau kāinga-
lotú. . . . Ke fai lelei ange iá, ʻoku fie 
maʻu ke tau fakamālohia hotau ngaahi 
kōlomu lakanga fakataulaʻeikí, ke tataki 
lelei ange ʻa e ngāue fakaetauhi ʻi he 
ʻofá mo e poupou ʻoku fakataumuʻa ʻe 
he ʻEikí maʻa Hono Kāingalotú.

“Naʻe ueʻi fakalaumālie ʻe he ʻEikí e 
ngaahi liliu ko ʻení. ʻI heʻetau fakahoko 
kinautolú, ʻe toe ola lelei ange ai ʻetau 
ngāué, ʻo laka ia ʻi ha faʻahinga taimi 
kimuʻa.” 3

ʻI he fakahinohino ʻa e Kau Palesi-
tenisī ʻUluakí, te u tānaki atu mo ʻEletā 
Lainolo A. Lasipeni ha fakaikiiki ʻoku 
mau falala te ne tali haʻamou ngaahi 
fehuʻi.

Kōlomu ʻo e Kaumātuʻá mo e Kau  
Taulaʻeiki Lahí

ʻUluakí, ke toe fakamahino atu, 
ko e hā ha ngaahi liliu ki he kulupu 
kau taulaʻeiki lahi ʻo e uōtí mo e 
kōlomu ʻo e kaumātuʻá? ʻI he ngaahi 
uōtí, ʻe fakatahaʻi he taimí ni ʻa e kau 
mēmipa ʻo e kōlomu kaumātuʻá mo e 
kulupu kau taulaʻeiki lahí ki ha kōlomu 
Lakanga Taulaʻeiki Faka-Melekisēteki pē 
taha mo e kau palesitenisī pē ʻe taha. ʻE 

fanongonongo ai ʻe Palesiteni Lāsolo M. 
Nalesoni ha toe liliu mahuʻinga fau.

Tuku muʻa ke u toe fakahoko atu 
ʻene leá, “ʻI he pōní, ʻoku mau fanongo-
nongo atu ai hano fokotuʻutuʻu foʻou 
ʻaupito ʻo ʻetau ngaahi kōlomu ʻo e 
Lakanga Taulaʻeiki Faka-Melekisētekí, 
ke fakahoko lelei ange ai e ngāue ʻa e 
ʻEikí. ʻI he uooti takitaha, ʻoku fakatahaʻi 
ai e kau taulaʻeiki lahí mo e kaumātuʻá 
ki ha kōlomu kaumātuʻa pē ʻe taha . . . 

Fai ʻe ʻEletā D. Todd Christofferson
ʻO e Kōlomu o̒ e Kau A̒posetolo e̒ Toko Hongofulu Mā Uá

Ne ʻikai fuoloa mei hono fokotuʻu 
ʻo e Siasí ʻi he kuonga fakakosipeli 
ko ʻení, naʻe folofola ʻa e ʻEikí  

ʻi ha fakahā ʻo pehē, “Pea te mou maʻu 
ʻeku fonó ʻi he lotu ʻo hoʻomou tuí, koe-
ʻuhí ke mou ʻiloʻi ʻa e founga ki hono 
puleʻi ʻa hoku siasí pea ʻai ke totonu ʻa 
e ngaahi meʻa kotoa pē ʻi hoku ʻaó.” 1 
Kuo fai e muimui ki he tefitoʻi moʻoni 
ko ʻení ʻi he Siasí—pea talu mei ai mo 
hono tauhi ʻe he ʻEikí e talaʻofa ko iá. 
Kuo ʻi ai ha ngaahi taimi kuo fakahā 
mai ʻa e ngaahi sīpinga ki hono foko-
tuʻutuʻu ʻo e lakanga fakataulaʻeikí, ʻo 
kamata ʻi he Palōfita ko Siosefa Sāmitá, 
ʻi he taimi ne fokotuʻu ai e ngaahi 
tuʻunga mo e kōlomu lakanga faka-
taulaʻeikí ʻi hotau kuongá. Ne fakahā 
mai mo fakahoko ha ngaahi fakaleleiʻi 
mahuʻinga lolotonga e taimi ʻo Palesi-
teni ko Pilikihami ʻIongi, Sione Teila, 
Sipenisā W. Kimipolo, mo ha niʻihi kehe 
naʻe kaunga ki he Kōlomu ʻo e Toko 
Hongofulu Mā Uá, kau Fitungofulú, kau 
taulaʻeiki lahí, mo ha ngaahi lakanga mo 
e kōlomu kehe ʻi he Lakanga Taulaʻeiki 
faka-Ēloné mo e Faka-Melekisētekí.2 
Ko ʻeni, ʻi ha fakamatala fakahisitōlia 
he ngaahi momeniti ne toki ʻosí, naʻe 

Ko e Kōlomu ʻo e 
Kaumātuʻá
ʻOku hanga ʻe he taha pē e kōlomu Lakanga Taulaʻeiki Faka-Melekisētekí 
ʻi he uōtí, ʻo fakauouangatahaʻi e kau maʻu lakanga fakataulaʻeikí ke nau 
fakahoko e ngaahi tafaʻaki kotoa pē ʻo e ngāue ʻo e fakamo̒uí.

ui e kōlomu ʻe fakatokolahi mo uoua-
ngataha ko ʻení, ko e “kōlomu kau-
mātuʻá.” ʻOku fakangata leva e ngaahi 
kulupu taulaʻeiki lahí. ʻOku kau ʻi he 
kōlomu ʻo e kaumātuʻá, ʻa e kaumā-
tuʻa mo e teuteu kaumātuʻa kotoa ʻi he 
uōtí ʻoku ʻikai ke nau ngāue ʻi he kau 
pīsopelikí, ʻi he kau palesitenisī faka-
siteikí, ʻi he fakataha alēlea māʻolungá 
pe lolotonga ngāue ko ha pēteliaké. 
ʻOku kau ʻi he kōlomu taulaʻeiki lahí 
ʻi he siteikí, ʻa kinautolu ʻoku lolotonga 
ngāue ʻi he kau palesitenisī fakasiteikí, 
kau pīsopelikí, fakataha alēleaʻanga 
māʻolungá pea mo e kau pēteliake 
ʻoku lolotonga ngāué.

Kau Palesitenisī ʻo e Kōlomu Kaumātuʻá.
ʻE fokotuʻutuʻu fēfē ʻa e kau palesi-

tenisī ʻo e kōlomu kaumātuʻá? ʻE tuku-
ange ʻe he kau palesitenisī fakasiteikí 
ʻa e kau kulupulita taulaʻeiki lahí mo e 
kau palesitenisī ʻo e kōlomu ʻo e kaumā-
tuʻá he lolotonga ní, kae ui ha palesiteni 
kōlomu kaumātuʻa foʻou mo hono ongo 
tokoni ʻi he uooti pe kolo takitaha. ʻE 

lava ke kau ʻi he kau palesitenisī foʻou 
ʻo e kōlomu kaumātuʻá ha kaumātuʻa 
mo e taulaʻeiki lahi, ʻoku kehekehe 
honau taʻú mo e aʻusiá, ʻo nau ngāue 
fakataha ʻi ha kau palesitenisī fakakō-
lomu pē ʻe taha. ʻE lava ke hoko ha kau-
mātuʻa pe taulaʻeiki lahi, ko e palesiteni 
ʻo e kōlomú pe ko ha tokoni ʻi he kau 
palesitenisií. ʻOku ʻikai ko hano “faʻoa” 
ʻeni ʻe he kau taulaʻeiki lahí ʻa e kōlomu 
ʻo e kaumātuʻá. ʻOku mau ʻamanaki pē 
ʻe ngāue fakataha e kaumātuʻá mo e 
taulaʻeiki lahí ʻi hano faʻahinga fakatahaʻi 
pē ʻi he kau palesitenisī ʻo e kōlomú mo 
e ngāue fakakōlomú. ʻOku totonu ke 
fakahoko ʻa e ngaahi liliu ko ʻení ʻi he 
faingamālie vave tahá.

Ngaahi Tuʻunga ʻo e Lakanga Fakataulaʻeikí 
ʻi he Kōlomu Kaumātuʻá

ʻOku liliu nai ʻe he liliu ko ʻeni 
ʻi he faʻunga ʻo e kōlomú, ʻa e tuʻunga 
lakanga fakataulaʻeiki naʻe maʻu ʻe 
he kau mēmipa ʻo e kōlomú? ʻIkai, 
ʻoku ʻikai fakataʻeʻaongaʻi ʻe he meʻá 
ni ha faʻahinga tuʻunga ʻo e lakanga 

fakataulaʻeikí naʻe ʻosi fakanofo ki ai 
ha mēmipa ʻo ha kōlomu ʻi he kuohilí. 
Hangē ko ia ʻoku mou meaʻí, ʻe lava 
ke fakanofo ha tangata ki ha ngaahi 
tuʻunga kehekehe ʻo e lakanga faka-
taulaʻeikí ʻi heʻene moʻuí, pea ʻoku ʻikai 
mole pe fakataʻeʻaongaʻi ai hano faka-
nofo ia kimuʻa, ʻi he taimi ʻokú ne maʻu 
ai ha tuʻunga foʻou. Neongo ʻe ʻi ai ha 
ngaahi tūkunga ʻe niʻihi ʻe lava ke ngāue 
ai ha taha maʻu lakanga fakataulaʻeiki ʻi 
ha tuʻunga ʻe ua pe lahi ange ʻi he taimi 
pē taha, ʻo hangē ko e hoko ha taula-
ʻeiki lahi ko ha pēteliake pe pīsope, 
ka ko e angamahení ʻoku ʻikai ke ne 
fakahoko fatongia he taimi tatau pē ʻi 
hono ngaahi tuʻunga kotoa ʻo e lakanga 
fakataulaʻeikí. Hangē ko ʻení, ʻoku ʻikai 
ke kei ngāue ʻa e kau Pīsopé mo e Kau 
Fitungofulú ʻi he ongo tuʻunga ko iá 
ʻi he taimi pē ʻoku tukuange ai kinautolu 
pe te nau mālōlō mei aí. Ko ia ai, ko 
e hā pē ha tuʻunga pe ngaahi tuʻunga 
kehe ʻo e lakanga fakataulaʻeikí ʻe maʻu 
ʻe ha tangata lolotonga ʻene hoko ko e 
mēmipa ʻo e kōlomu kaumātuʻá, ʻokú 
ne ngāue pē ko ha kaumātuʻa.

Naʻe pehē ʻe Palesiteni Poiti K. 
Peeka ʻi he ngaahi taʻu kuo maliu atú, 
“ʻoku māʻolunga ange e lakanga faka-
taulaʻeikí ʻi ha taha pē ʻo hono ngaahi 
tuʻungá. . . . ʻOku ʻikai lava ʻo vahevahe 
iiki ʻa e lakanga fakataulaʻeikí. ʻOku 
maʻu ʻe ha kaumātuʻa e lakanga faka-
taulaʻeiki tatau pē mo ha ʻAposetolo. 
(Vakai, T&F 20:38.) ʻI hono [foaki ʻo e 
lakanga fakataulaʻeikí] ki ha tangata, 
ʻokú ne maʻu kotoa ia. Ka neongo 
ia, ʻoku ʻi ai ha ngaahi tuʻunga ʻi he 
lakanga fakataulaʻeikí—ʻoku vahevahe 
ʻe he mafaí mo e fatongiá. . . . ʻOku faʻa 
taku ʻo pehē ʻoku ʻmaʻolunga ange’ pe 
ʻmaʻulalo ange’ ha tuʻunga ʻe taha ʻi ha 
tuʻunga kehe. Ka ʻoku fakafofongaʻi 
ʻe he ngaahi tuʻunga ʻi he Lakanga 
Taulaʻeiki Faka-Melekisētekí ʻa e tafaʻaki 
kehekehe ʻo e faifatongiá, kae ʻikai ko 
e ʻmaʻolungá’ pe ʻmaʻulaló.’” 4 ʻE ngaahi 
tokoua, ʻoku ou fakaʻamu moʻoni ke 
ʻoua naʻa tau toe lea ʻo pehē ʻoku fai ha 
“hiki hake” mei ha tuʻunga ʻe taha ki ha 
tuʻunga kehe ʻi he Lakanga Taulaʻeiki 
Faka-Melekisētekí.

ʻE hokohoko atu ke fakanofo ʻa e 
kaumātuʻá ko ha taulaʻeiki lahi ʻi he 

taimi ʻoku uiuiʻi ai kinautolu ki he kau 
palesitenisī fakasiteikí, fakataha alēlea 
māʻolungá, pe kau pīsopelikí—pe ʻi ha 
taimi kehe ʻe tuʻutuʻuni ʻe he palesiteni 
fakasiteikí ʻo fakafou ʻi he faʻa lotu mo 
e ueʻi fakalaumālie. ʻI he kakato pē 
honau taimi ngāue ʻi he kau palesitenisī 
fakasiteikí, fakataha alēlea maʻolungá, 
pe kau pīsopelikí, ʻe toe foki pē kau 
taulaʻeiki lahí ki he kōlomu ʻo e kaumā-
tuʻa ʻi honau uōtí.

Fakahinohino maʻá e Palesiteni ʻo e 
Kōlomu Kaumātuʻá.

Ko hai ʻokú ne tataki e ngāue ʻa e 
palesiteni ʻo e kōlomu kaumātuʻá? 
ʻOku tokangaʻi ʻe he palesiteni faka-
siteikí, ʻa e Lakanga Taulaʻeiki Faka-
Melekisēteki ʻi hono siteikí. Koia ai, 
ʻoku tokangaʻi fakahangatonu e palesi-
teni ʻo e kōlomu ʻo e kaumātuʻá ʻe he 
palesiteni fakasiteikí, ʻa ia ʻokú ne faka-
hoko ha ako mo e fakahinohino mei he 
kau palesitenisī fakasiteikí mo fakafou 
ʻi he kau aleaʻanga māʻolungá. ʻOku 
toutou fakataha ʻa e pīsopé, ʻi heʻene 
hoko ko e taulaʻeiki lahi pule ʻi he uōtí, 
mo e palesiteni ʻo e kōlomu kaumātuʻá. 
ʻE faleʻi ia ʻe he pīsopé pea ʻoange ha 
fakahinohino ʻoku tāú fekauʻaki mo e 
founga ke tokoniʻi mo tāpuekina lelei 
taha ai e kau mēmipa ʻo e uōtí, pea 
ngāue fakataha mo e ngaahi houalotu 
kotoa ʻo e uōtí.5

Ko e Taumuʻa ʻo e Ngaahi Liliu Ko ʻEní
Ko e hā e ngaahi taumuʻa ʻo e 

ngaahi liliu ʻoku fai ki he ongo 
kōlomu ʻo e Lakanga Taulaʻeiki 
Faka-Melekisētekí? ʻOku hanga ʻe he 
taha pē ʻa e kōlomu Lakanga Taula-
ʻeiki Faka-Melekisētekí ʻi ha uooti, ʻo 
fakauouangatahaʻi e kau maʻu lakanga 
fakataulaʻeikí ke fakahoko e tafaʻaki 
kotoa pē ʻo e ngāue ʻo e fakamoʻuí, kau 
ai e ngāue fakatemipalé mo e hisitōlia 
fakafāmilí naʻe fakafekauʻaki kimuʻa 
ʻe he kulupu ʻo e kau taulaʻeiki lahí. 
ʻOku fakaʻatā ai e kau mēmipa ʻo e 
kōlomú ʻi he taʻu motuʻa mo e puipui-
tuʻa kehekehe ke nau taʻimālie ʻi he 
fakakaukau mo e aʻusia ʻa e niʻihi kehé 
pea mo kinautolu ʻi he ngaahi tuʻunga 
kehekehe ʻo e moʻuí. ʻOkú ne foaki foki 
ha ngaahi faingamālie lahi ange ki he 

kau maʻu lakanga fakataulaʻeiki taukeí 
ke nau akoʻi e niʻihi kehé, kau ai e kau 
teuteu kaumātuʻá, mēmipa foʻoú, kakai 
lalahi kei talavoú, mo kinautolu ʻoku toe 
foki mai ʻo mālohi ʻi he Siasí. He ʻikai ke 
u lava ʻo fakamatalaʻi feʻunga ʻa ʻeku fie-
fia ʻi he fakakaukau ki he tupulaki ange 
e mahuʻinga ʻo e fatongia ʻe fakahoko ʻe 
he kōlomu kaumātuʻá ʻi he kahaʻú. ʻOku 
hanga ʻe he ʻilo, aʻusia, tuʻunga malava, 
mo e mālohinga ʻe maʻu ʻi he ngaahi 
kōlomu ko ʻení, ʻo fakaʻilongaʻi ha ʻaho 
foʻou mo ha tuʻunga moʻui foʻou ʻo e 
ngāue ʻa e lakanga fakataulaʻeikí ʻi he 
Siasí kotoa.

ʻI ha konifelenisi lahi he taʻu ʻe uofulu 
kuohilí, naʻá ku fakahoko ai ha talanoa 
ne ʻuluaki vahevahe ʻe ʻEletā Voni J. 
Fetasitouni ʻo e Kau Fitungofulú, ka ʻoku 
ou tui ʻoku taau ke toe fakahoko atu.

Naʻe hoko ʻa Misa Siaosi Koutesi ʻi he 
1918 ko ha taha faama naʻe tō suka piiti 
ʻi Līhai, ʻIutā. Ne tō vave mai e faʻahitaʻu 
momokó he taʻu ko iá pea maʻu ʻe he 
ʻaisí e konga lahi ʻo ʻene ngoue piiti 
ʻi he kelekelé. Naʻe tuai mo faingataʻa e 
ututaʻú kia Siaosi mo hono foha kei siʻi 
ko Falanisí. Lolotonga iá, ne tō ha toʻu-
mahaki (influenza). Naʻe mālōlō e foha 
ʻo Siaosi ko Sālesí mo e toko tolu ʻi he 
fānau iiki ʻa Sālesí tupu mei he mahaki 
fakalilifú ni—ko ha ongo kiʻi tamaiki 
fefine mo ha kiʻi tamasiʻi. Naʻe fononga 
tuʻo tolu e tokotaha lotomamahi ko 
Siaosi Koutesí ki ʻOkiteni, ʻIutā ʻi loto he 
ʻaho ʻe ono, ke ʻomi e sino ʻo e kau pekiá 
ki ʻapi ke siʻi tanu. ʻI he fakaʻosinga ʻo e 
vahaʻataimi fakamamahí ni, naʻe heka ʻa 
Siaosi mo Falanisi ki heʻena salioté peá 
na fononga atu ki he ngoue pītí.

“Naʻá na fakalaka atu [ʻi he halá] he 
ʻū saliote fonu ʻi he pītí ʻa ia ne fetuku 
ki he fale ngāué ʻe he kau faama he 
ngaahi kaungāʻapí. ʻI heʻena fakalaká, 
naʻe taʻalo e fakaʻuli saliote takitaha mo 
pehē: ʻMālō e lelei Siaosi,’ ʻʻOfa atu Sia-
osi,’ ʻFakaʻofa moʻoni, Siaosi,’ ʻOku lahi 
ho ngaahi kaungāmeʻá Siaosi.’

“Naʻe heka ʻi he saliote fakaʻosí ʻa e 
. . . tokotaha mata ʻileʻila ko Sisipā 
Lolofí. Naʻá ne kaila fiefia mo pehē 
mai: ʻKo hono ʻosí ʻena, Siaosi.’

“Ne hanga hake ʻa [Misa Koutesi] 
kia Falanisi ʻo pehē: ʻPehēange mai ko 
haʻatauá ē.’

“‘I heʻena aʻu ki he ʻā ʻo e fāmá,  
naʻe puna hifo ʻa Falanisi mei he saliote 
piiti lahi lanu kulokulá ʻo fakaava ʻa e 
matapaá kae fakaʻuli mai [ʻene tamaí] ki 
he loto ngoué. Ne tuʻu hifo ʻa [Siaosi], 
taʻofi e fanga hōsí . . . pea sio takai ʻi he 
ngoué. . . . Ne ʻikai ha fuʻu suka piiti ʻe 
taha ʻi he ngoué kotoa. Ne toki mahino 
kiate ia e ʻuhinga ʻo e fakaui mai ʻa 
Sesipā Lolofí ʻi heʻene kaila ʻKo hono 
ʻosí ʻena, Siaosi!’

“Ne hifo ʻa [Siaosi] mei he salioté, 
faluku hake e kelekele naʻá ne ʻofa lahi 
aí , . . . mo ha lauʻi piiti, peá ne vaka-
vakai ʻi ha momeniti ki he ongo faka-
taipe ko ʻeni ʻo ʻene ngāué, ʻo hangē 
naʻe ʻikai ke ne faʻa tui ki he meʻa naʻá 
ne mamata ki aí.

“Pea naʻá [ne] tangutu hifo ʻi ha 
fokotuʻunga lauʻi piiti—ʻa e tangatá ni 
naʻá ne ʻomi ha toko fā ʻo hono ngaahi 
ʻofaʻangá ki ʻapi ke tanu ʻi ha ʻaho pē ʻe 
onó; faʻu honau puha maté, keli honau 
fonualotó, pea toe tokoni foki ʻi honau 
teunga tanú—ʻa e tangata fakaofo ko 
ʻení kuo teʻeki ai ke ne tuka, pe momou, 
pe hōloa he meʻa fakamamahi ko ʻení—
naʻá ne tangutu hifo ʻi he fokotuʻunga 
lauʻi pītí, ʻo ne tangi ʻa loʻimata hangē 
ha kiʻi tamasiʻí.

“‘Peá ne tuʻu hake leva, holoholoʻi 
hono matá, . . . hanga hake ki he langí, 
mo pehē: ʻFakamālō atu Tamai, koeʻuhi 
ko e kaumātuʻa ʻi homau uōtí.’” 6



58 FAKATAHA LAHI ʻO E LAKANGA FAKATAULAʻEIKÍ | 31 MĀʻASI 2018

ʻIo, fakamālō ki he ʻOtuá koeʻuhi 
ko e kau tangata ʻo e lakanga faka-
taulaʻeikí mo e tokoni te nau faka-
hoko ʻi heʻenau ngāue fakaetauhi ke 
hiki hake e fakafoʻituituí mo e ngaahi 
fāmilí pea ʻi hono fokotuʻu ʻo Saioné.

Kuo fakakaukauʻi ʻe he Kau 
Palesitenisī ʻUluakí, Kōlomu ʻo e Kau 
ʻAposetolo ʻe Toko Hongofulu Mā 
Uá, mo e Kau Palesitenisī ʻo e Kau 
Fitungofulú ʻa e ngaahi liliu ko ʻení ʻi 
ha vahaʻataimi lōloa. ʻI he lotu lahi, 
faʻa ako moʻoni ʻo e ngaahi fakavaʻe 
fakafolofola ʻo e ngaahi kōlomu ʻo 
e lakanga fakataulaʻeikí, mo hono 
fakapapauʻi ko e finangalo ʻeni ʻo e 
ʻEikí, ʻoku tau ʻunu atu ʻi he loto-taha 
ki ha sitepu ʻe taha ʻi hono paotoloaki 
e Fakafoki Mai ʻo e Ongoongoleleí. 
ʻOku fakahā mai ʻa e fakahinohino ʻa 
e ʻEikí, pea ʻoku ou fiefia ai, ʻi heʻeku 
fakamoʻoni kiate Iá, ki Hono lakanga 
fakataulaʻeikí, pea ki hono fakanofo 
kimoutolu ki he lakanga fakataula-
ʻeiki ko iá, ʻi he huafa ʻo Sīsū Kalaisí, 
ʻēmeni. ◼

lahi ke maʻu ha palōfita moʻui he ʻahó ni!
Kuó u fefolauʻaki he māmaní mo 

Sisitā Lasipeeni, ʻi ha ngaahi ngāue 
faka-Siasi mo fakapalofesinale kehe-
kehe. Kuó u mātāʻia e meimei faʻahinga 
faʻunga kotoa ʻo e ʻiuniti faka-Siasí: ko 
ha kiʻi kolo ʻi Lūsia, ko e tokolahi ʻo e 
kau maʻu Lakanga Taulaʻeiki Faka-
Melekisētekí ʻe feʻunga pē mo e lahi 
hoto ʻuluʻulutuhu ʻi hoto nima ʻe tahá; 
mo ha uooti foʻou mo tupulekina ʻi 
ʻAfilika, ʻoku fakataha fakatouʻosi pē ai 

Fai ʻe ʻEletā Ronald A. Rasband
ʻO e Kōlomu o̒ e Kau A̒posetolo e̒ Toko Hongofulu Mā Uá

Siʻoku ngaahi tokoua ʻo e lakanga 
fakataulaʻeikí, ʻoku ou tuʻu ʻi 
homou ʻaó he meʻa fakahisitōliá 

ni, ʻi he loto fakatōkilalo lahi, pea ʻi 
hono vahe mai ʻe hotau palōfita ʻofeina, 
ko Palesiteni Lāsolo M. Nalesoní. ʻOku 
ou ʻofa mo poupouʻi ʻe tangata lelei ko 
ʻeni ʻa e ʻOtuá pea mo hotau Kau Palesi-
tenisī ʻUluaki foʻoú. ʻOku ou tānaki 
atu ʻeku fakamoʻoní ki he fakamoʻoni 
ʻa ʻEletā D. Toti Kulisitofasoní pea mo 
hoku Ngaahi Tokoua he Kōlomu ʻo e 
Kau ʻAposetolo ʻe Toko Hongofulu Mā 
Uá, ko e liliu ne fakahā ʻi he efiafi ní, 
ko e finangalo ia ʻo e ʻEikí.

Hangē ko ia ne fakahā atu ʻe Palesi-
teni Nalesoní, ko ha meʻa ʻeni naʻe 
aleaʻi mo fakakaukauʻi ʻi he faʻa lotu ʻe 
he Kau Taki Māʻolunga ʻo e Siasí, ʻi ha 
taimi lōloa. Ko e fakaʻamú ke ʻilo e fina-
ngalo ʻo e ʻEikí pea mo fakamālohia e 
ngaahi kōlomu ʻo e Lakanga Taulaʻeiki 
Faka-Melekisētekí. Naʻe maʻu ha tataki 
fakalangi, pea kuo fakamahino mai he 
efiafí ni ʻe hotau palōfitá, ʻa e finangalo 
ʻo e ʻEikí. “Ko e moʻoni ʻe ʻikai fai ha 
meʻa ʻe he ʻEiki ko e ʻOtuá, kae taʻe  
fakahā ia ki heʻene kau tamaioʻeiki 
ko e kau palōfita”! 1 ʻOku tau monūʻia 

Vakai! Ko ha Kau  
Tau a̒ e ʻOtuá
Ko ha me̒a fakafiefia ia ke maʻu ʻe he kau maʻu Lakanga Taulaʻeiki 
Faka-Melekisēteki kotoa ʻa e tāpuaki ko e ngāue umataha ʻo faiako,  
ako, mo tokoní.

ʻa e kau taulaʻeiki lahí mo e kaumātuʻá 
he ko e tokolahi ʻo e kau maʻu Lakanga 
Taulaʻeiki Faka-Melekisētekí naʻe toko-
siʻi; kae pehē ki ha uooti kuo tuʻu lelei 
naʻe fie maʻu ke vaeua ke kōlomu ʻe ua 
e kaumātuʻá ko ʻenau tokolahí! 

Ko e feituʻu kotoa pē kuó ma ō ki ai, 
kuó ma matātonu e muʻomuʻa ʻa e toʻu-
kupu ʻo e ʻEikí ʻi Heʻene kau tamaioʻeikí, 
ʻo tomuʻa teuteuʻi ʻa e kakaí pea mo e 
halá ke lava ʻo faitāpuekina ʻEne fānaú 
kotoa, ʻo fakatatau mo ʻenau ngaahi fie 
maʻu kotoa pē. ʻIkai kuó ne talaʻofa Te 
Ne “muʻomuʻa ʻi [hotau] ʻaó” mo “[hotau] 
nima toʻomataʻú pea ʻi [hotau] toʻohemá” 
pea ʻe ʻi [hotau] lotó ʻa Hono Laumālié, 
pea ʻe takatakaiʻi ʻa [kitautolu] ʻe [Heʻene] 
kau ʻāngeló”? 2

ʻI heʻeku fakakaukau kiate kimoutolú 
kotoa, ʻoku ou manatu ai ki he himi 
“[Vakai! [Ko ha] Kau Tau ʻa e ʻOtuá.”

[Vakai! Ko ha kau tau ʻa e ʻOtuá,
Fuka, heletā, mo e pā,
Laka atu ke ikuna
ʻI he malaʻetau maʻongoʻonga ʻo e 

moʻuí.
Fakatē ʻa e kau sōtiá,
Faaitaha, loto-toʻa, mo mālohi,
Pea muimui ki honau Takí
Mo hiva ʻi he hiva fiefia].3

Kuo tali ʻe ʻEletā Kulisitofasoni ha 
ngaahi fehuʻi kuo pau ke ʻohake mei 
hono fanongonongo ko ia ʻoku faka-
tahaʻi e kōlomu ʻo e taulaʻeiki lahí mo e 
kaumātuʻá ʻi he lēvolo ʻo e uōtí ke hoko 
ko ha kau tau kāfakafa mo mālohi ʻo e 
houʻeiki tangata he Lakanga Taulaʻeiki 
Faka-Melekisētekí.

ʻE tokoni e ngaahi liliu ko ʻení ke 
fakafenāpasi e ngāue ʻa e kōlomu ʻo e 
kaumātauʻá mo Fineʻofá. Te nau faka-
faingofuaʻi foki ai hono fakafekauʻaki 
ʻo e kōlomú mo e kau pīsopelikí pea 
mo e fakataha alēlea ʻo e uōtí. Pea ʻoku 
nau fakaʻatā foki ai ʻa e pīsopé ke ne 
vahe atu ha fatongia lahi ange ki he 
palesiteni ʻo e kōlomu kaumātuʻá mo e 
palesiteni Fineʻofá kae lava ʻa e pīsopé 
mo hono ongo tokoní ʻo nofotaha ki 
honau ngaahi tefitoʻi fatongiá—tautau-
tefito ki hono tokangaʻi ʻo e kau fine-
muí, mo e kau talavou ʻoku nau maʻu 
e Lakanga Taulaʻeiki Faka-Ēloné.

ʻOku ʻikai ko ha meʻa foʻou e ngaahi 
liliu ʻi he ngaahi houalotú pea mo e 
ngaahi ngāue ʻa e Siasí. Naʻe folofola 
ʻa e ʻEikí ʻi he 1883 kia Palesiteni Sione 
Teila: “[Fekauʻaki] mo hono puleʻi 
pea mo e faʻunga ʻo hoku siasí mo e 
Lakanga Fakataulaʻeikí . . . te u fakahā 
ai kiate koe, mei he taimi ki he taimi, 
ʻi he ngaahi founga kuó u ʻosi fokotuʻú, 
ʻa e ngaahi meʻa kotoa pē ʻe fie maʻu 
ki he fakalakalaka pea mo hono faka-
haohaoaʻi ʻo hoku Siasí he kahaʻú, ki 
hono fulifulihi mo hono ʻoatu ʻo hoku 
puleʻangá.” 4

Te u kiʻi lea siʻi pē kiate kimoutolu 
kau tangata ʻoku taulaʻeiki lahí—mou 
meaʻi pē ʻoku mau ʻofa ʻiate kimou-
tolu! ʻOku ʻofa ʻetau Tamai Hēvaní ʻiate 
kimoutolu! ʻOku mau kau ki ha kau tau 
kāfakafa mo fakaʻeiʻeiki ʻo e lakanga 
lakanga fakataulaʻeikí, pea he ʻikai ke 
tau lava ʻo ʻunuakiʻi ki muʻa e ngāué ni 
ka ne taʻe-oua hoʻomou leleí, tokoní, 
taukeí, mo e angamāʻoniʻoní. Naʻe akoʻi 
ʻe ʻAlamā ʻoku ui ʻa e houʻeiki tangatá 
ki he taulaʻeiki lahí koeʻuhí ko ʻenau tui 
lahí mo e ngāue lelei ke faiako mo ngā-
ue fakatauhi ki he niʻihi kehé.5 Mahalo 
ʻoku ʻikai ha taimi ʻe toe fie maʻua ange 
ai e taukei ko iá, ka ko e taimí ni.

ʻI ha ngaahi uooti lahi, mahalo ʻe ʻi ai 
ha kau taulaʻeiki lahi ʻe maʻu faingamālie 

ai he taimí ni ha kaumātuʻa ke ne toka-
ngaʻi kinautolu ko ʻenau palesiteni faka-
kōlomú. Kuo ʻosi ʻi ai ha kaumātuʻa kuo 
nau tokangaʻi ha kau taulaʻeiki lahi: ʻoku 
lolotonga hoko he taimí ni ha kau kau-
mātuʻa ko ha palesiteni fakakolo ʻi ha 
ngaahi feituʻu ʻo e māmaní ʻoku nofo ai 
ha kau taulaʻeiki lahi ʻi he koló, pea ʻoku 
ʻi ai mo ha ngaahi kolo ko e kōlomu pē 
ʻo e kaumātuʻá ʻoku fokotuʻu aí ka ʻoku 
ʻi ai pē ha kau taulaʻeiki lahi ai.

Ko ha meʻa fakafiefia ia ke maʻu ʻe 
he kau maʻu Lakanga Taulaʻeiki Faka-
Melekisēteki kotoa pē ʻa e tāpuaki ke 
kafataha ʻi he faiako, ako mo ngāue 
mo e kāingalotu kotoa ʻi honau uōtí. 
Ko e fē pē ha potu ʻokú ke ʻi ai pea 
mo e faʻahinga tūkunga ʻokú ke ʻi ai, 
ʻoku mau fakaafeʻi koe ke ke tali ʻi he 
faʻa lotu, tui faivelenga, mo e loto fiefia 
ʻa e ngaahi faingamālie foʻou ke taki pe 
tataki kimoutolu, mo mou ngāue uoua-
ngataha ko e sino pē taha ʻo e houʻeiki 
tangata ʻo e lakanga fakataulaʻeikí.

Te u lea he taimí ni ki ha ngaahi 
meʻa kehe, ʻe ala fie maʻu ke fakama-
hino, ʻi heʻetau laka atu ke fakahoko 
e finangalo ʻo e ʻEikí ʻo fekauʻaki mo 
e fokotuʻutuʻu ʻEne ongo kōlomu ʻo e 
lakanga fakataulaʻeiki māʻoniʻoní.

Ko e hā e ngaahi liliu ʻoku hoko ki 
he kōlomu ʻo e kau taulaʻeiki lahí he 



60 FAKATAHA LAHI ʻO E LAKANGA FAKATAULAʻEIKÍ | 31 MĀʻASI 2018

siteikí? ʻE kei ngāue pē ngaahi kōlomu 
taulaʻeiki lahi ʻo e siteikí. ʻE kei hoko-
hoko atu pē e hoko e kau palesitenisī 
fakasiteikí ko e kau palesitenisī ʻo e 
kōlomu taulaʻeiki lahi ʻo e siteikí. Kae 
hangē ko e fakamahino ne fai atu ʻe 
ʻEletā Kulisitofasoní, ko e niʻihi pē oku 
kau he taimí ni ki he kōlomu taulaʻeiki 
lahi ʻo e siteikí, ko e kau taulaʻeiki lahi 
ko ia ʻoku lolotonga ngāue ʻi he kau 
palesitenisī fakasiteikí, kau pīsopeliki 
ʻo e uōtí, mo e kau mēmipa ʻo e faka-
taha alēleaʻanga māʻolungá kae pehē ki 
he kau pēteliake ʻoku lolotonga ngāué. 
ʻOku ʻikai kau ʻa e kau kalake mo e kau 
sekelitali pule fakauooti mo fakasiteikí 
ʻi he kōlomu taulaʻeiki lahi ʻo e siteikí.  
ʻI he taimi ʻe ʻaʻahi ai ha taha ʻoku 
lolotonga hoko ko ha taulaʻeiki lahi, 
pēteliake, Fitungofulu, pe ʻAposetolo 
ki ha uooti pea fie ʻalu ki he fakataha 
lakanga fakataulaʻeikí, ʻe kau fakataha 
pē ia mo e kōlomu ʻo e kaumātuʻá.

ʻI he taimi ʻe tukuange ai e hou-
ʻeiki tangata ko ʻení, te nau foki leva 
ki honau ngaahi ʻiuniti totonú ko e 
mēmipa ʻo e kōlomu kaumātuʻá.

Ko e hā e fatongia ʻo e kōlomu 
taulaʻeiki lahi ʻo e siteikí? ʻE fakataha 
ʻa e kau palesitenisī fakasiteikí mo e 
kau mēmipa ʻo e kōlomu taulaʻeiki lahí 
ke fealēleaʻaki fakataha, ke fakamoʻoni, 
pea mo fakahoko ha ako. ʻE kei hoko 
atu pē e ngaahi fakatahaʻanga faka-
siteiki ʻoku ʻoatu ʻi heʻetau ongo tohi 
tuʻutuʻuní, ka ʻoku ʻi ai ha liliu ʻe ua:

ʻUluakí, he ʻikai toe fakahoko ʻe 
he ngaahi uōtí mo e ngaahi siteikí ha 
fakataha kōmiti pule ʻo e lakanga faka-
taulaʻeikí. Kapau ʻe hoko ha palopalema 
makehe ʻa ha uooti, hangē ko ha meʻa 

pelepelengesi fakafāmili pe palopalema 
fakauelofea makehe, ʻe lava ke aleaʻi pē 
ia ʻi hano fakalahi e fakataha fakapī-
sopelikí. ʻE lava ke aleaʻi e ngaahi meʻa 
pelepelengesi iiki angé, ʻi he fakataha 
alēlea fakauōtí. Ko e meʻa ko ē naʻe ui 
ko e fakataha kōmiti pule fakasiteiki ʻo e 
lakanga fakataulaʻeikí, ʻe ui ia he taimí ni 
ko e “fakataha alēlea māʻolunga.”

Uá, he ʻikai toe fakahoko e fakataha 
fakataʻu ʻa e kau taulaʻeiki lahi kotoa he 
siteikí kuo ʻosi fakanofó. Ka neongo ia, 
ʻe kei hokohoko atu pē hono fakahoko 
ʻe he kau palesitenisī fakasiteikí ʻa e 
fakataha fakataʻu ʻa e kōlomu fakasiteiki 
ʻo e kau taulaʻeiki lahí ʻo hangē ko ia 
kuo fanongonongo atu he ʻaho ní. 

ʻE lava ke ʻi ai ha kōlomu kaumātuʻa 
ʻe ua ʻa ha uooti? Ko e talí ko e ʻio. ʻI he 
laumālie ʻo e Tokāteline mo e Ngaahi 
Fuakava 107, veesi 89, ko e taimi ʻoku 
fuʻu tokolahi makehe ai e kau maʻu 
Lakanga Taulaʻeiki Faka-Melekisēteki 
mālohi ʻi ha uooti, ʻe lava ke fokotuʻu ʻe 
he kau takí ha kōlomu kaumātuʻa lahi 
ange ʻi he tahá. ʻI he ngaahi tūkunga 
peheé, ʻoku totonu ke potupotutatau e 
kōlomu takitaha ʻi he taʻu motuʻá, taukeí 
mo e tuʻunga mo e mālohinga ʻo e 
lakanga fakataulaʻeikí.

ʻOku ou fakamoʻoni, ʻi heʻetau laka 
atu ki muʻa mo e fokotuʻutuʻu foʻou faka-
laumālie ko ʻeni ʻo e lakanga fakataula-
ʻeikí ʻi hotau ngaahi uōtí mo e siteikí, 
te tau mātaʻia ai ha ngaahi tāpuaki lahi. 
Tuku ke u ʻoatu ha fanga kiʻi sīpinga.

Fakatatau mo e fakahinohino ʻa e 
pīsopé, ʻe lahi ange ngaahi maʻuʻanga 
tokoni ʻo e lakanga fakataulaʻeikí ʻe 
ala tokoni ki he ngāue ʻo e fakamoʻuí. 
ʻE kau heni hono tānaki ʻo ʻIsilelí ʻi he 

ngāue fakatemipalé mo e hisitōlia faka-
fāmilí, ngāue ki he ngaahi fāmili mo e 
fakafoʻituitui ʻoku faingataʻaʻiá, pea mo 
tokoni ki he kau faifekaú ke ʻomi e 
ngaahi laumālie kia Sīsū Kalaisí.

ʻI he taimi ʻe foki ai e kau taki maʻu-
mafaí ke vahevahe ʻenau taukeí mo e 
kōlomu kaumātuʻá, ʻe iku ke mālohi ai 
e kau mai ki he kōlomú.

ʻE lahi mo kehekehe ʻa e ngaahi 
meʻafoakí pea mo e meʻa ʻe lava ʻi he 
kōlomú.

ʻE feliliuaki ngofua mo maʻu ha  
meʻa lahi ange ke feau ʻa e ngaahi 
fie maʻu lolotonga mo fakavavevave 
ʻi he uōtí mo e kōlomú, pea mo hono 
fakahoko ʻetau ngaahi ngāue fakaetauhi 
kehekehé.

ʻE lahi ange faifakahinohinó mo e 
faaitahá ʻi hano vahevahe fakataha ʻe 
ha kaumātuʻa foʻou mo ha taulaʻeiki 
lahi taukei ʻa ʻene ngaahi aʻusiá, ʻi he 
ngaahi fakataha mo e ngaahi ngāue 
fakakōlomú.

ʻOfa pē ʻe ʻataʻatā ai e kau pīsopé 
mo e kau palesiteni fakakoló ke faka-
hoko totonu honau uiuiʻi ke tauhi ʻenau 
fanga sipí mo ngāue fakaetauhi ki he 
faingataʻaʻiá.

ʻOku mahino pē kiate kimautolu ʻoku 
kehekehe ʻa e uooti mo e siteiki kotoa. 
Neongo ʻoku mahino e ngaahi faikehe-
kehe ko ʻení, ʻoku mau fakatauange te 
mou fakahoko leva e ngaahi liliu ko ʻení 
hili pē ʻa e konifelenisi lahi ko ʻení. Kuo 
tuku mai ha fakahinohino ʻe ha palōfita 
ʻa e ʻOtuá! Ko ha tāpuaki mo ha fatongia 
kāfakafa ia. Tau fakahoko muʻa ia ʻi he 
māʻoniʻoni mo e faivelenga kakato!

ʻOku ou fakamanatu atu: ʻoku maʻu 
e mafai ʻo e lakanga fakataulaʻeikí ʻi he 
vaheʻi mo e fakanofo, ka ko e mālohi 
moʻoni ʻo e lakanga fakataulaʻeikí, ʻa e 
mālohi ke ngāue ʻi he huafa ʻo e ʻEiki 
ko Sīsū Kalaisí, ʻe lava ke toki maʻu pē 
ia ʻi he moʻui angamāʻoniʻoní.

Naʻe fakahā ʻe he ʻEikí ki he Palōfita 
ko Siosefa Sāmita, ʻa e palōfita ʻo e 
Ongoongolelei kuo Fakafoki Maí:

“Vakai, pea ʻilo ange, te u tokangaʻi 
hoʻomou ngaahi tākanga sipí, pea foko-
tuʻu hake ha kaumātuʻa pea fekauʻi atu 
kiate kinautolu.

“Vakai, te u fakavavevaveʻi ʻa ʻeku 
ngāué ʻi hono taimí.” 6

ʻIo, ʻoku tau moʻui ʻi ha kuonga ʻoku 
fakavaveʻi ai ʻe he ʻEikí ʻa ʻEne ngāué.

Tau takitaha fakaʻaongaʻi muʻa e 
faingamālié ni ke fakakaukauloto mo 
fakaleleiʻi ʻetau moʻuí ke toe fenāpasi 
ange mo Ia ka tau lava ʻo taau mo e 
ngaahi tāpuaki lahi kuó Ne talaʻofa 
mai ki he tui moʻoni mo faivelengá. 

Ngaahi tokoua, fakamālō atu ʻi he 
meʻa kotoa kuo mou fai ke kau ai ki 
he ngāue kāfakafá ni. ʻOfa ke tau laka 
atu ʻi he ngāue maʻongoʻonga mo 
fakaʻeiʻeikí ni. 

[Pea ka ʻosi ʻa e taú,
Ka ngata ʻa e moveuveú mo e fepakí,
Ka hili hano tānaki fakalelei kotoa maí
Ki he teleʻa ʻo e nongá,
ʻI he ʻao ʻo e Tuʻi taʻengatá,
ʻE hanga ʻe he kakai taʻe-faʻalaua mo 

mālohi ko iá
ʻO fakahīkihikiʻi hono huafá ʻo 

lauikuonga,
Pea ko ʻeni ʻenau hivá:

Ikuna, ikuna,
ʻIate ia kuó ne huhuʻi kitautolú!
Ikuna, ikuna,
ʻIa Sīsū Kalaisi, ko hotau ʻEikí!
Ikuna, ikuna, ikuna
ʻIa Sīsū Kalaisi ko hotau ʻEikí!] 7

ʻOku tau tuʻu kotoa he ʻahó ni ko e 
kau fakamoʻoni ki hono fakahā mai ʻe 
he ʻEikí Hono finangaló ʻi Heʻene palō-
fita ko Palesiteni Lāsolo M. Nalesoní.  
ʻOku ou fakamoʻoni ko e palōfita ia 
ʻa e ʻOtuá ʻi he māmaní. ʻOku ou 
fakamoʻoni ʻo kau ki he ʻEiki ko Sīsū 
Kalaisí, ko hotau Huhuʻi mo e Faka-
moʻui maʻongoʻongá. Ko ʻEne ngāué 
ʻeni mo Hono finangaló; ʻa ia ʻoku ou 
fakamoʻoni ki ai ʻi he loto mālūʻia, pea 
ʻi he huafa ʻo Sīsū Kalaisí, ʻēmeni. ◼
MAʻUʻANGA FAKAMATALÁ
	 1.	 ʻĀmosi 3:7.
	 2.	Tokāteline mo e Ngaahi Fuakava 84:88.
	 3.	“ʻA e! Kau Tau ʻa e ʻOtuá,” Ngaahi Himi, 

fika. 154.
	 4.	ʻI he James R. Clark, comp., Messages 

of the First Presidency of The Church of 
Jesus Christ of Latter-day Saints (1965), 
2:354.

	 5.	Vakai, ʻAlamā 13.
	 6.	Tokāteline mo e Ngaahi Fuakava 88:72–

73.
	 7.	“ʻA e Kau Tau ʻa e ʻOtua,” Ngaahi Himi, 

fika. 154.

ʻaho takitaha, kuó u ongoʻi hono faka-
papauʻi mai ʻe he Laumālié, naʻe uiuiʻi 
ʻa Palesiteni Nalesoni ʻe he ʻOtuá ke ne 
tataki e Siasi moʻoni ʻo e ʻEikí. 

Ko ʻeku fakamoʻoní foki ia kuo uiuiʻi 
ʻe he ʻEikí ʻa ʻEletā Gerrit W. Gong mo 
ʻEletā Ulisses Soares ke na hoko ko ha 
mēmipa ʻo e Kōlomu ʻo e Kau ʻApose-
tolo ʻe Toko Hongofulu Mā Uá. ʻOku ou 

Fai ʻe Palesiteni Henry B. Eyring
Tokoni Ua ʻi he Kau Palesitenisī ʻUluakí

Siʻoku ngaahi tokoua, ʻoku hounga 
kiate au ʻa e faingamālie ko ʻeni 
ke lea atu ai kiate kimoutolu ʻi he 

konifelenisi lahi fakahisitōliá ni. Kuo 
tau hikinimaʻi ʻa Palesiteni Russell M. 
Nelson ko e Palesiteni hono 17 ʻo e 
Siasi ʻo Sīsū Kalaisi ʻo e Kau Māʻoniʻoni 
ʻi he Ngaahi ʻAho Kimui Ní. ʻI heʻeku 
maʻu ʻa e tāpuaki ke ngāue mo ia ʻi he 

Ngāue Fakaetauhi ʻi he 
Ueʻi Fakalaumālié
ʻOku tau maʻu lelei taha e Laumālie Māʻoniʻoní ʻi hono tukutaha ʻetau 
tokangá ki hono tokoniʻi e niʻihi kehé.Ko e ʻuhinga ʻeni ʻoku tau maʻu ai  
e fatongia fakataulaʻeiki ke ngāue maʻá e Fakamo̒uí.



62 FAKATAHA LAHI ʻO E LAKANGA FAKATAULAʻEIKÍ | 31 MĀʻASI 2018

ʻofa mo poupouʻi kinaua. ʻE laui toʻu-
tangata e moʻui he funga ʻo e māmaní, ʻe 
faitāpuekina ʻe heʻena ngāue fakaetauhí. 

ʻOku fakahisitōlia foki mo e koni-
felenisi ko ʻení ʻi ha toe ʻuhinga ʻe 
taha. Kuo fanongonongo ʻe Palesiteni 
Nalesoni ha fakalakalaka fakalaumālie 
ʻi he palani kuo fokotuʻutuʻu ʻe he ʻEikí 
maʻa Hono Siasí. ʻOku kau ʻi he palani 
ko iá hano fokotuʻutuʻu foʻou e ngaahi 
kōlomu ʻo e lakanga fakataulaʻeikí ʻi he 
uōtí mo e siteikí ke lava ʻo fakahoko 
lelei ange hotau fatongia fakataulaʻeikí.
ʻOku fekauʻaki kotoa e ngaahi fatongia 
ko iá mo hono tokangaekina fakataula-
ʻeiki ʻa e fānau ʻa ʻetau Tamaí. 

Kuo lahi fau e ngaahi founga kuo 
fakahoko ai e palani ʻa e ʻEikí maʻa 
Hono Kāingalotú ke nau fai ha tokanga 
ʻofá. ʻI he kamataʻanga ʻo Nāvuú, naʻe fie 
maʻu ʻe he Palōfita ko Siosefa Sāmitá ha 
founga maau ke tokangaekina ai e kau 
papi ului tokolahi ne ʻaukolo mai ki he 
koló. Ne kau ai ha toko fā ʻo ʻeku ngaahi 
kui uá—ko e kau ʻAealingí, Penioní, 
Lomenií, mo e Sāmitá. Naʻe fokotuʻu-
tuʻu fakafeituʻu ʻe he Palōfitá ʻa hono 
tokangaekina ʻo e Kāingalotu ko iá. ʻI 
ʻIlinoisí, naʻe ui ʻa e ngaahi vahevahe ko 
ʻeni ʻo e koló ko e “ngaahi uooti.”

ʻI he fononga ʻa e Kāingalotú ʻo 
fou atu he manafá, naʻe fokotuʻutuʻu 
ʻenau fetauhiʻakí ʻi ha “ngaahi kulupu 

fononga.” Naʻe foki mai ha taha ʻo ʻeku 
kui tangata uá ʻi he tafaʻaki ʻeku tangata-
ʻeikí, mei heʻene ngāue fakafaifekaú ki 
ʻOkalahomá, ʻo ne fetaulaki ai mo ha 
kulupu ʻi he halá. Naʻá ne fuʻu ongosia 
he puké, he naʻá ne tokoto foʻohake pē 
mo hono hoá ʻi ha kiʻi saliote. 

Naʻe tuku atu ʻe he taki ʻo e kulupú 
ha ongo finemui ke na tokoniʻi ha taha 
pē naʻe ʻi he saliote liʻekina ko iá. Naʻe 
vakai ha taha ʻo kinaua, ko ha finemui 
ne toki papi ului ʻi Suisalani, ki ha taha 
ʻo e ongo faifekaú peá ne ongoʻi ha 
manavaʻofa kiate ia. Naʻe fakahaofi ia 
ʻe he kulupu Kāingalotu ko iá. Naʻá 
ne fakaakeake feʻunga ke lue lalo he 
toenga ʻo e fononga ki he Teleʻa Sōleikí 
mo e finemui faifakahaofí ʻi hono 
tafaʻakí. Naʻá na feʻofaʻaki peá na mali.
Naʻá ne hoko ko ʻeku kui tangata ua ko 
Henelī ʻAealingí, pea mo ʻeku kui fefine 
uá ia, ko Malie Pōmeli ʻAealingí. 

Hili ha ngaahi taʻu lahi mei ai, ʻi he 
fakamatala ʻa e kakaí ki he faingataʻa 
lahi ʻo e hikifononga ki ha konitinēnití, 
naʻá ne pehē, “ʻIkai, ne ʻikai faingataʻa 
ia.” Lolotonga ʻema lué, naʻá ma talanoa 
pē he halá ki he mana ko ia ʻo ʻema 
fakatou maʻu ʻa e ongoongolelei moʻoni 
ʻo Sīsū Kalaisí. Ko e taimi fakafiefia taha 
ia ‘oku ou lava ʻo manatuʻí.”

Talu mei ai, mo hono fakaʻaongaʻi 
ʻe he ʻEikí ha ngaahi founga kehekehe 

ke fetauhiʻaki ai Hono Kāingalotú. Kuó 
Ne tāpuekina mo fakamālohia kitautolu 
he taimí ni ʻi ha ngaahi kōlomu kuo 
fakatahaʻi, ʻi he lēvolo ʻo e uōtí mo e 
siteikí—ko ha ongo kōlomu ʻokú na 
fengāueʻaki lelei mo e ngaahi houalotu 
kotoa ʻo e uōtí. 

Kuo fie maʻu ʻe he ngaahi uooti 
fakafeituʻú, kulupú, mo e kōlomu kuo 
toe fakamālohiá, ha meʻa ʻe ua pe lahi 
ange ola lelei ʻenau fakahoko e taumuʻa 
ʻa e ʻEikí ke fetauhiʻaki Hono Kāinga-
lotú ʻi he founga ʻokú Ne tokangaekina 
ai kinautolú. ʻOku nau lavameʻa ʻi he 
taimi ʻoku feongoʻiʻaki ai ʻe he Kāinga-
lotú ʻa e ʻofa ʻa Kalaisí, ʻo mahulu hake 
ʻi heʻenau lelei pē ʻanautolú. ʻOku ui ia 
ʻe he folofolá ko e “manavaʻofá . . . ʻa e 
ʻofa haohaoa ʻa Kalaisí” (Moroni 7:47). 
Pea ʻoku nau lavameʻa ʻi he taimi ʻoku 
tataki ai ʻe he Laumālie Māʻoniʻoní e 
tokotaha tauhí ke ne ʻilo ʻa e meʻa ʻoku 
ʻafioʻi ʻe he ʻEikí ko e lelei tahá ia maʻá e 
tokotaha ʻokú ne feinga ke tokoniʻí. 

ʻI he ngaahi uike kuo hilí, ne tā 
tuʻo lahi ha ngāue ʻa e Kāingalotú ʻi he 
feituʻu ne u ʻi aí ʻo hangē ne nau ongoʻi 
e meʻa naʻe teu ke fakahoko ʻe he ʻEikí, 
ʻo hangē ko ia kuo fanongonongo he 
ʻaho ní. Tuku muʻa ke u ʻoatu ha ongo 
fakatātā pē ʻe ua. ʻUluakí, ko ha kiʻi lea 
ʻi he sākalamēnití ʻa ha akonaki taʻu 14 
ʻo e Lakanga Taulaʻeiki Faka-Ēloné, 
ʻoku mahino kiate ia e meʻa ʻe lava ke 
fakahoko ʻe he kau maʻu lakanga faka-
taulaʻeikí ʻi heʻenau tokoni ki he ʻEikí.
Ko e uá, ko ha maʻu Lakanga Taulaʻeiki 
Faka-Melekisēteki naʻe ueʻi fakalaumā-
lie ia ke ne tokoniʻi ha fāmili, ʻi he ʻofa 
ʻa Kalaisí. 

Kae tuku muʻa ke u vahevahe atu 
e ngaahi lea ʻa e talavou naʻe lea he 
houalotu sākalamēnití. Ne u ʻi ai tonu. 
Feinga ke ke manatuʻi hoʻo meʻa naʻe 
fai ʻi ho taʻu 14 peá ke fanongo ki he 
matuʻotuʻa ange ʻene leá he meʻa naʻe 
lava ke ʻilo ʻe ha kiʻi talavoú: 

“Talu mei hoku taʻu 14, mo ʻeku saiʻia 
ʻaupito he kau ki he kōlomu ʻo e kau 
akonakí ʻi hotau uōtí. ʻOku maʻu ʻe he 
akonakí ʻa e ngaahi fatongia kotoa ʻo e 
tīkoní, mo ha ngaahi [fatongia] foʻou. 

“Koeʻuhí ʻoku ʻi ai hotau niʻihi ko 
ha kau akonaki, pea ʻe hoko ki ai ha 
niʻihi ʻi ha ʻaho, pea ʻoku tāpuekina 

e tokotaha kotoa pē ʻi he Siasí ʻe he 
lakanga fakataulaʻeikí, ʻoku mahuʻinga 
kiate kitautolu kotoa ke ʻilo lahi ange 
ki he ngaahi fatongia ʻo ha akonaki. 

“ʻUluakí, ʻoku pehē ʻe he Tokāte-
line mo e Ngaahi Fuakava 20:53, ‘Ko e 
fatongia ʻo e akonakí, ke leʻohi ʻa e siasí 
maʻu ai pē, pea ke ne ʻiate kinautolu 
mo fakamālohia ʻa kinautolu.’

“Ko e hokó, ʻi he Tokāteline mo e 
Ngaahi Fuakava 20:54–55 ʻoku pehē ai:

“ʻPea tokanga ke ʻoua naʻa ʻi ai ha  
faiangahala ʻi he siasí, pe ko ha feloto-
koviʻaki ʻiate kinautolu, pe loi, pe 
lauʻikovi, pe lea kovi;

“‘Pea tokangaʻi ʻoku faʻa fakataha 
ʻa e siasí, pea tokangaʻi foki ʻoku fai 
ʻe he kāingalotu kotoa pē ʻa honau 
fatongiá.’”

Ne hoko atu e kiʻi talavoú: 
“ʻOku talamai ʻe he ʻEikí kiate 

kitautolu ko hotau fatongia ia ke ʻikai 
ngata pē ʻi hono tokangaʻi ʻo e Siasí ka 
ke tokangaʻi foki mo e kakai ʻi he loto 
Siasí ʻo hangē ko e founga naʻe mei 
fai ʻe Kalaisí koeʻuhí he ko Hono Siasí 
ʻeni. Kapau ʻoku tau feinga ke tauhi e 
ngaahi fekaú, ʻo feʻofaʻaki, faitotonu, 
hoko ko ha kaungāmeʻa lelei, mo fiefia 
ʻi heʻetau fakatahá, ʻe lava ke tau maʻu 
e Laumālié mo ʻiloʻi ʻa e meʻa ʻoku 
finangalo ʻa e Tamai Hēvaní ke tau faí.
Kapau he ʻikai ke tau fai ia, ta he ʻikai 
lava ke tau fakahoko hotau fatongiá.”

Naʻá ne hoko atu ʻo pehē: 
“ʻI he fili ʻe ha akonaki ke ne tā e 

sīpinga totonú, ʻaki ʻene hoko ko ha fai-
ako fakaʻapi lelei, talitali lelei e kāinga-
lotú ʻi he lotú, teuteuʻi e sākalamēnití, 
tokoni ʻi ʻapi mo hoko ko ha tokotaha 
fakamelinó, ʻokú ne fili ai ke fakaʻapa-
ʻapaʻi hono lakanga fakataulaʻeikí mo 
fakahoko hono fatongiá.

“ʻOku ʻikai ʻuhinga pē ʻa e hoko ko 
ha akonaki leleí ki he taimi ʻoku tau 
ʻi he lotú aí pe ngaahi ʻekitivitī ʻa e Siasí.
Naʻe akonaki ʻa e ʻAposetolo ko Paulá, 
‘Ke ke ʻi he kakai tuí ko e fakaʻilonga 
ʻi he lea, mo e ʻulungaanga, mo e ʻofa, 
mo e faianga, mo e tui, mo e māʻoni-
ʻoni’ (1 Tīmote 4:12).

Ne pehē leva ʻe he talavoú:
“Neongo pe ko e fē ha feituʻu ʻoku 

tau ʻi ai, pe ko e hā ʻoku tau faí, ʻe lava 
ke tau hoko ko ha faʻifaʻitakiʻanga lelei 

ʻo e angamāʻoniʻoní ʻi he taimi kotoa pē 
mo e feituʻu kotoa pē.”

“ʻOku ou faiako fakaʻapi mo ʻeku 
tangataʻeikí ki he fāmili Palauní.1 Taimi 
kotoa pē ʻokú ma ʻaʻahi ki ai, ʻoku ou 
fiefia ʻi he ʻaʻahi mo maheni ange mo 
kinautolú. Ko e meʻa ʻe taha ʻoku ou 
saiʻia taha ai ʻi he fāmili Palauní ko e 
taimi kotoa pē ʻokú ma ʻaʻahi atu ki ai, 
ʻoku nau loto fiemālie kotoa ke fanongo 
pea ʻoku ʻi ai maʻu pē haʻanau ngaahi 
talanoa lelei ke vahevahe. 

“ʻI heʻetau ʻilo lelei e kakai ʻi hotau 
uōtí koeʻuhi ko e faiako fakaʻapí, ʻoku 
faingofua ange ai ke fakahoko e fato-
ngia hoko ʻo ha akonakí, ʻa ia ko hono 
talitali lelei e kāingalotú ʻi he lotú. ʻOku 
tokoni hono ʻai ke ongoʻi ʻe he kakaí 
ʻoku talitali lelei kinautolú, ke ongoʻi ʻe 
he mēmipa kotoa ʻo e uōtí ʻoku ʻofaʻi 
kinautolu pea nau mateuteu ke maʻu 
e sākalamēnití. 

“Hili hono talitali e kāingalotu kuo 
omi ki he lotú, ʻoku tokoni e kau ako-
nakí he Sāpate taki taha ʻi hono teuteuʻi 
e sākalamēnití. ʻOku ou fiefia ʻi hono 
tufaki mo teuteuʻi e sākalamēnití ʻi he 
uooti ko ʻení he ʻoku ʻapasia e tokotaha 
kotoa. ʻOku ou ongoʻi maʻu pē ʻa e 
Laumālié ʻi he taimi ʻoku ou teuteuʻi mo 
tufaki ai e sākalamēnití. Ko ha tāpuaki 
moʻoni ia kiate au ʻeku lava ʻo fai ia he 
Sāpate kotoa pē. 

“ʻOku ʻi ai ha ngāue hangē ko hono 
tufaki ʻo e sākalamēnití ʻoku vakai ki ai 
ha kakai ʻe niʻihi pea nau fakamālō mai 
ʻi heʻemau fai iá, ka ʻoku ʻi ai ha ngāue 
kehe hangē ko hono teuteu ʻo e sākala-
mēnití, ʻoku ʻikai fakatokangaʻi ʻe ha taha 
hono fai iá. ʻOku ʻikai mahuʻinga pe 
ʻoku sio mai e kakai ʻoku tau ngāué; ko e 
meʻa oku mahuʻingá ko hono ʻafioʻi ʻe he 
ʻEikí ʻetau tokoni kiate Iá.

“ʻI heʻetau hoko ko e kau akonakí, 
ʻoku totonu ke tau feinga maʻu pē 
ke fakamālohia e Siasí, hotau ngaahi 
kaungāmeʻá, mo hotau fāmilí ʻaki ʻetau 
fakahoko hotau ngaahi fatongia faka-
taulaʻeikí. ʻOku ʻikai faingofua maʻu pē, 
ka ʻoku ʻikai ʻomi ʻe he ʻEikí ha fekau taʻe 
‘te ne teuteu ha hala [ke tau] lava ai ʻo fai 
ʻa e meʻa kuó ne fekaú’ (1 Nīfai 3:7).”

ʻI he fakaʻosi ʻe he kiʻi talavoú ʻene 
leá, naʻe hoko atu ʻeku ofó ʻi heʻene 
matuʻotuʻá mo ʻene potó. Naʻá ne 

fakanounou ʻaki ʻene pehē, “ʻOku ou 
ʻiloʻi te tau hoko ʻo lelei ange kapau te 
tau fili ke muimui kia [Sīsū Kalaisi].” 

Naʻe toe fai ha talanoa ʻe taha ʻo kau 
ki he tokoni ʻa e lakanga fakataulaʻeikí, 
ʻi ha māhina ʻe taha ki muʻa atu ʻi ha 
houalotu sākalamēniti ʻa ha uooti. Ne 
u toe ʻi ai pē. Naʻe ʻikai ʻilo ʻe he maʻu 
Lakanga Taulaʻeiki Faka-Melekisēteki 
ko ʻení, ko ʻene leá naʻá ne fakamatalaʻi 
tonu ai e finangalo ʻo e ʻEikí ke hoko ʻi 
hono fakamālohia ʻo e ngaahi kōlomu 
ʻo e lakanga fakataulaʻeikí. Ko e toʻo 
konga lalahi ʻeni ʻo ʻene fakamatalá: 

Naʻe vahe ia mo hano hoa faiako 
fakaʻapí ke na tokangaʻi ha fāmili ʻe fitu.
Meimei naʻe ʻikai ke nau fie maʻu kotoa 
ke fai ha ʻaʻahi ange. Naʻe ʻikai ke nau 
fie fakaava e matapā honau falé he ʻalu 
atu e ongo faiako fakaʻapí. Naʻe ʻikai tali 
mai ʻena fetuʻutaki telefoni atú. Kapau 
ne na tuku ha fekau, naʻe ʻikai ha toe 
telefoni atu ia. Faifai pea pehē ʻe he 
hoa takí ke ne ngāueʻaki e faitohí. Naʻe 
aʻu ʻo ne fakaʻaongaʻi ha fanga kiʻi sila 
engeenga mataʻāʻā ʻi heʻene ʻamanaki 
ke maʻu ha talí. 

Ko e taha ʻo e ngaahi fāmili ʻe fitú 
ko ha fefine taautaha māmālohi ne hiki 
mai mei ʻIulope. Ne ʻi ai haʻane fānau 
iiki ʻe toko ua. 

Hili ha ngaahi feinga lahi ke fetuʻu-
taki ki aí, naʻá ne maʻu ha text. Naʻá ne 
talaange fakahangatonu ʻokú ne fuʻu 
femoʻuekina ke fakataha mo ha ongo 
faiako fakaʻapi. Naʻe ngāue ua pea 

naʻe ngāue fakakautau foki. Ko ʻene 
ngāue tuʻu maʻú ko ha ʻōfisa polisi, 
pea ko ʻene taumuʻa he ngāué ke 
hoko ko ha taha fakatotolo pea foki 
ki hono fonua tupuʻangá ʻo hoko atu 
ʻene ngāué ai. 

Ne ʻikai pē lava ke ʻaʻahi ki ai ʻa e 
faiako fakaʻapí ia ʻi hono ʻapí. Naʻá ne 
faʻa text pē ki he fefiné. ʻI he māhina 
kotoa pē naʻe faitohi ai ʻo lī he meilí, 
fakataha mo ha kiʻi kaati ʻaho malōlō 
ke takitāuhi ʻene ongo tamaikí. 

Naʻe ʻikai pē ha tali mai. Ka naʻe ʻilo 
ʻe he fefiné ko hai ʻene ongo faiako 
fakaʻapí, founga ke fetuʻutaki kiate 
kinauá mo ʻena kīvoi ʻi hona fatongia 
fakataulaʻeikí.

Ka ʻi he ʻaho ʻe taha naʻá ne maʻu ha 
text fakavavevave mei he fefiné. Naʻá 
ne fuʻu fie maʻu tokoni. Naʻe ʻikai ʻilo ʻe 
he fefiné ko hai ʻene pīsopé, ka naʻá ne 
ʻiloʻi ʻene ongo faiako fakaʻapí. 

Naʻe pau ke ne mavahe mei he 
vahefonuá ʻi ha ngaahi ʻaho siʻi mei 
ai, ke kau ki ha ako ngāue fakakau-
tau. Naʻe ʻikai lava ke ne ʻalu mo ʻene 
ongo tamaikí. Ko ʻene fineʻeikí ʻa ē 
ne ʻai ke ne tokangaʻi e ongo tamaikí, 
ne toki siʻi puna atu ia ki ʻIulope ke 
tokangaʻi hono husepānití ʻi ha faitoʻo 
fakatuʻupakē.

Naʻe maʻu ʻe he fefine taautaha 
māmālohi ko ʻení ha paʻanga feʻunga 
ke totongi ha tikite maʻá e tamasiʻi siʻi-
siʻi tahá kae ʻikai ko hono foha taʻu 12 
ko ʻĒlikí.2 Naʻá ne kole ange ki heʻene 
faiako fakaʻapí pe te ne lava ʻo kumi ha 

fāmili Siasi lelei ke nau nofo mo ʻĒliki  
ʻi he ʻaho ʻe 30 ka hokó!

Naʻe text atu e faiako fakaʻapí, te ne 
fai hono lelei tahá. Naʻá ne fetuʻutaki 
leva ki hono kau taki lakanga faka-
taulaʻeikí. Naʻe hanga ʻe he pīsopé, 
he ko ia ʻa e taulaʻeiki lahi pulé, ʻo 
fakangofua ia ke ne talanoa ki he kau 
mēmipa ʻo e fakataha alēleá, ʻo kau ai 
e palesiteni Fineʻofá. 

Ne ʻikai hano taimi kuo maʻu ʻe he 
palesiteni Fineʻofá ha fāmili lelei mo 
Siasi ʻe fā, naʻe ʻi ai haʻanau fānau ne toʻu 
mo ʻĒliki, te nau lava ʻo ʻave ia ki honau 
ʻapí ʻo taki uike ʻe taha. ʻI he māhina ka 
hokó, naʻe fafangaʻi ʻe he ngaahi fāmili 
ko ʻení ʻa ʻĒliki, ʻoange ha loki maʻana ʻi 
honau fale ne ʻosi fuʻu tokolahí pe fale 
ne īkí, fakakau atu ia ki heʻenau ngaahi 
ʻekitivitī fakafāmili ne ʻosi palani ki he 
faʻahitaʻu māfaná, ʻomi ia ki he lotú, pea 
fakakau ia ʻi heʻenau ngaahi efiafi faka-
fāmilí, mo e alā meʻa pehē. 

Naʻe hanga ʻe he ngaahi fāmili ne 
ʻi ai haʻanau fānau tangata ne toʻu mo 
ʻĒlikí, ʻo fakakau ia ki he ngaahi faka-
taha mo e ʻekitivitī ʻa e kōlomu tīkoní. 
ʻI he vahaʻataimi ʻaho ʻe 30 ko ʻení, ko 
ha fuofua taimi ia ke maʻulotu ai ʻa 
ʻĒliki ʻi he Sāpate kotoa pē.

Hili e foki mai ʻene faʻeé mei heʻene 
polokalama akó, naʻe hokohoko atu pē 
e maʻulotu ʻa ʻĒlikí, ʻo meimei ke ʻalu pē 
mo ha taha mei he ngaahi fāmili Siasi 
fietokoni ʻe faá pe niʻihi ne fakakaungā-
meʻa ange ki aí, kau ai e ongo faiako 
ʻaʻahi ki heʻene fineʻeikí. Ne faifai pea 

fakanofo ia ko ha tīkoni pea kamata ke 
ne toutou tufa ʻa e sākalamēnití.

Tau vakai muʻa ki he kahaʻu ʻo ʻĒlikí 
he taimí ni. He ʻikai ke tau ofo kapau 
te ne hoko ko ha takimuʻa ʻi he Siasí 
ʻi he fonua tupuʻanga ʻo ʻene faʻeé ʻi he 
taimi ʻe foki ai hono fāmilí ki aí—koeʻuhí 
pē ko ha Kāingalotu naʻa nau ngāue 
fakataha ʻi he uouangataha ʻo fakatatau 
mo e fakahinohino ʻa e pīsopé, ke tokoni 
ʻi he manavaʻofa ʻo honau lotó pea ʻi he 
mālohi ʻo e Laumālie Māʻoniʻoní.

ʻOku tau ʻilo ʻoku mahuʻinga ʻa e 
manavaʻofá kae lava ke fakahaofi 
kitautolu ʻi he puleʻanga ʻo e ʻOtuá. Naʻe 
tohi ʻe Molonai, “Kapau ʻe ʻikai te mou 
maʻu ʻa e manavaʻofá ʻe ʻikai teitei faʻa 
fakamoʻui ʻa kimoutolu ʻi he puleʻanga 
ʻo e ʻOtuá” (Molonai 10:21; vakai foki, 
ʻEta 12:34).

ʻOku tau ʻilo foki ko e manavaʻofá ko 
ha meʻafoaki ia ʻoku foaki kiate kitautolu 
hili ʻetau fai ʻa e meʻa kotoa te tau lavá.
Kuo pau ke tau “lotu ki he Tamaí ʻaki ʻa 
e ivi kotoa ʻo e lotó, koeʻuhi ke fakafonu 
ʻa [kitautolu] ʻaki ʻa e ʻofá ni, ʻa ia kuó ne 
foaki kiate kinautolu kotoa pē ʻoku mui-
mui moʻoni ʻi hono ʻAlo ko Sīsū Kalaisí” 
(Molonai 7:48).

Hangē kiate au ʻoku tau maʻu lelei 
taha ʻa e Laumālie Māʻoniʻoní ʻi he taimi 
ʻoku tuku taha ai ʻetau tokangá ʻi hono 
tokoniʻi e niʻihi kehé. Ko e ʻuhinga ʻeni 
ʻoku tau maʻu ai e fatongia fakataulaʻeikí 
ke ngāue maʻá e Fakamoʻuí. ʻI heʻetau 
kau atu ʻi hono tokoniʻi ʻo e niʻihi kehé, 
ʻoku siʻisiʻi ange ai ʻetau fakakaukauʻi 
kitautolú, pea ʻe fie haʻu ange ai e 
Laumālie Māʻoniʻoní kiate kitautolu mo 
tokoniʻi kitautolu ʻi heʻetau faifeinga he 
moʻuí kotoa ke maʻu pea foaki mai e 
meʻafoaki ʻo e manavaʻofá.

ʻOku ou fakamoʻoni atu kuo ʻosi 
kamata ʻe he ʻEikí ha fakalakalaka 
lahi ʻi Heʻene palani maʻatautolu ke 
tau maʻu ha ueʻi fakalaumālie mo ha 
manavaʻofa lahi ange ʻi heʻetau ngāue 
fakaetauhi ʻi hotau lakanga fakataula-
ʻeikí. ʻOku ou houngaʻia Heʻene ʻofá, ʻa 
ia ʻokú Ne foaki lahi kiate kitautolú. Ko 
ʻeku fakamoʻoní ia ʻi he huafa toputapu 
ʻo Sīsū Kalaisí, ʻēmeni. ◼

MAʻUʻANGA FAKAMATALÁ
	 1.	Kuo liliu ʻa e hingoá.
	 2.	Kuo liliu ʻa e hingoá.

ʻo e kakato ʻo e ngaahi kuongá,” (T&F 
128:18) ʻoku foaki mai ia “ʻi he ʻotu lea 
ki he ʻotu lea” (veesi 21). Naʻe foaki 
mo ha ngaahi kī kehe ʻi he Temipale 
Ketilaní hili ha taʻu ʻe fitu mei ai (vakai, 
T&F 110:11–16). Naʻe foaki ʻa e ngaahi 
kī ko ʻení ke tataki e mafai ʻo e lakanga 
fakataulaʻeikí ʻi he ngaahi ngāue kehe 
naʻe foaki ʻi he kuonga ko iá, ʻo hangē 
ko e papitaiso maʻá e pekiá.

Ko e Lakanga Taulaʻeiki Faka-
Melekisētekí, ʻoku ʻikai ko ha tuʻunga 
ia pe hingoa. Ko e mafai fakalangi ia 
ʻoku maʻu ʻi he falala ke ngāue ʻaonga 
ʻaki ki he ngāue ʻa e ʻOtuá maʻa ʻEne 
fānaú. ʻOku totonu ke tau manatuʻi 
maʻu pē ko e kau tangata ʻoku nau maʻu 
e lakanga fakataulaʻeikí, ka ʻoku ʻikai 
ko e “lakanga fakataulaʻeikí” kinau-
tolu. ʻOku ʻikai taau ke tau pehē, ko e 
“lakanga fakataulaʻeiki mo e houʻeiki 
fafiné.” ʻOku totonu ke tau pehē “ko e 
kau maʻu lakanga fakataulaʻeikí mo e 
houʻeiki fafiné.”

II. Ko ha Ngāue Fakaetauhi ʻo Tokoni
Tau fakakaukau he taimí ni pe  

ko e hā ʻoku fie maʻu ʻe he ʻEikí meiate 
kinautolu ʻoku nau maʻu Hono lakanga 
fakataulaʻeikí—ʻa e founga ke tau ʻomi 
ai e ngaahi laumālié kiate Iá.

Naʻe akoʻi ʻe Palesiteni Siosefa F. 
Sāmita: “ʻOku moʻoni pē ʻa e pehē ko 
ia ʻoku maau ʻaupito hono fokotuʻutuʻu 
ʻo e Siasí. Ko hono melé pē ko e ʻikai 
mahino kakato ki he ngaahi houalotu 
ko ʻení ʻa e ngaahi tufakanga ʻoku 
hilifaki atu kiate kinautolú. ʻI he taimi 
ko ē kuo nau ʻiloʻi lelei ai ʻa e ngaahi 

Ko e ngaahi kī ʻo e lakanga faka-
taulaʻeikí, ko e ngaahi mālohi ia ke 
tataki e fakaʻaongaʻi e mafai ʻo e 
lakanga fakataulaʻeikí. Ko ia, ʻi he taimi 
naʻe foaki ai ʻe he Kau ʻAposetoló ʻa e 
Lakanga Taulaʻeiki Faka-Melekisētekí 
kia Siosefa mo ʻŌlivá, naʻa nau toe 
foaki foki ai kiate kinaua ʻa e ngaahi 
kī ke tataki ʻa hono fakaʻaongaʻí (vakai, 
T&F 27:12–13). Ka naʻe ʻikai foaki kotoa 
ʻa e ngaahi kī ʻo e lakanga fakataulaʻeikí 
ʻi he taimi ko iá. Ko e ngaahi kī mo e 
ʻilo ne fie maʻu ki he “kuonga [ko ʻeni] 

Fai ʻe Dallin H. Oaks
Tokoni ʻUluaki ʻi he Kau Palesitenisī ʻUluakí 

Siʻoku ngaahi tokoua ʻofeina, kuo 
tau ongona ha fanongonongo 
ko ha fakahā, meia Palesiteni 

Lāsolo M. Nalesoni. Kuo tau ongo-
na hano fakamatalaʻi mahuʻinga ia ʻe 
ʻEletā Kulisitofasoni mo Lasipeni pea 
mo Palesiteni ʻAealingi. Ko e meʻa 
ʻoku toe ke leaʻakí, kau ai ha meʻa lahi 
ange meia Palesiteni Nalesoni, te ne 
fakamaʻalaʻala pe ko e hā te mou fai, ʻe 
kimoutolu kau taki ʻa e ʻEikí mo e kau 
maʻu lakanga fakataulaʻeikí, ʻi homou 
ngaahi fatongiá. Te u fakamanatu ha 
ngaahi tefitoʻi moʻoni mahuʻinga ʻokú 
ne puleʻi e lakanga fakataulaʻeiki ʻoku 
mou maʻú, naʻa lava ke tokoni atu.

I. Ko e Lakanga Fakataulaʻeikí
Ko e Lakanga Taulaʻeiki Faka-

Melekisētekí, ko e mafai fakalangi ia 
kuo tuku mai ʻe he ʻOtuá ke fakahoko 
ʻaki ʻEne ngāué “ke fakahoko ʻa e . . . 
moʻui taʻengata ʻa e tangatá” (Mōsese 
1:39). Naʻe foaki ia kia Siosefa Sāmita 
mo ʻŌliva Kautele ʻi he 1829 ʻe he Kau 
ʻAposetolo ʻa e Fakamoʻuí ko Pita, 
Sēmisi, mo Sione (vakai, T&F 27:12). 
ʻOku toputapu mo mālohi ange ia ʻi 
hotau mālohi ke fakamatalaʻí.

Ko e Ngaahi Mālohi ʻo e 
Lakanga Fakataula̒eikí
Ko hono fakahoko totonu e lakanga fakataulaʻeiki māʻoniʻoni ʻokú ke maʻú, 
ʻoku mātuʻaki mahuʻinga ia ki he ngāue ʻa e ʻEikí ʻi homou ngaahi fāmilí 
pea ʻi homou ngaahi uiuiʻi faka-Siasí.

meʻa ʻoku fie maʻu ke nau faí, te nau 
faivelenga ange ʻi hono fakahoko 
honau ngaahi fatongiá pea ʻe hoko ʻo 
toe mālohi mo ivi tākiekina lahi ange 
ʻa e ngāue ʻa e ʻEikí ʻi he māmaní.” 1

Naʻe toe fakatokanga mai ʻa Palesi-
teni Sāmita:

 “Ko e tuʻunga lāngilangi ʻoku foaki 
ʻe he ʻOtuá . . . ʻa ē ʻoku fekauʻaki mo e 
ngaahi fatongia ʻi he Lakanga Faka-
taulaʻeiki māʻoniʻoní, ʻoku ʻikai totonu 
ke fakaʻaongaʻi ia pe fai ha fakakaukau 
ki ai ʻo pehē ko ha ngaahi tuʻunga 
ne fakatupu ʻe he tangatá; ʻoku ʻikai 
fakataumuʻa kinautolu ko ha fakamata-
matalelei pe fakahaaʻi ʻaki ha tuʻunga 
fakapule, ka ko hano fili ke fakahoko 
ha tokoni ʻi he loto fakatōkilalo ki he 
ngāue ʻa e ʻEikí ʻoku tau talaki ʻoku tau 
tauhi ki aí. . . .

“. . . ʻOku tau ngāué ni ki he faka-
moʻui ʻo e ngaahi laumālié, pea ʻoku 
totonu ke tau ongoʻi ko e fatongia 
mahuʻinga taha ʻeni kuo fakafalala mai 
kiate kitautolú. Ko ia ai, ʻoku totonu ke 
tau ongoʻi loto fiemālie ke tau feilau-
lauʻi ʻa e meʻa kotoa pē ʻo kapau ʻe fie 
maʻu, koeʻuhí ko e ʻofa ʻa e ʻOtuá, mo 
hono fakamoʻui ʻo e tangatá, pea mo 
e ikuna ʻa e puleʻanga ʻo e ʻOtuá ʻi he 
funga e māmaní.” 2

III. Ko e Ngaahi Tuʻunga ʻo e Lakanga 
Fakataulaʻeikí

ʻOku kehekehe pē fatongia ʻo e 
ngaahi tuʻunga ʻi he Lakanga Taulaʻeiki 

Faka-Melekisētekí he Siasi ʻo e ʻEikí. 
ʻOku ui ʻe he Tokāteline mo e Ngaahi 
Fuakavá ʻa e kau taulaʻeiki lahí ko e 
“kau palesiteni tuʻumaʻu pe ko e kau 
tamaioʻeiki ki he ngaahi siteiki kehe-
kehe ʻoku tuʻu movetevete holó” (T&F 
124:134), ʻOkú ne ui ʻa e kau kaumātuʻá 
ko e “kau faifekau tuʻumaʻu ki hoku 
siasí” (T&F 124:137). Ko ha ngaahi 
akonaki kehe ʻeni ʻi he ongo fatongia 
mavahevahe ko ʻení.

Ko e taulaʻeiki lahí ʻoku ngāue mo 
fakahoko e ngaahi meʻa fakalaumālié 
(vakai, T&F 107:10, 12). ʻIkai ngata ai, 
hangē ko e akoʻi ʻe Palesiteni Siosefa F. 
Sāmitá, “Pea koeʻuhí kuo fakanofo ia 
ko ha taulaʻeiki lahi, ʻoku totonu ke [ne] 
ongoʻi haʻisia . . . ke hoko ko ha sīpinga 
ʻi he ʻao ʻo e kakai matuʻotuʻá mo e tala-
voú ʻoku taau ke faʻifaʻitaki, pea mo foko-
tuʻu ia ʻi ha tuʻunga ke hoko ko ha faiako 
ʻo e māʻoniʻoní, ʻo ʻikai ʻi he akonakí pē 
kae tautautefito ʻi he faʻifaʻitakiʻanga—ke 
maʻu ai ʻe he kei talavoú ʻa e taukei ʻo e 
taʻu motuʻá, pea hoko fakafoʻituitui ko ha 
mālohi ʻi he lotolotonga ʻo e kakai ʻoku 
nau nofo aí,” 3

Naʻe akoʻi ʻe ʻEletā Pulusi R. 
Makongikī ʻo e Kōlomu ʻo e Toko 
Hongofulu Mā Uá e ngaahi fatongia 
ʻo e kaumātuʻá, ʻo ne pehē: “Ko e kau-
mātuʻá ko ha faifekau ʻa e ʻEiki ko Sīsū 
Kalaisí. . . . ʻOku fakamafaiʻi ia ke tuʻu 
ʻi ha tuʻunga maʻa hono ʻEikí . . . ʻi he 
tokoni ki hono kāingá. Ko e fakafo-
fonga ia ʻo e ʻEikí.” 4

Naʻe fakaangaʻi ʻe ʻEletā Makongikī 
ʻa e foʻi fakakaukau ʻo ui ha taha ko e 
“kiʻi kaumātuʻa peé.” Naʻá ne pehē, 
“Ko e kaumātuʻa kotoa pē he Siasí ʻokú 
ne maʻu ʻa e lakanga fakataulaʻeiki lahi 
tatau mo e Palesiteni ʻo e Siasí . . . . Ko e 
hā ʻa e kaumātuʻa? Ko ha tauhi sipi ia, 
ko ha tauhi sipi ʻoku ngāue ʻi he tākanga 
ʻa e Tauhi Sipi Leleí.” 5

ʻI he ngāue mahuʻinga ko ʻeni ke 
tokoni ʻi he tākanga sipi ʻa e Tauhi 
Sipi Leleí, ʻoku ʻikai fakafaikehekeheʻi 
e ngaahi tuʻunga ʻi he taulaʻeiki lahí 
mo e kaumātuʻá ʻi he Lakanga Taula-
ʻeiki Faka-Melekisētekí. ʻOku fakahā 
ʻe he ʻEikí ʻi he vahe 107 maʻongo-
ʻonga ʻo e Tokāteline mo e Ngaahi 
Fuakavá, “Ko e kau taulaʻeiki lahi ʻi he 
lakanga ʻo e Lakanga Taulaʻeiki Faka-
Melekisētekí, ʻoku nau maʻu ʻa e totonu 
ke ngāue ʻi honau tuʻunga ʻo nautolú, 
ʻi he tuʻutuʻuni mai ʻa e kau palesitení, 
ʻi hono fakahoko ʻo e ngaahi meʻa 
fakalaumālié, pea ʻi he lakanga foki 
ʻo e kaumātuʻá [pe ha toe tuʻunga ʻi he 
Lakanga Taulaʻeiki Faka-Ēloné]” (T&F 
107:10 vakai foki, veesi 12).

Ko e tefitoʻi moʻoni mahuʻinga taha 
ki he kau maʻu lakanga fakataulaʻeikí 
kotoa, ʻa e tefitoʻi moʻoni naʻe akoʻi 
ʻe he palōfita ko Sēkopé ʻi he Tohi 
ʻa Molomoná. Hili hono fakatapui 
ia mo hono tokoua ko Siosefá ko e 
ongo taulaʻeiki mo e ongo akonaki ki 
he kakaí, naʻá ne pehē: “Pea naʻá ma 
tauhi faivelenga ʻa homa lakangá ki he 
ʻEikí, ʻo ma tali ʻa e fatongiá, ʻo toʻo ʻa e 
ngaahi angahala ʻa e kakaí ki homa 
ʻulú ʻo kapau naʻe ʻikai te ma akoʻi kiate 
kinautolu ʻa e folofola ʻa e ʻOtuá ʻi he 
faivelenga kakato” (Sēkope 1:19).

Ngaahi Tokoua, ʻoku mafatukituki 
hotau fatongia ko e kau maʻu lakanga 
fakataulaʻeikí. ʻE lava ke fiemālie pē 
e ngaahi houalotu kehé ʻi he ngaahi 
tuʻunga fakamāmani ʻo e fakahoko 
ngāué, ʻi he fai ʻo ʻenau ngaahi pōpoakí 
mo fakahoko haʻanau ngaahi ngā-
ue kehe. Ka ʻoku ʻatautolu kau maʻu 
lakanga fakataulaʻeiki ʻo e ʻOtuá, ʻa e 
mālohi fakalangi ʻokú ne puleʻi ʻa e hū 
ki he puleʻanga fakasilesitiale ʻo e ʻOtuá. 
ʻOku tau maʻu e taumuʻá mo e fatongiá 
he kuo fakamahino mai ʻe he ʻEikí ʻi he 
talamuʻaki ʻo e Tokāteline mo e Ngaahi 

Fuakavá. Kuo pau ke tau talaki ki 
māmani:

“Kae kehe ke lava ʻa e tangata taki 
taha ʻo lea ʻi he huafa ʻo e ʻOtua ko e 
ʻEikí, ʻio ko e Fakamoʻui ʻo e māmaní;

“Koeʻuhí foki ke lava ʻa e tuí ʻo tupu-
laki ʻi he māmaní;

“Koeʻuhí ke lava ʻeku fuakava taʻe-
ngatá ʻo fokotuʻu;

“Koeʻuhí ke lava ʻo malanga ʻaki 
hono kakato ʻo ʻeku ongoongoleleí ʻe 
he kau vaivaí mo e kau māʻulaló ki he 
ngaahi ngataʻanga ʻo e māmaní” (T&F 
1:20–23).

Ke tau lava ʻo fakahoko ʻa e tukupaá 
ni, kuo pau ke tau faivelenga ʻi hono 
“[fakahoko totonu]” hotau uiuiʻi mo e 
ngaahi fatongia he lakanga fakataulaʻeikí 
(vakai, T&F 84:33). Naʻe fakamatalaʻi 
ʻe ʻEletā Hāloti B. Lī e ʻuhinga ʻo e fua 
totonu e lakanga fakataulaʻeikí: “[ʻI he] 
taimi ko ē ʻoku maʻu ai ʻe ha taha ʻa e 
lakanga fakataulaʻeikí, ʻoku hoko ia ko e 
fakafofonga ʻo e ʻEikí. ʻOku totonu ke ne 
fakakaukau ki hono uiuiʻí ko haʻane fai 
pē ia e fekau ʻa e ʻEikí.” Ko hono ʻuhinga 
ia ʻo e pehē ke fua totonu e lakanga 
fakataulaʻeikí.” 6

Ko ia, ʻe kāinga, kapau ʻe kole hanga-
tonu atu ʻe he ʻEikí ke ke tokoni ki ha 
taha ʻo hono ngaahi fohá pe ʻofefiné— 
ʻa ē kuó Ne ʻosi fai ʻo fakafou mai Heʻene 
kau tamaioʻeikí—te ke fai ia? Kapau naʻá 
ke fakahoko, te ke fie hoko ko Hono 
fakafofonga, “ʻi he ngāue ʻa e ʻEikí,” ʻo 
falala ki Heʻene tokoni kuo talaʻofá?

Naʻe ʻi ai ha akonaki ʻe taha ʻa ʻEletā 
Lī fekauʻaki mo e fuatotonu ʻo e lakanga 
fakataulaʻeikí: “ʻI he taimi ʻokú ke puke 
ai ha sioʻata fakaʻata lahi ki ha faʻahinga 
meʻa, ʻokú ke ʻai e meʻa ko iá ke ʻasi lahi 
ange ʻi he meʻa te ke lava ʻo sio ʻaki ai 
pē ho matá; ko e sioʻata fakaʻata lahí ia. 
Ka ko ʻeni, . . . kapau ʻe fua totonu ʻe ha 
taha hono lakanga fakataulaʻeikí—ʻokú 
ne ʻai ia ke lahi ange ʻi heʻenau muʻaki 
fakakaukaú, pea mo mahuʻinga ange 
ʻi ha meʻa ne fakakaukauʻi ʻe ha taha— 
ko e founga ia ʻokú ke fuatotonu ai ho 
lakanga fakataulaʻeikí.” 7

Ko ha sīpinga ʻeni hono fuatotonu 
ʻe ha taha maʻu lakanga fakataulaʻeiki 
hono fatongia fakataulaʻeikí. Naʻá ku 
fanongo ai meia ʻEletā Sefilī D. ʻElekisoni, 
ko hoku kaungā ngāue ʻi ha konifelenisi 

fakasiteiki ʻi ʻAitahō. Naʻe fakakaukau ʻa 
Sefilī ke liʻaki e akó ka ne tali ha ngāue 
lelei naʻe ʻatā, ʻi heʻene hoko ko ha 
kaumātuʻa kei talavou kuo mali, heʻene 
ongoʻi mātuʻaki masiva mo taʻe-malava 
ke fakaʻosi hono taʻu fakaʻosi he ʻuni-
vēsití. Hili ha ngaahi ʻaho siʻi mei ai kuo 
haʻu ʻene palesiteni kōlomu kaumātuʻá ki 
hono ʻapí. Ne fehuʻi ange ʻe he palesiteni 
kōlomu kaumātuʻá, “ʻOku mahino nai 
kiate koe hono mahuʻinga ʻo e ngaahi 
kī ʻo e lakanga fakataulaʻeikí ʻoku ou 
maʻú?” Ko e taimi ne talaange ai ʻe Sefilī 
ʻoku mahino ki aí, ne talaange leva ʻe he 
palesitení, talu mei heʻene fanongo ʻoku 
fakakaukau ke liʻaki e akó, mo hono 
fakamamahiʻi ia ʻe he ʻEikí ʻi ha ngaahi 
pō taʻe-mamohe ke ne ʻoange kia Sefilī 
ʻa e pōpoaki ko ʻení: “ʻI heʻeku hoko ko 
hoʻo palesiteni kōlomu ʻo e kaumātuʻá, 
ʻoku ou faleʻi koe ke ʻoua naʻá ke nofo 
mei he ʻunivēsití. Ko ha pōpoaki ia kiate 
koe mei he ʻEikí.” Ne hoko atu ʻa e ako 
ʻa Sefilií. Hili ha ngaahi taʻu mei ai, kuó 
u fetaulaki mo ia ko ha taha pisinisi lelei 
peá u fanongo ki haʻane talaange ki ha 
kau maʻu lakanga fakataulaʻeiki, “Ko e 
faleʻi ia naʻá ne liliu ʻeku moʻuí.”

Naʻe hanga ʻe ha taha maʻu lakanga 
fakataulaʻeiki ʻo fuatotonu hono lakanga 
fakataulaʻeikí mo hono uiuiʻí ʻo ne “fai 
ha liliu lahi” ʻi he moʻui ʻa ha taha ʻo e 
fānau ʻa e ʻOtuá.

IV. Lakanga Fakataulaʻeikí ʻi he Fāmilí
Kuó u lea fekauʻaki mo e ngaahi 

ngāue ʻa e lakanga fakataulaʻeikí ʻi he 
Siasí, ʻo aʻu mai ki he taimí ni. Te u lea 

atu he taimí ni fekauʻaki mo e lakanga 
fakataulaʻeikí ʻi he fāmilí. Te u kamata 
ʻi he ngaahi kií. Ko e tefitoʻi moʻoni ko 
ia ʻe toki lava pē ke ngāueʻaki e mafai 
ʻo e lakanga fakataulaʻeikí ʻo fakatatau 
mo e fakahinohino ʻa e taha ʻokú ne 
maʻu e ngaahi kī ki he ngāue ko iá, 
ʻoku mahuʻinga fau ia ʻi he Siasí ka ʻoku 
ʻikai kaunga ia ki hono fakaʻaongaʻi ʻo e 
mafai lakanga fakataulaʻeikí ʻi he fāmilí.8 
ʻOku hanga ʻe ha tamai ʻokú ne maʻu 
e lakanga fakataulaʻeikí, ʻo tokangaʻi 
hono fāmilí, ʻaki e mafai ʻo e lakanga 
fakataulaʻeiki ʻokú ne maʻú. ʻOku ʻikai 
fie mau ia ke ne maʻu e fakahinohino 
pe fakangofua atu e ngaahi kī ʻo e 
lakanga fakataulaʻeikí ka ne toki faleʻi e 
kau mēmipa ʻo hono fāmilí, fakahoko e 
fakataha fakafāmilí, fai ha tāpuaki faka-
taulaʻeiki ki hono uaifí mo e fānaú, pe 
faingāue ki he kau mēmipa ʻo e fāmilí 
pe ko ha niʻihi kehe.

Kapau ʻe fuatotonu ʻe he ngaahi 
tamaí honau lakanga fakataulaʻeikí ʻi 
honau fāmilí, ʻe tokoni ia ki hono ʻunu-
akiʻi kimuʻa e misiona ʻo e Siasí, ʻo laka 
ange ia ʻi ha toe meʻa te nau ala fai. ʻOku 
totonu ke tauhi ʻa e ngaahi fekaú ʻe he 
ngaahi tamai ʻoku nau maʻu e lakanga 
fakataulaʻeikí, ka nau maʻu ʻa e mālohi 
ʻo e lakanga fakataulaʻeikí ke tāpuakiʻi e 
kau mēmipa honau fāmilí. ʻOku totonu 
foki ke toe tanumaki ʻe he ngaahi tamaí 
ha fetuʻutaki feʻofoʻofani fakafāmili ke 
fie kole ʻe he kau mēmipa ʻo e fāmilí 
ha tāpuaki mei heʻenau tamaí. Pea ʻoku 
totonu ke fakaʻaiʻai ʻe he ngaahi mātuʻá 
ke lahi ange hono fakahoko e ngaahi 
tāpuaki ʻo e lakanga fakataulaʻeikí ʻi he 
fāmilí.

Ngaahi tamai, ngāue ko ha “hoa 
ngāue tuʻunga tatau” mo ho uaifí, 
hangē ko ia ʻoku akoʻi mai ʻe he 
fanongonongo ʻo e fāmilí.9 Pea, ʻe 
ngaahi tamai, ko e taimi te ke fainga-
mālie ai ke fakaʻaongaʻi e mafai mo e 
ivi tākiekina ho mafai lakanga faka-
taulaʻeikí, fai ia ʻi he “feifeingaʻi, ʻi he 
faʻa kātaki fuoloa, ʻi he angavaivai mo e 
angamalū, pea mo e ʻofa taʻe-mālualoi” 
(T&F 121:41). Ko e mahuʻinga tahá, ʻa e 
tuʻunga māʻolunga ʻoku fakaʻaongaʻi ai 
e mafai ʻo e lakanga fakataulaʻeikí ʻi he 
fāmilí. Naʻe fai ʻe Palesiteni Hāloti B. Lī 
e palōmesi ko ʻení, hili pē ʻene hoko 

kau palōfitá. Kuo ʻi ai ha fatongia foʻou 
ʻo e ongo tamaioʻeiki tōnunga ko ʻení. 
ʻOku hokohoko atu pē ʻena faifatongia 
tōnunga mo mateakí. ʻOku ou fakaʻapa-
ʻapa mo ʻofeina lōua kinaua.

Ko ha tāpuaki fakaofo ke ngāue 
ʻi he Siasi moʻoni mo moʻui ʻo e ʻEikí, 
ʻaki Hono mafaí mo e mālohí. ʻOku 
hanga ʻe hono toe fakafoki mai e 
lakanga fakataulaʻeiki ʻo e ʻOtuá, kau ai 
e ngaahi kī ʻo e lakanga fakataulaʻeikí, 
ʻo ʻomi ki he Kāingalotu moʻui taau ʻo e 
Siasí, ʻa e ngaahi tāpuaki fakalaumālie 
fungani tahá. ʻOku tau mātā e tafe mai 
e ngaahi tāpuakí ni ki he kakai fefine, 
kakai tangata mo e fānau ʻi he funga 
ʻo e māmaní.

ʻOku tau mamata ki ha kau fefine 
faivelenga ʻoku mahino kiate kinautolu 
e mālohi ʻoku fālute ʻe honau uiuiʻí,  
pea ʻi honau ʻenitaumení mo e ngaahi 
ouau kehe ʻo e temipalé. ʻOku ʻiloʻi ʻe 
he kau fefiné ni ʻa e founga ke kolea ai 
e mālohi ʻo e langí ke maluʻi mo faka-
mālohia honau husepānití, ʻenau fānaú 
mo e niʻihi ʻoku nau ʻofa aí. Ko ha kau 
fefine mālohi fakalaumālie ʻeni ʻoku 

Fai ʻe Palesiteni Russell M. Nelson

Siʻoku ngaahi tokoua ʻofeina, 
ʻoku ou fakamālō atu ʻi hoʻomou 
tauhi mateaki ki he ʻEikí mo ʻEne 

ngāue māʻoniʻoní. Ko ha meʻa fakafie-
fia moʻoni ke ʻi heni mo kimoutolu. ʻI 
heʻemau hoko ko ha Kau Palesitenisī 
ʻUluakí, ʻoku mau fakamālō atu ʻi hoʻo-
mou ngaahi lotú mo e ngāue faitōnu-
ngá. ʻOku mau houngaʻia ʻi hoʻomou 
moʻuí mo e faifatongia ki he ʻEikí. ʻOku 
mahuʻinga tatau pē hoʻo mateakiʻi ho 
fatongiá mo hoʻo tokoni taʻesiokita ʻi ho 
ngaahi uiuiʻí, kae pehē kiate kimautolu 
ʻi homau ngaahi uiuiʻí. Kuó u ako he 
taʻu lahi ʻeku faifatongia he Siasí ni, 
ʻoku ʻikai fuʻu mahuʻinga e feituʻu ia 
ʻoku ngāue ai ha taha. Ko e meʻa ʻoku 
tokanga taha ki ai e ʻEikí, ko e founga 
faifatongia ʻa ha taha.

ʻOku ou fakahaaʻi ha loto houngaʻia 
moʻoni kia Palesiteni Thomas S. Monson, 
he naʻá ne hoko ko ha faʻifaʻitakiʻanga 
kiate au ʻi he taʻu ʻe 50 tupu. ʻOku ou 
tanganeʻia foki ʻi hono ongo tokoní ko 
Palesiteni Henry B. Eyring mo Palesiteni 
Dieter F. Uchtdorf. ʻOku ou fakamālō 
heʻena faifatongia ki he ʻEikí mo ʻEne 

Ko e Ngāue Fakaetauhi 
ʻi he Mālohi mo e Mafai 
ʻo e ʻOtuá
Te tau ngāue fakaetauhi ʻi Hono huafá, ʻaki Hono mālohí mo e mafaí  
pea ʻi He̒ene angaʻofa angaleleí.

ko e Palesiteni ʻo e Siasí: “ʻOku ʻikai 
ha taimi ʻe toe fakaʻofoʻofa ange ai e 
mālohi ʻo e lakanga fakataulaʻeiki ko 
ia ʻoku mou maʻú, ka ko e taimi ʻoku 
hoko ai ha faingataʻa ʻi homou ʻapí, ha 
puke lahi, pe ko ha fili mahuʻinga ke 
fai. . . . ʻOku ʻi he mālohi ʻo e lakanga 
fakataulaʻeikí, ʻa ia ko e mālohi ʻo e 
ʻOtua Māfimafí, ha mālohi ke faka-
hoko ha ngaahi mana, ʻo kapau ko e 
finangalo ia ʻo e ʻEikí, ka kuo pau ke 
tau taau mo feʻunga kae toki lava ke 
tau ngāue ʻaki ʻa e lakanga fakataula-
ʻeiki ko iá. Kapau ʻe ʻikai mahino ʻa e 
tefitoʻi moʻoni ko ʻení, ko e ʻikai ai pē 
ke lava ʻo maʻu e ngaahi tāpuaki ia ʻo 
hono maʻu ʻo e lakanga fakataulaʻeiki 
ko iá.” 10

ʻE hoku ngaahi tokoua ʻofeina, ko 
hono fakahoko totonu ʻo e lakanga 
fakataulaʻeiki māʻoniʻoni ʻokú ke maʻú, 
ʻoku mātuʻaki mahuʻinga ia ki he ngāue 
ʻa e ʻEikí ʻi homou ngaahi fāmilí pea ʻi 
homou ngaahi uiuiʻi faka-Siasí.

ʻOku ou fakamoʻoni ʻo kau kiate Ia 
ʻoku ʻOʻona ʻa e lakanga fakataulaʻeikí. 
Tuʻunga ʻi Heʻene fuesia e fakaleleí 
mo ʻEne feilaulaú mo e toetuʻú, ʻoku 
fakapapauʻi ai ʻe maʻu ʻe he tangata 
mo e fefine kotoa ʻa e moʻui taʻe-faʻa-
maté mo e faingamālie ke maʻu e 
moʻui taʻengatá. ʻOku totonu ke tau 
takitaha faivelenga mo faitōnunga ʻi 
hono fakahoko hotau fatongia ʻi he 
ngāue maʻongoʻonga ʻa hotau ʻOtua 
ko ʻetau Tamai Taʻengatá, ʻi he huafa 
ʻo Sīsū Kalaisí, ʻēmeni. ◼

nau tataki, akoʻi mo tokoni taʻemana-
vahē ʻi honau uiuiʻí, ʻi he mālohi mo e 
mafai ʻo e ʻOtuá! 1 ʻOku ou fakafetaʻi 
koeʻuhí ko kinautolu!

ʻI he taimi tatau pē, ʻoku tau mamata 
foki ki ha kau tangata faivelenga ʻoku 
nau moʻui taau mo honau ngaahi fainga-
mālie ko hono fuesia e lakanga faka-
taulaʻeikí. ʻOku nau takimuʻa mo tokoni 
ʻo feilaulau ʻi he founga ʻa e ʻEikí ʻi he 
ʻofa, angalelei mo e faʻa kātaki. ʻOku nau 
tāpuekina, tataki, maluʻi mo fakamālohia 
e niʻihi kehé ʻi he mālohi ʻo e lakanga 
fakataulaʻeikí ʻoku nau maʻú. ʻOku nau 
ʻomi ha ngaahi mana ki he niʻihi ʻoku 
nau tokoniʻí, mo nau kei maluʻi pē ʻenau 
nofo malí mo e ngaahi fāmilí. ʻOku nau 
siʻaki ʻa e koví pea ko ha kaumātuʻa 
maʻongoʻonga kinautolu ʻi ʻIsileli.2 ʻOku 
ou fakafetaʻi koeʻuhí ko kinautolu!

Fēfē ke u leaʻaki ha meʻa ʻoku fai ki 
ai ha hohaʻa? Ko ʻeni ia: ʻOku tokolahi 
hotau ngaahi tokoua mo e tuofāfine 
ʻoku ʻikai mahino kakato kiate kinau-
tolu ʻa e tafaʻaki mālohi mo e mafai 
ʻo e lakanga fakataulaʻeikí. ʻOku nau 
ngāue ʻo hangē ʻoku laka ange pē 
kiate kinautolu ke nau fakatōliʻa ʻenau 
ngaahi holi mo e uʻa siokitá, kae ʻikai 
ke nau fakaʻaongaʻi e mālohi ʻo e ʻOtuá 
ke tāpuekina ʻEne fānaú.

ʻOku ou manavasiʻi ʻoku tokolahi 
hotau ngaahi tokoua mo e tuofāfine ʻoku 
teʻeki ai mahino lelei kiate kinautolu 
e ngaahi faingamālie te nau ala maʻú.3 
Hangē ko ʻení, ʻoku ʻi ai hatau ngaahi 
tokoua ʻoku hangē ʻenau tōʻongá ʻanau-
tolu ko ha kakai ʻoku ʻikai mahino kiate 
kinautolu pe ko e hā koā e lakanga faka-
taulaʻeiki mo e meʻa te nau malava ʻo fai 
ʻakí. Tuku ke u ʻoatu ha sīpinga mahino.

Ne ʻikai fuoloa mei heni, ne u ʻalu 
ai ki he houalotu sākalamēniti naʻe 
fakahingoa mo tāpuakiʻi ai ha kiʻi pēpē 
foʻou. Naʻe fuofua ʻe he tamai kei 
talavoú ni e kiʻi valevalé, fakahingoa ia 
peá ne fai leva ha lotu fakaʻofoʻofa. Ka 
naʻe ʻikai ke ne foaki ʻe ia ha tāpuaki ki 
he kiʻi pēpeé. Naʻe maʻu ʻe he kiʻi pēpē 
fefine fakaʻofoʻofa ko iá ha hingoa kae 
hala tāpuaki! Naʻe ʻikai ke ʻiloʻi ʻe he 
kaumātuʻa ʻofeina ia ko iá e faikehe-
kehe ʻo hono fai ʻo ha lotu pea mei 
hono foaki ha tāpuaki ʻo e lakanga 
fakataulaʻeikí. Naʻá ne mei tāpuakiʻi 

ʻene pēpē valevalé ʻaki hono mafai mo 
e mālohi ʻo e lakanga fakataulaʻeikí, ka 
naʻe ʻikai ke ne fai ia. Ne u fakakaukau, 
“He toki faingamālie mole ē!”

Kau toe ʻai atu ha ngaahi sīpinga 
kehe. ʻOku mau ʻiloʻi ha kau tangata 
ʻoku nau vaheʻi ha kau fefine ke hoko 
ko ha kau taki mo e kau faiako ʻi he 
Palaimelí, Kau Finemuí mo e Fineʻofá, 
ka ʻoku ʻikai tāpuakiʻi kinautolu—ʻaki e 
mālohi ke fakahoko honau uiuiʻí. ʻOku 
nau naʻinaʻi pē kinautolu mo ʻoange ha 
fakahinohino. ʻOku mau mātā ha tamai 
moʻui taau ʻoku ʻikai ke ne ʻoange ki 
hono uaifí mo e fānaú e ngaahi tāpuaki 
fakataulaʻeikí, ʻi he taimi ko e meʻa pē 
ia ʻoku nau fie maʻu tahá. Kuo fakafoki 
mai e mālohi ʻo e lakanga fakataulaʻeikí 
ki he māmaní, ka ʻoku fuʻu tokolahi fau 
hotau ngaahi tokoua mo e tuofāfine, 
ʻoku nau foua e ngaahi ʻahiʻahi faka-
mamahi ʻo e moʻuí, taʻe te nau maʻu ha 
tāpuaki moʻoni ʻo e lakanga fakataula-
ʻeikí. He toki meʻa fakamamahi moʻoni 
ia! Ko ha meʻa fakamamahi ia te tau 
lava ʻo fakangata.

ʻE ngaahi tokoua, ʻoku tau maʻu ʻa e 
lakanga fakataulaʻeiki māʻoniʻoni ʻo e 
ʻOtuá! ʻOku tau maʻu Hono mafaí ke 
tāpuekina ʻa Hono kakaí. Fakakaukau 
angé ki he fakapapauʻi fakaofo ko ia 
ne fai mai ʻe he ʻEikí ʻi Heʻene folofola, 
“ʻIlonga ia te ke tāpuakiʻí, te u tāpuakiʻi 
ia.” 4 Ko hatau faingamālie ia ke ngāue 
ʻi he huafa ʻo Sīsū Kalaisí ke faitāpuekina 

e fānau ʻa e ʻOtuá ʻo fakatatau mo Hono 
finangalo maʻanautolú. ʻE kau palesiteni 
fakasiteiki mo e kau pīsope, fakapapauʻi 
ange muʻa ʻoku mahino ki he mēmipa 
kotoa pē ʻo e ngaahi kōlomu ʻokú ke 
tokangaʻí, ʻa e founga hono fai ʻo ha 
faingāue pe tāpuaki fakataulaʻeikí—kau 
ai e moʻui taau fakatāutahá mo e teuteu 
fakalaumālie ʻoku fie maʻu ka nau ui 
kakato mai ai e mālohi ʻo e ʻOtuá.5

Ki he kau tangata kotoa pē ʻoku 
nau maʻu e lakanga fakataulaʻeikí, ʻoku 
ou fakaafeʻi atu kimoutolu ke mou 
fakalotoa e kāingalotú ke nau tauhi 
ʻenau ngaahi fuakavá, lotu mo ʻaukai, 
ako e folofolá, mōihū he temipalé pea 
ngāue ʻi he tui ko ha kau tangata mo e 
fafine ʻo e ʻOtuá. ʻE lava ke tau tokoni 
ke vakai ʻaki ʻe he taha kotoa e mata 
ʻo e tuí, ʻoku hanga ʻe he talangofuá 
mo e angamāʻoniʻoní ʻo ʻomi kinautolu 
ke nau toe ofi ange kia Sīsū Kalaisi, 
fakafaingofuaʻi ʻenau maʻu e takaua 
ʻo e Laumālie Māʻoniʻoní, pea mo aʻusia 
e fiefiá ʻi he moʻuí!

Ko ha fakaʻilonga maʻu pē ʻo e Siasi 
moʻoni mo moʻui ʻo e ʻEikí, ʻa e ngāue 
kuo fokotuʻutuʻu maau mo tataki ke fai-
tokonia e fānau fakafoʻituitui ʻa e ʻOtuá 
mo honau ngaahi fāmilí.6 Ko Hono 
Siasí ʻeni, pea ʻi heʻetau hoko ko ʻEne 
kau tamaioʻeikí, kuo pau ke tau ngāue 
fakaetauhi ki he toko tahá, ʻo hangē ko 
ia naʻá Ne faí.7 Te tau ngāue fakaetauhi 
ʻi Hono huafá, ʻaki Hono mālohí mo e 

mafaí pea ʻi Heʻene angaʻofa angaleleí.
Ne hanga ʻe ha meʻa ne hoko kiate 

au he taʻu ʻe 60 tupu kuohilí ʻi Positoni,  
ʻo akoʻi au ki he mālohi fau e faingamā-
lie ke fai ai ha tokoni fakaetauhi faka
tāutahá. Ne u kei akoako faitafa he taimi  
ko iá ʻi he Falemahaki Massachusetts  
General—peá u ngāue he ʻaho kotoa 
pē mo fakahili pō mo e fakaʻosinga 
ʻo e uiké. Naʻe ʻikai lahi haku taimi mo 
hoku uaifí, ʻema fānau ʻe toko faá mo e 
ngaahi ʻekitivitī ʻa e Siasí. Ka neongo 
ia, naʻe vahe mai ʻe heʻemau palesiteni 
fakakoló ke u ʻaʻahi ki he ʻapi ʻo Uilipā 
mo Leinola Koká, ʻo ʻamanaki ʻe foki 
mai ʻa Misa Koka ʻo mālohi he Siasí ha 
ʻaho. Kuó ne ʻosi sila mo Leinola he 
tempalé.8 Ka kuo taʻu lahi e teʻeki ai 
kau mai ʻa Uilipā ia.

Ne u ʻalu mo hoku hoá ki hona ʻapí. 
ʻI heʻemau hū atú, naʻe talitali māfana 
kimaua ʻe Sisitā Koka,9 ka naʻe tuʻu ʻa 
Misa Koka ia ʻo hū fakafokifā ki ha loki 
kehe ʻo ne tāpuni mai e matapaá.

Ne u lue atu ʻo tukituki he matapā 
ne tāpuniʻí. Hili ha kiʻi miniti, naʻe ongo 
mai ha lea “Hū mai.” Ne u fakaava atu 
e matapaá ʻoku tuʻu ʻa Misa Koka ʻi he 
tafaʻaki ʻo ha ʻū meʻangāue fakaletiō. 
Naʻá ne tutuʻi ha foʻi sikaleti he kiʻi lokí. 
Ne mahino pē naʻe ʻikai talitali lelei 
ʻeku ʻaʻahi angé.

Ne u ofo heʻeku sio takai he lokí, 
peá u pehē ange, “Misa Koka, talu ʻeku 
tupu mo ʻeku fie ʻilo maʻu pē ki he ngā-
ue fakaletioó. Te ke loto fiemālie pē ke 
ke akoʻi au? Kātaki pē he ʻikai ke u lava 
ʻo nofo fuoloa he pooni, ka ʻe sai pē ke 
u toe foki mai ha taimi kehe?”

Naʻá ne kiʻi longo, peá ne talamai 
ʻio. Ko e kamataʻanga ia ʻo ha feohi 
kaungāmeʻa lelei. Naʻá ku toe foki ki 
ai peá ne akoʻi au. Naʻe kamata ke 
u ʻofa mo tokaʻi ia. ʻI heʻeku ngaahi 
ʻaʻahi kimui aí, naʻe ʻasi mai e tafaʻaki 
maʻongoʻonga ʻo e tangatá ni. Ne ma 
kaungāmeʻa lelei, kae pehē ki homa 
ongo hoa taʻengatá. Ka naʻe hokosia 
e taimi ke hiki ai homau fāmilí. Naʻe 
hoko atu pē hono tokangaʻi e fāmili 
Koká ʻe he kau taki ʻo e feituʻú.10

Hili ha taʻu ʻe valu mei heʻeku 
fuofua ʻaʻahi ko iá, naʻe fokotuʻu leva 
e Siteiki Positoní.11 Mou pehē ko hai 
hono fuofua palesiteni fakasiteikí? ʻIo! 
Ko Brother Koka! Naʻá ne hoko he 
ngaahi taʻu kimui angé ko ha palesi-
teni fakamisiona mo ha palesiteni 
temipale.

Hili ha ngaahi taʻu lahi mei ai, 
ʻi heʻeku hoko ko ha mēmipa ʻo e 
Kōlomu ʻo e Toko Hongofulu Mā 
Uá, naʻe vahe mai ke u fokotuʻu ha 
siteiki foʻou ʻi Sanpete County, Utah. 

Lolotonga e ngaahi ʻinitaviu angama-
hení, ne u fiefia ke toe feʻiloaki mo 
hoku kaumeʻa mamae ko Misa Koká! 
Ne ueʻi fakalaumālie au ke u ui ia ko e 
pēteliake fakasiteikí. Hili ʻeku fakanofo 
iá, ne ma fāʻofua ʻo fetāngihi. Ne fifili e 
kakai he lokí pe ko e hā naʻe fetāngihi 
ai e ongo tangata matuʻotuʻa ko ʻení. Ka 
ne ma ʻilo. Pea naʻe ʻiloʻi ʻe Sisitā Koka. 
Ko e loʻimata ia ʻo e fiefia! Ne ma mana-
tua fakalongolongo pē ʻa e fononga 
fakaofo ko ia ʻo e ʻofá mo e fakatomalá 
naʻe kamata he taʻu ʻe 30 tupu kuohilí, 
ʻi ha pō ʻe taha ʻi honau ʻapí.

Naʻe ʻikai ngata ai e talanoá. Naʻe 
tupu e fānau ʻa Brother mo Sister Koká 
ʻo ʻi ai ha fānau ʻe toko 3, makapuna ʻe 
toko 20 mo e makapuna ua ʻe toko 54. 
Makehe mei heʻena faitokonia ha kau 
faifekau ʻe lauiafe pea mo ha laumano 
ʻi he temipalé, ka naʻe lau afe mo ha 
niʻihi ne nau maʻu honau tāpuaki faka-
pēteliaké meia Uilipā Koká. ʻE hoko-
hoko atu pē e vanavanaiki hona ivi 
tākiekiná, ʻi ha ngaahi toʻu tangata lahi 
he funga ʻo e māmaní.

Ko e ngaahi aʻusia ko ia ne hoko 
kia Uilipā mo Leinola Koká, ʻoku hoko 
tatau pē ia ʻi he uike kotoa—pea ʻofa 
pē mo e ʻaho kotoa—ʻi he Siasí ni. ʻOku 
hanga ʻe he kau tamaioʻeiki mateaki 
ʻa e ʻEiki ko Sīsū Kalaisí ʻo fakahoko 
ʻEne ngāué, ʻaki Hono mālohí mo 
Hono mafaí.

ʻE ngaahi tokoua, ʻoku ʻi ai ha  
ngaahi matapā te tau lava ʻo fakaava,  
tāpuaki fakataulaʻeiki ke foaki, loto  
ke fakamoʻui, ngaahi kavenga ke faka-
maʻamaʻa, fakamoʻoni ke fakamālohia, 
moʻui te tau lava ʻo fakahaofi mo ha 
fiefia te tau lava ʻo ʻomi ki he ngaahi 
ʻapi ʻo e Kāingalotú—koeʻuhí pē he 
ʻoku tau maʻu e lakanga fakataulaʻeiki 
ʻo e ʻOtuá. Ko e kau tangata kitautolu 
kuo “ui mo teuteuʻi . . . talu mei hono 
ʻai ʻa e tuʻunga ʻo māmaní, ʻo faka-
tatau ki he tokaimaʻananga ʻa e ʻOtuá, 
tuʻunga ʻi [heʻetau] fuʻu tui lahi ʻaupito” 
ke fai e ngāué ni.12

ʻOku mau fakaafeʻi kimoutolu he 
pooni ke mou tuʻu hake fakataha mo 
au ʻi heʻetau feohi fakaetokoua taʻengata 
mo maʻongoʻongá. Ko ʻeku ui atu pē 
ho tuʻunga ʻi he lakanga fakataulaʻeikí, 
kātaki ʻo meʻa hake peá ke tuʻu maʻu 

Kalaisí. Ko e meʻafoaki ko iá, ko hono 
foaki mai ʻe he Laumālie Māʻoniʻoní e 
meʻa ʻoku ui ʻi he Fuakava Foʻoú ko e 
“moʻui ʻia Kalaisí.” 4 Ka ʻoku tau faʻa toʻo 
maʻamaʻa nai ha meʻafoaki pehē?

Kāinga, ko ha faingamālie fisifisimuʻa 
ia ke tau “maʻu ʻa e Laumālie Māʻoniʻoní 
. . . ko [hotau] fakahinohino,” 5 hangē ko 
hono fakatātaaʻi ʻi he aʻusia ko ʻení. 

Lolotonga e Tau Kōleá, naʻe ngāue 
ʻa ʻEnisaini Falangikē Pēlea ʻi ha vaka 
feʻaveʻaki kautau ʻi Siapani.6 Naʻe ʻikai 
lahi feʻunga ʻa e vaká ke ʻi ai haʻanau 
faifekau, ko ia naʻe kole ʻe he ʻeikivaká 
kia Misa Pēlea ke hoko ko e faifekau 
fakataimi ʻo e vaká, ʻi heʻene vakai naʻe 
maʻu ʻe he talavoú ha tui mo ha ʻulu-
ngaanga lelei, pea naʻe fakaʻapaʻapaʻi 
ʻaupito ia ʻe he kauvaká kotoa. 

Naʻe tohi ʻe ʻEnisaini Pēlea ʻo pehē: 
“Naʻe maʻu homau vaká ʻe ha matangi 
mālohi. Naʻe fakafuofua e māʻolunga 
ʻo e peaú ki ha fute nai ʻe 45 [mita ʻe 14]. 
Ko au naʻe leʻó . . . ʻi he taimi naʻe mate 
ai ha taha ʻo ʻemau mīsini ʻe tolú pea 
naʻe lipooti mo ha mama ʻi lotomālie 
ʻi he vaká. Naʻe toe pē ha mīsini ʻe ua, 

Fai ʻe ʻEletā Larry Y. Wilson
ʻO e Kau Fitungofulú

ʻI he Sāpate Toetuʻu ko ʻení, ʻoku foki 
ʻetau manatú ki he Toetuʻu ʻa e ʻEiki 
ko Sīsū Kalaisí pea mo e fonualoto 

naʻe ʻikai ha taha aí, he naʻe tupu mei ai 
hono maʻu ʻe he tokotaha tui kotoa pē 
ha ʻamanaki lelei ki ha ikuna kāfakafa 
ʻa Kalaisi. ʻOku ou tui, fakataha mo e 
ʻAposetolo ko Paulá, ‘oku tatau pē hono 
hanga ʻe he ʻOtuá ʻo “fokotuʻu ʻa Kalaisi 
mei he pekiá [mo Haʻane] fakaake foki 
mo [hotau] sino mate ngofuá ʻaki hono 
Laumālie ʻoku nofoʻia [‘iate kitautolú].” 1

ʻOku ʻuhinga ʻa e fakaaké ki hono 
fakamoʻui. ʻOku tatau pē hono toe 
fakamoʻui ʻe Kalaisi hotau sinó hili ʻa e 
mate fakamatelié ʻo fakafou ʻi he mālohi 
ʻo ʻEne Toetuʻú, pea mo ʻEne malava ʻo 
fakaake pe fakamoʻui kitautolu mei he 
mate fakalaumālié.2 ʻI he tohi ʻa Mōsesé, 
ʻoku tau lau ai fekauʻaki mo e foua ʻe 
ʻĀtama ʻa e founga fakaake ko ʻení: “Naʻe 
papitaiso [ʻa ʻĀtama], pea naʻe maliu hifo 
ʻa e Laumālie ʻo e ʻOtuá kiate ia, pea ko 
ia naʻe fanauʻi ia ʻi he Laumālié, pea naʻe 
fakaakeakeʻi ia ʻi he tangata ʻi lotó.” 3

Ko ha meʻafoaki taʻefakatataua ia 
ʻoku maʻu ʻe kinautolu ʻoku tui kia Sīsū 

Ma̒u a̒ e Laumālie 
Māʻoniʻoní Ko ho 
Faifakahinohino
Ko ha me̒afoaki taʻefakatataua ia ʻoku maʻu ʻe kinautolu ʻoku tui kia Sīsū 
Kalaisí. Ko e Laumālie Māʻoniʻoní ʻa e me̒afoaki ko iá.

Fakataha ʻo e Pongipongi Sāpaté | 1 ʻEpeleli 2018ai. Kau tīkoni, kātaki mou meʻa hake! 
Kau akonaki, mou meʻa hake! Kau 
taulaʻeikí! Kau pīsopé! Kaumātuʻá! 
Kau taulaʻeiki lahí! Kau pēteliaké! 
Kau fitungofulú! Kau ʻAposetoló!

ʻE ngaahi tokoua, mou tuʻu maʻu 
pē ʻi ʻolunga ke tau hivaʻi fakataha ʻa e 
veesi kotoa ʻe tolu ʻo e “[Tuʻu Hake, 
Kau Tangata ʻo e ʻOtuá] Rise Up, O 
Men of God”? 13 Lolotonga hoʻomou 
hivá, fakakaukau angé ki homou 
fatongia ko e kau tau maʻongoʻonga 
ʻa e ʻOtuá, ke tokoni ʻi hono teuteu 
ʻo e māmaní ki he Hāʻele ʻAnga Ua 
mai ʻa e ʻEikí. Ko hotau tufakangá 
ʻeni. Ko hotau faingamālié ʻeni. Ko 
ʻeku fakamoʻoní ia ʻi he huafa ʻo Sīsū 
Kalaisí, ʻēmeni. ◼

ʻa ia ko ha taha ai ne ʻikai moʻui kakato.
Ne mau ʻi ha tuʻunga fakatuʻutāmaki 
ʻaupito.”

Naʻe ʻosi e taimi leʻo ʻa Pēleá pea 
ʻi heʻene teuteu ke mohé naʻe tukituki 
ange ʻa e ʻeikivaká ʻi hono matapaá. Naʻá 
ne kole ange, “Kātaki pe te ke lava muʻa 
ʻo lotua hotau vaká?” Naʻe loto lelei ʻa 
ʻEnisaini Pēlea ke fai ia. 

ʻI he taimi ko iá, naʻe mei lava pē ke 
lotu ʻa ʻEnisaini Pēlea ʻo pehē, “Tamai 
Hēvani, kātaki ʻo tāpuekina ange homau 
vaká mo maluʻi kimautolu,” pea mohe 
ia. Ka, naʻá ne lotua ke ʻilo pe ko e hā 
te ne lava ʻo fai he taimi ko iá ke tokoni 
ʻi hono fakapapauʻi ʻoku malu honau 
vaká. Ko e tali ki he lotu ʻa Misa Pēleá, 
ko hono ueʻi ia ʻe he Laumālie Māʻoni-
ʻoní ke ʻalu ki he loki ʻo e ʻeikivaká, 
ʻo talanoa mo e ‘eikivaká, pea feinga 
ke toe ʻilo lahi ange. Naʻá ne ʻilo ai ne 
feinga e ʻeikivaká ke fakapapauʻi pe ko 
e hā e vave ʻe lele ai e vaká ʻo fakatatau 
mo e ongo mīsini naʻe kei moʻuí. Naʻe 
toe foki ʻa ʻEnisaini Pēlea ki hono lokí ʻo 
toe lotu. 

Naʻá ne lotu, “Ko e hā te u lava ʻo fai 
ke tokoni ke fakaleleiʻi e palopalema 
fakamīsiní?”

Ko e talí, naʻe fanafana ange ʻe he 
Laumālie Māʻoniʻoní ʻoku fie maʻu ke 
ne lue holo ʻi he vaká ʻo vakavakai holo 
kae lava ke ne maʻu ha fakamatala lahi 
ange. Naʻá ne toe foki ki he ʻeikivaká 
mo kole ha ngofua ke lue holo ʻi he 

kaokao ʻo e vaká. Naʻe haʻi leva ha maea 
fakahaofi moʻui ki hono kongalotó, peá 
ne hū ki tuʻa ki he matangí. 

ʻI heʻene tuʻu he taumuli ʻo e vaká, 
naʻá ne sio hifo ki he malanga ki 
ʻolunga e ngaahi fuʻu tapilí mei he tahí 
ʻi he taimi ʻoku maʻanu ai e mahiki 
hake ai e vaká ʻi he funga peaú. Ko ha 
tapili pē ʻe taha naʻe ngāue leleí, pea 
naʻe oma ʻaupito ʻene tapilí. Hili ʻene  
vakavakai holo ko ʻení, naʻe toe lotu  
pē ʻa ʻEnisaini Pēlea. Ko e tali mahino 
naʻá ne maʻú, ʻoku fuʻu mālohi e tapili 
ʻo e mīsini naʻe kei moʻui leleí ka ʻoku 
fie maʻu ke tukuhifo ke māmālie. Ko 
ia naʻá ne foki ai ki he kapitení ʻo 
fakahoko ange e fokotuʻu ko iá. Naʻe 
ʻohovale ʻa e ʻeikivaká, ʻo talaange kiate 
ia naʻe fokotuʻu ange ʻe he ʻenisinia ia 
ʻo e vaká ha meʻa kehe—ke tukuhake e 
vave ʻo e mīsini naʻe kei moʻui leleí ke 
ne lava ʻo lele oma ke mavahe mei he 
matangí. Ka naʻe fili ʻa e ʻeikivaká ke ne 
muimui ki he fokotuʻu ʻa ʻEnisaini Pēleá 
ʻo tukuhifo ʻa e mīsiní ke māmālie. ʻI he 
mafoa ʻa e atá, kuo aʻu e vaká ki ha potu 
tahi naʻe tofukī. 

Hili pē ha houa ʻe ua mei ai, naʻe 
mate ʻaupito mo e mīsini naʻe kei moʻuí. 
ʻI he toenga mālohi ʻo e mīsini naʻe ʻikai 
moʻui leleí, naʻe folau māmālie ʻaki e 
vaká ʻo aʻu ki he taulangá. 

Naʻe talaange ʻe he ʻeikivaká kia 
ʻEnisaini Pēlea, “Kapau naʻe ʻikai ke 
holoki e mālohi ʻo e mīsiní ʻi he taimi 

naʻe fai ai iá, ne tau mei mole ʻi he uho-
uhonga ʻo e matangí.”

Kapau naʻe mate ʻa e mīsini ko iá, 
naʻe ʻikai mei lava ke ʻuli-mo-tafoe e 
vaká. Naʻe mei mafuli e vaká pea ngoto 
ai. Naʻe fakamālō ʻa e ʻeikivaká ki he 
ʻōfisa talavou Siasi ko ʻení peá ne pehē 
naʻe hanga ʻe heʻene muimui ki he ueʻi 
fakalaumālie ʻa ʻEnisaini Pēleá, fakahaofi 
e vaká mo hono kauvaká. 

Sai, ʻoku ngali fakaofo ʻeni. Neongo 
he ʻikai ke tau fehangahangai mo ha 
ngaahi tūkunga pehē, ka ʻoku ʻi he tala-
noa ko ʻení ha fakahinohino mahuʻinga 
ʻo fekauʻaki mo e founga ʻe lava ke tau 
maʻu lahi ange ai e tataki ʻa e Laumālié.

ʻUluakí, ko ʻetau talanoa ko ia ki he 
fakahaá, kuo pau ke tau fakaongoongo 
lelei ki he ueʻi ʻa e langí. Naʻe moʻui 
maʻa mo faivelenga ʻa ʻEnisaini Pēlea.
Kapau ne ʻikai ke talangofua, naʻe ʻikai 
ke ne mei mei maʻu e lototoʻa faka-
laumālie naʻe fie maʻu ke ne lotu ai ʻo 
hangē ko ia naʻá ne faí, ke maluʻi hono 
vaká pea maʻu ha faʻahinga fakahino-
hino pau pehē. Kuo pau ke tau takitaha 
feinga ke fakafenāpasi ʻetau moʻuí ki he 
ngaahi fekau ʻa e ʻOtuá kae lava ke Ne 
fakahinohinoʻi kitautolu.

ʻI he taimi ʻe niʻihi ʻoku ʻikai ke tau 
lava ʻo fanongo ki he ueʻi ʻa e laumālié 
koeʻuhí ʻoku ʻikai ke tau moʻui taau.
Ko e fakatomalá mo e talangofuá ʻa e 
founga te tau toe maʻu ai ha fetuʻu-
taki ʻoku mahinó. ʻOku ʻuhinga e ko e 
fakatomala ʻi he Fuakava Motuʻá ki he 
“liliu” pe “tafoki.” 7 ʻI he taimi ʻoku mou 
ongoʻi mamaʻo ai mei he ʻOtuá, ko e fili 
pē ʻoku fie maʻu ke mou fakahokó ko e 
tafoki mei he angahalá ʻo hanga ki he 
Fakamoʻuí, he te ke ʻilo ai ʻokú Ne tatali 
ai mo mafao mai Hono toʻukupú kiate 
koe. ʻOkú Ne vēkeveke mai ke tataki 
koe, ka ko e meʻa pē ke ke faí ko hoʻo 
lotu ke toe maʻu e takiekina ko iá.8

Ko hono uá, naʻe ʻikai kole ʻa ʻEnisaini 
Pēlea ia ki he ʻEikí ke Ne fakaleleiʻi  ʻa e 
palopalemá. Naʻá ne fehuʻi pe ko e hā 
te ne lava ʻo fai ke tokoni ki hono faka-
leleiʻí. Hangē ko iá, te tau lava ʻo fehuʻi, 
“ʻEiki ko e hā ʻoku fie maʻu ke u fai, ke 
u kau ai hono fakaleleiʻí ?” ʻOku totonu 
ke tau fekumi ki ha ngaahi founga foʻou 
mo kehe ke maʻu ai e tokoni ʻa e ʻEikí 
mo tukupā ke ngāue fakatatau mo e 

fakahinohino ʻa e Laumālié, kae ʻikai ke 
tau foʻi fakalau atu pē ʻetau palopalemá 
ʻi heʻetau lotú mo kole ki he ʻEikí ke 
fakaleleiʻi kinautolu.

ʻOku ʻi ai ha lēsoni mahuʻinga fika 
tolu ʻi he talanoa kia ʻEnisaini Pēleá. 
Naʻá ne mei lotu nai ʻi he nonga mo e 
fakapapau kapau naʻe ʻikai ke ne maʻu 
ha fakahinohino mei he Laumālié ʻi he 
ngaahi meʻa ne hoko kimuʻá? Ko e 
hokosia ko ē ha matangi mālohi, ʻoku 
ʻikai ko ha taimi ia ke toki fekumi ai ki 
he meʻafoaki ʻo e Laumālie Māʻoniʻoní 
mo feinga ke ʻiloʻi e founga ke fakaʻao-
ngaʻi ai iá. Naʻe mahino e muimui ʻa e 
talavou ko ʻení ki ha sīpinga kuo tuʻo 
lahi ʻene fakaʻaongaʻi kimuʻa, ʻo kau ai 
ʻene hoko ko ha faifekau taimi kakató.
ʻOku tau fie maʻu e Laumālie Māʻoniʻoní 
ko hotau faifakahinohino ʻi he taimi 
nongá, kae ʻoua naʻa toe fakaʻuliʻuli-
lātai hono leʻó he taimi ʻo e matangi 
fakalilifu tahá. 

Mahalo ʻe fakakaukau ha niʻihi ʻoku 
ʻikai totonu ke tau ʻamanaki atu ki ha 
fakahinohino fakaʻaho mei he Laumālié 
koeʻuhí “ʻoku ʻikai taau mo [e ʻOtuá] ke 
fekauʻi ʻi he ngaahi meʻa kotoa pē,” telia 
naʻa tau hoko ai ko ha kau tamaioʻeiki 
fakapikopiko.9 Ka neongo iá, naʻe ʻomi 
e veesi folofola ko ʻení ki ha kau fuofua 
faifekau naʻa nau kole kia Siosefa Sāmita 
ke ne maʻu mai e fakahā naʻe totonu 
ke nau maʻu maʻanautolú. ʻI ha veesi 
ki muʻa ai, naʻe fakahā ange ʻe he ʻEikí 
ke nau haʻu ki he malaʻe ʻo e ngāue 
fakafaifekaú “ʻo hangē ko e meʻa te mau 
fealeaʻaki mo kinautolu ki aí.”  10

Naʻe fie maʻu ʻe he kau faifekau ko 
ʻení ha fakahā pau fekauʻaki mo ʻenau 
ngaahi palani fefonongaʻakí. Naʻe teʻeki 
ke nau ako ke fekumi ʻiate kinautolu 
pē ki ha fakahinohino ʻi he ngaahi 
meʻa fakatāutahá. Naʻe ui ʻe he ʻEikí e 
ʻulungaanga ko ʻení ʻi hono ui totonú: 
ko e fakapikopiko. Mahalo naʻe fiefia 
e kau fuofua mēmipa ʻo e Siasí ke maʻu 
ha palōfita moʻoni ʻo ʻikai ai ke nau 
ʻilo ki he founga ke maʻu ai ha fakahā 
maʻanautolú. Ko e moʻui fakafalala 
fakalaumālie pē kiate kitá ʻa e fanongo 
ki he leʻo ʻo e ʻEikí ʻo fakafou ʻi Hono 
Laumālié ki heʻete moʻuí. 

Naʻe faleʻi ʻe ʻAlamā hono fohá ke 
“fealeaʻaki mo e ʻEikí ʻi he meʻa kotoa 

pē te [ne] faí.” 11 Ke moʻui ʻi he founga 
ko ʻení—ʻa ia ʻoku tau faʻa ui ko e 
“moʻui fakatatau mo e Laumālié”—ko 
ha faingamālie fungani ia. ʻOkú ne ʻomi 
ha nonga mo ha fakapapau kae pehē 
ki he ngaahi fua ʻo e Laumālié, hangē 
ko e ʻofá, fiefiá, mo e melinó.12

Naʻe hanga ʻe he malava ko ia ʻe 
ʻEnisaini Pēlea ʻo maʻu ha fakahaá, ʻo 
fakahaofi ia mo hono kaungā kauvaká 
mei ha matangi fakalilifu. ʻOku ʻi ai 
mo ha ngaahi matangi kehekehe ʻoku 
tō takutaku mai he kuongá ni. ʻOku 
ʻomi ʻe he talanoa fakatātā ʻi he Tohi 
ʻa Molomoná 13 ha fakataipe mālohi 
ʻo e founga ke tau maʻu ai ha maluʻi 
fakalaumālie ʻi ha māmani pehē. ʻOku 
talanoa e misi ko ʻení ki ha tupukoso 
hake ʻa ha ngaahi ʻao fakapoʻuli ke ʻomi 
ha fakaʻauha fakalaumālie ki he kāinga-
lotu ʻo e Siasí ne nau ʻaʻeva ʻo foki he 
halá ki he ʻOtuá.14

ʻI heʻeku fakakaukau ki he faka-
taipe ko ʻení, ʻoku ou fakakaukau atu 
ai ki ha fuʻu kakai tokolahi ʻoku nau 
fononga ʻi he hala ko iá, ʻo pikitai ha 
niʻihi ki he vaʻa ukameá, kae molo-
molomuivaʻe pē hanau niʻihi tokolahi 

ʻiate kinautolu ʻoku ʻi muʻá. ʻOku ʻikai 
fuʻu fie maʻu ʻi he founga kimuí ia ke 
ke toe fakakaukau mo feinga ange. ʻE 
lava pē ke fakahoko mo fakakaukau 
tatau mo e niʻihi kehé. ʻOku ngāue lelei 
ʻeni ʻi he ʻalomālié. Ka ʻoku tupukoso 
pē e ngaahi matangi ʻo e kākaá mo e 
ngaahi konga ʻao ʻo e loí, taʻe ʻi ai ha 
fakatokanga. ʻI he ngaahi tūkuga ko 
ʻení, ʻoku hoko e maheni mo e leʻo ʻo e 
Laumālie Māʻoniʻoní ko hono ikuʻangá 
pē ʻa e moʻui pe mate fakalaumālié. 

Naʻe pehē ʻi he talaʻofa maʻongo-
ʻonga ʻa Nīfaí “pea ʻilonga ʻa kinautolu 
ʻe tokanga ki he folofola ʻa e ʻOtuá . . . 
ʻo piki maʻu ki aí, ʻe ʻikai te nau teitei 
mate; pea ʻe ʻikai foki lava ke ikunaʻi 
kinautolu ʻe he ngaahi ʻahiʻahi mo e 
ngaahi ngahau vela ʻa e filí ke faka-
kuihi mo tohoakiʻi atu kinautolu ki he 
fakaʻauhá.” 15

ʻOku ʻikai feʻunga ke ke molomolo-
muivaʻe pē ʻi he kakai ʻoku ʻi muʻa ʻiate 
koe he halá. He ʻikai ke tau lava ʻo 
fakahoko mo fakakaukau tatau mo e 
niʻihi kehé; kuo pau ke ʻi ai ha tūkufua 
ʻetau moʻuí. Kuo pau ke tau takitaha 
piki ʻaki hotau nimá ki he vaʻa ukameá. 
Te tau lava leva ai ke hū ki he ʻEikí 
ʻi he loto-fakatōkilalo mo e loto-falala, 
ʻi heʻetau ʻilo te Ne “tataki nima [kitau-
tolu], pea foaki kiate [kitautolu] ʻa e tali 
ki [heʻetau] ngaahi lotú.” 16 ʻI he huafa 
ʻo Sīsū Kalaisí, ʻēmeni. ◼

taʻu kotoa pē, ʻo kapatā honau fanga kiʻi 
kapakau īkí he taimi kotoa. Lolotonga 
ʻenau fonongá, ʻoku nau haʻohaʻo ʻi he 
poʻulí he ʻulu ʻakaú ke maluʻi kinautolu 
mei he momokó mo e filí.3

ʻOku ui e pupunga ʻo e fanga pepé 
ko e kalaitasikope (kaleidoscope).4 
Hono ʻikai fakaʻofoʻofa e ʻīmisi ko iá? 
ʻOku makehe mo kehekehe ʻa e kiʻi 
pepe kotoa pē ʻi he pupunga pepé, he 
naʻe faʻu ʻa e meʻa moʻuí ni ʻe ha Toko-
taha Faifakatupu manavaʻofa ke nau 
malava ʻo moʻui, fefonongaʻaki, fana-
fanau mo fakamafola ʻa e moʻuí ʻi heʻe-
nau hiki mei he matalaʻiʻakau ʻe taha 
ki he taha, ʻi hono tufaki ʻo e efuefu 
fakafuá. Pea neongo ʻoku kehekehe ʻa e 
kiʻi pepe takitaha, ka ʻoku nau ngāue 
fakataha ke toe fakaʻofoʻofa mo mahu 
ange ʻa e māmaní.

Hangē ko e fanga kiʻi pepe fakatuʻí, 
ʻoku tau fononga ki hotau ʻapi fakalangí 
ke tau fakataha ai mo ʻetau Ongomātuʻa 
Fakalangí.5 Hangē ko e fanga kiʻi pepé, 
kuo foaki mai kiate kitautolu ha ngaahi 
ʻulungaanga fakalangi ʻokú ne fakaʻatā 
kitautolu ke tau faifolau ʻi he moʻuí, kae 
lava ke “fakakakato . . . ʻa e ʻuhinga ʻo 
[hotau] fakatupú.” 6 Hangē ko kinautolú, 
kapau ʻe lalanga fakataha hotau lotó,7 
ʻe maluʻi kitautolu ʻe he ʻEikí ʻo “hangē 
ko e tānaki fakataha ʻe he motuʻa moá 
ʻa hono ʻuhikí ʻi hono lalo kapakaú” 8 
pea ʻai kitautolu ke tau hangē ha pupu-
nga pepe fakaʻofoʻofá. 

ʻE fānau fefine mo e tangata, kau 
finemui mo e talavou, mo e kāinga, 
ʻoku tau kau fakataha ʻi he fonongá 
ni. ʻOku tau fie maʻu e niʻihi kehé, pea 
‘oku fie maʻu ke tau uouangataha, kae 
lava ke tau aʻusia hotau ikuʻanga faka-
ʻeiʻeikí. Kuo fekau mai ʻe he ʻEikí kiate 
kitautolu, “Ke mou taha pē; pea kapau 
ʻoku ʻikai te mou taha, ʻoku ʻikai ʻaʻaku 
ʻa kimoutolu.” 9

Ko Sīsū Kalaisi mo ʻEne Tamaí, ʻa e 
sīpinga fisifisimuʻa ʻo e uouangatahá. 
ʻOkú Na taha ʻi he taumuʻa, ʻi he ʻofa 
pea ʻi he ngāué foki, ʻo “folo hifo ʻa e 
finangalo ʻo e ʻAló ʻe he finangalo ʻo e 
Tamaí.” 10

Te tau muimui fēfē ki he sīpinga 
haohaoa ʻa e ʻEikí ʻi Heʻene uouangataha 
mo ʻEne Tamaí pea tau toe uouangataha 
ange mo Kinaua pea mo e niʻihi kehé?

ngaahi fono fakalangi ʻoku hāsino meí 
he ngaahi fakatupu ʻa e ʻOtuá.1

ʻOku taukei ʻa e fanga pepe fakatuʻí 
ʻi he fefonongaʻakí. ʻOku nau ngāue 
ʻaki ʻa e tuʻuʻanga ʻo e laʻaá ke kumi 
honau ngaahi ʻalungá. ʻI he faʻahitaʻu 
failau kotoa pē, ʻoku nau fononga ʻi ha 
ngaahi maile ʻe lauafe mei Mekisikou 
ki Kānata, pea ʻi he faʻahitaʻu fakatōlaú, 
ʻoku nau foki ai ki he ngaahi vaotā tatau 
pē ʻi Mekisikoú. 2 ʻOku nau fai ʻeni ʻi he 

Fai ʻe Reyna I. Aburto
Tokoni Ua ʻi he Kau Palesitenisī Lahi o̒ e Fine̒ofá

Ko e taha e ngaahi meʻa fakaofo taha 
ʻi he māmaní ko e pepe fakatuʻí. 
ʻI haʻamau folau ki Mekisikou ke 

Kilisimasi fakataha mo e fāmili ʻo hoku 
husepānití, naʻa mau ʻaʻahi ai ki he tauhi-
ʻanga pepé, ʻa ia ʻoku fakatahataha mai 
ki ai ʻa e fanga pepe fakatuʻí lolotonga 
e faʻahitaʻu momokó. Naʻe fakaofo 
ʻemau vakai ki honau fakaʻofoʻofá pea 
mo ʻemau fakakaukauloto ki he sīpinga 
ʻo e uouangataha mo e talangofua ki he 

ʻI he Loto Taha
ʻOku tau fie maʻu e niʻihi kehé, pea ‘oku fie maʻu ke tau uouangataha,  
kae lava ke tau aʻusia hotau ikuʻanga fakaʻeiʻeikí.

Hangē ko e foki ʻa e pupunga pepe fakatuʻí ki honau ʻapi ʻi Mekisikoú, ʻoku tau faifononga foki mo 
kitautolu ki hotau ʻapi fakalangí.

ʻOku ʻi ai ha sīpinga fakalangi ʻi he 
tohi ʻa Ngāue 1:14. ʻOku tau lau ai, “Pea 
naʻe loto taha ʻa e [kau tangatá] kotoa 
pē, ʻi he lotu mo e hūfekina, fakataha 
mo e kau fefiné.” 11

ʻOku ou pehē ʻoku mahuʻinga fau 
ʻa e toutou ʻasi ʻa e kupuʻi lea “[fakahoko 
ʻi he] loto tahá” ʻi he tohi ʻa Ngāué, ʻa ia 
ʻoku tau lau ai ki he meʻa naʻe fai ʻe he 
kau muimui ʻa Sīsū Kalaisí hili ʻEne hāʻele 
hake ki langi ko ha tokotaha kuo toetuʻú, 
kae pehē foki ki he ngaahi tāpuaki naʻa 
nau maʻu mei heʻenau ngāué. ʻOku toe 
mahuʻinga foki ʻetau ʻilo ki ha sīpinga 
tatau ʻi ha kau tui māteaki ʻo e koni-
tinēniti ʻAmeliká ʻi he taimi naʻe ʻaʻahi 
mo ngāue fakaetauhi ai ʻa e ʻEikí kiate 
kinautolú. ʻOku ʻuhinga ʻa e “[fakahoko 
ʻi he] loto tahá” ki he fakakaukau taha, 
faaitaha, mo e ngāue fakataha. 

Ko e niʻihi ʻo e ngaahi meʻa naʻe fai  
ʻe he Kāingalotu faivelenga ʻi he uoua-
ngataha he ongo feituʻú ko ʻenau faka-
moʻoni kia Sīsū Kalaisí, ako e folofola 
ʻa e ʻOtuá, pea fetauhiʻaki ʻiate kinautolu 
ʻi he ʻofá.12

Naʻe faaitaha ʻa e kau muimui ʻa e 
ʻEikí ʻi he taumuʻa, ʻi he ʻofa mo e ngā-
ue. Naʻa nau ʻiloʻi kinautolu, nau ʻiloʻi 
ʻa e meʻa naʻe pau ke nau faí, pea naʻa 
nau fai ia ʻi he ʻofa ki honau ʻOtuá mo e 
niʻihi kehé. Ne nau kau ki ha pupunga 
pepe fakaofo ʻoku ngaʻunu fakataha 
holo ʻi he uouangataha. 

Ko e niʻihi ʻo e ngaahi tāpuaki naʻa 
nau maʻú ko hono fakafonu ʻaki kinau-
tolu e Laumālie Māʻoniʻoní, fakahoko 
ha ngaahi mana ʻi honau lotolotongá, 
tupulaki ʻa e Siasí, ʻikai ha fakakikihi 
ʻi he kakaí pea naʻe tāpuekina kinau-
tolu ʻe he ʻEikí ʻi he meʻa kotoa pē.13

Te tau pehē pē ko e ʻuhinga ne 
nau maʻumaʻuluta aí he naʻa nau ʻiloʻi 
fakataautaha ʻa e ʻEikí. Naʻa nau vāofi 
mo Ia, pea naʻa nau hoko ko ha kau 
fakamoʻoni ki Hono misiona fakalangi 
ʻo e ngaahi mana naʻá Ne fakahokó pea 
mo ʻEne Toetuʻú. Naʻa nau mamata mo 
alatonu ki he ngaahi matakafo ʻi Hono 
ongo toʻukupú mo e toʻukupu kelekelé.
Naʻa nau ʻiloʻilo pau ko Ia ʻa e Mīsaia 
naʻe talaʻofa maí, ʻa ia ko e Huhuʻi ʻo e 
māmaní. Naʻa nau ʻilo “ko e tupuʻanga 
Ia ʻo e fakamoʻuí, nongá, mo e faka-
lakalaka taʻengata kotoa pē.” 14 

Neongo kuo teʻeki ai ke tau mamata 
ki he Fakamoʻuí ʻaki hotau mata faka-
ekakanó, ka ʻoku lava ke tau ʻilo ʻokú 
Ne moʻui. ʻI heʻetau ʻunu ʻo ofi ange 
kiate Iá, ʻi heʻetau fekumi ke maʻu ha 
fakamoʻoni fakataautaha ki Hono misi-
ona fakalangí ʻo fakafou ʻi he Laumālie 
Māʻoniʻoní, te tau maʻu ai ha mahino 
lahi ange fekauʻaki mo ʻetau taumuʻá; 
pea ʻe nofoʻia ʻe he ʻofa ʻa e ʻOtuá hotau 
lotó; 15 te tau maʻu ʻa e vilitaki ke hoko 
ʻo faaitaha ʻi hotau ngaahi fāmilí, uōtí, 
mo e koló; pea te tau fetauhiʻaki ai “ʻi 
ha founga foʻou mo toe lelei ange.” 16

ʻOku hoko e ngaahi maná ʻi he taimi 
ʻoku ngāue fakataha ai e fānau ʻa e ʻOtuá 
ʻi hono tataki kinautolu ʻe he Laumālié 
ke nau ala atu ʻo fai ha tokoní. 

ʻOku lahi fau e ngaahi talanoa ʻoku 
tau fanongo ai ʻo fekauʻaki mo e ʻofa 
fakaekaungāʻapi ʻoku fakahaaʻi ʻi he 
taimi ʻoku tō mai ai ha fakatamakí.
Hangē ko ʻení, ʻi he taimi naʻe hoko 
ai ha tāfea lahi ʻi he kolo ko Hiusitoní 
he taʻu kuo ʻosí, naʻe tuku ʻe he kakaí 
ʻenau ngaahi fie maʻú ka nau fai ha 
ngāue fakahaofi moʻui. Naʻe fai ʻe ha 
palesiteni ʻo e kōlomu kaumātuʻá ha ui 
tokoni ki he koló, pea naʻe fokotuʻu-
tuʻu fakavavevave ai ha fanga kiʻi vaka 
tahi ʻe 77. Naʻe ō holo ʻa e kau faka-
haofi moʻuí ʻi he tukui ʻapi naʻe uesiá 

ʻo fetukutuku e ngaahi fāmilí ki hotau 
ngaahi ʻapisiasí, ke nau kumi hūfanga 
ki ai mo faitokonia ai kinautolu. Naʻe 
ngāue fakataha ʻa e kāingalotú mo e 
kakai taʻe siasí ʻi ha taumuʻa pē ʻe taha. 

Naʻe ʻi ai ha Palesiteni Fineʻofa ʻi 
Sanitiako, Sile, naʻe fie tokoni ki he kau 
hikifonua Heiti ki hono koló. ʻI heʻenau 
alēlea fakataha mo e kau maʻu lakanga 
fakataulaʻeikí, naʻa nau fakakaukau ai 
ke fakahoko ha ngaahi kalasi ʻi he lea 
faka-Sipeiní ki he kau hikifonuá, ke 
toe lelei ange ʻenau nofo ʻi honau ʻapi 
foʻoú. Naʻe fakataha mai e kau faifekaú 
mo ʻenau kau ako loto vēkeveké, ʻi he  
pongipongi Tokonaki kotoa pē. Ko e  
ongoʻi uouangataha ko ia ʻi he fale ko iá, 
ko ha sīpinga fakalotolahi ia ʻo e ngāue 
faaitaha ʻa ha kakai mei ha ngaahi pui-
puituʻa kehekehe. 

ʻI Mekisikoú, naʻe fononga ha kau 
mēmipa ʻe laungeau ʻi ha ngaahi houa 
lahi ke tokoni ki he niʻihi ne moʻui ʻi 
ha ongo mofuike lalahi ʻe ua. Naʻa nau 
omi mo ha ʻū meʻangāue, ʻū mīsini, 
mo e ʻofa ki honau tukui kaungāʻapí. 
ʻI he fakataha mai ʻa e kau ngāué ki he 
ngaahi ʻapisiasí ʻo tatali ki ha ngaahi 
fakahinohinó, naʻe tangi e pule kolo 
ʻo ʻIkisuahataní ʻi heʻene vakai ki hono 
fakahaaʻi ʻo e “ʻofa haohaoa ʻa Kalaisí.” 17

ʻOku ʻomi ʻe he ʻEikí ʻi he taimí ni ha 
faingamālie ke tau alēlea fakataha ai 
ʻi he māhina takitaha ʻi heʻetau ngaahi 
kōlomu ʻo e lakanga fakataulaʻeikí 
mo e Fineʻofá, ke tau lava ʻo ngāue 
longomoʻui ange ʻi hotau uōtí pe koló 
—ko ha feituʻu ʻoku talitali lelei mo fie 
maʻu kotoa ai kitautolu. 

ʻOku kehekehe pē hotau ngaahi 
hala fonongá, ka ʻoku tau ʻaʻeva faka-
taha kotoa pē ai. ʻOku ʻikai fekauʻaki 
hotau hala fonongá mo e meʻa kuo 
tau faí pe ko e feituʻu kuo tau fononga 
ki aí; ka ʻoku fekauʻaki ia mo e feituʻu 
ʻoku tau fakataumuʻa ki aí mo hotau 
ikuʻangá, ʻi he uouongataha. ʻI heʻetau 
alēlea fakataha mo tataki kitautolu ʻe 
he Laumālie Māʻoniʻoní, te tau lava ai 
ʻo vakai ki hotau tuʻunga lolotongá mo e 
feituʻu ʻoku fie maʻu ke tau ʻi aí. ʻOku 
foaki mai ʻe he Laumālie Māʻoniʻoní ha 
vīsone kiate kitautolu ʻoku ʻikai lava 
hotau mata fakaekakanó ʻo vakai ki ai, 
koeʻuhí “ʻoku veteveteki ʻa e [fakahaá] 

ʻiate kimoutolu,” 18 pea ko e taimi ʻoku 
tau fakatahatahaʻi ai ʻa e fakahā ko iá, ʻe 
toe lahi ange ʻa e meʻa te tau vakai ki aí. 

ʻI heʻetau ngāue fakatahá, ʻoku 
totonu ko ʻetau taumuʻá ke fekumi mo 
fakahoko e finangalo ʻo e ʻEikí; ko e 
meʻa ʻoku totonu ke ne fakaʻaiʻai kitau-
tolú ko e ʻofa ʻoku tau ongoʻi maʻá e 
ʻOtuá pea mo hotau kaungāʻapí; 19 pea 
ʻoku totonu ko ʻetau holi mālohi tahá 
ke tau “ngāue faivelenga,” 20 ke tau lava 
ʻo teuteu e hāʻeleʻanga ʻo e Fakamoʻuí ʻi 
Heʻene toe liuaki maí. Ko e founga pē 
ʻe taha te tau lava ke fai ai ʻení ko hono 
“fakahoko [ia] ʻi he loto taha.”

Hangē ko e pupunga pepe fakatuʻí, 
tuku ke hokohoko atu ʻetau fononga 
fakatahá ʻo taumuʻa pē ʻe taha, pea 
ngāue ʻa e tokotaha kotoa pē ʻo faka-
tatau mo hotau ngaahi ʻulungāngá mo 
e tokoní, ke teuteuʻi e māmani ke hoko 
ʻo toe fakaʻofoʻofa mo mahu ange—ʻo 
fai tahataha ia ʻi he uouangataha pea 
fenāpasi mo e ngaahi fekau ʻa e ʻOtuá.

Naʻe talaʻofa mai ʻa hotau ʻEiki ko 
Sīsū Kalaisí ko e taimi te tau fakataha 
mai ai ʻi Hono huafá, te Ne ʻi hotau 
haʻohaʻongá.21 ʻOku ou fakamoʻoni 
ʻokú Ne moʻui pea naʻá Ne toetuʻu ʻi ha 
pongipongi fakaʻofoʻofa ʻo e faʻahitaʻu 
failaú, ʻo hangē ko e ʻaho ní. Ko Ia ʻa e 
Tuʻi ʻoku hiliō ʻi he ngaahi tuʻi kotoa pē, 
“ko e Tuʻi ʻo e ngaahi tuʻi, mo e ʻEiki 
ʻo e ngaahi ʻeikí.” 22

ʻOfa ke tau taha ʻi he Tamaí pea mo 
Hono ʻAlo pē Taha naʻe Fakatupú, ʻi 

hono tataki kitautolu ʻe he Laumālie 
Māʻoniʻoní, ko ʻeku lotú ia ʻi he loto 
fakatōkilalo, pea ʻi he huafa ʻo Sīsū 
Kalaisí, ʻēmeni. ◼

MAʻUʻANGA FAKAMATALÁ
	 1.	Vakai, ʻĒpalahame 3:26; 4:7, 9–12, 15, 18, 

21, 24–25.
	 2.	Ko e taha ʻo e ngaahi moʻoniʻi meʻa 

fekauʻaki mo e pupunga pepe fakatuʻí 
ʻoku fakafuofua ke ʻosi ha toʻu tangata 
ʻe tolu pea toki aʻu ʻenau fononga ki 
he potu fakatokelau ʻo Kānatá. Ka ko e 
“toʻu mālohí” ʻoku nau lava kinautolu 
ʻo fakahoko e fononga kakato ki he 
fakatonga ʻo Metisikoú, nofo ai ʻi he 
faʻahitaʻu momokó, pea toe tafoki ʻo foki 
ki he fakatokelaú. (Vakai, “Flight of the 
Butterflies” [video, 2012]; “ ‘Flight’: A Few 
Million Little Creatures That Could,” WBUR 
News, Sept. 28, 2012, wbur.org.)

	 3.	Vakai, “Why Do Monarchs Form Overnight 
Roosts during Fall Migration?” learner.org/
jnorth/tm/monarch/sl/17/text.html.

	 4.	Vakai, “What Is a Group of Butterflies 
Called?” amazingbutterflies.com/
frequentlyaskedquestions.htm; see also 
“kaleidoscope,” merriam-webster.com. 
ʻOku haʻu ʻa e Kaleidoscope mei he lea 
faka-Kalisi ko e kalos (“fakaʻofoʻofa”) mo e 
eidos (“fakatahaʻi”).

	 5.	Vakai, “Ko e Fāmilí:​ Ko ha Fanongonongo 
ki Māmani,” Liahona, Mē 2017, 145.

	 6.	Tokāteline mo e Ngaahi Fuakava 88:19; 
vakai foki, Tokāteline mo e Ngaahi Fuakava 
88:25.

	 7.	Vakai, Mōsaia 18:21.
	 8.	3 Nīfai 10:4.
	 9.	Tokāteline mo e Ngaahi Fuakava 38:27.
	10.	Mōsaia 15:7.
	11.	Ngāue 1:14; toki tānaki atu hono 

fakamamafá.
	12.	Ne kau he ngaahi meʻa naʻe fai ʻe he 

Kāingalotu ʻi Selusalemá: ʻenau fili ha 
ʻAposetolo foʻou mo ha kau tangata 
“ongoongoleleiʻia ʻe toko fitu” pea poupouʻi 
kinautolu (vakai, Ngāue 1:26; 6:3–5); 
fakataha kotoa ʻi he ʻaho ʻo e Penitekosí 
(vakai, Ngāue 2:1); fakamoʻoniʻi ʻa Sīsū 
Kalaisi (vakai, Ngāue 2:22–36; 3:13–26; 
4:10, 33; 5:42); malangaʻi ʻa e fakatomalá 
mo e papitaisó (vakai, Ngāue 2:38–41); 
hokohoko atu ʻi he fakafeohi mo tufotufa 
ʻa e maá, pea ʻi he lotu foki (vakai, Ngāue 
2:42); naʻa nau fakataha pea tatau ʻi 
he meʻa kotoa (vakai, Ngāue 2:44–46; 
4:34–35); ʻalu ki he temipalé (vakai, Ngāue 
2:46); maʻu “ʻenau meʻakaí ʻi he fiefia 
mo e loto [tāfataha]” (vakai, Ngāue 2:46); 
fakalangilangʻi ʻa e ʻOtuá pea ʻofeina ʻe 
he kakai kotoa pē (vakai, Ngāue 2:47); 
talangofua ki he tuí (vakai, Ngāue 6:7); 
hokohoko atu ʻi he faʻa lotu mo hono 
malangaʻi ʻo e folofolá (vakai, Ngāue 6:4).
Ngaahi meʻa naʻe fai ʻe he Kāingalotu ʻi he 
konitinēniti ʻo ʻAmeliká: malangaʻi ʻa e 
ongoonglelei ʻo Sīsū Kalaisí (vakai, 3 Nīfai 
28:23); fokotuʻutuʻu ʻa e siasi ʻo Kalaisí 
(vakai, 4 Nīfai 1:1); papitaiso e kakaí 
(vakai, 4 Nīfai 1:1); fakamaau totonu ki he 
tokotaha kotoa pē mo e niʻihi kehé (vakai, 
4 Nīfai 1:2); fai tatau ʻa e meʻa kotoa pē ʻiate 

kinautolu (vakai, 4 Nīfai 1:3); toe langa e 
ngaahi koló (vakai, 4 Nīfai 1:7–9); naʻa nau 
mali (vakai, 4 Nīfai 1:11); ʻaʻeva ʻi he ngaahi 
fekau naʻa nau maʻu mei he ʻEikí (vakai, 
4 Nīfai 1:12); hokohoko atu ʻi he ʻaukai 
mo e lotu (vakai, 4 Nīfai 1:12); faʻa fakataha 
ke lotu mo fanongo ki he folofola ʻa e ʻEikí 
(vakai, 4 Nīfai 1:12).

	13.	Ngaahi tāpuaki ʻe niʻihi naʻe maʻu ʻe he 
Kāingalotu ʻi Selusalemá: naʻa nau fonu 
ʻi he Laumālie Māʻoniʻoní (vakai, Ngāue 
2:4; 4:31); naʻa nau maʻu ʻa e meʻa foaki ʻo e 
lea kehekehé mo e kikité pea naʻa nau lea 
ʻaki ʻa e “ngaahi ngāue fakaofo ʻa e ʻOtuá” 
(vakai, Ngāue 2:4–18); naʻe fai ʻe he kau 
ʻAposetoló ha ngaahi fakaʻilonga mo e 
meʻa fakaofo lahi (vakai, Ngāue 2:43); naʻe 
hoko ha ngaahi mana (vakai, Ngāue 3:1–10; 
5:18–19; 6:8, 15); toe tokolahi ange ʻa e 
kau ki he Siasí (vakai, Ngāue 2:47; 5:14).
Ngaahi tāpuaki ʻe niʻihi naʻe maʻu ʻe he 
Kāingalotu ʻi he konitinēniti ʻo ʻAmeliká: 
naʻe ului ʻa e kakaí ki he ʻEikí (vakai, 
3 Nīfai 28:23; 4 Nīfai 1:2); naʻe tāpuakiʻi ha 
toʻu tangata (vakai, 3 Nīfai 28:23); naʻe ʻikai 
ha fakakikihi mo ha vākovi ʻiate kinautolu 
(vakai, 4 Nīfai 1:2, 13, 15, 18); naʻe ʻikai 
ha koloaʻia pe masiva (vakai, 4 Nīfai 1:3); 
“naʻe fakatauʻatāinaʻi ʻa kinautolu kotoa 
pē, ʻo nau ʻinasi ʻi he meʻa-foaki fakalangí” 
(vakai, 4 Nīfai 1:3); naʻe ʻi ai ha melino ʻi 
he fonuá (vakai, 4 Nīfai 1:4); naʻe hoko ha 
ngaahi mana fakaofo (vakai, 4 Nīfai 1:5, 
13); naʻe ngaohi kinautolu ʻe he ʻEikí ʻo 
nau fuʻu tuʻumālie ʻaupito (vakai, 4 Nīfai 
1:7, 18); naʻe fakaʻau ʻo nau mālohi, pea 
nau fakatokolahi ʻo fuʻu vave ʻaupito, ʻo 
nau hoko ko e kakai hinehina mo fuʻu 
fakaʻofoʻofa (vakai, 4 Nīfai 1:10); naʻe 
tāpuakiʻi kinautolu ʻo fakatatau mo hono 
lahi ʻo e ngahi talaʻofa lahi ʻa ia kuo fai 
ʻe he ʻEikí kaite kinautolú (vakai, 4 Nīfai 
1:11); “naʻe ʻikai ha fekeʻikeʻi ʻi he fonuá, 
koeʻuhi ko e ʻofa ʻa e ʻOtuá ʻa ia naʻe ʻi he 
loto ʻo e kakaí” (4 Nīfai 1:15); “naʻe ʻikai ha 
ngaahi femehekaʻaki, pe ngaahi fetēleni, 
pe ngaahi maveuveu, pe ngaahi feʻauaki, 
pe ngaahi loi, pe ngaahi fakapō, pe ha 
faʻahinga holi kovi ʻe taha; pea ko e moʻoni 
ʻoku ʻikai lava ke ʻi ai ha kakai ʻoku lahi 
hake ʻenau fiefiá ʻi he kakai kotoa pē kuo 
fakatupu ʻe he toʻukupu ʻo e ʻOtuá” (4 Nīfai 
1:16); “naʻe ʻikai ke ʻi ai ha kau kaihaʻa, pe 
kau fakapō, pea naʻe ʻikai foki ke ʻi ai ha 
kau Leimana, pe ha faʻahinga kakai kehe 
ʻe taha; ka naʻa nau taha pē, ko e fānau 
ʻa Kalaisi, pea ko e kau ʻea hoko ki he 
puleʻanga ʻo e ʻOtuá” (4 Nīfai 1:17); naʻe 
tāpuakiʻi ʻa kinautolu ʻi ʻe heʻEikí ʻi heʻenau 
ngaahi ngāue kotoa pē (vakai, 4 Nīfai 1:18).

	14.	Jean B. Bingham, “Ke Kakato Ai Hoʻomou 
Fiefiá,” Liahona, Nōvema 2017, 85.

	15.	Vakai, 4 Nīfai 1:15.
	16.	Jeffrey R. Holland, “Kau Fakafofonga ʻo e 

Siasí,” Liahona, Nōvema 2016, 62.
	17.	Molonai 7:47.
	18.	Neil L. Andersen, ʻi he “Auxiliary Panels 

Use New Training Library,” Liahona, 
ʻEpeleli. 2011, 76.

	19.	Vakai, Mātiu 22:37–40.
	20.	Sēkope 5:61.
	21.	VakaiMātiu 18:20.
	22.	1 Tīmote 6:15.



81MĒ 2018

ʻOku ou tui ko e ngataʻanga ia e 
fepōtalanoaʻakí. 

Ne u talaange ki hoku uaifí, “Kuo 
taimi ke akoʻi fakaikiiki ange kiate ia e 
palani ʻo e fakamoʻuí mo e taha ʻoku 
pule moʻoní.”

ʻI heʻetau akoʻi e palani ʻo e fakamoʻuí 
ki heʻetau fānaú, ʻe tupulaki ʻenau ʻofa 
ki he Tamai Hēvaní mo e Fakamoʻuí 
ʻi heʻenau ʻilo ko ha palani ia ʻo e ʻofa. 
ʻOku fakatefito e ongoongolelei ʻo Sīsū 
Kalaisí ʻi he ʻofa ʻa e Tamaí pea mo e 
Fakamoʻuí kiate kitautolú mo ʻetau ʻofa 
kiate Kinauá pea mo ʻetau feʻofaʻakí.

Naʻe pehē ʻe ʻEletā Sefilī R. Hōlani, 
“ʻE kāinga, ko e ʻuluaki fekau lahi 
taha ʻo ʻitānití ke ʻofa ki he ʻOtuá ʻaki 
e kotoa hotau lotó, iví, ʻatamaí, mo e 
mālohí—ko e ʻuluaki fekau lahí ia. Ka 
ko e ʻuluaki foʻi moʻoni maʻongoʻonga ʻo 
ʻitānití ko e ʻofa ʻa e ʻOtuá ʻiate kitautolú 
ʻaki e kotoa Hono lotó, iví, ʻatamaí, mo 
e mālohí. Ko e ʻofa ko iá, ko e fakavaʻe 
ia ʻo ʻitānití, pea ʻoku totonu ke hoko ia 
ko e fakavaʻe ʻo ʻetau moʻui fakaʻahó.” 1

ʻI Heʻene hoko ko e maka fakavaʻe 
ʻo ʻetau moʻui fakaʻahó, ʻoku fie maʻu 
ʻe he ākonga moʻoni kotoa pē ʻa Sīsū 
Kalaisí, e ʻofa haohaoá.

Naʻe naʻinaʻi ʻa e palōfita ko Molo-
moná ʻo pehē: “Ko ia, ʻe hoku kāinga 
ʻofeina, lotu ki he Tamaí ʻaki ʻa e ivi 
kotoa ʻo e lotó, koeʻuhí ke fakafonu ʻa 
kimoutolu ʻaki ʻa e ʻofá ni, ʻa ia kuó ne 
foaki kiate kinautolu kotoa pē ʻoku mui-
mui moʻoni ʻi hono ʻAlo ko Sīsū Kalaisí.” 2

Ko e ʻofá ʻa e fakaʻilonga moʻoni ʻo e 
ākonga mateaki kotoa pē ʻa Sīsū Kalaisí.

ʻOku manako e kau ākonga mateakí 
ke tokoni. ʻOku nau ʻiloʻi ko e ngāué ko 
hano fakahaaʻi ia ʻo e ʻofa moʻoní mo e 
fuakava ne nau fai ʻi he papitaisó.3 ʻOku 
nau ongoʻi ha tupulaki ʻo e holi ke ʻofa 
mo ngāue maʻá e ʻEikí pea mo fetauhi-
ʻakí, neongo pe ko e hā honau uiuiʻi ʻi he 
Siasí pe ko honau fatongia ʻi he koló.

ʻOku manako e kau ākonga mateakí 
ke fakamolemole. ʻOku nau ʻiloʻi ʻoku 
fālute ʻe he Fakalelei ʻa e Fakamoʻuí, 
ʻetau ngaahi angahala mo e fehalākí 
takitaha. ʻOku nau ʻiloʻi ko e totongi 
naʻá Ne faí ʻoku “fakakau ai e meʻa 
kotoa pē.” ʻOku kau kotoa ai e ngaahi 
tukuhaú, totongi tupú, totongi makehé, 
mo e ngahi moʻua fakalaumālie ʻoku 

mālieʻia hono ngaahi kaungāmeʻa foʻoú 
heʻene talí, naʻá ne toe tānaki atu, “Pea 
ko ʻeku tamaí ʻoku pule he ʻunivēsí.”

Fai ʻe ʻEletā Massimo De Feo
ʻO e Kau Fitungofulú

ʻOku tau ʻofa mo manatu kia 
Palesiteni Tōmasi S. Monisoni, 
ka ʻoku tau ʻofa mo poupouʻi 

ʻa Palesiteni Lāsolo M. Nalesoni. ʻOku 
makehe ʻaupito ʻa Palesiteni Nalesoni 
kiate au.

ʻI he taimi ne u hoko ai ko ha tamai 
kei talavoú, ne foki mai homa foha taʻu 
nimá mei he akó ʻi ha ʻaho ʻe taha ʻo 
ʻeke ki heʻene faʻeé, “Ko e hā e faʻa-
hinga ngāue ʻa Teti ʻoku faí?” Naʻá ne 
fakamatalaʻi e fepōtalanoaʻaki hono 
kaungāakó ʻo kau ki he ngāue ʻenau 
tamaí. Ne pehē ʻe ha tokotaha ko ʻene 
tamaí ʻoku pule he kau polisi ʻo e koló, 
pea lea laukau mai ha tokotaha ia ʻo 
talaange ko ʻene tamaí ʻoku pule ʻi ha 
fuʻu kautaha lahi.

ʻI he taimi ne ʻeke ai ki hoku fohá 
naʻá ne pehē atu pē, “ʻOku ngāue 
ʻōfisi ʻeku tamaí ʻi ha komipiuta.” Pea 
ʻi heʻene fakatokangaʻi ʻoku ʻikai ke fuʻu 

ʻOfa Haohaoá: Ko e 
Faka̒ ilonga Totonu ʻo e 
Ākonga Moʻoni Kotoa  
Pē a̒ Sīsū Kalaisí
ʻOku fakatefito e ongoongolelei ʻo Sīsū Kalaisí ʻi he ʻofa ʻa e Tamaí pea 
mo e Fakamo̒uí kiate kitautolú mo ʻetau ʻofa kiate Kinauá pea mo ʻetau 
fe̒ofaʻakí.

fekauʻaki mo e angahalá, fehalākí, 
pe tōnounoú. ʻOku fakavave ʻa e kau 
ākonga moʻoní ke fakamolemoleʻi mo 
kole ha fakamolemole. 

Siʻoku kāinga ʻofeina, kapau ʻoku 
mou fefaʻuhi ke maʻu e mālohi ke faka-
molemolé, ʻoua naʻa fakakaukau ki he 
meʻa ʻoku fai atu ʻe he kakai kehé kiate 
koé, kae fakakaukau ki he meʻa ʻoku 
fai atu ʻe he Fakamoʻuí maʻaú, pea te ke 
maʻu e melinó mei he ngaahi tāpuaki 
huhuʻi ʻo ʻEne Fakaleleí.

ʻOku loto e kau ākonga mateakí ke 
tukulolo ki he ʻEikí ʻi he loto nonga. 
ʻOku nau loto fakatōkilalo mo anga-
vaivai koeʻuhí he ʻoku nau ʻofa ʻiate Ia. 
ʻOku nau maʻu e tui ke tali kakato Hono 
finangaló, ʻo ʻikai ngata pē he meʻa ʻokú 
Ne faí ka ʻi he founga mo e taimi ʻoku 
fakahoko aí. ʻOku ʻiloʻi ʻe he kau ākonga 
mateakí ʻoku ʻikai ko e meʻa maʻu pē 
ʻoku nau fie maʻú ʻoku maʻu ai e tāpuaki 
moʻoní ka ko e meʻa ko ia ʻoku fina-
ngalo e ʻEikí maʻanautolú. 

ʻOku ʻofa lahi ange e kau ākonga 
mateakí ʻi he ʻEikí kae ʻikai ko e māmaní 
pea ʻoku nau tuʻumaʻu mo tuʻu ʻaliʻaliaki 
ʻi heʻenau tuí. ʻOku nau tuʻu mālohi mo 
tuʻu maʻu ʻi ha māmani puputuʻu mo 
feliliuaki. ʻOku manako e kau ākonga 
mateakí ke fanongo ki he leʻo ʻo e 
Laumālié mo e kau palōfitá ʻo ʻikai ke 

puputuʻu he ngaahi leʻo ʻo e māmaní. 
ʻOku loto e kau ākonga moʻoní ke 
nau “tuʻu ʻi he ngaahi potu toputapú” 4 
pea nau manako ke fakamāʻoniʻoniʻi e 
ngaahi feituʻu ʻoku nau tuʻu aí. Ko e fē 
pē ha feituʻu te nau ʻi ai, ʻoku nau ʻomi 
e ʻofa ʻa e ʻEikí mo e melinó ki he loto 
ʻo e kakai kehé. ʻOku manako e kau 
ākonga mateakí ke talangofua ki he 
ngaahi fekau ʻa e ʻEikí, pea ʻoku nau 
talangofuá koeʻuhi ko ʻenau ʻofa ʻi he 
ʻEikí. ʻI heʻenau ʻofa mo tauhi ʻenau 
ngaahi fuakavá, ʻoku fakafoʻou honau 
lotó pea liliu moʻoni honau ʻulungāngá.

Ko e ʻofá ʻa e fakaʻilonga moʻoni 
ʻo e ākonga mateaki kotoa pē ʻa Sīsū 
Kalaisí.

Ne u ako e ʻofa haohaoá mei  
heʻeku faʻeé. Naʻe ʻikai ko ha mēmipa  
ia ʻo e Siasí.

ʻI ha ʻaho ʻe taha he ngaahi taʻu lahi 
kuo hilí, ne u ʻaʻahi ai ki heʻeku faʻeé, ʻa 
ia naʻe fokoutua he kanisaá. Ne u ʻiloʻi 
pē te ne mālōlō, ka ne u tokanga pē ki 
siʻene faingataʻaʻiá. Naʻe ʻikai ke u foaki 
ha foʻi lea, ka ʻi heʻene ʻiloʻi lelei aú, naʻá 
ne pehē mai, “ʻOku ou ʻilo pē ʻokú ke 
hohaʻa.”

Ne u ʻohovale ʻi heʻene lea leʻo vaivai 
mai ʻo pehē, “Te ke lava ʻo akoʻi mai e 
founga ʻo e lotú?ʻOku ou fie lotua koe. 
ʻOku ou ʻiloʻi pē ʻokú ke faʻa kamata 

ʻaki hoʻo pehē ‘ʻE Tamai Hevani ʻofa,’ ka 
ko e hā leva e hoko atú?”

ʻI heʻeku tūʻulutui ʻi hono veʻe 
mohengá peá ne lotua aú, ne u ongoʻi 
ha ʻofa ne teʻeki ke u ongoʻi kimuʻa. Ko 
ha ʻofa faingofua, moʻoni mo haohaoa. 
Neongo naʻe ʻikai ke ne ʻiloʻi e palani 
ʻo e fakamoʻuí, ka naʻe ʻi hono lotó ʻene 
palani fakatāutaha ʻo e ʻofá, ko e palani 
ʻo e ʻofa ʻa ha faʻē ki hono fohá. Naʻá 
ne faingataʻaʻia mo feinga lahi ke maʻu 
ha mālohi ke fai ha lotu. Ne ʻikai ke 
mei ongo mai hono leʻó, ka ne u ongoʻi 
moʻoni ʻene ʻofá.

Ne u manatuʻi ʻeku fakakaukau, 
“ʻOku anga fēfē hano lotua ʻe ha taha 
ʻoku fuʻu faingataʻaʻia ha taha kehe? Ko 
ia ʻoku faingataʻaʻiá.”

Ne mahino lelei mai leva e talí ki 
hoku ʻatamaí: ko e ʻofa haohaoá. Naʻá 
ne fuʻu ʻofa lahi ʻiate au ʻo ne faka-
ngaloki ia. ʻI hono taimi faingataʻaʻiá, 
naʻá ne ʻofa lahi ange ʻiate au ʻi heʻene 
ʻofa ʻiate iá.

Kāinga ʻofeina, ʻikai nai ko e meʻa 
ʻeni ne fai ʻe he Fakamoʻuí?ʻIo, ne fai ia 
ʻi ha tuʻunga lahi ange mo taʻengata. Ka 
ʻi he lotolotonga ʻo ʻEne mamahi lahi 
tahá, ʻi he ngoué he pō ko iá, ko Ia naʻá 
Ne fie maʻu e tokoní, ʻo mamahiʻia ʻi ha 
founga he ʻikai ke tau lava ʻo fakaʻuta 
pe mahino kiate kitautolu. Ka ʻi he 
fakaʻosí, naʻá Ne fakangaloki Ia pea 
lotua kitautolu ʻo aʻu ki Heʻene totongi 
kakato e moʻuá. Naʻá Ne lava fēfē ʻo fai 
iá? Koeʻuhi pē ko ʻEne ʻofa haohaoa ki 
he Tamaí, ʻa ia naʻá Ne fekauʻi mai Iá, 
mo kitautolú. Naʻá Ne ʻofa he Tamaí 
mo kitautolu ʻo laka ange ia ʻiate Ia.

Naʻá Ne totongi ha meʻa ne ʻikai ko 
Hano foʻui. Naʻá Ne totongi ha anga-
hala naʻe ʻikai ke Ne fai. Ko e hā hono 
ʻuhingá? Ko e ʻofa haohaoá. ʻI hono 
fakahoko ʻo e totongi kakató, ʻokú Ne 
ʻi ha tuʻunga ke foaki kiate kitautolu 
e ngaahi tāpuaki ʻo e meʻa naʻá Ne 
totongí, kapau te tau fakatomala. Ko e 
hā naʻá Ne foaki ai ʻení?Ko e ʻofa hao-
haoá ai pē pea ʻi he taimi kotoa pē.

Ko e ʻofá ʻa e fakaʻilonga moʻoni ʻo e 
ākonga mateaki kotoa pē ʻa Sīsū Kalaisí.

Naʻe pehē ʻe Palesiteni Tōmasi S. 
Monisoni, “ʻOfa ke tau kamata he taimí 
ni, ʻi he ʻahó ni, ke fakahaaʻi ha ʻofa ki 
he kotoa ʻo e fānau ʻa e ʻOtuá, tatau ai 

fuoloa pea te mo ikuna”—ko ha ako-
naki matuʻaki mahuʻinga mo ha moʻoni 
te tau lava kotoa ʻo fakamoʻoniʻi.

Ne fakapapauʻi mai ʻe Sīsū Kalaisi 
kiate kitautolu, “ko ia ʻe faʻa kātaki ʻo 
aʻu ki he ngataʻangá, ko ia ia ʻe moʻuí.” 1

ʻOku ʻuhinga e faʻa kātakí “ke tuʻu-
maʻu mo tukupā ke mateakiʻi e ngaahi 
fekau ʻa e ʻOtuá neongo e fakatauelé, 
fakafepakí, mo e faingataʻá.” 2

Fai ʻe ʻEletā Claudio D. Zivic
ʻO e Kau Fitungofulú

Kāinga ʻofeina, ʻoku hounga moʻoni 
kiate au e faingamālie ke fakahaaʻi 
atu ai ha niʻihi ʻo ʻeku ngaahi ongó.

Ne u ʻalu mo hoku uaifí ʻi he ngaahi 
taʻu lahi kuohilí, ki hono fuofua kāto-
angaʻi ʻo e fakaʻaliʻali ʻa e fānaú ʻi he 
Misiume Hisitōlia ʻa e Siasí ʻi Sōleki 
Sití. Hili e kātoangá, ne luelue mai ʻa 
Palesiteni Tōmasi S. Monisoni ʻo mau 
lulululu, mo ne pehē mai, “Kātaki 

Ko Ia ʻe Fa̒a Kātaki  
ki he Ngata̒angá,  
ko Ia ia ʻe Moʻuí
Tau faivelenga muʻa he me̒a ʻoku tau ʻilo mo tui ki aí.

pē pe ko e kau mēmipa hotau fāmilí, 
hotau kaungāmeʻá, hotau ngaahi 
mahení, pe sola fakaʻaufuli. ʻI heʻetau 
ʻā hake he pongipongi kotoa pē, tau 
fakapapauʻi ke tau tali ʻaki e ʻofa mo 
e angaʻofa ha faʻahinga meʻa pē te tau 
fetaulaki mo ia.” 5

Kāinga, ko e ongoongolelei ʻo Sīsū 
Kalaisí ko ha ongoongolelei ia ʻo e 
ʻofa. Ko e fekau lahi tahá ʻoku fekau-
ʻaki ia mo e ʻofá. Kiate aú, ʻoku fekau-
ʻaki kotoa ia mo e ʻofá. ʻA e ʻofa ʻa e 
Tamaí ʻo Ne feilaulau ʻaki Hono ʻAló 
maʻatautolu. ʻA e ʻofa ʻa e Fakamoʻuí 
ʻo Ne feilaulauʻi e meʻa kotoa maʻatau-
tolu. Ko e ʻofa ʻa ha faʻē pe ha tamai 
ʻa ia te ne foaki ha faʻahinga meʻa pē 
maʻá e fānaú. Ko e ʻofa ʻa kinautolu 
ʻoku ngāue fakalongolongo pē pea 
ʻikai fakatokangaʻi ia ʻe he tokolahi 
taha ʻo kitautolú ka ʻoku ʻafioʻi lelei ia 
ʻe he ʻEikí. Ko e ʻofá ʻa kinautolu ʻoku 
fakamolemoleʻi e taha kotoa mo fai 
maʻu peé. Ko e ʻofá ʻa kinautolu ʻoku 
foaki ʻo lahi ange he meʻa ʻoku nau 
maʻu maí.

ʻOku ou ʻofa ʻi heʻeku Tamai 
Hēvaní. ʻOku ou ʻofa ʻi hoku Faka-
moʻuí. ʻOku ou ʻofa ʻi he ongoongo-
leleí. ʻOku ou ʻofa he Siasi ko ʻení. 
ʻOku ou ʻofa hoku fāmilí. ʻOku ou 
ʻofa he moʻui fakaʻofoʻofa ko ʻení. 
Kiate aú, ʻoku fekauʻaki e meʻa kotoa 
pē mo e ʻofá.

Fakatauange ʻe hoko ʻa e ʻaho faka-
manatu ko ʻeni ʻo e Toetuʻu ʻa e Faka-
moʻuí ko ha ʻaho ia ʻo ha fakafoʻou 
fakalaumālie maʻatautolu kotoa. ʻOfa 
ke hoko e ʻahó ni ko ha kamataʻanga 
ʻo ha moʻui fonu he ʻofá, “ko e maka 
ʻoku fakavaʻe ai ʻetau moʻui fakaʻahó.”

Fakatauange ʻe fakafonu ʻaki hotau 
lotó e ʻofa haohaoa ʻa Kalaisí, ko e 
fakaʻilonga totonu ia ʻo e ākonga 
mateaki kotoa pē ʻa Sīsū Kalaisí. Ko 
ʻeku lotú ia ʻi he huafa ʻo Sīsū Kalaisí, 
ʻēmeni. ◼

Naʻa mo kinautolu ne ʻi ai ha ngaahi 
aʻusia fakalaumālie maʻongoʻongá mo fai 
ha ngāue tokoni faivelengá, ʻe ʻi ai pē ʻa e 
ʻaho te nau hē ai pe hoko ʻo māmālohi 
kapau he ʻikai ke nau faʻa kātaki ki he 
ngataʻangá. Fakatauange ʻe fakamaato-
ato ʻetau tukulotoʻi maʻu pē ʻi hotau lotó 
mo e ʻatamaí ʻa e kupuʻi lea, “Heʻikai ke 
hoko ʻeni kiate au.”

ʻI he taimi ne akonaki ai ʻa Sīsū 
Kalaisi ʻi Kāpaneumé, “naʻe foki kimui 
ʻa e tokolahi ʻo ʻene kau ākongá, ʻo ʻikai 
toe ʻalu mo ia.

“Pea lea ai ʻa Sīsū ki he toko hongo-
fulu mā toko uá, ʻE ʻalu mo kimoutolu 
foki?” 3

ʻOku ou tui ʻoku ʻeke mai ʻe Sīsū 
Kalaisi he ʻahó ni kiate kitautolu kotoa 
kuo fai ha fuakava toputapu mo Iá, “ʻE 
ʻalu mo kimoutolu foki?”

ʻOku ou lotua ke hangē kotoa  
ʻetau talí ko Saimone Pitá, ʻo fai ʻaki ha 
fakakaukau fakamaatoato ki he ngaahi 
meʻa te tau maʻu ʻi ʻitānití, “ʻEiki, te mau 
ʻalú kia hai? ʻoku ʻiate koe ʻa e ngaahi 
lea ʻo e moʻui taʻengatá.” 4

Tau faivelenga muʻa he meʻa ʻoku tau 
ʻilo mo tui ki aí. Tau liliu muʻa, kapau 
ʻoku ʻikai ke tau moʻui ʻo fakatatau ki 
he meʻa ʻoku tau ʻiló. Ko e kau fai anga-
hala ko ia ʻoku nau vilitaki ʻi heʻenau 
angahalá, pea ʻikai fakatomalá, ʻoku toe 
loloto ange ʻenau ngoto ʻi he kinohaʻá, 
kae ʻoua kuo maʻu kinautolu ʻe Sētane 
maʻana, ʻo tuʻu fakatuʻutāmaki ʻaupito 
ai honau faingamālie ke fakatomalá, ke 
fakamolemoleʻí, pea mo tāpuekina ʻaki 
e ngaahi tāpuaki ʻo ʻitānití.

Kuo lahi haʻaku fanongo ki ha 
ngaahi tuli tonuhia ʻa kinautolu kuo 
ʻikai ke toe mālohi mai he Siasí pea 
mole e vīsone totonu ki he taumuʻa 
ʻo ʻetau fononga ʻi he māmaní. ʻOku ou 
enginaki atu ke nau faʻa fakakaukau 
pea foki, koeʻuhi ʻoku ou tui he ʻikai 
lava ha taha ʻo toe tuli tonuhia ʻi he ʻao 
ʻo hotau ʻEiki ko Sīsū Kalaisí.

ʻOku tau fai ha fuakava he taimi ne 
papitaiso ai kitautolú—ʻo ʻikai mo ha 
tangata ka ko e Fakamoʻuí, ʻo loto ke 
“toʻo kiate [kitautolu] e huafa ʻo Sīsū 
Kalaisí, kuo fakapapau [hotau] lotó ke 
tauhi kiate ia ʻo aʻu ki he ngataʻangá.” 5

Ko e taha e meʻa mahuʻinga ki hono 
vakaiʻi ʻetau loto ke tauhi kiate Iá, hotau 

mālohinga fakalaumālié, mo e tupulaki 
ʻetau tuí kia Sīsū Kalaisí, ko e ʻalu ko ia 
ki he houalotu sākalamēnití.

Ko e meʻa mahuʻinga taha ʻoku tau 
fai ʻi he ʻaho Sāpaté ko hono maʻu 
ʻo e sākalamēnití. Naʻe fakamatalaʻi ʻe 
he ʻEikí e ouau ko ʻení ki Heʻene kau 
ʻAposetoló kimuʻa Heʻene pekiá. Naʻá 
Ne fai mo e meʻa tatau ʻi he konitinē-
niti ʻo ʻAmeliká. ʻOkú Ne folofola mai 
kapau te tau kau ki he ouaú ni, ko 
ha fakamoʻoni ia ki he Tamaí ʻoku 
tau manatua maʻu pē Ia, pea ʻokú Ne 
talaʻofa fakapatonu mai, te tau maʻu 
ʻa Hono Laumālié.6

ʻOku tau maʻu mei he akonaki ʻa 
ʻAlamā ko e Siʻí ki hono foha ko Sipiloní,  
ha faleʻi mo ha fakatokanga fakapoto-
poto te ne tokoniʻi kitautolu ke tau 
tuʻumaʻu ʻi heʻetau ngaahi fuakavá:

“Tokanga ke ʻoua naʻá ke fielahi  
ʻi he hīkisiá; ʻio, tokanga ke ʻoua naʻá 
ke pōlepole ʻi ho poto ʻoʻoú pe ko ho 
fuʻu ivi lahí.

“Ngāue ʻaki ʻa e loto-toʻá, kae ʻikai ko 
e fielahí; pea tokanga foki ke ke taʻofi 
kotoa hoʻo ngaahi holi fakaekakanó, 
koeʻuhi ke ke fonu ʻi he ʻofá; tokanga 
ke ke fakaʻehiʻehi mei he nofo noá.” 7

Lolotonga haʻaku ʻeveʻeva mālōlō 
ʻi he ngaahi taʻu lahi kuohilí, ne u loto 
ke u kayak (ʻaʻalo hangē ha pōpaó) pea 
ko e fuofua taimi ia ke u fai pehē ai. Ne 
u totongi ha kaiaki, pea ʻi heʻeku fuʻu 
vēkeveké, ne u hifo atu leva ki tahi.

Hili ha taimi siʻi, ne fulihi ʻe ha foʻi 
peau e kaiakí. Ne u feinga lahi ke u 

lava ʻo tuʻu pea puke e fohé ʻi he nima 
ʻe tahá mo e kaiakí he nima ʻe tahá.

Ne u toe feinga ke toe ʻaʻaloʻi e 
pōpaó, ka naʻe taimi siʻi pē kuo toe 
mafuli e kaiakí ia. Ne u loto fefeka ʻo 
toutou feinga ka naʻe ʻikai pē ke ola 
lelei, pea toki haʻu ha taha taukei he 
kaiakí ʻo talamai mahalo ʻoku ʻi ai ha 
foʻi ava pea ʻoku fonu vai e kaiakí, 
ʻo ʻikai ke tuʻumaʻu ai e kaiakí pea 
faingataʻa hono mapuleʻí. Ne u toho e 
kaiakí ki ʻuta ʻo toʻo hono foʻi tāpuni 
he liú, ne ʻoho mai ki tuʻa ha vai naʻe 
lahi ʻaupito.

ʻOku ou tui ʻoku ʻi ai e taimi ʻoku 
tau faiangahala ai pea hangē leva ko e 
mama ʻa e kaiakí, ʻo ne fakatuaiʻi ʻetau 
fakalakalaka fakalaumālié.

Kapau ʻoku tau vilitaki ʻi heʻetau 
faiangahalá, ʻoku ngalo leva e ngaahi 
fuakava kuo tau fai mo e ʻEikí, neongo 
ʻetau toutou faingataʻaʻia koeʻuhi ko 
e ʻikai ke potupotutatau ʻetau moʻuí, 
koeʻuhí ko e ngaahi angahala ʻoku tau 
fai ʻi heʻetau moʻuí.

Hangē ko e foʻi mama ko ia hoku 
kaiakí, ʻoku fie maʻu ke tokangaʻi e 
ngaahi matāmama ʻi heʻetau moʻuí. ʻOku 
ʻi ai e ngaahi angahala ʻe fie maʻu ha 
ngāue lahi ange ki hono fakatomalaʻí 
mei he ngaahi angahala kehé.

ʻOku totonu ke tau ʻeke pē kiate 
kitautolu: ʻOku tau ʻi fē ʻi hotau tuʻunga 
ʻulungaanga ki he Fakamoʻuí mo ʻEne 
ngāué? ʻOku tau ʻi he tuʻunga nai ʻo Pitá 
he taimi naʻá ne fakafisingaʻi ai ʻa Sīsū 
Kalaisí? Pe ʻoku tau aʻu ki he tuʻunga 

ʻoku tau maʻu e anga mo e holi naʻá ne 
maʻu hili e fekau maʻongoʻonga naʻá ne 
maʻu mei he Fakamoʻuí?  8

Kuo pau ke tau feinga ke talangofua 
kotoa ki he ngaahi fekaú pea tokanga 
makehe ki he ngaahi fekau ʻoku fai-
ngataʻa taha ke tau tauhí. ʻE tuʻu tafaʻaki 
e ʻEikí, ʻo tokoniʻi kitautolu he taimi 
faingataʻá mo e vaivaí, pea kapau te tau 
fakahaaʻi ha holi moʻoni mo fakahoko 
totonu ia, pea te Ne ʻai e “ngaahi meʻa 
vaivaí ke mālohi.” 9

ʻE ʻomi ʻe he talangofuá ha mālohi 
kiate kitautolu ke ikunaʻi e angahalá. 
Kuo pau ke mahino foki kiate kitau-
tolu ʻoku fie maʻu e talangofuá ʻi hono 
ʻahiʻahiʻi ʻo ʻetau tuí, neongo ʻa e ʻikai 
ke tau ʻilo ki he ola ʻe hokó.

ʻOku ou fokotuʻu atu ha founga te 
ne tokoniʻi kitautolu ke tau kātaki ki he 
ikuʻangá:

1.	 Lotu mo lau fakaʻaho e folofolá.
2.	 Maʻu fakauike e sākalamēnití ʻaki 

e loto mafesifesi mo e laumālie 
fakatomala.

3.	 Totongi ʻetau vahehongofulú mo 
ʻetau foaki ʻaukai fakamāhiná.

4.	 Fakafoʻou fakataʻu ua—ʻetau leko-
meni temipalé—pea fakataʻu taha ki 
he toʻu tupú.

5.	 Tokoni ki he ngāue ʻa e ʻEikí ʻi hono 
kotoa ʻetau moʻuí.

Fakatauange ke hanga ʻe he moʻoni 
tuʻuloa ʻo e ongoongoleleí ʻo fakamaʻu 
hotau ʻatamaí, pea ʻofa ke tau tauhi ʻetau 
moʻuí ke hao mei he ngaahi tōnounou 
te ne lava ʻo fakatuaiʻi ʻetau fononga he 
ʻōseni ʻo e moʻuí.

ʻOku ʻi ai ha feilaulau ke fai kae 
maʻu e lavameʻa he founga ʻa e ʻEikí, 
pea ko e founga pē ke lavaʻi ai iá ko 
hono fai e feilaulau ko iá.

ʻOku hounga kiate au e kātaki 
hotau Fakamoʻuí ki he ngataʻangá, 
ʻo fakakakato ʻEne feilaulau fakalelei 
maʻongoʻongá.

Naʻá Ne mamahi koeʻuhí ko ʻetau 
ngaahi angahalá, faingataʻaʻiá, pupu-
tuʻú, loto-mamahí, angahalá, mo e 
tailiilí, pea ʻokú Ne ʻafioʻi e founga ke 
tokoniʻi ai kitautolú, mo hono tataki 
fakalaumālie kitautolú, hono fakafie-
mālieʻi kitautolú, fakamālohia kitautolú 
koeʻuhi ke tau lava ʻo faʻa kātaki mo 

maʻu e kalauni ʻoku tuku fakatatali 
maʻanautolu ʻoku ʻikai foʻí.

ʻOku kehekehe e moʻuí ki he taha 
kotoa pē. ʻOku tau foua kotoa e fainga-
taʻá, ha taimi ʻo e fiefia, taimi hono fai 
ha ngaahi fili, taimi hono ikunaʻi ʻo e 
ngaahi tūkiaʻangá, mo ha taimi ke faka-
ʻaongaʻi lelei ai e ngaahi faingamālié.

Neongo pe ko e hā hotau ngaahi 
tūkunga fakatāutahá, ʻoku ou faka-
moʻoni ʻoku toutou folofola mai ʻetau 
Tamai Hēvaní ʻo pehē, “ʻOku ou ʻofa 
ʻiate koe. ʻOku ou poupouʻi koe. ʻOku 
ou ʻiate koe. ʻOua naʻá ke foʻi. Faka-
tomala pea kātaki fuoloa ʻi he hala ne 
u fakahaaʻi atú. Pea ʻoku ou fakapapa-
uʻi atu te tau toe femātaaki pē ʻi hotau 
ʻapi fakasilesitialé.” ʻI he huafa ʻo Sīsū 
Kalaisí, ʻēmeni. ◼

	 8.	Vakai Maʻake 16:15.
	 9.	ʻEta 12:27.

mo e kau toketā kotoa pē ne lau ʻaho 
ʻenau tauhi iá.

Naʻe maʻu ʻe heʻeku tangataʻeikí e 
takaua ʻo e Laumālie Māʻoniʻoní ʻi he 
momeniti ko iá ke ne ongoʻi, ʻiloʻi, pea 
fai e meʻa naʻá ne fai he ʻaho ko iá. Kuó 
ne maʻu e talaʻofa ko ia kuo maʻu ʻe he 
tokolahi: “Ke ʻiate kinautolu ʻa hono 
Laumālié” (T&F 20:79).

Ko ʻeku fakaʻamu ʻi he ʻaho ní 
ke fakalahi hoʻomou loto-holi mo e 
malava ke maʻu e Laumālie Māʻoniʻoní. 
Manatuʻi, ko e mēmipa hono tolu Ia 
ʻo e Toluʻi ʻOtuá. Ko e Tamaí mo e ʻAló 
ʻokú Na maʻu ha sino toetuʻu. Ko e 
Laumālie Māʻoniʻoní ko ha laumālie pē 
ia. (Vakai, T&F 130:22.) Ko e fili pē ia 
ʻaʻau pe te ke maʻu mo talitali lelei Ia ki 
ho lotó mo e ʻatamaí.

ʻOku fakamahino mai e ngaahi 
makatuʻunga te tau lava ai ʻo maʻu e 
tāpuaki fakalangi ko iá, ʻi he ngaahi lea 
he uike kotoa pē, kae mahalo ʻoku ʻikai 
faʻa tō mamafa ia ki hotau lotó mo e 
ʻatamaí. Kuo pau ke tau “manatu maʻu 
ai pē” ki he Fakamoʻuí mo “tauhi ʻene 
ngaahi fekaú” (T&F 20:77).

ʻOku tokoni e taimi ko ʻení ke tau 
manatuʻi e feilaulau ʻa e Fakamoʻuí mo 
ʻEne toe tuʻu mei he fonualotó ko ha 
sino toetuʻú. Ko e tokolahi ʻo kitautolu 
ʻoku tau fakakaukauloto ki he ngaahi 
meʻa ko ia naʻe hokó. Naʻá ku tuʻu 
mo hoku uaifí ha taimi ʻe taha ʻi tuʻa 
ʻi ha fonualoto ʻi Selusalema. ʻOku tui 
e tokolahi ko e fonualoto ia naʻe tuʻu 
hake mei ai e Fakamoʻui ne tutukí, ko 
ha ʻOtua moʻui mo toetuʻú.

Naʻe taʻalo mai e tokotaha takimamata 
he ʻaho ko iá mo pehē mai, “Mo omi ʻo 
vakai ki ha ngeʻesi fonualoto.”

Naʻá ma tulolo hifo ke hū ki loto. 
Naʻá ma sio ki ha sea maka ʻi he veʻe 
holisí. Ka naʻá ku fakakaukau ki ha 
meʻa ʻe taha ne moʻoni, ʻo hangē ko e 
meʻa ne ma mamata ki ai he ʻaho ko iá. 
Ko e ʻata ko ia ʻo Melé, ʻa ē naʻe tuku ʻe 
he kau ʻAposetoló ʻi he fonualotó. Ko e 
meʻa ia naʻe tuku ʻe he Laumālié ke u 
mamata mo fakakaukau ki aí, ne hā 
mahino ia ʻo hangē naʻá ku ʻi aí:

“Ka naʻe tuʻu tangi pē ʻa Mele ʻi 
tuʻa fonualoto: pea ʻi heʻene tangí, 
naʻe tulolo ia ki lalo ke fakaasi ki he 
fonualotó,

pea toe tuʻu hake ʻi he Toetuʻú. ʻOku 
tāpuekina au ʻi he ʻaho kotoa pē ke 
ʻiloʻi, ʻe malava ke u toetuʻu ʻi ha ʻaho 
ke nofo ʻo taʻengata ʻi ha fāmili ʻofa, 
koeʻuhí ko ʻEne Fakaleleí.

ʻOku ou ʻiloʻi e ngaahi meʻa ko iá 
ʻi he founga pē ʻe taha ʻoku tau lava ʻo 
ʻilo aí. Kuo fakahā mai ʻe he Laumā-
lie Māʻoniʻoní ki hoku ʻatamaí mo e 
lotó ʻoku moʻoni ia—ʻo ʻikai tuʻo taha 
pē kae tuʻo lahi. Kuó u fie maʻu ʻa e 
fakafiemālie hokohoko ko iá. ʻOku tau 
aʻusia kotoa pē ha meʻa fakamamahi ʻa 
ia ʻoku tau fie maʻu ai e fakapapau ʻa e 
Laumālié. Naʻá ku ongoʻi ia ʻi ha ʻaho ʻe 
taha ʻi heʻeku tuʻu mo ʻeku tangataʻeikí 
ʻi ha falemahaki. Naʻá ma mamata ki 
he tauʻaki fakaʻosi ʻeku fineʻeikí—peá 
ne hiki atú. ʻI heʻema vakai ki hono 
fofongá, naʻá ne malimali ʻi he mole 
atu e mamahí. Hili ha kiʻi momeniti 
fakalongolongo, ne ʻuluaki lea ʻeku 
tangataʻeikí. Naʻá ne pehē mai, “Kuo 
foki atu ha kiʻi taʻahine ki ʻapi.”

Naʻe leʻo vaivai ʻene leá. Ne hangē 
naʻá ne nonga pē. Naʻá ne lea ʻaki ha 
meʻa naʻá ne ʻiloʻi naʻe moʻoni. Naʻá ne 
kamata tānaki fakalongongo e ngaʻoto-
ʻota ʻa e Fineʻeikí. Naʻá ne hū ki tuʻa mei 
he lokí ke fakamālō ki he kau neesi 

Fai ʻe Palesiteni Henry B. Eyring
Tokoni Ua ʻi he Kau Palesitenisī ʻUluakí

ʻE kāinga, ʻoku ou houngaʻia ʻi he 
faingamālie ke u lea atu ai kiate 
kimoutolu, ʻi he ʻaho Sāpate 

ʻo e ʻEikí, ʻi he konifelenisi lahi ʻa Hono 
Siasí, ʻi he faʻahitaʻu ko ʻeni ʻo e Toetuʻú. 
ʻOku ou fakamālō ki he Tamai Hēvaní 
ko e meʻaʻofa ʻo Hono ʻAlo ʻOfaʻangá, 
ʻa ia naʻe hāʻele loto fiemālie mai ki 
he māmaní ke hoko ko hotau Huhuʻí. 
ʻOku ou houngaʻia ke ʻiloʻi naʻá Ne 
fakalelei maʻa ʻetau ngaahi angahalá 

Ke ʻIate Kimoutolu  
a̒ Hono Laumālié

ʻOku ou lotua ʻaki hoku lotó kotoa te mou fakafanongo ki he le̒o ʻo e 
Laumālié, ʻa ia kuo fekauʻi mai kiate kimoutolú.

“Pea naʻe mamata ia ki he ʻāngelo ʻe 
toko ua ʻoku kofu hinehina, mo nofo, 
ko e toko taha ʻi he fofongá, mo e toko 
taha ʻi he vaʻé, ʻi he potu ko ia naʻe 
tokoto ai ʻa e sino ʻo Sīsuú.

“Pea naʻá na pehē kiate ia, Fefine, 
ko e hā ʻokú ke tangi aí? Pea pehē ange 
ʻe ia kiate kinaua, Koeʻuhí kuo nau ʻave 
hoku ʻEikí, pea ʻoku ʻikai te u ʻilo pe 
kuo nau tuku ki fē ia.

“Pea hili ʻene lea ko iá, pea tafoki ia 
ki mui, pea mamata ia kia Sīsū ʻoku tuʻu 
mai, ka naʻe ʻikai te ne ʻilo ko Sīsū ia.

“Pea lea ʻa Sīsū kiate ia, Fefine,  
ko e hā ʻokú ke tangi aí? ko hai ʻokú ke 
kumí? Peá ne mahalo ko e tauhi ngoué 
ia, peá ne pehē ki ai, ʻEiki, kapau kuó 
ke ʻave ia mei heni, talamai kiate au pe 
kuó ke tuku ki fē ia, pea te u ʻave ia.

“Pea pehē ange ʻe Sīsū kiate ia, 
Mele. Peá ne tafoki mai, ʻo pehē kiate 
ia, Lāponi; ko hono ʻuhingá, ʻEiki.

“Pea talaange ʻe Sīsū kiate ia, ʻOua 
naʻá [ke] ala kiate au; he ʻoku teʻeki ai te 
u ʻalu hake ki heʻeku Tamaí: ka ke ʻalu 
ki hoku kāingá, ʻo tala kiate kinautolu, 
ʻoku ou ʻalu hake ki heʻeku Tamaí, mo 
hoʻomou Tamaí; pea ki hoku ʻOtuá, mo 
homou ʻOtuá” (Sione 20:11–17).

Kuó u lotua ke fakaʻatā ke u ongoʻi 
ha meʻa naʻe ongoʻi ʻe Mele ʻi he fonua-
lotó mo e meʻa ne ongoʻi ʻe he ongo 
ākonga kehe ʻi he hala ki ʻEmeasí ʻi 
heʻena lue mo e Fakamoʻui kuo toetuʻú, 
ʻo fakakaukau ko ha taha ʻaʻahi Ia ki 
Selusalemá:

“Ka naʻá na taʻofi ia, ʻo pehē, Ke tau 
nonofo; he kuo ofi ʻa e poʻulí, pea kuo 
tei ʻosi ʻa e ʻahó. Pea naʻe hū ia ki loto, 
ke nau nonofo.

“Pea naʻe hoko ʻo pehē, ʻi heʻenau 
nofo mo ia ʻi he kaí, naʻe toʻo ʻe ia ʻa e 
maá, ʻo ne tāpuaki, peá ne tofi ʻo ʻatu 
kiate kinaua.

“Pea ʻā ai hona matá, ʻo na ʻilo ia; pea 
ʻiloange, kuo mole ia [mei] hona ʻaó.

“Pea naʻá na fepehēʻaki, ʻIkai naʻe 
vela hota lotó ʻiate kitaua, ʻi heʻene 
talanoa mai ʻi he halá kiate kitauá, mo 
ʻene fakahā ʻa e [folofolá] kiate kitauá? 
(Luke 24:29–32).

Naʻe toutou fai ha niʻihi ʻo e ngaahi 
lea ko iá ʻi ha houalotu sākalamēniti 
naʻá ku ʻalu ki ai ʻi he taʻu ʻe 70 tupu 
kuohilí. ʻI he taimi ko iá naʻe fai e 

houalotu sākalamēnití ʻi he efiafí. Naʻe 
kaupōʻuli ʻa tuʻa. Naʻe hivaʻi ʻe he haʻo-
fangá e ngaahi lea angamaheni ko ʻení. 
Ne tuʻo lahi ʻeku fanongo aí. Ka ko e 
meʻa ʻoku ou manatuʻi fuoloá ko ha 
ongo ne u maʻu ʻi ha pō ʻe taha. ʻOkú ne 
tohoakiʻi au ke u ofi ange ki he Faka-
moʻuí. Mahalo kapau te u toe lau atu e 
ngaahi leá te tau manatuʻi kotoa ia:

[Afe mai kuo poʻuli; he efiafi ko ʻení.
Kuo puli atu e ʻahó;
Hoko mai e malu efiafí;
Pea maluʻaki mai ʻa e poó.
Nofo muʻa ʻi hoku lotó,
Pea ʻi hoku ʻapí.

Afe mai kuo poʻulí.
ʻI heʻeku ʻaʻeva mo e ʻafioná he ʻaho ní
Kuo fakamāfanaʻi hoku lotó,
ʻI heʻeku fefolofolai mo e ʻafioná.
Kuo fonu ʻa hoku lotó ʻi hoʻo ngaahi lea 

mahuʻingá
Pea fakanofoʻi au ʻi ho tafaʻakí.

ʻEiki ē ke ta feʻao he poó ni;
Vakai, he kuo poʻuli.
ʻEiki ē ke ta feʻao he poó ni;
Vakai, he kuo poʻulí].1

Ko e meʻa ʻoku mahuʻinga ange 
ʻi ha manatu ki he ngaahi meʻa ne 
hokó, ko e manatu ko ia ki hono ueʻi 
ʻe he Laumālie Māʻoniʻoní hotau lotó 
mo ʻEne fakapapauʻi hokohoko mai 
e moʻoní. Ko e meʻa ʻoku mahuʻinga 
ange ʻi he mamata ʻaki hotau matá, pe 
ko hono manatuʻi e ngaahi lea kuo lea 
ʻaki mo lau ki aí, ko hono manatua e 
ngaahi ongo naʻe hoko fakataha mai 
mo e leʻo vanavanaiki ʻo e Laumālié. 
Kuo tātātaha ʻeku ongoʻi ia ʻo hangē 
tofu pē ko e ongoʻi ʻa e ongo kaungā-
fononga ʻi he hala ki ʻEmeasí—ko 
ha ongo māfana taʻe toe veiveiua ia 
ʻi he lotó. Pea mahulu ange aí, ko ha 
ongo ia ʻo e maama mo e fakapapau 
fakalongolongo.

Kuo tau maʻu ha talaʻofa mahuʻinga 
ʻo e takaua ʻa e Laumālie Māʻoniʻoní 
pea tau maʻu foki e ngaahi fakahino-
hino moʻoni ki hono maʻu ʻo e meʻa-
foaki ko iá. ʻOku lea ʻaki ʻeni ʻe he 
tamaioʻeiki ʻa e ʻEikí kuo fakamafaiʻí, 
ʻi hono hilifaki hono nimá ki hotau 
ʻulú ʻo pehē mai: “Maʻu ʻa e Laumālie 
Māʻoniʻoní.” ʻI he momeniti ko iá, kuo 
tau maʻu ai e fakapapau ʻe fekauʻi 
mai Ia. Ka ko hotau fatongiá ke fili ke 

fakaava hotau lotó ke maʻu e tokoni 
ʻa e Laumālié ʻi he kotoa ʻo e moʻuí.

ʻOku ʻomi ʻe he ngaahi aʻusia ʻa e 
Palōfita ko Siosefa Sāmitá ha fakahino-
hino. Naʻe kamata pea hokohoko atu 
ʻene ngāué, ʻaki ʻa e fili ko ia naʻe ʻikai 
feʻunga ʻa hono poto ʻoʻoná ke ne ʻiloʻi 
e hala ʻoku totonu ke ne tulifua ki aí. 
Naʻá ne fili ke loto-fakatōkilalo ʻi he 
ʻao ʻo e ʻOtuá.

Ko hono hokó, naʻe fili ʻa Siosefa ke 
ne kole ki he ʻOtuá. Naʻá ne lotu ʻi he 
tui ʻe ʻomi ʻe he ʻOtuá ʻa e talí. Naʻe 
maʻu ʻa e talí ʻi heʻene kei talavoú. Naʻe 
fakahoko mai e ngaahi pōpoaki ko iá 
ʻi he taimi naʻá ne fie ʻilo ai e founga ʻe 
finangalo e ʻOtuá ke fokotuʻu ʻaki Hono 
Siasí. Naʻe fakafiemālieʻi mo tataki ia ʻe 
he Laumālie Māʻoniʻoní ʻi he kotoa ʻo 
ʻene moʻuí.

Naʻá ne talangofua ki he ueʻi faka-
laumālié ʻi he taimi naʻe faingataʻa aí. 
Hangē ko ʻení, naʻá ne maʻu ha faka-
hinohino ke fekauʻi e Toko Hongofulu 
Mā Uá ki ʻIngilani ʻi he taimi naʻá ne 
fie maʻu lahi taha ai kinautolú. Naʻá ne 
fekauʻi atu kinautolu.

Naʻá ne tali e fakatonutonu mo e 
fakafiemālie mei he Laumālié ʻi he taimi 
naʻe tukupōpula ai iá pea fakamamahiʻi 
lahi e Kāingalotú. Pea naʻá ne tala-
ngofua ʻi heʻene fononga he hala ki 
Kātesí neongo naʻá ne ʻilo naʻe faka-
tuʻutāmaki kiate ia.

Naʻe tā ʻe he Palōfita ko Siosefá 
ha sīpinga maʻatautolu ʻi he founga 
ke hokohoko maʻu ai e tataki mo e 
fakafiemālie ʻo fakafou ʻi he Laumālie 
Māʻoniʻoní.

Ko e ʻuluaki fili naʻá ne faí ke loto-
fakatōkilalo ʻi he ʻao ʻo e ʻOtuá.

Ko hono uá ke lotu ʻi he tui ki he 
ʻEiki ko Sīsū Kalaisí.

Ko e fika tolú ke talangofua mate-
matē. ʻE malava ke ʻuhinga e talangofuá 
ke ngāue fakavavevave. ʻE malava ke 
ʻuhinga ia ke teuteu. Pe ʻe malava ke 
ʻuhinga ia ke tatali ʻi he faʻa kātaki ki 
ha ueʻi fakalaumālie lahi ange.

Pea ko hono faá ke lotu ke ʻiloʻi e 
ngaahi fie maʻu mo e loto ʻo e niʻihí 
kehé mo e founga ke tokoniʻi ai 
kinautolu maʻá e ʻEikí. Naʻe lotua ʻe 
Siosefa e kāingalotu ne faingataʻaʻia 
lolotonga ʻene ʻi pilīsoné. Kuó u maʻu 

ha faingamālie ke mamata ki he kau 
palōfita ʻa e ʻOtuá ʻi heʻenau lotú, kolea 
ha tataki fakalaumālié, maʻu ha faka-
hinohinó, pea ngāueʻi iá.

Kuó u mamata ki heʻenau faʻa lotua 
e kakai ʻoku nau ʻofa ai mo tokoniʻí. 
ʻOku hangē ʻoku fakaava honau lotó 
ke maʻu e ueʻi fakalaumālié ʻi heʻenau 
tokanga ki he niʻihi kehé. ʻE lava ke 
hoko moʻoni ia kiate koe.

ʻE tokoni e ueʻi fakalaumālié ke tau 
tokoniʻi e niʻihi kehé maʻá e ʻEikí. Kuo 
mou aʻusia ia, ʻo hangē pē ko aú. Naʻe 
pehē mai ʻe heʻeku pīsopé ʻi ha taimi ʻe 
taha—ʻi ha taimi naʻe faingataʻaʻia lahi 
ai hoku uaifí ʻi heʻene moʻuí—“ʻI he 
taimi kotoa pē ʻoku ou fanongo ai ʻoku 
fie maʻu tokoni ha taha ʻi he uōtí, ʻi heʻe-
ku ʻalu ki ai ke tokoní, ʻoku tomuʻa ʻi ai 
maʻu pē ho uaifí ʻo koe. ʻOkú ne malava 
fēfē ʻo fai ia?”

ʻOkú ne tatau mo kinautolu kotoa 
pē ko e kau tokoni maʻongoʻonga ʻi he 
puleʻanga ʻo e ʻEikí. ʻOku hangē ʻoku ʻi 
ai ha meʻa ʻe ua ʻoku nau fakahokó. Kuo 
feʻunga ʻa e kau tokoni maʻongoʻongá ke 
nau maʻu e Laumālie Māʻoniʻoní ʻo mei-
mei ko ha takaua maʻu pē. Pea kuo nau 
feʻunga ki he meʻafoaki ʻo e manavaʻofá, 
ʻa ia ko e ʻofa haohaoa ʻa Kalaisí. Kuo 
tupulaki e ngaahi meʻafoaki ko iá ʻiate 
kinautolu ʻi heʻenau fakaʻaongaʻi ia ke 
ngāue tokoni ʻi he ʻofa ki he ʻEikí.

ʻOku fakamatalaʻi lelei ʻi he ngaahi 
leá ni ʻa e founga ʻoku ngāue fakataha 

ai e lotú, ueʻi fakalaumālié, mo e ʻofa ki 
he ʻEikí, ʻi heʻetau ngāue tokoní:

“Ko ia kotoa pē te mou kole ʻi hoku 
huafá, te u fai.

“Kapau ʻoku mou ʻofa kiate au, fai 
ʻeku ngaahi fekaú.

“Pea te u kole ki he Tamaí, pea te ne 
foaki kiate kimoutolu ha Fakafiemālie 
ʻe taha, koeʻuhi ke nofo ia mo kimou-
tolu ʻo taʻengata;

“ʻIo, ko e Laumālie ʻo e moʻoní; ʻa ia 
ʻoku ʻikai faʻa maʻu ʻe he māmaní, he 
ʻoku ʻikai mamata ia ki ai, pe ʻiloʻi ia: ka 
te mou ʻilo ia; he te ne nofo mo kimou-
tolu, pea nofoʻia ʻe ia ʻa kimoutolu.

“ʻE ʻikai te u tuku ke tuenoa ʻa 
kimoutolu: te u haʻu kiate kimoutolu.

“ʻOku toe siʻi, pea ʻe ʻikai mamata 
kiate au ʻa māmani; ka te mou mamata 
kiate au: koeʻuhí ʻoku ou moʻui, ʻe moʻui 
ʻa kimoutolu foki.

“ʻI he ʻaho ko iá te mou ʻilo ʻoku ou 
ʻi heʻeku Tamaí, mo kimoutolu ʻiate au, 
mo au ʻiate kimoutolu.

“Ko ia ʻokú ne maʻu ʻeku ngaahi 
fekaú, ʻo fai ki aí, ko ia ia ʻoku ʻofa kiate 
aú: pea ko ia ʻoku ʻofa kiate aú, ʻe ʻofa 
ʻa ʻeku Tamaí kiate ia, pea te u ʻofa mo 
au kiate ia, pea te u fakahā au kiate ia” 
(Sione 14:14–21).

ʻOku ou fakamoʻoni fakataau-
taha ʻoku ʻafioʻi koe ʻe he Tamaí ʻi he 
momeniti ko ʻení, ʻafioʻi hoʻo ngaahi 
ongó, mo e ngaahi fie maʻu fakalaumā-
lie mo fakatuʻasino ʻa e kakai kotoa pē 

he ʻAposetolo ko Pitá ko ha “ʻamanaki 
moʻui” (1 Pita 1:3). Ko e ‘amanaki moʻui 
ko iá ko ha tui fakapapau ia ʻoku ʻikai 
ko e maté ʻa hotau ngataʻangá ka ko ha 
sitepu mahuʻinga ia ʻi he palani ʻofa ʻa 
ʻetau Tamai Hēvaní ki he fakamoʻui ʻo 
ʻEne fānaú. ʻOku fie maʻu ʻe he palani 
ko iá ha liliu mei he moʻui fakamatelié 
ki he moʻui taʻe-faʻamaté. Ko e uho ki 
he liliu ko iá ʻa e tō e laʻaá ʻi he maté 
mo e pongipongi nāunauʻia ʻoku malava 
tuʻunga he Toetuʻu ʻa hotau ʻEikí mo e 
Fakamoʻuí, ʻa ē ʻoku tau fakamanatua 
ʻi he Sāpate Toetuʻu ko ʻení.

II. 
ʻI ha himi fakaʻofoʻofa naʻe fakalea 

ʻe ʻIlaisa R. Sinou, ʻoku tau hiva ai:

[Hono ‘ikai maʻongoʻonga, nāunauʻia, 
mo kakato,

ʻA e taumuʻa molumalu ʻo e Huhuʻí,
Ko e faitotonú, ʻofá mo e ʻaloʻofá
‘I ha maʻumaʻuluta fakalangi]! 1

Ko ha konga ia ʻo e palani fakalangi 
mo maʻumaʻulutá, ʻa ʻetau fakatahataha 
ʻi he ngaahi fakatahaʻangá, kau ai e 
konifelenisi ko ʻení, ke feakoʻaki mo 
fepoupouʻaki. 

Fai ʻe Dallin H. Oaks
Tokoni ʻUluaki ʻi he Kau Palesitenisī ʻUluakí 

I.
Siʻoku kāinga ʻofeina, hangē ko 

kimoutolú, kuo ongo moʻoni, faka-
maamaʻi mo ueʻi fakalaumālie au ʻe 
he ngaahi pōpoaki, hiva mo e ngaahi 
ongo ʻo e taimi fakataha ko ʻení. ʻOku 
ou tui ʻoku ou lea foki maʻamoutolu ʻi 
hono fakahā ʻetau houngaʻia ki hotau 
kāinga kuo nau fakaivia kitautolu ʻi 
heʻenau hoko ko e ngaahi meʻangāue 
ʻi he toʻukupu ʻo e ʻEikí, ʻi he taimi 
fakatahá ni.

ʻOku ou houngaʻia ke lea atu kiate 
kimoutolu he Sāpate Toetuʻú. ʻOku tau 
kau fakataha ʻi he ʻahó ni mo e kau 
Kalisitiane kehé ʻi hono fakamanatua e 
Toetuʻu ʻa e ʻEiki ko Sīsū Kalaisí. Ki he 
kāingalotu ʻo e Siasi ʻo Sīsū Kalaisi ʻo e 
Kau Māʻoniʻoni ʻi he Ngaahi ʻAho Kimui 
Ní, ʻoku hoko e Toetuʻu moʻoni ʻa Sīsū 
Kalaisí ko ha pou maama ia ʻo ʻetau tuí.

Koeʻuhí ʻoku tau tui ki he ngaahi 
fakamatala ʻi he Tohi Tapú mo e Tohi 
ʻa Molomoná fakatouʻosi fekauʻaki 
mo e Toetuʻu moʻoni ʻa Sīsū Kalaisí, 
ʻoku tau tui foki ki he ngaahi akonaki 
fakafolofola lahi, ʻa ia ʻe hoko mai ha 
toetuʻu faitatau mo ia ki he kakai kotoa 
pē kuo moʻui ʻi he māmaní. ʻOku ʻomi 
ʻe he toetuʻu ko iá ʻa e meʻa ʻoku ui ʻe 

Fanga Kiʻi Mea̒ Iiki  
mo Faingofuá
ʻOku fie maʻu ke fakamanatu mai kiate kitautolu, ko e ngaahi me̒a ngali 
īkí te nau ʻomi ha ngaahi fuʻu me̒a lalahi hili ha vahaʻa taimi lōloa.

ʻoku mou feohí. ʻOku ou fakamoʻoni 
ʻoku fekauʻi mai ʻe he Tamaí mo e ʻAló 
ʻa e Laumālie Māʻoniʻoní, kiate kinau-
tolu kotoa pē ʻoku maʻu e meʻafoaki 
ko iá, kolea e tāpuaki ko iá, mo feinga 
ke moʻui taau mo iá. ʻOku ʻikai faka-
mālohiʻi ʻetau moʻuí ʻe he Tamaí, pe 
ko e ʻAló pe ko e Laumālie Māʻoniʻoní. 
ʻOku tau tauʻatāina ke fili. Kuo folofola 
ʻa e ʻEikí ki he kakai kotoa pē:

“Vakai, ʻoku ou tuʻu ʻi he matapaá, 
mo tukituki: kapau ʻe fanongo ʻe ha 
taha ki hoku leʻó, mo toʻo ʻa e mata-
paá, te u hū atu kiate ia, pea te ma 
keinanga fakataha mo au.

“Ko ia ia ʻe ikuná, te u foaki ki ai 
ke nofo mo au ʻi hoku nofoʻa fakaʻei-
ʻeikí, ʻo hangē foki ko ʻeku ikuná, peá 
u nofo mo ʻeku Tamaí ʻi hono nofoʻa 
fakaʻeiʻeikí.

“Ko ia ʻoku ai ʻa e telingá, ke fakafa-
nongo ia ki he folofola ʻa e Laumālié” 
(Fakahā 3:20–22).

ʻOku ou lotua ʻaki hoku lotó kotoa 
te mou fakafanongo ki he leʻo ʻo e 
Laumālié, ʻa ia kuo fekauʻi mai kiate 
kimoutolú. Pea ʻoku ou lotua te mou 
fakaava maʻu ai pē homou lotó ke 
maʻu Ia. Kapau te mou kole ʻi he loto 
fakamātoato pea tui kia Sīsū Kalaisi ke 
maʻu ha ueʻi fakalaumālie, te mou maʻu 
ia ʻi he founga ʻa e ʻEikí pea ʻi Hono 
taimí. Naʻe fakahoko ia ʻe he ʻOtuá 
maʻá e talavou ko Siosefa Sāmitá. ʻOkú 
Ne fakahoko ia he ʻahó ni maʻa hotau 
palōfita moʻui ko Lāsolo M. Nalesoní. 
Kuó Ne fokotuʻu koe ʻi he hala ʻo e 
fānau kehe ʻa e ʻOtuá ke ke tokoniʻi 
kinautolu Maʻana. ʻOku ou ʻilo ʻoku 
ʻikai ngata pē ʻi he meʻa kuó u mamata 
ki ai ʻaki hoku matá, kae mālohi ange 
e meʻa kuo fanafana mai ʻe he Laumālié 
ki hoku lotó.

Kuó u ongoʻi e ʻofa ʻa e Tamaí mo 
Hono ʻAlo ʻOfaʻangá ki he fānau kotoa 
pē ʻa e ʻOtuá ʻi he māmaní pea ki 
Heʻene fānau ʻi he maama tataliʻanga 
ʻo e ngaahi laumālié. Kuó u ongoʻi e 
fakafiemālie mo e tataki ʻa e Laumālie  
Māʻoniʻoní. ʻOku ou lotua te mou 
maʻu e fiefia ʻi hono maʻu e Laumālié 
ko homou takaua maʻu ai pē. ʻI he 
huafa ʻo Sīsū Kalaisí, ʻēmeni. ◼
MAʻUʻANGA FAKAMATALÁ
	 1.	“Afe Mai Kuo Poʻuli,” Ngaahi Himi, fika 86.

ʻI he pongipongí ni kuó u ongoʻi ai 
ke fakaʻaongaʻi e akonaki ʻa ʻAlamā ki 
hono foha ko Hilamaní, ko e kaveinga 
ʻeku leá, ʻa ia ʻoku lekooti ʻi he Tohi ʻa 
Molomoná: “ʻOku fakahoko ʻe he fanga 
kiʻi meʻa iiki mo faingofuá ʻa e ngaahi 
fuʻu meʻa lalahi” (ʻAlamā 37:6).

ʻOku akoʻi kitautolu ki ha fanga kiʻi 
meʻa iiki mo faingofua ʻi he ongoongo-
lelei ʻo Sīsū Kalaisí. ʻOku fie maʻu ke 
fakamanatu mai kiate kitautolu, ko e 
ngaahi meʻa ngali īkí te nau ʻomi ha 
ngaahi fuʻu meʻa lalahi hili ha vahaʻa 
taimi lōloa. Kuo lahi ha ngaahi lea ʻa e 
Kau Taki Māʻolungá mo ha kau faiako 
ʻoku tokaʻi, ʻi he tefito ko ʻení. ʻOku 
mahuʻinga ʻaupito ʻa e tefito ko ʻení pea 
ʻoku ou ongoʻi ke u toe lea atu ai.

Naʻe fakamanatu mai kiate au ʻa e 
mālohi ʻo e fanga kiʻi meʻa iiki mo fai-
ngofuá ʻe ha meʻa naʻá ku sio ai ʻi haʻa-
ku lue pongipongi. Ko e laʻitā eni naʻá 
ku faitāʻí. Ko e papā ʻa e sima matolu 

mo mālohi ʻi he ʻaluʻangá. Ko ha ola nai 
ʻeni ʻo ha haʻaki lahi mo mālohi? ʻIkai, 
ko e papā ko ʻení naʻe fakatupu ia ʻe he 
tupu māmālie mo siʻisiʻi ʻa e taha ʻo e 
ngaahi aka ne totolo mai mei he fuʻu 
ʻakau he tafaʻakí. Ko ha fakatātā faitatau 
ʻeni naʻá ku sio ai ʻi ha hala ʻe taha.

Naʻe fuʻu siʻisiʻi ʻa e mālohi naʻá ne 
ʻai ke papā e ngaahi ʻaluʻanga sima 
matolu ko ʻení ke lava ʻo fua fakaʻaho 
pea naʻa mo e fakamāhiná, ka naʻe 
mālohi ʻaupito hono olá ʻi he fakalau 
ʻa e taimí.

ʻOku pehē ʻa e ola mālohi ʻo e fanga 
kiʻi meʻa iiki mo faingofua ʻoku akoʻi 
kitautolu ki ai ʻi he folofolá pea mo e 
kau palōfita moʻuí, ʻi he fakalau ʻa e 
taimí. Fakakaukau ki he ako folofola 
kuo akonekina kitautolu ke tau fai ʻi 
heʻetau moʻui fakaʻahó. Pe fakakau-
kau ki he ngaahi lotu fakatāutahá mo 
e tūʻulutui ʻo lotu fakafāmilí, ʻa ia ko 
ha meʻa angamaheni ki he Kāingalotu 
faivelengá. Fakakaukau ki ha maʻu 
ako semineli ʻa e toʻu tupú pe kalasi 
ʻinisititiuti ʻa e kakai lalahi kei talavoú. 
Neongo ʻoku ngali iiki mo faingofua 
ʻa e ngaahi meʻa ko ʻení, ka te nau hoko 
ko ha tupulaki fakalaumālie mālohi. 
ʻOku hoko ʻeni koeʻuhí ko e fanga kiʻi 
meʻa iiki mo faingofua taki taha ko ʻení, 
ʻoku nau fakaafeʻi e takaua ʻa e Laumā-
lie Māʻoniʻoní, ʻa e Taha Faifakamoʻoni 
ʻokú Ne fakamaama mo tataki kitautolu 
ki he moʻoní, ʻo hangē ko ia kuo faka-
matalaʻi ʻe Palesiteni ʻAealingí.

Ko ha maʻuʻanga tokoni fakalaumā-
lie tupulaki mo langaki moʻui ʻe taha ʻa 
hono toutou fakahoko ʻo e fakatomalá, 
neongo e fanga kiʻi maumaufono ngali 
īkí. ʻE lava ke tokoni ʻetau vakavakaiʻi 
pē kitautolú ke tau sio ki heʻetau ngaahi 
tōnounoú mo e founga ke tau toe 
lelei ange aí. ʻOku totonu ke hoko e 
fakatomala ko iá kimuʻa ʻi heʻetau maʻu 
fakauike e sākalamēnití. ʻOku fokotuʻu 
mai ha ngaahi meʻa lelei ke fakakaukau 
ki ai ʻi he ngāue ko ʻeni ʻo e fakatomalá 
ʻi he himi, “Kuó u Fai Ha Lelei?”

Kuó u fai ha lelei ʻi he māmaní?
Pe kuó u fai nai ha tokoni?
[Kuó u fakafiefiaʻi nai e loto mamahí  

pe ʻai ha taha ke loto-fiefia?
Ka ʻikai, ko e moʻoni kuó u vaivai.
Kuo maʻamaʻa ange ha kavenga ʻa ha 

taha he ʻahó ni?
Koeʻuhí he naʻá ku loto fiemālie ke 

vahevahe?
Pe kuo tokoniʻi nai e mahakí mo e 

ongosiá ʻi honau halá?
ʻI heʻenau fie maʻu ʻeku tokoní, naʻá  

ku ʻi ai?]  2

Ko e moʻoni ko ha ngaahi meʻa 
iiki ʻeni, ka ko ha ngaahi sīpinga lelei 
moʻoni kinautolu ʻo e akonaki ʻa ʻAlamā 
ki hono foha ko Hilamaní: “Pea ʻoku 
ngāue ʻa e ʻEiki ko e ʻOtuá ʻi he ngaahi 
founga ke fakahoko ai ʻene ngaahi 
taumuʻa maʻongoʻonga mo taʻengatá; 
pea ʻoku fakafou ʻi he ngaahi meʻa īkí 
. . .ʻa e fakamoʻui ʻo e kakai tokolahi” 
(ʻAlamā 37:7).

Ne ʻoange ʻe Palesiteni Sitīveni C. 
Uililati ki ha haʻofanga ʻi he ʻUnivēsiti 
Pilikihami ʻIongi–Hauaiʻí, ʻa e fakamatala 
ueʻi fakalaumālie ko ʻeni ʻo e akonaki ʻa 
ʻAlamaá: “Naʻe fakapapauʻi ʻe ʻAlamā ki 
hono fohá ko hono moʻoní, ko e sīpinga 
ʻoku muimui ki ai ʻa e ʻEikí ʻi heʻetau tui 
kiate Ia mo muimui ki Heʻene faleʻí ʻi 
he fanga kiʻi meʻa iiki mo faingofuá, ko 
ʻEne tāpuakiʻi kitautolu ʻaki ha fanga kiʻi 
mana iiki fakaʻaho, mo ha ngaahi ngāue 
fakaofo ʻi he ʻalu ʻa e taimí.” 3

Naʻe akoʻi ʻe Palesiteni Hauati W. 
Hanitā ʻo pehē, “ko e taimi lahi, ko 
e fanga kiʻi ngāue angamaheni ʻoku 
tau fakahokó, ʻoku ʻaonga lahi taha 
ia ʻi he moʻui ʻa e niʻihi kehé, ʻi hono 
fakafehoanaki ki he ngaahi meʻa ʻoku 
faʻa fakamatalaʻi ʻe he māmaní ko e 
maʻongoʻongá.” 4

Ko ha akonaki fakamāmani kae  
leʻo afea ʻo e tefitoʻi moʻoni tatau ko  
ʻení, ʻoku maʻu ia meia Senatoa Teni 
Koutesi ʻo ʻInitianá ʻa ia naʻá ne tohi ʻo 
pehē: “Ko e teuteu pē ʻe fai ki he fili 
mahuʻinga ko ia ke ne liliu ha moʻuí, pea 
naʻa mo ha puleʻanga, ko e fanga kiʻi fili 
ʻe laungeau mo laui afe ʻoku ngali taʻe 
mahuʻinga pea ʻikai faʻa fakatokangaʻi ka 
ʻokú ne talamai ko hai kitautolu, ka ʻoku 
fai ʻi he liló.” 5

Ko e ngaahi fili fai ʻi he lilo “ngali 
taʻe mahuʻinga” ko iá, ʻoku kau ai e 
founga ʻoku fakamoleki ki ai hotau 
taimí, meʻa ʻoku tau mamataʻi ʻi he 
televīsoné mo e ʻinitanetí, meʻa ʻoku 
tau laú, fakatātā mo e hiva ʻoku tau 
sio mo fanongo ki ai ʻi he ngāué mo 
ʻapí, ngaahi fakafiefia ʻoku tau kumiá, 
mo e founga ʻetau fakaʻaongaʻi ʻetau 
tukupā ke faitotonu mo moʻoní. Ko 
ha meʻa ngali iiki mo faingofua ʻe taha 
ko e angalelei mo moʻui fiefia ʻi heʻetau 
feohi fakatāutahá. 

He ʻikai lava ʻe ha taha ʻo e fanga kiʻi 
meʻa iiki mo faingofua ko ʻení ʻo hiki 
hake kitautolu ki ha ngaahi fuʻu meʻa 
lalahi kae ʻoua ke toutou fakahoko pea 
hokohoko atu hono fai kinautolú. ʻOku 
taku naʻe lea ʻa Pilikihami ʻIongi ʻo pehē: 
“Ko ʻetau moʻuí ʻoku faʻu ʻaki ia ha fanga 
kiʻi tūkunga iiki mo faingofua ʻa ia ʻoku 
tānaki ʻo lahi ʻaupito ʻi hono fakatahaʻi 
kinautolú, pea ko e aofangatuku ia e 
moʻui kotoa ʻa ha tangata mo ha fefine.” 6

ʻOku ʻātakaiʻi kitautolu ʻe he ivi 
tākiekina ʻo e mītiá mo e ngaahi 
tukufakaholo kovi ange ʻa ia te ne tafia 
ʻetau tuʻunga moʻuí, kapau he ʻikai ke 
hokohoko atu ʻetau fakafepakiʻi kinau-
tolú. Kuo pau ke tau ʻaʻalo maʻu pē, ke 
tau ngaʻunu atu ki he matavai ʻo ʻetau 
taumuʻa taʻengatá. ʻOku tokoni ia kapau 
ʻoku tau kau ki ha timi ʻoku ʻaʻalo faka-
taha, ʻo hangē ko ha timi siuʻaʻaló. Ke 
toe fakaloloto ange hono fakaʻaongaʻi 
e fakatātā ko iá, ʻoku mālohi ʻaupito ʻa 
e ʻaú ʻa ia kapau ʻe faifai pea tuku ʻetau 
ʻaʻaló, ʻe tafia hifo kitautolu ki ha feituʻu 
ʻoku ʻikai ke tau fekumi ki ai ka kuo pau 
ke tau aʻu ki ai ʻo ka ʻikai ke tau toutou 
feinga ke ngaʻunu maʻu pē ki muʻa.

Hili ha fakamatala ʻa Nīfai ʻo fekau-
ʻaki mo ha meʻa siʻisiʻi naʻe hoko kae 
lahi hono olá, naʻá ne tohi ʻo pehē,“Pea 
ko ia ʻoku hā mai ʻoku lava ʻe he ʻEikí ʻo 
fakahoko ʻaki ʻa e ngaahi founga īkí ʻa e 
ngaahi fuʻu meʻa lalahi” (1 Nīfai 16:29). 
ʻOku ʻi he Fuakava Motuʻá ha fakatātā 
fakangalongataʻa ʻo e meʻá ni. ʻOku 
tau lau ai ki he kau ʻIsilelí ʻi hano uʻu 
kinautolu ʻe ha fanga ngata vela. Naʻe 
mate ha kakai tokolahi mei hono uʻu 
kinautolú (vakai, Nōmipa 21:6). ʻI he 
lotu ʻa Mōsese ki ha tokoní, naʻe ueʻi 
ia ke ne ngaohi ha “ngata palasa, ʻo ne 

ʻai ia ki he ʻakaú.” Hili iá,“kapau kuo 
uʻusia ha tangata ʻe ha ngata, pea sio ia 
ki he ngata palasá, naʻe moʻui ia” (veesi 
9). Ko ha meʻa siʻi ia ka ko ha ola faka-
ofo moʻoni! Kae hangē ko e fakamatala 
ʻa Nīfai ki he fakatātā ko ʻení ʻi heʻene 
akonekina kinautolu naʻa nau angatuʻu 
ki he ʻEikí, ʻo aʻu pē ki he taimi ne teu-
teuʻi ai ʻe he ʻEikí ha founga faingofua 
ke fakamoʻui ai kinautolú, “ko e meʻa 
ʻi hono faingofua ʻo e foungá, pe ko 
hono faingofuá, naʻe ʻi ai ʻa e tokolahi 
naʻe mate ai” (1 Nīfai 17:41).

ʻOku hanga ʻe he fakatātā mo e 
akonaki ko iá ʻo fakamanatu mai ʻoku 
ʻikai ʻuhinga e faingofua ʻo e halá mo 
e ngāue ne fekauʻí, ke pehē ʻoku taʻe 
mahuʻinga ia ki hono aʻusia ʻo ʻetau holi 
māʻoniʻoní. 

ʻI he founga tatau, ko e fanga kiʻi 
talangataʻa īkí, pe fanga kiʻi tōnou-
nou ʻi hono fakahoko e ngaahi meʻa 
māʻoniʻoní, ʻe lava ke ne ʻohifo ʻe ia 
kitautolu ki ha nunuʻa kuo fakatokanga 
mai ke tau fakaʻehiʻehi mei ai. ʻOku 
ʻomi ʻe he Lea ʻo e Potó ha fakatātā ʻo e 
meʻá ni. ʻOku ngalingali he ʻikai lava 
ʻo fakafuofuaʻi e nunuʻa ʻo hono maʻu 
ʻo ha foʻi tapaka ʻe taha pe inu kava 
mālohi ʻe taha, pe ko ha fua ʻe taha ʻo e 
faitoʻo konatapú, ki he sinó. Kae hili 
ha vahaʻataimi lōloa, ʻe mālohi ʻaupito 
hono nunuʻá pea ʻikai faʻa lava ke toe 
liliu. Manatuʻi ʻa e papā e ʻaluʻangá ʻi he 
mafola māmālie mo siʻisiʻi ʻa e aka ʻo e 
fuʻu ʻakaú. Ko e meʻa ʻe taha ʻoku paú, 
ko e ngaahi nunuʻa kovi ʻo hono maʻu 
ʻo ha meʻa ʻe hoko ai ha maʻunimā, 

hangē ko e faitoʻo konatapu ʻokú ne 
uesia hotau sinó pe naunau ponokalafi 
ʻokú ne ʻuliʻi ʻetau fakakaukaú, ka ʻoku 
lava noa pē ke fakaʻehiʻehi mei ai ʻo 
kapau ʻe ʻikai ke tau fuofua maʻu ia—
tatau ai pē ʻo ka tuʻo taha.

ʻI he ngaahi taʻu lahi kuo hilí, naʻe 
fakamatalaʻi ʻe Palesiteni M. Lāsolo 
Pālati ki ha kau haʻofanga ʻi he koni-
felenisi lahí “ʻa e founga ʻe lava ai ʻa 
e fanga kiʻi meʻa iiki mo faingofuá ʻo 
uesia pe fakaʻauha e fakamoʻui ʻa ha 
taha.” Naʻá ne akonaki ʻo pehē: “Hangē 
ko ha ngaahi filo ngāvaivai ʻoku nau 
faʻu e tuʻoni filó, pea hoko ko ha kiʻi 
maea siʻisiʻi, pea faifai ʻo hoko ko ha 
maea lahí, ko e fanga kiʻi meʻa iiki 
ko ʻení ʻo ka fakatahaʻi, te nau fuʻu 
fefeka ke toe lava ʻo motuhi. Naʻá ne 
pehē, “Kuo pau ke tau ʻiloʻi maʻu pē 
ʻa e mālohi ʻoku maʻu ʻe he fanga kiʻi 
meʻa iiki mo faingofuá ʻi hono langa-
ki e moʻui fakalaumālié. “ʻI he taimi 
tatau, kuo pau ke tau ʻilo ʻe ngāue ʻaki 
ʻe Sētane ha fanga kiʻi meʻa iiki mo 
faingofua ke tataki kitautolu ki he siva 
ʻa e ʻamanakí mo e mamahí.” 7

Naʻe fai ʻe Palesiteni Uililati ha 
fakatokanga tatau ki ha haʻofanga ʻi 
BYU–Hauaiʻi ʻo pehē: “ʻOku tupu mei 
he ʻikai fai ʻa e fanga kiʻi meʻa iiki mo 
faingofuá, ha hōloa ʻa e tuí, taʻofi ʻo e 
ngaahi maná, pea ʻoku kamata ʻaki 
hano fakatatali ʻa e fakalakalaka ki he 
ʻEikí mo Hono puleʻangá pea hoko 
atu ki hono holoki ia ʻi he hanga ʻe he 
kumi ki he meʻa fakatuʻasinó mo e holi 

fakamāmaní ʻo fetongi ʻa e fekumi ki he 
puleʻanga ʻo e ʻOtuá.” 8

Ke maluʻi kitautolu mei he ngaahi 
nunuʻa kovi ʻoku fakaʻauha pea fakatuʻu-
tāmaki ki heʻetau fakalakalaka fakalau-
mālié, ʻoku fie maʻu ke tau muimui ki 
he sīpinga fakalaumālie ʻo e fanga kiʻi 
meʻa iiki mo faingofuá. Naʻe fakamatalaʻi 
ʻe Tēvita A. Petinā e tefitoʻi moʻoni ko 
ʻení ʻi ha Konifelenisi ʻa e Kakai Fefiné 
ʻi BYU, ʻo pehē: “Teu tau lava ʻo ako lahi 
kau ki he natula mo e mahuʻinga ʻo e 
sīpinga fakalaumālié mei he founga ʻo 
. . . hono fakatafe māmālie ʻa e vaí ki he 
kelekelé,” ʻi hano fakahoa ki he tāfeá pe 
ko hano fana ʻo ha vai lahi ki ha feituʻu 
ʻe ʻikai fie maʻu ai.

Naʻá ne fakamatala ʻo pehē: “Ko e 
hokohoko toʻi ko ia ʻa e vaí, ʻoku tō 
loloto ia ki he kelekelé pea ʻomi ai ha 
tuʻunga hauhau lelei ʻo e kelekelé, ʻe 
tupu ai ʻa e ʻakaú. ʻI he founga tatau, 
kapau te ta nofo taha ʻi he feinga ke tou-
tou maʻu e fanga kiʻi tulutā ʻo e fafanga 
fakalaumālié, ʻe tō loloto leva e ngaahi 
aka ʻo e ongoongoleleí ʻi hotau lotó, pea 
lava ʻo fakavaʻe mo fokotuʻu maʻu, peá 
ne ʻomi ha fua ʻoku melie mo makehe.”

Naʻá ne hoko atu ʻo pehē, “Ko e 
sīpinga fakalaumālie ʻo e fanga kiʻi 
meʻa iiki mo faingofuá, ʻi hono ʻomi 
ʻo e ngaahi meʻa lalahí, ʻoku maʻu ai ʻa e 
māteaki tuʻu maʻu mo taʻe ueʻia, pea mo 
ha ului ʻoku kakato ange ki he ʻEiki ko 
Sīsū Kalaisí mo ʻEne ongoongoleleí.” 9

Naʻe akoʻi ʻe he Palōfita ko Siosefa 
Sāmitá ʻa e tefitoʻi moʻoni ko ʻení ʻi 

ha ngaahi lea ʻoku fakaʻaongaʻi ʻi he 
Tokāteline mo e Ngaahi Fuakavá: “Tuku 
ke ʻoua naʻa lau ia ʻe ha tangata ko ha 
ngaahi meʻa iiki, he ʻoku lahi ʻa e ngaahi 
meʻa . . . ʻa ia ʻoku kau ki he kāingalotú, 
ʻa ia ʻe makatuʻunga ʻene hokó ʻi he 
ngaahi meʻá ni” (T&F 123:15).

Naʻe faleʻi ʻe he ʻEikí ke nau faʻa 
kātaki ʻi heʻenau ngaahi feinga ʻi he 
kamataʻangá ke fokotuʻu ʻa e Siasí 
ʻi Mīsulí, he “kuo pau ke hoko ʻa e 
ngaahi meʻa kotoa pē ʻi honau taimí” 
(T&F 64:32). Pea naʻá Ne ʻoange ʻa e 
akonaki maʻongoʻonga ko ʻení: “Ko 
ia ʻoua naʻá mo fiu ʻi he faileleí, he 
ʻokú mo ʻai ʻa e tuʻunga ʻo ha ngāue 
lahi. Pea ʻoku tupu mei he ngaahi 
meʻa īkí ʻa e ngaahi fuʻu meʻa lalahí” 
(T&F 64:33). 

ʻOku ou tui ʻoku tau fakaʻamu kotoa 
pē ke mumui ki he tukupā ʻa Palesiteni 
Lāsolo M. Nalesoni ke laka atu ki muʻa 
“ʻi he hala ʻo e fuakavá.” 10 Ko ʻetau 
tukupā ke fai iá ʻoku fakamālohia ia 
ʻe he toutou muimui ki he “fanga kiʻi 
meʻa iiki” ʻoku akoʻi kitautolu ki ai ʻe he 
ongoongolelei ʻa Sīsū Kalaisí mo e kau 
taki ʻo Hono Siasí. Ko ʻeku fakamoʻoní 
ia ʻo kiate Ia mo ʻoatu ʻEne ngaahi tāpu-
akí kiate kinautolu kotoa ʻoku fekumi 
ke nofo ʻi Hono hala ʻo e fuakavá, ʻi he 
huafa ʻo Sīsū Kalaisí, ʻēmeni. ◼

ʻi he fakataha molumalu ʻi he pongi-
pongi ʻaneafí, naʻe hikinima ʻa e kāinga-
lotu ʻo e Siasí ʻi he funga ʻo e māmaní 
ke fakapapauʻi e ngāue ne fakahoko 
ki muʻa ʻe he Kau ʻAposetoló. ʻOku ou 
houngaʻia ʻi he loto fakatōkilalo koeʻuhi 
ko hoʻomou hikinima ʻo poupoú. 

ʻOku ou houngaʻia foki koeʻuhi ko 
kinautolu ʻi muʻa ʻiate aú. Ko ha fainga-
mālie moʻoni ia moʻoku ke ngāue ʻi he 
Kōlomu o e Kau ʻAposetolo ʻe Toko 
Hongofulu Mā Uá ʻi ha taʻu ʻe 34 pea 
ke ʻilo fakataautaha ha toko 10 ʻo e Kau 
Palesiteni ʻe 16 kimuʻa ʻo e Siasí. Naʻá 
ku ako ha meʻa lahi meiate kinautolu 
takitaha. 

ʻOku ou fakamālōʻia foki ʻeku ngaahi 
kuí. Ko e kotoa ʻo ʻeku ngaahi kui ua ʻe 
valú ko ha kau papi ului kinautolu ki 
he Siasí ʻi ʻIulope. Naʻe hanga ʻe he taha 
kotoa ʻo e ngaahi laumālie loto-toʻa 
ko ʻení, ʻo feilaulauʻi e meʻa kotoa pē 
ke haʻu ki Saione. Ka neongo ia, ʻi he 
ngaahi toʻu tangata ne hoko atu aí, ne 
ʻikai ke fuʻu mateaki pehē ʻa e toenga 
kotoa ʻo ʻeku ngaahi kuí. Ko hono olá, 
naʻe ʻikai ke ʻohake au ʻi ha ʻapi ne ʻelito 
ʻaki ʻa e ongoongoleleí. 

Naʻá ku ʻofa lahi ʻi heʻeku ongomā-
tuʻá. Naʻá ku houngaʻia ʻiate kinaua 
pea naʻá na akoʻi mai ha ngaahi lēsoni 
mahuʻinga. He ʻikai feʻunga ʻeku 
fakamālōʻia kinaua koeʻuhi ko e ʻapi 
fiefia naʻá na fokotuʻu maʻaku mo e 

ke toe foki ki heʻetau Tamai Hēvaní.  
Ka ne taʻeʻoua ʻEne Toetuʻú, ko e ngata-
ʻangá pē ʻa e maté. Naʻe hoko e Faka-
lelei ʻa hotau Fakamoʻuí ke malava ai 
ʻa e moʻui taʻengatá pea hoko ʻo moʻoni 
ʻa e moʻui taʻe-faʻa-maté ki he taha kotoa. 

ʻOku tuʻunga ʻi Heʻene ngāue 
fisifisimuʻá mo e melino ʻokú Ne foaki 
ki Hono kau muimuí, ʻa ʻema ongoʻi 
fiemālie mo hoku uaifi ko Uenitií, he 
poʻuli hifo, ʻo e ʻaho 2 ʻo Sanuali 2018, 
ʻi hono fakaʻaaki kimaua ʻe ha telefoni 
ʻo fakahoko mai kuo pekia ʻa Palesiteni 
Tōmasi S. Monisoní. 

ʻOku tau ʻofa lahi kia Palesiteni 
Monisoni! ʻOkú ma fakaʻapaʻapaʻi ʻene 
moʻuí mo hono tukufakaholó. Ko ha 
moʻungaʻi tangata fakalaumālie, naʻá 
ne hoko ko ha ivi takiekina fakangalo-
ngataʻa kiate kinautolu kotoa naʻa nau 
ʻilo iá pea mo e Siasi naʻá ne ʻofa aí. 

ʻI he Sāpate, ʻaho 14 ʻo Sanuali 2018, 
ʻi he loki ki ʻolunga ʻo e Temipale Sōleiki 
Sití, naʻe toe fokotuʻutuʻu ʻa e Kau Palesi-
tenisī ʻUluakí ʻi he sīpinga faingofua kae 
toputapu kuo fokotuʻu ʻe he ʻEikí. Pea 

Fai ʻe Palesiteni Russell M. Nelson

He toki faingamālie nāunauʻia 
moʻoni ia ke fakamanatua e 
Toetuʻú ʻi he Sāpate ko ʻeni ʻo e 

konifelenisi lahí! He ʻikai ha toe meʻa 
ʻe lelei ange ka ko hono fakamanatua 
e meʻa mahuʻinga taha kuo hoko ʻi he 
māmani ko ʻení ʻaki ʻetau moihū ki he 
tokotaha mahuʻinga taha kuo moʻui 
ʻi he māmani ko ʻení. ʻI he Siasi ʻo Sīsū 
Kalaisi ʻo e Kau Māʻoniʻoni ʻi he Ngaahi 
ʻAho Kimui Ní, ʻoku tau hū kiate Ia naʻe 
kamata ʻEne Fakalelei taʻefakangatangatá 
ʻi he Ngoue ko Ketisemaní. Naʻá Ne loto 
fiemālie ke mamahi koeʻuhi ko e ngaahi 
angahala mo e vaivai ʻo e taha kotoa pē 
ʻo kitautolu, ʻa ia naʻe langaki ai e “tafe 
ʻa e totó ʻi he ava kotoa ʻo [e] kilí.” 1 Naʻe 
tutuki Ia ʻi he kolosi ʻi Kalevalé  2 pea toe 
tuʻu ʻi he ʻaho hono tolú ko e fuofua 
taha ke toetuʻu ʻi he fānau ʻa ʻetau Tamai 
Hēvaní. ʻOku ou ʻofa ʻiate Ia, pea ʻoku 
ou fakamoʻoni ʻokú Ne moʻui! Ko Ia ʻokú 
Ne tataki mo fakahinohino Hono Siasí. 

Ka ne taʻeʻoua ʻa e Fakalelei taʻefaka-
ngatangata hotau Huhuʻí, he ʻikai ha 
ʻamanaki lelei ʻa ha taha ʻiate kitautolu 

Fakahā ma̒á e Siasí, 
Fakahā ki Heʻetau  
Moʻuí
 ʻI he ngaahi ʻaho ka hokó, he ʻikai lava ke tau mo̒ui fakalaumālie  
taʻe kau ai ʻa e tataki, fakahinohino mo e tākiekina fakafiemālie ʻa e 
Laumālie Māʻoniʻoní.

toenga e fānaú. Kae naʻa mo ʻeku kei 
si’í, naʻá ku ʻilo ne ʻi ai e meʻa ne ʻikai ke 
u maʻu. ʻI ha ʻaho ʻe taha naʻá ku heka 
ʻi ha pasi ʻo ʻalu ki ha faletohi ʻa e Siasí 
ke kumi ha tohi fekauʻaki mo e Siasí. 
Naʻá ku manako ke ako fekauʻaki mo e 
ongoongoleleí. 

ʻI he mahino kiate au ʻa e Lea ʻo e 
Potó, naʻá ku loto ke moʻui ʻaki ʻe heʻe-
ku ongomātuʻá e fono ko iá. Ko ia, ʻi 
ha ʻaho ʻe taha ʻi heʻeku kei siʻi ʻaupitó, 
naʻá ku ʻalu ki he konga ki lalo homau 
falé ʻo fahi ʻi he faliki simá ʻa e foʻi hina 
kava mālohi kotoa pē! Naʻá ku ʻamanaki 
atu ʻe tauteaʻi au ʻe heʻeku tangataʻeikí, 
ka naʻe ʻikai ke ne teitei foaki mai ha 
foʻi lea. 

ʻI heʻeku matuʻotuʻá pea kamata ke 
mahino kiate au ʻa e fakaʻeiʻeiki ʻo e 
palani ʻa e Tamai Hēvaní, naʻá ku faʻa 
pehē loto pē, “ʻOku ʻikai ke u toe fie 
maʻu ʻe au ha meʻaʻofa Kilisimasi kehe! 
ʻOku ou fie maʻu pē ke silaʻi au ki heʻe-
ku ongomātuʻá.” Naʻe ʻikai hoko ʻa ʻeku 
fakaʻamú kae ʻoua kuo taʻu 80 tupu lahi 
ʻeku ongomātuʻá, ka naʻe hoko ia. He 
ʻikai lava ke u fakahaaʻi kakato ʻa e fie-
fia naʻá ku ongoʻi ʻi he ʻaho ko iá,3 pea 
mo e ʻaho kotoa ʻoku ou ongoʻi e fiefia 
ʻo hono silaʻi kinauá pea mo hono silaʻi 
au kiate kinauá.

ʻI he 1945, lolotonga ʻo ʻeku ʻi he  
ʻapiako fakafaitoʻó, naʻá ku mali ai  
mo Tenisolo Uaite ʻi he Temipale  
Sōleikí. Naʻe tāpuekina ʻaki kimaua  
ha fānau fefine fakaʻofoʻofa ʻe toko 
hiva mo ha foha makehe ʻe taha. ʻI he 
ʻaho ní, ko e taha ia ʻo e meʻa fakafie-
fia taha kiate aú, ko e tupu tokolahi 
hoku fāmilí. 

ʻI he 2005, hili ha meimei taʻu ʻe 
60 ʻo ʻema malí, naʻe taʻeʻamanekina 
siʻono ui atu ki ʻapi ʻa hoku ʻofaʻanga 
ko Tenisoló. Ne ʻi ai ha taimi naʻe ʻikai 
ke u toe mei lava ʻo fai ha meʻa, tupu 
mei heʻeku mamahí. Ka naʻe fakamā-
lohia au ʻe he pōpoaki mo e talaʻofa 
ʻo e toetuʻú. 

Pea ʻomi leva ʻe he ʻEikí ʻa Uenitī 
Uatesoni ki hoku tafaʻakí. Naʻe silaʻi 
kimaua ʻi he Temipale Sōleiki Sití ʻi he 
ʻaho 6 ʻo ʻEpeleli 2006. ʻOku ou ʻofa lahi 
ʻiate ia! Ko ha fefine makehe ia—ko ha 
tāpuaki lahi kiate au, ki homau fāmilí, 
pea mo e Siasí hono kotoa.

Kuo hoko mai ʻa e ngaahi tāpuaki  
kotoa ko ʻení ko ha ola ʻo e fekumi mo e 
tokanga ki he ngaahi ueʻi ʻa e Laumā-
lie Māʻoniʻoní. Naʻe pehē ʻe Palesiteni 
Lolenisou Sinou, “Ko e faingamālie faka-
ʻeiʻeiki ʻeni ʻo e mēmipa kotoa ʻo e Siasí, 
. . . ʻa e ʻi ai ʻetau totonu ke tau maʻu e 

ngaahi ueʻi ʻa e Laumālié ʻi he ʻaho kotoa 
pē ʻo ʻetau moʻuí.” 4

Ko e meʻa ʻe taha kuo toutou ʻomi ʻe 
he Laumālié ki heʻeku fakakaukaú talu 
mei hoku uiuiʻi foʻou ko e Palesiteni 
ʻo e Siasí, ko e hōifua koia ʻa e ʻEikí ke 
fakahā ʻEne fakakaukaú mo Hono fina-
ngaló. Ko e faingamālie ke maʻu e faka-
haá, ko e taha ia ʻo e ngaahi meʻaʻofa 
lelei taha ʻa e ʻOtuá ki Heʻene fānaú.

ʻE tokoniʻi kitautolu ʻe he ʻEikí ʻi 
heʻetau ngaahi feinga māʻoniʻoni kotoa 
pē, ʻo fakafou ʻi he ngaahi fakahā ʻa e 
Laumālié. ʻOku ou manatuʻi ʻeku faʻa 
tuʻu he tafaʻaki ʻo ha mahaki—ʻi ha loki 
tafa ʻo taʻepauʻia pe ʻe fēfē hano faka-
hoko ha founga tafa foʻou pe taʻeʻiloa—
peá u aʻusia ʻa hono fakatātaaʻi ʻe he 
Laumālie Māʻoniʻoní ʻa e founga ke fai 
ai iá ʻi hoku ʻatamaí.5

Ke poupouʻi ʻeku kole mali kia Uenitií, 
naʻá ku talaange ki ai, “ʻOku ou ʻilo e 
fakahaá mo e founga ke maʻu ai iá.” 
ʻOku ou fakamālōʻia ia—pea, kuó u ʻiloʻi 
eni, ko ha meʻa angamaheni ia kiate ia—
naʻá ne ʻosi fekumi pea maʻu ʻene fakahā 
pē ʻaʻana fekauʻaki mo kimaua, ʻa ia naʻá 
ne maʻu ai e loto-toʻa ke tali ʻió. 

ʻI heʻeku hoko ko ha mēmipa ʻo e 
Kōlomu ʻo e Kau ʻAposetolo ʻe Toko 
Hongofulu Mā Uá, naʻá ku lotu faka-
ʻaho ki ha fakahā peá u fakafetaʻi ki he 
ʻEikí ʻi he taimi kotoa pē naʻá Ne folo-
fola mai ai ki hoku lotó mo e ʻatamaí. 

Fakakaukauloto ki he mana ko iá! 
Tatau ai pē pe ko e hā hotau uiuiʻi 
ʻi he Siasí, te tau kei lava ʻo lotu ki he 
Tamai Hēvaní pea maʻu ha tataki mo 
ha fakahinohino, pea maʻu ha faka-
tokanga fekauʻaki mo e fakatuʻutāmakí 
mo e ngaahi meʻa te ne tohoakiʻi ʻetau 
tokangá, pea ke tau malava ʻa e ngaahi 
meʻa he ʻikai pē ke tau lava ʻo fai ʻiate 
kitautolú. Kapau te tau maʻu moʻoni ʻa 
e Laumālie Māʻoniʻoní mo ako ke faka-
faikehekeheʻi mo mahino ʻEne ngaahi 
ueʻí, ʻe tataki kitautolu ʻi he meʻa siʻisiʻi 
pe lahi kotoa pē. 

Kimuí ni mai ʻi heʻeku fehanga-
hangai mo e fatongia faingataʻa ko 
hono fili ha ongo tokoní, naʻá ku fifili 
pe ʻe anga fēfē haʻaku lava ʻo fili ha 
toko ua mei ha kau tangata ʻe toko 
hongofulu mā ua ʻoku ou ʻofaʻi mo 
fakaʻapaʻapaʻi. 

Koeʻuhí ʻoku ou ʻilo ʻoku tuʻunga ʻa e 
ueʻi fakalaumālie leleí ʻi he fakamatala 
leleí, naʻá ku fakataha fakataautaha ai 
ʻi he faʻa lotu mo e ʻAposetolo takitaha.6 
Naʻá ku mavahe toko taha leva ki ha 
loki longonoa ʻi he temipalé ʻo feinga 
ke u ʻilo e finangalo ʻo e ʻEikí. ʻOku ou 
fakamoʻoni atu naʻe fakahinohinoʻi au 
ʻe he ʻEikí ke u fili ʻa Palesiteni Tāleni H. 
ʻOakesi mo Palesiteni Henelī B. ʻAealingi 
ke na hoko ko hoku ongo tokoni ʻi he 
Kau Palesitenisī ʻUluakí. 

ʻI he founga tatau, ʻoku ou fakamoʻo-
ni naʻe ueʻi fakalaumālie ʻe he ʻEikí ʻa 
hono ui ʻo ʻEletā Gerrit W. Gong mo 
ʻEletā Ulisses Soares ke fakanofo ko 
ʻEne Ongo ʻAposetoló. ʻOku mau talitali 
lelei kinaua ki he ngāue fakaetokoua 
makehe ko ʻení.

ʻI he taimi ʻoku mau fakataha ai ko 
ha Fakataha Alēlea ʻo e Kau Palesitenisī 
ʻUluakí mo e Kōlomu ʻo e Toko Hongo-
fulu Mā Uá, ʻoku hoko homau ʻū loki 
fakatahaʻangá ko ha ʻū loki ʻo e fakahaá. 
ʻOku hā mahino ʻa hono nofoʻia ia ʻe 
he Laumālié. ʻI heʻemau fefaʻuhi mo e 
ngaahi meʻa faingataʻá, ʻoku hoko ia ko 
ha founga ngāue fakafiefia ʻa hono faka-
haaʻi tauʻatāina ʻe he ʻAposetolo takitaha 
ʻene fakakaukaú mo e anga ʻene vakaí. 
Neongo ʻe kehekehe e anga ʻo ʻemau 
vakaí ʻi he kamataʻangá, ka ʻoku faitatau 
maʻu pē ʻa e ʻofa ʻoku mau feongoʻiʻakí. 
ʻOku tokoni ʻemau uouangatahá ke mau 
ʻilo e finangalo ʻo e ʻEikí ki Hono Siasí. 

ʻI heʻemau ngaahi fakatahaʻangá, ʻoku 
ʻikai ʻaupito teitei pule ʻa e tokolahí ia! 
ʻOku mau fakafanongo ʻi he faʻa lotu ki 
he tokotaha takitaha pea mau pōtalanoa 
kae ʻoua kuo mau taha. Hili pē ʻemau 
loto tahá, ʻoku hoko e ivi tākiekina mo 
faaitaha ʻo e Laumālie Māʻoniʻoní ko ha 
meʻa fakaofo moʻoni! ʻOku mau aʻusia 
leva ʻa e meʻa naʻe ʻiloʻi ʻe he Palōfita 
ko Siosefa Sāmitá ʻi heʻene akonaki ʻo 
pehē, “ʻI he uouangataha ʻa e lotó, ʻoku 
tau maʻu leva ʻa e mālohi ʻo e ʻOtuá.” 7 
He ʻikai teitei fai ʻe ha mēmipa ʻo e Kau 
Palesitenisī ʻUluakí pe Kōlomu ʻo e Kau 
ʻAposetolo ʻe Toko Hongofulu Mā Toko 
Uá, ha fili maʻá e Siasi ʻo e ʻEikí, ʻaki ʻene 
fakakaukau lelei taha pē ʻaʻaná!

Kāinga, te tau hoko fēfē ko e kakai 
tangata mo ffine—ko ha kau tamaio-
ʻeiki anga faka-Kalaisi—ʻoku fie maʻu 
ʻe he ʻEikí ke tau aʻusiá? ʻE founga fēfē 
haʻatau maʻu e tali ki he ngaahi fehuʻi 
ʻoku tau puputuʻu aí? Kapau ʻoku akoʻi 
kitautolu ki ha meʻa ʻe he aʻusia fisifisi-
muʻa ʻa Siosefa Sāmita ʻi he Vaoʻakau 
Tapú, ko ʻene akoʻi mai ia ʻoku fakaava 
ʻa e ngaahi langí pea ʻoku folofola mai 
ʻa e ʻOtuá ki Heʻene fānaú.

Naʻe fokotuʻu ʻe he Palōfita ko Siosefa 
Sāmitá ha sīpinga maʻatautolu ke mui-
mui ki ai ʻi hono tali ko ia ʻetau ngaahi 
fehuʻí. ʻI hono tataki ia ki he talaʻofa ʻa 
Sēmisi kapau te tau masiva ʻi he potó te 
tau lava ʻo kole ki he ʻOtuá, naʻe ʻoatu 
fakahangatonu ʻe he kiʻi talavou ko Sio-
sefá ʻa ʻene fehuʻí ki he Tamai Hēvaní.8 
Naʻá ne fekumi ki ha fakahā fakataau-
taha, pea naʻe kamataʻi ʻe heʻene fekumí 
ʻa e kuonga fakakosipeli ko ʻení. 

ʻI he founga tatau, ko e hā ʻe ʻomi ʻe 
hoʻo fekumí maʻau ʻi ha founga tatau? 
Ko e hā e poto ʻokú ke masiva aí? Ko 
e hā ʻokú ke ongoʻi ko ha meʻa mahu-
ʻinga ʻoku fie maʻu ke ke ʻilo pe mahino 
kiate koé? Muimui ki he tā sīpinga ʻa e 
Palōfita ko Siosefa Sāmitá. Kumi ha 
feituʻu longonoa te ke lava ʻo toutou 
ʻalu ki ai. Fakavaivaiʻi koe ʻi he ʻaho 
ʻo e ʻOtuá. Fakahā hake ho lotó ki hoʻo 
Tamai Hēvaní. Tafoki kiate Ia ke maʻu 
ha ngaahi tali mo ha fakafiemālie. 

Lotu ʻi he huafa ʻo Sīsū Kalaisí 
fekauʻaki mo hoʻo ngaahi hohaʻá, 
manavasiʻí, mo ho ngaahi vaivaí—ʻio, 
ʻa e ngaahi fakaʻānaua ʻo ho lotó. Peá 

ke fakafanongo leva! Tohi e ngaahi 
fakakaukau ʻoku haʻu ki ho ʻatamaí. 
Hiki e ngaahi meʻa ʻokú ke ongoʻí pea 
fakahoko ʻa e meʻa naʻe ueʻi koe ke ke 
faí. ʻI hoʻo toutou fai ʻeni ʻi he ʻaho ki he 
ʻaho, māhina ki he māhina, taʻu ki he 
taʻú, te ke “tupulaki ʻi he tefitoʻi moʻoni 
ʻo e fakahaá.” 9

ʻOku fie maʻu koā ʻe he ʻEikí ke folo-
fola atu kiate koe? ʻIo! “ʻE faingofua tatau 
ʻa hono fakamafao atu ʻe ha tangata ʻa 
hono nima vaivai ke taʻofi ʻa e vaitafe 
Mīsulí ʻi heʻene tafe atu ʻi hono ʻaluʻanga 
kuo vaheʻí . . . pea mo hono taʻofi ʻo e 
Māfimafí mei heʻene lilingi hifo ʻa e ʻilo 
mei he langí ki he ʻulu ʻo e Kau Māʻoni-
ʻoni ʻi he Ngaahi ʻAho Kimuí Ní.” 10

ʻOku ʻikai fie maʻu ke ke fifili pe ko 
e hā ʻoku moʻoní.11 ʻOku ʻikai fie maʻu 
ke ke fifili pe ko hai te ke falala moʻoni 
ki aí. ʻI he fakahā fakatāutahá, te ke 
lava ai ʻo maʻu hoʻo fakamoʻoni pē ʻaʻau 
ko e Tohi ʻa Molomoná ko e folofola 
ia ʻa e ʻOtuá, ko Siosefa Sāmita ko ha 
palōfita, pea ko e Siasi ʻeni ʻo e ʻEikí. 
Tatau ai pē pe ko e hā ʻe lea ʻaki pe fai 
ʻe he niʻihi kehé, he ʻikai lava ha taha 
ʻo toʻo ha fakamoʻoni kuo fakatō ki ho 
lotó mo e ʻatamaí ʻo fekauʻaki mo e 
meʻa ʻoku moʻoní.

ʻOku ou poupouʻi atu ke fakalahi 
hoʻomou tuʻunga fakalaumālie lolo-
tongá ke maʻu e fakahā fakatāutahá, 
he kuo talaʻofa ʻe he ʻEikí, “kapau te ke 
kole, te ke maʻu ha fakahā hoko mo e 
fakahā, pea mo ha ʻilo hoko mo e ʻilo, 
koeʻuhí ke ke ʻiloʻi ʻa e ngaahi meʻa liló 
mo e ngaahi meʻa fakamelinó—ʻa e 
meʻa ʻoku ʻomi ʻa e fiefiá, ʻa e meʻa ko 
ia ʻoku ʻomi ʻa e moʻui taʻengatá.” 12

ʻOku lahi fau ha ngaahi meʻa ʻoku 
finangalo ʻa hoʻo Tamai Hēvaní ke ke 
ʻilo. Naʻe akoʻi ʻe ʻEletā Niila A. Mekisuele, 
“Kiate kinautolu ʻoku maʻu ʻa e mata ke 
mamatá mo e telinga ke fanongó, ʻoku 
hā mahino ko e Tamaí mo e ʻAló ʻokú 
Na tuku atu ʻa e ngaahi fakapulipuli ʻo e 
ʻunivēsí!” 13

ʻOku ʻikai ha toe meʻa te ne fakaava 
ʻa e ngaahi langí ʻo hangē ko hono 
fakatahaʻi ʻo e tupulaki ʻi he māʻoniʻoní, 
talangofua kakató, fekumi fakamā-
toató, mo e keinanga fakaʻaho ʻi he 
ngaahi folofola ʻa Kalaisi ʻi he Tohi 
ʻa Molomoná, 14 mo e taimi pau ʻoku 

fakatukupaaʻi ki he ngāue fakatemipalé 
mo e hisitōlia fakafāmilí. 

Ko e moʻoni ʻe ʻi ai ha ngaahi taimi 
te ke ongoʻi ai ʻo hangē kuo tāpuni ʻa e 
ngaahi langí. Ka ʻoku ou palōmesi atu ʻi 
hoʻo hokohoko atu ke talangofuá, faka-
hā hoʻo houngaʻia koeʻuhi ko e tāpuaki 
kotoa pē kuo foaki atu ʻe he ʻEikí, pea 
ʻi hoʻo fakaʻapaʻapaʻi ʻi he faʻa kātaki 
ʻa e taimitēpile ʻa e ʻEikí, ʻe foaki atu 
kiate koe ʻa e ʻilo mo e mahino ʻokú ke 
kumiá. ʻE muiaki atu ʻa e tāpuaki kotoa 
pē ʻa e ʻEikí—naʻa mo e ngaahi maná—
ʻiate koe. Ko e meʻa ia ʻe fakahoko ʻe he 
fakahā fakatāutahá maʻaú. 

ʻOku ou ongoʻi fakatuʻamelie ki he 
kahaʻú. ʻE fonu ia ʻi ha ngaahi fainga-
mālie maʻatautolu takitaha ke fakalaka-
laka, foaki, mo ʻave ʻa e ongoongoleleí 
ki he tapa kotoa pē ʻo e māmaní. Ka 
ʻoku ʻikai foki ke u taʻeʻilo ki he kahaʻú.
ʻOku tau moʻui ʻi ha māmani fainga-
taʻa mo tupulaki ai ʻa e fekeʻikeʻí. ʻOku 
hoko hono maʻu maʻu pē ʻa e mītia 
fakasōsialé mo e ongoongo houa ʻe 24 
ke taulōfuʻu mai ai kiate kitautolu ha 
ngaahi pōpoaki taʻeʻofa. Kapau ʻoku tau 
fakaʻamu ke lava ʻo sivisiviʻi e ngaahi 
leʻo kehekehé mo e fakakaukau ʻa e 
tangatá ʻokú ne ʻohofi e moʻoní, kuo 
pau ke tau ako ke maʻu e fakahaá. 

ʻE fakahoko ʻe hotau Fakamoʻuí mo 
e Huhuʻi ko Sīsū Kalaisí ha niʻihi ʻo ʻEne 
ngaahi ngāue māfimafi tahá ʻi he taimí 
ni mo e taimi te Ne toe hāʻele mai ai. Te 
tau sio ki ha ngaahi fakaʻilonga fakaofo 
ko e ʻOtua ko e Tamaí mo Hono ʻAlo 
ko Sīsū Kalaisí ʻokú Na puleʻi ʻa e Siasí 
ʻi he mafimafi mo e nāunau. Ka ʻi he 
ngaahi ʻaho ka hokó, he ʻikai lava ke 
tau moʻui fakalaumālie taʻe kau ai ʻa e 
tataki, fakahinohino mo e ivi fakafie-
mālie, mo tatau maʻu pē ʻo e Laumālie 
Māʻoniʻoní. 

ʻE hoku kāinga ʻofeina, ʻoku ou  
kole atu kiate kimoutolu ke fakatupu-
laki hoʻomou malava fakalaumālie ke 
maʻu ʻa e fakahaá. Tuku ke hoko ʻa e 
Sāpate Toetuʻu ko ʻení ko ha momeniti 
mahuʻinga ia ʻi hoʻo moʻuí. Fili ke ke  
fai ʻa e ngāue fakalaumālie ʻoku fie 
maʻu ke ke fiefia ai ʻi he meʻafoaki 
ʻo e Laumālie Māʻoniʻoní mo toutou 
fanongo pea mahino ange kiate koe  
e leʻo ʻo e Laumālié. 

ʻOku ou fie naʻinaʻi atu kiate 
kimoutolu fakataha mo Molonai ʻi he 
Sāpate Toetuʻu ko ʻení ke mou “haʻu 
kia Kalaisi, pea piki maʻu ki he meʻa-
foaki lelei kotoa pē,” 15 ʻo kamata ʻaki e 
meʻafoaki ʻo e Laumālie Māʻoniʻoní ʻa 
ia ko e meʻafoaki ʻe lava pea te ne liliu 
hoʻo moʻuí. 

Ko e kau muimui kitautolu ʻo Sīsū 
Kalaisi. Ko e moʻoni mahuʻinga taha 
ʻe lava ke fakamoʻoni ʻe he Laumā-
lie Māʻoniʻoní kiate koé, ko Sīsū ʻa e 
Kalaisí, ko e ʻAlo ʻo e ʻOtua moʻuí. ʻOkú 
Ne moʻui! Ko hotau Taukapo ia ki he 
Tamaí, ko hotau Faʻifaʻitakiʻangá, mo 
hotau Huhuʻí. ʻI he Sāpate Toetuʻu ko 
ʻení, ʻoku tau fakamanatua ʻEne feilau-
lau fakaleleí, ʻEne Toetuʻu moʻoní, pea 
mo Hono faka-Otuá.

Ko Hono Siasí ʻeni, kuo toe fakafoki 
mai ʻi he Palōfita ko Siosefa Sāmitá. Ko 

ʻeku fakamoʻoní ia, fakataha mo hono 
fakahaaʻi atu ʻeku ʻofá kiate kimoutolu 
takitaha, ʻi he huafa toputapu ʻo Sīsū 
Kalaisí, ʻēmeni. ◼

ʻi he langí. Ka neongo iá, ʻi he ngaahi 
kuonga kotoa pē ʻo e māmaní, ko e 
taimi kotoa pē ʻoku foaki mai ai ʻe he 
ʻEikí ha kuonga ʻo e lakanga fakataula-
ʻeikí ki ha tangata ʻi he fakahā moʻoni, 
pe ki ha kau tangata, kuo foaki maʻu ai 
pē mo e mālohi ko ʻení.” 4

ʻOku pehē ia he ʻahó ni. ʻOku ʻi ai 
ha ngaahi fuakava mo e ouau toputapu 
ʻoku ʻikai toe maʻu ia ha feituʻu kehe, 
ka ʻoku maʻu ia ʻi he fale māʻoniʻoni ʻe 
159 ʻo e ʻEikí ʻi ha fonua ʻe 143. ʻOku 
hoko mai e ngaahi tāpuaki ne talaʻofá 
ʻi he ngaahi kī ʻo e lakanga fakataula-
ʻeikí kuo fakafoki maí, tokāteliné mo e 
mafaí, ʻi hono fakahaaʻi ʻetau tuí, tala-
ngofuá mo e ngaahi talaʻofa ʻa Hono 
Laumālie Māʻoniʻoní, kiate kitautolu ʻi 
hotau ngaahi toʻu tangatá, ʻi he moʻuí  
ni mo e taʻengatá.

Siʻi kāinga ʻofeina ʻi he pule-
ʻanga faʻahinga mo e lea kotoa pē, 
ʻoku ou fakamālō atu ʻi hoʻomou 
tui longomoʻuí, ʻamanaki leleí mo e 
manavaʻofa ʻi he foʻi laka kotoa pē. 
ʻOku ou fakamālō atu ʻi hoʻomou 
hoko ko ha fakamoʻoni mo e ʻausia 
ki hono toe fakafoki kakato mai ʻo e 
ongoongoleleí.

ʻE kāinga ʻofeina, ʻoku tau taha pē. ʻE 
lava ke lalanga fakataha kitautolu ʻi he 
“uouangataha mo e ʻofa,” 5 ʻi he meʻa 
kotoa pē mo e feituʻu kotoa pē te tau ʻi 
ai.6 Hangē ko hono fakaafeʻi kitautolu ʻe 
he ʻEiki ko Sīsū Kalaisí, neongo ha feituʻu 
pē ʻoku tau ʻi ai mo hotau tūkugá, kātaki 
ka mou “haʻu ʻo mamata.” 7

ʻOku fetaiaki ai ʻetau ngaahi fuakavá 
mo e Fakalelei ʻa e Fakamoʻuí ke faka-
ʻatā mo fakalāngilangiʻi. ʻOku nau kau 
fakataha ke tokoni ke tau piki ke maʻu 
mo tukuange. ʻOku nau kau fakataha 
ke fakamelieʻi, fakatolonga, fakamāʻoni-
ʻoniʻi mo huhuʻi.

Naʻe pehē ʻe he Palōfita ko Siosefa 
Sāmitá, “ʻE hangē nai ki ha niʻihi ko ha 
tokāteline ngali fefeka ʻaupito ʻoku tau 
lau ki aí—ko ha mālohi ʻoku lekooti 
pe nonoʻo ʻi he māmaní pea nonoʻo 

Fai ʻe ʻEletā Gerrit W. Gong
ʻO e Kōlomu o̒ e Kau A̒posetolo e̒ Toko Hongofulu Mā Uá

ʻE kāinga ʻofeina, ʻi he kei siʻi 
homa ngaahi fohá, ne u fai 
ange ha fanga kiʻi talanoa faka-

mohemohe ʻo kau ki he fanga kiʻi papí 
mo ngūnguuʻi ha fanga kiʻi himi faka-
mohemohe, ʻo kau ai e “Kuo Toetuʻu he 
ʻAhó ʻa Kalaisi ko e ʻEikí!” 1 Ne u faʻa liliu 
e fakaleá ʻo peheni: “Kuo taimi ke tau 
mohe, haleluiā.” ʻOku faʻa mohe vave 
homa ngaahi fohá; he ne nau ʻiloʻi ko 
ʻenau mohé pē ko ʻene tuku ia e hivá.

ʻOku ʻikai ha lea feʻunga—te u maʻu 
—ke fakahaaʻi ʻaki e ngaahi ongo kuo 
lōmekina au tali mei he puke atu ʻe 
Palesiteni Russell M. Nelson hoku ongo 
nimá, kae tangutu hoku uaifi ʻofaʻanga 
ko Sūsaná ʻi hoku tafaʻakí, ʻo ne faka-
hoko mai e ui toputapú ni mei he ʻEikí, 
naʻe ofo ai hoku lotó ʻo lahi ʻeku tangi 
he ngaahi ʻaho siʻi kuo toki maliu atú.

ʻOku ou hiva fiefia he Sāpate  
Toetuʻu ko ʻení, “Haleluiā.” ʻOku hanga 
ʻe he hiva ʻo e ʻofa huhuʻi hotau Faka-
moʻuí 2 ʻo fakamanatua e maʻumaʻuluta 
ʻo e ngaahi fuakava (ʻoku nau fakafe-
hokotaki kitautolú), pea mo e Fakalelei 
ʻa Sīsū Kalaisí (ʻo tokoni ke tau siʻaki e 
tangata mo e fefine fakakakanó ka tau 
fakavaivai ki he ngaahi ueʻi ʻa e Laumā-
lie Māʻoniʻoní  3).

Fakataha ʻo e Hoʻatā Sāpaté | 1 ʻEpeleli 2018

Kuo Toe Tuʻu he A̒hó  
ni a̒ e ʻEiki ko Kalaisí
Ko e Sāpate Toetuʻú ʻeni. ʻOku ou fakamo̒oni ʻi he loto mālūʻia ki he Kalaisi 
mo̒uí—naʻe “pekia, telio pea toe tuʻu he ʻaho hono ho tolú.”

“Ko hai naʻe ngaohi ʻa e ngutu ʻo e 
tangatá? pea ko hai ʻokú ne ngaohi ʻa e 
noá, pe ko e tulí, pe ko e kuí? ʻikai ko 
au [ko e ʻEikí]?

“Pea ko ʻeni, ke ke ʻalu, pea ko au, 
te u ʻi ho ngutú, ke ako kiate koe ʻa ia 
te ke lea ʻakí” (ʻEkesōtosi 4:11–12; vakai 
foki, veesi 10).

ʻOku ou maʻu foki ha nonga ʻi he 
ʻofa mo e poupou ʻa hoku uaifi ʻofa-
ʻangá. Kuó ne hoko ko ha faʻifaʻitaki-
ʻanga kiate au pea mo hoku fāmilí, 
ʻo e leleí, ʻofá, mo e līʻoa kakato ki he 
ʻEikí. ʻOku ou ʻofa ʻiate ia ʻaki e kotoa 
hoku lotó, pea ʻoku ou houngaʻia ʻi he 
ivi tākiekina lelei kuó ne maʻu kiate 
kimautolú.

ʻE kāinga, ʻoku ou fie fakamoʻoni 
kiate kimoutolu ko Palesiteni Russell M. 
Nelson ko e palōfita ia ʻa e ʻOtuá ʻi he 
māmaní. Kuo teʻeki ke u mamata ʻi ha 
taha angaʻofa mo ʻofa ʻo hangē ko iá. 
Neongo ʻeku ongoʻi matuʻaki taʻefeʻunga 
ki he uiuiʻi toputapú ni, ka kuó u ongoʻi 
ʻi heʻene ngaahi leá mo e fofonga ʻofa 
ʻi heʻene fakahoko mai e fatongiá ni, 

Fai ʻe ʻEletā Ulisses Soares
ʻO e Kōlomu o̒ e Kau A̒posetolo e̒ Toko Hongofulu Mā Uá

Siʻoku kāinga ʻofeina, ʻi ha feituʻu 
pē ʻoku mou ʻi ai, ʻoku ou fie 
fakahā atu ʻeku loto hounga-

ʻia moʻoni ʻi hoʻomou hikinimaʻi au 
ʻaneafí. Neongo ʻeku ongoʻi ʻoku ʻikai 
ke u leʻoafea pe tuai ke lea ʻo hangē 
ko Mōsesé, ka ʻoku ou maʻu ha nonga 
he folofola ʻa e ʻEikí kiate iá:

ʻOku Lea a̒ e Kau 
Palōfitá ʻi he Mālohi ʻo e 
Laumālie Māʻoniʻoní
Ko hono maʻu ʻo e kau palōfitá, ko ha fakaʻilonga ia ʻo e ʻofa ʻa e ʻOtuá ki 
He̒ene fānaú. ʻOku nau fakahā mai e ngaahi talaʻofa mo e natula totonu 
ʻo e ʻOtuá pea mo Sīsū Kalaisi.

ʻOku ou tukupā loto fakatōkilalo 
he ʻahó ni ke foaki e kotoa hoku iví 
mo hoku laumālié,8 ʻo tatau ai pē 
pe ko e hā e tuʻunga ʻe aʻu ki aí, ki 
hoku Fakamoʻuí, ki hoku ʻofaʻanga ko 
Sūsaná mo homa fāmilí, pea ki hoku 
Ngaahi Tokouá, pea kiate kimoutolu 
kotoa ʻe hoku kāinga ʻofeina.

Ko e meʻa lelei mo taʻengata kotoa 
pē, ʻoku fakatefito ia ʻi he moʻoni 
ʻoku moʻui ʻa e ʻOtua ko ʻetau Tamai 
Taʻengatá mo Hono ʻAlo ko Sīsū Kalaisí 
pea mo ʻEne Fakaleleí, kae pehē ki he 
fakamoʻoni ʻa e Laumālie Māʻoniʻoní.9 
Ko e Sāpate Toetuʻú ʻeni. ʻOku ou mātā 
tonu mo fakamoʻoni ʻi he loto mālūʻia 
ʻo kau ki he Kalaisi moʻuí—naʻe “pekia, 
telio pea toe tuʻu he ʻaho hono ho tolú 
pea hāʻele hake ki he langí.” 10 Ko Ia 
ʻa e ʻĀlifá mo e ʻŌmeká,11 naʻa tau ʻi ai 
mo Ia he kamataʻangá ʻo aʻu ai pē ki 
he ngataʻangá.

ʻOku ou fakamoʻoni ʻo kau ki he 
kau palōfita ʻo e ngaahi ʻaho kimui ní, 
mei hotau Palōfita ʻofeina ko Siosefa 
Sāmitá ʻo aʻu kia Palesiteni Russell M. 
Nelson, ʻa ia ʻoku tau hikinimaʻi fiefiá. 
Hangē ko hono hivaʻi ʻe heʻetau fānau 
Palaimelí, “Muimui ʻi he palōfitá; ʻilo 
ʻe ia e halá.” 12 Pea hangē ko hono 
kikiteʻi ʻi he folofola māʻoniʻoní ʻo kau 
ai e Tohi ʻa Molomoná: Ko ha Toe 
Fakamoʻoni ʻe Taha ʻo Sīsū Kalaisi, 
ʻoku ou fakamoʻoni kuo “toe fokotuʻu 
he māmaní e puleʻanga ʻo e ʻEikí, ko 
e teuteu ki he Hāʻele ʻAngaua Mai ʻa 
e Mīsaiá.” 13 ʻI he huafa māʻoniʻoni mo 
toputapu ʻo Sīsū Kalaisí, ʻēmeni. ◼

MAʻUʻANGA FAKAMATALÁ
	 1.	“Kuo Toetuʻu ʻa e ʻEikí,” Ngaahi Himi,  

fika 109.
	 2.	Vakai, ʻAlamā 5:26.
	 3.	Vakai, Mosaia 3:19.
	 4.	Tokāteline mo e Ngaahi Fuakava 128:9
	 5.	Mōsaia 18:21.
	 6.	Vakai, Mosaia 18:9.
	 7.	Sione 1:39
	 8.	Vakai, 1 Nīfai 15:25
	 9.	“Kuo mou maʻu ʻa e Laumālie Māʻoniʻoní, 

ʻa ia ʻoku fakamoʻoniʻi ʻa e Tamaí mo e 
ʻAló, ʻo fakahoko ai ʻa e talaʻofa kuó ne 
fai, kapau te mou hū ʻi he matapaá te 
mou maʻu ia” (2 Nīfai 31:18).

	10.	Ngaahi Akonaki ʻa e Kau Palesiteni ʻo e 
Siasí:​ Siosefa Sāmita (2007), 57.

	11.	Vakai, Tokāteline mo e Ngaahi Fuakava 19:1
	12.	“Muimui he Palōfitá”, Tohi Hiva ʻa e 

Fānaú (1989), 58.
	13.	Talateu ki he Tohi ʻa Molomoná.

kuo ʻōʻōfaki au ʻi he ʻofa ʻa e Fakamoʻuí. 
Mālō, Palesiteni Nalesoni. ʻOku ou pou-
pouʻi mo ʻofeina koe.

ʻIkai ko ha tāpuaki ia ke maʻu ha kau 
palōfita, kau tangata kikite, mo e kau 
tangata maʻu fakahā ʻi he māmaní ʻi he 
ngaahi ʻaho ko ʻeni ʻoku tau moʻui aí, 
ʻa ia ʻoku nau feinga ke ʻiloʻi e finanalo 
ʻo e ʻEikí pea muimui ki aí? Ko ha meʻa 
fakafiemālie ia ke ʻiloʻi ʻoku ʻikai ke tau 
tuenoa ʻi he māmaní, neongo e ngaahi 
faingataʻa ʻoku tau fehangahangai mo 
ia ʻi he moʻuí. Ko hono maʻu ʻo e kau 
palōfitá ko ha fakaʻilonga ia ʻo e ʻofa ʻa e 
ʻOtuá ki Heʻene fānaú. ʻOku nau fakahā 
ki honau kakaí e ngaahi talaʻofa mo e 
natula totonu ʻo e ʻOtuá pea mo Sīsū 
Kalaisí. Kuó u ʻilo ia fakafou ʻi heʻeku 
ngaahi aʻusia fakatāutahá.

ʻI he taʻu ʻe hongofulu mā valu 
kuohilí, ne u maʻu ai mo hoku uaifí 
ha fetuʻutaki telefoni meia Palesiteni 
Sēmisi E. Fausi, ko e Tokoni Ua he 
taimi ko iá ʻi he Kau Palesitenisī ʻUluakí. 
Naʻá ne uiuiʻi kimaua ke ma hoko ko 
ha palesiteni fakamisiona mo ha hoa 
ʻi Potukali. Naʻá ne fakahā mai ʻoku toe 
pē ha uike ʻe ono kimuʻa pea kamata 
ʻema ngāue fakafaifekaú. Neongo naʻá 
ma ongoʻi taʻemateuteu mo taʻefeʻunga, 
ka naʻá ma tali ʻa e uiuiʻí. Ko e meʻa 
mahuʻinga taha ne ma tokanga ki ai he 
taimi ko iá ke maʻu e ngaahi visa ne fie 
maʻu ke ngāue ai ʻi he fonua ko iá koe-
ʻuhí, fakatatau ki he aʻusia he kuohilí, 
naʻá ma ʻilo naʻe māhina ʻe ono ki he 
valu hono fakahuú.

Naʻe fehuʻi mai leva ʻe Palesiteni 
Fausi pe naʻá ma tui ʻe fakahoko ʻe he 
ʻEikí ha mana pea te ma lava ʻo maʻu 
vave ange ʻema visá. Naʻá ma tali ange 
“ʻio” ʻi he loto-vēkeveke, pe naʻá ma 
kamata ngāue leva ki ai he vave tahá. 
Naʻá ma teuteuʻi e ngaahi meʻa faka-
pepa ne fie maʻu ki he visá, pea mau 
ō mo ʻema fānau iiki ʻe toko tolú ki he 
koniselá, ʻi he vave taha ne mau lavá. 
Ne talitali kimautolu ai ʻe ha fefine 
angalelei ʻaupito. ʻI hono vakaiʻi ʻemau 
ngaahi meʻa fakapepá mo ne ʻilo e meʻa 
ne ʻamanaki ke mau fai ʻi Potukalí, naʻá 
ne fehuʻi mai, “Te mou tokoniʻi moʻoni 
e kakai ʻi hoku fonuá?” Naʻá na tali ange 
“ʻio” mo fakamatalaʻi ange te mau faka-
fofongaʻi ʻa Sīsū Kalaisi mo fakamoʻoni 

ʻo kau kiate Ia mo Hono misiona faka-
langi ʻi he māmaní. Ne mau toe foki ki 
ai ʻi ha uike ʻe fā mei ai, maʻu ʻemau visá 
pea ne mau tūʻuta ʻi he malaʻe ngāue 
fakafaifekaú ʻi loto he uike ʻe onó, ʻo 
hangē ko ia ne kole mai ʻe ha palōfita 
ʻa e ʻEikí ke ma faí.

ʻE kāinga, ʻoku ou fakamoʻoni ʻaki 
hoku lotó kotoa, ʻoku lea ʻa e kau 
palōfitá ʻi he mālohi ʻo e Laumālie 
Māʻoniʻoní. ʻOku nau fakamoʻoni kia 
Kalaisi mo Hono misiona fakalangi 
ʻi he māmaní. ʻOku nau fakafofongaʻi e 
finangalo mo e loto ʻo e ʻEikí pea ʻoku 
uiuiʻi kinautolu ke nau fakafofongaʻi Ia 
mo akoʻi kiate kitautolu e meʻa kuo pau 
ke tau faí ke tau toe foki ai ʻo nofo ʻi he 
ʻao ʻo e ʻOtuá mo Hono ʻAlo ko Sīsū 
Kalaisí. ʻOku tāpuekina kitautolu ʻi heʻe-
tau fakaʻaongaʻi ʻetau tuí pea muimui ki 
heʻenau ngaahi akonakí. ʻOku fakafiefia 
ange ʻetau moʻuí mo siʻi e palopalemá 

ʻi heʻetau muimui kiate kinautolú, ʻoku 
faingofua ange ke fuesia hotau ngaahi 
faingataʻaʻiá mo e palopalemá, pea ʻoku 
tau fokotuʻu ha teunga tau fakalaumālie 
ke ne maluʻi kitautolu mei he ngaahi 
ʻohofi ʻa e filí ʻi hotau kuongá.

ʻOku ou fakamoʻoni ʻi he loto māluʻia 
he pongipongi Toetuʻú ni, kuo toe tuʻu 
ʻa Sīsū Kalaisi pea ʻokú Ne tataki ʻa Hono 
Siasí ʻi he māmaní ʻo fakafou ʻi Heʻene 
kau palōfitá, kau tangata kikité, mo e 
kau tangata maʻu fakahaá. ʻOku ou faka-
moʻoni ko Ia ʻa e Fakamoʻui mo e Huhuʻi 
ʻo e māmaní pea ʻe lava ke fakahaofi mo 
hakeakiʻi kitautolu ʻi he ʻao ʻo e ʻOtua 
ʻofeiná, ʻo fakafou ʻiate Ia. ʻOku ou ʻofa 
mo fakaʻapaʻapa kiate Ia. ʻOku ou fie 
muimui kiate Ia mo fai Hono finangaló 
pea hoko ʻo hangē ko Iá. ʻOku ou fai 
ʻa e ngaahi meʻá ni ʻi he loto-fakatōkilalo 
moʻoni pea ʻi he huafa toputapu ʻo hotau 
ʻEiki ko Sīsū Kalaisí, ʻēmeni. ◼

ui ʻaki kinauá. Ka te tau kamata ha 
founga foʻou mo lelei ange ki hono 
tokangaekina mo ngāue fakaetauhi 
ai ki he niʻihi kehé. Te tau ui e ngaahi 
feinga ko ʻení ko e “ngāue fakaetauhi.”

Ko e ngaahi ngāue fakaetauhi ʻoku 
ola leleí, ʻoku fakaivia ia ʻe he ngaahi 
meʻafoaki fakanatula ʻa e houʻeiki 
fafiné pea mo e mālohi taʻefakatataua 
ʻo e lakanga fakataulaʻeikí. ʻOku tau 
fie maʻu kotoa ha maluʻi pehē mei he 
ngaahi ʻahiʻahi olopoto ʻa e filí.

ʻE hanga ʻe ʻEletā Jeffrey R. Holland 
ʻo e Kōlomu ʻo e Kau ʻAposetolo ʻe 
Toko Hongofulu Mā Uá, pea mo Sisitā 
Jean B. Bingham, ko e Palesiteni Lahi 
ʻo e Fineʻofá, ʻo fakamatalaʻi atu e 
founga ʻe ngāue fakataha ai he taimí ni 
e kau tangata ʻe vahe ki ai he lakanga 
fakataulaʻeikí mo e kau fafine ʻe vahe 
ki ai he Fineʻofá mo e Kau Finemuí, ke 
faitokonia mo tokangaekina e kāinga-
lotu ʻo e Siasí he funga ʻo e māmaní.

ʻOku faaitaha e Kau Palesitenisī 
ʻUluakí mo e Toko Hongofulu Mā Uá 
ʻi hono poupouʻi ʻena pōpoakí. ʻOku 
tau fakaava e ʻēpoki foʻou ko ʻeni ʻi he 
hisitōlia ʻo e Siasí, ʻi he loto houngaʻia 
moʻoni mo e faʻa lotu. ʻI he huafa ʻo 
Sīsū Kalaisí, ʻēmeni. ◼
MAʻUʻANGA FAKAMATALÁ
	 1.	Vakai, Luke 10:27

he ongo fekau lalahí, ke ʻofa ki he ʻOtuá 
pea mo hotau kaungāʻapí.1

Kuo laui māhina ʻemau fekumi ki ha 
founga lelei ange ke tokoni fakaetauhi 
ai ki he ngaahi fie maʻu fakalaumālie  
mo fakatuʻasino hotau kakaí, ʻi he 
founga ʻa e Fakamoʻuí.

Kuo mau fai ha tuʻutuʻuni ke 
fakapekia atu e faiako fakaʻapí mo e 
faiako ʻaʻahí, ʻo hangē ko ia ne tau 

Fai ʻe Palesiteni Russell M. Nelson

Mālō ʻaupito ʻEletā Gong mo  
ʻEletā Soares, ʻi hono fakahaaʻi 
loto moʻoni hoʻomo tuí. ʻOku 

mau fakafetaʻi koeʻuhí ko kimoua mo 
homo ongo hoa ʻofaʻangá.

ʻE kāinga ʻofeina, ʻoku mau toutou 
fekumi maʻu pē ki ha fakahinohino mei 
he ʻEikí, ʻi he founga ʻe lava ke mau fai-
tokonia ai hotau kāingalotú ke nau tauhi 
e ngaahi fekau ʻa e ʻOtuá, tautautefito ki 

Ko e Ngāue Fakaetauhí
Te tau kamata ha founga fo̒ou mo lelei ange ki hono tokangaekina  
mo ngāue fakaetauhi ki he niʻihi kehé.

Palesitenisī ʻUluakí ki he mēmipa 
kotoa pē ʻo e Siasí ʻoku ʻi ai haʻane 
tuʻasila ʻīmeili. ʻE ʻoatu fakataha ia 
mo ha fakamatala peesi ʻe fitu ʻo ha 
ngaahi fehuʻi mo hono tali, maʻá e kau 
taki kotoa ʻo e lakanga fakataulaʻeikí 
mo e ngaahi houalotú. Fakaʻosí, ʻoku 
pulusi atu e nāunau ko iá he vave 
tahá, ʻi he ministering.lds.org. “Kole, 
pea ʻe foaki ia kiate kimoutolu, kumi 
pea te [mou] ʻilo.” 3

Te u hoko atu ki he ngāue faka-
ʻofoʻofa ko ia ne vahe mai ʻe Palesiteni 
Russell M. Nelson kiate au mo Sisitā 
Jean B. Bingham. ʻE kāinga, ʻi he mahino 
e tupulaki ʻa e ngāue ʻa e ngaahi kōlomú 
mo e ngaahi houalotú ʻi hono faʻungá, 
ʻoku muiaki atu ai ʻoku totonu ke tau 
matuʻotuʻa fakatāutaha foki mo kitautolu 
—pea tau mavahe fakafoʻituitui hake 
mei ha faʻahinga founga ngāue tukupau 
ne tau angamaheni ki ai ka naʻe ʻikai ke 
tau ongoʻi loto, ʻo tau hiki ki he ngāue 
ongoʻi ʻofa mo fakaākonga naʻe hā mei 
he Fakamoʻuí ʻi he fakaʻosinga ʻo ʻEne 
ngāue fakafaifekau ʻi he māmaní. ʻI 
Heʻene mateuteu ke mavahe mei Hono 
kau muimui ne teʻeki lahi ʻenau ʻiló pea 
ngali puputuʻú, naʻe ʻikai ke Ne lisi ha 
ngaahi sitepu lahi ʻo e meʻa fakataki ke 
nau faí pe ʻoange kiate kinautolu ha 
ngaahi fuʻu lipooti ke fakafonu pea hiki 
hano tatau ʻe tolu.ʻIkai, naʻá Ne faka-
matala fakanounouʻi ʻenau ngāué ʻi ha 
fekau mahuʻinga pē ʻe taha ʻo pehē, “Ke 
mou feʻofaʻaki kiate kimoutolu, ʻo hangē 
ko ʻeku ʻofa kiate kimoutolú. . . . ʻI he 
meʻá ni ʻe ʻilo ai ʻe he kakai kotoa pē ko 
ʻeku kau ākonga ʻa kimoutolu, ʻo kapau 
te mou feʻofaʻaki kiate kimoutolu.” 4

ʻI heʻemau feinga ke tau toe ofi 
ange ki he founga fisifisimuʻa ko ia 
ʻo e ongoongoleleí, ʻe kau he tafaʻaki 
ʻo e ngāue fakaetauhi ko ia ne toki 
fanongonongo ki he lakanga fakataula-
ʻeikí mo e Fineʻofá, ʻa e ngaahi meʻa ko 
ʻení mo ha ngaahi meʻa kehe, ʻa ia kuo 
ʻosi kamata fakahoko ia ʻe he Fineʻofá 
pea kuo ola lelei.5

• He ʻikai ke tau toe ngāue ʻaki e ongo 
foʻi lea ko e faiako fakaʻapí mo e 
faiako ʻaʻahí. Ko hono ʻuhinga lahí, 
he ko e konga lahi ʻo ʻetau ngāue 
fakaetauhí ʻe fai ia ʻi ha ngaahi feituʻu 

ʻosi pē fakatahaʻanga konifelenisi ko 
ʻení, ʻe kamata leva hono tuku atu ha 
ʻū tohi, ka he ʻikai hokohoko peheni, 
ʻo kamata ʻaki ha tohi mei he Kau 

Fai ʻe ʻEletā Jeffrey R. Holland 
ʻO e Kōlomu o̒ e Kau A̒posetolo e̒ Toko Hongofulu Mā Uá

ʻOku ou fakaongo atu e lea 
ʻa Ralph Waldo Emerson, 
ʻi heʻene pehē ko e ngaahi 

momeniti fakangalongataʻa taha ʻo e 
moʻuí, ʻa e ngaahi momeniti ko ia 
ʻoku tau ongoʻi ai e fasitanunu mai e 
fakahaá.1 Palesiteni Nalesoni, ʻoku ʻikai 
ke u ʻiloʻi pe ko e foʻi “fasitanunu” ʻe 
fiha te mau matatali he uike ní. ʻOku 
ʻi ai hamau niʻihi ʻoku mafu vaivai. Ka 
ʻi heʻeku fakakaukau atu ki aí, te ke 
toe lava pē foki ʻo faitoʻo mo ia. He 
palōfita lelei ē!

ʻI he laumālie ʻo e ngaahi fanongo-
nongo mo e fakamoʻoni naʻe fai ʻe 
Palesiteni Nalesoni ʻanepō mo e 
pongipongi ní, ʻoku ou fakamoʻoni ai 
ko e ngaahi liliu ko ʻení ko ha ngaahi 
sīpinga ia ʻo e fakahā kuó ne tataki ʻa e 
Siasí ni talu mei he kamataʻangá. Ko ha 
toe fakamoʻoni kinautolu ʻoku hanga 
ʻe he ʻEikí ʻo fakavaveʻi ʻEne ngāué ʻi 
hono taimí.2

Ko kimoutolu ko ia ʻoku vēkeveke 
ke ʻilo ki he fakaikiiki ʻo e ngaahi 
meʻá ni, kātaki ka mou meaʻi ko ʻene 

“Ke Ne ʻIate Kinautolu 
mo Fakamālohia ‘a 
Kinautolu”
ʻOku mau lotua he ʻahó ni ke mavahe atu e tangata mo e fefine taki taha 
mei he konifelenisi lahi ko ʻení ʻoku nau ongo̒i ha loto tukupā lahi ange ke 
fetauhiʻaki ʻi he ʻofa.

kehe mei ʻapi, pea koeʻuhí he ʻikai ke 
toki lau pē ʻetau fetuʻutakí mei hono 
akoʻi ha lēsoni kuo teuteu, neongo ʻe 
lava ke vahevahe ha lēsoni ʻo ka fuʻu 
fie maʻu. Ko e tefitoʻi taumuʻa ʻo e 
fakakaukau ko ʻeni ki he ngāue faka-
etauhí, ʻe hangē ia ko e tala ne fai ki 
he kakai ʻi he kuonga ʻo ʻAlamaá, ke 
“tokangaʻi honau kakaí, ʻo fafanga ʻa 
kinautolu ʻaki ʻa e ngaahi meʻa ʻoku 
kau ki he māʻoniʻoní.” 6

• Te tau kei hokohoko pē ʻa e ʻaʻahi 
ki he ngaahi ʻapí ʻo ka malava, 
ka ʻe hanga ʻe he ngaahi tūkunga 
fakalotofonua hangē ko e fuʻu 
tokolahí, vā-mamaʻó, tuʻunga malu 
fakatāutahá, mo ha ngaahi tūkunga 
faingataʻa kehe, ʻo taʻofi ai e aʻahi ki 
he ʻapi takitaha he māhina kotoa pē. 
Hangē ko e faleʻi naʻe fai ʻe he Kau 
Palesitenisī ʻUluakí he ngaahi taʻu 
lahi kuohilí, fai ʻa e lelei taha te ke 
lavá.7 Ke tānaki atu ki ha faʻahinga 
taimi tēpile pē ʻokú ke fokotuʻu 
ke fakahoko ai e ʻaʻahí, ʻe lava ke 
fakalahi atu ki he tohi māhina ko iá 
ha fetuʻutaki telefoni, faitohi, text, 
ʻīmeili, talanoa vitiō, ngaahi fetala-
noaʻaki he ngaahi fakatahaʻanga ʻa e 
Siasí, ngaahi ngāue tokoni, ʻekitivitī 
fakasōsiale, mo ha ngaahi faingamā-
lie kehe ʻe maʻu ʻi he māmani ʻo e 
mītia fakasōsialé.Ka neongo ia, ʻoku 

totonu ke u fakamamafaʻi atu ʻoku 
ʻikai ke kau he ngaahi founga lahi 
ko ʻení, ʻa e founga maʻulalo ko ʻeni 
ne u sio ne fakapipiki ʻi ha meʻalele. 
Naʻe pehē, “Kapau te u hooni atu 
pea mahino kuo ʻosi fai atu e faiako 
fakaʻapí.” Kātaki, fakamolemole kau 
tangata (he ʻoku ʻikai foki teitei fai 
pehē ʻa e houʻeiki fafiné ia—ka ko 
ʻeku leá ki he houʻeiki tangata ʻo e 
Siasí), ko e meʻa ʻoku mau fakaʻamu 
ki ai he ngaahi liliu ko ʻení, ke toe 
fakalahilahi ange ʻa e tokoní mo e 
tokangá, kae ʻikai fakasiʻisiʻi.

• ʻI he founga foʻou ange ko ʻeni ʻo e 
ngāue fakaetauhi ʻoku fakatefito ʻi he 
ongoongoleleí, ʻoku ou ongoʻi ʻoku 
kamata ke mou hohaʻa pe ko e hā ʻe 
ʻai ʻi he lipōtí.Kae ʻoua te mou hohaʻa, 
he ʻoku ʻikai ha lipooti ia—ʻa e kalasi 
lipooti ne toki ʻai hake pē he ʻaho 31 
ʻo e māhiná ʻo talaange, “ko e mālō 
pē kuo lava atu ia.” ʻOku tau toe 
matuʻotuʻa ange foki heni. Ko e lipo-
oti pē ʻe fie maʻú ʻa e lahi ʻo e ngaahi 
ʻinitaviu naʻe fai ʻe he kau takí mo e 
ngaahi hoa ngāue fakaetauhi ʻi he 
uōtí he kuata ko iá. Ngaahi kaungā-
meʻa, ʻoku ngali ongo maʻamaʻa, ka 
ʻoku mahuʻinga fau e ngaahi ʻinitaviu 
ko iá. Ka ʻikai maʻu e fakamatala 
ko iá, he ʻikai ha founga ke ʻilo ai 
ʻe he pīsopé ʻa e fakamatala ʻokú 

ne fie maʻu fekauʻaki mo e tūkunga 
fakalaumālie mo fakatuʻasino ʻo 
hono kakaí. Manatuʻi: ʻOku hanga ʻe 
he kau tangata ngāue fakaetauhí ʻo 
fakafofongaʻi e kau pīsopelikí mo e 
kau palesitenisī ʻo e kōlomu kaumā-
tuʻá; kae ʻikai ke nau fetongi kinau-
tolu. Ko e ngaahi kī ʻoku maʻu ʻe he 
pīsopé mo e palesiteni fakakōlomú, 
ʻoku mahulu hake ia ʻi he polo-
kalama ngāue fakaetauhi ko ʻení.

• Koeʻuhí ʻe kehe ʻa e lipooti ko 
ʻení mei ha faʻahinga meʻa kuó ke 
fakahū he kuohilí, tuku muʻa ke 
u fakamamafaʻi atu ʻoku ʻikai fie 
maʻu ke ʻilo ʻe kimautolu ia ʻi he 
hetikuota ʻo e Siasí ʻa e founga pe 
feituʻu pe taimi ʻokú ke fetuʻutaki ai 
mo homou kakaí; ko e meʻa pē ʻoku 
mau tokanga ki aí ke ke fakahoko 
ia pea ke ke faitāpuekina kinautolu 
ʻi he founga kotoa pē te ke lavá.

ʻE kāinga, kuo tau maʻu ha fainga-
mālie fakalangi heni ke fakahaaʻi ai ʻe 
he Siasí fakalūkufua ʻa e “lotu māʻoni-
ʻoni mo taʻe hano mele ʻi he ʻao ʻo e 
ʻOtuá” 8—“e fefuaʻaki [ʻetau] ngaahi 
kavengá koeʻuhí ke nau maʻamaʻa” pea 
“fakafiemālieʻi ʻa kinautolu ʻoku ʻaonga 
ki ai ʻa e fakafiemālié,” 9 pea tokoni 
fakaetauhi ki he kau uitoú mo e tamai 
maté, ki he malí mo e tāutahá, mālohí 
mo e mafasiá, faingataʻaʻiá mo e moʻui 
leleí, fiefiá mo e lotomamahí—ko hono 
fakanounoú, ko kitautolu kotoa pē, 
ʻa e tokotaha kotoa, ʻoku tau fie maʻu 
ke tau ongoʻi kotoa e nima fietokoni 
fakakaungāmeʻa ʻa ha taha pea mo 
fanongoa hono fakahaaʻi taʻe ueʻia ʻo e 
tuí. Ka ʻoku ou fakatokanga atu, he ʻikai 
hanga ʻe he hingoa foʻoú, founga foʻoú, 
mo hono fakasiʻisiʻi ʻo e lipōtí, ʻo ʻai ke 
fakalakalaka ange ʻetau ngāue tokoní, 
kae ʻoua kuo tau lau ʻeni ko ha faka-
afe ke fetauhiʻaki ʻi ha founga mālohi, 
foʻou mo toputapu ange, ʻo hangē ko e 
lea ne toki fai ʻe Palesiteni Nalesoní.
ʻI heʻetau hiki hake hotau mata faka-
laumālié ki hono moʻui fakaemāmani 
lahi ange ʻaki e fono ʻo e ʻofá, ʻoku tau 
fakalangilangiʻi ai e ngaahi toʻu tangata 
kuo nau ngāue ʻi he founga ko iá ʻi 
ha ngaahi taʻu lahi.Tuku ke u ʻoatu ha 
sīpinga kimuí ni mai ʻo e ngāue līʻoa 

ko ʻení, mo e ʻamanaki ʻe mahino ki ha 
kakai tokolahi ange ʻa e fekau ʻa e ʻEikí 
ke “ʻiate kinautolu mo fakamālohia” 10 
hotau kāingá.

ʻI he ʻaho Sāpate ko e 14 ʻo Sanuali 
ne toki ʻosí, ʻi he hili siʻi pē ʻa e 5:00 efi-
afi, naʻe talanoa ai hoku ongo kaungā-
meʻa kei talavou ko Pāleti mo Kilisitina  
Hemiliní ʻi honau ʻapi ʻi Temipā, ʻAlisona, 
hili ha ngāue ʻaho kakato ʻa Pāleti 
ʻi he kau pīsopelikí kae femoʻuekina 
ʻa Kilisitina hono tokangaʻi ʻena fānau 
ʻe toko nimá.

Fokifā pē ne tō ʻa Kilisitina ʻo pongia, 
neongo naʻá ne toki fakaakeake mei 
haʻane puke he kanisā huhú he taʻu 
kimuʻá.Naʻe hanga ʻe he telefoni ki he 
911 ʻo ʻomi ha timi ngāue fakavavevave 
pea nau siʻi feinga mālohi ke fakaake 
ia.ʻI he lotu mo e kole tāumaʻu ʻa Pāletí, 
naʻá ne fai ha telefoni fakavavevave ʻe 
ua: ko e taha ki heʻene faʻeé ʻo kole ke 
tokoni ki he fānaú, pea ko e taha kia 
ʻEtuini Pota, ko ʻene faiako fakaʻapí. 
Naʻe anga peheni ʻene telefoni mo e 
faiako fakaʻapí: 

ʻI he sio ʻa ʻEtuini ki he fika telefoní, 
naʻá ne pehē, “Pāleti, ko e hā e meʻa 
ʻoku hokó?”

Naʻe meimei kaila atu ʻa Pāleti ʻo 
pehē ange: “ʻOku ou fie maʻu koe heni 
—he taimí ni!”

Tuai e kemo, ne tuʻu e kaungā 
lakanga fakataulaʻeiki ʻo Pāletí hono 
tafaʻakí, ʻo tokoni ki he fānaú pea 
fakaʻuli ʻo ʻave ʻa Hemilini ki he fale-
mahakí, ʻo muimui atu pē he meʻalele 
fakatuʻutāmaki naʻá ne ʻave hono uaifí.
Ne ʻikai aʻu ʻo miniti ʻe 40 mei he kuikui 
ʻa Kilisitiná, kuo pehē ʻe he kau toketaá 
kuó ne siʻi mālōlō. 

ʻI he tangi ʻaloʻimata ʻa Pāletí, ne 
fāʻofua kiate ia ʻa ʻEtuini ʻo na fetāngihi 
—ʻi ha taimi fuoloa ʻaupito. Hili iá, naʻe 
tuku ʻe ʻEtuini ʻa Pāleti ke ne tengihia 
mo e kau mēmipa kehe ʻo hono fāmilí 
kuo aʻu atú, ka ne fakaʻuli ki he ʻapi 
ʻo e pīsopé ke fakahoko ange e meʻa 
ne toki hokó. Ne fakavavevave leva 
ʻa e pīsope leleí niki he falemahakí kae 
fakaʻuli ʻa ʻEtuini ki he ʻapi ʻo e fāmili 
Hemiliní. Naʻá ne ʻi ai mo hono uaifi 
ko Sāloté he naʻe fakatovave mai ki ai, 
ʻo na vaʻinga mo e kiʻi fānau Hemilini 
faʻē mate ʻe toko nimá, ne taʻu 12 ki he 

taʻu 3. Ne na fafanga kinautolu, fai ha 
kiʻi fakaʻaliʻali hiva pea tokoni ke nau 
teuteu ke mohe.

Ne talamai kiate au ʻe Pāleti kimui 
ange, “ʻOku ʻikai ko e konga fakaofo e 
talanoá ni ko e haʻu ʻa ʻEtuini ʻi heʻeku 
tā ki aí. He ʻoku ʻi ai maʻu pē ha kakai 
fietokoni ia ʻi he hoko ha meʻa faka-
tuʻupakē. ʻIkai, ko e konga fakaofo ʻo e 
talanoá he ko ia pē ʻa e tokotaha ne u 
fakakaukau ki aí. Ne ʻi ai pē ha kakai 
kehe ia. Naʻe ʻi ai ha tuongaʻane mo ha 
tokoua ʻo Kilisitina ne na nofo ofi mai pē 
ʻi ha maile nai ʻe tolu. ʻOku ʻi ai haʻamau 
pīsope lelei ʻaupito. Ka ko hoku vā mo 
ʻEtuiní ne ʻi ha tuʻunga ia naʻá ku ongoʻi 
tupukoso hake pē ke u tā ki ai ʻi heʻeku 
fie maʻu tokoní. ʻOku ʻomi ʻe he Siasí 
ha founga kuo fokotuʻutuʻu lelei ke tau 
moʻui lelei ʻaki ai e fekau hono uá—ke 
ʻofa, tokoni, mo fakatupulaki ha ngaahi 
vā fetuʻutaki mo hotau kāingá, ʻe tokoni 
ke tau toe ofi ange ai ki he ʻOtuá.” 11

Naʻe fakamatala ʻa ʻEtuini ki he meʻa 
ko ʻeni ne hokó ʻo pehē, “Ko e meʻa 
ʻoku mālié, he naʻe lōloa ange e hoko 
ʻa Pāleti ko e faiako fakaʻapi ki homau 
fāmilí, ʻi heʻeku [hoko ko ʻenau faiako 
fakaʻapí]. ʻI he vahaʻa taimi ko iá, kuó ne 
ʻaʻahi mai ai kiate kimautolu ko hamau 
kaungāmeʻa kae ʻikai ko ha fatongia ke 
fai. Kuó ne hoko ko ha sīpinga lelei, 
ko e tumutumu ia ʻo e tuʻunga ʻoku 
totonu aʻusia ʻe ha taha maʻu lakanga 

fakataulaʻeiki mālohi mo tokanga. ʻOku 
ʻikai ke u sio au ki ai mo hoku uaifí 
mo ʻema fānau tangatá, ʻo pehē ko ha 
taha ia ke ne toki ʻomi pē ha pōpoaki 
he fakaʻosinga ʻo e māhiná; ʻoku mau 
lau ia ko hamau kaungāmeʻa ʻoku nofo 
ofi mai pē, pea te ne fai ha meʻa pē he 
māmaní ke tāpuekina kimautolu. ʻOku 
ou fiefia ke u lava ʻo totongi fakafoki ha 
konga siʻi ʻo hoku moʻua kiate iá.” 12

ʻE kāinga, ʻoku ou kau fakataha 
mo kimoutolu ʻi he salute ki he faiako 
fakafeituʻu mo e faiako fakauooti mo e 
faiako fakaʻapi mo e faiako ʻaʻahi kotoa 
pē kuo nau ʻofa mo ngāue faivelenga 
talu ʻetau tupu. Ko ‘emau lotú he ʻahó 
ni ke mavahe atu e tangata mo e fefine 
taki taha—pea mo ʻetau kau talavou 
mo e finemui matuʻotuʻa angé—mei he 
konifelenisi lahi ko ʻení ʻoku nau tuku-
pā lahi ange ke fetauhiʻaki ʻi he ʻofa, ʻo 
fai ia tuʻunga pē ʻi he ʻofa haohaoa ʻa 
Kalaisí. Neongo ʻetau ongoʻi kotoa pē 
hotau ngataʻangá mo ʻetau taʻefeʻungá, 
kae ʻofa ke tau ngāue fetākinima mo e 
ʻEiki ʻo e ngouevainé,13 ʻo foaki ki he 
ʻOtua mo ʻetau Tamaí ha nima fietokoni 
ʻi he fatongia mafatukituki ko hono tali 
ʻo e ngaahi lotú, fai ʻo ha fakafiemālié, 
holoholoʻi ʻa e loʻimatá, pea fakamā-
lohia e ngaahi tui ʻoku vaivaí.14 Kapau 
te tau fai ia, te tau hoko lahi ange ai 
ki he tuʻunga ʻoku totonu ke aʻusia ʻe 
he kau ākonga moʻoni ʻa Kalaisí. ʻI he 
Sāpate Toetuʻú ni, fakatauange ke tau 
feʻofaʻaki ʻo hangē ko ʻEne ʻofa ʻiate 
kitautolú,15 ko ʻeku lotú ia ʻi he huafa 
ʻo Sīsū Kalaisí, ʻēmeni. ◼

Ne tokoniʻi e fāmilí mo e ngaahi kau-
ngāmeʻá, kaungāʻapí pea pehē ki he 
solá foki, pea naʻá Ne fakaafeʻi e ngaahi 
mahení mo kinautolu ne ʻofa aí ke 
nau fiefia ʻi he ngaahi tāpuaki fungani 
ʻo ʻEne ongoongoleleí. Naʻe ʻomi ʻe 
he ʻofa mo e fanga kiʻi ngāue tokoni 
“faingofua” ko iá ha sīpinga ki heʻetau 
ngāue fakaetauhi he ʻaho ní.

ʻI hoʻo maʻu e faingamālie ke faka-
fofongaʻi e Fakamoʻuí ʻi hoʻo ngaahi 
ngāue fakaetauhí, fehuʻi hifo kiate koe, 
“ʻE founga fēfē haʻaku vahevahe ʻa e 
maama ʻo e ongoongoleleí ki he toko-
taha pe fāmili ko ʻení? Ko e hā ‘a e meʻa 
ʻoku ueʻi au ʻe he Laumālié ke u faí?

ʻE lava ke fakahoko ʻa e ngāue faka-
etauhí ʻi ha ngaahi founga kehekehe 
kae fakafoʻituitui. ʻA ia ʻoku founga fēfē?

Ko e founga ʻo e ngāue fakaetauhí, 
ko e talanoa ia ʻa e kau palesitenisī ʻo e 
kōlomu kaumātuʻá mo e Fineʻofá ʻi he 
faʻa lotu ʻo fekauʻaki mo hono vahevahe 
ʻo e ngāue ke faí. ʻE mahulu hake ia 
ʻi hano tufa pē ʻo ha laʻipepa, he ʻoku 
hoko ia ʻi he talatalanoa ʻo kau ki ha 
niʻihi fakafoʻituitui pe fāmili, ʻi hono tufa 
e anga ʻo e vahevahé ki he kau tangata 
mo e kau fafine ngāue fakaetauhí. ʻE 
hangē ia ha lue ʻo ʻeveʻeva, fakatahataha 
ki ha pō vaʻinga, fakahoko ʻo ha ngāue 
tokoni, pea naʻa mo e ngāue fakatahá. 
ʻE hoko ia ha aʻu tonu ki ai, talanoa ʻi he 
telefoní, fepōtalanoaʻaki he ʻinitanetí pe 
ko ha text. ʻE hoko ia ʻi hano ʻave ha 
kaati faiʻaho pe fakakaekae ʻi ha vaʻinga 
soka. ʻE hoko ia ʻi hano vahevahe ha 
potu folofola pe lea konifelenisi ʻe 
ʻaonga ki he tokotaha fakafoʻituitui ko 
iá. ʻE hoko ia ʻi hono aleaʻi ʻo ha fehuʻi 
ʻi he ongoongoleleí mo hano vahevahe 
ʻo ha fakamoʻoni ke maʻu ha mahino 
mo ha nonga. ʻE hoko ia ʻi haʻate tokoniʻi 
ha taha pea tokangaekina ʻene moʻuí. 
ʻE hoko ia ʻi he ʻinitaviu fakaetauhí, ʻa 
ia ʻoku talanoaʻi ai ʻa e ngaahi fie maʻú, 
mo e ngaahi mālohingá ʻi ha founga 
pelepelengesi mo taau. ʻE hoko ia ʻi hano 
fokotuʻutuʻu ʻe he fakataha alēlea faka-
uōtí ha tokoni ki ha fie maʻu lahi ange.

Naʻe fakamālohia ʻe he faʻahinga 
ngāue fakaetauhi ko ʻení ha fefine 
naʻe hiki mei hono ʻapí ki ha feituʻu 
mamaʻo, ʻi he kamata ke ako mataʻitohi 
hono husepānití. Naʻá ne ongoʻi hohaʻa, 

ʻI Heʻene ongo meʻafoaki fakalangi 
ko e Fakaleleí mo e Toetuʻú—ʻa ia ʻoku 
tau fakamanatua he Sāpate Toetuʻu 
fakaʻofoʻofa ko ʻení—“kuo teʻeki ke ‘i 
ai ha taha kuo ‘i ai hano mālohi pehē 
ʻiate kinautolu kotoa kuo moʻuí, pe ‘e 
moʻui he funga ‘o māmaní.” 4 Ka naʻá 
Ne fofonga malimali foki, talanoa, lue, 
fanongo, tuku taimi, fakalotolahi, akoʻi, 
fafangaʻi, mo faʻa fakamolemole. Naʻá 

Fai ʻe Jean B. Bingham
Palesiteni Lahi o̒ e Fine̒ofá

Ko ha tāpuaki maʻongoʻonga ia ke 
moʻui ʻi ha taimi ʻoku maʻu ai ha 
fakahā hokohoko mei he ʻOtuá! 

ʻI heʻetau hanganaki atu ke tali e “liliu 
ʻo e meʻa kotoa pē,” 1 ʻa ia kuo faka-
hoko pea ʻe fakahoko ʻi he ngaahi meʻa 
naʻe kikiteʻi ʻe hoko ʻi hotau kuongá, 
ʻoku teuteuʻi ai kitautolu ki he Hāʻele 
ʻAngaua ʻa e Fakamoʻuí.2

Pea ko e hā mo ha toe founga lelei 
ange ke teuteu ke feʻiloaki mo Ia ka 
ko e feinga ke hoko ʻo hangē ko Iá, 
ʻi heʻetau fengāueʻaki fakaetauhi ʻofa 
ʻiate kitautolú! Hangē ko ia naʻe akoʻi ʻe 
Sīsū ki Hono kau muimuí ʻi he kamata-
ʻanga ʻo e kuonga fakakosipeli ko ʻení, 
“Kapau ʻoku mou ʻofa kiate au, te mou 
tauhi kiate au.” 3 ʻOku hoko ʻetau tokoni 
ki he niʻihi kehé ko hano fakahaaʻi ia 
ʻo hotau tuʻunga fakaākongá mo ʻetau 
houngaʻia mo e ʻofa ki he ʻOtuá mo 
Hono ʻAlo ko Sīsū Kalaisí.

ʻOku tau faʻa fakakaukau he taimi 
ʻe niʻihi kuo pau ke tau fai ha meʻa lahi 
mo maʻongoʻonga kae toki “lau” ia ko 
ha tokoni ki hotau kaungāʻapí. Ka ʻoku 
lava e fanga kiʻi ngāue tokoni faingofuá 
ʻo hoko ko ha ivi a tākiekina mālohi 
ki he niʻihi kehé—pea mo kitautolu 
foki. Ko e hā naʻe fai ʻe he Fakamoʻuí? 

Ngāue Fakaetauhi ʻo 
Hangē ko e Fakamoʻuí
ʻOfa ke tau fakahā ʻetau houngaʻia mo e ʻofa ki he ʻOtuá ʻaki ʻetau ngāue 
fakaetauhi ʻi he ʻofa ki hotau kāinga taʻengatá.



105MĒ 2018

liʻekina mo taʻelata ʻi he feituʻu foʻoú, 
ko e ʻikai ha telefoní pea ʻi ai mo ha 
pēpē ke tokangaʻí. Ne ʻikai fakahoko 
ange ki ai, ka naʻe haʻu ha Fineʻofa 
ki he ʻapí ʻo ʻomi ha ha kiʻi sū maʻá e 
pēpeé, fakaheka kinaua ʻi heʻene kaá, 
pea ʻave kinaua ki he falekoloá. Naʻe 
pehē ʻe he fineʻofa loto houngaʻiá, “Naʻá 
ne tokoniʻi au ʻi hoku faingataʻaʻiá!”

Naʻe fakahaaʻi e ngāue fakaetauhi 
moʻoní ʻe ha fineʻofa matuʻotuʻa ʻi  
ʻAfilika naʻe vahe ange ke ne kumi  
ki ha fineʻofa kuo fuoloa ʻene taʻe maʻu-
lotú.ʻI heʻene ʻalu ki he ʻapi ʻo e fefine 
ko ʻení, naʻá ne ʻilo ai naʻe faʻa tā ia pea 
kaihaʻasi ʻene koloá, siʻisiʻi ʻaupito ha 
meʻatokoni ke ne siʻi kai, pea ʻikai hano 
vala ʻe taau mo e ngaahi fakatahaʻanga 
lotu ʻo e Sāpaté. Naʻe haʻu ʻa e fefine ne 
uiuiʻi ke ngāue fakaetauhi kiate iá ʻoku 
mateuteu ke fanongo pea ʻomi ha meʻa-
kai mei heʻene ngoué, mo ha folofola 
ke lau, pea hoko ko hano kaungāmeʻa. 
Naʻe vave pē ʻa e foki mai ʻa e fefine 
naʻe “molé” pea ʻokú ne fua ha fatongia 
koeʻuhí ʻokú ne ʻilo ʻoku ʻofaʻi ia pea ʻi 
ai hono mahuʻinga.

Ko hono fakatahaʻi ʻo e ngaahi 
ngaahi ngāue pehē ʻa e Fineʻofá mo e 
fokotuʻutuʻu foʻou ʻo e kōlomu kaumā-
tuʻá he taimi ní, te ne ʻomi ai ha uoua-
ngataha ʻe lava ke maʻu ai ha ngaahi 
ola fakaofo. ʻOku hoko ʻa e ngāue 
fakaetauhí ko ha ngāue ʻoku fakafe-
kauʻaki ke fakahoko e fatongia lakanga 
fakataulaʻeiki ko e “ʻaʻahi ki he fale ʻo e 
kāingalotú taki taha” mo “leʻohi ʻa e siasí 
maʻu ai pē, pea ke ne ʻiate kinautolu 
mo fakamālohia ʻa kinautolu,” 5 pea mo 
aʻusia foki e taumuʻa ʻo e Fineʻofá ke 
fetokoniʻaki ʻo teuteuʻi kinautolu ki he 
ngaahi tāpuaki ʻo e moʻui taʻengatá.6 
ʻI heʻenau ngāue ʻo fakatatau mo e 
fakahinohino ʻa e pīsopé, ʻe lava ke 
ueʻi fakalaumālie ʻa e kau palesitenisī 
ʻo e kōlomu kaumātuʻá mo e Fineʻofá 
ʻi heʻenau fekumi ki he ngaahi founga 
lelei taha ke leʻohi mo tokangaekina ai 
e fakafoʻituituí mo e fāmili taki taha.

Tuku muʻa ke u ʻoatu ha fakatātā. 
Naʻe fokoutua ha faʻē ʻi he kanisaá. Ne 
ʻikai hano taimi kuo kamata hono fai-
toʻó pea naʻe ngāue leva e kau Fineʻofá 
ʻo palani e founga lelei taha ke tokoni 
ai ʻi he houa kaí, feʻaveʻaki ki heʻene 

ʻapoinimeni fakafaitoʻó, mo ha ngaahi 
tokoni kehe. Naʻa nau toutou ʻaʻahi 
kiate ia ʻo feohi fiefia mo ia. ʻI he taimi 
tatau, naʻe ngāue leva mo e kōlomu 
Lakanga Taulaʻeiki Faka-Melekisētekí. 
Naʻa nau ngāue ke tānaki atu ha loki 
mohe kuo fakaleleiʻi mo ha fale kaukau 
ke faingofua ange hono tauhi e fineʻofa 
ne siʻi puké. Naʻe alanima atu e kau 
talavoú ʻo kau ki he ngāue mahuʻinga 
ko ʻení. Pea naʻe kau atu mo e kau 
finemuí: naʻa nau ngāue faivelenga ke 
fakaluelueʻi e kulií he ʻaho kotoa. Naʻe 
hokohoko atu ʻa e ngāue tokoni ʻa e 
uōtí ʻi he fakalau atu e taimí, ʻo tānaki 
atu mo liliu ʻo fakatatau mo e fie maʻú. 
Naʻe hā mahino ko ha ngāue ia ʻo e 
ʻofa, he naʻe foaki ʻe he mēmipa taki-
taha ʻiate ia pē, pea nau ngāue fakataha 
ke fakahaaʻi ha tokanga ʻi ha founga 
fakafoʻituitui naʻe ʻikai ngata pē ʻi hono 
faitāpuekina ai ʻo e fefine ne siʻi fai-
ngataʻaʻiá, ka naʻe kau ai mo e mēmipa 
kotoa pē ʻo hono fāmilí.

Hili ha ngāue loto-toʻa, ne faifai pea 
mālōlō ʻa e fineʻofá mei he kanisaá peá 
ne fakahaʻele atu ki hono ʻapi maʻú. 
Naʻe ongoʻi nai ʻe he uōtí kuo toʻo 
honau mafasiá mo pehē kuo lava lelei 
pea kuo ʻosi ʻenau ngāué? ʻIkai, naʻe 
hokohoko atu ʻa e lue fakaʻaho ʻa e 
kau finemuí mo e kulií, naʻe hokohoko 
atu ʻa e ngāue fakaetauhi ʻa e ngaahi 
kōlomu ʻo e lakanga fakataulaʻeikí ki 
he tamaí mo hono fāmilí, pea naʻe 
hokohoko atu mo e tokoni ʻofa ʻa e 

kau Fineʻofá ke fakapapauʻi ʻa e ngaahi 
mālohingá mo e fie maʻú. Kāinga, ko 
e ngāue fakaetauhí ʻeni—ko e ʻofa ʻeni 
ʻo hangē ko e Fakamoʻuí!

Ko ha tāpuaki ʻe taha ʻo e ngaahi 
fanongonongo fakalaumālie ko ʻení, 
ʻa e faingamālie ko ia ki he kau fine-
mui taʻu 14 ki he 18 ke kau ʻi he ngāue 
fakaetauhí ʻo hoa mo e kau Fineʻofá, 
ʻo hangē pē ko e hoa ngāue fakaetauhie 
kau talavou ʻi honau toʻú mo honau 
ngaahi tokoua ʻi he Lakanga Taulaʻeiki 
Faka-Melekisētekí. ʻE lava ke vahevahe 
ʻe he toʻu tupú honau ngaahi meʻafoaki 
makehé pea nau tupulaki fakalaumālie 
ʻi heʻenau ngāue fakataha mo e kakai 
lalahí ʻi he ngāue ʻo e fakamoʻuí. ʻE lava 
foki ʻe hono fakakau ʻo e toʻu tupú ʻi he 
ngaahi fatongia ngāue fakaetauhí, ke 
fakalahi ai e tokoni ʻoku fai ʻe he Fine-
ʻofá mo e kōlomu kaumātuʻá ki he niʻihi 
kehé ʻi hono fakatokolahi e kāingalotu 
ʻoku kau atú.

ʻI heʻeku fakakaukau fekauʻaki mo e 
kau finemui fakaʻofoʻofa kuó u ʻiloʻí, 
ʻoku ou fiefia maʻá e kau Fineʻofa te 
nau maʻu e faingamālie ke faitāpuekina 
kinautolu ʻe he loto vēkeveke, ngaahi 
talēniti, mo e ongoʻi ngofua fakalau-
mālie ʻa ha finemui ʻi heʻena ngāue 
fakatahá pe ngāue fakaetauhi ʻa e fine-
muí kiate kinautolú. Pea ʻoku ou fiefia 
foki ʻi he faingamālie ʻe maʻu ʻe he kau 
finemuí ke tokoniʻi mo akoʻi pea mo 
fakamālohia kinautolu ʻe honau ngaahi 
tokoua ʻi he Fineʻofá. ʻE hanga ʻe he 

faingamālie ko ʻeni ke kau atu ki hono 
langa e puleʻanga ʻo e ʻOtuá, ʻo ʻomi 
ha lelei lahi ki he kau finemuí, ʻi hono 
tokoniʻi kinautolu ke nau mateuteu 
lelei ange ke fakahoko honau ngaahi 
fatongia ko e kau taki ʻi he Siasí mo e 
komiunitií pea mo nau tokoni ki honau 
ngaahi fāmilí. Hangē ko e vahevahe ʻa 
Sisitā Poni L. ʻOsikāsoni ʻaneafí, ʻoku “fie 
maʻu ʻe he [kau finemuí] ke nau tokoni. 
ʻOku nau fie ʻilo ʻoku fakamahuʻingaʻi 
kinautolu pea ʻi ai hanau ʻaonga ʻi he 
ngāue ʻo e fakamoʻuí!” 7

Ko hono moʻoní, kuo ʻosi ngāue 
fakaetauhi pē ʻa e kau finemuí ia ki 
he niʻihi kehé, taʻe uiuiʻi pe tali ki hano 
fakalāngilangiʻi. ʻOku ʻi ai ha fāmili ʻoku 
ou ʻiloʻi naʻa nau hiki ʻi ha maile ʻe lau-
ngeau ki ha feituʻu foʻou ne ʻikai ke nau 
ʻilo ha taha ai. ʻI he ʻuluaki uiké, naʻe ʻasi 
atu ha finemui taʻu 14 ʻi honau ʻapí mo 
ha peleti kūkisi, ʻo talitali kinautolu ki 
he feituʻú. Naʻe tuʻu ʻene faʻeé ʻo mali-
mali ʻi hono tuʻá naʻá ne fakaʻuli mai mo 
ia, ʻi heʻene poupouʻi ʻa e holi ʻene tamá 
ke ngāue fakaetauhí.

Naʻe hohaʻa ha faʻē ʻi ha ʻaho ʻe taha 
ʻi he ʻikai aʻu ange ki ʻapi ʻene tama taʻu 
16 ʻi he taimi angamahení. ʻI he faifai 
pea aʻu ange ʻa e finemuí, naʻe fehuʻia 
ia ʻe heʻene faʻeé pea ongoʻi ʻita pe naʻe 
ʻi feʻia ai pē. Naʻe tali vaivai ange ʻe he 
taʻu 16 naʻá ne ʻave ha matalaʻiʻakau 

ki ha uitou ne nofo ofi mai pē. Naʻá 
ne fakatokangaʻi ne ngali taʻelata ʻa e 
fineʻofa matuʻotuʻa angé peá ne ongoʻi 
hono ueʻi ia ke ne ʻaʻahi kiate ia. Naʻe 
hokohoko atu e ʻaʻahi ʻa e finemuí ki he 
fineʻeiki toulekeleká ʻi hono fakangofua 
kakato ia ʻe heʻene fineʻeikí. Naʻá na 
hoko ko ha ongo kaungāmeʻa lelei, pea 
naʻe hokohoko atu ʻena feohi fakakau-
meʻá ʻi ha ngaahi taʻu lahi.

Naʻe fakatokangaʻi ʻe he kau finemui 
ko ʻení, mo ha niʻihi tokolahi hangē pē ko 
kinauá, ha taha naʻe ʻi ai siʻane fie maʻu 
pea nau ngāue ke feau ia. ʻOku maʻu ʻe 
he kau finemuí ha natula fie tokoni mo 
vahevahe, ʻa ia ʻe lava ʻo tataki lelei ʻi he 
ngāue fakaetauhí ʻo fakafou ʻi haʻane hoa 
mo ha fefine matuʻotuʻa.

Tatau ai pē pe ko e hā hotau taʻu 
motuʻá, ʻi heʻetau fakakaukau ki he 
founga lelei taha ke ngāue fakaetauhi 
aií, ʻoku tau fehuʻi, “Ko e hā ʻene fie 
maʻú?” ʻOku ʻalu fakataha e fehuʻi ko iá 
mo ha holi moʻoni ke tokoní, pea ʻoku 
tataki leva kitautolu ʻe he Laumālié ke 
fai e meʻa te ne hiki hake mo fakamā-
lohia e fakafoʻituituí. Kuo tā tuʻo lahi 
haʻaku fanongo ki ha ngaahi talanoa 
ʻo ha kāinga naʻe faitāpuekina ʻe hano 
fakakau pē kinautolu mo talitali lelei 
ʻi he lotú, ko ha ʻīmeili pe pōpoaki text 
fakaʻatuʻi, ko ha fetuʻutaki fakataautaha 
ʻi ha taimi faingataʻa, ko ha fakaafe ke 

kau ʻi ha ʻekitivitī fakakulupu, pe ko 
ha fietokoni ʻi ha tūkunga faingataʻa. ʻE 
ala fie maʻu ha tokanga makehe pea ke 
fakamuʻomuʻa ʻe he kau tangata mo e 
fafine ngāue fakaetauhí ʻa emātuʻa tāu-
tahá, kau papi ului foʻoú, kau māmālohí, 
kau uitou fefiné pe uitou tangatá, pe 
toʻu tupu ʻoku palopalemaʻiá. ʻE hoko 
hono fakafekauʻaki ʻi he kau palesi-
tenisī ʻo e kōlomu kaumātuʻá mo e 
Fineʻofá, ke lava ai ʻo tonu mo taau e 
vahevahe ʻo e ngāue ke faí.

Hili hono fai mo leaʻaki e meʻa kotoa 
pē, ʻoku toki fakahoko pē ʻa e ngāue 
fakaetauhi moʻoní, ʻi he aʻutonu fakatāu-
taha ki aí ʻo fakalotoa ʻe he ʻofá. Ko e 
mahuʻinga mo hono ʻaonga mo e faka-
ofo ʻo e ngāue fakaetauhi fakamātoató, 
he ʻokú ne liliu moʻoni ʻe ia ʻa e moʻuí! 
ʻI he taimi ʻoku fakaava ai hotau lotó ʻo 
fiemālie ke ʻofa mo fakakau mai, pou-
pouʻi mo fakafiemālié, he ʻikai toe lava 
ke taʻofi ai e mālohi ʻo ʻetau ngāue faka-
etauhí. ʻI hono fakalotoa ʻe he ʻofá, ʻe 
hoko ha ngaahi mana, pea te tau ʻilo ha 
ngaahi founga ke ʻomi ai hotau kāinga 
kuo “pulí” ke talitali lelei mo fālute ʻe he 
ongoongolelei ʻo Sīsū Kalaisí.

Ko e Fakamoʻuí ʻa hotau faʻifaʻitaki-
ʻanga ʻi he meʻa kotoa pē—ʻo ʻikai ngata 
pē ʻi he meʻa ʻoku totonu ke tau faí, ka 
ko e ʻuhinga ʻoku totonu ke tau fai ai iá.8 
“Naʻe hoko ʻene moʻui ʻi he māmaní ko 
ha fakaafe kiate kitautolu—ke hiki hake 
ʻetau vakaí ki ha tuʻunga māʻolunga ange, 
ke fakangaloki ʻetau palopalemá ka tau 
tokoniʻi e niʻihi kehé.” 9 ʻI heʻetau tali ʻa 
e faingamālie ke ngāue fakaetauhi ʻaki 
hotau lotó kotoa ki hotau kāingá, ʻoku 
tāpuekina kitautolu ke tau toe anga faka-
laumālie ange, ke tau toe ʻilo lahi ange ki 
he finangalo ʻo e ʻOtuá, pea lava ke toe 
mahino ange ʻEne palani ke tau tokoni 
ki he taha kotoa ke foki hake kiate Iá. Te 
tau mateuteu ange ai ke fakatokangaʻi 
ʻEne ngaahi tāpuakí pea loto vēkeveke 
ange ke fakaaʻu e ngaahi tāpuaki ko iá 
ki he niʻihi kehé. ʻE hiva fakataha hotau 
lotó mo hotau leʻó:

[Fakamoʻui, te u ʻofa ʻi hoku tokouá
Hangē ko ʻeku ʻilo hoʻo ʻofá,
ʻOku ʻiate koe ʻa hoku mālohí, mo ʻeku 

māmá,
He te u hoko ko e tamaioʻeiki ʻa e ʻAfioná.

Neongo ʻoku ou ʻofa ki siʻoku 
kaungāmeʻa ko Palesiteni Tōmasi S. 
Monisoní, ka ʻoku ou ʻofa, hikinimaʻi 
mo poupouʻi ʻa hotau palōfita mo e 
Palesiteni, ko Lāsolo M. Nalesoni mo 
hono ongo tokoni fakaʻeiʻeikí. 

ʻOku ou houngaʻia mo langilangi-
ʻia ke toe ngāue vā ofi ange mo hoku 
ngaahi Tokoua ʻi he Kōlomu ʻo e Toko 
Hongofulu Mā Uá. 

Ka ko e meʻa tēpuú, ʻeku ongoʻi 
loto fakatōkilalo mo fiefia moʻoni ke u 
hoko ko ha mēmipa ʻo e Siasi ʻo Sīsū 
Kalaisi ʻo e Kau Māʻoniʻoni ʻi he Ngaahi 
ʻAho Kimui Ní, ʻa ia ʻoku ʻi ai ha kau 
tangata, kau fefine mo ha fānau ʻe laui 
miliona ʻoku nau loto fiemālie ke hiki 
hake e feituʻu ʻoku nau tuʻu aí—ʻi ha 
tuʻunga pe fatongia pē—mo faifeinga 
ʻaki honau lotó kotoa ke tauhi ki he 
ʻOtuá mo ʻEne fānaú ʻo langa hake ʻa e 
puleʻanga ʻo e ʻOtuá.

Ko ha ʻaho toputapu ʻeni. Ko e 
Sāpate Toetuʻú ʻeni, ʻi heʻetau faka-
manatua ʻa e pongipongi nāunauʻia 
ʻi hono veteki ʻe hotau Fakamoʻuí ʻa e 
ngaahi haʻi ʻo e maté 1 pea toe tuʻu faka-
ʻeiʻeiki hake mei he fonualotó. 

Ko e A̒ho Māʻongoʻonga Taha ʻi he Hisitōliá
Kimui ni maí naʻá ku fehuʻi ange ki 

he ngaluopé pe, “Ko e hā ʻa e ʻaho naʻá 

Fai ʻe ʻEletā Dieter F. Uchtdorf
ʻO e Kōlomu o̒ e Kau A̒posetolo e̒ Toko Hongofulu Mā Uá

Siʻoku kāinga ʻofeina, siʻoku ngaahi 
kaungāmeʻa, ʻoku ou houngaʻia 
ke kau fakataha mo kimoutolu ʻi 

he konifelenisi lahi maʻongoʻongá ni ʻi 
he fakaʻosi ʻo e uike ní.ʻOku ou kau mo 
Halieta he fiefia fakataha mo kimou-
tolu ʻi hono hikinimaʻi ʻa ʻEletā Gong 
mo ʻEletā Soares pea mo hoku ngaahi 
tokoua mo e tuofāfine tokolahi kuo 
nau maʻu ha uiuiʻi foʻou mo mahuʻinga 
ʻi he konifelenisi lahí ni.

Vakai ki he Tangatá!
Ko kinautolu ʻoku nau ʻilo ha founga ke vakai mo̒oni ai ki he Tangatá, te 
nau maʻu ai e hala ki he fiefia taha ʻo e mo̒uí pea mo ha lolo faito̒o ki he 
ngaahi mamahi taulōfuʻu taha ʻo e mo̒uí.

Fakamoʻui, te u ʻofa ʻi hoku tokouá—
ʻEiki, te u muimui ki he ʻAfioná.] 10

ʻOfa ke tau fakahā ʻetau loto 
houngaʻia mo e ʻofa ki he ʻOtuá ʻaki 
ʻetau ngāue fakaetauhi ʻi he lotoʻofa 
ki hotau kāinga taʻengatá.11 Ko e olá 
hano maʻu ʻo ha ongoʻi uouangataha 
hangē ko ia naʻe ongoʻi ʻe he kakai ʻo 
ʻAmelika ʻi he kuonga muʻá ʻi heʻenau 
fiefia hili ha taʻu ʻe 100 mei he hā mai 
ʻa e Fakamoʻuí ʻi honau fonuá. 

“Pea naʻe hoko ʻo pehē naʻe ʻikai 
ha fekeʻikeʻi . . . koeʻuhi ko e ʻofa ʻa e 
ʻOtuá ʻa ia naʻe ʻi he loto ʻo e kakaí.

“. . . Naʻe ʻikai ha ngaahi feme-
hekaʻaki, pe ngaahi feteleni . . . pea 
ko e moʻoni ʻoku ʻikai lava ke ʻi ai ha 
kakai ʻoku lahi hake ʻenau fiefiá ʻi he 
kakai kotoa pē kuo fakatupu ʻe he 
toʻukupu ʻo e ʻOtuá.” 12

ʻOku ou ʻoatu ʻeku fakamoʻoni 
fakatāutahá ʻi he fiefia, naʻe ueʻi ʻe  
he ʻOtuá ke fakahoko e ngaahi liliu 
ko ʻeni kuo fakahaá, pea ʻi heʻe-
tau tali ia ʻi he loto fiemālié, te tau 
mateuteu lelei ange ai ke feʻiloaki  
mo Hono ʻAlo ko Sīsū Kalaisí ʻi 
Heʻene hāʻele maí. Te tau ofi ange ai 
ke hoko ko ha kakai ʻo Saione mo 
ongoʻi ʻa e fiefia taʻe-hano-tatau mo 
kinautolu kuo tau tokoniʻi ʻi he hala 
ʻo e moʻui fakaākongá. ʻOku ou lotua 
fakamātoato ʻeni ʻi he loto fakatōki-
lalo moʻoni, pea ʻi he huafa ʻo Sīsū 
Kalaisí, ʻēmeni. ◼

ne liliu lahi taha e hala fononga ʻo e 
hisitōliá?”

Naʻe fakahokohoko ʻa e ngaahi talí 
mei heʻene fakaofó ʻo kiʻi ngali kehe 
pea hoko atu ʻo ʻaonga mo ne tohoakiʻi 
ʻeku tokangá. Ne kau ai, ʻa e ʻaho naʻe 
tō ai ha makamaka mei tuʻa māmani 
ki he Matāfanga ʻo ʻIukataní; pe ʻi he 
1440, naʻe fakakakato ai ʻe Sohānesi 
Kutenipeki ʻa ʻene mīsini pākí; pea mo 
e ʻaho ʻi he 1903 naʻe fakahaaʻi ai ʻe he 
kau tautehina Uaití ki he māmaí ʻe lava 
moʻoni e tangatá ʻo puna.

Kapau naʻe fai kiate koe ʻa e fehuʻi 
tatau, ko e hā hoʻo talí?

Naʻe ʻosi mahino ʻa e talí ʻi hoku 
ʻatamaí.

Ke ʻiloʻi ʻa e ʻaho mahuʻinga taha 
ʻi he hisitōliá, kuo pau ke tau foki ki ha 
efiafi ʻi ha meimei taʻu ʻe 2,000 tupu ʻi he 
kuohilí he Ngoue ko Ketisemaní, ʻi he 
tūʻulutui ʻa Sīsū Kalaisi ʻi he lotu fakamā-
toato mo afeitaulalo ke foaki ʻEne moʻuí 
koeʻuhi ko ʻetau ngaahi angahalá.ʻI he 
lolotonga ʻo e feilaulau māʻongoʻonga 
mo taʻe-fakangatangata ʻo ha mamahi 
taʻefaʻalaua ʻo e sinó mo e laumālié 
fakatouʻosi, naʻe tafe ai e taʻataʻa ʻi he ava 
kotoa pē ʻo e sino ʻo Sīsū Kalaisi ko e 
ʻOtuá. Naʻá Ne foaki ʻa e meʻa kotoa pē 
ʻi Heʻene ʻofa haohaoá, kae lava ke tau 
maʻu ʻa e meʻa kotoa.ʻOku hanga ʻe heʻe-
tau malava ke toki ongoʻi ʻaki pē hotau 
lotó mo e ʻatamaí kotoa ʻa ʻEne feilaulau 
fakalangí, ʻo fakamanatu mai ʻa hotau 
moʻua fakamāmani lahi ʻo e fakafetaʻi 
kia Kalaisi mo ʻEne meʻafoaki fakalangí, 

neongo ʻene faingataʻa ke mahino kiate 
kitautolú.

ʻI he konga kimui ʻo e pō ko iá, 
naʻe ʻomi ʻa Sīsū ki he ʻao ʻo ha kau 
maʻu mafai fakalotu mo fakapolitikale 
ʻa ia naʻa nau manukiʻi mo tā Ia, pea 
tuʻutuʻuni ke fakapoongi Ia ʻi ha founga 
fakamā. Naʻá Ne mamahi lahi fau ʻi he 
kolosí, pea faifaiangé, “[naʻe] ngata ia.” 2 
Naʻe fakaʻeʻepa ʻa hono sino kuo pekiá 
ʻi ha fonualoto naʻe kole fakataimi. Pea 
ʻi he pongipongi ʻo e ʻaho hono tolú, 
naʻe toe tuʻu ʻa Sīsū Kalaisi, ʻa e ʻAlo 
ʻo e ʻOtua Māfimafi, mei he fonualotó 
ko ha tokotaha kuo toetuʻu nāunauʻia 
ʻi he fiefia, maama mo e fakaʻeiʻeiki. 

ʻIo, kuo ʻi ai ha ngaahi meʻa lahi ne 
hoko ʻi he hisitōliá ʻokú ne liliu lahi 
ʻa e ikuʻanga ʻo ha ngaahi fonua mo 
ha kakai. Ka kapau ʻe fakatahaʻi kotoa 
kinautolu, he ʻikai te nau teitei ofi ki 
he mahuʻinga ʻo e meʻa naʻe hoko ʻi he 
ʻuluaki pongipongi ʻo e Toe Tuʻú. 

Ko e hā ʻa e meʻa ʻokú ne ʻai ʻa e 
feilaulau taʻe-fakangatangata mo e 
Toetuʻu ʻa Sīsū Kalaisí ko e meʻa mahu-
ʻinga taha ia ʻi he hisitōliá—ʻo laka 
hake ia ʻi he ngaahi tau ʻa māmaní, 
ngaahi maumau lahi fakaenatulá mo 
e ngaahi ʻilo foʻou fakasaienisi ʻokú ne 
liliu ʻa e moʻuí?

Te Tau Lava ʻo Toe Moʻui Tuʻunga ʻia  
Sīsū Kalaisi

ʻOku maʻu ʻa e talí ʻi ha ongo fainga-
taʻa ʻoku taʻemalava ke tau ikunaʻi, ka 
ʻoku tau fehangahangai kotoa mo ia.

ʻUluakí, te tau mate kotoa. Neongo 
hoʻo kei talavoú, fakaʻofoʻofá, moʻui 
leleí, pe tokangá, ʻe ʻi ai e ʻaho ʻe mate 
ai ho sinó. ʻE tengihia koe ho ngaahi 
kaungāmeʻá mo e fāmilí. Ka he ʻikai te 
nau lava ʻo fakamoʻui koe. 

Ka neongo iá, tuʻunga ʻia Sīsū Kalaisi, 
ʻe fakataimi pē ʻa hoʻo maté. ʻE ʻi ai e 
ʻaho ʻe toe fakataha ai ho laumālié mo 
ho sinó. He ʻikai toe moʻulaloa ʻa e sino 
ko iá ki he maté,3 pea te ke moʻui ʻo laui 
kuonga, ʻo tauʻatāina mei he mamahí 
mo e ngaahi faingataʻaʻia fakaesinó.4

ʻE hoko ia koeʻuhí ko Sīsū Kalaisi, ʻa 
ia ne tuku hifo ʻEne moʻuí pea toe toʻo 
hake ia.

Naʻá Ne fai ʻeni maʻanautolu kotoa 
ʻoku tui kiate Iá. 

Naʻá Ne fai ʻeni maʻanautolu kotoa 
ʻoku ʻikai tui kiate Iá.

Naʻá Ne fai ʻeni maʻanautolu kotoa 
naʻa nau manukiʻi, ngaohikovia, mo 
kapeʻi Hono huafá.5 

Te Tau Lava ʻo Toe Nofo mo e ʻOtuá, 
Tuʻunga ʻia Sīsū Kalaisi

Ko hono Uá, kuo tau faiangahala 
kotoa. ʻE hanga ʻe heʻetau faiangahalá 
ʻo taʻofi fakaʻaufuli kitautolu mei he 
nofo mo e ʻOtuá, koeʻuhi he “ʻoku ʻikai 
faʻa hū ha meʻa ʻoku taʻemaʻa ki hono 
puleʻangá.” 6

Ko hono ikuʻangá, naʻe kapusi ai 
ʻa e tangata, fefine mo e fānau kotoa 
mei Hono ʻaó—kae ʻoua leva kuo 
hanga ʻe Sīsū Kalaisi, ʻa e Lami taʻe ʻi 
ai hano melé, ʻo foaki ʻEne moʻuí maʻa 
ʻetau ngaahi angahalá.Koeʻuhí naʻe ʻikai 
ʻi ai ha moʻua ʻo Sīsū ki he fakamaau 
totonú, ʻokú Ne malava ai ke totongi 
hotau moʻuá pea feau e ngaahi fie maʻu 
ʻo e fakamaau totonú maʻá e laumālie 
kotoa pē. Kau ai koe mo au.

Naʻe totongi huhuʻi ʻe Sīsū Kalaisi 
ʻetau ngaahi angahalá. 

Kotoa ia. 
Naʻe fakaava ʻe Sīsū Kalaisi, ʻi he ʻaho 

mahuʻinga taha ko ia ʻo e hisitōliá, ʻa e 
ngaahi matapā ʻo e maté pea fakangata 
ʻa e ngaahi ʻā vahevahe ʻokú ne taʻofi 
kitautolu mei heʻetau hū atu ki he ngaahi 
ʻalunga toputapu mo māʻoniʻoni ʻo e 
moʻui taʻengatá. Koeʻuhí ko hotau ʻEikí 
mo e Fakamoʻuí, ʻoku fakapaleʻi ʻaki ai 
kitaua ha meʻaʻofa mahuʻinga mo mahulu 



109MĒ 2018

fau—te tau lava ʻo fakatomala neongo e 
meʻa naʻa tau faí, pea muimui ʻi he hala 
ʻoku iku ki he maama mo e nāunau faka-
silesitialé, ʻa ia ʻoku ʻākilotoa ʻe he fānau 
tui māteaki ʻa e Tamai Hēvaní.

ʻUhinga ʻOku Tau Fiefia Aí
Ko e meʻa ia ʻoku tau fakafiefiaʻi ʻi he 

Sāpate Toetuʻú—ko hono fakafiefiaʻi 
ʻo e moʻuí!

Koeʻuhi ko Sīsū Kalaisi, te tau tuʻu 
hake mei he mamahi ʻo e maté ʻo 
feʻiloaki mo kinautolu ʻoku tau ʻofa aí, 
pea ʻe tō ha ngaahi loʻimata ʻo e fiefia 
mo e houngaʻia hulu fau. Koeʻuhí ko 
Sīsū Kalaisi, te tau moʻui ko ha kakai 
taʻengata, ʻi ha ngaahi māmani ʻoku 
ʻikai hano ngataʻanga.

Koeʻuhí ko Sīsū Kalaisi, he ʻikai 
ngata pē ʻi hono tamateʻi ʻa ʻetau ngaahi 
angahalá; ka he ʻikai toe manatuʻi ia.

Te tau lava ʻo hoko ʻo maʻa pea 
hākeakiʻi kitautolu. 

Māʻoniʻoni.
Koeʻuhí ko hotau Fakamoʻui ʻofe-

iná, te tau lava ke inu mei he matavai 
ʻoku mapunopuna hake ki he moʻui 
taʻengatá.7 Te tau lava ʻo nofo fakataha 
ʻi he ngaahi fale ʻo hotau Tuʻi taʻengatá, 
ʻi ha nānauʻia taʻefakatataua mo e fiefia 
haohaoa. 

ʻOku tau “Vakai [nai] ki he Tangatá?
Neongo e ngaahi meʻá ni kotoa, 

ka ʻoku ʻi ai ha tokolahi ʻi he māmaní 
ʻoku ʻikai ke nau ʻilo pe te nau tui ki 
he meʻaʻofa fisifisimuʻa kuo ʻomi ʻe Sīsū 

Kalaisi kiate kitautolú.Mahalo kuo nau 
fanongo ʻia Sīsū Kalaisi mo ʻiloʻi Ia ko 
ha tokataha ʻi he hisitōliá, ka ʻoku ʻikai 
ke nau vakai kiate Ia ʻi Hono tuʻunga 
moʻoní. 

ʻI heʻeku fakakaukau ki aí, ʻoku ou 
manatu ki he tuʻu ʻa e Fakamoʻuí ʻi he 
ʻao ʻo e taki faka-Loma ʻo Siuteá, ko 
Ponito Pailato, ʻi ha ngaahi houa siʻi 
kimuʻa pea pekia e Fakamoʻuí.

Naʻe vakai ʻa Pailato kia Sīsū ʻi ha 
tuʻunga fakaemāmani moʻoni. Naʻe fie 
maʻu ke fakahoko ʻe Pailato ʻene ngāué, 
pea naʻe kau ai ha meʻa lalahi ʻe ua: 
ke tānaki ʻa e tukuhaú maʻa Loma pea 
ke tauhi ʻa e melinó. Naʻe ʻomi ʻe he 
Sanitaline ʻo e kau Siú ki hono ʻaó ha 
tangata naʻe tukuakiʻi naʻá ne hoko ko 
ha fakatūkia ki he ongo meʻá ni.8

Hli hono fakamāuʻi ʻa e pōpulá, naʻe 
kalanga ʻa Pailato,“ʻoku ʻikai te u ʻilo ʻe 
au ha kovi ʻiate ia.” 9].) Ka naʻá ne ongoʻi 
ʻene haʻisia ke ne fakafiemālieʻi ʻa e kau 
talatalaaki ʻo Sīsuú, ko ia naʻe fokotuʻu 
ai ʻe Pailato ke ngāue ʻaki ha tukufaka-
holo fakalotofonua ke ne fakatauʻatā-
inaʻi ha tangata pōpula ʻe taha ʻi he 
faʻahitaʻu Laka Atú. He ʻikai koā ke nau 
fakatauʻatāinaʻi ai ʻa Sīsū kae ʻikai ko e 
tangata kovi, kaihaʻa mo fakapō ʻiloa ko 
ia ko Palāpasá? 10

Ka naʻe tuʻutuʻuni fefeka ʻe he kau 
fakatanga taʻemahinó kia Pailato ke 
tukuange ʻa Palāpasa kae tutuki ʻa Sīsū.

Naʻe fehuʻi ange ʻe Pailato.“Ko e hā 
hono ʻuhingá? Ko e hā ʻa e kovi kuó  
ne faí?”

Ka naʻe toe leʻo lahi ange ʻenau 
kalangá.“Tutuki ia ki he ʻakaú!” 11

Naʻe toe feinga fakaʻosi ʻa Pailato ke 
fakafiemālieʻi ʻa e kau fakatangá, ʻi heʻene 
tuʻutuʻuni ki heʻene kau tamaioʻeikí ke 
kaumaeaʻi ʻa Sīsū.12 Naʻa nau fai ʻeni, pea 
tuku Ia kuo tafe Hono taʻataʻá mo lave-
lavea. Naʻá nau manukiʻi Ia, ʻo hilifaki 
ha tātā ʻakau talatala ki Hono ʻulú, pea 
fakakofu ʻaki Ia ha pulupulu kulokula.

Mahalo naʻe fakakaukau ʻa Pailato 
te ne fakafiemālieʻi ai e vivili ʻa e kau 
fakatangá ki he lingi totó. Mahalo ʻe 
fakaʻau ʻo nau fakaʻofaʻia ʻi he tangatá. 
Naʻe pehē ʻe Pailato, “Vakai, ʻoku ou 
ʻomi ia kiate kimoutolu, koeʻuhi ke 
mou ʻilo ʻoku ʻikai te u ʻilo haʻane kovi. 
. . . Vakai ki he Tangatá!” 14

Naʻe tuʻu ʻa e ʻAlo ʻo e ʻOtuá ʻi he 
kakanó, ʻi he ʻao ʻo e kakai ʻo Selusalemá. 

Naʻa nau sio kia Sīsū, ka naʻe ʻikai ke 
nau vakai moʻoni kiate Ia. 

Naʻe ʻikai ke nau maʻu ha mata ke 
mamata.15

ʻI ha tuʻunga heliaki, ʻoku fakaafeʻi 
foki mo kitautolu ke tau “vakai ki he 
tangatá.” ʻOku kehekehe ʻa e fakakau-
kau ʻa e māmaní fekauʻaki mo Iá. Kuo 
fakamoʻoni ʻa e kau palōfita ʻi he kuohilí 
mo e lolotongá ko e ʻAlo Ia ʻo e ʻOtuá.
ʻOku pehē foki mo au. ʻOku mahuʻinga 
mo mahulu fau ke tau ʻilo ia ʻiate kitau-
tolu pē. Ko ia ai, ʻi hoʻo fakakaukau loto 
ki he moʻui mo e ngāue ʻa Sīsū Kalaisí, 
ko e hā ʻa e meʻa ʻokú ke vakai ki aí?

Ko kinautolu ʻoku nau ʻilo ha founga 
ke vakai moʻoni ai ki he Tangatá, te 
nau ʻilo ai e hala ki he fiefia taupotu 
taha ʻo e moʻuí mo e lolo faitoʻo ki he 
ngaahi mamahi hulu faú.

Ko ia ai, ʻi hono ʻākilotoa koe ʻe he 
ngaahi faingataʻá mo e loto mamahí, 
vakai ki he Tangatá. 

ʻI he taimi ʻokú ke ongoʻi hē ai mo 
liʻekiná, vakai ki he Tangatá. 

ʻI he taimi ʻokú ke ongoʻi lotosiʻi, 
tuenoa, veiveiua, mafasia pe foʻí, vakai 
ki he Tangatá. 

Te Ne fakafiemālieʻi koe. 
Te Ne fakamoʻui koe peá ne ʻoatu 

mo e taumuʻa ʻo hoʻo fonongá.Te Ne 
lilingi atu Hono Laumālié pea fakafonu 
ʻa ho lotó ʻaki ha fiefia lahi.16

ʻOkú Ne foaki ʻa e “mālohi ki he 
vaivaí; pea kiate kinautolu ʻoku ʻikai 

hanau mālohí ʻokú ne fakatupu ʻa e 
mālohi.” 17

ʻI heʻetau vakai moʻoni ki he  
Tangatá, te tau ako fekauʻaki mo Ia  
pea feinga ke fakatonutonu ʻetau  
moʻuí ke fenāpasi mo Ia. ʻOku tau 
fakatomala mo fai feinga ke fakaleleiʻi 
hotau tuʻunga fakaenatulá mo feinga 
fakaʻaho ke toe ofi ange kiate Ia. ʻOku 
tau falala kiate Ia. ʻOku tau fakahaaʻi 
ʻetau ʻofa kiate Iá ʻaki ʻetau tauhi ʻEne 
ngaahi fekaú mo moʻui ʻaki ʻetau ngaahi 
fuakava toputapú. 

ʻI hono fakalea ʻe tahá, ʻoku tau 
hoko ko ʻEne kau ākonga. 

ʻOku hanga ʻe māmá ʻo fakafonu 
hotau laumālié. ʻOku hiki hake kitautolu 
ʻe Heʻene ʻaloʻofá. ʻOku maʻamaʻa ʻetau 
kavengá, pea ongo mālohi mo e melinó.
ʻI heʻetau vakai moʻoni ki he Tangatá, 
ʻoku tau maʻu ai ha talaʻofa ʻo ha kahaʻu 
mohu tāpuekina te ne ueʻi mo puke-
puke kitautolu neongo e ngaahi fainga-
taʻa mo e ngaahi tūkiaʻanga ʻo e fononga 
ʻi he moʻuí ni. ʻI heʻetau vakai maí, te 
tau ʻilo ai ne ʻi ai ha sīpinga fakalangi, 
ʻokú ne fakafehokotaki ʻe ngaahi tuʻunga 
takitaha.18

ʻI hoʻo tali ʻEne feilaulaú, hoko ko 
ʻEne ākonga pea faifai ʻo ʻau ki he iku-
ʻanga ʻo hoʻo fononga ʻi he māmaní, ko 
e hā leva e meʻa ʻe hoko ki he ngaahi 
mamahi naʻá ke kātekina ʻi he moʻuí ni?

Te nau puli atu. 
ʻA e loto mamahí, ongoʻi lavakiʻi  

mo e fakatanga naʻá ke fouá?
ʻE puli kotoa ia. 
ʻA e faingataʻaʻia, loto-mamahi, 

ongoʻi halaia, ongoʻi mā mo e mamahi 
naʻá ke fou mai aí?

ʻE mole atu ia.
He ʻikai toe manatuʻi ia. 
ʻOku ʻikai nai ke tau ofo ʻoku tau 

“lea ʻia Kalaisi, ʻoku [tau] fiefia ʻia Kalaisi, 
ʻoku [tau] malanga ʻaki ʻa Kalaisi, ʻoku 
[tau] kikite ʻia Kalaisi . . . ke ʻilo ʻe [heʻe-
tau] fānaú ki he tupuʻanga ʻa ia te nau 
lava ke sio ki ai ke maʻu ai ha fakamole-
mole ʻo ʻenau ngaahi angahalá”? 19

ʻIkai ʻoku tau ofo ʻi heʻetau feinga 
ʻaki hotau lotó kotoa ke vakai moʻoni 
ki he Tangatá?

ʻE hoku kāinga, ʻoku ou fakamoʻoni 
ko e ʻaho mahuʻinga taha ʻi he hisitōlia 
ʻo e faʻahinga ʻo e tangatá ko e ʻaho ko 
ia naʻe ikunaʻi ai ʻe Sīsū Kalaisi ko e 
ʻAlo moʻui ʻo e ʻOtuá, ʻa e maté mo e 
angahala ʻa e fānau kotoa ʻa e ʻOtuá.
Pea ko e ʻaho mahuʻinga taha ʻi heʻetau 
moʻuí ko e ʻaho ko ia te tau ako ai ke 
tau “vakai ki he tangatá”; ke tau vakai 
kiate Ia ʻi Hono tuʻunga totonú; ʻi heʻe-
tau maʻu ʻaki hotau lotó mo e ʻatamai 
kotoa e mālohi ʻo ʻEne fakaleleí; pea 
ʻi he tuʻunga vēkeveke mo e ivi foʻou, 
ʻoku tau tukupā ai ke tau muimui kiate 

Ia.ʻOfa ke toutou hoko ʻa e ʻaho ko iá 
ʻi he toenga ʻo ʻetau moʻuí. 

ʻOku ou tuku ʻeku fakamoʻoní mo e 
tāpuakí ʻi heʻetau “vakai ki he tangatá,” 
te tau maʻu ai e taumuʻa, fiefia mo e 
melinó ʻi he moʻui fakamatelié ni mo e 
moʻui taʻengatá ʻi he maama kahaʻú. ʻI he 
huafa toputapu ʻo Sīsū Kalaisí, ʻēmeni. ◼

kaungāʻapí—ʻa kinautolu ʻoku homou 
veʻe senitā fakasiteikí—ʻo mau fehuʻi 
ange pe ko e kakai fēfē ʻa kimoutolu 
kau Māmongá.”

“Ko e hā leva hoʻomou aofanga-
tukú?” ko ʻeku fehuʻi loto tailiili angé ia. 
Naʻá ne pehē mai, “Ne mau ʻiloʻi ko e 
Siasi ʻo Sīsū Kalaisi ʻo e Kau Māʻoniʻoni 
ʻi he Ngaahi ʻAho Kimui Ní, ko e ofi 
taha ia ki he ʻuluaki Siasi ʻo Sīsū Kalaisí, 
ʻo laka hake ʻi ha toe siasi ʻoku mau 
ʻilo ki ai.” Ne u mei fakatonutonuʻi ia 
ʻo pehē, “ʻOku ʻikai ke tonu kakato ia! 
ʻOku ʻikai ko e Siasi ofi tahá ia; ko e 
Siasi ia ʻo Sīsū Kalaisí—ko e Siasi tatau 
pē, ko e Siasi moʻoní ia!” Ka naʻá ku 
longo pē, mo lotu fakafetaʻi fakalongo-
longo pē. Naʻe fakahoko mai ʻe he pule 
koló kiate kimautolu, ʻo fakatatau mo e 
meʻa ne nau ʻiló, he ʻikai te ne taʻofi mo 
ʻene timí ʻa hono langa ʻo ha temipale 
ʻi honau komiunitií.

ʻI he ʻahó ni, ʻi heʻeku fakakaukau 
atu ki he aʻusia fakaofo ko iá, ʻoku ou 
ongoʻi houngaʻia ko e poto mo e lau-
mālie ʻo e faʻa ʻilo naʻe maʻu ʻe he pule 
koló. Naʻá ne ʻilo ko e meʻa mahuʻinga 
ke mahino ai kiate ia ʻa e Siasí, ko e 
ʻikai ke nau vakai ki ai ʻi hono fakafō-
tunga fakaʻofoʻofa kituʻa honau ʻū falé, 
pe ko hono fokotuʻutuʻu lelei ʻenau 
kautahá, ka ʻoku fakafou ia ʻi hono 
kāingalotu faivelenga ʻe laui miliona 
ʻoku faifeinga he ʻaho kotoa pē ke mui-
mui ki he sīpinga ʻa Sīsū Kalaisí.

Mahalo te tau ala toʻo mai e faka-
ʻuhingaʻi e foʻi lea ko e Siasí mei ha 
potufolofola ʻi he Tohi ʻa Molomoná 
ʻoku pehē ai, “Pea naʻe ui ʻa kinautolu 
[ʻo ʻuhinga ki he kau ākonga ʻa e ʻEikí] 
naʻe papitaiso ʻi he huafa ʻo Sīsuú ko e 
siasi ʻo Kalaisí.” 1

Ko hono fakalea ʻe tahá, ʻoku fekau-
ʻaki e Siasí kotoa mo e kakaí. ʻOku 
fekauʻaki e Siasí mo kimoutolu ko e 
kau ākonga ʻa e ʻEikí—ʻa kinautolu 
ʻoku ʻofa mo muimui kiate Iá pea kuo 
nau toʻo kiate kinautolu ʻa Hono huafá 
ʻi he fuakava.

Naʻe hanga foki ʻe Palesiteni Lāsolo 
M. Nalesoni ʻo fakafehoanaki ʻa e Siasí 
ki ha meʻalele fakaʻofoʻofa. ʻOku tau 
saiʻia maʻu pē ke maʻa mo ngingila ʻetau 
meʻalelé. Ka ʻoku ʻikai ko e taumuʻa  
ʻo e meʻalelé ke fakamatamatalelei;  

tahá, ʻa ʻemau loto ke mahino kiate 
kimautolu ko hai e kāingalotu homou 
siasí. ʻUluakí, ne mau kau atu ki ha taha 
ʻo hoʻomou houalotu sākalamēnití. Naʻa 
mau tangutu atu pe mei mui ʻi fale-
lotu o vakavakaiʻi lelei ʻa e kakai ʻi he 
haʻofangá mo ʻenau meʻa naʻe faí. Hili 
iá naʻa mau fakataha mo homou ngaahi 

Fai ʻe Pīsope Gérald Caussé
Pīsope Pulé

Ne hoko ha meʻa he ʻikai toe ngalo 
ʻiate au, lolotonga e teuteu ke 
langa e Temipale fakaʻofoʻofa ʻo 

Pālesi, Falaniseé.ʻI hono maʻu ko ia ʻo 
ha konga kelekele ʻi he taʻu 2010 ke 
tuʻu ai ʻa e temipalé, naʻe kole mai ʻe he 
pule koló ke mau fakataha ke ne toe 
ʻilo lahi ange ki hotau Siasí. Naʻe mahu-
ʻinga fau ʻa e fakatahá ni ʻi he feinga ke 
maʻu ha ngofua ki he langá. Naʻa mau 
teuteu lelei ʻaupito ha fakamatala ke 
fakaʻaliʻali ʻo fakakau ai ha ngaahi ʻata 
fakaʻofoʻofa ʻe niʻihi ʻo ha ngaahi temi-
pale ʻo e Siasí. Ko ʻeku ʻamanaki atú ʻe 
hanga ʻe he ngaahi faʻunga fakaʻofoʻofá 
ʻo fakalotoa e pule koló ke poupouʻi 
ʻemau ngāué.

Ne fakaʻohovale kiate au hono faka-
hoko mai ʻe he pule koló he ʻikai ke 
nau mamata ki he ngaahi fakamatalá, 
ka ʻokú ne loto mo ʻene timí ke faka-
hoko haʻanau fakatotolo ʻiate kinautolu 
pē ke ʻiloʻi pe ko e faʻahinga siasi fēfē 
kitautolu. ʻI he māhina hokó, naʻe toe 
fakaafeʻi kimautolu ke fanongo ke mau 
fanongo ki ha lipooti naʻe fai ʻe ha 
mēmipa kosilio ʻo e koló, ko ha palō-
fesa foki mo ia ʻo e hisitōlia fakalotú. 
Naʻá ne pehē, “Ko e meʻa mahuʻinga 

ʻOku Fekaua̒ki Ia  
mo e Kakaí
ʻOku fekauʻaki e Siasí mo kimoutolu ko e kau ākonga ʻa e ʻEikí—ʻa  
kinautolu ʻoku ʻofa mo muimui kiate Iá pea kuo nau to̒o kiate kinautolu  
ʻa Hono huafá.

ko hono fatongiá ke ʻave holo e kakaí 
he loto meʻalelé.2 ʻI he founga tatau pē, 
ʻoku hounga kiate kitautolu kāingalotu 
ʻo e Siasí ʻetau maʻu ha feituʻu fakaʻofo-
ʻofa mo maʻa ke tau lotu ai, pea tau 
fiefia foki he ngaahi polokalama ʻoku 
lele lelei. Ka ʻoku hoko pē ia ko ha 
polokalama poupou. Ko ʻetau tefitoʻi 
taumuʻá ke fakaafeʻi e foha mo e ʻofe-
fine ʻa e ʻOtuá ke haʻu kia Kalaisi pea 
tataki ia ʻi he hala ʻo e fuakavá. ʻOku 
ʻikai ha meʻa ʻe mahuʻinga ange ai. ʻOku 
fekauʻaki kotoa ʻetau ngāué mo e kakaí 
mo e ngaahi fuakavá.

ʻIkai ʻoku fakaʻofoʻofa hono hanga 
ʻe he hingoa ne ʻomi ʻi he fakahā ki 
he Siasi kuo toe fakafoki maí, ʻo haʻi 
fakataha e ongo meʻa mahuʻinga taha 
ʻi he fuakava takitaha ʻo e ongoongo-
leleí? ʻUluakí, ko e huafa ʻo Sīsū Kalaisí. 
Ko Ia ʻoku ʻOʻona ʻa e Siasi ko ʻení, pea 
ʻoku hoko ʻEne Fakalelei fai fakamā-
ʻoniʻoní mo e ngaahi fuakavá, ko e hala 
pē taha ki he fakamoʻuí mo e hākeakiʻí. 
Ko e hingoa hono uá ʻoku ʻuhinga ia 
kiate kitautolu: ko e Kau Māʻoniʻoní, 
pe ko hono fakalea ʻe tahá, ʻa ʻEne kau 
fakamoʻoní mo ʻEne kau ākongá.

Ne u ako ʻa e mahuʻinga ke tuku 
taha ʻeku tokangá ki he kakaí ʻi he 
taimi naʻá ku hoko ai ko ha palesiteni 
fakasiteiki ʻi Falaniseé. Naʻá ku faka-
kaukau ki ha ngaahi taumuʻa vilitaki 
maʻá e siteikí ʻi he kamataʻanga ʻo ʻeku 
fua fatongiá: ke fokotuʻu ha ngaahi 
uooti foʻou, langa ha ngaahi falelotu, 
ʻo aʻu pē ki hono langa ʻo ha temipale 

ʻi homau ʻēliá. ʻI hono tukuange au hili 
ha taʻu ʻe ono mei ai, naʻe ʻikai lavaʻi ha 
taha ʻo e ngaahi kaveinga ngāue ko iá. 
Naʻá ku mei ongoʻi tōnounou ʻaupito 
tukukehe, ʻi he lolotonga ʻo e taʻu ʻe 
ono ko iá, naʻe mātuʻaki liliu ʻaupito 
ʻeku kaveinga ngāué.

ʻI heʻeku tangutu mei muʻa ʻi he  
ʻaho naʻe tukuange ai aú, naʻa ku  
ongoʻi lōmekina ʻi heʻeku maʻu ha ongo 
fakaofo ʻo e houngaʻia mo e lavameʻa. 
Naʻá ku vakai atu ki he fofonga ʻo e 
kāingalotu ʻe lauingeau ne nau kau 
maí. Naʻá ku manatu ki he ngaahi aʻusia 
fakalaumālie mo e toko taha kotoa ʻo 
kinautolu.

Naʻe ʻi ai ha kāinga naʻa nau foua e 
vai ʻo e papitaisó, niʻihi ne u fakamoʻoni 
ʻi heʻenau fuofua lekomení kae lava ke 
nau maʻu ʻa e ngaahi ouau toputapu ʻo 
e temipalé, mo kinautolu ko e kakai kei 
talavou mo e ngaahi hoa mali naʻá ku 
vaheʻi mo tukuange mei heʻenau hoko 
ko ha kau faifekau taimi kakató. Naʻe 
tokolahi mo ha niʻihi naʻá ku ngāue 
fakaetauhi kiate kinautolu ʻi heʻenau 
foua ha ngaahi faingataʻa mo ha ngaahi 
palopalema ʻi heʻenau moʻuí. Naʻá ku 
ongoʻi ha ʻofa fakatokoua moʻoni kiate 
kinautolu takitaha. Kuó u maʻu ha fiefia 
haohaoa ʻi hono tokoniʻi kinautolú mo 
e tupulaki ʻenau līʻoa mo e tui ki he 
Fakamoʻuí.

Naʻe ako ʻa Palesiteni M. Lāsolo 
Pālati ʻo pehē, “ʻOku ʻikai ko e meʻa 
mahuʻinga taha ʻi hotau ngaahi fatongia 
faka-Siasí ʻa e mataʻifika ʻoku lipōtí pe 

ko e ngaahi fakataha ʻoku faí, ka ko e 
malava ko ia ke langaki hake mo faka-
lotolahiʻi ʻa e fakafoʻituituí—ʻi he ngāue 
fakaetauhi fakatāutaha ki ai ʻo hangē 
ko e Fakamoʻuí—pea iku ke nau liliu 
fakaʻaufuli ai.” 3

ʻE hoku kāinga ʻofeina, ʻoku tau 
mālohi nai ʻi he ongoongoleleí, pe 
kehe pē ke tau femouʻekina ʻi he Siasí? 
Ko e meʻa mahuʻingá ke muimui ki he 
sīpinga ʻa e Fakamoʻuí ʻi he meʻa kotoa 
pē. Kapau te tau fai ia, ʻe fakanatula pē 
ʻa e tuku taha ʻetau tokangá ki hono 
fakamoʻui ʻo e fakafoʻituituí kae ʻikai 
ko hono fai pē ha ngaahi ngāue mo 
fakahoko ha ngaahi polokalama.

Kuó ke fehuʻi loto nai pe naʻe mei 
fēfē kapau ʻe ʻaʻahi atu ʻa e Fakamoʻuí ki 
homou uōtí pē koló ʻi he Sāpate hokó? 
Ko e hā te Ne faí? Te Ne hohaʻa nai ke 
ʻafioʻi pe naʻe sai ʻaupito e ngaahi faka-
tātaá pe naʻe fokotuʻutuʻu lelei ʻa e ʻū 
sea ʻi loki akó? Pe te Ne kumi ki ha taha 
ke Ne ʻofaʻi, akoʻi mo tāpuakiʻi? Mahalo 
te Ne fekumi ki ha mēmipa foʻou pe ko 
ha kaungāmeʻa ke ne talitali lelei, ha 
kāinga ʻoku mahamahaki ʻe fie maʻu ha 
fakanonga, pe ko ha taha kei talavou 
ʻoku ʻikai kei ongoʻi taʻepauʻia.

Ko e hā e kalasi ʻe ʻaʻahi ki ai ʻa 
Sīsuú? He ʻikai te u ofo kapau te Ne 
ʻuluaki ʻaʻahi ki he fānau Palaimelí. 
Mahalo te ne tūʻulutui hifo ke folofola 
mata ki he mata mo kinautolu. Te Ne 
fakahaaʻi ʻEne ʻofá kiate kinautolu, fai 
ha ngaahi talanoa, fakahikihikiʻi ʻenau 
tā fakatātaá mo fakamoʻoniʻi ʻEne Tamai 
Hēvaní. ʻE faingofua, fakamātoato hono 
ʻulungāangá kae ʻikai fakangalingali. Te 
tau lava nai ʻo fai pehē?

ʻOku ou palōmesi atu ʻi hoʻo feinga 
ke ke kau ʻi he ngāue ʻa e ʻEikí, he 
ʻikai ha meʻa ʻe toe mahuʻinga ange ka 
hono kumi e kakai te ke lava ʻo tokoniʻi 
mo tāpuakiʻí. Te ke lava ʻi he lotú ʻo 
tokanga taha ki hono akoʻi ʻo e fakafoʻi-
tuituí mo ueʻi honau lotó. Ko e meʻa ke 
ke tokanga ki aí ko hono fakatupu ha 
aʻusia fakalaumālie kae ʻikai ke foko-
tuʻutuʻu ha ʻekitivitī haohaoa, ke ngāue 
fakaetauhi ki ho kāingalotú kae ʻikai ke 
hono lau pe ko e foʻi ʻaʻahi ʻe fiha kuó 
ke faí. He ʻikai fakatefito ia ʻiate koe, 
ka ʻiate kinautolu ʻoku tau ui ko hotau 
kāingá.

ʻI he taimi ʻe niʻihi ʻoku tau talanoa 
fekauʻaki mo e ʻalu ki he lotú. Ka ʻoku 
mahulu hake ʻa e Siasí ia ʻi ha fale pe ko 
ha feituʻu pau. ʻOku moʻoni mo longo-
moʻui tatau pē ia ʻi he ngaahi feituʻu 
mamaʻo mo masivesiva ʻi he māmaní, 
kae pehē ki he ngaahi ʻuluʻi ʻōfisi ʻo e 
Siasí ʻi Sōleki Sití. Naʻe folofola tonu ʻa e 
ʻEikí, “He ko e potu ko ia ʻoku fakataha 
ai ʻa e toko ua pe ʻa e toko tolu ʻi hoku 
huafá, te u ʻi ai au mo kinautolu” 4

ʻOku tau ʻave ʻa e Siasí mo kitau-
tolu ʻi he feituʻu kotoa pē ʻoku tau ʻalu 
ki aí: ki he ngāué, ki he akó, ʻi heʻete 
folau ʻeveʻevá kae tautautefito ki hotau 
ngaahi ʻapí. ʻOku feʻunga pē ʻetau moʻuí 
mo hotau ivi tākiekiná ke ne ʻai ha 
faʻahinga feituʻu pē te tau ʻi ai ke hoko 
ko ha potu toputapu.

ʻOku ou manatu ki haʻaku talanoa 
mo haku kaungāmeʻa ʻoku ʻikai ke 
kau ki heʻetau tui fakalotú. Naʻá ne 
ʻohovale ke ʻilo ʻe lava ʻe ha tangata pē 
ʻoku moʻui taau ʻi hotau Siasí ʻo maʻu 
ʻa e lakanga fakataulaʻeikí. Naʻá ne ʻeke 
mai, “Ka ʻoku toko fiha ʻa e kau maʻu 
lakanga fakataulaʻeiki ʻi homou uōtí?”

Naʻá ku tali ange, “ʻI he vahaʻa ʻo e 
30 mo e 40.”

Naʻá ne kiʻi puputuʻu peá ne pehē 
mai, “ʻOku taha pē ʻemau taulaʻeiki 
homau siasí. Ko e hā ʻoku mou fie 
maʻu ai e kau taulaʻeiki tokolahi pehē 
ʻi he pongipongi Sāpaté?”

Naʻá ku mālieʻia ʻi heʻene fehuʻí, 
pea ueʻi au ke u tali ange, “ʻOku ou 
tui kiate koe. ʻOku ʻikai ke u tui ʻe fie 
maʻu ha kau maʻu lakanga fakataula-
ʻeiki tokolahi pehē ʻi he lotú he Sāpaté. 
Ka ʻoku tau fie maʻu ha taha maʻu 
lakanga fakataulaʻeiki he ʻapi kotoa pē. 
Pea ʻi he taimi ʻoku ʻikai ai ha lakanga 
fakataulaʻeiki ʻi he ʻapí, ʻoku ui leva ha 
kau maʻu lakanga fakataulaʻeiki kehe 
ke tokangaʻi mo ngāue fakaetauhi ki he 
fāmili ko iá.”

ʻOku ʻikai ko ha siasi faka-Sāpate pē 
ʻeni. ʻOku hokohoko atu ʻetau moihuú 
ʻi he ʻaho takitaha ʻo e uiké, ʻi ha feituʻu 
mo e meʻa kotoa pē ʻoku tau faí. Ko 
hotau ngaahi ʻapí ko e “tefitoʻi feituʻu 
hūfangaʻanga ia ʻo ʻetau tuí.” 5 Ko hotau 
ngaahi ʻapí ʻoku lahi taha ai ʻetau lotú, 
ʻetau tāpuakiʻí, ʻetau akó, ʻetau akoʻi e 
folofola ʻa e ʻOtuá mo tokoni ʻi he ʻofa 

haohaoá. ʻOku lava ke u fakamoʻoni 
atu mei ha aʻusia fakataautaha ʻe hoko 
ʻa hotau ngaahi ʻapí ko ha ngaahi potu 
toputapu ʻe lava ke nofoʻia ʻe he Laumālié 
—ʻo tatau pē, pea mahalo ʻe lahi hake ʻi 
ha taimi ʻe niʻihi, ko ʻetau ngaahi feituʻu 
faiʻanga moihuú.

ʻOku ou fakamoʻoni ko e Siasi ʻeni ʻo 
Sīsū Kalaisí. Ko hono iví mo e mālohí 
ʻoku maʻu ia mei he ngaahi ngāue faka-
ʻaho ʻEne kau ākonga ʻe laui miliona 
ʻoku feinga ʻi he ʻaho takitaha ke mui-
mui ki Heʻene sīpinga māʻongoʻongá 
ʻaki ʻenau tokangaekina e niʻihi kehé. 
ʻOku moʻui ʻa Kalaisi, pea ʻokú Ne tataki 

ʻa e Siasí ni. Ko Palesiteni Lāsolo M. 
Nalesoni ko e palōfita ia kuó Ne fili  
ke tataki mo fakahinohinoʻi kitautolu ʻi 
hotau ʻahó. Ko ʻeku fakamoʻoní ia ʻi he 
huafa ʻo Sīsū Kalaisí, ʻēmeni. ◼

ʻe toko tolu mei he kuonga muʻá ko 
Mōsese, ʻIlaiase, mo ʻIlaisiā, ʻo foaki ange 
ʻa e ngaahi kī naʻe fie maʻu ke fakahoko 
ʻaki e taumuʻa ʻa e ʻEikí maʻa Hono Siasi 
kuo toe fakafoki maí ʻi he kuonga ko 
ʻení. Kuo ʻiloa e taumuʻa ko iá ko hono 
tānaki fakataha ʻo ʻIsilelí, silaʻi kinautolu 
ko ha ngaahi fāmilí, pea mo hono teu-
teu ʻo e māmaní ki he Hāʻele ʻAnga Ua 
Mai ʻa e ʻEikí.4

Naʻe hoko e hā ange ʻa ʻIlaisiā mo 
Mōsesé ko ha “‘fāitatau moʻoni’ ia ʻo e 
‘tukufakaholo faka-Siu, ʻa ia ʻoku pehē 
ʻe aʻu fakataha mai ʻa Mōsese mo ʻIlaisiā 
ʻi he ‘fakaʻosinga ʻo e taimí.’” 5 ʻI heʻetau 
tokāteliné, ʻoku fakakakato ʻe he hā 
mai ko ʻení hono toe fakafoki mai ʻo 
ha ngaahi kī tukupau kuo “foaki . . . ʻi 
he ngaahi ʻaho fakaʻosí pea ko hono 
fai fakaʻosí ʻa ia ʻoku kau ai ʻa e kuonga 
ʻo e kakato ʻo e ngaahi kuongá.” 6

Naʻe taʻe pau e tuʻuʻanga mo e 
lahi ʻo e Temipale Ketilaní.Ka ʻi hono 
mahuʻinga ki he faʻahinga ʻo e tangatá, 
ko ha lelei taʻengata ia. Naʻe fakafoki 
mai ʻe he kau palōfita ʻo e kuonga muʻá 
e ngaahi kī ki he ngaahi ouau faka-
moʻui taʻengata ʻo e ongoongolelei ʻo 
Sīsū Kalaisí.Naʻe hoko ʻeni ko ha meʻa 
fakafiefia taʻe hano tatau ki he kāinga-
lotu faivelengá. 

ʻOku ʻomi ʻe he ngaahi kī ko ʻení 
ʻa e “mālohi mei ʻolungá” 7 ki he ngaahi 
fatongia fakalangi ʻoku nau faʻa ʻomi 
e tefitoʻi taumuʻa ʻo e Siasí.8 ʻI he 
ʻaho Toetuʻu fakaʻofoʻofa ko iá ʻi he 

Hili ha uike ʻe taha mei ai, ʻi he 
Sāpate Toetuʻú, naʻe hā mai ʻa e ʻEikí ʻi 
ha meʻa-hā-mai maʻongoʻonga mo tali 
Hono temipalé. Naʻe hoko ʻeni ʻi he ʻaho 
3 ʻo ʻEpeleli 1836, fakafuofua ko ha taʻu 
ia ʻe 182 mei he Sāpate Toetuʻu ko ʻení.
Ko e faʻahitaʻu Laka Atú foki ia—ko ha 
taimi naʻe hāhāmolofia ke femahiliaki 
ai ʻa e Toetuʻú mo e Laka Atú. Hili ʻa e 
meʻa-hā-maí, naʻe hā mai ha kau palōfita 

Fai ʻe ʻEletā Quentin L. Cook
ʻO e Kōlomu o̒ e Kau A̒posetolo e̒ Toko Hongofulu Mā Uá

Naʻe pehē ʻe ʻIlisa R. Sinou, ʻi 
haʻane lea kau ki hono fakatapui 
ʻo e Temipale Ketilaní (ʻa ia naʻe 

ʻalu ki ai), “ʻE lava pē ke fakamatalaʻi ʻa 
e ngaahi ouau ʻo e fakatapui ko iá, ka 
he ʻikai ke lava ʻe ha lea fakamatelie ʻo 
fakamatalaʻi ʻa e ngaahi fakahā fakalangi 
ʻo e ʻaho fakangalongataʻa ko iá.Naʻe hā 
ʻa e kau ʻāngeló ki ha niʻihi, pea ongoʻi 
ʻe he tokotaha kotoa pē naʻe ʻi aí hono 
nofoʻia fakalangi ʻo e fakatahá, pea naʻe 
fakafonu ʻa e loto kotoa pē ʻaki ʻa e fie-
fia taʻe faʻalaua pea mohu nāunauʻia.” 1

Naʻe mahuʻinga ʻa e ngaahi fakahā 
fakalangi naʻe hoko ʻi he Temipale 
Ketilaní ki he taumuʻa ʻo hono toe 
fakafoki mai ʻo e Siasi ʻo Sīsū Kalaisí 
ke fakahoko e fakamoʻui mo e hake-
akiʻi ʻo e fānau ʻetau Tamai Hēvaní.2 ʻI 
heʻetau teuteu ke feʻiloaki mo e ʻOtuá, 
ʻe lava ke tau ʻilo hotau ngaahi fatongia 
fakalangí ʻaki ʻetau toe vakaiʻi e ngaahi 
kī toputapu naʻe toe fakafoki mai ʻi he 
Temipale Ketilaní. 

ʻI he lotu fakatapuí, naʻe tautapa 
ai ʻa e Palōfita ko Siosefa Sāmitá ʻi he 
loto-fakatōkilalo ki he ʻEikí “ke tali ʻa e 
falé ni . . . ʻa ia naʻá ke fekau ke mau 
langá.” 3

Teuteu ke Feʻiloaki  
mo e ʻOtuá
ʻE hanga ʻe he tulifua ki he ngaahi fatongia fakalangí ʻi he māʻoniʻoni, 
uouongataha, mo e tuʻunga tataú, ʻo teuteuʻi kitautolu ke fe̒ iloaki  
mo e ʻOtuá.

Temipale Ketilaní, naʻe toe fakafoki mai 
ai ha ngaahi kī ʻe tolu: 

ʻUluakí, naʻe hā mai ʻa Mōsese ʻo 
foaki mai e ngaahi kī ki hono tānaki mai 
ʻo ʻIsilelí mei he tuliki ʻe fā ʻo e māmaní, 
ʻa ia ko e ngāue fakafaifekaú ia.9

Uá, naʻe hā mai ʻa ʻIlaiase ʻo tuku mai 
ʻa e kuonga fakakōsipeli ʻo ʻĒpalahamé, 
ʻa ia ʻoku kau ai hono toe fakafoki mai 
ʻo e fuakava faka-ʻĒpalahamé.10 Kuo 
akoʻi ʻe Palesiteni Lāsolo M. Nalesoni 
ko e taumuʻa ʻo e ngaahi kī ʻo e fuakavá 
ke teuteu e kāingalotú ki he puleʻanga 
ʻo e ʻOtuá.Naʻá ne pehē, “ʻOku tau ʻilo 
ko hai kitautolu pea [ʻoku tau ʻilo] e 
meʻa ʻoku ʻamanaki mai e ʻOtuá meiate 
kitautolú.” 11

Tolú, naʻe hā mai ʻa ʻIlaisiā ʻo foaki 
mai e ngaahi kī ʻo e mālohi faisilá ʻi he 
kuonga ko ʻení, ʻa ia ko e ngāue hisitō-
lia fakafāmilí ia mo e ngaahi ouau faka-
temipale ʻokú ne fakaʻatā ʻa e fakamoʻuí 
maʻá e kakai moʻuí mo e pekiá.12

Fakatatau mo e fakahinohino ʻa e 
Kau Palesitenisī ʻUluakí mo e Kōlomu 
ʻo e Toko Hongofulu Mā Uá, ʻoku ʻi 
ai ha ngaahi fakataha alēlea pule ʻe 
tolu ʻi he hetikuota ʻo e Siasí ʻoku nau 
tokangaʻi e ngaahi fatongia fakalangi 
ko ʻení ʻo makatuʻunga ʻi he ngaahi kī 
naʻe fakafoki mai ʻi he Temipale Ketilaní.
ʻOku kau ai ʻa e Fakataha Alēlea Pule ki 
he Ngāue Fakafaifekaú, Fakataha Alēlea 
Pule ʻo e Lakanga Fakataulaʻeikí mo e 
Fāmilí, pea mo e Fakataha Alēlea Pule 
ʻo e Temipalé mo e Hisitōlia Fakafāmilí. 

ʻOku Tau ʻi Fē he A̒hó ni ʻi Hono Fakahoko 
e Ngaahi Fatongia Fakalangi Ko ʻEní?

ʻUluakí, fakatatau ki hono fakafoki 
mai ʻe Mōsese ʻa e ngaahi kī ki hono 
tānaki fakataha ʻo ʻIsilelí, ʻoku meimei 
ko ha kau faifekau ʻe toko 70,000 he 
ʻahó ni ʻoku nau mafola ʻi he funga ʻo e 
māmaní ʻo malangaʻi ʻEne ongoongo-
leleí ke tānaki ʻEne kakai kuo filí. Ko 
e kamataʻanga ʻeni hono fakakakato 
e ngāue lahi mo fakaofo naʻe kikiteʻi 
ʻe Nīfai ʻi he lotolotonga ʻo e kakai 
Senitailé mo e fale ʻo ʻIsilelí fakatouʻosi. 
Naʻe mamata ʻa Nīfai ki hotau kuongá 
ki ha taimi ʻe mafola ai e Kāingalotu 
ʻa e ʻOtuá ʻi he funga ʻo e māmaní, ka 
te nau tokosiʻi koeʻuhí ko e faianga-
halá.Ka neongo ia, naʻá ne kikiteʻi 

ʻe “fakamahafu ʻa kinautolu ʻaki ʻa e 
māʻoniʻoní pea mo e mālohi ʻo e ʻOtuá 
ʻi he fuʻu nāunau lahi.” 13 ʻI heʻetau vakai 
ki he hisitōlia nounou ʻo e Siasi kuo 
toe fakafoki maí, kuo fakaofo moʻoni 
e ola ʻo e ngāue fakafaifekaú. ʻOku 
tau mātā hono fakahoko e vīsone ʻa 
Nīfaí.Neongo ʻoku tau tokosiʻi pē, ka 
ʻe hokohoko atu ʻetau feingá mo ʻetau 
tokoni kiate kinautolu te nau tali e 
pōpoaki ʻa e Fakamoʻuí. 

Uá, naʻe hā mai ʻa ʻIlaiase ʻo  
tuku mai ʻa e kuonga fakakosipeli ʻo 
ʻĒpalahamé, mo fakahā mai ʻe tāpue-
kina ʻiate kitautolu mo hotau hakó ʻa e 
ngaahi toʻu tangata kotoa pē ʻe muiaki 
maí.ʻI he konifelenisi ko ʻení, kuo ʻoatu 
ai ha ngaahi fakahinohino maʻongo-
ʻonga ke tokoni ki hono fakahaohaoaʻi 
ʻo e Kāingalotú mo teuteuʻi kinautolu 
ki he puleʻanga ʻo e ʻOtuá.14 ʻE hanga ʻe 
he fanongonongo naʻe fai he fakataha 
lakanga fakataulaʻeikí ʻo fekauʻaki mo e 
ongo kōlomu kaumātuʻá mo e taula-
ʻeiki lahí, ʻo toe fakaivia ange e mālohi 
mo e mafai ʻo e lakanga fakataulaʻeikí. 
ʻE hanga ʻe hono liliu he taimí ni ʻo e 
faiako fakaʻapí mo e faiako ʻaʻahí kae 
fetongi ʻaki e “ngāue fakaetauhí,” ʻa ia 
kuo akoʻi lelei atu he fakatahaʻangá ni, 
ʻo teuteuʻi ʻa e Kāingalotú ke feʻiloaki 
mo e ʻOtuá.

Tolú, naʻe foaki mai ʻe ʻIlaisiā e 
ngaahi kī faisila ʻo e kuonga ko ʻení. 
ʻOku fakaofo fau ʻa e tupulaki ʻi he 
ngāue fakatemipalé mo e hisitōlia 
fakafāmilí kiate kitautolu he kuongá ni. 
ʻE hokohoko atu e tupulaki ke toe vave 
ange ia ʻo aʻu ki he Hāʻele ʻAngaua Mai 

ʻa e Fakamoʻuí kae ʻoua ke “ʻosiʻosinga-
mālie ʻa e māmaní kotoa ʻi heʻene 
hāʻele maí.” 15

ʻI he ngaahi taʻu siʻi kuohilí kuo 
tupulaki faufaua ai e ngāue hisitōlia 
fakafāmilí ʻi hono faitokonia mei langi 
ʻe he tekinolosiá. ʻE fakavalevale ke tau 
fakafiefiemālie ʻi he fatongia fakalangi 
ko ʻeni kuo vahe maí, ʻo tau pehē ʻe 
tokangaʻi ia ʻe hatau kāinga moʻui mate-
aki. Tuku muʻa ke u vahevahe atu e 
ngaahi lea ʻa Palesiteni Siosefa Filitingi 
Sāmitá: “ʻOku ʻikai hao ha taha mei he 
tufakanga mahuʻingá ni. ʻOku fie maʻu 
ia ke fai ʻe he ʻaposetoló kae pehē ki he 
kaumātuʻa [pe fefine] loto fakatōkilalo 
tahá. He ʻikai hanga ʻe he tuʻunga pe 
ongoongoa pe ngāue fuoloa ia he Siasí 
. . . ʻo ʻoange ai ki ha taha ha totonu ke 
ne liʻaki ai e fakamoʻui ʻo ha pekia.” 16

Kuo tau maʻu ʻeni ha ngaahi temi-
pale ʻi he funga ʻo e māmaní pea mo 
e paʻanga tokoni ki he pataloní, ke 
faitokonia ai ʻa kinautolu ʻoku fie maʻu 
tokoni ka ʻoku nau fuʻu mamaʻo mei he 
temipalé. 

ʻE lelei ke tau siviʻi fakafoʻituitui 
e tuʻunga ʻoku ʻi ai ʻetau ngāue faka-
faifekaú, ngāue fakatemipalé mo e 
hisitōlia fakafāmilí, mo ʻetau teuteu ke 
feʻiloaki mo e ʻOtuá. 

ʻOku Hanga ʻe he Anga-māʻoniʻoní, 
Uouongatahá, mo e Tuʻunga Tatau ʻi he 
ʻao ʻo e ʻEikí, ʻo Kātoi e Ngaahi Tufakanga 
Toputapu ko ʻEní

ʻI he tafaʻaki ʻo e anga-māʻoniʻoní, 
ko e moʻuí ni ko e kuonga ia ke tau 
teuteu ai ke feʻiloaki mo e ʻOtuá.17 ʻOku 

ʻomi ʻe he Tohi ʻa Molomoná ha ngaahi 
sīpinga ʻo e ngaahi nunuʻa fakamamahi 
ʻo e taimi ʻoku ʻikai tauhi ai ʻe ha toko-
taha fakafoʻituitui pe falukunga kakai e 
ngaahi fekau ʻa e ʻOtuá.18

ʻI he vahaʻa taimi ʻo ʻeku moʻuí, kuo 
ngaʻunu e ngaahi meʻa ʻoku tokanga 
mo hohaʻa ki ai e māmaní mei ha 
tuʻunga fakalilifu ʻe taha ki ha tuʻunga 
ʻe taha—mei he tulifua ki he ngaahi 
meʻa maumautaimi mo muná ki he 
angaʻuli mamafá.ʻOku lelei hono ʻiloʻi 
pea taʻofi e ngaahi hia angaʻuli ʻoku 
fai fakamālohí.19 ʻOku fepaki e ngaahi 
tōʻonga angaʻuli fai fakamālohi peheé 
mo e ngaahi fono ʻa e ʻOtuá pea mo e 
lao ʻo e sosaietí.ʻOku fakafepakiʻi foki ʻe 
kinautolu ʻoku mahino ki ai e palani ʻa 
e ʻOtuá, ʻa e angaʻuli ʻoku fai felotoí, he 
ko e angahala foki ia.ʻOku fakatokanga 
mai ʻetau fanongonongo ki māmani ʻi 
he fāmilí, “ko e niʻihi fakafoʻituitui ko ia 
ʻoku nau maumauʻi ʻa e ngaahi fuakava 
ʻo e angamaʻá, ʻa kinautolu ʻoku nau 
ngaohikoviʻi ʻa e malí pe fānaú [pe 
ko ha taha kehe] . . . te nau tuʻu ʻi ha 
ʻaho ʻo fai ha fakamatala ʻi he ʻao ʻo e 
ʻOtuá.” 20

ʻI heʻetau vakavakai holó, ʻoku tau 
mamata ai ki he fakaʻulia ʻo e faianga-
halá mo e maʻunimaá ʻi he tafaʻaki 
kotoa pē. Kapau ʻoku tau fuʻu hohaʻa 
fakafoʻituitui ki he fakamaau taupotu 
taha ʻe fai hotau Fakamoʻuí, ʻoku totonu 
ke tau feinga ke fakatomala. ʻOku ou 
manavasiʻi he kuo tokolahi ha kakai 
ʻoku ʻikai ke nau kei ongoʻi haʻisia ki 
he ʻOtuá pea ʻikai ke nau tafoki ke 
maʻu ha fakahinohino mei he folofolá 
pe kau palōfitá. Kapau te tau fakakau-
kau ʻi heʻetau hoko ko e sosaietí ki he 
ngaahi nunuʻa ʻo e angahalá, ʻe fai hano 
fakafepakiʻi tokolahi mo fakahāhā ʻa e 
ponokalafí pea mo hono ngaohikovia 
ʻo e kakai fefiné.21 Hangē ko e akonaki 
ʻa ʻAlamā ki hono foha ko Kolianitoní 
ʻi he Tohi ʻa Molomoná, “Kuo teʻeki ai 
hoko ʻa e faiangahalá ko e fiefia.” 22

Naʻe folofola e Fakamoʻuí ʻo fekau-
ʻaki mo e uouongatahá ʻo pehē, “kapau 
ʻoku ʻikai te mou taha, ʻoku ʻikai ʻaʻaku 
ʻa kimoutolu.” 23 ʻOku tau ʻilo ko e faka-
kikihí ko e meʻa ia ʻa e tēvoló.24

ʻI hotau kuongá ni, ʻoku lahi 
hono tukunoaʻi ʻo e ngaahi folofola 

mahuʻinga fekauʻaki mo e uouonga-
tahá, pea tō e fakamamafa ʻa e tokolahi 
ki he fakafaʻahingá,25 ʻo faʻa fakatefito 
ʻi he ongoongoá, tuʻunga tangata pe 
fefiné, matakalí, pea mo e koloaʻiá. 
ʻI he ngaahi fonua lahi pe meimei ko e 
tokolahi tahá, ʻoku vaetuʻua ai e kakaí 
ʻe he anga ʻo e moʻuí.ʻI he Siasi ʻo e 
ʻEikí, ko e tōʻonga moʻui pē ʻoku tau 
tauhi ki ai mo akoʻí, ʻa e tōʻonga moʻui 
ʻo e ongoongolelei ʻo Sīsū Kalaisí. Ko e 
uouongataha ʻoku tau fekumi ki aí, ke 
tau faaitaha mo e Fakamoʻuí mo ʻEne 
ngaahi akonakí.26

ʻI heʻetau vakai ki he tefitoʻi tau-
muʻa ʻo e Siasí, ʻoku fakatefito kotoa ia 
ʻi he tuʻunga tatau ʻi he ʻao ʻo e ʻEikí  27 
mo e muimui ʻi he tōʻonga moʻui 
ʻo e ongoongolelei ʻo Sīsū Kalaisí. 
ʻI he ngāue fakafaifekaú, ko e fie maʻu 
mahuʻinga taha ki he papitaisó ko e 
fakavaivai ʻa ha taha ʻi he ʻao ʻo e ʻOtuá 
pea haʻu ʻi he loto mafesifesi mo e lau-
mālie fakatomala.28 ʻOku teitei kaunga 
ki ai e tuʻunga fakaakó ia, koloaʻiá, 
matakalí, pe fonua tupuʻangá. 

ʻIkai ngata aí, ʻoku ngaūe ʻa e 
kau faifekaú ʻi he loto-fakatōkilalo 
he feituʻu ʻoku uiuiʻi kinautolu ki aí. 
ʻOku ʻikai fakatefito ʻenau ngāué ʻi ha 
ngaahi tuʻunga moʻui fakamāmani pe 
ko e mateuteu ki ha ngāue maʻuʻanga 
moʻui ʻi he kahaʻú. ʻOku nau ngāue ʻaki 
honau lotó, iví, ʻatamaí, mo e mālohí 
kotoa ʻi ha feituʻu pē ʻoku vahe kinau-
tolu ki ai. ʻOku ʻikai ke nau fili pe ko 
hai te nau hoa mo ia he ngāue fakafai-
fekaú, pea ʻoku nau feinga fakamātoato 

ke fakatupulaki ʻa e ngaahi ʻulunga-
anga faka-Kalaisí,29 he ko e uho ia ʻo e 
tōʻonga moʻui ʻa Sīsū Kalaisí. 

ʻOku ʻomi ʻe he folofolá ha faka-
hinohino ki hotau ngaahi vā mahuʻinga 
tahá.Naʻe akoʻi ʻe he Fakamoʻuí ko e 
ʻuluaki fekaú ke ke “ʻofa ki he ʻEiki ko 
ho ʻOtuá.” Pea ko hono uá ke “ʻofa ki 
ho kaungāʻapí ʻo hangē pē ko koé.” 30

Naʻe toe folofola ʻa e Fakamoʻuí ko 
hotau kaungāʻapí ʻa e tokotaha kotoa 
pē.31 ʻOku fakamahinoʻi mai ʻe he Tohi 
ʻa Molomoná he ʻikai fai ha lau kakai, 
fakafaʻahinga, pe fakatuʻutuʻunga.32 Kuo 
pau ke tau faaitaha mo tuʻunga tatau 
ʻi he ʻao ʻo e ʻOtuá. 

ʻOku langa e ngaahi ouau toputapú 
mo e ngaahi fatongia fakalangí ʻi he 
faʻunga ko ʻení. ʻOku ou ʻamanaki ʻoku 
tatau pē hoʻo aʻusia ʻi he temipalé mo 
haʻakú. ʻI he taimi ʻoku tuku ai ʻeku 
ngāué ʻi Seni Felenisisikou peá u ʻalu ki 
he Temipale ʻOkalaní, ʻoku lōmekina 
ai au ʻe ha ongoʻi ʻofa mo e nonga.Ko 
ha konga lahi ai ko ʻeku ongoʻi ko ia 
ʻoku ou ofi ange ki he ʻOtuá mo ʻEne 
ngaahi taumuʻá. Ko ʻeku tefitoʻi taumuʻá 
ʻa e ngaahi ouau fakamoʻuí, ka ko e 
konga lahi ʻo e ngaahi ongo mahuʻinga 
ko iá ko e haʻu ia mei heʻeku ongoʻi 
e tuʻunga tataú mo e faaitaha ʻoku 
makehe ʻi he temipalé. ʻOku teunga 
hina ʻa e tokotaha kotoa pē.ʻOku ʻikai 
ʻi ai ha fakaʻilonga ʻo e koloaʻiá, tuʻungá, 
pe tuʻunga fakaakó; ko ha feohi pē 
kitautolu ʻa kāinga ʻoku tau fakavaivaiʻi 
kitautolu ʻi he ʻao ʻo e ʻOtuá. 

ʻI he loki sila toputapú, ʻoku tatau 
pē ʻa e ouau mali taʻengatá ki he 
tokotaha kotoa pē. ʻOku ou saiʻia ʻi 
he tatau pē ʻa e aʻusia ʻoku maʻu ʻe he 
ongomātuʻa mei he puipuituʻa masiva 
tahá pea mo e ongomātuʻa mei he 
puipuituʻa koloaʻia tahá. ʻOku nau tui 
ha teunga tatau pē mo fakahoko ʻa e 
ngaahi fuakava tatau pē ʻi he funga 
ʻōlitá. ʻOku nau maʻu foki mo e ngaahi 
tāpuaki taʻengata tatau pē ʻo e lakanga 
fakataulaʻeikí. ʻOku fakahoko ʻeni ʻi ha 
temipale fakaʻofoʻofa naʻe langa ʻaki e 
vahehongofulu ʻa e Kāingalotú ke hoko 
ko ha fale toputapu ʻo e ʻEikí. 

ʻI hono fakahoko ʻo e ngaahi fato-
ngia fakalangí, ʻo fakatefito ʻi he anga-
māʻoniʻoní, uouongatahá, mo e tuʻunga 

tatau ʻi he ʻao ʻo e ʻEikí, ʻokú ne ʻomi ha 
fiefia mo ha nonga fakataautaha ki he 
māmani ko ʻení mo teuteuʻi kitautolu 
ki he moʻui taʻengata ʻi he maama ka 
hokó.33 ʻOku teuteuʻi ai kitautolu ke tau 
feʻiloaki mo e ʻOtuá.34

ʻOku mau lotua ke mou takitaha 
talanoa mo hoʻomou pīsopé, neongo 
pe ko e hā homou ngaahi tūkunga 
lolotongá, pea mo moʻui taau ke maʻu 
ha lekomeni temipale.35

ʻOku mau houngaʻia ʻoku tokolahi 
ange kāingalotu ʻoku teuteu ke ō ki he 
temipalé. Kuo taʻu lahi e tupulaki fau-
faua e fika ʻo e kakai lalahi moʻui taau 
ʻoku maʻu lekomeni temipalé. Kuo tupu-
laki foki mo e fika ʻo e ngaahi lekomeni 
fakangatangata maʻá e toʻu tupu moʻui 
tāú ʻi he taʻu ʻe ua kuo ʻosí. ʻOku mahino 
mai ʻoku toe mālohi ange he taimí ni e 
kāingalotu faivelenga ʻo e Siasí. 

Ko hono aofangatukú, kātaki ka 
mou fiemālie ʻi he ʻilo ʻoku maʻu 
ha tokoni fakalangi, ʻe he kau taki 
māʻolunga ʻo e Siasí ʻoku nau toka-
ngaʻi e ngaahi taumuʻa fakalangi ʻo e 
Siasí. ʻOku maʻu e fakahinohino ko 
ʻení mei he Laumālié pea faʻa maʻu 
fakahangatonu ʻi he taimi ʻe niʻihi mei 
he Fakamoʻuí. ʻOku foaki mai e ongo 
fakahinohino fakalaumālié ni fakatou-
ʻosi. ʻOku ou houngaʻia heʻeku maʻu 
ha tokoni pehē. Ka ʻoku foaki mai ʻa e 
fakahinohinó ʻo fakatatau mo e taimi 
ʻa e ʻEikí, ʻi he ʻotu lea ki he ʻotu lea mo 
e akonaki ki he akonaki,36 ʻi he taimi 

ʻoku “fili ai ha ʻEiki tokaimaʻanga ke 
akonakiʻi kitautolu.” 37 Ko ʻEne palōfitá 
pē taha ʻokú ne maʻu ʻa e fakahinohino 
maʻá e Siasí fakakātoa. 

Ne tau maʻu kotoa ʻa e faingamālie 
ke poupouʻi ʻa Palesiteni Lāsolo M. 
Nalesoni ko hotau palōfita mo e Palesi-
teni ʻo e Siasi ʻo Sīsū Kalaisi ʻo e Kau 
Māʻoniʻoni ʻi he Ngaahi ʻAho Kimui Ní 
ʻi he konifelenisi ko ʻení. Naʻe maʻu ʻe 
he Toko Hongofulu Mā Uá, fakakulupu 
mo fakafoʻituitui, ha aʻusia fakalaumā-
lie mahuʻinga ʻi he taimi ne hilifaki ai 
homau nimá ki he ʻulu ʻo Palesiteni 
Nalesoní, kae fakahoko ʻe Palesiteni 
Tāleni H. ʻOakesi hono fakanofo mo 
hono vaheʻi ia ko e Palesiteni ʻo e 
Siasí. ʻOku ou fakamoʻoni naʻe tomuʻa 
fakanofo ia pea kuo teuteuʻi ia ʻi heʻene 
moʻuí kotoa ke ne hoko ko e palōfita 
ʻa e ʻEikí ʻi hotau kuongá.ʻI he huafa 
ʻo Sīsū Kalaisí, ʻēmeni. ◼

tukupā mo e tufakanga foʻou ke tau 
hoko atu ki aí:

[Tuku ke tau vilitaki atu ʻi he ngāue  
ʻa e ʻEikí,

Ka ʻosi ʻa e moʻuí, te tau maʻu ha pale;
Tau faivelenga ʻi hono tauʻi ʻo e totonú,
ʻAki e heletā ʻo e moʻoní.

ʻOua ʻe ilifia, neongo e tuʻunuku mai 
ʻa e filí;

Lototoʻa, he ʻoku tau kau mo e ʻEikí.
He ʻikai ke tau fakafanongo ki he lau 

ʻa e angahalá,
Ka ko e ʻEikí pē te tau talangofua ki aí].1

ʻOku ou tapou atu ke mou toutou 
ako e ngaahi pōpoaki ʻo e konifele-
nisi ko ʻení—pe maʻu pē—lolotonga e 
māhina ʻe ono ka hokó. Fekumi faka-
mātoato ki ha ngaahi founga ke fakaʻao-
ngaʻi ai e ngaahi pōpoakí ni ʻi hoʻomou 
efiafi fakafāmili ʻi ʻapí, ʻi hoʻomou akoʻi 
e ongoongoleleí, ʻi hoʻomou fetalanoa-
ʻaki mo e fāmilí mo e kaungāmeʻá pea 
mo hoʻomou talanoa mo kinautolu 
ʻoku ʻikai kau mai ki heʻetau tuí. ʻOku 
tokolahi ha kakai lelei te nau tali e 
ngaahi moʻoni ne akoʻi he konifelenisí 
ni he taimi ʻoku akoʻi ai ʻi he ʻofá. Pea 
ʻe toe fakalahi ange ai hoʻomou holi 
ke talangofuá, ʻi hoʻomou manatua mo 
fakalaulauloto ki he meʻa kuo mou 
ongoʻi he ongo ʻaho ʻe ua ne toki ʻosí.

ʻOku fakaʻilongaʻi ʻe he konifelenisi 
lahí ni ha kamataʻanga ʻo ha ʻēpoki 
foʻou ʻo e ngāue fakaetauhí. Kuo fai ʻe 
hhe ʻEikí ha ngaahi liliu mahuʻinga ki 
he founga ʻetau fetauhiʻakí. ʻE fetauhi-
ʻaki ʻa e kāingá—ʻa e matuʻotuʻa mo e 
talavou—ʻi he founga foʻou mo māʻoni-
ʻoni ange. ʻE fakamālohia e kōlomu 
kaumātuʻá ke faitāpuekina e moʻui ʻa e 
kakai tangata, fefine mo e fānau ʻi he 
funga ʻo e māmaní. ʻE hokohoko atu 
e ngāue fakatauhi ʻa e kau Fineʻofá ʻi 
heʻenau founga makehe mo ʻofá, pea 
ʻoatu e ngaahi faingamālie ko iá ki he 
kau finemuí ke nau kau fakataha ʻo ka 
vahe ange.

ʻOku faingofua mo fakamātoato 
ʻetau pōpoaki ki he māmaní: ʻoku tau 
fakaafeʻi e fānau kotoa ʻa e ʻOtuá he 
ongo tafaʻaki ʻo e veilí ke nau haʻu 
ki honau Fakamoʻuí, maʻu e ngaahi 

Ne tau hikinimaʻi ʻi he fakataha 
mamalú, ʻa e Kau Palesitenisī ʻUluaki 
foʻoú. Kuo fokotuʻu ha ongo tangata 
maʻongoʻonga ki he Kōlomu ʻo e  
Kau ʻAposetolo ʻe Toko Hongofulu  
Mā Uá. Kuo uiuiʻi foki mo ha Kau  
Fitungofulu Taki Māʻolunga foʻou 
ʻe toko valu.

ʻOku hanga ʻe ha foʻi himi manakoa 
ʻo fakamāʻopoʻopo mai ʻetau fakapapau, 

Fai ʻe Palesiteni Russell M. Nelson

Siʻoku kāinga ʻofeina, ʻi heʻetau  
aʻu mai ki he fakaʻosinga ʻo e 
konifelenisi fakahisitolia ko ʻení, 

ʻoku ou kau fakataha mo kimoutolu 
he fakamālō ki he ʻEikí koeʻuhí ko 
ʻEne tatakí mo e ivi tākiekina fakalau-
mālié. Kuo fakaʻofoʻofa mo langaki 
moʻui e hivá. Kuo ʻikai ngata pē he 
langaki moʻui ʻa e ngaahi pōpoakí, 
ka kuo liliu moʻui foki!

Tuku ke Tau Vilitaki Atu
ʻE toe fakalahi ange ai ho̒o holi ke talangofuá, ʻi ho̒o manatua mo 
fakalaulauloto ki he me̒a kuó ke ongo̒i he ongo ʻaho ʻe ua ne toki ʻosí.

tāpuaki ʻo e temipale māʻoniʻoní, maʻu 
ha fiefia ʻoku tuʻuloá pea moʻui taau 
ke maʻu e moʻui taʻengatá.2

ʻOku fie maʻu ʻe he hakeakiʻí ʻa e 
moʻui anganofo kakato he taimí ni ki he 
ngaahi fuakava ʻoku tau faí, kae pehē ki 
he ngaahi ouau ʻoku tau maʻu ʻi he fale 
ʻo e ʻEikí. ʻI he taimi ní, ʻoku ʻi ai hatau 
temipale ʻe 159 ʻoku lolotonga ngāue, 
pea kei langa mo ha niʻihi. ʻOku mau 
fakaʻamu ke ʻomi e temipalé ke ofi ange 
ki he kāingalotu tupu tokolahi ʻo e Siasí. 
ʻOku mau fiefia ai ke fanongonongo 
atu he taimí ni ha palani ke langa ha 
toe temipale ʻe fitu. ʻE tuʻu e ngaahi 
temipale ko iá ʻi he ngaahi feituʻu ko 
ʻení: Salta, Argentina; Bengaluru, India; 
Managua, Nicaragua; Cagayan de Oro, 
Philippines; Layton, Utah; Richmond, 
Virginia; pea mo ha kolo lahi ʻoku 
teʻeki ai fakapapauʻi ʻi Lūsia.

ʻE kāinga ʻofeina, mahalo he ʻikai 
hanga ʻe hono langa ʻo e ngaahi 
temipale ko ʻení ʻo liliu hoʻo moʻuí, ka 
kuo pau ke liliu ia ho taimi ʻi he loto 
temipalé. ʻI he laumālie ko iá, ʻoku 
ou tāpuakiʻi kimoutolu ke mou ʻiloʻi e 
ngaahi meʻa te mou lava ʻo tuku ki he 
tafaʻakí kae lava ke mou fakaʻaongaʻi ha 
taimi lahi ange ʻi he temipalé. ʻOku ou 
tāpuakiʻi kimoutolu ke ʻi homou ʻapí ha 
uouangataha mo e ʻofa ʻoku lahi angé, 
pea ke mou maʻu ha holi lahi ange ke 
tokangaʻi hoʻomou ngaahi fetuʻutaki 
fakafāmili taʻengatá. ʻOku ou tāpuakiʻi 
kimoutolu ʻaki ha tui lahi ange ki he 
ʻEiki ko Sīsū Kalaisí, pea mo ha ivi lahi 
ange ke muimui kiate Ia, ko ʻEne kau 
ākonga moʻoni kimoutolu.

ʻOku ou tāpuakiʻi kimoutolu ke 
hiki hake homou leʻó ʻo fakamoʻoni, ʻo 
hangē ko ia ʻoku ou faí, ʻoku tau kau 
ki he ngāue ʻa e ʻOtua Māfimafí! Ko e 
Kalaisí ʻa Sīsū. Ko Hono Siasí ʻeni, pea 
ʻokú Ne tataki ia ʻo fakafou ʻi Heʻene 
kau tamaioʻeiki kuo paní. Ko ʻeku 
fakamoʻoní ia, fakataha mo ʻeku ʻofa 
kiate kimoutolu takitaha, ʻi he huafa 
toputapu ʻo Sīsū Kalaisí, ʻēmeni. ◼

MAʻUʻANGA FAKAMATALÁ
	 1.	“Tuku ke Tau Faimālohí,” Ngaahi Himí, 

fika 49.
	 2.	Fakaʻuhingaʻi ʻi he Tokāteline mo e Ngaahi 

Fuakava 14:7 ko e “meʻaʻofa maʻongoʻonga 
taha ia ʻi he ngaahi meʻaʻofa kotoa ʻa e 
ʻOtuá.”

Ke meaʻi ʻe he kāingalotu ʻo e Siasí, kuo tuku mai ʻe he Kau Palesitenisī 
ʻUluakí ʻa e fika fakasitetisitika ko ʻení fekauʻaki mo e tupulaki pea mo e 
tuʻunga ʻoku ʻi ai e Siasí ʻi heʻene aʻu mai ki he ʻaho 31 ʻo Tīsema 2017.

Ngaahi ‘Iuniti Faka-Siasí

Ngaahi Siteikí 3,341

Ngaahi Misioná 421

Ngaahi Vahefonuá 553

Ngaahi Uōtí mo e Koló 30,506

Memipasipi ʻo e Siasí

Tokolahi fakakātoa ʻo e Mēmipasipi 16,118,169

Fānau Foʻou ʻo e Lekōtí 106,771

Kau Papi Ului ne Papitaisó 233,729

Kau Faifekaú

Kau Faifekau Taimi Kakató 67,049

Kau Faifekau Ngāue Tokoni ʻo e Siasí 36,172

Ngaahi Temipalé

Ngaahi temipale ne fakatapu lolotonga e 2017 (Paris 
France, Tucson Arizona, Meridian Idaho, Cedar City Utah) 4

Ngaahi temipale ne Toe Fakatapui ʻi he 2017 (Idaho 
Falls Idaho) 1

Ngaahi Temipale Lolotonga Ngāue ʻi he Fakaʻosinga ʻo e Taʻú 159

Lipooti Fakasitetisitiká, 
2017

Fakahokohoko ʻo e Ngaahi Talanoa ʻo e Konifelenisí

Ko ha lisi ʻeni ʻo ha ngaahi aʻusia kuo filifili, naʻe vahevahe lolotonga e konifelenisi lahí. ʻOku ʻuhinga ʻa e mataʻifiká ki he peesi  
ʻuluaki ʻo e leá.

Tokotaha Leá Talanoá

Reyna I. Aburto (78) Fai ʻe he Kāingalotu ʻo e Siasi ʻi Silei, Pelū, Mekisikou mo e ʻIunaiteti Siteití, ha tokoni hili e ngaahi fakatamakí.

Neil L. Andersen (24) Naʻe lau ʻe Kathy Andersen a e ʻū lea konifelenisi lahi ʻa Palesiteni Russell M. Nelson he kuohilí, peá ne lotua ha fakapapau lahi ange ki hono fatongia 
fakaepalōfitá.

M. Russell Ballard (9) ʻI he sio ʻa M. Russell Ballard ki ha foʻi tengaʻi mūsita ʻi Selusalema, naʻá ne manatu ki he ngaahi akonaki ʻa e Fakamoʻuí ʻo fekauʻaki mo e tuí.

David A. Bednar (30) Ko e muimui ʻa Russell M. Nelson mo Henry B. Eyring ki he fakaafe ʻa Palesiteni Thomas S. Monson ke ako ʻa e Tohi ʻa Molomoná mo fakaʻaongaʻi hono ngaahi moʻoní.

Jean B. Bingham (104) Ko e ngāue fakaetauhi ʻa ha Fineʻofa ki ha faʻē kei talavou ne siʻi “hē pea tuēnoa.” Ko e ngāue fakaetauhi ʻa ha ongo fafine ʻAfilika ki ha fefine naʻe tā mo 
kaihaʻasi ʻene koloá. Ko e tokangaʻi ʻe ha kau mēmipa ʻo e uōtí ha fefine ne puke ha kanisaá. Ko e ngāue ʻa ha kau finemui ke feau e ngaahi fie maʻu ʻa ha kaungāʻapi.

Gérald Caussé (111) Kimuʻa pea fakangofua ʻa hono langa ʻo e Temipale Paris France, ne ʻaʻahi atu ʻa e kau mēmipa alēlea fakalotofonua 'o e koló ki ha houalotu sākalamēniti. Ko 
e fiefia ʻa Gérald Caussé heʻene kei palesiteni fakasiteikí, ʻi he tupulaki e moʻui mateaki mo e tui ʻa e kāingalotú ki he Fakamoʻuí. Ko e fakamatala ʻa Gérald Caussé 
ki hano kaungāmeʻa ʻoku fie maʻu ʻe he fāmili kotoa pē ha maʻu lakanga fakataulaʻeiki ʻi ʻapi.

D. Todd Christofferson (55) Ko e hanga ʻe ha kōlomu kaumātuʻa ʻo ututaʻu e ngoue ʻa ha tangata faama hili ha mālōlō ha kau mēmipa ʻo hono fāmilí mei he momokó (influenza).

Quentin L. Cook (114) Ko e fakafonu ʻe ha ngaahi fakahā fakalangi ha kāingalotu ʻaki e fiefiá ʻi he fakatapui ʻo e Temipale Ketilaní. Ko hono ongoʻi ʻe Quentin L. Cook ha ʻofa mo  
e melino ʻi he Temipale Oakland California.

Massimo De Feo (81) Ko e talaange ʻe he foha ʻo Massimo De Feo ki hono kaungā-akó ko ʻene tamaí ko e “pule ia ʻo e ʻunivēsí.” Ko e fakahaaʻi ange ʻe he faʻē ʻa Massimo De Feo 
kiate ia ha ʻofa lahi ange heʻene mei maté.

Devin G. Durrant (42) Ko hono hanga ʻe ha kiʻi vaʻinga he efiafi fakafāmili ʻi ʻapí ʻo langaki e lototoʻa ʻa e talavou ko Devin G. Durrant. Ko e faitā ʻa e fāmili Durrant ʻi tuʻa he temipalé.

Larry J. Echo Hawk (15) Ko hono fakafiemālieʻi ʻe he fāmili ʻo Echo Hawk ha ongomātuʻa ʻa ha fakaʻuli konā naʻá ne tuiʻi ʻo mate ʻa e tokoua ʻo Hawk mo hono tuofefine-i he-fonó.

Henry B. Eyring (61) Ne feʻofaʻaki e ongo kui ua ʻa Henry B. Eyring lolotonga ʻenau kolosi he mafaná. Ko e mahino ki ha talavou e meʻa ʻe lava ke fakahoko ʻe he kau maʻu lakanga 
fakataulaʻeikí ʻi heʻenau tauhi ki he ʻEikí. Ko e tokoni ha faiako fakaʻapi ki ha fāmili ne ʻi ai haʻanau fie maʻu vivili.
(86) Hili e mālōlō e faʻē ʻa Henry B. Eyring, naʻe maʻu ʻe heʻene tamaí ha fakafiemālie mei he Laumālie Māʻoniʻoní.

Taylor G. Godoy (34) Ko e hanga ʻe ha mate ʻa ha foha ʻo ha kaungāmeʻa ʻo Taylor G. Godoy ʻo ueʻi ia ke ne fakaʻaongaʻi e “toe ʻaho ʻe taha” kotoa pē ke moʻui fakapotopoto ange ai. 
Ko hono toʻo fakamātoato ʻe ha fefine Pelū ʻene ngaahi fuakavá hili ʻene feilaulau ke ʻalu ki he temipalé. Ko e fakaʻamu ʻa Taylor G. Godoy ke ne hoko ko e tokotaha 
ako lelei tahá hili e feilaulau ʻene faʻeé ke ako toketā nifó.

Gerrit W. Gong (97) Ko hono fai ʻe Gerrit W. Gong ha fanga kiʻi talanoa mo ha hiva fakamohemohe ki hono ngaahi fohá.

Jeffrey R. Holland (101) Ko e telefoni ha tangata ki heʻene faiako fakaʻapí ʻo kole tokoni hili e puke lahi hono malí.

Douglas D. Holmes (50) Ko hono vahevahe ʻe he kau maʻu Lakanga Taulaʻeiki Faka-Ēloné ʻenau fakamoʻoní ki honau toʻú. Ko e ako ʻe he kau taulaʻeikí e ʻuhinga ʻo e “fakamafaiʻi ʻe Sīsū Kalaisí.”

Russell M. Nelson (68) Ko e ʻikai lava ʻe he kau maʻu lakanga fakataulaʻeikí ʻo foaki ha tāpuaki moʻoni ki honau fāmilí pe kau fafine ʻoku ʻi ai hanau uiuiʻi foʻoú. Ko e tokoni ʻa Russ-
ell M. Nelson ki ha tangata ke ne toe foki mai ki he Siasí.
(93) ʻI he kei talavou ʻa Russell M. Nelson naʻá ne manako ke ako ʻo kau ki he ongoongoleleí mo fakaʻamua ke silaʻi ia ki heʻene ongomātuʻá. Ko hono fahi ʻe he 
talavou ko Russell M. Nelson e ʻū hina kava-mālohí ko ʻene fie maʻu ko ia ke moʻuiʻaki ʻe heʻene ongomātuʻá e Lea ʻo e Potó.

Dallin H. Oaks (65) Ko e hanga ʻe ha palesiteni kōlomu kaumātuʻa ʻo faleʻi ha mēmipa ʻo e kōlomú ke ʻoua ʻe nofo mei he ako ʻunivēsití.

Bonnie L. Oscarson (36) Ko hono kole ki he finemui ko Bonnie L. Oscarson ke ne fakahoko ha fanga kiʻi ngāue mo ha uiuiʻi ne faʻa fai pē ʻe he kakai lalahí.

Dale G. Renlund (46) Naʻe tokoni e ʻofa ʻa Paʻale mo ʻOasoni Palati ki heʻena ngaahi kuí, ke fakaleleiʻi ai hona vaá. Ko e tokoni e ngaahi tāpuaki ʻo e temipalé ke fakaakeake ai ha 
fāmili naʻe foaki ai e mafu hona foha ne maté ki ha taha kehe.

Lynn G. Robbins (21) Ko hono poupouʻi ʻe he palōfesa ʻunivēsiti ʻa Lynn G. Robbins ʻene fānau akó ke nau lau e tō he siví ko ha akoʻanga pea ʻoua ʻe fiu he feingá.

Ulisses Soares (98) Ko hono maʻu vave ʻe Ulisses Soares mo hono uaifí ʻena visá hili ʻena fakahaaʻi ha tui ʻe fakahoko ʻe he ʻEikí ha mana maʻanaua.

Gary E. Stevenson (17) Ko hono maʻu ʻe Gary E. Stevenson ha fakamoʻoni ki hono fetongi ʻo e kau palōfitá hili e pekia ʻa Palesiteni Tēvita O. Makeí. Ko e fakahikihikiʻi ʻe ha tokotaha 
ako kimuʻa ʻa Toketā Russell M. Nelson ʻene founga faiakó.

Brian K. Taylor (12) Ko e manatuʻi ʻe Brian K. Taylor ʻene kau faiako Palaimeli mohu kātakí. Hili e kau atu ʻa ha finemui ki ha fakatuʻutāmaki ʻi ha meʻalele, naʻá ne maʻu ha nonga 
heʻene ʻiloʻi ko e fānau ia ʻa e ʻOtuá.

Taniela B. Wakolo (39) Hili ha maʻulotu ʻa ha tangata ʻi ha taʻu ʻe 39, naʻe papitaiso ha tangata mo hilifakinima pea sila mo hono uaifí kimui ange he temipalé.

Larry Y. Wilson (75) Ko e fakaongoongo ʻa ha faifekau fakakautau Siasi ki he ngaahi ueʻi ʻa e laumālié, ʻo ne tokoni ai ke fakahaofi ha vaka uta koloa mo hono kauvaká mei ha afā.

Claudio D. Zivic (83) Ko hono talaange ʻe Palesiteni Thomas S. Monson kia Claudio D. Zivic mo hono uaifí, ke na “kātaki ki he ikuʻangá pea te mo ikuna.” Naʻe hanga ʻe ha mama  
e kiʻi vaka kayak ʻa Claudio D. Zivic ʻo ʻai ke faingataʻa hono levaʻi e vaká.

Naʻe pehē ʻe ʻEletā Gerrit W. Gong ʻi heʻene ʻuluaki lea ʻi 
he konifelenisi lahí ko ha mēmipa ʻo e Kōlomu ʻo e Kau 

ʻAposetolo ʻe Toko Hongofulu Mā Uá, “ʻOku ou hiva fiefia ʻi he 
Sāpate Toetuʻu ko ʻení, Haleluiā.’” “ʻOku hanga ʻe he hiva ʻo e 
ʻofa huhuʻi hotau Fakamoʻuí ʻo fakamanatua e maʻumaʻuluta ʻo 
e ngaahi fuakavá . . . pea mo e Fakalelei ʻa Sīsū Kalaisí.”

Kuo fiefia ʻa ʻEletā Gong ʻi heʻene moʻuí kotoa ʻi he maʻu-
maʻuluta ko iá. ʻOkú ne ʻiloʻi ʻoku “fakaʻatā mo fakalangilangiʻi” 
kitautolu ʻe he mālohi ʻo ʻetau ngaahi fuakavá, fakataha mo e 
Fakalelei ʻa e Fakamoʻuí. Naʻá ne pehē, “ʻOku nau kau fakataha 
ke fakamelieʻi, fakatolonga, fakamāʻoniʻoniʻi, [mo] huhuʻi.” 

ʻI ha mali he temipalé ʻi ha ʻaho ʻe taha, naʻe hāsino e 
mālohi ʻo e ngaahi fuakavá, fakataha mo e Fakaleleí, ʻi he 
ngaahi sioʻata ʻo e temipalé. Naʻá ne sioloto ki he ngaahi toʻu 
tangata kotoa ʻo hono fāmilí ʻi he kotoa ʻo ʻitānití, mei hono 
fuofua kāinga ʻokú ne ʻiló, ʻa e ʻUluaki Dragon Gong, naʻe 
fāʻeleʻi ʻi he 837 AD, ʻo fakalau mai ai ʻi ha toʻu tangata ʻe 36 ʻo 
aʻu ki hono ngaahi makapuná tonu pea hokohoko pehē atu ai 
pē ki he kuohilí mo e kahaʻú fakatouʻosi. 

Naʻá ne pehē, “[naʻe] kamata ke mahino ko au mo hoku uaifí 
ko ha fānau ki heʻema mātuʻá, pea mātuʻa ki heʻema fānaú, ko 
ha makapuna ki heʻema kuí pea ko e kui ki homa makapuná. 
“Ko e lēsoni mahuʻinga ʻo e moʻuí kuo fakamaʻu ia ki hotau lotó 
ʻi heʻetau ako mo faiako ʻi he fatongia taʻengatá ʻo kau ai e fānau 
mo ha mātuʻa, mātuʻa mo ha fānau.”

Kuo hoko ʻa ʻEletā Gong ko ha Fitungofulu Taki Māʻolunga 
talu mei ʻEpeleli 2010, pea mo ha 
mēmipa ʻo e Kau Palesitenisī ʻo e Kau 
Fitungofulú talu mei ʻOkatopa ʻo e 2015. 
Naʻe hikinimaʻi ia ko ha mēmipa ʻo e 
Kōlomu ʻo e Kau ʻAposetolo ʻe Toko 
Hongofulu Mā Uá ʻi he ʻaho 31 ʻo Māʻasi, 
2018, ʻa ia naʻá ne fakamatalaʻi ko ha “ui 
toputapu mei he ʻEikí naʻe ofo ai [ʻene] 
moʻuí.”

Mei he 2011 ki he 2015, naʻe hoko 
ʻa ʻEletā Gong ko ha mēmipa ʻo e Kau 
Palesitenisī Faka-ēlia ʻi ʻĒsiá, pea hoko 
ko ha Palesiteni Faka-ēlia ʻi he fakaʻo-
singa ʻene ngāue ko iá. Naʻá ne ngāue 
fakafaifekau taimi kakato ʻi he Misiona 

Taiwan Taipei, hoko ko ha aleaʻanga māʻolunga, kulupulita ʻi 
he taulaʻeiki lahí, palesiteni Lautohi faka-Sāpate ʻi he siteikí,  
faiako semineli, pīsope, palesiteni misiona fakasiteiki, palesi-
teni fakasiteiki, mo ha Fitungofulu Fakaʻēlia.

Naʻe maʻu ʻe ʻEletā Gong ha mataʻitohi B.A. ʻi he Ako ki ʻĒsiá 
(Asian Studies) mo e Ako Fakaʻunivēsití (Universitiy Studies) mei 
he ʻUnivēsiti Pilikihami ʻIongí ʻi he 1977. ʻI he 1979, naʻá ne maʻu 
ha mataʻitohi M.A. ʻi he filōsefá mo ha mataʻitohi toketā ʻi he 
ngaahi vaʻa fetuʻutaki fakapuleʻangá mei he ʻUnivēsiti ʻOkesifōtí 
pea naʻá ne maʻu ai ʻa e sikolasipi Loatasí (Rhodes Scholar). ʻI 
he 1985, naʻá ne hoko ko ha tokoni makehe ki he sekelitali ʻo e 
siteití ʻi he Potungāue faka-Siteiti ʻo e ʻIunaiteti Siteití, pea hoko 
ʻi he 1987, ko ha tokoni makehe ki he ʻamipasitoa ʻo e ʻIunaiteti 
Siteití ʻi Peisingi, Siainá. Naʻe kamata mei he 1989, ʻene ngāue ʻi 
ha ngaahi tuʻunga kehekehe ʻi he Senitā ki he Ako Fakafoungá 
mo e Fakavahaʻapuleʻangá ʻi Uasingatoni D. C. Naʻá ne hoko ko 
ha tokoni ki he palesiteni fai palaní mo e fai siví ʻi he ʻUnivēsiti 
Pilikihami ʻIongí ʻo aʻu ki ʻEpeleli ʻo e 2010. 

Naʻe hikifonua mai ʻa e ongo kui ʻa ʻEletā Gong mei Siaina 
ki he ʻIunaiteti Siteití. Naʻe fāʻeleʻi ʻa ʻEletā Gong ʻi he Kolo ko 
Letiutí, ʻi Kalefōnia, USA, ʻi he 1953. Naʻá ne mali mo Susan 
Lindsay ʻi Sānuali ʻo e 1980, pea ko ha mātuʻa kinaua ki ha 
fānau ʻe toko fā pea ‘okú na maʻu ha makapuna ʻe toko tolu. 

Naʻe pehē ʻe ʻEletā Gong ʻi he konifelenisi ko ʻení, “Ko e 
meʻa lelei mo taʻengata kotoa pē, ʻoku fakatefito ia ʻi he moʻoni 
ʻoku moʻui ʻa e ʻOtua ko ʻetau Tamai Taʻengatá mo Hono ʻAlo 

ko Sīsū Kalaisí pea mo ʻEne Fakaleleí, 
kae pehē ki he fakamoʻoni ʻa e Laumālie 
Māʻoniʻoní.” “ʻOku ou fakamoʻoni ʻi he 
loto mālūʻia ki he Kalaisi Moʻuí—Naʻá 
[Ne] . . . [ʻiate kitautolu] he kamataʻangá 
ʻo aʻu ai pē ki he ngataʻangá.” ◼

ʻEletā Gerrit W. Gong
Kōlomu ʻo e Kau A̒posetolo ʻe Toko Hongofulu Mā Uá

Ongoongo ʻo e Siasí

Naʻe fakamoʻoni ʻa ʻEletā Ulisses Soares ʻi heʻene fuofua 
lea ʻi he konifelenisi lahí ko ha mēmipa ʻo e Kōlomu ʻo e 

Kau ʻAposetolo ʻe Toko Hongofulu Mā Uá, ʻoku hoko ʻa e kau 
palōfita moʻuí, kau ai ʻa Palesiteni Russell M. Nelson, ko ha 
fakaʻilonga ʻo e ʻofa ʻa e ʻOtuá ʻi Heʻene fānaú. 

“ʻIkai ko ha tāpuaki ia ke maʻu ha kau palōfita, kau tangata 
kikite, mo e kau tangata maʻu fakahā ʻi he māmaní ʻi he ngaahi 
ʻaho ko ʻeni ʻoku tau moʻui aí, ʻa ia ʻoku nau feinga ke ʻiloʻi e 
finangalo ʻo e ʻEikí pea muimui ki aí? Ko ha meʻa fakafiemālie 
ia ke ʻiloʻi ʻoku ʻikai ke tau tuenoa ʻi he māmaní, neongo e 
ngaahi faingataʻa ʻoku tau fehangahangai mo ia ʻi he moʻuí.”

Neongo naʻe ongoʻi matuʻaki taʻefeʻunga ʻa ʻEletā Soares ki 
hono uiuiʻi toputapu ko ha ʻAposetoló, naʻá ne pehē ne hanga 
ʻe Palesiteni Nalesoni ʻi heʻene “ngaahi leá mo e fofonga ʻofa 
ʻi heʻene fakahoko mai e fatongiá ni, [ʻo ʻai ke u ongoʻi] kuo 
ʻōʻōfaki au ʻi he ʻofa ʻa e Fakamoʻuí.

ʻI hono hikinimaʻi ʻa ʻEletā Soares ʻi he ʻaho 31 ʻo Māʻasi, 
2018, kuó ne hoko ai ko e fuofua ʻAposetolo ʻAmelika Latina 
ʻi he Siasí. Kimuʻa pea ui iá, naʻá ne hoko ko ha mēmipa ʻo 
e Kau Palesitenisī ʻo e Kau Fitungofulú talu mei he ʻaho 6 ʻo 
Sānauali, 2013, pea naʻá ne ngāue ʻi ha fatongia makehe maʻá  
e Kau Pīsopeliki Pulé ʻi Sōleki Siti. 

Naʻe ui ʻa ʻEletā Soares ko ha Fitungofulu Taki Māʻolunga 
ʻi he ʻaho 2 ʻo ʻEpeleli, 2005. ʻI he tuʻunga ko iá, naʻá ne hoko 
ai ko ha tokoni ʻi he ʻĒlia Afilika Tonga-Hahaké mo Palāsila 
Tonga pea mo ha Palesiteni ʻi he ʻĒlia Palāsilá. 

Kuo ngāue ʻa ʻEletā Soares ʻi ha ngaahi fatongia faka-Siasi lahi. 
Kuó ne hoko ko ha faifekau taimi-kakato ʻi he Misiona Brazil Rio 
de Janeiro, palesiteni ʻi he kōlomu ʻo e kaumātuʻá, tokoni ʻi ha kau 
pīsopeliki, aleaʻanga māʻolunga, sekelitali pule fakasiteiki, fakafo-
fonga uelofea fakaʻēlia, palesiteni siteiki, 
mo e palesiteni ʻo e Misiona Portugal 
Porto mei he 2000 ki he 2003. 

Naʻá ne maʻu ha taha ʻo hono ngaahi 
fatongia mahuʻinga tahá ʻi heʻene taʻu 15, 
ʻi hono kole ange ʻe he pīsopé ke ne akoʻi 
fakataimi ha kalasi Lautohi Faka-Sāpaté 
maʻá e toʻu tupú. ʻI hono teuteuʻi ʻe Ulisses 
ha lēsoni ʻi he founga ke maʻu ai ha faka-
moʻoní, naʻá ne fili ke lotua ha fakapapau 
ʻo e moʻoni ʻo e ongoongoleleí. 

Naʻá ne manatuʻi, “ʻI heʻeku tūʻulutui hifo ʻo fehuʻi ki he ʻEikí 
pe ʻoku moʻoni ʻa e ongoongoleleí, naʻe haʻu ki hoku lotó ha 
faʻahinga ongo māfana, ha kiʻi leʻo siʻi naʻá ne fakapapauʻi mai 
kiate au ʻoku moʻoni ʻa e ongoongoleleí pea ke u kei hoko-
hoko atu pē ai. Ne pehē fau hono mālohí ʻo ʻikai ha taimi ʻe 
faifai angé pea lava ke u pehē ai naʻe ʻikai ke u ʻiloʻi.”

ʻI he 1985, naʻá ne maʻu ha mataʻitohi B.A ʻi he ngāue faka-
tauhitohí mo e ʻekonōmiká mei he ʻApiako Ako ʻEkonōmika 
ʻa e Katoliká ko e ʻUnivēsti Sao Paulo Ponitifikoló. Hili ʻene 
maʻu ha mataʻitohi M.A. ʻi he fakalele pisinisí, naʻá ne ngāue 
fakatauhitohi mo hoko ko ha fai ʻātita ki ha ngaahi kautaha 
fakavahaʻapuleʻanga ʻi Palāsila pea mo ha talēkita ki he ngaahi 
meʻa fakatuʻasinó ʻi he ʻōfisi fakaʻēlia ʻo e Siasí ʻi Sao Pauló.

Naʻe fāʻeleʻi ʻa Ulisses Soares ʻi Sao Paulo, Palāsila, ʻi he 
ʻaho 2 ʻo ʻOkatopa, 1958. Naʻá ne mali mo Rosana Fernandes 
ʻi ʻOkatopa ʻo e 1982. ʻI he lea ʻa ʻEletā Soares ʻi he konifelenisi 
lahí, naʻá ne fakahoungaʻi hono uaifí heʻene ʻofá mo e poupoú. 

“Kuó ne hoko ko ha faʻifaʻitakiʻanga kiate au pea mo hoku 
fāmilí, ʻo e leleí, ʻofá, mo e līʻoa kakato ki he ʻEikí.” Kau atu ki 
he fānau ʻe toko tolu ʻa e ongomātuʻá mo e makapuna ʻe toko 
tolú, naʻá ne pehē ʻi heʻene lea he konifelenisí. “ʻOku ou ʻofa 
ʻiate ia ʻaki e kotoa hoku lotó, pea ʻoku ou houngaʻia ʻi he ivi 
tākiekina lelei kuó ne maʻu kiate kimautolú.” ◼

ʻEletā Ulisses Soares
Kōlomu ʻo e Kau A̒posetolo ʻe Toko Hongofulu Mā Uá

ʻOku tui ʻa ʻEletā Calr B. Cook ko e faingamālie ke ngā-
ué ko e taha ia ʻo e ngaahi tāpuaki maʻongoʻonga ʻo e 

mēmipasipi ʻi he Siasi ʻo Sīsū Kalaisi ʻo e Kau Máʻoniʻoni ʻi he 
Ngaahi ʻAho Kimuí Ní. Ka, naʻá ne pehē, ʻoku fie maʻu ʻa e tuí 
ki hono tali mo fua ʻo e ngaahi fatongiá. 

Naʻe hikinimaʻi ʻa ʻEletā Kuki, ko ha mēmipa ʻo e Kau 
Palesitenisī ʻo e Kau Fitungofulú ʻi he ʻaho 31 ʻo Māʻasi, 2018, 
ʻo fakatatau e kau mēmipa ʻo e Siasí—ʻoku nau ngāue faka-
taha ʻi he ngaahi koló mo e uōtí, ngaahi kōlomú, mo e ngaahi 
houalotú—ki ha “kia pelepela” ʻi ha meʻalele, ʻa ia ʻokú ne ʻomi 
ha mālohi ʻoku lahi angé. 

Naʻá ne pehē ʻi he konifelenisi lahi ʻo ʻOkatopa 2016, ʻOku 
ʻai ʻe he kia pelepelá, fakataha mo e four-wheel drive, “ke ke 
lava ʻo holoki, maʻu ha mālohi lahi ange, pea ngaʻunu kimuʻa. 
ʻOku tau maʻu ha mālohi lahi ange ʻi heʻetau ngāue fakatahá, ʻo 
hangē ko e ngāue fakataha ʻa e ngaahi kiá ke maʻu ha mālohi 
lahi ange ʻi he kia pelepelá. Ko e taimi ʻoku tau umataha ai ke 
fetokoniʻakí, ʻoku tau lavaʻi fakataha ha meʻa lahi ange ʻi he 
meʻa ne tau mei lava fakatāutahá. ʻOku fakafiefia ke kau atu 
pea faaitaha ʻi heʻetau ngāue mo tokoni ʻi he ngāue ʻa e ʻEikí.”

Naʻe hikinimaʻi ʻa ʻEletā Cook ko ha Fitungofulu Taki 
Māʻolunga ʻi he ʻaho 2 ʻo ʻEpeleli, 2011. Kimuʻa hono uiuiʻi 
foʻoú, naʻe ngāue ʻa ʻEletā Cook ʻi he ʻuluʻi ʻōfisi ʻo e Siasí, ʻa ia 
naʻá ne tokoni ai ki hono tokangaʻi ʻo e ʻĒlia ʻAmelika Noate 
Hihifó, mo ha ngaahi fatongia kehe. Kimuʻá, naʻá ne hoko ko e 
Palesiteni ʻo e ʻĒlia ʻAfilika Tongahahaké. 

Kuo poupouʻi ʻe ʻEletā Cook e Kāingalotu ʻo e Ngaahi ʻAho 
Kimui Ní ke nau manatuʻi ʻoku mei he ʻOtuá ʻa e ngaahi uiuiʻi ʻi 
he Siasí ʻo fakafou mai ʻi Heʻene kau tamaioʻeiki kuo filí. 

“ʻOku maʻu e ngaahi tāpuakí ʻi heʻetau vilitaki ʻi hotau 
ngaahi uiuiʻí mo e ngaahi fatongiá pea mo kei pīkitai ʻaki e tui 
kotoa ʻoku tau maʻú.”

Naʻe maʻu ʻe ʻEletā Cook ha mataʻitohi B.A. mei he Kolisi 
Uepa Siteiti ʻi ʻIutaá mo ha mataʻitohi M.A. ʻi he fakalele pisinisí 
mei he ʻUnivēsiti ʻo e Siteiti ʻIutaá. Kimuʻa pea ui ki he Kau 
Fitungofulú, naʻá ne ngāue ʻi he tafaʻaki tuʻuaki kelekelé. 

ʻOku kau ʻi he ngaahi uiuiʻi ʻo ʻEletā Cook ʻene ngāue faka-
faifekau taimi kakato ʻi Hemipeki Siamané, pīsope, palesiteni 
fakasiteiki, Fitungofulu Fakaʻēlia, mo e palesiteni ʻo e Misiona 
Auckland New Zealand. 

Naʻe fāʻeleʻi ia ʻi ʻOkiteni, ʻIutā, USA, ʻi he ʻaho 15 ʻo  
ʻOkatopa, 1957. Naʻá ne mali mo Lynette Hansen ʻi Tīsema ʻo e 
1979 Ko e mātuʻa kinaua ki ha fānau ʻe toko nima. ◼

Lolotonga e hoko ʻa ʻEletā Robert C. Gay ko ha palesiteni 
misiona ʻi Kaná, naʻá ne maʻu ha ueʻi ʻi ha ʻaho ʻe taha ke 

tuʻu ʻo tokoni ki ha kiʻi tamasiʻi naʻe tangi. Naʻá ne ʻuluaki tuku-
noaʻi e ueʻi ko iá ka ne fekau kimui ange ha mēmipa ʻo  
e Siasí ke ʻalu ʻo kumi mo ʻomi ʻa e kiʻi tamasiʻí kiate ia. 

Ne ʻilo ai ʻe ʻEletā Gay, naʻe hikinimaʻi ko ha mēmipa ʻo e 
Kau Palesitenisī ʻo e Kau Fitungofulú ʻi he ʻaho 31 ʻo Māʻasi, 
2018, ʻoku fakatau ika mōmoa ʻa e kiʻi tamasiʻi ko iá maʻa hono 
tauhí. ʻI he ʻaho ko iá naʻe mole mei he kiʻi tamasiʻi ko iá ʻa e 
paʻanga naʻá ne maʻú ʻi ha foʻi ava ʻi hono kató. 

Naʻe pehē ʻe ʻEletā Gay, “Kapau ʻe foki ki ʻapi taʻe ʻi ai ha 
paʻanga, ʻe ui ia ko ha taha loi, ngalingali ʻe taaʻi, pea tuli ki 
hala. Ne mau fakafiemālieʻi ia, fetongi ʻene meʻa ne molé pea 
fakafoki ia ki ʻapi ki hono tauhí.” 

Hangé ko e fakamatala ʻa ʻEletā Gay ʻi he konifelenisi lahi ʻo 
ʻOkatopa 2012, naʻá ne ako mei he aʻusia ko iá ha foʻi moʻoni 
maʻongoʻonga ʻe ua, “ʻUluakí, naʻá ku ʻilo ʻo laka ange ʻi ha toe 
taimi kimuʻa ʻoku ʻafioʻi kitautolu ʻe he ʻOtuá pea he ʻikai ke 
ne teitei liʻaki kitautolu; pea ko e uá; naʻá ku ʻiloʻi kuo pau ke 
tau fakafanongo maʻu pē ki he Laumālie ʻoku tau maʻú pea 
ʻalu ‘leva’ ki ha feituʻu te ne ʻave kitautolu ki aí, neongo ʻetau 
manavasiʻí pe ha faʻahinga faingataʻa. 

Naʻe hikinimaʻi ʻa ʻEletā Gay ko ha Fitungofulu Taki 
Māʻolunga ʻi he ʻaho 31 ʻo Māʻasi, 2012. ʻI he taimi naʻe ui ai ia 
ki he Kau Palesitenisī ʻo e Kau Fitungofulú, naʻá ne lolotonga 
hoko ko e Palesiteni ʻo e ʻĒlia ʻĒsia Tokelaú. Naʻá ne ngāue 
kimuʻa ʻi he ʻuluʻi ʻōfisi ʻo e Siasí ko e sea ʻo e Potungāue Moʻui 
Fakafalala Pē Kiate Kitá/ Kōmiti Paʻanga Tokoni Fakaako Tuʻu-
maʻú, mo ha ngaahi fatongia ki he ngaahi ngāue fakamāmani 
lahi ʻo e moʻui fakafalala pē kiate kitá. 

Kimuʻa pea ui ia ki he Kau Fitungofulú, naʻá ne hoko ko 
e ʻōfisa pule ʻo ha kautaha fakahū paʻanga naʻá ne kau hono 
fokotuʻú. Naʻá ne kau foki hono fokotuʻu mo hoko ko ha talē-
kita ʻi ha ngaahi kautaha tokoni fakaetangata fakamāmani lahi 
pea ngāue ʻi ha pangikē fakahū paʻanga ʻi Wall Street, ʻo hoko 
ko ha fai faleʻi ʻi he founga pule fakapisinisí, pea hoko ko ha 
faiako ʻekonōmika ʻi he ʻUnivēsiti Hāvatí. 

Kuo ngāue fakafaifekau taimi kakato ʻa ʻEletā Gay ʻi Sipeini, 
hoko ko ha kulupulita ʻi he taulaʻeiki lahí, palesiteni Talavou 
fakauooti, aleaʻanga māʻolunga, tokoni ʻi ha kau pīsopeliki, mo 
ha Fitungofulu Fakaʻēlia. 

Naʻe fāʻeleʻi ia ʻi Losi ʻEniselesi, Kalefōnia, USA ʻi he ʻaho 1 
ʻo Sepitema 1951. Naʻá ne mali mo Lynette Nielsen ʻi ʻEpeleli 
1974. ʻOku ʻi ai ʻena fānau ʻe toko fitu. ◼

ʻEletā Robert C. Gay
Kau Palesitenisī ʻo e Kau Fitungofulú

ʻEletā Carl B. Cook
Kau Palesitenisī ʻo e Kau Fitungofulú

ʻEletā José A. Teixeira
Kau Palesitenisī ʻo e Kau Fitungofulú

ʻEletā Terence M. Vinson
Kau Palesitenisī ʻo e Kau Fitungofulú

ʻOku tui ʻa ʻEletā Terence M. Vinson ʻoku ʻikai teitei mamaʻo 
ʻa e Fakamoʻuí. Naʻá ne fakamoʻoni ʻi he konifelenisi lahi 

ʻo ʻOkatopa 2013 ʻo pehē, “ʻOkú Ne ofi maʻu pē, tautautefito 
ʻi he ngaahi potu toputapú pea ʻi he taimi faingataʻá. Taimi 
ʻe niʻihi, ʻi he ʻikai ke u ʻamanaki ki aí, hangē pē ʻokú Ne kiʻi 
tātaaʻi hoku umá ke u ʻilo ʻokú Ne ʻofa ʻiate au.”

ʻI ha taimi ʻe taha ne lue fakataha ai ʻa ʻEletā Vinson mo 
ʻEletā Jeffrey R. Holland ʻo e Kōlomu ʻo e Kau ʻAposetolo ʻe 
Toko Hongofulu Mā Uá, naʻe lī hake ʻe ʻEletā Holland hono 
nimá ʻi he uma ʻo ʻEletā Vinson mo ne talaange ʻokú ne ʻofa 
ʻiate ia. Naʻe pehe, ʻe ʻEletā Vinson, “ʻOku ou tui kapau ne tau 
maʻu e faingamālie ke fononga mo e Fakamoʻuí, te tau ongoʻi 
e hili mai Hono toʻukupu ʻi hotau umá ʻo pehē pē.”

Naʻe pehē ʻe ʻEletā Vinson, naʻe hikinimaʻi ko ha mēmipa ʻo 
e Kau Palesitenisī ʻo e Kau Fitungofulú ʻi he ʻaho 31 ʻo Māʻasi, 
2018, ko e ʻofa ʻa e ʻOtuá ʻa e “ongo fakamāfana tahá.”

Naʻe hikinimaʻi ʻa ʻEletā Vinson, ʻa ia ʻe hoko atu ki hono 
uiuiʻi foʻoú ʻi he ʻaho 1 ʻo ʻAokosi, 2018, ko ha Fitungofulu Taki 
Māʻolunga ʻo e Siasí ʻi he ʻaho 6 ʻo ʻEpeleli, 2013. ʻI he taimi ko 
iá, naʻá ne lolotonga hoko ko ha mēmipa ʻo e Kōlomu Valu ʻo 
e Kau Fitungofulú ʻi he ʻĒlia Pasifikí. ʻOkú ne lolotonga hoko 
ko e Palesiteni ʻo e ʻĒlia ʻAfilika Hihifó. 

Naʻe maʻu ʻe ʻEletā Vinson ha mataʻitohi B.A. ʻi he fiká mo 
e sitētisitiká, maʻu ha tipiloma ʻi he ako fakafaiakó, pea mo 
ha mataʻitohi M.A. ʻi he ngaahi meʻa fakapaʻangá. Kuo kau ʻi 
heʻene ngāue maʻuʻanga moʻuí ʻa e faiakó, akoʻí, mo e faiako ʻi 
he ngaahi ʻunivēsití. Kuó ne ngāue lahi ko ha fai faleʻi faka-
paʻanga mo ha pule tokoni fakapaʻanga. 

Lolotonga hono kei vakavakaiʻi ʻe ʻEletā Vinson e Siasí 
heʻene kei talavoú, naʻá ne maʻu ha ueʻi fakalaumālie mālohi. 
Naʻá ne ongoʻi pau ʻoku totonu ke kau ki he Siasí kae lava ke 
fakalakalaka mo maʻu e ngaahi tali ki he toenga ʻo ʻene ngaahi 
fehuʻí. Naʻe papitaiso ia mo hilifakinima ʻi he uike pē ʻe tahá. 

Talu mei ai, “Naʻá ku ʻilo e meʻa ʻoku finangalo e ʻEikí ke u 
faí peá u ʻiloʻi ʻoku ʻi ai ha ngaahi tali ki heʻeku ngaahi fehuʻí 
kotoa.”

Talu mei hono papitaiso ʻo ʻEletā Vinson ʻi he 1974, kuó 
ne ngāue ko ha tokoni ki ha kau pīsopeliki, pīsope, aleaʻanga 
māʻolunga, tokoni ʻi ha kau palesitenisī fakasiteiki, fakafo-
fonga fakavahe lahi, tokoni ʻi ha kau palesitenisī fakamisiona, 
tokotaha ngāue fai ouau ʻi he temipalé, mo ha Fitungofulu 
Fakaʻēlia. 

Naʻe fāʻeleʻi ia ʻi Senē ʻAositelēlia ʻi he ʻaho 12 ʻo Māʻasi, 
1951. Naʻá ne mali mo Kay Anne Carden ʻi Mē ʻo e 1974. ʻOku 
ʻi ai ʻena fānau ʻe toko ono. ◼

ʻOku manatu ʻa ʻEletā José A. Teixeira ki ha lēsoni naʻá ne 
ako ko ha kiʻi tamasiʻi siʻisiʻi ʻi Potukali. Lolotonga ha 

fakataha fakafāmili, naʻá ne hola ke ʻalu ʻo taumātaʻu. Naʻá ne 
ongoʻi ʻoku totonu ke talaange ki heʻene ongomātuʻá ʻa e fei-
tuʻu ʻoku ʻalu ki aí, ka naʻá ne pehē ke ʻoua ʻe talaange koeʻuhí 
ne na kei moʻua he talanoá. 

Hili ha ngaahi houa mei ai, naʻe maʻu atu ia ʻe heʻene ongo-
mātuʻa hohaʻá ki he veʻe vaitafé. Mei he aʻusia ko iá, naʻá ne 
ako ke talangofua ʻo ʻikai ngata pē ki heʻene ongomātuʻá ka ki 
he fanafana foki ʻa e Laumālie Māʻoniʻoní. 

Talu mei ai, ko ha meʻa angamaheni ia kia ʻEletā Teixeira 
ke tokanga ki he kihiʻi leʻo siʻi mo vanavanaikí. Naʻá ne ʻilo mo 
hono fāmilí ki he ongoongoleleí ʻi he 1976, hili hano fakaʻatā e 
ngāue fakafaifekaú ʻi Potukali. Naʻá ne papitaiso ʻi heʻene taʻu 
16 pea ngāue fakafaifekau kimui ʻi he Misiona Lisbon Portugal. 

Naʻe pehē ʻe ʻEletā Teixeira, naʻe hikinimaʻi ko ha mēmipa 
ʻo e Kau Palesitenisī ʻo e Kau Fitungofulú ʻi he ʻaho 31 ʻo 
Māʻasi, 2018, “ʻOku ‘ikai lava ke fakaʻikaiʻi e mālohi ʻo ʻetau 
ngaahi filí ke liliu ʻetau moʻuí.” Naʻá ne akoʻi ʻi he konifelenisi 
lahi ʻi ʻEpeleli 2009, “Ko ha fakaʻilonga makehe atu pē ʻa e 
meʻafoaki ko ʻeni ʻo e falala ʻoku tau maʻu fakataha mo ʻetau 
fatongia fakataautaha ʻaki hono fakaʻaongaʻi fakapotopoto iá.” 

Naʻe maʻu ʻe ʻEletā Teixeira ha ngaahi mataʻitohi ʻi he tauhi-
tohí mo e pule fakapisinisí pea ngāue ki he Siasí ko ha ʻōfisa 
pule tauhitohi he ngaahi meʻa fakavahaʻapuleʻangá. Naʻá ne 
ngāue foki ʻi he Laulāpuna ʻi Potukalí ko ha konga ʻo e ʻiuniti 
NATO. Naʻá ne hoko ʻi he taimi ko iá he Siasí ko ha talēkita 
fakafonua ʻi he ngaahi vā fetuʻutaki mo e kakaí. Hili ha taimi 
siʻi mei ai, naʻá ne fetaulaki mo hono uaifí, Maria Filomena 
Lopes Teles Grilo. Naʻá na mali ʻi he 1984 ʻi he Temipale Bern 
Switzerland pea ko ha mātuʻa ki ha fānau ʻe toko tolu. 

Naʻe fāʻeleʻi ʻa José Augusto Teixeira da Silva ʻi Vila Lilo, 
Potukali, ʻi he ʻaho 24 ʻo Fepueli, 1961. Kuó ne hoko ko ha 
tokoni ʻi ha pīsopeliki, palesiteni fakavahefonua, palesiteni 
siteiki, Fitungofulu Fakaʻēlia, mo e palesiteni ʻo e Misiona 
Brazil São Paulo South Naʻe hikinimaʻi ia ko ha Fitungofulu 
Taki Māʻolunga ʻi he ʻaho 5 ʻo ʻEpeleli, 2008. ʻOkú ne lolotonga 
hoko ko ha Palesiteni ʻo e ʻĒlia ʻAmelika Tonga Sauté pea ʻe 
kamata ʻene ngāue ʻi he Kau Palesitenisī ʻo e Kau Fitungofulú ʻi 
he ʻaho 1 ʻo ʻAokosi, 2018. 

Ne akonaki mai ʻa ʻEletā Teixeira kiate kitautolu ʻi he koni-
felenisi lahi ʻi ʻEpeleli 2015 ko e mahuʻinga tahá ke “fakaloloto 
ʻa ʻetau mahino ki he Fakamoʻuí. . . . ʻOua muʻa naʻa tuku ki 
ʻapongipongi e meʻa te tau lava ʻo fai he ʻaho ní. Ko e taimi ʻeni 
ke tau haʻu ai kia Kalaisí.” ◼

ʻEletā Steven R. Bangerter
Fitungofulu Taki Māʻolungá

ʻEletā Carlos A. Godoy
Kau Palesitenisī ʻo e Kau Fitungofulú

Lolotonga ha kemi ʻi he kei siʻi ʻa ʻEletā Steven R. Bangerter, 
naʻá ne heka mo hono fāmilí ʻi ha ngaahi motopaiki ki 

he tumuʻaki ʻo ha moʻunga. ʻI heʻenau hifó, naʻá ne hē pea 
māvahevahe ai mei he toengá. 

ʻI heʻene tūʻulutui ʻi he efiafi ko iá ʻo tautapa ki heʻene 
Tamai ʻi he Langí ki ha tokoní, ʻi heʻene fakakaukaú naʻá ne 
mamata ki he halanga naʻe hē mei aí. ʻI he kamata ke ne mui-
mui aí, “naʻe aʻu hake hoku tokouá ki he tumuʻaki ʻo e foʻi halá 
ʻi heʻene paikí, fakafetaulaki mai kiate au, mo taki hifo au ʻi he 
fakapoʻulí ki he faiʻanga kemí, ʻa ia ne lau houa hono mamaʻó.” 

Ko ha taha ia ʻo e ngaahi tuʻunga kuó ne ongoʻi ai hono 
ʻofeina ia ʻi heʻene kei siʻí. Naʻe pehē ʻe ʻEletā Bangerter, “Naʻe 
teʻeki ʻi ai ha mōmeniti ʻi heʻeku moʻuí ne u fifili ai pe ʻoku 
ʻofaʻi nai au pe tokangaʻi lelei.” 

Naʻe fāʻeleʻi ʻa ʻEletā Bangerter ʻi Sōleki Siti, ʻIutā, USA, kia 
Max E. mo Thelma R. Bangerter ʻi he ʻaho 29 ʻo Siulai, 1961. 
Naʻá ne tupu hake ʻi Kulenisā, ʻIutā. 

Hili ha ngaahi uike mei he foki mai ʻa ʻEletā Bangerter mei 
heʻene ngāue fakafaifekau he Misiona Canada Vancouver, naʻá 
ne fetaulaki mo Susann Alexis Hughes. ʻI heʻena fuofua teití, 
naʻá ne ʻiloʻi ʻokú ne maʻu ha ongo fakatōkilalo ke fakahoko 
ʻa ia naʻá ne ongoʻí ke kole mali kia Susanna ʻi heʻena teiti 
hono uá. Naʻe silaʻi kinaua ʻi he Temipale Sōlekí ʻi he ʻaho 17 
ʻo Māʻasi 1983. Ko ha ongomātuʻa kinaua ʻo ha ngaahi foha ʻe 
toko ono. 

Naʻe maʻu ʻe ʻEletā Bangerter hono mataʻitohi B.A. mei he 
ʻUnivēsiti ʻo e Siteiti ʻAlisoná ʻi he ako fakalotú mo ha mataʻi-
tohi toketā he laó mei he ʻApiako Lao ʻa e ʻUnivēsiti ʻo e Siteiti 
Uēsité. ʻI he taʻu ʻe 25 kuo hilí, kuo fakafofongaʻi ʻe ʻEletā  
Bangerter e ngaahi siasí mo e ngaahi potungāue tui fakalotú 
ʻi ha ngaahi ngāue fakalao ʻi Kalefōnia Saute mo e feituʻu 
fakatonga ʻo ʻIutaá. Naʻá ne hoko ko ha hoa ngāue ʻi he 
Cooksey, Toolen, Gage, Duggy, mo Woog mei he 1993 ki 
he 2003 pea hoko ko ha hoa pule ʻo Bangerter, Grazier, mo 
Graff ʻi he 2004. 

Kuo hoko ʻa ʻEletā Bangerter ko ha Fitungofulu Fakaʻēlia, 
palesiteni fakasiteiki, tokoni ʻi ha kau palesitenisī fakasiteiki, 
pīsope, palesiteni ʻi he kōlomu ʻo e kaumātuʻá, mo ha palesi-
teni Talavou fakauooti. ◼

ʻI he konga kimui ʻo e 1980, naʻe toki tukuange pē ʻa ʻEletā 
Carlos A. Godoy ko ha pīsope. Naʻá ne fakaʻosi ako foki mei 

ha kolisi, ngāue ki ha kautaha tuʻukimuʻa, peá ne pehē he ʻikai 
toe ʻi ai ha meʻa ʻe lelei ange ʻi he moʻuí—kae tālunga ha ʻaʻahi 
atu ki ai hano kaungāmeʻa motuʻa. 

Naʻe fakamonūʻiaʻi ia ʻe hono kaungāmeʻa ka naʻá ne ʻeke 
ange ha fehuʻi naʻá ne hohaʻa ai: “Kapau te ke hokohoko 
atu ke moʻui ʻi he tuʻunga ʻokú ke ʻi aí, ʻe fakakakato nai ai e 
ngaahi tāpuaki ʻoku talaʻofa mai ʻi ho tāpuaki fakapēteliaké?”

Naʻe ʻiloʻi ʻe ʻEletā Godoy ʻoku fie maʻu ke ne fakahoko ha 
ngaahi liliu kapau ʻokú ne fie maʻu ke maʻu kotoa e ngaahi 
tāpuaki kuo talaʻofa maʻaná. Neongo ʻene fiemālie peé, naʻá 
ne fili ke ako hono mataʻitohi M.A. Naʻá ne fakafisi mei heʻene 
ngāué, fakatau atu e meʻa kotoa pē naʻá ne maʻú, peá ne liʻaki 
mo hono fāmilí ʻa e tuʻunga angamaheni ʻo Palāsilá ke ne ʻalu 
ʻo ako ʻi he ʻIunaiteti Siteití. 

Naʻe pehē ʻe ʻEletā Godoy, naʻe ui ki he Kau Palesitenisī ʻo e 
Kau Fitungofulú ʻi he ʻaho 31 ʻo Māʻasi, 2018, naʻe akoʻi lahi ia 
ʻe he aʻusia ko ʻení fekauʻaki mo e falala ki he palani ʻa e ʻEikí 
mo maʻu ha loto fiemālie ke liʻaki hono ʻātakai fiemālié. 

Naʻá ne fakamoʻoni ʻi he konifelenisi lahi ʻi ʻOkatopa 2014, 
“ʻOku ou ʻilo ʻoku ʻi ai ha palani ʻa e ʻEikí maʻatautolu ʻi he 
moʻuí ni. ʻOkú Ne ʻafioʻi kitautolu. ʻOkú Ne fie maʻu ʻa e lelei 
tahá maʻatautolu. ʻOku ʻikai ʻuhinga e lele lelei meʻa kotoa pē 
ia heʻetau moʻuí ke pehē ʻoku ʻikai totonu ke ʻai mo tau kiʻi 
fakakaukau naʻa ʻoku ʻi ai ha meʻa ʻe toe lelei ange.”

Naʻe hikinimaʻi ʻa ʻEletā Godoy ko ha Fitungofulu Taki 
Māʻolunga ʻi he ʻaho 5 ʻo ʻEpeleli, 2008. ʻOkú ne lolotonga 
hoko ko ha Palesiteni ʻo e ʻĒlia ʻAmelika Saute Tokelau-hihifó 
pea te ne kamata ngāue ʻi he Kau Palesitenisī ʻo e Kau Fitu-
ngofulú ʻi he ʻaho 1 ʻo ʻAokosi, 2018. 

Kimuʻa pea ui ʻa ʻEletā Godoy ki he Kau Fitungofulú, naá 
ne lolotonga hoko ko ha pule ʻi he vaʻa tokoni fakaetangatá ki 
ha ongo kautaha lalahi ʻe ua kimuʻa peá ne fokotuʻu ʻene kau-
taha fai faleʻí. Naʻá ne maʻu hono mataʻitohi B.A. ʻi he ʻekonō-
miká mo e politikalé mei he ʻUnivēsiti Sao Paulo Ponitifikolo 
ʻa e Katoliká ʻi he 1987 mo ha mataʻitohi M.A. ʻi he ngāue 
fakakautahá mei he ʻUnivēsiti Pilikihami ʻIongí ʻi he 1994.

Kuo hoko ʻa ʻEletā Godoy ko ha faifekau taimi kakato ʻi he 
Misiona Brazil São Paulo South, hoko ko ha pīsope, aleaʻanga 
māʻolunga, fakafofonga uelofea fakaʻēlia, Fitungofulu Fakaʻēlia, 
mo ha palesiteni ʻi he Misiona Brazil Belém. 

Naʻe fāʻeleʻi ia ʻi Poto ʻAlekele, Palāsila, ʻi he ʻaho 4 ʻo 
Fēpueli, 1961. Naʻá ne mali mo Mônica Soares Brandao ʻi 
Māʻasi ʻo e 1984, pea ʻokú na maʻu ha fānau ʻe toko fā. ◼

ʻI heʻene kei siʻí, naʻe ʻā hake ʻa ʻEletā Jack N. Gerard ʻi he ʻaho 
kotoa ʻi he 5:00 pongipongi ke tokoni hono tokangaʻi e 

fanga pulu tatau huʻakau ʻa e fāmilí. Naʻe akoʻi ia ʻi heʻene tupu 
hake ha kiʻi kolo faama siʻisiʻi ofi ki he Mud Lake, Idaho, USA, 
ke ʻikai ngata pē heʻene ngāue mālohi mo ʻiloʻi hono fatongiá, 
ka ke ne ʻiloʻi foki e mahuʻinga ʻo e tokotaha fakafoʻituitui 
kotoa pē ko e fānau ʻa e ʻOtuá. 

Naʻe pehē ʻe ʻEleta Gerard, naʻe hikinimaʻi ʻi he ʻaho 31 ʻo 
Māʻasi, 2018, ko ha Fitungofulu Taki Māʻolungá, “Naʻe maʻu ʻe 
he tokotaha kotoa pē ha fatongia pea ʻoku ʻi heni ʻa e tokotaha 
kotoa pē ko ha taumuʻa, neongo pe ko e hā hotau tuʻunga ʻi 
he moʻuí.” Kuo hoko e lēsoni ko ʻení ko ha meʻaʻofa ʻi he kotoa 
ʻene moʻuí. 

Kuó ne maʻu ʻi heʻene ngaahi ngāue maʻuʻanga moʻuí, ʻa ia 
ʻoku kau ai ha ngaahi fatongia fakataki mahuʻinga ki ha ngaahi 
kautaha lahi—hange ko e National Mining Association, ko e 
America Chemistry Council, pea kimuí ni mai ʻi he American 
Petroleum Institute—ha ngaahi faingamālie ke feohi ai mo ha 
kakai mei he tapa kotoa pē ʻo e moʻuí. 

Naʻe fāʻeleʻi ʻa ʻEletā Gerard ʻi he 1957 kia James mo Cecil 
Gasser Gerard. Hili ʻene ngāue fakafaifekau ʻi he Misiona 
Sydney Australia, naʻe ako ʻa ʻEletā Gerard ʻi he University 
of Idaho, ʻa ia naʻá ne maʻu ai ha faingamālie ako ngāue pea 
mo ha ngāue taimi kakato ʻi he kau ngāue ʻa ha fakafofonga 
falealea ʻi ʻAitahō. 

Lolotonga ʻene ngāue ʻi Uasingatoni, D. C., naʻá ne fetau-
laki ai mo Claudette Neff, ʻa ia naʻe hoko ko ha ʻasisiteni kau 
ngāue ʻa ha fakafofonga senitoa ʻi ʻIutā. ʻI heʻenau fakatahá, 
naʻe pehē ʻe ʻEletā Gerard, “Naʻe huhulu meiate ia e maama ʻo 
e ongoongoleleí.” Naʻá na mali ʻi he ʻaho 4 ʻo ʻEpeleli, 1984, ʻi 
he Temipale Salt Lake. ʻOkú na maʻu ha fānau ʻe toko valu mo 
ha makapuna ʻe 4. 

Naʻe maʻu ʻe ʻEletā Gerard ha mataʻitohi B.A. ʻi he politikí 
mo ha mataʻitohi toketā ʻi he laó mei he ʻUnivēsiti Siaosi 
Uāsingatoní. 

Kuo hoko ʻa ʻEletā Gerard ko ha pīsope, palesiteni faka-
siteiki, Fitungofulu Fakaʻēlia, faiako Tokāteline ʻo e Ongoongo-
leleí, mo ha palesiteni Lautohi Faka-Sāpate. 

Naʻe pehē ʻe ʻEletā Gerard ʻokú na maʻu mo hono uaifí ha 
holi ke fakahoko e finangalo ʻo e ʻEikí. ʻI heʻetau hoko ko ha 
kakai fakamatelie vaivaí, ʻoku tau tukupā ai ke fai ha meʻa pē 
ʻe finangalo ʻa e ʻEikí ke tau fai, pea ʻoku tau loto fakatōkilalo 
ai mo langilangiʻia . . . ke fakatapui hotau taimí mo e iví ki he 
ngāue ʻa e ʻEikí.” ◼

ʻOku manatuʻi ʻe ʻEletā Matthew L. Carpenter ʻa e fuofua 
taimi naʻá ne fakatokangaʻi ai ʻene ongoʻi e Laumālie 

Māʻoniʻoní. Naʻá ne kei siʻi, ko hono taʻu fitú nai ia, ʻi heʻene 
tangutu ʻi he Palaimelí. Naʻe huhulu mai ha maama ki he loto 
lokí, pea naʻá ne maʻu ha ongo māfana naʻe teʻeki ke ne maʻu 
kimuʻa. 

Naʻá ne pehē, “Ne u maʻu ha ngaahi ongo ʻi hoku lotó—pea 
ʻikai koeʻuhí naʻá ku māfana.” “Naʻá ku ʻiloʻi ʻoku moʻoni ʻa e 
ʻOtuá; naʻá ku ongoʻi ia.”

ʻI heʻene taʻu 11, naʻá ne ʻalu ki ha fakataha konifelenisi 
lahi ʻi he Tāpanekale Sōlekí mo ʻene tamaí. Ko e fuofua taimi 
ia naʻá ne ʻi ha loki tatau ai mo ha palōfita, Palesiteni Joseph 
Fielding Smith. 

Naʻá ne pehē, “ʻI heʻeku mamata kiate iá, naʻe fakamoʻoniʻi 
mai ʻe he Laumālié ko ha palōfita ia.”

Naʻe tokoni e fanga kiʻi fakapapau fakalaumālie ko ʻení ʻi 
heʻene kei siʻí ke ne vakai ki he Laumālié ko ha ivi tākiekina ʻi 
heʻene moʻuí kotoa. 

Naʻe pehē ʻe he Fitungofulu Taki Māʻolungá, ʻa ia naʻe hiki-
nimaʻi ʻi he ʻaho 31 ʻo Māʻasi, 2018, “Ko ʻeku fakamoʻoní ʻoku 
ʻikai ko ha aʻusia fakalangi pē ʻe taha, ka kuo fakalakalaka ia 
mo tupulaki ʻi he fakalau ʻa e taimí.”

Naʻe fāʻeleʻi ʻa Matthew Leslie Carpenter ʻi Sōleki Siti, ʻIutā, 
USA, ʻi he ʻaho 21 ʻo ʻOkatopa, 1959, kia Leone Erekson mo 
Robert Allred Carpenter. Ko e siʻisiʻi taha ia ʻi he fānau ʻe toko 
valu ʻa e ongomātuʻá, pea naʻá ne tupu hake ʻi ha fāmili mo ha 
ngaahi tuofāfine ʻe toko nima. 

ʻI hono māhina fakaʻosi he akoʻanga māʻolungá, naʻá ne 
fetaulaki mo Michelle “Shelly” Brown. Naʻe kamata ke na teiti 
ka naʻe fakatatali ʻena feohí ka ne ʻalu ʻo ngāue fakafaifekau 
ʻi he Misiona Swiss Geneva mei he 1979 ki he 1981. Hili ʻene 
foki maí, naʻá na mali ʻi he Temipale Salt Lake ʻi he ʻaho 9 ʻo 
Siulai, 1982. Ko e mātuʻa kinaua ki ha fānau ʻe toko nima.

Naʻe maʻu ʻe ʻEletā Carpenter ha mataʻitohi B.A. ʻi he meʻa 
fakapaʻangá mei he ʻUnivēsiti Pilikihami ʻIongí mo ha mataʻi-
tohi M.A. ʻi he fakalele fakapisinisí mei he ʻApiako Pisinisi 
ʻa Hāvatí. Kimuí ni mai naʻá ne hoko ko e talēkita pule ʻo e 
Foundation Specialty Financing Fund.

Kuo hoko ʻa ʻEletā Carpenter ko ha pīsope, tokoni ʻi ha kau 
pīsopeliki, palesiteni Talavou fakasiteiki, aleaʻanga māʻolunga, 
palesiteni siteiki, mo ha Fitungofulu Fakaʻēlia. ◼

ʻEletā Jack N. Gerard
Fitungofulu Taki Māʻolungá

ʻEletā Matthew L. Carpenter 
Fitungofulu Taki Māʻolungá

Naʻe pehē ʻe ʻEletā Homer, ko e taha ʻo ʻene ngaahi manatu 
melie fekauʻaki mo e ongoongoleleí ko hano vahe ia ʻi 

heʻene taʻu 14 ko ha hoa faiako fakaʻapi ki ha mēmipa ʻi hono 
uōtí naʻe “kehe ʻene fakahoko ʻa e faiako fakaʻapí.” “Naʻe ʻikai 
fakatefito ia he ʻaʻahi ki he ʻapí mo vakaiʻi e kakaí; naʻe fekau-
ʻaki ia mo e fatongia fakaetauhi ke feau ʻenau ngaahi fie maʻú.”

ʻI he vā fakahoá, te na lotua mo talanoaʻi e ngaahi fāmili 
ʻoku vahe angé, ʻo ʻikai ko ha tokotaha matuʻotuʻa ki ha kiʻi 
talavou ka ko ha kaungāngāue ʻi he ngaahi ngāue lakanga 
fakataulaʻeikí. Naʻe pehē ʻe ʻEletā Homer, “Naʻá ku ʻilo ʻoku 
maʻu ai ʻa e Laumālié pea ʻoku tokoni ia ʻi he ngāué.” 

Kuo nofoʻia e lēsoni ko iá ʻiate ia ʻi he kotoa ʻene moʻuí mo 
e ngaahi tokoni ʻi he Siasí, neongo pe ko ʻene ngāué ko ha 
Fitungofulu Fakaʻēlia, taki ʻi he nesilií, pe ko ha mataotao ʻi he 
palakipoe puletiní—ʻa ia ko hono fatongia ia lolotonga ʻene 
nofo mo hono uaifí ʻi Melipoane, ʻAositelēliá. 

Naʻe fāʻeleʻi ʻa David Paul Homer ʻi he ʻaho 25 ʻo ʻEpeleli, 
1961, ʻi Sōleki Siti, ʻIutā, USA, kia Frederick mo Phyllis LeNila 
Homer. Hili ʻene ngāue fakafaifekau ʻi Hong Kong mei he 
1980 ki he 1982, naʻá ne fetaulaki mo Nancy Dransfield, naʻe 
fakaʻosi ako mei he ʻUnivēsiti Pilikihami ʻIongí, ʻi ha faeasaiti 
ʻinisititiuti ʻi Sōleki Siti, ʻa ia naʻá ne ngāue ai mo ako ʻi he  
ʻUnivēsiti ʻo ʻIutaá. Naʻá na mali ʻi he Temipale Salt Lake ʻi he 
ʻaho 31 ʻo Siulai, 1984. Kuó na ohi hake ha ngaahi ʻofefine ʻe 
toko nima mo ha foha ʻe taha. 

Naʻe maʻu ʻe ʻEletā Homer ha mataʻitohi B.A. ʻi he ʻeko-
nōmiká mei he ʻUnivēsiti ʻo ʻIutaá mo ha mataʻitohi M.A ʻi 
he pule fakapisinisí mei he ʻApiako Uātoní ʻi he ʻUnivēsiti ʻo 
Penisilivēniá. 

Lolotonga ʻene ngāue taʻu ʻe 30 ko ha pule ʻi he General 
Mills, kuó ne nofo mo hono uaifí ʻi Maiemi, Folōlita, USA; 
Miniāpolisi, Minesota, USA; Pēlingitoni, ʻOnitāliō, Kānata; mo 
Seini-Sulupisi, Vooti, Suisalani. 

Kuo hoko ʻa ʻEletā Homer ko ha palesiteni fakasiteiki, pīsope, 
palesiteni ʻi he kōlomu ʻo e kaumātuʻá, mo ha sekelitali pule 
fakauooti. ʻI heʻene hoko ko ha Fitungofulu Fakaʻēliá, naʻá ne 
kamata ngāue ʻi Kānata pea hoko atu ai ki ʻIulope, ʻa ia naʻá ne 
ngāue ai ʻi he taʻu ʻe fā kuo hilí kimuʻa pea hikinimaʻi ia ko ha 
Fitungofulu Taki Māʻolunga ʻi he ʻaho 31 ʻo Māʻasi, 2018. ◼

ʻE lava ke ui ʻa ʻEletā Mathias Held mo hono uaifí, Irene, 
ko e fakatātā ʻo ha Siasi fakaemāmani lahi. ʻOkú na haʻu 

fakatouʻosi mei Kolomupia mo e kuí mei Siamane. Naʻe ʻave 
kinaua ʻe he ngāué mo e akó mei hona fonau tupuʻanga ʻi 
ʻAmelika Sauté ki Kānata, Siamane, Kuatemala, Palāsila, pea 
faifai pē peá na toe foki ki Kolomupia. ʻI he fonua takitaha, 
naʻá na ako ha lea mo ha anga fakafonua foʻou. 

Naʻe pehē ʻe ʻEletā Held, naʻe hikinimaʻi ko ha Fitungofulu 
Taki Māʻolunga ʻi he ʻaho 31 ʻo Māʻasi, 2018, “Ka naʻe tatau tofu 
pē ʻa e Siasí ʻi he feituʻu kotoa pē naʻá ma ʻalu ki ai.” 

Naʻe hanga ʻe he “tatau” fakalaumālie ko iá ʻo fakamālohia 
e ongomātuʻa ko ʻení lolotonga ʻena ohi hake ha fānau ʻe toko 
tolu mo tupulaki ʻi he ongoongoleleí. 

Naʻe ako fakataha e ongomātuʻá ni ʻi ha ʻapiako lea 
faka-Siamane ʻi hona fonua tupuʻangá ʻi Pokotā, Kolomupia. 
Naʻe silaʻi kinaua ʻi he ʻaho 13 ʻo Sune, 1989, ʻi he Temipale 
Frankfurt Germany, hili hono maʻu ʻe Mathias ha mataʻitohi 
B.A. ʻi he ʻenisinia makēnikí ʻi Pokotā mo ha mataʻitohi M.A.  
ʻi he pule fakapisinisí ʻi Kānata. 

Naʻe ʻave ʻe he ngaahi faingamālie fakangāué e ongomātuʻá 
kimui ange ki Hēnouva, Siamane, ʻa ia naʻe maʻu ai ʻe Sisitā 
Held ha ongo mālohi ʻoku ʻamanaki ke liliu ʻena moʻuí. 

Naʻá ne pehē, “Naʻá ku talaange kia Mathias ne u maʻu ha 
ongo te ma maʻu ha pōpoaki mei he langí.” Ne ma maʻu e 
pōpoaki fakalangi ko iá ʻi ha efiafi ʻuha ʻi he 1987 ʻi ha tuki-
tuki ʻi he matapā ʻi muʻá. Naʻe tuʻu ʻi tuʻa ha ongo faifekau 
Māmonga ne na lea faka-Siamane ʻi he ongo faka-Ameliká. 

ʻI he māhina ʻe 10 ne hoko maí, naʻe ako e fāmili Helds mo 
e ongo faifekaú mo maʻu ha ngaahi kaungāmeʻa ʻi he kāinga-
lotu ʻo e Siasí. Hili haʻana lotu lahi, ne na maʻu ha fakapapau 
fakalaumālie ki he moʻoni ʻo e ongoongoleleí pea ne papitaiso 
kinaua ʻi he 1988. 

Ne ngāue ʻa ʻEletā Held ʻo laka hake ʻi he taʻu ʻe 25 ki he 
kautaha ngaahi meʻalele Daimler-Benz, mo feʻaveʻaki holo ia 
ʻe hono ngaahi fatongia fakapulé ʻi he funga ʻo e māmaní. Kuo 
fakafalala e fāmili Helds ki he ʻEikí ʻi he meʻa kotoa pē. 

Naʻá ne pehē, “ʻOku ʻikai mahuʻinga e ngaahi faingataʻa 
ʻokú ke fouá.” “Kapau ʻokú ke fetuʻutaki mo e langí, te ke sai 
pē koe.”

Naʻe fāeleʻi ʻa ʻEletā Held ʻi he ʻaho 5 ʻo Sune 1960, kia Michael 
mo Elisabeth Held, kuó ne hoko ko ha tokoni ʻi ha kau palesiteni-
sī fakasiteiki, ko ha tokoni ʻi ha kau pīsopeliki, mo ha Fitungofulu 
Fakaʻēlia ʻi he ʻĒlia ʻAmelika Saute Tokelau-hihifó. ◼

ʻEletā David P. Homer
Fitungofulu Taki Māʻolungá

ʻEletā Mathias Held
Fitungofulu Taki Māʻolungá

Naʻe fakafeʻiloaki ʻa ʻEletā Juan Pablo Villar ki he Siasí ʻi 
Senitiako, Silei, ʻi he taimi naʻe fakahā ai ʻe hono tokoua 

lahí, Ivan, ki he fāmilí kuó ne papitaiso taʻe maʻu ha ngofua 
mei heʻene ongomātuʻá peá ne fakahā kimui ange ʻene palani 
ke ngāue fakafaifekaú. ʻI he taimi ne ʻeke ai hono ʻuhingá, naʻe 
vahevahe ʻe Ivan ʻene fakamoʻoní mo ʻene holi ke ngāué. 

Naʻe manatuʻi ʻe ʻEletā Villar, ko ʻene taʻu 17 ia, “Naʻe ʻikai 
mahino kiate au kotoa hono ʻuhingá.” “Ka ʻi he mōmeniti ko iá, 
naʻá ne tō ha tenga ʻi hoku lotó.”

Naʻe maʻu ʻe he tenga ko iá ha faingamālie ke tupulaki ʻi 
he taimi naʻe fakafeʻiloaki ai ia ʻe hono tokouá ki he ongo 
faifekaú. ʻI fuofua lēsoni ʻa ʻEletā Villar, naʻá ne maʻu ha faka-
moʻoni tonu ki he moʻoni ʻo e Tohi ʻa Molomoná. 

Naʻá ne pehē, “Kiate au, naʻe ʻikai fie maʻu ia ke u tūʻulu-
tui ʻo lotu, koeʻuhí ne u ʻilo ʻi hoku lotó ʻi he mōmeniti ne na 
vahevahe ai ʻena fakamoʻoní, ʻoku moʻoni.” “ʻI heʻeku ʻilo iá, ne 
moʻoni e toenga ʻo e meʻa kotoa pē.”

Naʻe maʻu ʻe Ivan, ne ngāue ʻi ha mīsiona ofi mai pē, ha 
ngofua ke ne papitaiso ʻa ʻEletā Villar ʻi he 1988. Kimui ange, 
ne kau foki mo ʻena faʻeé mo hona tokoua ʻe taha, Claudio, ki 
he Siasí. 

Hili ha taʻu ʻe taha mei heʻene papitaisó, naʻe kamata ke 
ngāue ʻa ʻEletā Villar ʻi he Misiona Chile Viña del Mar, ko e 
kamata ia ʻa ha moʻui tokoni ne kau ki ai ʻene hoko ko ha 
palesiteni fakasiteiki, pīsope, tokoni ʻi ha pīsopeliki, tokoni ʻi 
he Misiona Chile Santiago East, mo ha Fitungofulu Fakaʻēlia ʻi 
he ʻĒlia ʻAmelika Saute Tongá. Naʻe hikinimaʻi ia ʻi he ʻaho 31 ʻo 
Māʻasi, 2018, ko ha Fitungofulu Taki Māʻolunga. 

Naʻe fāʻeleʻi ʻa ʻEletā Villar ʻi he ʻaho 11 ʻo Sepitema, 1969, ʻi 
Valapalaiso, Silei, kia Sergio Villar Vera mo Genoveva Saav-
erdra. Naʻá ne mali mo Carola Cristina Barrios ʻi he ʻaho 31 ʻo 
Māʻasi, 1994, ʻi he Temipale Santiage Chile. Ko e mātuʻa kinaua 
ki ha fānau ʻe toko tolu.

Hili e maʻu hono mataʻitohi B.A. ʻi he fetuʻutaki fakasō-
sialé mo e vā fetuʻutaki mo e kakaí mo ha mataʻitohi M.A. ʻi 
he māketí, naʻá ne ngāue ʻi ha fale ngaohiʻanga meʻangāue 
fakafaitoʻo. ʻI he 2007, naʻá ne maʻu mo ha mataʻitohi M.A. ʻi he 
fakalele pisinisí mei he ʻUnivēsiti Pilikihami ʻIongí. Naʻá ne foki 
leva ki Silei ke ngāue ki he Orica, ko ha kautaha keli lalo-
fonua, pea hoko kimuí ni mai ko ha pule lahi. ◼

Makehe mei he fāmili ʻo ʻEletā Kyle S. McKay mo e Siasí, ko 
e meʻa ʻokú ne manako lahi taha aí ko e heka ʻi heʻene 

hōsí ʻi he ngaahi moʻungá. 
Naʻá ne pehē, “ʻOku ʻikai ko ʻeku tui fakalotú, ka ʻoku ʻikai 

toe fehuʻia ʻene fakamālohia ʻeku [tuí]. ʻOku ou fetongitongi ʻi 
he ngaahi moʻunga ʻo e ʻEikí pea mo e moʻunga ʻo e fale ʻo e 
ʻEikí. ʻOkú ma fetaulaki ʻi he ongo feituʻú fakatouʻosi.”

ʻOku fakatatau ʻe ʻEletā McKay ʻa e ngaahi moʻunga ʻi 
ʻolunga ʻi Hanisivile, ʻIutā, USA, ki he ngaahi vai mo e vaotā ʻo 
Molomoná mo honau mahuʻinga ki he kakai ʻo ʻAlamaá—ko 
e ngaahi feituʻu ia, naʻá ne ʻilo ai ʻi heʻene kei talavoú, ʻa hono 
Huhuʻí. 

Naʻe fāʻeleʻi ʻa ʻEletā McKay ʻi he ʻaho 14 ʻo Fēpueli, 1960 
ʻi Sikākō, ʻIlinoisi, USA, kia Barrie Gunn McKay mo Elaine 
Stirland McKay, ʻa ia ʻokú ne fakahoungaʻi hono ohi hake ia ki 
he tuʻunga ʻokú ne ʻi ai he taimi ní. 

Naʻá ne kiʻi mālōlō mei heʻene ako ʻi he ʻUnivēsti Piliki-
hami ʻIongí ʻi he 1979 ke ngāue fakafaifekau taimi kakato ʻi he 
misiona Kobe, Japan. Hili ha taimi nounou mei heʻene foki he 
ʻosi ʻene ngāue fakafaifekaú ke fakakakato hono mataʻitohi ʻi 
he lea faka-Pilitāniá, naʻe fetaulaki ʻa ʻEletā McKay mo Jennifer 
Stone, ʻa ia naʻe toki foki mai mei he Misiona England Bristol. 
Naʻá ne ako foki mo ia ki he lea faka-Pilitāniá. Naʻá na mali ʻi 
he Temipale Oakland California ʻi he ʻaho 12 ʻo Sune, 1984. 

ʻI he hoko ʻa e fāmilí ko e uho ʻo e moʻui ʻa ʻEletā McKay, 
naʻá ne pehē, ko e meʻa ʻokú na fiefia taha ai mo Sisitā McKay 
ko hona hakó. Lolotonga e nofo ʻa e ongo McKays ʻi Keisivile, 
ʻIutā, USA, ʻokú na faʻa fakaʻaongaʻi ha taimi ke feohi ai mo 
ʻena fānau ʻe toko hivá ʻi Hanisivile, ʻa ia ne nofo ai ʻene fanga 
kuí ʻi he konga kimuʻa ʻo e 1860 tupú. 

Naʻe fakaʻosi ako ʻa ʻEletā McKay mo ha mataʻitohi he laó 
ʻi he 1987 mei he ʻApiako Lao ʻa J. Reben Clark ʻi BYU, peá 
ne tali leva ha ngāue ʻi ha kautaha fakaʻēlia lahi ʻi Potilani, 
ʻOlikoni, USA. Naʻá ne foki kimui ange ki ʻIutā ko ha fainga-
mālie ngāue mo ha kautaha lao ʻe taha kimuʻa peá ne tali ke 
ngāue ʻi he Kautaha Kroger. Naʻá ne hoko ko ha tokoni palesi-
teni ʻi he Smithʻs mo e Fryʻs fakatouʻosi, ko ha ongo kautaha 
movetevete ʻa e Kroger ʻi ʻIutā mo ʻAlisona, USA, mei he 2000 
ki he 2017. 

Kuo hoko ʻa ʻEletā McKay ko ha pīsope, aleaʻanga māʻolunga, 
palesiteni fakasiteiki, mo ha Fitungofulu Fakaʻēlia. ◼

ʻEletā Kyle S. McKay
Fitungofulu Taki Māʻolungá

ʻEletā Juan Pablo Villar
Fitungofulu Taki Māʻolungá

ʻI ha ʻaho momoko ʻi Nōvema, ne ongoʻi ʻohovale ʻa Takashi 
Wada ʻi hano ʻeke ʻe ha faifekau ʻAmelika e fakahinohino ki 

he ʻōfisi tānaki mo tufa meili fakalotofonuá. 
Naʻe ʻosi fakatokanga ange e tamai ʻa e kiʻi tamasiʻi taʻu 15 

ko ʻení ke fakaʻehiʻehi mei he kau Māmongá, ʻa ia ne nau ʻaʻahi 
ki he kakai ʻi he ngaahi hala ʻo Nakano, Siapaní, ko ha miniti 
pē ʻe tolu mei honau ʻapí. Ka naʻe ʻohovale ʻa Takashi ʻi he lea 
faka-Siapani ʻa e ʻeletā ʻAmeliká. 

Hili ha ngaahi ʻaho mei ai, naʻe taʻofi ʻe ha faifekau kehe ʻa 
Takashi. Ne teʻeki fuoloa ʻene ʻi Siapaní. Naʻá ne faifeinga ke 
vahevahe e talanoa ʻo Siosefa Sāmitá ʻi ha lea faka-Siapani ne 
ʻikai fuʻu mahino. 

Naʻe ʻikai mahino e meʻa kotoa pē kia Takashi, ka naʻá ne 
manatuʻi, “ne u ongoʻi ʻoku totonu ke u fanongo.”

Naʻe akoʻi ange ʻe he ongo faifekaú e ngaahi sitepu ʻo e 
lotú pea mo e ngaahi lēsoní. Naʻá ne ʻalu ki he ngaahi faka-
tahaʻanga ʻa e Siasí pea naʻe ueʻi ia ʻe he ngaahi fakamoʻoni ʻa 
e kau mēmipá. ʻI he ongoʻi faingataʻaʻia ʻa Takashi koeʻuhí ko 
e ngaahi fie maʻu ʻa hono fāmili lotu faka-Putá, naʻá ne toutou 
talaange pē ki he ongo faifekaú, “He ʻikai ke u lava ʻo kau ki 
he Siasí, ka ʻoku ou loto ke ako lahi ange.”

Hili ha taʻu ʻe ua, kimuʻa pea mavahe ʻa Takashi ke ako ʻi he 
ʻIunaiteti Siteití ko hono taʻu 17, naʻe loto lelei ʻene ongomā-
tuʻá, pea naʻá ne kau ki he Siasí. 

Naʻe maʻu ʻe ʻEletā Wada, naʻe fāʻeleʻi ʻi he ʻaho 5 ʻo Fēpuali, 
1965, kia Kenzo mo Kazuko Wada, ha mataʻitohi B.A. ʻi he 
ako lea fakafonuá he 1990 mo ha mataʻitohi M.A. ʻi he fakalele 
pisinisí ʻi he 1996, mei he ʻUnivēsiti Pilikihami ʻIongí. 

Naʻá ne ngāue fakafaifekau ʻi he Misiona Utah Salt Lake City 
North pea mali mo Naomi Ueno ʻi he ʻaho 18 ʻo Sune, 1994, ʻi 
he Temipale Tokyo Japan. ʻOkú na maʻu ha foha ʻe toko ua. 

Naʻe kau ʻi he ngāue maʻuʻanga moʻui ʻa ʻEletā Wada ha 
ngaahi tuʻunga ʻi he ngaahi kautaha lahi fakavahaʻapuleʻanga ʻi 
he ʻIunaiteti Siteití mo Siapani, kae pehē foki ki he tuʻunga ʻo 
e talēkita ki he ngaahi ngāue fakatuʻasino ʻa e Siasí ʻi ʻAmelika 
Noate Hihifo, pea mo e ngaahi ʻĒlia ʻĒsia Noaté. 

Ko ʻEletā Wada ko ha pīsope mālōlō ia, aleaʻanga 
māʻolunga, mo ha faiako semineli. Naʻá ne hoko ko ha palesi-
teni ʻi he Misiona Japan Tokyo South mei he 2013 ki he 2016. 
Naʻe hikinimaʻi ia ko ha Fitungofulu Taki Māʻolunga ʻi he ʻaho 
31 ʻo Māʻasi, 2018. ◼

ʻOku maʻu e veesi folofola ʻoku manako ai ʻa Sisitā Bonnie 
H. Cordon ʻi he Tokāteline mo e Ngaahi Fuakava 123:17: 

“Ke tau fai ʻi he loto-fiefia ʻa e ngaahi meʻa kotoa pē ʻoku tau 
maʻu ʻa e mālohi ke faí; pea te tau toki lava ʻo tuʻu maʻu ʻi he 
loto-fakapapau, ke mamata ki he fakamoʻui ʻa e ʻOtuá, pea ke 
fakahā mai ʻa hono toʻukupú.”

Kiate iá, ʻoku tanumaki ʻe he veesi ko ʻení ʻa e ngaahi lēsoni 
kuó ne ako ʻi he kotoa ʻene moʻuí. Naʻe pehē ʻe Sisitā Cordon, 
naʻe hikinimaʻi ʻi he ʻaho 31 ʻo Māʻasi, 2018, ko e Palesiteni Lahi 
foʻou ʻo e Finemuí, “Te tau lava ʻo fai ʻa e ngaahi meʻa ʻoku 
faingataʻá, ka te tau toe lava foki ʻo fai ia ʻi he fiefia.” 

Naʻe fakatōkakano e ʻilo ko iá lolotonga ʻene “kei siʻí” ʻi he 
ngaahi ngāue ʻi ha ngoue'anga ʻi he fakatonga hahake ʻo ʻAi-
tahoó pea ʻi heʻene fai feinga ke ako ha lea fakafonua foʻou ʻi 
heʻene ngāue fakafaifekau ʻi Potukalí. Ko ha pōpoaki ia naʻá ne 
faʻa lea ʻaki ki he kau faifekaú lolotonga ʻene ngāue mo hono 
husepānití ʻi heʻene tokangaʻi ʻa e Misiona Brazil Curitiba. Pea 
ko ha meʻa ia ʻokú ne palani he taimí ni ke vahevahe mo e kau 
finemuí ʻi he funga ʻo e māmaní. 

Naʻá ne pehē, kuo kolea e kau finemui ʻo e ʻaho ní, ke nau 
tuʻu hake pea ʻunuakiʻi e ngāue ʻa e ʻEikí ki muʻa. Naʻá ne toe 
pehē, “Pea te tau lavaʻi ia.”

Naʻe fāʻeleʻi ʻa Bonnie Hillam Cordon ʻi he ʻaho 11 ʻo Māʻasi, 
1964, kia Harold mo Carol Rasmussen Hillan ʻi Idaho Falls, 
USA. Hili ʻene ngāue fakafaifekaú naʻe maʻu hono mataʻitohi 
B.A. ʻi ha ako fakafaiakó mei he ʻUnivēsiti Pilikihami ʻIongí, ʻa 
ia naʻá ne fetaulaki ai mo Derek Lane Cordon. Naʻá na mali ʻi 
he ʻaho 25 ʻo ʻEpeleli, 1986, ʻi he Temipale Salt Lake. ʻOkú na 
maʻu ha fānau ʻe toko fā mo ha makapuna tangata ʻe toko fā. 

Kuo kau ʻi heʻene ngāue he Siasí ʻene hoko ko ha taki ʻi he 
nesilií mo ha faiako semineli. Kimuʻa pea uiuiʻi ia ʻi he taʻu ʻe 
ua kimuʻá ke hoko ko ha tokoni ʻi he Kau Palesitenisī Lahi ʻo 
e Palaimelí, naʻe saiʻia ʻa Sisitā Cordon ʻi heʻene ngāue ko ha 
palesiteni Kau Finemui ʻi hono siteikí. Neongo ne ʻosi tuku-
ange ia mei he fatongia ko iá, naʻá ne pehē, “Ne ʻikai teitei 
tuku ai ʻeku lotua e kau finemuí.”

Ko e pōpoaki ʻokú ne fiefia ke vahevahe mo e kau fine-
mui ʻi he funga ʻo e māmaní ko ʻene ʻofa ʻiate kinautolú, kae 
mahulu angé, ko e ʻofa ʻa e ʻOtuá ʻiate kinautolú. ◼

ʻEletā Takashi Wada
Fitungofulu Taki Māʻolungá

Bonnie H. Cordon
Palesiteni Lahi ʻo e Kau Finemuí

ʻOku ʻi ai ha kupuʻi lea ne faʻa vahevahe ʻe Sisitā Becky 
Craven ʻi heʻene kei hoko ko ha faifekaú: “ʻI he taimi 

ʻokú ke ʻiloʻi ai koé, ʻe kehe leva hoʻo angafaí.”
Naʻe pehē ʻe Sisitā Craven, ʻa ia naʻá na ngāue mo hono 

hoá, Ronald L. Craven, lolotonga ʻene tokangaʻi ʻa e Misiona 
North Carolina Charlotte mei he 2012 ki he 2015, “Pea ʻe hoko 
ia ʻi he tūkunga kotoa pē—kau ai hoʻo teuteú, founga hoʻo leá, 
anga hoʻo fakafōtungá, mo e ngaahi ʻekitivitī ʻokú ke kau aí.”

Naʻe hikinimaʻi ʻa Sisitā Craven ko e Tokoni Ua ʻi he Kau 
Palesitenisī Lahi ʻo e Kau Finemuí ʻi he ʻaho 31 ʻo Māʻasi, 2018. 
Naʻá ne pehē, “ʻI he taimi ʻe kamata ai ke vakai e kau finemuí 
ki honau tuʻunga ʻi he palani ʻo e fakamoʻuí, te nau lava ai ʻo 
sio ki ha vīsone maʻanautolu.” “Kuo pau ke ke maʻu ha vīsone. 
Kapau he ʻikai ke ke maʻu ha vīsone, he ʻikai te ke ʻilo e feituʻu 
ʻokú ke fononga ki aí pea he ʻikai te ke ʻilo e meʻa ke fai ke ke 
tūʻuta ai ki aí.” 

Naʻe fāʻeleʻi ʻa Rebecca Lynn Craven ʻi he ʻaho 26 ʻo ʻOka-
topa, 1959, ʻi Sātoni, ʻOhaiō, USA, kia Corless Walter Mitchell 
mo Linda Louise Kazsuk Mitchell. ʻOkú ne laukau ʻaki hono 
ui ia ko ha “kiʻi sōtiá,” naʻá ne tupu hake ʻi Tekisisi, USA ʻa ia 
naʻe kau ai hono fāmilí ki he Siasí; Siamane, ko e taimi ia naʻe 
silaʻi ai honau fāmilí ʻi he Temipale Swiss; ʻIngilani; ʻIutā, USA, 
ʻa ia naʻe papitaiso ai ia ʻi he fuofua ʻaʻahi ʻene tangataʻeikí ki 
Vietinamí; pea mo Melilani, Kenitaki, Mīsuli mo Kenisisi. 

Ne mali ʻa e ongo Cravens ʻi he ʻaho 5 ʻo ʻAokosi, 1980, ʻi he 
Temipale Salt Lake; pea ko ha mātuʻa kinaua ki ha fānau  
ʻe toko nima. 

Kimuʻa pea hikinimaʻi ia ʻi hono fatongia foʻoú, naʻá ne 
lolotonga hoko ko ha tokoni ʻi ha kau palesitenisī Fineʻofa 
fakauooti mo hoko ko ha tokotaha ngāue fai ouau ʻi he Temi-
pale Bountiful Utah. Kuó ne hoko foki ko ha palesiteni ʻo e 
Kau Finemui ʻi he uōtí, mēmipa ʻo e poate ʻo e Kau Fineʻofa ʻi 
he siteikí, faifekau fakasiteiki mo ha taki sikauti. 

Kuo maʻu ʻe Sisitā Craven ha mataʻitohi B.A. ʻi he teuteu 
fakatisainí mei he ʻUnivēsiti Pilikihami ʻIongí, ʻa ia naʻá ne 
ngāue ai he kōmiti faleʻi fakaʻatelitá. Naʻá ne hoko foki ko ha 
mēmipa pule ʻo e poate CHOICE Humanitarian, ko ha kautaha 
ngāue tokoni fakavahaʻapuleʻanga naʻe tuʻu ʻi ʻIutā. 

ʻOkú ne manako ʻi he kaka moʻungá, ngaahi sipoti ʻi he vaí, 
fononga mamaʻo ʻi he sinoú, folau ʻeveʻevá, tā valivalí, tuituí 
mo e ngaahi keimi mo e ʻekitivitī mo hono fāmilí. ◼

Becky Craven
Tokoni Ua ʻi he Kau Palesitenisī Lahi ʻo e  
Kau Finemuí 

ʻI heʻene kei taʻu 16, naʻe ʻilo ʻe Sisitā Michelle D. Craig ʻe hiki 
hono fāmilí mei Polovo, ʻIutā, USA, ki Hēlisipeki, Penisili-

vēnia, USA, kae lava ke kamata ngāue ʻene tangataʻeikí ko ha 
palesiteni fakamisiona. 

Naʻá ne fiefia ke fakataha mo hono fāmilí, ka naʻe tupu mei 
he hikí ha ongoʻi “tuenoa fakasōsiale” ʻa Michelle ʻi he ongo 
taʻu ʻe ua fakamuimui ʻo ʻene ʻi he akoʻanga māʻolungá. 

Naʻe pehē ʻe Sisitā Craig, “Ko ha ngaahi taʻu fakatupulaki 
ia.” “Makehe mei heʻeku fakafalala ki hoku ngaahi kaungā-
meʻá, naʻá ku fakafalala ki hoku fāmilí mo ʻeku fakamoʻoní, 
pea hoko e siasí ko ha hūfangaʻanga.” Naʻá ne fakamahuʻingaʻi 
hono vā fetuʻutaki mo e Tamai Hēvaní mo e Fakamoʻuí. 

Naʻe fāʻeleʻi ʻa Michelle Daines Craig ʻi he ʻaho 13 ʻo Siulai, 
1963, ʻi Polovo, ʻIutā, pea ko e lahi taha ia ʻi ha fānau ʻe toko 
fitu ne fānauʻi kia Janet Lundgren mo Robert Henry Daines 
lll. Naʻá ne nofo ʻi Polovo ʻo aʻu ki he taimi naʻe hiki ai mo 
hono fāmilí ki Penisilivēniá. Hili ha taʻu ʻe ua, naʻe foki ʻa Sisitā 
Craig ki Polovo ke ako ʻi he ʻUnivēsiti Pilikihami ʻIongí, ʻa ia 
naʻá ne maʻu ai hono mataʻitohi B.A. ʻi he ako fakafaiako ki he 
akoʻanga lautohí. ʻI he 1984, naʻá ne tali ha uiuiʻi ke ngaūe ʻi he 
Misiona Dominican Republic Santo Domingo. 

Naʻe pehē ʻe Sisitā Craig, naʻe hikinimaʻi ko e Tokoni ʻUluaki 
ʻi he Kau Palesiteni Lahi ʻo e Finemuʻí ʻi he ʻaho 31 ʻo Māʻasi, 
2018, “Kuó u hoko maʻu pē ko ha tokotaha tui. Ne u ʻilo mei 
heʻeku kei siʻí ko ha ʻofefine au ʻo e ʻOtuá. Ka ʻoku ou manatuʻi 
[ʻi heʻeku ngāue fakafaifekaú] ko e taimi kotoa pē ne u vahe-
vahe ai ʻeku fakamoʻoní ki he Palōfita ko Siosefa Sāmitá, ne u 
ongoʻi ʻa e Laumālié. Ne u maʻu ha fakapapau maʻongoʻonga 
naʻá ne fakamālohia ʻeku fakamoʻoní.”

Hili ha ngaahi ʻaho mei he foki mai ʻa Sisitā Craig, naʻe 
talaange ʻe hono tuongaʻané ʻoku fie maʻu ke ʻalu ʻi ha teiti mo 
Boyd Craig, ko hano kaungāmeʻa mei heʻene misioná. Hili ha 
māhina ʻe valu ne na fakamaʻu leva. Naʻá na mali ʻi he ʻaho 19 
ʻo Tīsema 1986, ʻi he Temipale Salt Lake. Ko ha mātuʻa kinaua 
ki ha fānau ʻe toko tolu, pea ʻokú na maʻu ha makapuna ʻe 
toko ono. 

Kuó ne fua ha ngaahi fatongia lahi, kau ai ʻene hoko ko ha 
tokotaha ngāue ouau fakatemipale ʻi he Temipale Provo Utah 
mo ha faiako ʻo e Tokāteline ʻo e Ongoongoleleí. ʻI he taimi 
naʻe uiuiʻi ai ia ki he Kau Palesitenisī ʻo e Kau Finemuí, naʻá  
ne lolotonga ngāue ʻi he poate lahi ʻa e Palaimelí. ◼

Michelle D. Craig
Tokoni ʻUluaki ʻi he Kau Palesitenisī Lahi ʻo e 
Kau Finemuí 

Lisa L. Harkness
Tokoni ʻUluaki ʻi he Kau Palesitenisī Lahi ʻo  
e Palaimelí

Naʻe manako maʻu pē ʻa Lisa L. Harkness ʻi he akó pea 
mo e māmaní, ko ha meʻa naʻá ne ako mei heʻene ongo-

mātuʻá. Naʻá ne ako ki he politikalé kae pehē foki ki hono 
tokangaekina ʻo e fanga monumanu ngaoló lolotonga ʻene 
ngāue ʻi he Mīsiume Monte L. Bean Life Science heʻene ako  
ʻi he ʻUnivēsiti Pilikihami ʻIongí—kau ai e fanga ngatá. 

Naʻá ne pehē, “ʻOku ʻi ai pē mo honau ʻulungaanga, pe te 
ke tui ki ai pe ʻikai.” “Ne ʻi ai ha kiʻi monumanu ʻe taha naʻá ne 
ʻiloʻi au ʻi he taimi kotoa pē naʻá ku puke ai iá.” Naʻe kaka hake 
ʻa Hauati, ko ha ngata naʻe lanu kulokula hono hikú, ki hono 
umá, ʻo takatakaiʻi hono kiá, pea fakafalala hono ʻulú ki he ʻulu 
ʻo Lisá lolotonga ʻene akoʻi ha kulupu naʻá nau ō ange ki he 
mīsiumé. 

ʻI he ngaahi ʻahó ni, te ne kei malava pē ke toʻo hake ha 
ngata mo ʻiloʻi e faʻahinga ngata ko iá—ʻo kapau he ʻikai feinga 
ke uʻu ia. 

Naʻe fāʻeleʻi ʻa Sisitā Harkness ʻi Losi ʻEniselisi, Kalefōnia, 
USA, ʻi he ʻaho 13 ʻo Sānuali, 1965 kia Ronald mo LaRae 
Long. Ko e lahi taha ia ʻi ha fānau ʻe toko nima, pea naʻa nau 
“manako hono fai ha meʻa foʻoú, ngāue ki tuʻá mo e ako 
fekauʻaki mo e māmaní.” Naʻá ne pehē koeʻuhí ko ʻene lava ʻo 
ʻeke maʻu pē ha ngaahi fehuʻi ki heʻene ongomātuʻá, “Naʻá ku 
tui mo falala kakato te u lava ʻo fehuʻi ki he Tamai Hēvaní pea 
maʻu ha ngaahi tali.”

Hili e ngāue fakafaifekau ʻa Sisitā Harkness ʻi ha misiona 
lea faka-Sipeini ʻi he Misiona Louisiana Baton Rouge, naʻá ne 
fakaʻosi ako mei BYU mo ha mataʻitohi B.A. ʻi he politikalé mo 
e ako fakafaiako ki ha ako māʻolungá. Naʻá ne mali mo David 
S. Harkness ʻi he ʻaho 22 ʻo ʻEpeleli, 1988, ʻi he Temipale Salt 
Lake. ʻOkú na maʻu ha fānau ʻe toko nima mo ha makapuna ʻe 
toko ua.

Kuo hoko foki ʻa Sisitā Harkness—ʻa ia naʻe fokotuʻu ko e 
Tokoni ʻUluaki ʻi he Kau Palesitenisī Lahi ʻo e Palaimelí ʻi he 
ʻaho 31 ʻo Maʻasi, 2018—ko ha mēmipa ʻo e poate lahi ʻo e 
Palaimelí, palesiteni ʻo e Kau Finemuí ʻi he siteikí, palesiteni 
ʻo e Kau Fineʻofá ʻi he uōtí, tokoni ʻi ha kau palesitenisī ʻo e 
Kau Finemuí ʻi he uōtí, fai faleʻi ʻi he Maea Meití, talēkita kemi 
ʻi he Kau Finemuí, talēkita ʻo e hisitōlia fakafāmilí ʻi he siteikí, 
fai faleʻi ʻi he hisitōlia fakafāmilí ʻi he uōtí, mo ha faiako ʻo e 
Tokāteline ʻo e Ongoongoleleí. 

Kuó ne ngāue tokoni foki ʻi he fakataha ʻa e mātuʻá mo e 
kau faiakó, fakataha alēlea ʻa e koló, Kau Hiva mo e Tāmeʻa ʻo 
ʻIutaá, pea mo e Kātoanga Fananga ʻa e Timpanogos, kae pehē 
ki ha ngaahi tuʻunga kehekehe ʻi he puleʻangá. ◼

Naʻe fanongonongo ʻe Palesiteni 
Russell M. Nelson ʻi he fakataha 
hoʻatā Sāpate ʻo e konifelenisi lahí 

ke fakamālōlooʻi e faiako fakaʻapí mo 
e faiako ʻaʻahí. ʻE ʻomi ʻe he “Fatongia 
Fakaetauhí,” ʻa ia ko ha “founga foʻou mo 
lelei ange” ki he tokoni faka-Kalaisi ki he 
niʻihi kehé, ha ngāue faaitaha ke tokoni 
ke feau e ngaahi fie maʻu fakalaumālie 
mo fakatuʻasino ʻa e kau mēmipá. 

Naʻe lea ʻa Sisitā Jean B. Bingham, 
Palesiteni Lahi ʻo e Fineʻofá, mo ʻEletā 
Jeffery R. Holland ʻo e Kōlomu ʻo e 
Kau ʻAposetolo ʻe Toko Hongofulu 
Mā Uá fekauʻaki mo e founga ʻe lelei 
ange ai ʻetau tokangá ʻi he founga 
foʻou ko ʻení ki he feinga ʻa e ngaahi 
kōlomu ʻo e Lakanga Taualaʻeiki Faka-
Melekisētekí mo e Fineʻofá ke faka-
hoko ʻa e fatongia fakaetauhí ʻo hangē 
ko ia naʻe fai ʻe he Fakamoʻuí (vakai ki 
he peesi 101 mo e104). 

ʻE lava e Loumailé mo e Maea Meití 
he taimí ni ʻo hoko ko e ngaahi hoa 
fatongia Fakaetauhí ʻo e kau Fineʻofá. 

ʻI ha ʻinitaviu fakakuata, ʻe alēlea ai e 
kau houʻeiki tangata mo e fafine ʻi he 
fatongia fakaetauhí mo ʻenau kau takí, 
fekauʻaki mo e ngaahi fie maʻu mo e 
mālohinga ʻo kinautolu kuo vahe angé. 
Ko e meʻa pē ʻe hā ʻi he lipōtí ko e lahi 
ʻo e ngaahi initaviu ne fai ʻe he kau takí 
lolotonga ʻo ha kuata. ʻOku mahuʻinga ʻa 
e ngaahi ʻaʻahí ʻi he taimi ʻe malava aí, ka 
ʻoku ʻikai ha founga pau ia ʻi he fatongia 
fakaetauhí fekauʻaki mo hoʻo fakafetuʻu-
taki kiate kinautolu ʻi he māhina takitaha. 

Naʻe pehē ʻe Sisitā Bingham,  
“ʻE lava ke vahevahe ʻe he toʻu tupú 
ʻenau ngaahi meʻafoaki makehé pea nau 
tupulaki fakalaumālie ʻi heʻenau ngāue 
fakataha mo e kakai lalahí ʻi he ngāue ʻo 
e fakamoʻuí.” ʻE hanga foki ʻe hono faka-
kau e toʻu tupú ʻo hiki hake e tokolahi 
ʻo e kau mēmipa ʻoku nau tokoni ki he 
niʻihi kehé pea tokoni ki he toʻu tupú “ke 
nau mateuteu lelei ange ke fakahoko 
honau ngaahi fatongia ko e kau taki ʻi he 
Siasí mo e komiunitií pea mo nau tokoni 
ki honau ngaahi fāmilí.”

Naʻe pehē ʻe ʻEletā Holland, “ʻOku 
ʻikai fie maʻu ke ʻilo ʻe kimautolu ia ʻi 
he hetikuota ʻo e Siasí ʻa e founga pe 
feituʻu pe taimi ʻokú ke fetuʻutaki ai 
mo homou kakaí; ko e meʻa pē ʻoku 
mau tokanga ki aí ke ke fakahoko ia 
pea ke ke faitāpuekina kinautolu ʻi he 
founga kotoa pē te ke lavá.” 

Fakatatau mo ha tohi mei he Kau 
Palesitenisī ʻUluakí, mahalo naʻa 
kiʻi fuoloa ʻa e fakaangaanga ki he 
fatongia fakaetauhí, ka ʻoku totonu 
ke fai leva ia he vave tahá. ʻE maʻu ʻi 
he Ministering​.lds​.org ha ngaahi 
fakamatala lahi ange, kau ai ha ngaahi 
tali ki he ngaahi fehuʻi ʻoku lahi hono 
faí. ʻE tānaki atu ha ngaahi vitiō ako 
mo ha ngaahi maʻuʻanga tokoni kehe 
ki he saiti ko iá he ngaahi uike ka 
hokó.

ʻE kamata ʻi Sune, hono fakakau atu 
ʻi he Liahoná ha ngaahi fakamatala 
fakamāhina ʻe ui ko e “Ngaahi Tefi-
toʻi Moʻoni ʻo e Fatongia Fakaetauhí” 
ke tokoni ki he kau mēmipá ke toe 
mahino ange kiate kinautolu e founga 
ke nau ngāue fakaetauhi ai ki he niʻihi 
kehé ʻi ha founga ʻoku faka-Kalaisi 
angé. ◼

Fakamamafaʻi ʻo e Fatongia Fakaetauhí 

Naʻe fanongonongo ʻe Palesiteni 
Russell M. Nelson ʻi he fakaʻo-

singa ʻo e fakataha hoʻatā Sāpate ʻo 
e konifelenisi lahí, ʻe langa ha ngaahi 
temipale ʻi Salta, Argentina; Benga-
luru, India; Managua, Nicaragua; 
Cagayan de Oro, Philippines; Layton, 
Utah; Richmond, Virginia; pea mo ha 
kolo lahi ʻoku teʻeki ai fakapapauʻi ʻi 
Lūsia.

Kimuʻa he konifelenisí, naʻe 
fanongonongo ʻe he Kau Palesitenisī 
ʻUluakí ʻe fakatapui ʻa e Temipale 
Rome Italy ʻi he ʻaho Sāpate 10 ʻo 
Māʻasi, 2019, ki he ʻaho Sāpate 17 ʻo 
Māʻasi, 2019. Naʻe tuku atu foki ʻe he 
Siasí mo ha tā faka-aati ʻo e Temipale 
Bangkok Thailand. 

ʻI he ʻOkatopa ʻo e 2017, naʻe 
tāpuakiʻi ai e kelekele ki he Temipale 
Port-au-Prince Haiti; naʻe fakatapui e 
Temipale Meridian Idaho ʻi Nōvema ʻo 
e 2017; pea fakatapui mo e Temipale 
Cedar City Utah (USA) ʻi Tīsema ʻo e 
2017. 

ʻE vavé ni pē mo hono toe 
fakatapui ʻo ha temipale ʻe ua: ko e 
Temipale Houston Texas ʻi he ʻaho 
Sāpate 22 ʻo ʻEpeleli, 2018, hili ia ha 
ngaahi monomono naʻe fai koeʻuhí ko 
ha tāfea naʻe hoko; mo e Temipale 
Jordan River Utah ʻi he ʻaho Sāpate 
20 ʻo Mē, 2018, hili hano toe faka-
leleiʻi. ʻE fakatapui foki mo ha ongo 
temipale ʻe ua ʻi he konga kimui ʻo e 
taʻu ní: ko e Temipale Concepción 
Chile ʻi he ʻaho Sāpate ko e 28 ʻo 
ʻOkatopa, 2018; mo e Temipale 
Barranquilla Colombia ʻi he ʻaho 
Sāpate ko e 9 ʻo Tīsema, 2018. 

ʻE tāpuni ʻa e Temipale Hamilton 
New Zealand ʻi Siulai ʻo e 2018 ke 
fakahoko ha ngāue fakalelei lahi ki ai 
pea ʻe toe fakatapui ʻi he 2021. 

ʻOku lolotonga ʻi ai ha ngaahi 
temipale ʻe 159 ʻi he māmaní, mo ha 
temipale ʻe 30 naʻe fanongonongo pe 
ʻoku kei langa. ◼

Fanongonongo ha Temipale Foʻou ʻe 
Fitu

Nae̒ fanongonongo e̒ Palesiteni 
Russell M. Nelson lolotonga 

e fakataha lakanga fakataulaʻeiki 
ʻo e konifelenisi lahí, ʻe fakatahaʻi 
ʻi he uooti (pe kolo) kotoa pē ʻa 
e taulaʻeiki lahí mo e kaumātuʻá 
ʻo hoko ko ha kōlomu pē ʻe taha 
ʻo e kaumātuʻá. ʻE kei hoko pē ʻa 
e kau palesitenisī fakasiteikí ko 
e kau palesitenisī ʻo e kolomu 
taulaʻeiki lahi ʻo e siteikí, ka ko e 
kau mēmipa ʻo e kōlomu ko iá ʻa 
e kau taulaʻeiki lahi pē ʻoku nau 
lolotonga ngāue ʻi he kau palesi-
tenisī fakasiteikí, kau pīsopelikí, 
fakataha alēlea maʻolungá, mo 
e kau pēteliake ʻoku lolotonga 
ngāué.

ʻE tataki ʻa e kōlomu kaumā-
tuʻá ʻe ha kau palesitenisī ʻe lava 
ke kau ai ha kaumātuʻa mo ha kau 
taulaʻeiki lahi. ʻE lipooti hanga-
tonu ʻa e palesiteni ʻo e kōlomu 
kaumātuʻá ki he palesiteni 
fakasiteikí pea toutou fakataha 
mo e pīsopé. ʻE kei tuʻu tatau pē 
ʻa e ngaahi tuʻunga ʻo e lakanga 
fakataulaʻeikí. ʻE tukuange leva 
ʻa e kau palesitenisī lolotonga ʻo 
e kōlomu kaumātuʻá mo e kau 
taki ʻo e kulupu taulaʻeiki lahi ʻi 
he uōtí [pe koló], pea ʻe uiuiʻi ʻe 
he palesiteni fakasiteikí ha kau 
palesitenisī foʻou ʻo e kōlomu 
kaumātuʻá. ◼

Toe Fokotuʻutuʻu 
Foʻou ʻo e Ongo 
Kōlomú

Temipale Rome Italy Ko e Temipale Bangkok Thailand

Fakatatau mo e lea ʻa ʻEletā Bradley D. Foster, 
Fitungofulu Taki Māʻolunga mo e Tālekita Pule ʻo 

e Vaʻa Hisitōlia Fakafāmili ʻa e Siasí, ʻe lava ke tokoni 
e kau fai faleʻi ʻo e temipalé mo e hisitōlia fakafāmili 
fakalotofonuá ki he kau mēmipa ʻo e Siasí mo e niʻihi 
kehé ke nau fekumi ki he fiefia ʻoku maʻu mei he 
fekumí, tānakí mo e fakafehokotaki mo e ngaahi kuí. 

ʻOku maʻu ʻe he tokotaha kotoa ha ngaahi talanoa 
mei heʻenau hisitōlia fakafāmilí. Pea ʻe lava ke hoko 
ha ngaahi meʻa fakaofo ʻi hoʻo kamata ke fekumi mo 
ʻiloʻi kinautolú. 

Naʻe pehē ʻe ʻEletā Foster, “Ko e meʻa te tau 
fakamamafaʻi ʻi he taʻu ka hoko maí ko hono tokoniʻi 
ʻo e kau fai faleʻí ke nau ʻiloʻi honau fatongia ʻi hono 
tokoniʻi e kau mēmipá ke maʻu e aʻusia ko ʻení.” “Tau 
fakahoko tahataha ia. ʻOku tau ʻalu ki he [kakaí] ʻi ha 
feituʻu pē ʻoku nau ʻi ai, mo ha fakamamafa makehe 
kiate kinautolu ʻoku hoko honau taʻu 12 mo kinautolu 
ko ha kau papi ului foʻou.” ʻE tokoniʻi vave e ongo 
kulupu ko iá ʻi heʻenau mamata ki he founga ʻoku 
fakamālohia ai ʻe he ngāue fakatemipalé e ngaahi 
fāmilí ki he taʻengatá, pea ʻoku faʻa tupu mei ai ha loto 
vēkeveke ʻi honau ngaahi kaungāmeʻá mo e fāmilí. 

ʻE lava foki ke maʻu ʻe kinautolu ʻoku ʻikai ke 
nau kau ki he Siasí ʻa e aʻusia ʻo e fekumi-tānaki-
fakafehokotakí ʻi ha tokoni fakataautaha ʻi he 
FamilySearch ʻi ha taha pē ʻo e ngaahi senitā hisitōlia 
fakafāmili ʻe 5,000 tupu ʻi he māmaní. ◼

Hisitōlia Fakafāmilí: 
Fekumi, Tānaki, 
Fakafehokotaki

ʻI he māhina ʻe ono kuoʻosí, naʻe 
fakahoko ai ʻe he Siasí ha ngaahi 
ngāue ki hono tokoniʻi ʻo e ngāue 

fakafaifekaú. 
Ngaahi fehuʻi paú. Naʻe fakafeʻiloaki 

ʻe he Kau Palesitenisī ʻUluakí ha ngaahi 
fehuʻi pau ke ngāue ʻaki ʻe he kau 
pīsopé mo e kau palesiteni fakasiteikí ʻi 
hono ʻinitaviu ʻo e kau teuteu faifekau 
taimi kakató. ʻOku nau poupouʻi e kau 
takí, mātuʻá mo e toʻu tupú ke nau 
maheni mo e ngaahi fehuʻí. 

ʻOku ʻikai liliu pe tānaki ʻe he ngaahi 
tuʻunga ʻoku hāsino ʻi he ngaahi fehuʻí 
ʻa e ngaahi fie maʻu ki he ngāue faka-
faifekau taimi kakató, ka ʻi hono toutou 
vakaiʻi kinautolú ʻe lava ai ʻe he toko-
taha teuteu faifekaú mo ʻene mātuʻá ke 
ako e ngaahi tefitoʻi moʻoní mo ʻilo e 
ngaahi meʻa ʻe fie maʻu ke fakatupulaki 
mo toe mateuteu ange aí. 

Fakaʻaongaʻi ʻo e tekinolosiá. Kuo 
hiki hake e fika ʻo e ngaahi misiona ʻoku 
nau ngāue ʻaki e ngaahi naunau faka-
tekinolosia toʻotoʻó mei he 87 ki he 162, 
pea ʻoku fetongi ʻe he telefoni toʻotoʻo 
(smartphones) ʻa e ngaahi tablet. ʻE tokoni 
e ngaahi telefoni toʻotoʻó ki he kau fai-
fekaú ʻi heʻenau akó, kumí mo e akoʻí. 

ʻOku ngāue ʻaki foki e tekinolosiá 
ke maʻu ha ngaahi fakamatala mei he 
ʻinitaneti maʻá e kakai ʻoku nau kumi ha 

ngaahi tali ki ha ngaahi fehuʻi fakalotu. 
Naʻe kamata ngāue ʻaki ʻe he Siasí ʻa e 
ngaahi senitā ako ʻinitānetí he taʻu ʻe 
ono kuohilí pea ʻi he ʻaho ní kuo ʻi ai ha 
senitā ako ʻinitāneti ʻe 20 ʻi he māmaní. 

Fakamālō koeʻuhi ko e tekinolosiá, 
ʻoku lava ai e kau mēmipa naʻa nau ʻave 
honau ngaahi kaungāmeʻá ki he kau 
faifekaú ʻo fetuʻutaki mo e kau faifekau 
ʻoku nau akoʻi honau ngaahi kaungā-
meʻá. Te nau lava ke aleaʻi e ngaahi  
fie maʻú mo e kau feifekaú pea kau 
foki ʻi he ngaah lēsoní ʻo fakafou ʻi he 
ʻinitanetí. Fekumi ki he foungá ʻi he  
lds.org/referrals.

Feau e ngaahi fie maʻu lolotongá. 
ʻE kamata ʻi Siulai ʻo e 2018, hono toe 
fokotuʻutuʻu ʻe he Siasí e ngaahi ngata-
ʻanga ki ha ngaahi misiona ʻe 19, mo 
fokotuʻu ha misiona foʻou ʻe 5. ʻE liliu ʻe 
he meʻá ni ʻa e lahi ʻo e ngaahi misi-
oná mei he 421 ki he 407. Ko e ngaahi 
misiona foʻoú ko Brazil Rio de Janeiro 
South, Cote d’Ivoire Yamoussoukro, 
Nigeria Ibadan, Philippines Cabana-
tuan, mo Zimbabwe Bulawayo. ʻE toki 
fakaikiiki mai e ngaahi liliu ko ʻeni ʻo e 
ngaahi misioná ʻi he kahaʻú mei he kau 
palesiteni fakamisioná ki he mātuʻa ʻo e 
kau faifekau ʻoku liliu honau misioná. 

Talu mei hono fanongonongo 
e liliu ʻi he taʻu motuʻa ki he ngāue 

fakafaifekáu ʻi he 2012, kuo fokotuʻu ai 
ʻe he Siasí ha ngaahi misiona foʻou ʻe 76 
ke feau e tupulaki lahi ʻo e kau faifekaú 
mei he toko 58,000 ki he toko 88,000. 
Kuo holo e tokolahi ʻo e kau faifekaú 
talu mei ai, ʻo hangē ko ʻetau ʻamanakí, 
pea ʻoku lolotonga ngāue ha kau fai-
fekau ʻe toko 68,000. ʻOku ʻuhinga ʻeni, 
ko ha ngaahi misiona siʻisiʻi pē ʻoku 
fie maʻu, he lolotonga ní. Ka ʻoku toe 
ʻuhinga foki ia ʻoku fie maʻu ha tokanga 
makehe ki hono tufa ʻo e kau faifekaú 
ki he ngaahi ʻēlia ʻoku fie maʻu lahi taha 
ai kinautolu ʻi he māmaní. 

Ngaahi senitā akoʻanga fakafai-
fekaú. Kuo fakalahi mo fakatapui ʻa e 
Senitā Akoʻanga Fakafaifekau ʻi Polovo, 
ʻIutā, USA mo e MTC ʻi he ʻOtu Filipai-
ní, pea kuo fakatapui foki mo e senitā 
akoʻanga fakafaifekau foʻou ʻi Kaná. ʻE 
tāpuni e ongo senitā akoʻanga ʻi Sipeini 
mo Sileí ʻi Sanuali ʻo e 2019, pea ʻe akoʻi 
e kau faifekau ne totonu ke nau hū ki 
he ongo senitā ko ʻení ʻi ha taha ʻo e 
ngaahi senitā akoʻanga fakafaifekau ʻe 
13 ʻi he māmaní. ◼

Tokoniʻi ʻo e Ngāue Fakafaifekaú

Toʻu tupú mo e ngāue fakatemipalé. 
Naʻe fanongonongo ʻe he Kau 
Palesitenisī ʻUluakí ha ngaahi liliu 

ʻi he ngaahi tuʻutuʻuni ʻo e temipalé ʻa 
ia ʻokú ne ʻoange ki he kau talavoú mo 
e kau finemuí ha ngaahi faingamālie 
lahi ange ʻi he ngāue fakatemipalé mo 
tokoniʻi e fānau Palaimelí ke nau toe 
mateuteu ange ke ngāue ʻi he temipalé. 

Taʻofi, ʻiloʻi, mo e tali ki he ngaohi-
koviá. Naʻe tufaki ʻe he Kau Palesi-
tenisī ʻUluakí ha tohi mo ha ngaahi 
tohi maʻuʻanga tokoni ki he kau taki 
ʻo e Siasí ʻi ʻAmelika mo Kānatá, ʻi ha 
feinga taʻetūkua ke faleʻi e kau takí ʻi he 
founga ki hono taʻofi, ʻiloʻi, mo tali ki he 
ngaohikoviá. ʻOku kau ʻi he ngaahi tohí 
ha ngaahi tuʻutuʻuni kuo toe fakatonu-
tonu he founga ʻoku totonu ke faleʻi ai 
ʻe he kau pīsopé mo e kau palesitenisī 
fakasiteikí ha taha ʻoku ngaohikovia 
fakasekisuale, pea mo e founga ke 
nau fakahoko ai ha ʻinitaviu mo e kau 
mēmipa ʻo e Siasí. 

Ngaahi liliu ki he kemi ʻa e Kau Fine-
muí. ʻE kau ʻi he ngaahi liliu ki he polo-
kalama kemi ʻa e Kau Finemui ʻo e Siasí, 
ʻa ia ʻoku kau ʻi ha fakahinohino foʻou ki 
he kemí ʻe tuku atu ʻi he ngaahi māhina 
ka hokó, hono fakangata ʻo e polokalama 
maʻu fakaʻilongá mo hono fakamamafaʻi e 
tuʻunga fakataki ʻi he toʻu tupú. 

ʻOku fakataumuʻa ia ke lava ʻo “ngāue 
ʻaki fakamāmani lahi” ʻe he kau finemui 
ʻi he funga ʻo e māmaní, ʻa e Fakahino-
hino [foʻou] ki he Kemi ʻa e Kau Finemuí 
ʻi he lea faka-Pilitāniá (pea ʻe toki liliu  
ki ha lea fakafonua ʻe 23) ko ha maʻu-
ʻanga tokoni maʻá e kau palesitenisī ʻo e 
Kau Finemuí, kau mataotao fakakemí, 
mo e kau taki kemi ʻo e toʻu tupú ʻi he 
youngwomen​.lds​.org.

Fakahū ʻo e mūsiká. ʻOku hanga ʻe 
he ngaahi liliu ki he founga fakahū ʻo e 
Mūsika ʻa e Siasí ʻo fakavaveʻi mo faka-
faingofuaʻi hono fakahū mai ʻe he kau 
mēmipá ha mūsika toputapu ki he Siasí. 
ʻE lava ke fakahū mai ʻa e mūsiká ki he 
apps​.lds​.org/​artcomp.

Ko e polokalama vitiō “Ko e Founga 
Ki Hono.” Kuo fokotuʻu ʻe he Siasí ha 

polokalama foʻou ʻi he YouTube ʻoku 
ui “Ko e Founga Ki Hono” ʻa ia ʻokú ne 
ʻomi ha ngaahi tokoni faingofua fekau-
ʻaki mo e ngaahi faingataʻa ʻo e moʻuí 
ni. Kuo faʻu ia ko ha “polokalama te ke 
maʻu ai e tokoni kotoa ʻokú ke fie maʻú 
ʻi he taimi te ke fie maʻu ai,” ʻoku lolo-
tonga maʻu ʻi he polokalamá ha foʻi vitiō 
ʻoku laka hake ʻi he 600, ʻa ia kuo foko-
tuʻutuʻu ki ha ngaahi tafaʻaki ʻe 9, ʻoku 
takitaha ʻi ai pē hono ngaahi lisi vitiō ki 
ha ngaahi kaveinga kehekehe ʻi he lea 
faka-Pilitāniá, pea ʻasi ai ha ngaahi lea 
faka-Sipeini mo Potukali ʻe niʻihi. Vakaiʻi 
ia ʻi he HowTo.lds.org.

Ngaahi liliu lea ki he Folofolá. Kuo 
fanongonongo ʻe he Siasí ha fokotuʻutuʻu 
ngāue fakaliliu lea ʻe 34 ʻi ha ngaahi lea 
fakafonua kehe, kau ai mo ha founga 
ngāue te ne fakaʻatā e niʻihi fakafoʻituituí 
ke nau ako e ngaahi tatau fakaangaanga 
ʻo e ngaahi liliú kimuʻa pea toki pulusi 
e tatau fakaʻosí, ʻa ia ko hono ʻuhingá ʻe 
vave ange hano maʻu ʻe he kau mēmipá 
e folofolá ʻi heʻenau lea fakafonuá. ◼
Te ke lava ʻo lau lahi ange fekauʻaki mo e 
ngaahi meʻá ni ʻi he news​.lds​.org.

Ngaahi Tuʻutuʻuni Foʻoú, Ngaahi Foungá, mo e Olá



HAʻU, ʻO 
MUIMUI 
ʻIATE AU— 
Maʻá e Kōlomu 
Kaumātuʻá mo e 
Fineʻofá
ʻE lava foki ke maʻu e ngaahi maʻuʻanga 
tokoni ko ʻení mei he Gospel Library app 
pea ʻi he comefollowme​.lds​.org.

ʻI he Sāpate ʻuluaki ʻo e māhina takitaha, ʻoku ʻikai akoʻi ʻe ha faiako 
ha lēsoni ʻi he fakataha ʻa e kōlomu kaumātuʻá mo e Fineʻofá. Ka ʻoku 
tataki ʻe he kau palesitenisī ʻo e kōlomu kaumātuʻá mo e Fineʻofá ha 
ongo fakataha alēlea. ʻI he ongo fakataha alēlea ko ʻeni he Sāpate ʻulu-
akí, ʻe takitaha fealēleaʻaki pē ai e kōlomu ʻo e kaumātuʻá mo e Fineʻofá 
ʻo kau ki he ngaahi fatongiá, faingamālié, mo e ngaahi faingataʻa ʻoku 
hoko honau feituʻú; feakoʻaki mei he ngaahi fakakaukaú mo e ngaahi 
aʻusiá; mo palani ha ngaahi founga ke nau ngāueʻi ai e ngaahi ueʻi ne 
nau maʻu mei he Laumālié. ʻOku totonu ke kau he ngaahi fealēleaʻaki 
ko ʻení ha ngaahi potu folofola mahuʻinga kae pehē ki he ngaahi lea ‘a 
e kau palōfita moʻuí.

He ʻikai tatau ʻa e fakataha alēlea kotoa pē. Ko ha ngaahi fakahino-
hino ʻeni ke tokoni ki he kau palesitenisií ʻi heʻenau tataki ha fakataha 
alēlea leleí. 

e Fakataha 
Fakakōlomú 
mo e Fineʻofá?

Ko e Hā ̒Oku 
Tau Fai Ai  

Kuo hanga ʻe he ʻOtuá ʻi 
he ngaahi ʻaho kimui ní, ʻo 
fakafoki mai e lakanga faka-
taulaʻeikí mo e ngaahi kōlomu 
ʻo e lakanga fakataulaʻeikí, kae 
pehē ki he Fineʻofá ke tokoni 
ʻi hono fakahoko ʻEne ngāue 
ʻo e fakamoʻuí. Koeʻuhí ko ia, 
ʻi heʻetau fakatahataha mai ʻi he 
ngaahi fakataha ʻa e kōlomu 
kaumātuʻá mo e Fineʻofá, ʻoku 
tau aleaʻi pea palani ai e meʻa 
te tau fai ke tokoni ke fakahoko 
e ngāue ʻa e ʻOtuá. Ke maʻu ha 
ola lelei angé, ʻoku fie maʻu ai 
ke mahulu hake e ngaahi faka-
tahaʻangá ni mei heʻene hoko 
pē ko ha kalasí. Ko ha ngaahi 
faingamālie foki ia ke alēlea ai 
ʻo fekauʻaki mo e ngāue ʻo e 
fakamoʻuí, ako fakataha ai mei 
he ngaahi akonaki ʻa e kau taki 
ʻo e Siasí ʻo kau ki he ngāue ko 
iá, pea palani mo fokotuʻutuʻu 
ke fakahoko ia.

Fakataha Alēlea ʻo e  

Sāpate ʻUluakí 

• Feinga ke ʻiloʻi e ngaahi fie maʻu, 
ngaahi faingamālié, mo e ngaahi 
faingataʻa fakafeituʻú.

• Fili ʻi he faʻa lotu ha tefito ke aleaʻi.
• Fakaafeʻi e kau mēmipa ʻo e 

kōlomú pe kau Fineʻofá ke nau 
omi mateuteu ke vahevahe ʻenau 
fakakaukaú mo e aʻusiá.

• Fakaafeʻi e kau mēmipá ke vahevahe e ngaahi aʻusiá, 
ʻi heʻenau ngāueʻi e ngaahi ueʻi mo e palani mei he 
ngaahi fakataha ki muʻá.

• Fakafeʻiloaki e tefito ʻo e fakatahá mo poupouʻi e 
kau mēmipá ke nau fealēleaʻaki fakataha ʻo kau ki ai, 
ʻo fekumi ki ha ngaahi founga ke fakaleleiʻi ʻaki mo 
maʻu ha fakahinohino mei he folofolá, ngaahi lea ʻa 
e kau palōfitá, pea mo e Laumālie Māʻoniʻoní.

• Palani ke ngāueʻi e meʻa naʻe aleaʻí. ʻE lava ke kau heni 
ha ngaahi palani fakakulupu pe palani ʻe lava ke fai 
fakafoʻituitui. 

• ʻE puleʻi e fetalanoaʻakí.
• ʻE feinga ke fakalotoʻi e niʻihi kehé ki hoʻo ngaahi 

fakakaukaú. 
• ʻE aleaʻi ʻa e ngaahi meʻa pelepelengesi pe ʻikai 

fakahāhāholó.
• ʻE akoʻi ha lēsoni.
• ʻE fakamālohiʻi ha taha ke kau mai.

• Muimuiʻi e ngaahi palaní mo e ngā-
ue naʻe vahe lolotonga e fakataha 
alēleá. 

• Kumi ha ngaahi founga ke fakakau 
ai ʻa kinautolu ne ʻikai lava mai ki he 
fakatahá koeʻuhi ko honau ngaahi 
uiuiʻí pe ʻuhinga kehe. Tuku ke nau 
ʻilo ki he ngaahi palani naʻe faí.

• ʻOange ha faingamālie ki he kau 
mēmipá ke nau vahevahe ʻenau 
ngaahi aʻusiá he ngaahi fakataha 
he kahaʻú.

• 	 Ko e hā te tau lava ʻo fai ʻi heʻetau ngāue 
fakaetauhi ki he niʻihi ʻoku tau feohí? 
(vakai, Mōsaia 23:18).

• 	 Ko e hā e founga te tau fakahokohoko ai 
hotau ngaahi fatongiá ʻo fakatatau mo e 
meʻa ke fakamuʻomuʻá?

• 	 Te tau vahevahe fēfē e ongoongoleleí 
ki hotau kaungāmeʻá mo e kaungāʻapí? 
(vakai, ʻAlamā 17).

• 	 Ko e hā ha founga te tau maluʻi ai kitautolu 
mo hotau fāmilí mei he mītia ʻoku taʻefe-
ʻungá mo e ponokālafí?

• 	 Ko e hā te tau fai ke fakahinohinoʻi mo 
fakamālohia ai ʻetau fānaú mo e toʻu tupu 
ʻi hotau uōtí?

• 	 Ko e hā ha founga te tau kau lahi ange 
ai ki he ngāue hisitōlia fakafāmilí mo e 
mōihū ʻi he temipalé?

• 	 Ko e hā ha founga ʻoku tau fakaafeʻi mai 
ai e tokoni ʻa e ʻEikí, ʻi heʻetau fekumi ki ha 
ngaahi tali ki heʻetau ngaahi fehuʻi ʻi he 
ongoongoleleí mo maʻu ha mahino lahi 
ange ki he ongoongoleleí?

• 	 Ko e hā ha ngaahi founga ʻe lava ke tau 
fakamālohia ai ʻetau fakamoʻoni ki he ʻEikí 
mo ʻEne ongoongoleleí, mo tokoniʻi hotau 
ngaahi fāmilí ke nau moʻui fakafalala faka-
laumālie pē kiate kinautolú?

Ngaahi Tefito ki he Fakataha Alēlea ʻo e Sāpate ʻUluakí

ʻE lava ke maʻu e ngaahi fakakaukau ke aleaʻi ʻi he fakataha alēleá mei he ngaahi 
fakataha fakapalesitenisií, ngaahi fakataha alēlea fakauōtí, palani fakaʻēliá, ngaahi 
ongo ʻoku maʻu ʻe he kau takí ʻi heʻenau ngāue fakaetauhi ki he kau mēmipá, pea mo 
e ngaahi ueʻi ʻa e Laumālie Māʻoniʻoní. Ko e ngaahi tefito ʻi laló ko ha ngaahi fokotuʻu 
fakakaukau pē. Mahalo ʻoku ʻosi ʻiloʻi ʻe he kau takí ia ha ngaahi fie maʻu kehe ʻoku 
nau ongoʻi ke tokangaekina.

“Ko e taha ʻo e ngaahi 
meʻa fakaʻofoʻofa 
fekauʻaki mo e fakataha 
alēlea ko ʻení, ko e ʻi 
ai haʻo palani ngāue 
he fakaʻosinga ʻo e 
fakatahá.”
—Sisitā Jean B. Bingham, 
Palesiteni Lahi ʻo e Fineʻofá

• Naʻa teuteu ha lēsoni.
• ʻE haʻu mo ha founga pau ke faka-

leleiʻi ʻaki pe ko ha palani ngāue 
kuo fakakaukauʻi.

LOLOTONGA E FAKATAHA  
ALĒLEÁ

KIMUʻA ʻI HE FAKATAHA 
ALĒLEÁ

FAKAHOKO ʻENI: 

ʻOUA: 

FAKAHOKO ʻENI:

ʻOUA:

HILI ʻA E FAKATAHA 
ALĒLEÁ

FAKAHOKO ʻENI:

M. Russell Ballard, “Ngaahi Meʻaʻofa 
Mahuʻinga Mei he ʻOtuá,” 9–11

ʻOku tokangaekina ʻe he pōpoaki ʻa 
Palesiteni Pālatí ha ngaahi tefito kehekehe—
kau ai ʻa e kau palōfitá, tui kia Kalaisí, sākala-
mēnití, mo e ngāue tokoní—pea ʻe lava foki ke 
maʻu hake ʻe he kau mēmipa hoʻomou kōlomú 
pe Fineʻofá ha ngaahi tefito kehekehe ʻoku 
fuʻu mahuʻingamālie. Fakaafeʻi e kāingalotú ke 
nau vahevahe ha meʻa mei he pōpoaki ko ʻení 
ʻokú ne fakalotoa kinautolu. Ko e hā ha ngaahi 
fakaafe pe ngaahi tāpuaki ne talaʻofa mai, 
ʻoku tau maʻu hake ʻi he pōpoaki ʻa Palesiteni 
Pālatí? Fakakaukau ke fakaafeʻi e kāingalotú ke 
nau fakalaulauloto ʻi ha ngaahi miniti siʻi, ʻa e 
meʻa ʻoku fakalotoa kinautolu ke nau fai ko e 
ola ʻo e fealēleaʻaki ko ʻení. 

Gary E. Stevenson, “Ko e Loto ʻo ha 
Palōfita,” 17–20

Ke tokoni ke “mahino [ki he kāingalotú] 
hono mafatukituki” ʻo e uiuiʻi ʻo ha palōfita 

foʻou, ʻe lava ke ke fakaafeʻi e kāingalotú 
ke nau kumi hake ʻi he pōpoaki ʻa ʻEletā 
Sitivenisoní, ha ngaahi moʻoni mo e faka-
kaukau ʻe tokoni ʻi hono fakamahino‘i kiate 
kinautolu e mahuʻinga mo e toputapu ʻo 
e founga fakalangi ko ʻení. Fakakaukau ke 
fakaafeʻi e kāingalotú ke nau vahevahe e meʻa 
ne nau ongoʻi lolotonga e fakataha molumalu 
naʻe hikinimaʻi ai ‘a Palesiteni Nalesoni ko e 
Palesiteni ʻo e Siasí. Te ke lava foki ʻo tā ha foʻi 
haati ʻi he palakipoé mo kole ki he kāingalotú 
ke tohi ʻi loto ai ha ngaahi lea pe kupuʻi lea 
‘okú ne fakamatalaʻi e loto mo e ʻulungaanga 
ʻo Palesiteni Nalesoní. Ko e hā ha meʻa kuó ne 
akoʻi mai kuo faitāpuekina ai kitautolu?

Neil L. Andersen, “Ko e Palōfita ʻa e 
ʻOtuá,” 24–27

ʻE lava ʻe hono aleaʻi ʻo e pōpoaki ʻa ʻEletā 
ʻEnitasoní, ke fakamālohia ai e falala ʻa e 
kāingalotú ki he kau palōfita moʻuí. Te ke lava 
ʻo fakaafeʻi kinautolu ke nau kumi hake heʻene 

pōpoakí ha meʻa ʻoku tokoni ke fakamahinoʻi 
kiate kinautolu e ʻuhinga ʻoku tuku ai ʻe he 
ʻOtuá ke ʻi ai ha kau palōfia ʻi he māmaní 
pea mo e ʻuhinga ʻoku tau muimui ai kiate 
kinautolú. Ko e hā ha founga kuo tāpuekina ai 
kitautolu koeʻuhí ko ʻetau maʻu ha palōfitá? ʻE 
lava ke vahevahe ʻe he kāingalotú ʻa e founga 
naʻa nau maʻu ai ha fakamoʻoni ko Palesiteni 
Lāsolo M. Nalesoní ko e palōfita ʻa e ʻEikí pea 
mo e Palesiteni ʻo e Siasi ʻo Sīsū Kalaisi ʻo e 
Kau Māʻoniʻoni ʻi he Ngaahi ʻAho Kimui Ní. 

David A. Bednar, “Angamalū mo Loto 
Fakatōkilalo,” 30–33

Ke ueʻi fakalaumālie ha fealēleaʻaki fekau-
ʻaki mo e pōpoaki ʻa ʻEletā Petinaá, te ke lava 
‘o tohi ‘i he palakipoé Ko e angamaluú ko e . . . 
pea mo e Ko e angamaluú ‘oku ʻikai ko e . . . 
pea kumi leva ʻe he kāingalotú ʻi he pōpoaki 
ʻa ʻEletā Petinaá pea tohiʻi he palakipoé ha 
ngaahi kupuʻi lea te nau maʻu hake ʻokú ne 
fakakakato e ongo sētesí. Ko e hā ʻoku tau 

“Fekumi fakamātoato 
ki ha ngaahi founga ke 
fakaʻaongaʻi ai e ngaahi 
pōpoaki [konifelenisi lahí] 
ʻi hoʻomou efiafi fakafā-
mili ʻi ʻapí, ʻi hoʻomou 
akoʻi e ongoongoleleí, 
[pea] ʻi hoʻomou fetala-
noaʻaki mo e fāmilí mo e 
kaungāmeʻá.”
Palesiteni Russell M. Nelson,  
“Tuku ke Tau Vilitaki Atu,” Liahona,  
Mē 2018, 118.

ʻI he Sāpate ua mo e tolu ʻo e māhina takitaha, ʻe ako ai e kōlomu kaumātuʻá mo 
e Fineʻofá mei he ngaahi akonaki ʻa e kau taki ʻo e Siasí ʻi he konifelenisi lahi faka-
muimuitahá. ʻOku totonu ke fai ha fakamamafa ki he ngaahi pōpoaki mei he Kau 
Palesitenisī ʻUluakí mo e Kōlomu ʻo e Kau ʻAposetolo ʻe Toko Hongofulu Mā Uá. 
Ka neongo ia, ʻe lava ke aleaʻi ha faʻahinga pōpoaki pē mei he konifelenisi fakamui-
muitahá, ʻo fakatatau ki he ngaahi fie maʻu fakalotofonuá mo e ueʻi ʻa e Laumālié. 

ʻI he taimi lahi, ʻe fili ʻe he kau palesitenisī ʻo e kōlomu kaumātuʻá pe Fineʻofá 
ha pōpoaki konifelenisi ke ako ʻo fakatatau mo e ngaahi fie maʻu ʻa e kau mēmipá, 
neongo ʻe ʻoatu ʻe he pīsopé pe palesiteni fakasiteikí haʻane fakakaukau. ʻE lava ke fili 
ʻe he kau takí ha pōpoaki ʻoku felāveʻi mo e tefito naʻe toki aleaʻi ʻi he fakataha alēlea 
Sāpate ʻuluaki ne fai fakamuimuí pe ko haʻanau fili ha pōpoaki ʻi ha tefito kehe, ʻo 
fakatatau mo e ueʻi ʻa e Laumālié.

ʻOku totonu ke kumi ʻe he kau takí mo e kau faiakó ha ngaahi founga ke poupouʻi 
ai e kāingalotú ke nau lau kimuʻa e pōpoaki kuo filí, pea nau omi mateuteu ke vahe-
vahe ʻa e moʻoni ʻo e ongoongoleleí mo e ngaahi fakakaukau ki he founga ke ngāueʻi 
ai kinautolú. ʻE lava ʻe he ngaahi ʻekitivitī ʻoku fokotuʻu atu ʻi laló, ʻa ia ʻoku fakatefito 
ʻi he ngaahi tefitoʻi moʻoni ʻo e Faiako ʻi he Founga ʻa e Fakamoʻuí​, ʻo tokoniʻi e kau 
mēmipá ke nau ako mei he ngaahi pōpoaki konifelenisi lahí.

Fakataha  

Sāpate Uá mo e Tolú 

ako mei he pōpoaki ko ʻení ʻokú ne ueʻi kitau-
tolu ke tau toe angamalū ange? Ko e hā ha 
ngaahi sīpinga ʻo e angamaluú ʻe lava ke tau 
fakakaukau ki ai? Ko e hā ha founga te tau 
lava ʻo fakaʻaongaʻi ai e faleʻi ʻa ʻEletā Petinā 
ke tau angamalū ange aí?

Bonnie L. Oscarson, “Kau Finemuí ʻi he 
Ngāué​,,” 36–38

Ko e ngaahi fehuʻí ko ha founga ia ʻe taha 
ke fakaafeʻi ai e fakalaulaulotó. Fakakaukau 
ke tohi ʻi he palakipoé ha ngaahi fehuʻi 
ʻe niʻihi ʻoku nau tali e pōpoaki ʻa Sisitā 
ʻOsikāsoní, ʻo hangē ko ʻení, Ko e hā ha 
founga te tau lava ʻo fakakau ai e kau finemuí 
ʻi he ngāue ʻa e ʻEikí? Fakaafeʻi e kāingalotú ke 
nau kumi hake heʻene pōpoakí ha ngaahi 
tali ki he ngaahi fehuʻi ko ʻení pea mou aleaʻi 
e meʻa ʻoku nau akó. Ko e hā ha ngaahi 
tāpuaki ʻoku maʻu ʻi he taimi ʻoku kau ai e 
kau finemuí ʻi he ngāue fakaetauhí? Mahalo 
ʻe lava ke vahevahe ‘e he kalasí ʻenau ngaahi 
aʻusia ʻi haʻanau ngāue fakaetauhi mo e kau 
finemuí. Makatuʻunga ʻi heʻetau fealēleaʻakí, 
ko e hā ʻoku tau ongoʻi ke faí?

Dale G. Renlund, “Hisitōlia Fakafāmilí 
mo e Ngāue Fakatemipalé:​ Silá mo e 
Fakamoʻuí,” 46–49

Naʻe lea ʻa ʻEletā Lenilani ʻo kau ki he mata 
meʻa-hā-mai ʻa ʻIsikeli ki he vai naʻe tafe mei 
he temipalé (vakai, ʻIsikeli 47:8–9). ʻE lava ke tā 
ʻe ha mēmipa ʻo e kōlomú pe Fineʻofá ha faka-
tātā ʻo e meʻa-hā-mai ko ʻení ʻi he palakipoé. 
ʻOku tatau fēfē ʻa e ngaahi tāpuaki ʻo e ngāue 
fakatemipalé mo e hisitōlia fakafāmilí, pea 
mo e vai ʻi he mata meʻa-hā-mai ʻa ʻIsikelí? Te 
ke lava ʻo fakaafeʻi e kalasí ke nau vahevahe e 
ngaahi tāpuaki ʻo e ngāue fakatemipalé mo e 
hisitōlia fakafāmilí kuo nau aʻusia. Ko e hā te 
tau lava ʻo fai ke ngaohi ʻa e hisitōlia fakafāmilí 
mo e ngāue fakatemipalé ko ha konga mahu-
ʻinga maʻu pē ia ʻo ʻetau moʻuí?

D. Todd Christofferson, “Ko e Kōlomu 
ʻo e Kaumātuʻá,” 55–58

ʻI he kōlomu ʻo e kaumātuʻá, te ke lava ʻo 
fakaafeʻi e kau mēmipa ʻo e kōlomú ke nau 
lau e konga ʻo e pōpoaki ʻa ʻEletā Kulisitofasoní 
ʻa ia ʻoku ui, “Ko e Taumuʻa ʻo e Ngaahi Liliu 
Ko ʻEní.” Ko e hā ha meʻa ʻe lava ke tau fai ke 
fakapapauʻi ʻoku tau aʻusia e ngaahi taumuʻa 
ko ʻení? ʻI he Fineʻofá, te ke lava ʻo kole ki 
ha taha ke ne fakamatalaʻi fakanounou ʻa 
e ngaahi liliu ne fai ki he ongo kōlomu ʻo e 
Lakanga Taulaʻeiki Faka-Melekisētekí, ʻoku 

fakamatalaʻi ʻe ʻEletā Kulisitofasoní. ʻE lava 
ke feinga leva e kau fefiné ke ʻiloʻi e ngaahi 
tefitoʻi moʻoni ʻoku fokotuʻu mai ʻi he ngaahi 
liliu ko ʻení, ʻa ia ʻe lava ʻo fakaʻaongaʻi ki he 
ngāue hoʻomou Fineʻofá. ʻI he kōlomu ʻo e 
kaumātuʻá pe Fineʻofá, ʻe lava ʻe he kāingalotú 
ʻo aleaʻi e meʻa ʻoku nau ako mei he tala-
noa ʻo Misa Koutesí pea mo ʻene kaunga ki 
heʻenau ngāué. 

Ronald A. Rasband, “Vakai​!​ Ko ha Kau 
Tau ʻa e ʻOtuá,” 58–61

Mahalo ʻe hanga ʻe hono hivaʻi, fakafa-
nongo pe lau e fakalea ʻo e “ʻA e Kau Tau ʻa e 
ʻOtua” (Ngaahi Himi, fika 154), ʻo fakatupunga 
ha fealēleaʻaki fekauʻaki mo e pōpoaki ʻa ʻEletā 
Lasipení. Ko e hā ha founga ʻoku tatau ai ʻa 
e ngaahi kōlomu lakanga fakataulaʻeikí mo e 
Fineʻofá pea mo ha kau tau fakaʻeiʻeikí? ʻE lava 
foki ke toe kumi hake pea aleaʻi ʻe he kalasí 
ʻa e “ngaahi tāpuaki lahi” ʻoku pehē ʻe ʻEletā 
Lasipeni ʻe maʻu mei hono fokotuʻutuʻu foʻou 
ʻo e ngaahi kōlomu ʻo e lakanga fakataula-
ʻeikí. Ko e hā mo ha toe ngaahi tāpuaki kehe 
kuo tau maʻu— pe ʻoku tau ʻamanaki atu ke 
maʻu — mei hono fakahoko e ngaahi liliu ko 
ʻení? ʻE founga fēfē hano toe maʻu kakato 
ange ʻe he Fineʻofá ʻa e ngaahi tāpuaki hangē 
ko e “kehekehe ʻo e ngaahi meʻafoakí” mo e 
“faifakahinohinó”?

Henry B. Eyring, “Ngāue Fakaetauhi ʻi he 
Ueʻi Fakalaumālié,” 61–64

Ko e fakamatala ʻa Palesiteni ʻAealingi ʻo kau 
ki ha ongo lea ʻi he sākalamēnití fekauʻaki mo e 
ngāue fakaetauhí naʻe ongo kiate iá. Mahalo te 
ke lava ʻo kole ki ha vaheua ʻe taha ʻo e kōlomú 
pe kau Fineʻofá ke nau toe vakaiʻi e lea ʻa e kiʻi 
tamasiʻi taʻu 14, kae vaheua ʻe tahá ke nau 
vakaiʻi e talanoa fekauʻaki mo e faiako fakaʻapí. 
ʻI heʻenau laú, ʻe lava ke fakakaukau ʻa e kalasí ki 
ha faleʻi te nau fai ki ha kiʻi talavou pe finemui 
ne toki vahe foʻou ke ngāue fakaetauhi ki ha 
taha. Ko e hā ha founga “ke tau maʻu [ai] ha 
ueʻi fakalaumālie mo ha manavaʻofa lahi ange ʻi 
heʻetau ngāue fakaetauhí”?

Dallin H. Oaks, “Ko e Ngaahi Mālohi ʻo e 
Lakanga Fakataulaʻeikí,” 65–68

Te ke lava ʻo tohi e ngaahi ʻuluʻitohi ʻo e 
konga ʻe fā e pōpoaki ʻa Palesiteni ʻOakesí ʻi he 
palakipoé, ke kamata ʻaki ha fealēleaʻaki. Hili 
iá pea fakaafeʻi e mēmipa takitaha ke ne lau 
fakalongolongo e konga ʻe taha pea tohi ʻi he 
palakipoé ha sētesi ʻe taha ʻokú ne fakamata-
laʻi fakanounou e tefitoʻi pōpoaki ʻo e konga 

ko iá. ʻE lava leva ʻe he kalasí ʻo vahevahe ʻa 
e meʻa ʻoku nau ongoʻi ʻoku ueʻi kinautolu 
ke nau faí, koeʻuhi ko e meʻa naʻa nau laú. ʻE 
fakalakalaka fēfē ʻetau ngāue ko e kau maʻu 
lakanga fakataulaʻeikí pe kau Fineʻofá, ʻi heʻe-
tau moʻui ʻaki ʻa e ngaahi akonaki ʻi he pōpoaki 
ʻa Palesiteni ‘Oakesí?

Russell M. Nelson, “Ko e Ngāue 
Fakaetauhi ʻi he Mālohi mo e Mafai ʻo e 
ʻOtuá,” 68–75

ʻOku fakaafeʻi ʻe Palesiteni Nalesoni ʻa e 
kau maʻu lakanga fakataulaʻeikí ke nau “tuʻu 
hake” ʻo fakaʻaongaʻi e lakanga fakataulaʻeikí 
ke tāpuekina e fānau ʻa e Tamai Hēvaní. 
Fakaafeʻi e kau mēmipa ʻo hoʻomou kōlomú 
pe Fineʻofá ke nau kumi hake e ngaahi 
sīpinga naʻá ne ʻomí pea aleaʻi e founga ʻoku 
nau tokoni ai ke fakamahinoʻi kiate kitautolu 
e founga ʻe lava ʻo fakaʻaongaʻi ai ʻa e lakanga 
fakataulaʻeikí ke tāpuekina honau ngaahi 
fāmilí mo e niʻihi kehé. Ko e hā ha ngaahi aʻu-
sia ʻe lava ke tau vahevahe ʻi hono tāpuekina 
kitautolu ʻaki e mālohi ʻo e lakanga fakataula-
ʻeikí? Te tau lava fēfē ʻo tokoniʻi kitautolu mo 
e niʻihi kehé ke maʻu e tui ki hono fakaʻaongaʻi 
e lakanga fakataulaʻeiki ʻo e ʻOtuá ke “ngāue 
fakaetauhi ʻi Hono huafá”?

Reyna I. Aburto, “ ʻI he Loto Taha,” 78–80
ʻOku ʻomi ʻe he pōpoaki ʻa Sisitā ʻApetó ha 

faingamālie ki hoʻomou kōlomú pe Fineʻofá ke 
vakavakaiʻi e tuʻunga lelei hoʻomou ngāue faai-
taha ke fakahoko e ngāue ʻa e ʻEikí. Ke tokoni ki 
he kalasí ke fai ʻení, te ke lava ʻo fakaʻaliʻali ha ʻū 
fakatātā ʻo e pupunga pepe fakatuʻí, ʻaʻahi ʻa e 
Fakamoʻuí ki he kakai Nīfaí (vakai, Tohi Fakatātā 
ʻo e Ongoongoleleí 82, 83, 84), mo e polokalama 
tokoni ʻofa fakaetangata ʻa e Siasí (vakai, LDS​
.org). ʻE lava ke fekumi ʻa e kalasí ʻi he pōpoakí 

ke ʻilo e founga naʻe fakaʻaongaʻi ai ʻe Sisitā 
ʻApeto e ngaahi fakatātā ko ʻení, ke akoʻi 
fekauʻaki mo e ngaahi taumuʻa mo e tāpuaki ʻo 
e ngāue uouangatahá. Ko e hā ʻe lava ke tau 
fai ke ngāue ai “ʻi he loto tahá”?

Henry B. Eyring, “Ke ʻIate Kimoutolu ʻa 
Hono Laumālié,” 86-89

Ke fakatupulaki hoʻo loto-holi mo e malava 
ke maʻu e Laumālie Māʻoniʻoní, ʻoku vahevahe 
mai ai ʻe Palesiteni ʻAealingi ha ngaahi aʻusia 
fakataautaha mo ʻomi ha fakahinohino pau. 
Hili hono vakaiʻi ʻene ngaahi aʻusiá, ko e hā 
ha ngaahi manatu faitatau mo iá ʻe lava ke 
vahevahe ʻe he kau mēmipa ʻo hoʻo kōlomú pe 
Fineʻofá ʻi he taimi naʻe ueʻi ai ʻe he Laumālie 
Māʻoniʻoní honau lotó mo fakapapauʻi ange e 
moʻoní? Mahalo ʻe lava ke lisi ʻe he kalasí ʻi he 
palakipoé ‘a e fakahinohino ʻoku vahevahe ʻe 
Palesiteni ʻAealingí ke tokoni ki hono “fakaava 
hotau lotó ke maʻu e tokoni ʻa e Laumālié.” Ko 
e hā ha founga ʻe hanga ai ʻe haʻatau muimui ki 
heʻene fakahinohinó ʻo tokoniʻi ʻetau moʻuí mo 
hotau fāmilí? ki heʻetau kōlomú pe Fineʻofá?

Dallin H. Oaks, “Fanga Kiʻi Meʻa Iiki mo 
Faingofuá,” 89-92

ʻOku kau ʻi he pōpoaki ʻa Palesiteni ʻOakesí 
ha talanoa fakatātā ʻokú ne akoʻi e founga ʻe 
lava ʻe he fanga kiʻi meʻa iiki mo faingofuá, ʻo 
maʻu e ivi mālohi lahi ki he leleí pe koví. ‘Oku 
kau ʻi he ngaahi talanoa fakatātaá ni ha ngaahi 
aka ʻo ha ʻakau, kau ʻaʻalo, mo e vai ne tafe. 
ʻE lava ke lau ʻe he kalasí ʻa e ngaahi talanoa 
fakatātā ko ʻení pea aleaʻi e meʻa ʻoku akoʻi mai 
ai ʻo kau ki he mālohi hono toutou fakahoko 
ʻo e fanga kiʻi meʻa iiki mo faingofuá. Ko e hā 
ʻa e fanga kiʻi meʻa iiki mo faingofua ʻokú ne 
ʻomi ʻa e ivi takiekina ʻo e Laumālie Māʻoniʻoní 
ki heʻetau moʻui? Fakaafeʻi ʻa e kalasí ke nau 
fakalaulauloto ki he meʻa ʻoku nau ongoʻi ke fai 
ke muimui ai ki he faleʻi ʻa Palesiteni ʻOakesí.

Russell M. Nelson, “Fakahā maʻá e Siasí​, 
Fakahā ki Heʻetau ʻEtau Moʻuí,” 93-96

ʻI he pōpoaki ʻa Palesiteni Nalesoní, naʻá 
ne kōlenga mai ai kiate kitautolu ke fakatupu-
laki ʻetau “malava fakalaumālie ke maʻu ha 
fakahaá.” Ke tokoni ki he kalasí ke nau mui-
mui ki heʻene fakahinohinó, te ke lava ʻo tohi 
ha ngaahi fehuʻi hangē ko ʻení ʻi he palakipoé: 
Ko e hā ʻoku tau fie maʻu ai e fakahaá? Te tau 
fakatupulaki fēfē ʻetau malava ke maʻu ha 
fakahā—fakafoʻituitui pea ʻi heʻetau fealē-
leaʻaki fakatahá? Ko e hā ʻa e ngaahi tāpuaki 
naʻe talaʻofa mai ʻe Palesiteni Nalesoni ʻo 

kapau te tau fekumi ki he fakahaá? Vahevahe 
fakakulupu e kalasí, pea fakaafeʻi ʻa e kulupu 
takitaha ke nau fekumi mo vahevahe ʻa e tali 
ki ha taha ʻo e ngaahi fehuʻí. 

Gerrit W. Gong, “Kuo Toe Tuʻu he ʻAhó ni 
ʻa e ʻEiki ko Kalaisí,” 97–98

Ko e hā ʻe lava ke ako ‘e he kau mēmipa ʻo 
hoʻomou kōlomú pe Fineʻofá mei he pōpoaki 
ʻa ʻEletā Kongi ʻo fekauʻaki mo ʻetau ngaahi 
fuakavá mo e Fakalelei ʻa Sīsū Kalaisí? Te ke 
lava fakaafeʻi e kalasí ke nau kumi hake ʻi he 
pōpoakí, ha ngaahi tāpuaki ʻoku hanga ʻe 
he Fakalelei ʻa e Fakamoʻuí mo ʻetau ngaahi 
fuakavá—ʻi heʻena ngāue fakatahá—ʻo 
ʻomi maʻatautolu. Peá ke fakakaukau ke fai 
e ngaahi fehuʻi hangē ko ʻení ʻo kau ki he 
meʻa naʻa nau maʻú: Ko e hā ha founga ʻoku 
ngāue fakataha ai ʻetau ngaahi fuakavá mo 
e Fakaleleí ke “fakaʻatā mo fakalāngilangiʻi” 
kitautolú? Ko e hā ʻokú na tokoni mai ke tau 
pikitai ki ai mo tukuangé?

Ulisses Soares, “ ʻOku Lea ʻa e Kau Palōfitá 
ʻi he Mālohi ʻo e Laumālie Māʻoniʻoní,” 98–99

ʻE lava ke ueʻi kitautolu ʻe he pōpoaki ʻa 
ʻEletā Soalesí ke tau ngāue ʻi he tui, ʻi he taimi 
ʻoku tau ongoʻi taʻefeʻunga ai ke fai e finangalo 
ʻo e ʻEikí. Naʻe founga fēfē hono maʻu ʻe ʻEletā 
Soalesi ha fakafiemālie mo ha fakapapau ki 
hono uiuiʻi foʻou ko ha ʻAposetoló? Ko e hā 
naʻá ne ako mei heʻene aʻusia ʻi hono ui ia ko 
ha palesiteni fakamisioná? Ko e hā ha meʻa 
te tau lava ʻo ako mei heʻene ngaahi aʻusiá? 
Tuku ha taimi ki he kalasí ke nau vahevahe 
ʻenau ngaahi aʻusiá ʻi he taimi naʻa nau ongoʻi 
taʻepauʻia ai ʻi ha meʻa naʻe fie maʻu ʻe he ʻEikí 
ke nau fakahoko. Ko e hā naʻa nau fai ke maʻu 
e tui ke laka atu ki muʻá?

Jeffrey R. Holland, “Ke Ne ʻIate Kinautolu 
mo Fakamālohia ​‘​a Kinautolu,” 101–3

ʻI hono ako ‘e he kau mēmipa ʻo hoʻomou 
kōlomú pe Fineʻofá ʻo kau ki he ngaahi liliu ki he 
“tafaʻaki ʻo e ngāue fakaetauhi . . . ʻi he lakanga 
fakataulaʻeikí mo e Fineʻofá,” ko e hā ha ngaahi 
fehuʻi ne nau maʻu? Mahalo naʻa maʻu ha ngaahi 
tali ʻi he pōpoaki ʻa ʻEletā Hōlaní. ʻE lava ke kumi 
hake ʻe he kalasí ha ngaahi tefitoʻi moʻoni ʻo e 
ongoongoleleí ʻoku akoʻi ʻe ʻEletā Hōlani, ʻa ia ko 
ha fakavaʻe ʻo e ngaahi liliu ko ʻení. Ko e hā ha 
ngaahi fakaafe ʻoku tau maʻu ʻi heʻene pōpoakí? 
Ko e hā ha ngaahi tāpuaki ʻoku talaʻofa mai? ‘E 
tokoni fēfē ʻa e ngaahi founga foʻou ko ʻeni ʻo 
e ngāue fakaetauhí ke tau hoko ai ko ha “kau 
ākonga moʻoni ʻa Kalaisi”?

Ko Ha Sīpinga ki Heʻetau 
Ngaahi Fakatahaʻangá

Vahevahe e ngaahi aʻusiá mo 
ngāueʻi e ngaahi ueʻi mo e faka-

afe ne nau maʻu ʻi he ngaahi fakataha 
kimuʻa ʻa e lakanga fakataulaʻeikí mo e 
Fineʻofá (tataki ʻe ha mēmipa ʻo e kau 
palesitenisií).

1.	

Ako fakataha (tataki ʻe ha fai-
ako kuo uiuiʻi). ʻOku faʻa tokoni 

ke fakaafeʻi e kāingalotú ke nau:
a.	Kumi hake ha meʻa he pōpoaki 

konifelenisi lahí (hangē ko ha tali 
ki ha fehuʻi, ha fakamatala ne ueʻi 
fakalaumālie, pe ko ha sīpinga ‘o 
ha tefitoʻi moʻoni).

e.	Vahevahe mo aleaʻi e meʻa ne nau 
maʻu haké.

f.	 Fakakaukau ki he kaunga ʻa e 
pōpoakí ki heʻenau moʻuí mo e 
ngaahi aʻusiá.

2.	

Palani ke ngāue ko ha fakafoʻi-
tuitui pe fakakulupu (tataki ʻe ha 

mēmipa ʻo e kau palesitenisií).

3.	

Jean B. Bingham, “Ngāue Fakaetauhi ʻo 
Hangē ko e Fakamoʻuí,” 104–7

ʻOku fakaafeʻi kitautolu ʻe Sisitā Pingihemi 
ʻi heʻene pōpoakí, ke tau fai ha ngaahi fehuʻi 
te ne tataki ʻetau ngāue fakaetauhí. ʻE lava 
ke aleaʻi ʻe he kalasí ʻa e founga ʻe tokoni ai 
ʻa e ngaahi fehuʻi ko ‘ení ʻi hono tataki ʻenau 
ngaahi ngāué pea fekumi ki ha ngaahi tali ki 
he fehuʻi ʻa Sisitā Pingihemí, “ʻʻOku founga fēfē 
leva [e ngāue fakaetauhí]?” Mahalo te ke tuku 
ha taimi ke mou fakamanatu ai ha ngaahi 
sīpinga ngāue fakaetauhi fakafoʻituitui ʻoku 
vahevahe ʻe Sisitā Pingihemi, pea fakaafeʻi ʻa 
e kalasí ke vahevahe haʻanau ngaahi sīpinga 
pē ʻanautolu. Ko e hā ʻoku tau maʻu hake ʻi he 
pōpoaki ʻa Sisitā Pingihemí ʻokú ne fakalahi 
ʻetau mahino ki he ʻuhinga mo e founga ʻoku 
tau ngāue fakaetauhi aí?

Dieter F. Uchtdorf, “Vakai ki he Tangatá!,” 
107–10

Te tau tokoni fēfē ke fakamahino ki ha 
taha ko e feilaulau fakalelei mo e Toetuʻu ʻa 
Sīsū Kalaisí ʻa e ongo meʻa mahuʻinga taha 
naʻe hoko ʻi he hisitōlia ʻo e māmaní? Fakaafeʻi 
e kalasí ke nau fakalaulauloto ki he fehuʻi ko 
ʻení ʻi heʻenau lau e ngaahi konga ʻo e pōpoaki 
ʻa ʻEletā ʻUkitofá. Ko e hā ʻoku nau maʻu ʻe ala 
tokoni ke fakamatalaʻi e ʻuhinga ʻoku mahuʻinga 
fau ai kiate kinautolu e ongo meʻa ko ʻení? Hili e 
fealēleaʻaki ko ʻení, ʻe lava ke talanoa e kalasí ʻo 
fekauʻaki mo e ʻuhinga kiate kinautolu ke “vakai 
ki he tangatá.” Ko e hā ha founga kuo tau ako 
ai ke “vakai ki he tangatá”?

Quentin L. Cook, “Teuteu ke Feʻiloaki mo 
e ʻOtuá,” 114–17

ʻE lava ke kamata hoʻomou aleaʻi e 
pōpoaki ʻa ʻEletā Kukí ‘aki hano fakaafeʻi ha 
taha ke ne fakamatalaʻi fakanounou hono 
fakafoki mai e ngaahi kī ʻo e lakanga faka-
taulaʻeikí ʻi he Temipale Ketilaní. Fakatatau 
ki he pōpoaki ʻa ʻEletā Kukí, ko e hā ha 
ngaahi fatongia ʻoku maʻu ʻe he Siasí ʻa ia 
ʻoku fekauʻaki mo e ngaahi kī ko ʻení? ʻOku 
fakahaaʻi fēfē ʻa e ngaahi fatongia ko ʻení ʻi 
he Siasí he ʻahó ni? Tohiʻi ʻa e ngaahi foʻi lea 
angamāʻoniʻoni, uouongataha, mo e tuʻunga 
tataú ʻi he palakipoé pea kole ki he kalasí ke 
vahevahe ha ngaahi fakakaukau ʻoku nau 
maʻu fekauʻaki mo e ngaahi tefitoʻi moʻoni 
takitaha ko ʻeni ʻi he pōpoaki ʻa ʻEletā Kukí. 
‘Oku tokoni fēfē ʻa e ngaahi tefitoʻi moʻoni 
ko ʻení ke tau fakahoko e ngaahi fatongia 
toputapu ʻo e Siasí?

ʻI he Sāpate fā ʻo e māhina kotoa pē, ʻe aleaʻi ai ʻe he kōlomu kaumātuʻá, mo 
e Fineʻofá ha tefito ne fili ʻe he Kau Palesitenisī ʻUluakí mo e Kōlomu ʻo e Kau 
ʻAposetolo ʻe Toko Hongofulu Mā Uá. ʻE fakatonutonu e ngaahi tefito ki he Sāpate 
faá hili e konifelenisi lahi kotoa pē. Ko e tefito he taimí ni ʻo aʻu ki he konifelenisi 
lahi hokó, ko e “Ngāue Fakaetauhi ki he Niʻihi Kehé.” Mahalo naʻa fili ʻe he kau 
takí pe faiakó he māhina takitaha, ke tataki e fealēleaʻakí ʻi ha taha pē ʻo e ngaahi 
tefitoʻi moʻoni ko ʻeni ʻoku felāveʻi mo e ngāue fakaetauhí.
Ki ha ngaahi maʻuʻanga tokoni kehe ke poupou ki he ngaahi fealēleaʻaki fekauʻaki mo e ngāue 
fakaetauhí, vakai, ministering​.lds​.org mo e fakamatala, “Ngaahi Tefitoʻi Moʻoni Ngāue Fakaetauhí” 
ʻi he makasini Liahona he kahaʻú.

Ko e hā hono ʻuhinga ʻo e ngāue 
fakaetauhí?

Ko e hā e ̒uhinga ̒o e ngāue fakaetauhi ki 
he kāingalotu ̒ i homou uōtí pe koló? Ke ̒ ilo 
iá, te ke lava ̒o tohiʻi ̒a e Ngāue Fakaetauhi 
ʻi he palakipoé pea fakaafeʻi e kalasí ke nau 
tohi ha ngaahi foʻi lea takatakai ai, ̒oku 
felāveʻi mo e ngāue fakaetauhí. ̒E lava ̒e 
he kāingalotú ̒o kumi ha ngaahi foʻi lea pe 
kupuʻi lea mei he folofolá hangē ko ̒ení: 
Mātiu 25:34–40; Luke 10:25–37; 2 Nīfai 
25:26; Mōsaia 18:8–9; 3 Nīfai 18:25; mo e 
Tokāteline mo e Ngaahi Fuakava 81:5. Ko e 
hā ̒oku tau ako mei he ngaahi veesi ko ̒ení 
ʻo fekauʻaki mo e ngāue fakaetauhí? Te ke 

ala kole ki he kalasí ke nau vahevahe ha 
ngaahi sīpinga ̒o e ngāue fakaetauhí kuo 
nau mātā. ̒E tokoni fēfē ̒etau ngāue faka-
etauhí ke feau e ngaahi fie maʻu fakalaumā-
lie mo fakatuʻasino ̒a e kakaí? ̒E tokoni fēfē 
ia ke ̒omi e kakaí ke ofi ange kia Kalaisí?

Ko e Fakamoʻuí ʻa e sīpinga 
haohaoa ʻo e ngāue fakaetauhí. 

Ke ako fekauʻaki mo e founga ngāue 
fakaetauhi leleí, ̒e lava ke vahevahe ̒e 
he kāingalotú ha ngaahi talanoa mei 
he folofolá naʻe ngāue fakaetauhi ai ̒a e 
Fakamoʻuí ki he niʻihi kehé—ʻe maʻu ha 
ngaahi sīpinga ̒ i he Sione 4–6 and Maʻake 

Fakataha  

Sāpate Faá

ʻOku mahuʻinga lahi ʻa e ngaahi 
laumālié ʻi he ʻao ʻo e ʻOtuá

ʻOku fakatātaaʻi ʻe he ngaahi aʻusia ʻa e 
ngaahi foha ʻo Mōsaiá, e founga ʻoku hanga 
ai ʻe heʻetau vakai ki he kakaí ʻo uesia ʻetau 
founga ngāue fakaetauhi kiate kinautolú. 
Te ke lava ʻo hiki ʻi he palakipoé ʻa e Founga 
e vakai ʻa e Kau Nīfaí ki he Kau Leimaná mo e 
Founga ne vakai ai ʻa e ngaahi foha ʻo Mōsaiá ki 
he Kau Leimaná. Hili iá pea fakaafeʻi e kāinga-
lotú ke nau fekumi ʻi he Mōsaia 28:1–3 mo 
e ʻAlamā 26:23–26 ke ʻilo e ngaahi foʻi lea pe 
kupuʻi lea ke hiki ʻi lalo ʻi he ongo sētesí. Ko e 
hā ʻoku akoʻi mai ʻe he fakafehoanaki ko ʻení ʻo 
fekauʻaki mo e founga ʻoku hanga ai ʻe heʻetau 
vakai ki he kakaí ʻo uesia e founga ʻetau ngāue 
fakaetauhi kiate kinautolú? Ko e hā ha founga 
ʻe lava ke tau ako ai ke vakai lahi ange ki he 
kakaí ʻo hangē ko e ʻafio mai e ʻOtuá kiate 
kinautolú? (vakai, T&F 18:10–16).

ʻOku tokanga taha e kau ngāue 
fakaetauhi moʻoní, ki he ngaahi fie 
maʻu ʻa e niʻihi kehé.

Ke tokoni ke mahino lelei ange ki he 
kāingalotú e mahuʻinga ̒o e tokanga taha ki he 
ngaahi fie maʻu ̒a e niʻihi kehé ̒i heʻetau ngāue 
fakaetauhí, te ke lava ̒o fakafehoanaki ̒a e 
ngāue fakaetauhí ki hono foaki mo maʻu mai 
ʻo ha meʻaʻofá. Kuo tau maʻu nai ha meʻaʻofa 
mahuʻingamālie mei ha taha naʻá ne ̒ilo 
moʻoni e meʻa naʻa tau fie maʻú pe fakaʻamu 
ki aí? Ko e hā ha founga ̒oku faitatau ai e 
ngāue fakaetauhí mo hano foaki ha meʻaʻofa 
ne fakakaukauʻi lelei? Fakakaukau ke aleaʻi 
e ngaahi talanoa mei he konifelenisi lahi 
fakamuimuitahá ̒okú ne fakahaaʻi e founga 
ʻoku ngāue fakaetauhi ai e kakaí ̒o fakatatau 
mo e ngaahi fie maʻu ̒a e niʻihi kehé (hangē ko 
ʻení, Jean B. Bingham, “Ko e Ngāue Fakaetauhi 
Hangē ko e Fakamoʻuí,” Liahona, Mē 2018). 
ʻE lava ke vahevahe foki ̒e he kāingalotú ha 
ngaahi talanoa kehe ̒oku nau fakatātaaʻi e 
tefitoʻi moʻoni ko ̒ení. 

Te tau ̒ilo fēfē e ngaahi meʻa ̒oku fie maʻu ̒e 
he niʻihi kehé? Fakaafeʻi e mēmipa takitaha ke 
hiki ha lisi ̒o ha kakai ̒oku nau ngāue fakaetauhi 
ki ai. ̒ I he tafaʻaki ̒o e hingoa takitaha, te nau 
lava ̒o hiki ai ha tali ki he fehuʻi, “Ko e hā ̒oku 
fie maʻu ̒e he tokotaha ko ̒ení ka toe ofi ange 
kia Kalaisi?” Kapau ̒oku kaunga ki ai, poupouʻi 
ʻa e kāingalotú ke nau fakakau e ngaahi ouau 
ʻe ala fie maʻu ke maʻu ̒e he tokotaha takitaha. 
Fakaafeʻi e kāingalotú ke hokohoko atu ̒enau 
fakakaukau ki he fehuʻi ko ̒ení mo fekumi ki ha 

2:1–12. ̒E lava ke vahevahe ̒e he kāingalotú ̒a 
e meʻa ̒oku nau ongoʻi fekauʻaki mo e ngaahi 
talanoa ko ̒ení mo e ngaahi tefitoʻi moʻoni ̒oku 
nau ako fekauʻaki mo e ngāue fakaetauhí. 
Hangē ko ̒ení, ko e hā e founga naʻe ̒ai ai ̒e 
he Fakamoʻuí ke fakatāutaha ̒Ene tokoni ki he 
niʻihi kehé? Naʻá Ne feau fēfē ̒a e ngaahi fie 
maʻu fakalaumālie mo fakatuʻasino ̒a e kakaí? 
ʻE lava ke vahevahe ̒e he kalasí ha ngaahi 
taimi kuo nau mātā ai ki hono fakaʻaongaʻi 
ʻe he kakaí e ngaahi tefitoʻi moʻoni ko ̒ení ̒ i 
heʻenau ngāue fakaetauhí. 

Ko e ngāue fakaetauhí ʻoku fakalotoa 
ia ʻe he ʻofa faka-Kalaisí. 

Ke vakaiʻi e mālohi ʻo e ngāue fakaetauhi 
ʻoku fakalotoa ʻe he ʻofa faka-Kalaisí, te ke 
lava ʻo tohi ʻa e ʻū sētesi ko ʻení ʻi he palaki-
poé pea fakaafeʻi e kalasí ke nau fokotuʻu 
atu ha ngaahi founga ke fakakakato ʻaki ʻa 
e ngaahi laine ʻoku ʻataá: ʻI he taimi ʻoku ou 
moʻoni ai ʻi he kakai ʻoku ou tokoniʻí, ʻoku  
ou 	                   . ʻI he taimi ʻoku ou tokoni ai  
koeʻuhí ko ha ngaahi ʻuhinga kehé, ʻoku 
ou 	                    . Ko e hā te tau lava ʻo fai 
ke fakapapauʻi ko e ʻofa faka-Kalaisí ʻokú 
ne fakalotoa ʻetau ngāue fakaetauhi ki he 
niʻihi kehé? Te tau fakatupulaki fēfē ʻa e ‘ofa 
faka-Kalaisí kiate kinautolu ʻoku vahe mai ke 
tau ngāue fakaetauhi ki aí? (vakai, Molonai 
7:45–48). Mahalo ʻe lava ke vahevahe ʻe he 
kalasí ha ngaahi sīpinga ʻo e ngāue faka-
etauhí naʻe fakalotoa ʻe he ʻofa faka-Kalaisí.

‘Oku finangalo ʻa e ʻOtuá ke 
tokangaekina mo tokoniʻi ʻEne 
fānaú kotoa.

Naʻe pehē ̒e Palesiteni Lāsolo M. Nalesoni, 
“Ko ha fakaʻilonga maʻu pē ̒o e Siasi moʻoni 
mo moʻui ̒o e ̒Eikí, ̒a e ngāue kuo fokotuʻutuʻu 
maau mo tataki ke faitokonia e fānau fakafoʻi-
tuitui ̒a e ̒Otuá mo honau ngaahi fāmilí.” (“Ko 
e Ngāue Fakaetauhi ̒i he Mālohi mo e Mafai ̒o 
e ̒Otuá,” Liahona, Mē 2018, 69.). Ko e hā ̒oku 
akoʻi ̒e Palesiteni Nalesoni ko ha ngaahi founga 
“fokotuʻutuʻu maau, ̒oku tokoniʻi ai kitautolu 
ʻe he Siasí ke lelei ange ̒etau tokangaekina e 
fakafoʻituituí? Ko e hā ̒oku hoko ai e ngaahi 
ngāue ko ̒ení “ko ha fakaʻilonga ̒o e Siasi moʻoni 
mo moʻui ̒o e ̒Eikí”? (vakai, Mōsaia 18:21–22 
mo Molonai 6:4–6 ki ha ngaahi fakakaukau). 
Ko e hā ha ngaahi tāpuaki kuo hoko ki heʻetau 
moʻuí pe ko e moʻui ̒a e niʻihi kehé koeʻuhí ko e 
ngāue fakaetauhi e kakaí ̒i honau ngaahi uiuiʻí 
pe fatongiá? 

ueʻi fakalaumālie ke tokoniʻi kinautolu ke feau e 
ngaahi fie maʻu ̒a e niʻihi kehé. 

ʻOku finangalo ʻa e ʻEikí ke tau tali e 
ngāue fakaetauhi mai e niʻihi kehé. 

Naʻe pehē ʻe ʻEletā Lōpeti D. Heili, “Ko e 
palani ʻo e ongoongoleleí, ʻoku fie maʻu ki ai e 
foaki atú mo e tali e foaki maí. . . . ʻOku faʻa lea 
ʻaki ʻe he niʻihi fakafoʻituitui ʻoku faingataʻaʻiá ʻo 
pehē: ʻTe u fai tokotaha pē ʻe au,’ . . . ‘ʻOku ou 
lava pē ʻo tokangaʻi au.’ Kuo faʻa taku ʻo pehē 
ʻoku ʻikai ha taha ʻe fuʻu koloaʻia ke ne taʻe fie 
maʻu ai ha tokoni mei ha taha kehe, pea ʻoku 
ʻikai ha taha ʻe fuʻu masiva pea ʻikai ha founga 
ʻe ʻaonga ai ki hono kāingá. ʻOku totnou ke 
hoko ko ha konga hotau natula totonú, ʻa 
e fili ko ia ke kole tokoni mei he niʻihi kehé 
ʻi he loto-falalá, pea foaki ia ʻi he angaʻofá” 
(“We Can’t Do It Alone,” Ensign, Nov. 1975, 91, 
93). Ko e hā ʻoku tau faʻa momou ai ke tali e 
tokoni mei he niʻihi kehé? Ko e hā ha founga 
ʻoku hanga ai ʻe heʻetau fiemālie ke tali e 
tokoní, ʻo faitāpuekina e niʻihi ʻoku nau tokoniʻi 
kitautolú? Tuku ha kiʻi taimi ke fakalaulauloto 
ai ʻa e kalasí ki he ngaahi founga te nau lava 
ai ʻo tali loto tauʻatāina e ngāue fakaetauhi ʻa 
e niʻihi kehé. Ko e hā ʻoku fokotuʻu mai ʻi he 
1 Kolinitō 12:13–21 fekauʻaki mo e ʻuhinga 
ʻoku tau fie maʻu ai e niʻihi kehé?

ʻOku lahi ha ngaahi founga te tau 
lava ai ʻo ngāue fakaetauhi ki he 
niʻihi kehé. 

Ke tokoni ki he kalasí ke nau fakakaukau 
ki he ngaahi founga kehekehe te tau lava ai ʻo 
ngāue fakaetauhi ki he niʻihi kehé, te ke lava 
ʻo fakaafeʻi kinautolu ke nau toe fakamanatu 
e pōpoaki ʻa ʻEletā Sefilī R. Hōlaní, “Ke Ne 
ʻIate Kinautolu mo Fakamālohia ‘a Kinautolu” 
(Liahona, Mē 2018, 101–3; vakai foki, “Ngaahi 
Tefitoʻi Moʻoni ʻo e Ngāue Fakaetauhí” ʻi ha 
ngaahi tatau ʻamui ange ʻo e Liahona). ʻE lava 
ke vahevahe ʻa e kalasí ki ha fanga kiʻi kulupu, 
pea ʻe lava ke fakakaukau e kulupu takitaha 
ki ha ngaahi tūkunga kehekehe ʻe fie maʻu 
tokoni ai ha taha. Hili iá te ke mou lava ʻo 
felīngiaki hoʻomou ngaahi fakakaukau ki he 
founga kehekehe ʻe lava ke fai ai ʻe he kakaí e 
ngāue fakaetauhí ke feau e fie maʻu fakalau-
mālie mo fakatuʻasino ʻa e niʻihi kehé. Kole 
ki he ngaahi kulupú ke nau vahevahe ʻenau 
ngaahi fakakaukaú mo fakalaulauloto pe ʻe 
lava ʻe ha taha ʻo e ngaahi fakakaukau ne 
aleaʻí, ʻo tāpuekina ha kakai ʻoku nau ngāue 
fakaetauhi ki ai.  ◼

Naʻe pehē ʻe Palesiteni Russell M. Nelson lolotonga e fakataha 
fakaʻosi ʻo e Konifelenisi Lahi Fakataʻu Hono 188 ʻa e Siasí, “ʻOku 
ou tāpuakiʻi kimoutolu ke mou ʻiloʻi e ngaahi meʻa te mou lava ʻo kiʻi 
tuku hifo, kae lava ke lahi ange homou taimi ʻi he temipalé. ʻOku ou 
tāpuakiʻi kimoutolu ke ʻi homou ʻapí ha uouangataha mo e ʻofa ʻoku 
lahi angé, pea ke mou maʻu ha holi lahi ange ke tokangaʻi hoʻomou 
fetuʻutaki fakafāmili taʻengatá. ʻOku ou tāpuakiʻi kimoutolu ʻaki ha 
tui lahi ange ki he ʻEiki ko Sīsū Kalaisí, pea mo ha ivi lahi ange ke 
muimui kiate Ia, ko ʻEne kau ākonga moʻoni kimoutolu.

“ʻOku ou tāpuakiʻi kimoutolu ke hiki hake homou leʻó ʻo 
fakamoʻoni, ʻo hangē ko ia ʻoku ou faí, ʻoku tau kau ki he ngāue ʻa e 
ʻOtua Māfimafí! Ko Sīsū ʻa e Kalaisí. Ko Hono Siasí ʻeni, pea ʻokú Ne 
tataki ia ʻo fakafou ʻi Heʻene kau tamaioʻeiki kuo paní.”




